
Di's Ndac Che'n Diox Co' Mque' Mate Ye's

Tré' ndlu' cén che'n rye bin mén co' ngoc xudgool Jesucrist axta co'se' ngdol Tad Jesucrist.
(Lc. 3.23-38)

1Loo libr ndxe' nda' cuent cén che'n rye men co' ngoc xudgool che'n Jesucrist co' nde
bin David co' ngoc rey péla. No nda' loo libr ndxe' cuent le' Jesucrist nac bin che'n tedib
mbi' co' ngo ban mas pélle'a. Mbi'a ngro' lee Abraham.

2 Abraham ngoc xud thib mbyoo co' ngro' lee Isaac. Ngoloa, ngoc Isaac xud thib mbyoo
co' ngro' lee Cob. Le' Cob na, ngoc xud thib mbyoo co' ngro' lee Juda con taamas hues
Juda. 3 Le' Judd na, mblo xin' thib xa'got co' ngro' Iée Tamar, xa'got Judd. Mxan Tamar
Far no Zar. Ngoc Judd no Tamar xud no xna' Far no Zar. Le' Far na, ngoc xud thib mbyoo
co' ngro' lee Esrom. Esrom na, ngoc xud thib mbyoo co' ngro' lee Aram. 4 Aram na, ngoc
xud Aminadab. Aminadab na, ngoc xud Naasén. Naasén na, ngoc xud Salmén. 5 Le'
Salmén na, mblo xin' Rahab, xa'got Salmén. Ngéol thib mbyodo co' ngro' lee Booz. Booz
na, mblo xin' Rut, xa'got Booz. Sya, ngdol thib mbyoo co' ngro' lee Obed. Obed na, ngoc
xud thib mbyoo co' ngro' lee Isal. ¢Isaia na, ngdc xud thib mbyoo co' ngro' lée David co'
ngoc rey pdla. David co' ngoc reya mque noque' thib xa'got co' ngoc sa'l thib mbi' co'
ngro' lee Uri. Ale mxan xa'gota thib xgan' David. Xgan' Davida ngro' lee Salomén. Ale
ngoc David con xa'gota xud no xna' Salomén.

7 Salomén na, ngoc xud thib mbyoo co' ngro' lee Roboam. Roboam na, ngoc xud thib
mbyoo co' ngro' lee Abi. Abi na, ngoc xud thib mbyoo co' ngro' lee As. 8 As na, ngoc xud
thib mbyodo co' ngro' lée Josafat. Josafat na, ngoc xud thib mbyoo co' ngro' lée Joram.
Joram na, ngoc xud thib mbyoo co' ngro' lee Usi. ° Usi na, ngoc xud thib mbyodo co' ngro'
lée Jotam. Jotam na, ngoc xud thib mbyoo co' ngro' lee Acaz. Acaz na, ngoc xud thib
mbyoo co' ngro' lee Ezequi. 10 Ezequi na, ngdc xud thib mbyoo co' ngro' lee Manasés.
Manasés na, ngoc xud thib mbyoo co' ngro' lee Amén. Amén na, ngodc xud thib mbyoo
co' ngro' lee Josi. 11Josina, ngoc xud thib mbyoo co' ngro' Iée Jeconi, no xud taamas hues
Jeconi, co'se' ngoc tiemp co'se' ngdc meén nacidén Israel xal moz loo meén nacién Babilofi.

12Ngolo nguri'th tiemp co'se' ngdc meén nacién Israel xal mozloo meén nacién Babilon,
Jeconi ngoc xud thib mbyoo co' ngro' 1ée Salatiel. Salatiel na, ngoc xud thib mbyodo co'
ngro' leée Zorobabel. 13 Zorobabel na, ngoc xud thib mbyoo co' ngro' lée Abiud. Abiud na,
ngoc xud thib mbyoo co' ngro' lee Eliaquim. Eliaquim na, ngoc xud thib mbyodo co' ngro'
lee Azor. 14 Azor na, ngoc xud thib mbyodo co' ngro' lée Sadoc. Sadoc na, ngoc xud thib
mbyoo co' ngro' lée Aquim. Aquim na, ngoc xud thib mbyodo co' ngro' lée Eliud. 5 Eliud
na, ngoc xud thib mbyoo co' ngro' lee Eleazar. Eleazar na, ngoc xud thib mbyoo co' ngro'
lee Matan. Matan na, ngoc xud thib mbyoo co' ngro' lee Cob. 16 Cob na, ngoc xud thib
mbyoo co' ngro' lee Che. Le' Che na, ndoole' ngoc sa'l Mari. Mari na, mxan Jesus co' ne'
tedib lée co' nac Crist.

17 Loo ryete bin ndxe', tiemp co' mbri'th desde co'se' ngo ban mbi' co' ngro' lee
Abraham axta co'se' ngo ban mbi' co' ngro' lée David co' ngoc rey péla mdyaa sida bin.
Lomisque' ne, tiemp co' mbri'th co'se' ngo ban Davida ngoc taasida bin axta co'se' ngoc
men nacién Israel moz yée loo mén nacién Babilofi. Lomisque' ne, tiemp co' mbri'th
co'se' mtlo ngdc men nacidén Israel moz yee loo meén nacién Babilofi ngoc taasida bin
axta co'se' ngdol Crist.

Treé' ndlu' xd mod ngdol Jesucrist.
(Lc. 2.1-7)
18 Taandxe' mod ngoc con' co'se' ngdol Jesucrist. Thib mza' yon co' ngro' lée Mari
ngop trat con thib mbyoo co' ngro' lée Che. Ngoc mza' co' lée Maria xna' Jesucrist. Che
mdoodi's no Mari par selya' Ché con Mari. Per ndoore' selya' Ché con Mari no tyub no

Ché Mari, ale gunee Che mbe' xin'le' Mari. Per ne'nda'de Che cuent x4 mod mbe' xin'
Mari. Mari mquée loo xin' por con' roo no con' xén che'n Diox co' ngoc loo Mari por cén
che'n Xpii Natd'. 2 Che co' ngocque' xin' sa'l Mari, Che ngoc thib mbi' nali no thib mbi'
nambii loo Diox. Co'se' gunée Cheé mbe' xin'le' Mari, indlya'ste Che yecloo Che loo Mari
no quexu' Cheé Mari loo xnaa. Ale mbli Che xtliuz xexte 1a' Ché Mari par ne'ta'de men
cuent le' Che xexte mbla' Mari. 20 Per lath ngue li Che xttuz con'a, chaa, ngro' too thib
angl co' mtel' Tad Diox loo Che lath mcal'. Ndxab angl loo Che":

—Che, Itu co' nde bin David co' ngoc rey pdla, ne'zyebtel no ne'yecloodel no
ne'thyontel caaya'que' Mari par tyub nol Mari xal xin' sa'lpe'l. Tac thib mbedbi' co' tyan
Mari co' yi'th ydal yiloa, mbedbi'a mquée loo loo Mari por cén che'n Xpii Natd'. 21 Tyan
Mari thib mbed. Yiloa, ltiu tub lée mbed Jesus. Tataa ryo' lée mbed tac mbed ti' no laa
mbed men co' nac meén nacién mbed loo xquin meén no loo xtol men.

22 Tataa ngoc ryete con'a par mdyaaque' no ngocque' no ndubque' di's co' gunii Diox
por cén che'n thib mbi' co' mde'th di's co' ndxab Diox. Ndxab mbi'a:

23 Le' thib mza' yon quée looque' xin'. Mza'a tyan thib xgan' mza' no ryo' lée mbeda

Emanuel.

Di's co' nac di's Emanuel nee di's: Nzole' Diox lath na'.

24 Co'se' ngro' mcal' loo Che, mbli Che xal mnibe' angl co' mtel' Tad Diox loo Che.
Mqueltaa no Ché Mari. No mdub no Che Mari xal xin' sa'lpe' Mari. 25 Per mastale'
mqueltaa no Ché Mari no mdub no Cheé Mari le'n rye huiz co' mdoo nac xin' Mari,
ne'ngaalte Che Mari axta ngdol ner mbed co' ngoc mbed ndlyo loo Mari. Axta syare'
ngoc Mari xa'gotpe' Che. Ngoloa, mdub leée Che mbeda Jesus.

2

Mén co' anze'f ndxdc ngro'liz no laaz par mbi'th too naa ména Jesucrist co'te' ngdol Jesucrist.
1Co'se' ngolo nguri'th pld huiz ngdol Jesus le'n thib yeez co' lee Belén, yeez co' nac
thib yeezya' che'n 1aaz men jude, le'xque' le'n tiempa ngoc thib mbi' co' ngro' lée Herod
rey loo men le'n nacién Israel. Lath xtau'a, mzin pla men co' anze'f ndxac le'n ciuda
Jerusalén. Meéna nde par ned ndlyen huiz. 2 Mnibdi's mena loo men ciuda Jerusalén.
Ndxab mena:

—;Maa mbeto' co' ngdolle'a, a', mbed co' gac rey loo meén nacién Israel? Nu' guneele'
mbeelhui' co' mblu' le' mbed ngdolle'. Mbeelhui'a mbyd' loo loo nu' par ned ndlyen
huiz. Cona, nde nu' axta tre' par tyub xib nu' loo mbed no par coo' nu' yéc nu' loo mbed
co' gac reya.

3 Co'se' mbin Herod con ryete meén ciuda Jerusalén le' meéna mnibdi's mda mbed,
ne'fieede rey Herod cén li rey Herod. Ale mbyaa mbye'th xttuz rey Herod. Ne'mbe see
teede lezo' rey Herod con ryete men che'n ciuda Jerusalén. 4 Sya, mbli Herod mandad.
Ndye'th ryete mén co' ngoc jef co' més mnibe' loo nguley' no meén co' ngoc maistr co'
ndlu' cén che'n ley co' mxo'f Moisés loo meén nacién Israel tiempa. Mnibdi's Herod loo
meéna. Ndxab Herod:

—;Ché' non gu' pa gac co'te' gdal Crist, a'?

5Mena mcab loo Herod. Ndxab mena:

—Crist gdal le'n yéez Belén co' nac thib yeezya' che'n laaz meén jude tac tataa ndub
di's loo libr co' mque' mén co' mde'th di's co' ndxab Diox ye's co' ndxab:

6 Gu' co' nac men yeez Belén co' nac thib yeezya' che'n laaz meén jude, mastale'
iflaade gu' xal mén roo no men xén lath men co' fiibe' rye yeezya', per lath gu' gdal
thib mbi' co' gac jef loo gu' co' fiibe', no co' tyoo ner, no co' quenap men co' nac meén
nacién Israel co' nac men nacionpe' daa.

7 Sya, xexte ngurez rey Herod meén co' ndxdca par huen huen fiibdi's Herod loo ména
par ta' mena cuent loo Herod pdl mtlo ngoc gunée ména mbyd' loo mbeelhui' loo ména.
8 Ngoloa, mtel' rey Herod ména par ya ména par ned le'n yéez Belén. Ndxab rey loo
meéna:

—Huaa que tee gu' le'n yéeza. Huen huen fibdi's gu' cén che'n mbeda loo meén yeeza.
No co'se' yilo zyal gu' mbeda, yi'th ta' gu' cuenta loon par ga too naan mbed, par tyub
xiben no codo'en yéquen loo mbed, ne.

9-10 Co'se' ngolo mbin mena di's co' ndxab rey, mxen ména ned, nda ména. Lath ndoo
meéna ned, nda mena par yeez Belén, mbere mbeelhui', mbyt' loo mbeelhui' loo ména
tedib vez, leque mbeelhui' co' mbyd' loo loo ména co'se' mdoo ména ned ndoore', nde
mena par ned ndlyen huiz. Co'se' gunee meén co' ndxdca mbeelhui'a, anze'f mdyac tin'
lezo' ména axta pléthe. Le' mbeelhui'a na, xéega xeéega nda nerte loo ména tedib vez
axtaque' mblu' mbeelhui' loo mena co'te' ngo mbed. Sya, xeée ngo too mbeelhui'a gip
yéc yoo co'te' ngo mbed, xgan' Mari. 11 Sya, ngdo mena loo lue' co'te' ngoc liz men co'te'
ngo xna' mbed con mbed. Texal gunée mena mbed con xna' mbed co' ngro' lée Mari, ale
mdub xib ména loo mbed no mcoo' ména yéc mena loo mbed no ndxab mena loo Diox:

—iAy, Dio's! Mbi' roo no mbi' xén gac mbed ndxe'.

Ngoloa, mxal' meéna caj mena co'te' ndxosua' tesor. Angmda'la's mena tesor caa xna'
mbed, co' gac che'npe' mbed yiloa. Tesora nac or, no thib xla' co' ndlya' xal zen yal', no
thibxla' co' ndlya' xal perfum co' lée mirr. 12Ngolo mbli mena con'a, mda' Diox cuent loo
men co' ndxaca lath mcal' le'n huiza ne'berede ména leque ned nde ména par ne'ri'thte
mena co'te' nac liz rey Herod. Sya, mxen mena tedib ned, ndyaa mena par laaz mena.

Che no Mari mxon' no mbeto' co' ngro' lée Jestis par ned le'n nacién mén egipt.

13 Co'se' ngolo mxen men co' ndxdca ned ndyaa mena, thib angl che'n Tad Diox mxo'f
loo loo Che lath mcal'. Ndxab angl loo Che:

—Che, jer goo che. Leque nal yal' fxen ned. Be' mbed con xna' mbed. Huaa xon' par
ned le'n nacién men egipt. Goo gu' tya axtaque' lin avis loo gu'. Tac rey Herod ndlya's
cua'n mbed par guthxti' Herod mbed.

14 Sya, ngro' mcal' loo Che. Ngo che Ché. Ndxab Che loo Mari:

—NMari, jer goo che. Nda no na' mbed par ned le'n nacién men egipt nalle'. Mbe' Che
mbed no xna' mbed yél'a. Mxon' no Che ryop Mari par ned le'n nacién men egipt. 1>Ngo
ban Che ryop Mari, co' ngoc xin' sa'l Che, con mbed le'n nacién meén egipt axta mzin huiz
nguth Herod. Ngoc con' ndxe' loo Che no loo mbed par ngocque', no par mdyaaque', no
par mdubque' di's co' gunii Tad Diox por cén che'n men co' mde'th di's co' ndxab Diox

xal nac di's co' ndxab Diox:
—Par ned le'n nacién che'n laaz meén egipt ngo casloo xgan'en. No co'te' ngo casloo

xgan'en, mblin par mbere xgan'en, ndye'th xgan'en par ned liz no laaz xgan'en tedib
vez.

Herod mnibe' ngua yuth solndad myen'bi' bix le'n yéez Belén.

16Co'se' mden' rey Herod ya ne'ngri'thte men co' ndxécalizrey Herod tedib vez, syare'
mda' rey Herod cuent cén che'n mbed no cén che'n mena le' meén co' ndxaca mxiis no
Herod. Sya, ngocloo tin' Herod. Ale de xyan mnibe' Herod loo solndad par ya yuth
solndad ryete myen' bix co' nac ante myen'bi' co' nzo ban le'n yeez Belén no le'n rye
yeezya' co' fiibe' yeez Belén, myen' bix co' nzo chop lin' par xan', co' nee di's, xal nda tee
tiemp co' mda' mén co' ndxaca cuent loo Herod par bel'que' yigaa mbed xin' Mari loo
solndad latha. 17 Axta syare' mdyaa di's no mdubque' di's co' ndxab Jeremi co' mde'th
di's co' ndxab Diox, co' mque' Jeremi ye's loo libr co' nac xti's Diox co' mbez:

18 Anze'f thib ruid mbyen le'n yéez Ramad. Tant thib méngo'r mdub yen meén no lezo'
men no tant mbin' meén no ngrozee yath meén. Ne' ti' yéc no ne' ti' lezo' rye méngot
co' nac men nacién Israel por mbin' mengota por cén che'n xgan' bix mengota.
Indlya'ste mengota tegan mengota lezo' méngota no yende mod tegdn taamas men
lezo' méngota tac ryete myen'bi' bix xgan' méngota nguth.
19Co'se' mzin huiz nguth rey Herod, thib angl co' mtel' Tad Diox mbere mxo'f loo angl

loo Che lath mcal' le'n nacién men egipt. Ndxab angl loo Che:

20 —Che, Diox mtel' daa par gal lin avis lool: Fthop taa rye con' ngue nol. Tac gu' bii
no mbed par ned le'n yeezya' che'n laaz men nacidn Israel. Tac mén co' mbli purad par
guth mén mbed, ména nguthle'.

21Sya, co'se' ngo nii izlyo' tedib huiz co' nde nquea, mthop mtaa Che rye con' co' ngoc
che'n Che. Sya, ndxab Che loo Mari:

—Ndyaa no na' mbed par ned le'n yéezya' che'n laaz men nacién Israel.

221 4thndoo Ché ned con Mari no mbed, nda zin Che le'n yeezya' che'n laaz men nacién
Israel, mbin Che le' Arquela, xgan' rey Herod, nacle' gobernador loo meén gulaaz Jude
lugar che'n Herod, xud Arquela. Sya, mzyeb Che bii Che par ned le'n yeezya' co' nac laaz
men jude. Tya, mbere Diox, mdoodi's no Diox Che lath mcal' x4 mod li Che. Ngoloa,
mxen Che ned con Mari co' nac xa'got Che no con mbed co' nac Jests. Ndyaa Che le'n
thib yeez chu'th co' nac yéezya' che'n laaz men galile. 23 Per ya que mzinle' Ché con Mari
no mbed, ngoo ban Che con Mari no mbed le'n thib yéez co' 1ee Nazaret. Tataa ngoca loo
Che no loo Mari par ngocque' di's, no mdyaaque' di's, no mdubque' di's co' gunii meén co'
mde'th di's co' ndxab Diox le' mbed co' hue' 1ée Jestis hue' tedib lée co' leée Jests nazaren.

3

Juan Bautist mblo yalban loo mén co'te' nagdn tiempa.
(Mr. 1.1-8; Lc. 3.1-9, 15-17; Jn. 1.19-28)
11e'n tiemp co' ngo ban Jesus le'n yeez Nazaret, le'n tiempa mblo Juan Bautist yalban
loo men co'te' nagén, co'te' nac yeéezya' che'n laaz mén jude. Mblo Juan Bautist yalban
loo meén. 2 Mbez Juan Bautist co'se' ngo Juan yalban loo men:
—Blaa gu' yéc gu' no blaa gu' lezo' gu'. No fse' gu' xttiuz gu' no mod co' ndxap gu' loo
Diox. Tac tiemp co' mblya's Diox fiibe' Diox loo gu' loo cén che'n Diox nde zin' gaxle'.
3Cén che'n Juana ngoc di's co' mque' Sayi ye's, di's co' ndxab Diox loo Sayi. Taandxe'
mbez di's loo ye's:
Ndxen thib di's che'n thib mbi' co' mbez yee cabii co'te' nagin co'se' ngo mbi'
yalban. Mbez mbi": Bli nab gu' gu' loo cé6n che'n con' ndac. Fse' gu' ryethe mod ye'rsin'
co' ndxap gu' loo Diox par gac nab gu' co'se' yi'th fiibe' Tad Diox gu' loo gu'.
4Xab Juan co' mdoc Juan naya' con yis yid camell. Lomisque', cinch co' ngo le'n Juan
natoxcua' con yid ma'. Lua' Juan no xit Juan ngoc mbiistoo no mzin huan. > Co'se' mtlo
Juan mblo Juan yalban, sya, ndxi'th mén ciuda Jerusalén, no ryete meén yeezya' co' nac
laaz mén jude, no ryete men co' nac men yeezya' co' nziri' gax ro y6'be' Jordén, loo Juan
par gon mena di's co' mbez Juan no co' nde'th Juan. ©Le' sya, texal ndxelo mxo'f dol
meéna no ngo ro mena cén che'n xquin mena no cén che'n xtol mena loo Juan, ndli Juan
bautizar mena le'n yé'be' Jordan.

7 Latha, fiee Juan nde huax mén co' nac meén xley' farise no co' nac men xley' saduce
loo Juan. Ména nde loo Juan par li Juan bautizar mena. Sya, ndxab Juan loo ména:

—iAa meén xley' farise, no meén xley' saduce, men co' nayi' co' nac xal mbel' co' lee
huid! Leque gu' ndlu' loo xtaa gu' nado' nac gu'. Per par le'n lezo' gu' nzo con' ye'rsin'.
.Ché mblu' loo gu' par lya' gu' loo con' ye'rsin' co' gac loo gu' co'se' gac tiemp co'se'
yecloo Diox loo gu' axta pléthe, a'? 8 Nabe'ste fque tee ban gu' loo mén no nabe'ste gop
gu' mod loo mén par lu' gu' loo meén le' gu', licque', ngulaale' yéc no ngulaale' lezo' gu'
loo Diox cén che'n con' ye'rsin' co' ndli gu'. @ Ne' ne' li gu' xttiuz le'n lezo' gu' no ne'
ne' gab gu' loo lezo' gu' anze'f ntac naca loo Diox le' Abraham nac xudgool gu'. Tac daa
ngue nii loo gu'": Diox, licque', gc li par bix loo quee ndxe' no gac quee ndxe meén co'
naban co' nac binpe' che'n Abraham. 1°Nde niin thib con' loo gu', ne: Le'i ndxacle' loo
gu' nalle' nde zin' gaxle' co' xa' Diox gu' par cobii Diox gu' le'n ye'rbiil thidtene xal co'se'
ncho' meén thib xan' yaa xlé co' inda'de xle ndac par co mén yaa xléa loo quii. 1! Licpe'
ba'i, na ndli bautizar gu' con nit par ndxaca thib muestr loo mén co' ndlu' loo men le' gu'
ngulaale' yéc no ngulaale' lezo' gu' no mse'le' gu' mod co' ngop gu' loo Diox. Per nalle'
ndele' thib mbi' co' yi'th loo gu' yilo lin bautizar mén. Mbi'a li bautizar gu' co'se' lyaa

Xpii Natd' loo gu' co' gac xal thib quii no thib beel. Mbi'a ndxap mas con' la's nii mbi' no
la's ya' mbi' leque daa. No ne' por chu'th ne'ta'den par mbi'a. No axta ne' libid co' ngue
nii mbi', indxaalte daa par laan libid nii mbi'. 12 Li mbi' thib con' loo meén, ne, xal co'se'
nzole' pal ya' thib mbi' par toocua' mbi' nzob triu par quis mbi' nzob triu mbi'. Yiloa co'
xa' mbi' nzob triu loo yix nzob triu. Yiloa na, cosua' mbi' nzob triu. Le' yix co' yende ché
juisa na, tec mbi' loo quii co' ne'yu'de thidtene. Tataa li mbi', co' yi'th loo gu' yiloa, loo
men co' tyal yila's loo mbi'a par ryo xa' mena loo men co' ne'tyalte yila's loo mbi'a.

Juan mbli bautizar Jests.
(Mr. 1.9-11; Lc. 3.21-22)

13 Le'n huiz co' ngue go Juan yalban, Jests ngro' par ned le'n yeezya' che'n laaz men
galile. Ngua Jesus par ned ro yé'be' Jorddn co'te' ngo Juan par mbli Juan bautizar Jesus
le'n y6'be' Jordan. 14 Ndxab Jesus loo Juan li Juan bautizar Jesus. Per co'se' mbin Juan li
Juan bautizar Jesus, ne'ndalte Juan li Juan bautizar Jests. Ndxab Juan loo Jesus:

—U' ndxaal li bautizar daa, Tad. ;X4 mod ndlya's U' ale daa li bautizar U', yey?

15 Ndxab Jesus loo Juan:

—Licque' nacdi's co' ngolo guneel ba'. Yende cén niin lool. Per mastale' nden'l ndxaal
lin bautizar Itw, bli co' fiibe'en lool. Bli bautizar daa tac taandxe'que' ndxaal li na' par
tyaaque', no gacque', no tyubque' di's xal mnibe' Diox par gaca.

Syare', mdyal Juan. Mbli Juan bautizar Jesus. 1 Per texal ngulaa Jesas le'n nit par
ngoc bautizar Jesus le'n nit, no ngro' Jests le'n nit, chaa, mxyal' loo bé'. Latha, gunee
Jesus Xpii Natd' che'n Diox co' fiaa xal thib palomxtil' hora co' nde laa loo bé' loo Jests.
Sangmbyan' Xpii Natd' loo Jests. No ngo no Xpii Nati' Jesus thidtene. 17 Leque hora,
mbyen thib di's loo bé' co' ndxab:

—Mbi' ba' nac xgan' daa co' anze'f ngudloon no lezon. Por cén che'n mbi' ba' anze'f
ndyac tin' lezon.

4

Mebizya mblya's andoo Jesiis cua'n Jests xquin Jestis no xtol Jesus.
(Mr. 1.12-13; Lc. 4.1-13)

1Ngoloa, mbli Xpii Natt' che'n Diox mxen Jesus ned. Nda Jesus thib lugar co'te' nagdn
par cobya' Mebizya Jesus no li Mebizya preb thib con' loo Jests par fiee Mebizya fieene'
ché' tli Jesus co' gab Mebizya loo Jests. Mebizya mblya's andoo Jests cua'n Jests xquin
Jesus no xtol Jesus.

2Le'n rye huiza, xlat Jesus. Ne'nghuade Jesus le'n cho' huiz no le'n cho' yal'. Ngoloa,
anze'f mblyan' Jesus. 3 Latha, ngua Mebizya loo Jesus par fiee Mebizya fieene' ché' tli
Jesus co' gab Mebizya loo Jests tac Mebizya nanee le' Jesus ndlyan'. Ndxab Mebizya loo
Jesus:

—Chele' lty, licque', nac xgan'pe' Diox, bnibe' loo quée ndxe' gac quee ndxe' pan par
hual.

4Jests mcab loo Mebizya. Ndxab Jesus:

—Loo libr co' nac xti's Diox ndub di's co' mbez: Iante con pan cue ban meén loo izlyo'.
Ndxe'leque', men cue ban loo izlyo' ndxe' por cén che'nryete di's co' gunii Diox loo men.

5Ngoloa, mbe' Mebizya Jesus le'n ciuda Jerusalén co' nac ciuda natd' che'n Diox. Mbli
Mebizya par mquée Jesus yéc templ co'te' nac mas gap. ¢ Tya, ndxab Mebizya loo Jesus:

—Chele' ltu nacque' xgan'pe' Diox, lyazen que'l thib brinc tre' axta loo yoo. Tac loo
libr co' nac xti's Diox ndub di's co' mbez:

Yub Diox fiibe' loo angl che'n Diox par quenap angl ltu. Angl te'f ya' angl par lyaal

ya' angl par ne'lyaadel loo quée no ne'hui'de ladl loo quee.

7 Jesuis mcab loo Mebizya. Ndxab Jesus:

—Loo libr co' nac xti's Diox ndub di's co' mbez: Ne'lidel preb no ne'cobya'del Tad co'
nac Tad Diox ltu par fieel fieene' ché' tetii Tad Diox ltiu por cén che'n con' ye'rsin' co'
ngue lil.

8Ngoloa, mbe' Mebizya Jesus loo thib yii roo. Mblu' Mebizya ryete nacién co' nziri' dib
athu loo izlyo' loo Jests. Mblu' Mebizya ryethe con' co' nac con' roo no con' xen che'n
rye nacién co' nziri' dib athu loo izlyo' loo Jesus, ne. * Ndxab Mebizya loo Jesus:

—Ryete con' ba' tan caal par gaca che'npe'l chele' [tiu tyub xib loon no coo'l yécl loon.

10Le' sya, ndxab Jesus loo Mebizya:

—Biiche thib lad loon, Mebizya. Byaa. Tac ndub di's loo libr co' nac xti's Diox co'
mbez: Ante loo Dioxpe' ltiu tyub xibl no c60'l yécl no ante loo Dioxpe' ltu lil sirv.

11 Sya, xexte mxen Mebizya ned. Ndyaa Mebizya. Mbl4' Mebizya Jests. Ngoloa, mzin
angl che'n Diox loo Jesus. Mbli angl mandad loo Jests.

Jestis mtlo mxo'f zin' zin' co' nde xo'f zin' Jestis le'n yéezya' co' nac gulaaz mén galile.
(Mr. 1.14-15; Lc. 4.14-15)

121 eque le'n huiza, mbin Jesus le' Juan Bautist ngue lezi'f. Mbere Jesus, ndyaa Jesus
par ned le'n yeezya' che'n laaz men galile. 13 Tya, sangnguri'th Jesds yeez Nazaret.
Ne'mbedte Jesus le'n yeez Nazaret. Ndxe'leque', ngua ban Jesis le'n yéez co' lee
Capernaum co' nac thib yeez co' nziri' gax ro lagun, lagun co' nziri' loo xyon men galile
co'te' nazal' xyon men che'n 1aaz mén zabuldn, no co'te' nazal' xyon meén che'n laaz men
neftali. 14 Tataa ngoc con'a loo Jesus par ngocque', no mdyaaque', no mdubque' di's co'
mque' Sayi ye's, Sayi co' mde'th di's che'n Diox. Sayi ndxab:

15Co'se' yi'th Crist, Crist ya que tee par ned le'n yéezya' che'n laaz men zabulén, no
par ned le'n yéezya' che'n laaz men neftali, no par ned co' nsyo ro nitté' co' nda tedib
lad ro yé'be' Jordan. No ya que tee Crist par ned le'n yeezya' che'n laaz men galile
co'te' nzo ban huax men co' inacte meén nacién Israel.

16 Meén co' nzo ban par neda, meéna ngure li con' co' mcab loo mena loo cén che'n
Diox xal men co' ngure loo yél'cuau. Diox mbli par mdyub xnii yéc ména no par mdyub
xnii lezo' mena por cén che'n Crist. No ryethe meén co' alithe nzi ban loo con' co' ncab
yalguth loo ména, Diox ntenii yéc mena no ntenii Diox lezo' ména por cén che'n Crist.
17 Axta syare' mtlo Jesds, mblo Jesus yalban loo ména tya. Mbez Jesus loo meén par

neda:

—Gulaa yéc gu' no gulaa lezo' gu'. Fse' gu' xttiuz gu' no mod co' ndxap gu' loo Diox.
Tac tiemp co' ndlya's Diox fiibe' Diox loo gu', tiempa mzinle' loo gu'.

Jestis ndxab loo thap mbi' co' ndyen mbéel: Ftoo nque gu' xisen. Ya' gu' nda na'.
(Mr. 1.16-20; Lc. 5.1-11)

18 1.ath nda riid Jesus ro lagun co' nziri' loo xyon che'n mén galile, gunée Jesus chop
mbi' co' ndxac hues. Thib mbi' ngro' lée Mon Pedr. Le' tedib mbi'a na, ngro' lée Ndech.
Nzi gobii ryop hues mbi' yex le'n nit loo lagun par yigaa mbeel loo ryop hues mbi' tac
ryop hues mbi' ndyen mbeel. 1° Sya, ndxab Jests loo Pedr no loo Ndech:

—Ya' gu' nda na'. Ftoo nque gu' xisen. Daa li le' ryop gu' gac mbi' co' lu' loo men cén
che'n Diox par yoo men loo cén che'n Diox xal ndxac co'se' ndyen gu' mbeel con yex gu'.

20 Co'se' mbin ryop hues mbi' tataa ndxab Jests, mbla' ryop hues mbi' yex. Nda nque
ryop hues mbi' xis Jesus.

21 Gundee Jesus taandxepte mds delant, gunee Jests taachop mbi' co' ndxacgue' hues.
Thib mbi' ngro' lée Cob. Tedib mbi' ngro' lée Juan. Ryop hues mbi'a ndxac xgan' thib
mbi' co' ngro' lée Zebede. Nzo ryop hues mbi' le'n thib yooyaa con xud mbi'. Ngue go
bde' ryop hues mbi' yex le'n yooyaa con xud mbi'. Jests ngurez ryop hues mbi'a. Ndxab
Jesus:

—Ftoo nque gu' xfsen. Ya' gu' ndana', ey.

22 Leque hora mblad' myen' yooyaa con xud myen'. Nda nque myen' xis Jesus.

Jestus ngue lu' huax men.
(Lc. 6.17-19)
23Be' taa be' taa nda tee lu' Jestis meén le'n rye yéezya' che'n laaz men galile. Ngue lu'
Jests men le'n sinagog men co' nziri' rye lugar co'te' mque tee Jesus. Ngo Jesus yalban.

Mbez Jests loo meén cén che'n di's ndac cén che'n xa mod ndlya's Diox fiibe'pe' Diox
loo mén. No mteyac Jesis men, men co' mque no chol yfiz le'n rye yeezya' ned mque
tee Jesus. 24Lath mque tee Jests par neda, anze'f thib men yeezya' che'n laaz men sir
mbin cén che'n Jesus. Mbi'th no mena ryete meén yfiz co' nzo par neda, men co' ndyac
len chol yiiz, no mén co' mden' chol yalne, no rye men co' mque no chol mbii che'n xpii
meexu', no men co' mque no yfiz enferesi, no men co' mque no yiiz mbii co' nac yfiz bech.
Mteyac Jesus ryete meén yfiza. 25 Mdoo nque huax mén yeezya' che'n laaz men galile, no
men yeezya' che'n laaz men decdpolis, no meén che'n ciuda Jerusalén, no meén yeezya'
che'n laaz men jude, no meén rye yeéezya' co' nziri' par ned ndlyen huiz, ned nziri' yé'be'
Jordan, x{s Jesus.

5

Jestis mdub loo thib yii par mblo Jesus yalban loo mén.
1Co'se' gunee Jesus anze'f thib menléy' nziri' con Jesus, Jests mquée loo thib yii co'
ndub tya. Mdub Jesus loo yiia. Le' myen' xin' mté'th Jesus na, thidte mqueltaa, ngure
myen' dib vuelt loo Jesus. 2Mtlo Jesus, mblu' Jesis myen' xin' mté'th Jests. Ndxab Jesus
loo myen' taandxe":

Jestis ngue lu' cn che'n chop ned mén.
(Lc. 6.20-23)

3 —Huen nda mén, meén, co' nden' le'n lezo' nac ména meén be'the loo Diox no co'
nden' le'n lezo' yende mod li ména con' ndac co' ndxoo lezo' Diox. Tac Diox co' fiibe'pe'

loo mena ndli par ndxac con' ndac loo mena.

4Huen nda men co' nzi xi yéc no co' nzi xi lezo' tac Diox teganque' lezo' ména.

5 Huen nda mén nado' co' inacte mén nate's no co' inacte mén naxal', mén co' ndoo
xal' lezo', tac gac che'npe' ména loo izlyo' co' ngoc con' co' mcabgon Diox caa mena.

¢ Huen nda mén co' ndyub yo'f lezo' no co' anze'f ndlya's que tee nali mena loo Diox
xal men co' ndlyan' no co' ndxec lezo' tac Diox lyath no mena que tee nali meéna loo xtaa
meéna no que tee nali mena loo Diox.

7Huen nda men co' ndlyat lezo' fiee hues xtaa tac Diox lyatque' lezo' fiee Diox mena.

8 Huen nda mén co' ndxap mod par li mén sirv loo Diox thib li yéc mén no thib li lezo'
men tac meéna hui'que' loo Diox.

9 Huen nda mén co' ndli mbe nagal lezo' hues xtaa mén no ndli mena ndxu' ndxal
lezo' hues xtaa men co' nziri' con nado' di's nado' cuent tac Diox mbez no ngooque' Diox
cuent le' meéna nacque' xin' Diox.

10Huen nda mén co' ndyub ngu's men por mod co' nac mod ndac co' nzi tee ban meéna
tac loo meéna tyalque' Diox no ta' Diox lugar yoo mena loo cén che'n Diox par fiibe'pe'
Diox loo meéna.

11 Huen nda gu', myen', co'se' aseli meén ta' men xyan lezo' gu', no li meén ngoc nguaal
con' loo gu', no fiee men chol di's ye'rsin' loo gu' por cén chenen no maste. 12Fxo'f nde'
fxo'f ndla' lezo' gu' no gure gu' guyith guxiis tac con' roo no con' xén gac co' ta' Diox caa
gu' loo bé' yiloa. Cona, ngue niin loo gu': Fxec gu' loo con' ndxac loo gu' tac tatua'que'
mque tee mdub ngu's men prob men co' mde'th di's co' ndxab Diox, mén co' mque tee
ban péla ndoore' co'se' gdal gu'.

Jesus ndxab loo myen' xin' mté'th Jesus: Gu' nac xal ted. No nac gu'xal xnii loo mén loo izlyo'.
(Mr. 9.50; Lc. 14.34-35)

13 Tolo ndxab Jesus loo myen' xin' mté'th Jests: Nde niin thib con' loo gu': Neeque'
gu' le' ted ndli par ne'yiza'de chol nit yeth o bél' co' ngo men ted loo, ;1é'? Chele' teda
alithe nzo'f di's nac ted co' inaziide par ne'yiza'de con' co' ngo men ted, sya, ya yende
cén ntac ted. No cobii men ted par loo tub men loo ted. Tataa mod, ne, gu' nzo lath meén
co' alithe nque tee ban loo chol con' ye'rsin' par caba loo mena le' ména ne'tolode cua'n
mod gac mena men ye'rsin' axta pléthe. Per chele' gu' ne'que tee ban ndacte loo men

ye'rsin'a, caba le' mena tolo li con' ye'rsin' axta pléthe no yende cén ntac gu' loo Diox.
Sya, gaca loo gu' co' xa' Diox gu' loo zin' che'n Diox xal co'se' mblobii mén teda.

14 Lomisque' ne, gu' nac xal xnii loo men ye'rsin' loo izlyo'. Neeque' gu' no nda'que'
gu' cuent le' thib ciuda co' nziri' gdp loo thib yii yende mod ga's 1oo men. Thidteneque'
ndxd' ciudaa loo meén. 15Ne' ne' co men xnii thib lampr no yiloa tau' men loo lampr con
thib cajén. Ndxe'leque', quetal men lampr gép par tenii lampr loo meén co' nzo le'n nyoo
liz meén. 16 Cona, ngue niin loo gu': Tataaque' bli gu' no fque tee ban ndac gu' loo men,
gu' co', licque', nac xal xnii loo meén ye'rsin' loo izlyo' par hui' mén no ta' meén cuent loo
ryethe con' ndac co' ndli gu'. Co'se' fice men le' gu' ndlique' con' ndac, le' sya, mena tolo
li gac con' guryath no con' guryen loo Diox xud gu' por cén che'n gu' lath men.

Jests ngue lu' loo mén con che'n ley co' mxo'f Moisés loo meén.

17Ne'lide gu' xtuz no ne' ne' yila's gu' le' daa ndal par techeen no ton'en ley co' mxo'f
Moisés loo men. Ne'ngalten par ton'en ley co' mxo'f Moisés loo men. Ne' ne' ngalen par
techeen di's co' gunii men co' mde'th di's co' ndxab Diox pdla. Ne'ngalten par techeen no
ton'en cén che'n leya no cén che'n di'sa. Ndxe'leque', ndalen par lipe'en ryethe con' cén
nee di'spe' cén che'n ley no di's co' mde'th men co' ndxab Diox pdla. 18 Tac, licpe' ba'i,
na ngue nii lo gu': Lath be' nziri' bé' co' nac loo bé' no izlyo', ne'biichede nec thib letr
no nec thib yalnibe' ne'zye'de no ne' ne' bix loo co' nac cén che'n ley co' mxo'f Moisés
loo men axtaque' gacque', no tyaaque', no tyubque' di's ryete con' co' mdoo lezo' Diox
gac por cén che'n ley co' mxo'f Moisés loo men. 19 Cona, ngue niin loo gu': Le' men co'
te'b no ne'lide men cas di's co' fiibe' ley co' mxo'f Moisés ndxe', co' nac yalfiibe' co' nac
mas be'the, no chele' mena ndlu' loo taamas men leque con' ndli ména, Diox co cuent le'
mena nac mas men be'the loo rye men co' fiibe' Diox. Per mén co' ndyubdi's loo ryethe
di's co' fiibe' ley co' mxo'f Moisés loo meén, no ndlu' mena loo xtaa mena li xtaa mena
xalque' ndli mena, le' sya, co Diox cuent gac ména meén roo no meén xén loo taamas men
loo cén che'n co'te' iiibe' Diox loo men. 20 Daa ngue nii loo gu': Chele' gu' ne'que tee ban
ndacte thib yalnaban co' nac thib yalnaban més ndac leque mod co' nzi tee ban men co'
ndlu' cén che'n ley co' mxo'f Moisés loo men nacidn Israel, no mod co' nzi tee ban meén
co' nac men xley' farise, le' sya, thidteneque' ne'gacte loo gu' yoo gu' co'te' fiibe' Diox
par fiibe' Diox loo gu'.

Jests ngue lu' loo mén con che'n men co' ndxecloo fiée xtaa.
(Lc. 12.57-59)

21 Gu' nanee no nonque' gu' no nda'que' gu' cuent xal ngoc di's co' mblu' mén mod
che'n men loo xtaa meén lath di's co' ndub loo ley co' mxo'f Moisés loo men pélle'a:
Ne'guthte gu' xtaa gu'. Tac chele' chol men guth chol hues xtaa men, cén che'n ména tub
rez thib juez. 22 Per daa ngue nii loo gu': Chol men co' angnziri' ndxac nayi' no ndxoo
xyan lezo' ména nee mena hues xtaa meéna, cén che'n mena ndxaal tub rez thib juez.
Lomisque' ne, chol mén co' nque di's con xtaa mén, sya, cén che'n meéna ndxaal tyub rez
loo meén co' ndyoo ner, no co' ndyoo naa, no co' iibe', loo men nacién Israel. No chol
meén co' gab loo hues xtaa ména le' ména nac men naxén no mén nasan no men yéc brel,
meéna nzo ryes yoo ye'rbiil co'te' ndxetoo beel no quii.

23Maés de cona, ngue niin con' ndxe' loo gu': Chele' ché gu' nzi yoo lath gu', no lath nzi
yoo gu'a, hue' gu' gon gu' no ofrend gu' par ta' gu'i loo cédn che'n Diox no cuec gu' ofrend
gu' co' nac gon loo mes, no axta syare' te' lezo' gu' le' hues gu' no xtaa gu' ndxecloo fiee
gu', #4sya, 14" gu' ofrend gu'a loo mes par ner ya gu', ya tal gu' loo di's no loo cuent loo
chol hues gu' no loo chol xtaa gu' co' ndxac con' ye'rsin' loo. Sya, bere gu', ye'th gu'
co'te' ndoo mes. No gab gu' loo Diox: Ofrend nu' ndxe', Tad Diox.

25Tolo ngue niin loo gu', ne: Chele' chol meén co' ngyoo no gu' ya ta' part cén che'n gu'
loo juez, bli gu' par tyoodi's ryop gu' mena ned nda gu' fieene' x4 mod li gu' no x4 mod
gac cén che'n gu' par ne'quexti'de mena gu' loo juez 6 loo xcal. Yiloa na, ta' juez o xcal
gu'loo xa' co' nac tinient o mayor. Le' tinient o mayor na, co gu' lezi'f. 26 Licpe' ba'i, daa

nii loo gu": Tya nzo gu'. Ne'ryo'de gu' lezi'f axtaque' zib gu' tmi co' nac mult gu'. Sya,
co' juez o xcal gu' lezi'f.

Jestis ngue lu' loo mén cén che'n mén co' ndli yalburrid.

27 Lomisque' ne, nonque' gu' no nda'que' gu' cuent xal ngoc di's no cuent co' mblu'
meén mod che'n men loo xtaa meén lath di's co' ndub loo ley co' mxo'f Moisés loo meén
pdla co' mbez: Ne'lide gu' yalburrid. 28 Per daa ngue nii loo gu': Chol mén co' ndyub yo'f
lezo' ngiii' mena loo thib xa'got par gaal mena xa'gota, mblile' ména yalburrid le'n lezo'
mena con xa'gota.

29 Lomisque' ne, angab na'i: Chele' gu' ndli cuent no nden' gu' le' ngudloo gu' co' nac
ladli, licque', nac co' ndli par cua'n gu' xquin gu' no xtol gu', mas huen blo' gu' ngudloo
gu' thib lad loo gu'. Tac més huen gaca loo gu' yende sa ngudloo gu' leque tyactii dib lad
gu' loo quii no loo beel le'n ye'rbiil. 30 No chele' gu' ndli cuent le' ya' gu', licque', nac co'
ndli par cua'n gu' xquin gu', mas huen fcho' gu' ya' gu' no blobii gu' ya' gu' thib lad loo
gu'. Le' sya, mas huen gaca loo gu' yende sa ya' gu' co' nac thib part che'n lad gu' leque
lyaa dib lad gu' le'n ye'rbiil. Por cona, thidtene ne'cua'nte gu' xquin gu' no xtol gu' par
ne'yoode gu' le'n ye'rbiil.

Jestis ngue lu' loo mén cén che'n mén co' ndld' xin'sa'l.
(Mt. 19.9; Mr. 10.11-12; Lc. 16.18)

31Tolo ndxab Jesus loo ména:

—Nonque' gu' no naneeque' gu' xal nac di's co' ndub loo ley co' mxo'f Moisés loo meén
pdla le' chol men co' mbez 14'xt' ména xin' sa'l leque ména, ta' meéna ye's co' lee act co'
ta' cuent no co' lu' le' meéna mbld'xu' xin' sa'l. 32 Per daa ngue nii loo gu': Chele' thib
mbi' [4'xt' xin' sa'lpe’ mbi' no ingue lide xin' sa'l mbi' yalburiid, le' sya, leque mbi' ngue
li par mbez meén le' xin' sa'l mbi' ngue li yalburrid mastale' ingue lide xa'i. No meén co'
selya' con xa'got co' mbla'xtt' sa'la ndoore', xa'bi'a ngue li yalburrid con xa'gota, ne.

Jests ngue lu' loo mén ne'te'thte men lée Diox anxle'.

33 Més de cona, nonque' gu' no nda'que' gu' cuent xal mbez di's co' ndub loo libr co'
ngoc ley co' mxo'f Moisés loo men péla co' mbez: Ne'ld'de gu' no ne'yathla'ste gu' li gu'
co' mcabgon gu' li gu' co'se' mde'th gu' lee Diox loo mén par li gu' chol con'. 34 Per daa
ngue nii loo gu": Nec thib mod no nec tedib mod ne'te'thte gu' lee Diox. Nec thib mod
no nec tedib mod ne'te'thte gu', co' nee di's, nac lee bé', xal ndli taamas men tac loo bé'
nac co'te' nzo Diox. 35> Ne' ne' te'th gu', co' nee di's, nac lée izlyo' xal ndli taamas men.
Tac izlyo' nac loo Diox xal co'se' ndli nii men descans loo thib banc. Ne' ne' te'th gu', co'
nee di's, nac lee ciuda Jerusalén xal ndli taamas men. Tac ciuda Jerusalén nac lizpe' no
laazpe' che'n rey roo no che'n rey xén co' nac yub daa co' nac Crist. 3¢ Ne' ne' te'th gu',
co' nee di's, nac lee yéc gu' xal ndli taamas meén. Tac gu' ne'gécte toxcua' nec thib yis yéc
gu', co' nac yis guch no co' nac yis nagat par yan'a thidtene tataa. 37 Mas huen guuz gu'":
Neeca, o guuz gu'": Tye'. Tac ryete di's co' mbez men co' nac masre' di's loo con' mbezen
ndxe', ale ndli mén con'a por cén che'n Mebizya.

Jestis ngue lu' loo mén cén che'n mén co' ngo xtdaa cén ndli no xtaa mén mén.
(Lc. 6.29-30)

38 M4s de cona, nonque' gu' nonda'que' gu' cuent xal mbez di's co' ndub loo libr co' nac
ley co' mxo'f Moisés loo mén péla: Chele' ché men cue yoo no teza' thib mbi' thib ngudloo
xtaa mbi', meén teza' thib ngudloo mbi' co' mteza' ngudloo xtaa mbi'a, ne. Lomisque' ne,
chele' ché men cue yoo no co' yee thib mbi' thib quele xtaa mbi', lomisque' mod, co'
meén thib quele mbi' co' mblo' quele xtaa mbi'a. 39 Per daa ngue nii loo gu'": Fxec gu' loo
chol con' ye'rsin' co' li no men hues xtaa gu' gu'. Chele' chol mén co' lya's quis thib lad
rloo gu', fte'b gu' tedib lad rloo gu' loo mena par quis meéna tedib lad rloo gu', ne. 4°No
chele' chol men ndlya's li de mandar gu' no ale ndlya's mena teche mena camis gu', fta'
gu' chamar gu' hue' ména, ne. 4! Lomisque' ne, chele' chol mén ndlya's fiibe'xt' meéna

loo gu' par hue' gu' yé' co' nac che'npe' men xis gu' casque' son kilometr, be' gu'i xis
gu' taason kilometr. 42No chol men co' fia'b ro chol con' loo gu', fta' gu' con' caa meéna.
No chol men co' lya's teche gu' con' loo meén, fteche gu'i loo mena no ne'ca'de gu'i loo
mena.

Jestus ngue lu' xd mod mds huen que' lezo' mén fiée meén xtaa men co' nac ngolo ngola's che'n
men.
(Lc. 6.27-28, 32-36)
43Maés de cona, nonque' gu' no nda'que' gu' cuent xal ngoc di's co' mblu' men loo xtaa
men xal mbez di's co' ndub loo ley co' mxo'f Moisés loo mén péla: Fque' lezo' gu' gunéee
gu' men co' ndxac amiu gu'. Le' mén co' nac ngolo ngola's che'n gu' na, gocloo gu' gunée
gu' mena. 44 Per daa ngue nii loo gu'": Fque' lezo' gu' gunee gu' men co' nac ngolo ngola's
che'n gu'. Nado' di's nado' cuent tyoodi's no gu' men co' fiii yee i tii cén che'n gu'. Bli
gu' con' ndac loo men co' ndxoo xyan lezo' fiee gu'. Gurez gu' Diox cén che'n men co'
angnziri' ndli ngdc nguaal con' loo gu' no ndub ngu's men gu', ne. 45 Chele' gu' li tataa,
licpe' ba'i, gac gu' xin' xud gu' Diox co' nzo loo bé'. Tac Diox xud gu'a ndli le' huiz ntenii
loo men ye'rsin' no loo mén ndac. No ndli xud gu' Diox ndlyaa yuu loo men co' nac mén
nali no men nambii loo Diox no loo meén ye'rsin'. 46 Tac chele' gu' ante nque' lezo' fiee gu'
meén co' nque' lezo' fiee gu', ;ché' ndyac gu' ngue li gu' con' ndac loo Diox sya, ca'? Ingue
lide gu' con' ndac loo Diox, ey. Tac axta men co' ndli cobrar tmi cén che'n contribucién
ndli tataa. Ante nque' lezo' ména fiee ména meén co' nque' lezo' fice leque ména. 47 No
chele' gu' nii Diox ante loo men gulaazpe' gu', ;ché con' ndac ndli gu' loo Diox co'se'
ndli gu' tataa, sya? Yende ché con' ndac ndli gu' loo Diox chele' gu' ngue li tataa, ey. Tac
leque con'a ndli mén co' inacte meén nacidn Israel. jAa, gu' men izlyo'l 48 Goc gu' meén
nali no goc gu' men nambii co', licque', nque' lezo' fiee hues xtaa xal nac xud gu' Diox
co' nzo loo bé', Diox co' nac Diox nali no Diox nambii. Tac xud gu' Diox nque'que' lezo'
fee alux men.

6

Jesuis ndlu' loo mén xd mod li mén con' ndac loo xtaa men.

1Tolo mblu' Jests loo mén. Mbez Jesus:

—Nabe'ste fque tee ban ndac gu' loo Diox. Ne'gacte gu' arid mén nate's par hui' chol
meén co' ndxac hues xtaa gu' loo con' ndli gu'. Tac chele' gu' li tataa, sya, tataa mod
ndye's gu'. Le' sya, xud gu' co' nzo loo bé' ne'lide par gap gu' cén che'n gu' loo xud gu'
Diox. 2 Ngue niin loo gu', ne: Ne'tubte gu' arid ruid loo mén par cuez meén trompet loo
men xal ndli men co' anze'f ntembii ro no co' anze'f ntembii xti's le'n sinagog no le'n
yeez par ned ndxe' par ned ba'. Ale tataa ndli mena par gab chol mén: Susque' huen nac
men ba', yoo. Licpe' ba'i, daa ngue nii loo gu'": Por gust co' nda' ména lezo' ména, ale
leque ména ndli par guneei loo ména. No yende ché con' co' gac che'n mena gap meéna
loo Diox. 3 Per co'se' ta' gu' gon caa men prob, bli gu' par ne' men co' ndxac amiu gu'
ne'ta'de cuent plé cén nac co' nda' gu' gon. # Mdas huen xexte fta' gu' gon caa prob mena.
Le' sya, xud gu' Diox co' nzo loo bé', co' ngue hui' loo gu'a, li par tolo anggac con' ndac
loo gu'.

Jestis ngue lu' xd mod cuez mén Diox.
(Lc. 11.2-4)

5Tolo mblu' Jesiis mén. Ndxab Jesus:

—Co'se' cuez gu' Diox, ne'gacte gu' xal men co' ntembii ro no xal mén co' ntembii xti's.
Mena anze'f ndyubla's cuez Diox, ndoo ga' meén le'n sinagog. Ména ndyubla's ndyoo ga'
pal squin ned, ne, par cuez ména Diox par hui' no fiaa hues xtaa meéna loo mena. Licpe'
ba'i, daa ngue nii loo gu'": Con mod co' ndxap mena, leque mena mbli guneei loo ména.
No tataa mod yende ché con' co' gac che'n ména gap mena loo Diox. ¢ Per co'se' cuez gu'
Diox, goo gu' le'n nyoo co'te' ndxat gu' no ftau' gu' ro ryo'. Gurez gu' Diox xud gu' co'

nzo loo gu' le'n cuart co'te' ndxat gu'. Xud gu' Diox co' ngue hui' xexte loo gu', xud gu'
Diox li par gac con' ndac loo gu' loo xnaa.
7Co'se' cuez gu' Diox, ne'cuezte gu' lée Diox goze goze con leque di's co' mbez gu' co'
intacte xal ndli meén co' inacte meén nacién Israel. Tac ndli ména xttuz por di's co' mbez
meéna goze goze no maste tataa mod mas ndxon Diox ro ména co'se' tataa mbez meéna
loo Diox. Per ilicte con'a. 8 Ne'gacte gu' lalque' xal mena, t4, tac xud gu' Diox naneeque'
no nonque' cépe' nquin gu' ndoore' co'se' fia'b gu' con'a loo xud gu' Diox. ° Cona, ngue
niin loo gu' taandxe' mod cuez gu' Diox:
Diox xud nu', co' nzo loo bé', ndlya's nu' no fia'b nu' loo U' le' mén ta' cuent no ten
men thidte U' nac Diox natu'pe'. 1°Nu' mbez loo U' no fia'b nu' loo U' le' U' fiibe'pe
loo men dib athu loo izlyo'. No gaca xal nee lezo' U' loo izlyo' ndxe' xalque' ndxac co

nee lezo' U' loo bé'. 11 Fta' U' lua' nu' no xit nu' co' hua nu' nalze no taamas con' co
naquinque' nu' atate huiz. 2 Fton' U' xquin nu' no xtol nu' xal nteri'th ntecan' nu

xén xyan co' ndli hues xtaa nu' loo nu'. 13 Ne'ld'ya'de U' nu' par aseli nu' cua'n nu

xquin nu' no xtol nu' loo U'. Ndxe'leque', blaa U' nu' loo ryethe con' ye'rsin'. Tac U'

fiibe' loo ryethe con'. No ndxap U' ryethe con' roo no ryethe con' xen la's nii U' no

la's ya' U'. No che'npe' U' nac ryethe con' roo no con' xén le'n lin' co' ntlo, no le'n lin'
co' ndxelo, no le'n lin' co' ne'lith node thidtene. Taandxe' gaca.

14 Tac chele' gu' nteri'th no ntecan' chol xen no xyan co' ndli chol mén hues xtaa gu'
loo gu', le' sya, xud gu' Diox co' nzo loo bé' ton'que' xquin gu' no xtol gu' co' ncua'n gu'.
15 Per chele' gu' ne'teri'thte no ne'tecan'te chol xen no xyan co' ndli hues xtaa gu' loo
gu', ne' xud gu' co' nzo loo bé' ne'ton'te xtol gu' no xquin gu' co' ncua'n gu'.

1
1
1
1
1
1

Jests ngue lu' loo mén xd mod li mén co'se' cue xlat mén.

16 Co'se' lya's gu' cue xlat gu' por ndxep tiemp, ne'lu'de gu' loo meén le' gu' nzi xi lezo'
xal ndli mén co' ntembii ro no meén co' ntembii xti's. Tac meéna asendli ndlu' meéna loo
men le' mena nxi lezo'. No nse' ména rloo ména par hui' taamas men le' meéna nzi xlat.
Licpe' ba'i, daa ngue nii loo gu': Gust co' nda' meéna lezo' ména, con'a ndli tyathe guneei
loo meéna loo Diox. No yende ché cén co' gac che'n ména gap ména loo Diox. 7 Per gu',
co'se' cue xlat gu', blo gu' chu'th aceit yéc gu' no ftee gu' beu yéc gu'. No ftech gu' rloo
gu' par ne'lu'de gu' gu' loo men nzi xlat gu' xal ndli meén co' ntembii ro no co' ntembii
xti's 18 par tataa mod ne'ten'te lezo' meén le' gu' nzi xlat. Ndxe'leque', ante xud gu' Diox
co' nzo no gu' non no nanee cén che'n gu'. Sya, xud gu' Diox li anggac con' ndac loo gu'.

Jestis ngue bez loo mén mds huen gap meén con' ndac loo bé'.
(Lc. 12.33-34)

19 Lomisque', ngue niin loo gu', ne: Ne'gath lyuxte gu' par que no gu' yalgon' gu'
loo izlyo' ndxe', co'te' ndxeza' yalgon', no co'te' ndlyux yalgon', no co'te' nquée mxil
yalgon', no co'te' mquée mbed yalgon', no co'te' ndli huan' huan' yalgon'. 20 Méas huen,
fcua'n gu' mod no bli gu' par gap gu' yalgon' loo bé' co'te' ne'quéede mxil yalgon', no
ne'huade mbed yalgon', no co'te' yende cén li par yiza' yalgon', no co'te' ne'li huan'te
huan' yalgon'. 21 Tac chele' gu' anze'f nque' lezo' fiee yalgon', sya, li gu' cuent yalgon'a
nac lezo' gu' no ngudloo gu' por anze'f ndyac gu' fiee gu' yalgon'a. Le' con' co' mas nac
c6n che'n Diox na, thib lad nque' gu' con' co' nac cén che'n Diox.

Con ngudloo mén ngtii' men ned ndyee mén par ne'yizi'fte mén no par ne'yiga'ste men ned
ndyee men.
(Lc. 11.34-36)

22 Con ngudloo mén ngiii' mén chol con', ;1é'? Per chele' mén indyubte yo'f lezo' loo
con' ngiii' mén, mastale' ngiii' men loo chol con' ngiii' men, no chele' men inda'de lugar
li meén con' ye'rsin' por cén che'n con' co' ngiii' meén, sya, nambiique' ndoo mén no huen
nque tee meén loo Diox. Sya, ne' ne' inac ngudloo mén co' ncua'n xquin meén loo men.
23 Per ndxe'leque’, chele' meén thib lite ndli xttuz no nden' men le'n lezo' meén ante li
men con' ye'rsin' por ngiii' mén loo con' con ngudloo meén par gac che'n ména cén che'n



SAN MATEO 6:24 12 SAN MATEO 7:2

yalgon' che'nizlyo' ndxe', ména thidtene ncuau yéc no ncuau loo par ne'fieede ména ché
ro yila's men co'se' tyoodi's meén. Ne'fieede lezo' ména cén che'n xa mod ndxaal que tee
ban ndac ména. No thidtene nanguib meéna.

Yende mod yoo men loo cén che'n Diox co'se' mds ndxath ndlyux men fiée men tmi.
(Lc. 16.13)

24 Cona, ngue niin loo gu' tedib vez: Yende ché moz nzo co' li zin' loo chop patrén.
Tac chele' moz li preb li moz zin' loo chop patrén, sya, yoo xyan lezo' moz fiee moz thib
patrén. Le' tedib patrén na, mas huen tyac lezo' moz fiee moz patrona. O bien, mds
altant tyoo moz loo thib patrén. Le' loo tedib patrén na, yecloo moz. Cona, ngue niin loo
gu': Yende mod li mén sirv loo Diox chele' mén mds ndxath ndlyux loo cén che'n yalgon'
che'n izlyo' ndxe'.

Diox nquenap meén co' nac xin' Diox. No ndli Diox par que no mén con' naquin mén thib huiz
tedib huiz.
(Lc. 12.22-31)

25Niin loo gu', ne, ey: Ne'tydode gu' no ne'gath lyuxte gu' par gab gu' loo lezo' gu' pa
ned ya gu' zin' par que no gu' c6n hua gu' no cén gu gu'. Ne' ne' tydo gu' par gab gu' loo
lezo' gu' pa ned tyee centav par tyu' xab gu' co' goc gu'. ;Ché' ndli gu' cuent ante par
hua men nzi ban meén loo izlyo' ndxe', ca'? No ;ché' ndli gu' cuent mas ntac xab men
leque ladpe' men, ca'? Yende xaa. 26 Hui' gu' loo mbin bé' co' nxobii loo mbii. No bli gu'
xtliuz cén che'n mbin. Mbin ingode bin. Ne' ne' inthop mbin cosech. Ne' ne' ingosua'
mbin cosech. Mastale' tataa ndxaca loo mbin, xud gu' Diox co' nzo loo bé' neeque' x4
mod huaa xud gu' Diox mbin. Ale'que' gu' mas ntac leque mbin. {Pa ne' huaa Diox gu'
xal nguaa Diox mbin! 27 ;Ché thib gu' co' nziri' tré' co' mds ndxath ndlyux gac gu' zib
gu' mase taarol metr loo gu' par yol' gu' taachu'tha? Yende xaa, ;16'?

28 ;Chonon susque' ndydo gu' cén che'n xab gu' co' nquin gu', a'? Hui' gu' loo ye'
madalen co' nzo'f yii den xal ndryoo ye' madalen. Ne' ne' indli ye' madalen zin'. Ne'
ne' inzii ye' madalen dé. 2° Per na ngue nii loo gu': Ne' Salomén co' ngoc rey pdla
ne'ngoc xabte xal ye' madalen, mastale' mque no Salomén huax xab Salomén co' nabe's
natoxcua'. 30 Chele' Diox tataa ndli mdoc xab yii den no yé' huize' tec men huana le'n
rdii liz mén, ale'que' loo gu' ne' li Diox mas co' ndac xal huana. jAa meén izlyo' co' pente
ndxela's loon! 31 Por cona, ngue niin loo gu': Ne'tyéode gu' no ne'gath lyuxte gu' par gab
gu'": ;P ned tyee co' huana'? ;P4 ned tyee co' gu na' yé' huize', yoo? No ;pa ned tyee
centav par tyu' xab na' yé' huize', ne? 32Ne'lide gu' tataa tac meén co' nziri' dib athu loo
izlyo' co' inacte mén nacidn Israel, meéna ncua'n no ndyéo mena cén che'n ryethe con'a.
Per xud gu' Diox co' nzo loo bé' nonque' no naneeque' le' gu' naquinque' ryete con'a.
33 Con' co' ngue niin loo gu' ndxe' nac nerleque' con' ndxaal li gu'": Fta' gu' lugar fiibe'pe'
Diox loo gu'. No fcua'n gu' mod que tee ban li gu' xal ndxoo lezo' Diox li gu'. Chele' gu'
tataa li, sya, Diox li par que no gu' ryethe taamas con' co' nquin gu'. 34 Por cona, ngue
niin loo gu', ne: Ne'tydode gu' no ne'gath lyuxte gu' nalle' cén che'n con' co' hua gu' no
con' co' gu gu' no con' co' nquin gu' yé' huize'. Ne'gabte gu' loo xtaa gu': Huen ngua na'
nalze. Mzyal thib le' rol lua' na' par nduhua na' no xit na' co' gu na'. Per ;yé', a'? ;Cén
hua na' no cén gu na'? Anxle' mbez gu' tataa. ;Chonon anze'f ndyéo gu' cén che'n con'
co' gac loo gu' yé' huize', 3'? Nzoque' huax con' co' nac cén che'n con' co' ndxac loo gu'
nalle' par tybo gu' no par gath lyux gu' nalle', ey.

7

Jests ngue lu'": Ne'hui'de mén no ne'fiaade men loo cén che'n cén ndli xtaa mén.
(Lc. 6.37-38, 41-42)
1 Ne'hui'de gu' no ne'fiaade gu' loo con' ndli taamas meén par quextt' gu' meéna. Tac
chele' gu' tataa tolo li, le' sya, Diox tub rez cén che'n gu' par quext' Diox gu' yé' huize',
ne. 2Tac Diox tub rez cén che'n gu' co'se' gac huiza par tetii Diox gu' xalque' ngiii' gu' no

faa gu' loo taamas meén par quexu' gu' mena. Xalque' nac mod co' ndxap gu' con taamas
meén, tataaque' li no Diox gu' co'se' tub rez Diox cén che'n gu'. 3 ;X4 mod mas ngiii' gu'
loo thib le' chu'th yix co' nzo ngudloo hues xtaa gu' leque hui' gu' loo yix co' mas naroo
co' nzo ngudloo gu', co' nee di's, ale mas ngiii' gu' loo ndxepte con' ye'rsin' co' ndli hues
xtaa gu' no ingiii'de gu' loo huax con' ye'rsin' co' ndlipe' gu', a'? 4No ;x4 mod ale ndli
gu' ryes mbez gu' loo hues xtaa gu': Hues, led cuante. Bla' go'en thib le' yix chu'th co'
nzo ngudlool ba'. No inda'de gu' cuent cén che'n yix co' nac mds naroo co' nzo ngudloo
gu'ba', a'? > Aa, que ndxac gu' ntembii gu' ro gu' no ntembii gu' xti's gu', ndee gu'. Ner
blo' gu' yix co' nac mas naroo co' nzo ngudloo gu' ba'. Le' yiloa na, gu' nee xa mod co'
gu' yix chu'th co' nzo ngudloo hues xtaa gu' ba', co' nee di's, bla' gu'. Ya ne'tolode li gu'
huax con' ye'rsin' co' ndli gu'. Sya, tataa mod gap gu' razon co'x gu' loo xtaa gu' cén
che'n ndxepte con' ye'rsin' co' ngue li hues xtaa gu'.

6 Ne'tolode ta' gu' cuent no te'th gu' cén che'n di's ndac che'n Diox loo men co' nac
men nayi' no loo men ye'rsin' tac ne'stolque', chaa, gac nayi' mena loo gu' xal mbac
nayi'. No ne'stolque' xiis no mena cén che'n di's ndaca xal ndli nguch co'se' ndla's xi
nguch con' ndxuhua nguch. No ndlo ndub nguch loo con' ndxuhua nguch.

Jestis mbez: Bna'b gu' con' loo Diox. Bli gu' xal mén co' ngue cua'n thib con' nquin men. Bli
gu' xal mén co' nte's puert par xal' mén puert par yoo mén co'se' cuez gu' Diox no co'se' fia'b gu'
con' loo Diox.

(Lc. 11.9-13;6.31)

7 Cona, ngue niin loo gu': Co'se' cuez gu' Diox, gurez gu' Diox taandxe' mod xal ndli
meén co' fa'b con' loo xtaa meén. Le' sya, Diox li par que no gu' con' co' fa'b gu'a. No
co'se' cuez gu' Diox, bli gu' loo Diox xal ndli men co'se' mtuhuan meén thib con' ntac.
Yiloa, noo noo ncua'n mén con' mdyuhuana axta zyal con'a loo men. Le' sya, tataa mod
li Diox par ta' Diox con' fia'b gu' loo Diox caa gu'. No co'se' cuez gu' Diox, bli gu' xal mén
co' nte's ryo' liz mén axtaque' xal' meén ryo' par yoo gu'. Tataa mod, li Diox que no gu'
con' co' fia'b gu' loo Diox. & Tac meén co' tolo mbez Diox, dib nzo yéc meén no dib nzo lezo'
meén, Diox li cas mena. Lyath no Diox mena no xal' Diox ned no xal' Diox yé' loo ména
par que no mena con' co' tolo fia'b mena loo Diox.

9 ;Ché' nzo ché gu' co' nac gundan loo xin' gu', angab na'i, chele' xin' gu' fia'b con'
hua xin' gu' loo gu', ché' tdoo valor loo gu' no ché' tli gu' ryes ta' gu' thib le' quee caa
xin' gu' lugar de ta' gu' pan caa xin' gu' co'se' fia'b xin' gu' pan loo gu' par hua xin' gu',
a'? 10 Lomisque' ne, ;ché' too valor loo gu' no ché' tli gu' ryes ta' gu' thib mbel' caa xin'
gu' co'se' ndlya's xin' gu' hua xin' gu' thib mbeel, ca'? Ne'lide gu' ryes li gu' tataa, ;16'?
11 Mastale' nac gu' gundan mas naxin no gundan ye'rsin' loo xin' gu', per gu' lyatque'
lezo' fiee gu' xin' gu'. No ta' gu' con' ndac co' fia'b xin' gu' loo gu', ;1é'? Ale'que' xud gu'
Diox co' nzo loo bé' ne' ta' con' ndac loo meén co' fia'ba loo xud gu' Diox, co' nee di's, loo
men co', licque', ndxela's loo Diox.

12Gu' ndlya's le' chol meén gap mod loo gu' loo ryethe con', ;1é'? Lomisque', ngue niin
loo gu': Gop gu' mod loo chol mén thidtene, que naca ndxap men mod loo gu', que naca
indxapte men mod loo gu'. Con' ndxe' nac di's co' fiibe' ley co' mxo'f Moisés loo men
pdla. No naca leque di's co' mque' men co' mde'th cén che'n co' ndxab Diox ye's loo libr
pdla.

Mén co' ndxoo loo cén che'n Diox, ména ndli xal co'se' ndxdo men ro thib puert naya.
(Lc. 13.24)

13-14 Non gu' no naneeque' gu' nzo puert naya no nzo ned naya. Nagan naca yoo men
ro puerta no nagan naca tyee men neda, ;1é'? Lomisque' ne, nzo puert naxen no nzo
huax ned naxen. Inagante yoo mén ro puerta no inagante tyee men neda, ;1é'? Mod
co' ndxap meén loo Diox co' ndli le' ména ndryo xa' loo Diox thidtene co'se' gath ména,
moda nac xal co'se' ndxdo men ro puert naxen no xal co'se' ndyee mén ned naxén. Huax
meén ndli tataa. Inagante li mén tataa. Per mod co' ndxap mén par nalite yoo meéna loo

Diox loo bé' co'se' gath mena, moda nac xal co'se' ndxoo men ro puert naya no xal co'se'
ndyee men ned naya. Afienti gdc meén li men con'a. Ndxepte mén ndxap moda par yoo
meéna loo Diox loo bé'. No nagan tin' naca par li meén tataa.

Mén ndac no meén ye'rsin', ména ndxdac be' xal yaa xlé co' nda' xlé ndac no xal yaa xlé co' nda'
xle ye'rsin’.
(Lc. 6.43-44)

15 Anderhuen gu'. Leque gu' quenap gu' loo men co' mbez ndyoodi's mena cén che'n
Diox per yalgutye'i. Mena yi'th loo gu'. No gap ména mod nado'. Ndxac ména loo gu' xal
mbacxil'. Per le'n lezo' ména nzo con' ye'rsin'. No li ména xtluz ye'rsin. Gac mena men
nayi' xal mque'th. 16 Gu' ta' cuent con che'n mena por con' co' li mena. Tarte gon men
laa men ngud uv loo chol yaa yis, ;1é'? Ne' ne' tar gon men laa men ngudyuug loo yaa yis
cordonsant, ;1é'? 17 Tataa nac mod co' ndxap meén xal yaa xlé. Ryete yaa huen nda' xle
huen. Le' yaa xlé co' nac yaa xle ye'rsin' na, nda' xlé ye'rsin'. 18 Yende mod ta' yaa xle,
co' nac yaa xle ndac, xIé ye'rsin'. Ne' ne' yen mod ta' yaa xl¢, co' nac yaa xlé ye'rsin', xle
ndac. 19 Ryete yaa xlé co' inda'de xle ndac, cho' mén yaa xléa no co meén yaa xlé ye'rsin'a
rdii. 20 Por cona, por mod co' ndxap men, libe' gu' men. No ta' gu' cuent x4 nac mén.

Iryede meén izlyo' yoo loo con che'n Diox par fiibe'pe' Diox loo ména.
(Lc. 13.25-27)

21 Iryede men co' mbez: Tad, loon, tyal mena ta' meéna lugar fibe'pe' xuden Diox
loo ména. Ndxe'leque', men co' ndli xal neepe' lezo' xuden Diox co' nzo loo bé', mena
tyalque' fiibe'pe' xuden Diox loo mena. 22 Huax mén fiee loon, co'se' gac huiz co'se' tub
rez Diox cén che'n mena: Tad, ;ché' ne'nde'thte nu' di's por cén che'n lee U'? No ;ché'
impor leede U' mblo' nu' meext'? No ;ché' impor léede U' mbli nu' huax yalguzye', a'?
Neeque' U' no nonque' U' mbli nu'i, Tad.

23 Per ndxe'leque’, huiza caben loo ména: Thidteneque' ne'needen gu' no indlibeden
gu'. Biiche xa' gu' loon. Huaa gu' thib lad, gu' co' més ngoo lezo' mbli gu' con' ye'rsin'.

Treé' ndlu' cén che'n chop loo liz mén co' mdyoxcua'.
(Lc. 6.47-49; Mr. 1.22)

24 Chol mén co' ndxonque' di's co' mbezen no ndli meéna xal fiibe'en loo mena, daa
tetac con che'n mena xal thib mbi' co' altant ndyoo naa loo rsin'pe' mbi'. Mbi'a mxit
te'f liz mbi' loo quée co'te' maciz nac loo yoo. 2> Ngoloa, ngulaa ytiu. Ngro' nit yoo. No
mxyo'f mbii. No ngo zi'f nit yoo loo yoo cal co' nac liz mbi'a. Per ne'ngobiide yé'be' yoo
cala tac ndub yoo cala loo quée co'te' maciz loo yoo. Thiba con' ndxe'.

26 Le' tediba na, chol meén co' ndxon di's co' ndyoodizen, no indlide meén xal fiibe'en,
meéna lalque' nac xal thib mbi' naad no thib mbi' tont co' mxit te'f yoo cal liz mbi' loo
yuux. 27 Ngoloa, ngulaa yliu. No ngro' nit yoo. No mxyo'f mbii. No ngo zi'f nit yoo
yé'be'a loo yoo cal. No mblyau yoo cala. Por lult, thidtene mblyux yoo cala.

28 Co'se' ngolo mdoodi's Jesus di'sa, ryete men co' nzi yon di'sa, ante mbui' mena no
ante gunaa meéna con che'n di's co' ngue lu' Jesus loo meén. 29 Tac ndlu' Jestis ména xal
thib mbi' co' ndxap con' roo no con' xen la's nii mbi' no la's ya' mbi'. No indlu'de Jests
loo ména xal ndlu' men co' nac maistr co' ndlu' cén che'n ley co' mxo'f Moisés loo meén
nacién Israel.

3

Jestis mteyac thib mbi' co' mque no yiiz ndxa's co' nac thib yiiz co' ntega's no co' nteyée yid
lad meén.
(Mr. 1.40-45; Lc. 5.12-16)

1 Co'se' nde laa tlwub Jesus loo yii co'te' ngua tub Jesus, anze'f thib meén ndoo nque
x{s Jesus. 2Lath meéna ngo thib mbi' co' ndyac thib yfiz ndxa's, yfiz co' nteyee yid lad
mbi'. Mbii gax mbi' loo Jests. Mdub xib mbi' loo Jests. No mcoo' mbi' yéc mbi' loo Jesus.
Ndxab mbi' loo Jesus:

—Tad, chele' U' lyat lezo' fiee U' daa, nzoque' mod teyac U' daa. Fteyac U' daa. No

ftembii U' laden, Tad.
3 Sya, mbuaal Jests lad mbi'. Ndxab Jesus:

—Ndlyat lezon fiéenl. Teyaquenl no tembiin ladl.

Ngolo ndxab Jesus di'sa, ale chaa, ngro xbiiz lad mbi'. No mbembii mbi' loo yfiza. 4 Le'
sya, ndxab Jesus loo mbi'a:

—Hui' nexa. Yende ché loo gabtel cén che'n con' co' mbli nonl ba', ndee. Ante
ndlyazen huaa lu'l loo nguley'. No huaa ta'l ofrend co' mnibe' Moisés ta' men co' mbyac
loo yfiz ba' par ta' men cuent no non men le' ltu mbyacle' loo yfiz ba'.

Jestis mteyac thib mbyoo co' ngoc xgan' thib mbi' co' ngoc capitdn che'n gobiern co' ndub
ciuda Rom.
(Lc. 7.1-10)

5Texal ngoo Jesus yeez Capernaum, mbi'th thib capitdn co' iiibe' thib ayo solndad loo
Jesus. Nalyat gunii capitan di's loo Jesus. ¢ Taandxe' ndxab capitan loo Jesus:

—Tad, moz daa nax. Ngue tequech mbii moz daa. No ya ne'xecte moz tant thib yalne
nden' moz por mbiia axta nax tinle' liz moz daa.

7 Ndxab Jesus loo mbi'a:

—Neeca, nal gan par teyaquen mbfiz.

8 Sya, mcab capitdn loo Jesds. Ndxab capitan:

—Tad, indxaalte daa par yoo U' le'n nyoo lizen. Mas huen, ante fiibe' U' loo yfiz. Daa
ndxelasque' biiche yfiz loo moz daa. ° Tac leque daa nda cuent naquin tyubdizen loo
tamas men co' fiibe' loon xal fiibe' ména loon. No lomisque' nde nxon', ngue non solndad
co' iiibe'en loo. Co'se' fiibe'en loo thib solndad par ya solndad thib mandad, solndad ya.
No co'se' fiibe'en loo tedib solndad par yi'th solndad loon, solndad yi'th loon. No co'se'
fiibe'en loo thib moz daa par ya li moz daa thib zin' loon, moz ya lii.

10Co'se' mbin Jesus di'sa, ante mbui' Jests no ante gunaa Jests. Ndxab Jesus loo men
co' ngure no Jesus:

—Lica, na nii loo gu'": Ne' lath rye meén nacién Israel tarte zyal' daa nec thib men no
tarte neen nec thib mbi' co' anze'f ndxela's loon xal mbi' ba'. 1 Daa ngue nii loo gu': Huax
men co' inacte men nacidn Israel, mena ryo' par ned ndlyen huiz no par ned mbix huiz
par yi'th queltaa no mena Abraham no Isaac no Cob loo cén che'n Diox co'te' fiibe'pe'
Diox loo mén par tyac lezo' ména axta pléthe. 12 Per cén che'n meén nacién Israel co'
ndxab Diox no co' gunii Diox le' ména yoo co'te' fiibe'pe' Diox par fiibe'pe' Diox loo men,
ale ndxe'leque', co' xa' Diox mena thib lad loo Diox co'te' nac yal'cuau co'te' nzyalque'
mena tith cue meéna loo Diox. Tya, gén' meéna axta pléthe no hua le ména axta pléthe.

13 Sya, mbere Jesus, ndxab Jesus loo capitana:

—Byaa, ey. Texalque' nac co' ndxela'sl no co' nda'l cuent loon nacl, tataaque' gaca

lool.
No ale leque hora mbyac moz capitana.

Jestis mteyac xna'zap Pedr co' nax loo xlé".
(Mr. 1.29-31; Lc. 4.38-39)
14 Ngoloa, ngua Jesus liz Pedr. Gunée Jests nax xna'zap Pedr loo x1é'. 15 Per ale ante
mxo'f Jesus ya' Jesus lad xna'zap Pedr, ngro x1é' xna'zap Pedr. Sya, ngo che xna'zap Pedr.
Mbli xna'zap Pedr mandad loo meéna. No mbli xna'zap Pedr cas ména.

Jesus mteyac huax mén yfiz.
(Mr. 1.32-34; Lc. 4.40-41)

16 Co'se' mzyele' izlyo' huiza, mbi'th no men huax meén yfiz co' mque no mbii che'n
xpii ye'rsin' loo Jesus. Ante gunii Jesus loo xpii ye'rsin'a, ngro xpii ye'rsin'a loo rye men
yliza. No mteyac Jesus ryete mén yfiz co' mque no chol yfiz. 17 Tataa mbli Jesus par
ngocque', no mdyaaque', no mdubque' di's co' gunii Sayi co' mde'th di's co' ndxab Diox.
Sayi ndxab:

Yub xa' mteche ryethe yfiz na' co' mden' na' no co' mque no na'. No mden' xa'
ryethe yalne cén che'n na' lad xa'.

Tré' ndlu' cén che'n mén co' mblya's tyoo nque xis Jesus.
(Lc. 9.57-62)

18 L4tha, co'se' gunée Jesus anze'f thib menléy' nziri' dib vuelt loo Jests, mnibe' Jests
loo myen' xin' mté'th Jesus par ya riid no Jesis myen' xin' mté'th Jesus loo yooyaa tedib
lad ro lagun. 19 Lath ndoore' tyee Jesus, mzin thib mbi' co' ngoc maistr co' ndlu' cén
che'n ley co' mxo'f Moisés loo mén nacién Israel loo Jests. Ndxab mbi'a loo Jesus:

—Maistr, no daa ndlyaz ga non U' pél co'te' ya U".

20 Mcab Jesus loo mbi'. Ndxab Jesus:

—Hui' nexa. Mbe'th ngue no quee lyo' co'te' ndxat mbe'th. Le' mbin bé' na, ngue
no xyon mbin co'te' ndxat mbin, ne. Per daa, co' mbal ydal loo izlyo' xalque' ndxaal
chol meén, ingue noden thib lugar co' nac che'npe'en co'te' guixen chu'th yéquen par
ryo xcuen chu'th laden, co' nee di's, tegaan chu'th xisen par lin descans.

211 atha, tedib myen' xin' mté'th Jestis ndxab loo Jesus:

—Tad, daa lyaz ner ta' U' permis loon par ga casen thebol xuden. Yiloa, sya, nda na'.

22 Jestis mcab. Ndxab Jesus loo mbi' xin' mté'th Jesus:

—Men co' ne'tyalte yila's loo cén chenen, ména nac xal men nguth loon. La'a ca's
mena thebol xud ltu ba'. Le' ltiu na, ftoo nque xisen. Ya' nda na'.

Jestis mbli nguled mbii. No mbli Jestis xée ngure ol nittd'.
(Mr. 4.35-41; Lc. 8.22-25)

23 Ngoloa, ngoo Jesus loo thib yooyaa con myen' xin' mté'th Jests. 24 Lath ngue tetee
myen' yooyaa loo lagun, ngro' thib mbiidd' loo lagun axta mxit too mbii nit loo lagun.
No mblo mbii nit le'n yooyaa. Per ndxe'leque', lath ndxac con'a, ante mde mcal' Jesus.
Nax yat Jesus le'n yooyaa. 25 Sya, yende izlyo' ngua myen' xin' mté'th Jests co'te' nax
Jesus. Mblo' myen' mcal' loo Jesus. Ndxab myen' loo Jesus:

—Tad, jer goo che U'. Blo' U' mcal' loo U'". Hui' U' fieene' xa mod li U' par lyd' na' loo
con' ryes. Yooyaa na' ngue dep le'n nit.

26 Mcab Jests. Ndxab Jests loo myen":

—iAa, meén izlyo'l Susque' nzyeb gu', yey. Ndxepte ndxela's gu'. No ndxepte ndxap
gu' yalxla's loo Diox, ;1é'?

Sya, ngo che Jesus. Ale ante gunii Jesus loo mbiidd'a no ante gunii Jesds loo nit. Xeega
nguled mxyo'f mbiidd'a. No xéega nguled ndxetoo nit che'n nittd' loo lagun. 27 Sya, ryete
meén co' ngua no Jesus, ante mbui' no ante gunaa meéna loo con' ngoc. Ndxab mena:

—;Ché mbi' nac mbi' ba'? ;Chonon tua'te ndxab mbi'? No ale xéega nguled nxyo'f
mbii. No xeega nguled ndxetoo nit loo lagun.

Tré' ndlu' con che'n chop mbi' ytiz che'n laaz mén gadar co' mquée mbii ye'rsin' co' ngoc mbii
che'n xpii meextt'.
(Mr. 5.1-20; Lc. 8.26-39)

28 Co'se' ngolo mzin Jesus tedib lad ro lagun co' nac che'n laaz meén gadar, ngro' chop
xa'bi' le'n pantedn loo Jesus. Ryop xa'bi'a mque no mbii che'n xpii ye'rsin'. No anze'f
nayi' tin' ngoc ryop xa'bi'a. Axta ne' ne' yen mod riid chol mén par neda. 2° Cabii ngure
bez ryop xa'bi'a loo Jests. Ndxab xa'bi'a loo Jesus:

—;Chonon nde U' co'te' nzo nu', a', Jesus, xgan'pe' Diox? ;Ché' nde U' par tetii U' nu'
ndoore' gac tiemp co'se' tetii Diox nu', ca'?

30 Leque hora, gaxte tya nzi tee yuhua thib partid nguch. 3! Sya, mbii che'n xpii
ye'rsin'a mbli par nalyat ndxab ryop mbi'a loo Jesus:

—Chele' U' co' nu' tre', bla' U' yoo nu' loo partid nguch co' nzi tee go'.

32 Sya, ndxab Jesus loo xpii ye'rsin'a:

—Gro' gu'. Huaa yoo gu' loo nguch, ta.

Hora ngro xpii ye'rsin'a loo ryop xa'bi'a. Ngua yoo xpii ye'rsin'a loo partid nguch.
Ngoloa ale ryete ngucha mquée mbii. Ale mbyltub nguch lad yii co'te' nzi tee yuhua
nguch. Ngulaa ryete ngucha axta le'n lagun. Nguap nguch nit. Ale nguth ryete nguch.

33Le' mén co' ngue quenap ngucha na, ale mque' mena carre. Ngua ta' ména cuent loo
men lath yeez ryete con' co' ngdca, tant mzyeb ména. No mda' mena cuent con' ngoc
loo ryop xa'bi' co' mquée mbii che'n xpii ye'rsin'a loo men lath yeez. 34 Sya, ryete meén
yeezangro'. Mbi'th meéna co'te' nzo Jesus. Texal gunee meéna Jesus, ale mna'b mena di's
loo Jesuis. Ndxab meéna:

—Mas huen gro' tre'. Byaa ned, ndeel.

9

Jesus mteyac thib mbi' co' mque no yiiz bech.
(Mr. 2.1-12; Lc. 5.17-26)

1 Sya, ngoo Jesus loo thib ydooyaa. Mdoo Jesus loo nit loo lagun. Mbii Jesus tya axta
ngro xo'f Jesus tedib lad ro lagun. Mzin Jests yeez co'te' nac laazpe' Jesus. 2Lath nzo
Jesus tya, mzin no men thib mbi' co' mtequech mbii loo Jests. Nzo'f mbi' loo thib cami
nde no men mbi' loo Jests. Co'se' gunee Jesus le' ména, licque', ndxela's loo Jests no
ngop mena yalxla's loo Jests, ndxab Jests loo mbi' yfiza:

—Huen blo lezo'l, ndee, xgan'. No gop yalxla's loon. Xquin ltiu no xtol lttu mdyon'le’'.

3 Per lath men co' nziri' loo Jests, ngo ndxep men co' ngoc maistr co' mblu' cén che'n
ley co' mxo'f Moisés loo meén nacién Israel. Ména ndxab loo lezo' mena: Licpe' ba'i, mbi'
ba' fiii yee fiii tii cén che'n Diox no ngue nii mbi' ba' ngdoc nguaal con' cdn che'n Diox,
cara. 4 Per Jests nonque' no naneeque' Jests con' co' nzi li meéna xttiuz le'n lezo' meéna.
Ndxab Jesus loo ména:

—;Chonon susque' nazab ngue li gu' xttiuz, a'? 5 ;X4 nee gu'? ;C6n mas inagante
nac, ndyac gu', par gaben loo mbi' ba'? ;Ché' mas inagante gaben: Xquin ltiu no xtol
ltu mdyon'le' o ché' mas inagante gaben: Goo che. Fxen ned. Byaa, ca'? ¢ Per hui' gu'
nexa. Daa lu' loo gu' le' daa, co' mbal yéal loo izlyo' xalque' ndxaal chol mén, daa ndxap
con' roo no con' xén la's niin no la's yan loo izlyo' par ton'en xquin men no xtol men loo
izlyo'.

Sya, mbere Jesus ndxab Jests loo mbi' co' mtequech mbii:

—Goo che. Fthuiuz dda co' ngo'thl. Bye' dda. No tee caal ned. Byaa par lizl.

7 Sya, ale ngo too mbi' co' mtequech mbiia. Mxen mbi' ned. Ndyaa mbi' par liz mbi'.
8 Co'se' gunee men co' nziri' no Jesus mbli Jesus con'a, mzyeb tin' mén. Ngurez ména
Diox. Ndxab ména:

jAy, Dio's! U' ndli ndxap mbi' ba' con' roo con' xén la's nii mbi' no la's ya' mbi' par ndli
mbi' con' roo no con' xen loo men loo izlyo'.

Jestis ndxab loo thib mbi' co' lée Mate, co' nac daa co' ngue que' ye's ndxé": Ftoo nque xisen.
Ya'ndana'.
(Mr. 2.13-17; Lc. 5.27-32)
9 Co'se' mbere Jesus, ngro' Jesus yeez co'te' nac laazpe' Jesus, lath nda riid Jesas par
neda, gunee Jests ndub thib mbi', co' lée Mate, loo mes co'te' ndyee thix men tmi cén
che'n contribucién. Ndxab Jests loo mbi'a:

—Goo too. Ya' ndana'.
Mate ngo too. Nda no Mate Jesus.

10Ngoc thib con' thib vez. Ngua thuhua Jesus liz Mate. Lath ndub yuhua Jesus loo mes,
mzin huax meén co' ndli cobrar cén che'n contribucién no pld men co' ngoc men ye'rsin'.
Thidte mdub men loo mes con Jestis no con myen' xin' mté'th Jesus. 1 Co'se' fiee men
co' nac mén xley' farise con'a, ndxab ména loo myen' xin' mté'th Jesus:

—;Chonon nzi yuhua no maistr gu' mén co' ndli cobrar cén che'n contribucién no
meén co' ncua'n xquin no co' ndxap xtol ba', a'?

12 Co'se' mbin Jesus di'sa, Jesus ndxab loo meén xley' farise:

—Meén co' nden' yende ché yiiz ndyac meén no men co' nden' huen nzo lezo' meén,
meéna ndyac inquinte ména doctor. Per ndxe'leque', men co' nden' ndyac len ména,
mena nonque' naquinque' meéna doctor. 13 Byaa gu'. No huen huen té'th gu' fieene' cén
nee di's di's co' ndub loo libr co' nac xti's Diox co' ngue niin loo gu' ndxe' co' mbez:

Ndlyazen le' gu' lyat lezo' fiee gu' hues xtaa gu'. No indlyasten guth gu' mé' no xo
gu' ren md' loon par teri'then no tecan'en cén che'n xquin gu' no cén che'n xtol gu'.

Tac ne'ngalten par gon mén ron no par yila's mén loon, mén co' nden' nac mena meén
nali par lyaa yéc mena no lyaa lezo' ména. Ndxe'leque', ndalen par gon meén ron no par
yila's men loon, mén co' non no men co' nda' cuent nac meéna men co' ncua'n xtol no
meén co' ncua'n xquin, par lyaa yéc meéna no lyaa lezo' meéna par zye' mod co' ndxap
mena.

!

Tré' ndlu' le' myen' xin' mté'th Juan Bautist mnibdi's loo Jestis chonon imbe xlatte myen' xin
mté'th Jesus.
(Mr. 2.18-22; Lc. 5.33-39)

14 Latha, note myen' xin' mté'th Juan Bautist, ngro' nxon', mbi'th myen' loo Jesus.
Ndxab myen' loo Jesus:

—;Chonon nu', no men xley' farise, mbe xlat huax vez per myen' xin' mté'th U' ba'
imbe xlatte, a', Tad?

15 Ndxab Jests loo myen'a:

—Nde niin thib con' loo gu': ;Ché' xec men co' ndxac convid, men co' nda lyath no
thib mbyoo co' selya', par cue xi lezo' ména par ne'huade mena co'se' fiee meéna nzo
mbyoo co' selya' no nzo con' co' huamen, ca'? Yende mod cue xi lezo' ména par cue xlat
meéna tataa, ;1é'? Hui' gu' nexa. Ména cue xi lezo' par cue xlat mena co'se' nguri'thle'
yalhua liz mbyoo no ndyaa mbyoo co' mselya'.

16 Ne' ne' yen ché mengot nzo co' co bde' thib le' lar' cub loo thib lar'can' gox tac lar'
cub co' yo bde' lar'can' goxa bech. Le' sya, lar' cub, co' ngo bdé' lar'can' goxa, li par ryed
yee lar'can' goxa. No yiloa mds nazab fiaa lar'can' gox chele'i naroo ryed.

17 Tolo ndxab Jesus loo ména:

Yende ché mén nzo co' comezcal co' dizngro' palenc le'n thib garrafén gox co' nalé'le’,
ne, ;16'? Tac chele' mén co mezcal co' diz ngro' palenc le'n thib garrafén gox co' nalé'le’,
le' sya, le'le' lyé' garrafén goxa no xyo mezcala. Ngoc perdid ryop con'a. Por cona, mas
huen co men mezcal co' diz ngro' palenc le'n thib garrafén cub. Sya, tataa mod nabe'ste
quenap men ryop con'a.

Tré' ndlu' cén che'n thib mza', rsap thib mbi' co' [ée Jair, no cén che'n thib xa'got co' mbudal
xab Jests.
(Mr. 5.21-43; Lc. 8.40-56)

18 L4th be' ngue toodi's no Jesus meén, mbii gax thib mbi' co' nac jef che'n meén nacién
Israel loo Jests. Mdub xib mbi' loo Jestis. No mcoo' mbi' yéc mbi' loo Jesuis. Ndxab mbi'
loo Jesus:

—Tad, rsap daa ngolole' nguth. ;Ché' tli U' favor ya U' lizen? Lyazen ante xo'f U' ya'
U' lad mza'. Mza' ryo xbanque'.

19 Sya, mxen Jesus ned con myen' xin' mté'th Jesds. Nda no Jesus mbi' co' nac jefa par
liz mbi', 20 Per 14th ndoo Jesus ned, nda no Jests mbi'a con taamas men, xi'th ména ngo
thib xa'got. Xa'gota ndxacle' si' fchop lin' ndyac xa' yfiz ndlyath ren. Mbii gax xa'gota
par ned x{s Jesus par gaal xa'gota ro xab Jesus. 21 Tac xa'gota mbli xttuz le'n lezo' xa'gota.
Ndxab xa'gota loo lezo' xa'gota: Chele' daa ante gaal ro xab Jesus, yac daa. Tataa mbli
xa'gota. No, chaa, mbyac xa'gota loo yfiz xa'. 22 Co'be'xque' ngoc con'aloo xa'gota, Jesus
mbere par ned xis Jesus. Gunée Jesus xa'gota. Ndxab Jesus loo xa'gota:

—Rsap, huen blo lezo'l no ftac lezo'l, ndee. Luu mbyacle' tac ngola'sque'l loo cén
chenen.

Leque hora, sandante mbyac xa'gota.

23 Co'se' mzin Jesus liz mbi' co' nac jefa, ndxon Jesus le' musc ndxol' baanle' par ryo
baan mza' co' ngutha liz mza' par ya ca's mén mza'. No fiee Jestis ndxoo ndryo' men le'n
nyoo par ndlas yal' mén mza' no ndyoodi's no mén mza'. 24 Ndxab Jesus loo mén co' nzo
le'n nyooa:

—Bli gu' favor, bld' gu' mza'. No biiche gu' thib lad loo mza'. Part cén chenen, mza'
ne'ngathte. Na ngiii' loo mza' xal thib mza' co' nax yat.

Le' sya, ale le'le' mxiis no rye men co' nzo liz mza' co' ngutha Jesus tac non meéna
nguthque' mza'. 25 Texal ngolo ngro' ryete mena par fuer, Jests ngoo le'n nyoo co'te'
nzo'f mza'. Mxen Jesus ya' mza'. No mbli Jests ngo che mza'. 26 Syase, por derech, mxyo'f
lee mxyo'f xti's Jesds por cén che'n con' co' mbli Jests loo mza'a le'n ryete yeezya' co'
nziri' par neda.

Jestis mdub xnii ngudloo chop mbi' co' ngoc mbi' sieu.
27 Texal ngro' Jesus liz mbi' co' ngoc jefa, mdoo nque chop xa'bi' sieu xis Jesus. Cabii
mbez ryop xa'bi' sieua loo Jesus:
—Gulat lezo' U' gunéee U' nu', U' co' nde bin David co' ngoc rey péla.
Per Jesus ne'nglide cas ryop xa'bi' sieua. Xa'bi' sieua tolo mdoo nque xis Jesus.
28 Co'se' ngoo Jesus lizmen co'te' nguled Jests yeez Capernaum, ryop xa'bi' sieua mbii
gax loo Jesus. Jesus mnibdi's loo ryop xa'bi' sieua:
—;Ché' ndxela's gu' le' daa gac li par hui' gu', ca'?
Ryop xa'bi' sieu mcab:
—Aa, Tad. Ndxela'sque' nu'i.
~29Le' sya, ante mbuaal Jests ngudloo ryop xa'bi' sieua. No ndxab Jests loo ryop xa'bi'
sieua:
—Gaca loo gu' xalque' ndxela's gu' loon, ndee gu'.
30 Sya, chaa, ndxe'sleque' mbui' ryop xa'bi' sieua. Ngoloa, negadi's mnibe' Jests loo
ryop xa'bi' sieua. Ndxab Jesus:
—Yende chd loo gabte gu' cén che'n con' mbli non gu'.
31 Per ndxe'leque’, pente mbii ryop xa'bi' sieua, cén che'n con' mbli Jesus loo ryop
xa'bi' co' ngoc sieua loo men co' nac meén ryete yeezya' co' nziri' par neda.

Jesuis mbli mdoodi's thib mbi' mud.

32 Sete ngolo mbii ryop xa'bi' sieua, mbi'th no taandxep men thib mbi' mud co' mque
no thib xpii ye'rsin' loo Jesus. 33 Texal ngolo xec mbli Jesus par ngro xpii ye'rsin' loo mbi'
muda, ndxe'sleque' mdoodi's mbi'. Le' mén co' nziri' no Jests na, ante mbui' ména no
ante gunaa meéna loo mbi' muda. Ndxab ména:

—Dib tiemp co' nziri' men nacién Israel tarte fiee mén gac con' co' ngoc loo mbi' mud
ba', cara.

34 Per men che'n xley' farise ale mbez:

—Por cén che'n leque xa' co' nac jef che'n xpii meexti' ngo' Jesus xpii meexu' loo men.

Jests mblyat lezo' fice Jestis men.

35 Ngolo nguri'th con'a, mque tee Jesus le'n rye yeezya' no rye ranch par neda. Mque
tee lu' Jesis meén rye lugar co'te' nqueltaa meén co'te' ndub sinagog men par neda. Mblo
Jesus yalban no mde'th Jests cén che'n di's ndac x4 mod ndlya's Diox fiibe'pe Diox loo
meén. Lath xtau'a, mteyac Jestis mén co' mque no chol yilfiz no ryete men nayfiz le'n rye
yeezya'a. 36 Co'se' gunee Jests prob mena, anze'f mblyat lezo' Jests gunée Jesis meéna
tac anze'f nzi xi lezo' mena. No yende ché gust nziri' mena. No més de cona, alithe nzi
ban ména. Ngoc mena xal mbacxil' co' ingue node pastor. 37 Sya, ndxab Jests loo myen'
xin' mté'th Jesus:

—Licpe' ba'i, anze'f huax meén nzo co' ndxaal gon cén che'n di's ndac par lyd' men
loo ryethe co' nac con' ryes xal co'se' ndldp meén cosech par ne'yiza'de cosech no par
ne'tyuhuante cosech. Per yende huax men co' ya te'th no co' ya lo yalban cén che'n di's
ndac loo meén. 38 Cona, ngue niin loo gu': Gurez gu' Tad Diox no guuz gu' loo Tad Diox

tel' Tad Diox meén par ya te'th meén no par ya lo men yalban cén che'n di's ndac loo men
xal co'se' tel' thib patrén moz par ya lap moz cosech patrédn tac Tad Diox nac patrén loo
men.

10

Jestis mcui si' fchop myen' co' ya no Jestus.
(Mr. 3.13-19; Lc. 6.12-16)

1 Ngolo tataa mdoodi's Jests loo meén, ngurez Jesus ryete si' fchop myen' xin' mté'th
Jesus. Ndxab Jesus loo myen' xin' mté'th Jesus:

—Nalle' lin loo gu' par gac gu' co' gu' xpii ye'rsin' loo mén, no par teyac gu' mén co'
ngue no chol yilfiz, no par teyac gu' ryete men yfiz ned ya que tee gu'.

ZTaandxe' lee ryete si' fchop myen' xin' mté'th Jesus, myen' co' mtel' Jests co' mbe'
di's che'n Jests loo mén no co' mde'th di's che'n Jesus loo meén. Nerleque' myen' co'
mcui Jests ngdoc Mon co' ne' tedib lée Pedr. Mcui Jests Ndech, ne, co' nac huespe' Pedr.
Xisa nde nque Cob no Juan, huespe' Cob. Ryop hues mbi'a ngoc xgan' thib mbi' co' ngro'
lee Zebede. 3 Xisa nde nque Lip. Nde nque Bartol. Nde nque Max. No nde nque Mate co'
mbli cobrar cén che'n contribucidn, co' nac daa. Xisa nde nque tedib mbi' co' 1ée Cob,
ne. Mbi'a ngoc xgan' thib mbi' co' ngro' lée Alfe. Xisa nde nque Lebe co' ne' tedib lee
Tade. * Xisa nde nque tedib mbi' co' Iee Mon. Mona nac thib mbi' co' mqueltaa no thib
ned men, mén co' ngro' lée partid cananist. Xisa nde nque Jud Iscariot co' mcua'n mod
mda'xl' Jesus loo men ye'rsin' yiloa.

Jestis ngue tel' myen' xin' mté'th Jests par ya te'th myen' no ya lo myen' yalban loo mén.
(Mr. 6.7-13; Lc. 9.1-6)

5Jesus mtel' ryete si' fchop myen'a. Mnibe' Jests loo myen'a. Ndxab Jesus:

—Ne'yade gu' laaz meén co' inacte mén nacién Israel. Ne' ne' yoo gu' co'te' nac laaz
meén nacién Samari. ® Mds huen huaa gu' loo meén co' nac men nacién Israel tac mena
nziri' xal mbacxil' co' nzi tee tuhuan. 7 Huaa te'th gu' no blo gu' yalban no gab gu' loo
meéna le' tiemp co' tlo fiibe'pe' Diox loo men ndxacle' loo meéna. 8 Fteyac gu' men co'
ndyac yfizndxa's co' nteyée yid lad no men co' ndyac chol yilfiz. Blo xban gu' mén nguth.
Lomisque', blo' gu' rye xpii ye'rsin' loo rye mén co' ngue no xpii ye'rsin'. Ne'nguixte gu'
nec thib centav loon por mdan lugar gac gu' li gu' con' co' ngue fiibe'en loo gu' ndxe'.
Por cona, co'se' yilo li gu' ryete con' co' ngue fiibe'en loo gu' ndxe' loo men, ne'lide gu'
cobrar nec thib centav loo mena.

9Co'se' yoo gu' ned ya gu', tua'te gu' ya gu'. Ne'hue'de gu' pes or. Ne' ne' hue' gu' pes
plat. Ne' ne' hue' gu' centav cobr. 19 Ne' ne' hue' gu' morral gu' co'te' co gu' che'n gu'.
Ne' ne' hue' gu' chop ned xab gu' par goc gu'. Ne' ne' hue' gu' chop ned yilid. Ne' ne'
co gu' mached ya' gu' co'se' tyee gu'. Tac liz men co'te' zin gu' co'te' co gu' yalban cén
che'n di's ndac loo mén, ména ta' con' nquin gu'. Gac con' ndxe' loo gu' xal ndxaca loo
meén co' ndyee zin' par li mena gan con' nquin ména.

1 Co'se' zin gu' le'n chol ciuda o le'n chol yeez bix co'te' yoo gu', ner cua'n gu' men
co' gap confians con gu'. Yan' gu' liz meéna axtaque' ryo' gu', bii gu' le'n yeéeza no
ciudaa. 12 Texal yoo gu' liz ména, gunii gu' Diox loo mén guliza. No gab gu' loo ména:
Nagal blo gu' lezo' gu' loo alux con'. 13 Chele' meén guliza nac mén ndac co' ndli cuent
ndxaalque' yoo gu' lath mena, tolo cue rye nda meéna no rye ndye'th mena por cén che'n
gu'. Nacque'le' meén guliza nac men co' ndli xtiuz indxaalte yoo gu' liz mena, sya, gab
gu'loo mena: Huena, amiu, yan' cén che'n gu' co' ndli gu' ba' loo Diox co'se' tub rez Diox
cén che'n gu'. 14 No chol men co' ne'ta'de lugar yoo gu' liz mén no laaz men par cued
gu' laaz men plé huiz no ne' ne' ta' men lugar gon men di's co' co gu' yalban, gro' gu'
liz ména no laaz meéna. No bzib gu' yooya's co' ndoo nii gu', co' nee di's, yan' cén che'n
con' mbli no ména gu' loo Diox. 1> No tolo tyub quii tyub beel lezo' men ciudaa no men
yeeza axta co'se' gac huiz co'se' tub rez Diox cén che'n ména. Licpe' ba'i, na nii loo gu':

Co'se' gac huiz co'se' tub rez Diox cén che'n mena, més ne gac yaltii co' gac loo mena
huiza leque yaltii co' gac loo mén ciuda Sodom no loo meén ciuda Gomor.

Jests ngue toodi's no myen' le' mén tub ngu's myen'. No li mén ngoc nguaal con' loo myen'.

16 Hui' gu' nexa. Na ngue tel' gu' loo mén nayi'. Ya gu' loo mena xal mbacxil' co' yub
mbii loo mbée loo meéna. Nalas gure gu' loo mén yeez no loo meén ciuda co'te' yoo gu'
xal nalas mbel' co'se' fiee mbel' mén par xyon' mbel'. No goc nado' gu' loo mena xal
palomxtil'. 17 Anderhuen gu'. Ché Diox ché nee gu'. Nee gu' x4 nda gu'. Tac loo mén
co'te' ya gu'a, ména ta'xt' gu loo meén co' nxo'f zin' loo cén che'n sinagog meén. No hue'
meéna gu' par tin ména gu' co'te' nac sinagog che'n mena. 8 No axta hue' meéna gu' loo
men co' nac gobernador no loo men co' nac rey ante por cén chenen no maste. No co'se'
tataa mod gac con'a loo gu', mas dibaxla's tyoodi's gu' no ta' gu' cuent cén chenen loo
mena no loo men dib athu loo izlyo', men co' inacte men nacién Israel. 1° Co'se' ta'xu'
mena gu' loo ména, ne'tyéode gu' arid cén gab gu' no cén tyoodi's gu' hora. Tac leque
hora Diox li yub di's ye'th yéc gu' par gic gu' cab gu' loo mena. 20 Tac inacte gu' co' fiii
hora no co' tyoodi's hora. Ndxe'leque', Diox xud gu' li, por cén che'n Xpii Natd' che'n
Diox, par gac gu' cab gu' loo meéna hora.

21 Huiza, leque myen' co' ndxac hues ta'xt' hues myen' loo men par guth mena hues
myen'. Lomisque' ne, leque meén co' nac gundan ta'xl' xgan' loo meéna par guth mena
myen' co' nac xgan' gundana. Lomisque' ne, myen' co' nacle' xgan' gundan bixyath
contra gundan co' nac gundan loo myen'. No axta guthxl' myen' gundan co' nac xud
myen'. 22 No ale yoo xyan lezo' ryete men dib athu loo izlyo' fiee mén gu' ante por cén
chenen no maste. Per mén co' thidteneque' mbli née no nxec yée mena axta gath meéna,
mena lyad'que' thidtene loo con' ryes. 23 Co'se' tlo men, tyoo nque men xis gu' par tub
ngu's men gu' le'n thib ciuda, fxon' gu' le'n tedib ciuda. Tac, licpe' ba'i, na ngue nii loo
gu": Le' daa, co' mbal yaal loo izlyo' ndxe' xal ndxaal chol meén, daa gal nque xis gu'
ndoore' yilo que tee gu' le'n dib nacién che'n men nacién Israel.

24 Fte' lezo' gu' con' ndxe: Nec thib myen' co' nac myen' xin' mté'th thib maistr,
ne'ta'de myen'a con xtliuz co' ndli maistr no xttuz co' ndli myen'. Lomisque' ne, nec
thib moz co' ndli zin' con patrén, ne'ta'de moza con xttiuz co' ndli patrén moz con xttiuz
co' ndli moz. 2> Mds huen blec lezo' gu' gac gu' meén co' gac xin' mté'th daa. No gac gu'
xal daa co' nac maistr gu' no li gu' xal ndlin. Lomisque' ne, blec lezo' gu' gac gu' xal thib
moz co' lalque' nac xal patrén moz, co' nee di's, nac yub daa. Lomisque' ne, chele' mén
mbez loon le' daa co' nac xal thib gundan co' fiibe' liz gundan, le' daa lee Beelzebti co'
nac jef che'n meexu', ale'que' loo gu' co' nac xal xin' mbi'a ne' gab men masre' con' axta
pléthe, ;16'?

Jestis mnibdi's chd loo mds ndxaal zyeb meén.
(Lc. 12.2-9)

26 Por cona, ngue niin loo gu': Ne'zyebte gu' fiee gu' meén co' tataa li no gu'. Tac yende
nec thib con' co' nzo casloo co' ne'ryo xo'fte. No yende nec thib con' co' xexte ndxac
loo yél'cuau co' ne'yathte no co' ne'yente. 27 Ryete con' co' ngue tan cuent loo gu' xexte
ndxe', guuz gu'i loo meén alanleque' loo xnaa. No di's co' ngue niin loo gu' xexte ndxe',
cabii fte'th gu' di's ndxe' no negadi's blo gu' yalban cén che'n di's ndxe' par gon ryete
meéna di's ndxe'. 28 Ne'zyebte gu' fiee gu' mén co' ndxuth bél'yoo lad meén. Ména ne'lide
gan guth alm no xpii xtaa men. Ndxe'leque', bzeb gu' gunee gu' Diox co' ndxac cobii alm
men no xpii meén le'n ye'rbiil co' nac loo béel no loo quii ngolo nguth men.

29 ;Ché" intho'de men chop mbin bix co' lée mbyé' por si' centav, ca'? Ntho' men mbin
tataa, ;1é'? Mastale' ndli meén cuent yende cén ntac mbin co' lée mbyé' loo men, per ne'
ne' gath mbina chele' Diox ne'la'ya'de mbina gath mbina. 30 No axta yis co' ndoo yéc gu',
Diox naneeque' no nonque' Diox pla yis ndoo yéc gu'. 31 Por cona, ngue niin loo gu', ey:
Ne'zyebte gu' fiee gu' mena. Le' gu' masque' ntac leque ryethe mbin co' lee mbyé'.

Tré' ndlu' cén che'n mén co' mda' cuent cén che'n Jesucrist loo xtaa men.
(Lc. 12.8-9)
32 Chol mén co' co ro cén chenen no co xo'f mén cén chenen loo xtaa mén co' nziri'
loo izlyo', daa, ne, go xo0'f no go ron cén che'n mena loo xuden Diox co' nzo loo bé'. 33 No

chol meén co' ca di's cén chenen loo xtaa men co' nziri' loo izlyo', daa, ne, ca di's cén
che'n ména loo xuden Diox co' nzo loo bé'.

Por c6n che'n Jests ndxac chop ned men.
(Lc. 12.51-53; 14.26-27)

34 Ne'lide gu' xtuuz le' daa ndal par lin cue meén rye nda mén no rye ndye'th men
lath xtaa men loo izlyo'. jTye'! Ndxe'leque', ndalen par lin yitoo di's lath meén por cén
chenen. 35 Tac daa ndal par lin yitoo di's loo mén con xud meén liz meén. No lin par yitoo
di's loo thib mza' con xna' mza' liz men. No lin par yitoo di's loo thib guxiix con xna'zap
guxiix co'te' ya mza' guxiix liz mén por cén chenen no maste. 3¢ No ale tataa mod leque
meén guliza gac ngolo ngola's loo xtaa men guliza.

37 Més de cona, ngue niin con' ndxe' loo gu': Le' meén co' mas nque' lezo' fiee xud
no men co' mas nque' lezo' fice xna' leque que' lezo' ména fiee mena daa, indxaalte
meéna yoo ména loo cén chenen. Lomisque', mén co' mas nque' lezo' fiee xgan' no rsap
leque que' lezo' ména fiee meéna daa, indxaalte meéna yoo meéna loo cén chenen. 38 Chele'
ché gu' lya's que tee noque' daa ned ngue tee'en, atate huiz bli gu' xttwuz co' huenleque'
fleene' ché' txec gu' par tyoo nque gu' xisen co'se' li men ngoc nguaal con' loo gu' por cén
chenen. Tac meén co' yoo loo cén chenen, men ye'rsin' tethonque' mena xalque' ntethon
solndad che'n ciuda Rom meén co'se' fiibe' yee solndad loo men hue' men cruzpe' men
ndoore' que' solndad ména loo cruz par guth solndad mena. 3° Tac men co' ante ndoo
lezo' ndxath ndxey' no ndxath ndlyux men par que no meén che'npe' ménloo izlyo' ndxe',
loo ména ne'ta'de Diox lugar yoo ban no mena Diox thidtene. Per men co' 1a' ryethe con'
co' nac yalndac che'npe' mén co' gaclimen ganloo izlyo' ndxe' por cén chenen, loo ména
ta' Diox lugar par yoo ban no mena Diox thidtene.

Jestis ndxab loo meén: Mén co' li con' ndac loo gu', ngue cén che'n meéna loo Diox.
(Mr. 9.41)
40Men co' ta' lugar yoo no gu' men lizmeén no laaz mén, meénata' lugar yoo non meéna.

Le' men co' ta' lugar no tyal meén yoo non men, menata' lugar no tyal meéna yoo no mena
xuden Diox co' mtel' daa. 41 Mén co' ta' lugar yoo meén co' nde'th di's co' ndxab Diox liz
men no laaz meén por nac ména mén co' mde'th di's co' ndxab Diox, loo meéna li Diox
leque con' ndac co' li Diox loo meén co' mde'th di's co' ndxab Diox, ne. Lomisque' ne,
men co' ta' lugar yoo thib mbi' nali no thib mbi' nambii liz men no laaz men tac non
men nac mbi' mbi' nali no mbi' nambii, loo mena li Diox leque con' ndac co' li men loo
men co' nac meén nali no men nambii. 42 Lomisque' ne, chol men co' ta' thib xii nitdop
loo chol meén prob par gu men proba por nac men proba men co' nac xin' mté'th daa,
no por ndyoo nque meén proba xisen, licpe' ba'i, na nii loo gu": Loo ména li Diox anggac
huax con' ndac xalque' ndli Diox loo meén co' nac xin' mté'th daa.

11

Juan Bautist mtel' chop myen' xin' mté'th Juan par mnibdi's myen' thib con' loo Jests.
(Lc. 7.18-35)
1Co'se' ngolo mnibe' Jests loo myen' no mdoodi's no Jesus ryete si' fchop myen' xin'
mté'th Jesus, mxen Jests ned. Nda Jesus par ned laaz myen' par lu' Jests no co Jests
yalban cén che'n di's ndac loo meén par ned nda myen'.
2Nde nxon', le'pe' ngue Juan Bautist lezi'f le'n huiza, mbin Juan cén che'n co' ngue
tee li Jests. Sya, mtel' Juan chop myen' xin' mté'th Juan loo Jesus 3 par ya nibdi's myen'
loo Jesuis. Ndxab myen' loo Jesus:
—;Ché" U' nac Crist co' ndxath yi'tha o ché' mas huen cued nu' yi'th tedib xa' co'
nacpe' Crist, ca'?

4Jesus mcab. Ndxab Jesus loo myen":

—Byaagu'. No fta' gu' cuentlooJuan cén che'n con' co' guneele' gu' no cén che'n con'
co' mbinle' gu'. > Guuz gu' loo Juan: Mén sieu ngiii'. Mén coj mdyoxcua' nii. No ndyee
men coj. Men co' ndyac yfiz ndxa's lad, co' ndxee yid lad, ndxac no ndxembii meéna. Mén
cué' ndxon di's. Mén nguth, ale, ndryo xban. Le' loo chol mén prob no loo men naxéen
co' ndyac yaltii na, ndxathle' no ndxénle' cén che'n di's ndac co' ndlu' cén che'n Diox.
¢ Huen nda men co' ne'tyoo xa'de lezo' no meén co' ne'ten'te arid ngdc nguaal con' por
cén chenen.

7Co'se' mbii myen' xin' mté'th Juan Bautist loo Jesus, mtlo Jests, mdoodi's Jests cén
che'n Juan Bautist loo mén co' nziri'. Ndxab Jests loo meéna:

—Co'se' ngua tee hui' gu' Juan co'te' nagana, ;ché' ngua tee hui' gu' thib xan' nixxtil'
co' ngol' mbii, ca'? Yende xaa. & Lomisque' ne, niin loo gu": ;Ché loo ngua tee hui'
gu'? ;Ché' ngua tee hui' gu' thib mbi' co' noc thib ned lar' huen, ca'? Gu' nonque' no
naneeque' gu' le' mén co' ndxoc anabte lar' huen, ména mbe liz rey, ;1é'? 9 ;X4 nee
gu'? ;Chd loo ngua tee hui' gu', sya? ;Ché' ngua tee hui' gu' thib mbi' co' nde'th di's co'
ndxab Diox, sya, ca'? Aa, licpe' ba'i. Gu' ngua tee hui' thib mbi' co' mas fiaare' loo meén
co' mde'th di's co' ndxab Diox. 10Cén che'n Juan Bautist nac di's co' ndub loo libr co' nac

xti'sdiox co' ndxab:
Na tel' ner thib mbi' co' ya te'th ner di's ndac ndxe' lool. No lu' mbi' cén che'n ltu

loo men par li meén xtluz no par tyoodi's no men lezo' men ndoore' co'se' galen loo

men,

' Na nii loo gu'": Lath rye meén co' ngéol xan' nii xna' meén no xan' nii xud men, tarte gaal
thib mbi' co' nde'th di's co' ndxab Diox co' més naare' leque Juan Bautist. Mastale' tataa
naca, desde nalle' par delant, mén co' nac mas be'the co' ngue ta' lugar fiibe'pe' Diox loo
men, mas huen nda meéna loo Diox leque Juan Bautist. Tac Diox co xo'f mds con' ndac
c6én che'n Diox loo ména leque con' co' mblo xo'f Diox loo Juan Bautist cén che'n Diox.

12 Tac axta co'se' ngoc tiemp co'se' mtlo Juan Bautist, mde'th Juan Bautist no mblo
Juan Bautist yalban cén che'n di's ndac, no axta huiz nalze mbyath mbyeén cén che'n
di's ndac co' ndlu' x4 mod ndlya's Diox fiibe'pe' Diox loo mén. No ryete men co' mbin
di'sa nguatbée par mbli ména co' nzote mod li mena par ydoo ména loo cén che'n Diox
par fiibe'pe' Diox loo mena. 13 Tac ryete mén co' mde'th di's co' ndxab Diox co' mque'
ye's co' nac xti's Diox, no loo libr co' ngoc ley co' mnibe' Diox co' mxo'f Moisés loo meén
ndyoodi's no nda' cuent cén che'n xa mod ndlya's Diox fiibe'pe' Diox loo mén ndoore'
gac tiemp co'se' yi'th Juan Bautist. 4 Chele' gu' yila's di's co' ngue niin loo gu' ndxe',
gola's gu' le' Juan Bautist nac Lii co' mbyath yi'th, Lii co' mde'th di's co' ndxab Diox pdla.
15 Chele' gu' nden' cén nee di's co' ngue niin loo gu' ndxe', fta' gu' lugar yaa'd di's ndxe'
le'n lezo' gu'. No gola's gu' di'sa.

16 ;X4 nee gu'? ;Con ché con' tetaquen meén co' nzi ban tiemp ndxe', a'? Ndyaquen
le' men co' nzi ban tiemp ndxe' nac xal myen' bix co' mbe nguith loo xbi'. No mbez yee
myen' bixa loo xtaa myen'. Mbez myen": 17 Nu' mbil' dii loo flaut no ale ne'ngol' niide
gu'. Mbil' ro baan nu' no ale ne'ngén'te gu' con nu'. Tataaque' nac mena. 18 Per na
nii loo gu': Co'se' mbi'th Juan Bautist, ne'ngacte tataa loo Juan. Tac Juan ne'nghuade no
ne'ngude Juan axta pléthe mblya's Juan xal nac mod co' ndxuhua chol mén. No ale mbez
gu' con che'n Juan: Xpii meext' ngue tee no Juan. ¥ Ngoloa, ndalen, daa co' mbal ydal
loo izlyo' ndxe' xal ndxaal chol men. Daa ndxuhua. Daa ndxu. Per co'se' fiee gu' tataa
ndxuhuan no tataa ndxun, ale mbez gu': Susque' ndxuhuacho' mbi'ba', yoo. No ale mbez
gu'": Susque' ndxoo lezo' mbi' ndxu mbi' vin. No ale mbez gu': Ndxac amiu mbi' con mén
co' ndli cobrar cén che'n contribucidén no con men co' ndxap xtol. Mastale' tataa mbez
gu' nac daa, daa niiloo gu": Yende ché mport nzo lezon cén che'n con' ndli gu' xttuz cén
che'n Juan no cén chenen tac men co' ndxacpe', mena nonque' no naneeque' mena le'
con' co' ngue li Diox por cdn che'n Juan no por cén chenen nac con' ndac co' ncab loo
co' ndxac ryop nu' Juan.

Tré' ndlu' con che'n meén rye yéez co' ne'ndalte ngon cén che'n Jests.
(Lc. 10.13-15)

20 Sya, mtlo Jests, mbyoo Jesus rye men co' nac che'nrye yeez co'te' mblile' Jests huax
yalguzye' tac ne'nglaade yéc mena no ne'nglaade lezo' ména. Ndxab Jests loo meéna:

21 —Ay, prob gu' izlyo', meén yeez Corazin. Ay, prob gu' izlyo', mén yéez Betsaid. Tac
chele' le'n yeez Tir no le'n yeez Sidén ngac ryethe yalguzye' ndxe' xal ndxaca loo gu'
nalle', ména nglaa yéc no nglaa lezo' ména, no ngoc mena lar' lut por cén che'n yalnaxi
co' ngoc loo mena. 22 Por cona, daa ngue nii loo gu', meén yéez Corazin no meén yeez
Betsaid: Le' loo men yeez Tir no loo meén yéez Sidén mas xhuite gac yaltii le'n huiz co'se'
tub rez Diox cén che'n meéna leque co'se' tub rez Diox cén che'n gu'. 23 No gu', men yeez
Capernaum co' nac men nate's no men naxal', ;ché' ngue li gu' cuent no ché' nden' gu'
le'nlezo' gu'le' gu' ndoo lite yoo loo bé', ca'? Yende xaa. Ndxe'leque', gu' ndoo lite lyaa
loo quii no loo beel co'te' lyaa men co' ndryo xa' loo cén che'n Diox. Tac chele' loo men
yeeza ngac rye loothe yalguzye' co' ngoc loo gu'a, meén yeeza ngyan'que' axta huiza no
axta huiz nalze. 24 Por cona, daa ngue nii loo gu', mén yéez Capernaum: Co'se' gac huiz
co'se' tub rez Diox cén che'n men, més ne gac yaltii loo gu' leque loo men co' ngure ban
ned nziri' yeez Sodom.

Jestis mbez loo mén: Goo gu' loo cén chenen no daa li yo nagal lezo' gu' no ti' lezo' gu'.
(Lc. 10.21-22)

25 Le'n huiza ndxab Jesus loo Diox:

—Diox quix U', Pay, U' co' fiibe'pe' loo alux con' loo bé' no loo izlyo'. U' mtau' yéc men
no lezo' men, meén co' mbez anze'f ndxac no men co' mbez nden' di's par ne'ten'te mena
di's no par ne'ta'de ména cuent cén che'n ryop na'. Ndxe'leque', U' mblo xo'f cén che'n
na' loo men co' nau' loo nau' yéc xal loo myen' bix. 26 Tataaque' mbli U', Pay, tac tataa
mblya's U' li U'i.

27 Mbere Jesus, ndxab Jesus loo ména tedib vez:

—Ngue niin con' ndxe' loo gu', ne: Mda'le' xuden ryethe con' ndxap xuden la's nii
xuden no la's ya' xuden loon thidte vez. Licpe' ba'i, yende ché men tarte libe' daa. No
tarte ta' men cuent cén chenen, daa co' nac xgan' xuden Diox. Ante Diox co' nac xuden
ndlibe'que' daa. No, licpe' ba'i, yende ché meén nzo co' ndlibe'que' xuden Diox. Ante daa,
co' nac xgan' xuden Diox, ndliben xuden Diox. No loo mén co' ndlyazen go xo'fque'en
cén che'n xuden Diox, mena mté'thque' no nda'que' ména cuent cén che'n xuden Diox.

28 Ndxab Jesus loo ména, ne:

—Goo gu' loo cén chenen no gola's gu' loon, gu' co' anze'f nxi lezo' por chol yaltii co'
ndxac loo gu'. Daa li par cue see tee lezo' gu' no par ti' lezo' gu' loo ryethe con'. 2° Tac
daa nac mbi' nado'. No indye'ste daa. Ne' ne' inxal' daa. Por cona, ngue niin loo gu"
Ftubdi's gu' loon no bin gu' di's co' ngue niin loo gu' ndxe'. No bli gu'i xal ngue fiibe'ena
loo gu' xal ndxaca loo thib ned ngon co'se' nxo'f xuan' ngon yuug xis yen ngon. Fté'th
gu' co' nac cén chenen. Chele' gu' yoo loo cén chenen no yila's gu' loon xal ngue niina
loo gu' ndxe', por derech, cue see tee lezo' gu' loo ryethe con'. 30 Tac con' co' fiibe'en loo
men co' ndxoo loo cén chenen par li mena, inacte con'a arid nagan par li mena. Ne' ne
inaca xal thib yé' co' anze'f né' par hue' men yé'a xis meén. Ndxe'leque', naca thib con'
par ti' lezo' mén no yo nagal lezo' men.

12

Myen' xin' mté'th Jesuis mcho' bacdo che'n nzob triu huiz co' ngoc huiz descans tiempa.
(Mr. 2.23-28; Lc. 6.1-5)

1 Leque le'n huiza, thib huiz sabd co' ngoc huiz descans tiempa, Jests nda riid con
myen' xin' mté'th Jesus co'te' nax thib le' yoo co'te' nzo'f fia' triu. Le' myen' xin' mté'th
Jests na, mblyan'. Ale mtlo myen', mcho' myen' triu. No mblobya' myen' triu la's ya'
myen' par ngro' nzob triu par hua myen'. 2Lath meén co' ndoo nque xis Jesus ngo ndxep

meén xley' farise. Co'se' fiee men xley' farise ndli myen' con'a, ndxab meén xley' farisea
loo Jesus:

—Hui' nexa, mbi'. Myen' xin' mté'th ltu ngue li zin' co' indxaalte li myen' huiz sabd
co' nac huiz descans, cara.

3 Jests ndxab loo men xley' farise:

—Aa, jché' tarte lab gu' loo libr no ché' tarte ta' gu' cuent cén che'n con' co' mbli David
co' ngoc rey péla thib vez co'se' mblyan' David con meén co' ngure no David tiempa, ca'?
4 David ngoo le'n templ. No ale mxen David pan co' ngoc pan natd' loo Diox co' mbec
men loo mes. Indxaalte David nghua David pana con meéna. Tac pana, ante nguley', co'
ndxoo le'n templ che'n Diox, ndxap permis ndxuhua pana tiempa. > ;Ché' tarte lab gu'
loo libr, co' ngoc ley co' mnibe' Diox mxo'f Moisés loo men, le' rye nguley' co' ndxoo
templ indlide descans huiz descans no mxo'f zin' nguley' le'n templ huiz descans, ca'?
No non gu' le' con' co' ndli nguley'a incabte con'a xquin nguley' no xtol nguley', ;16'?
6Ngue niin loo gu': Tre' nzo thib mbi' co' nac més mbi' roo mbi' xén leque templ, co' nee
di's, mbi'a nac yub daa. No con' ndlin inacte co' ngue cuanen xquin daa no xtol daa xal
ndli gu' cuent. 7 Gu' tarte ten' no tarte yaa'd di's loo gu' cén nee di's co' ngue niin loo
gu' ndxe":

Daa ndlyaz le' gu' lyat lezo' nee gu' hues xtaa gu'. No indlyasten le' gu' tolo guth

ma' par quix gu' cén che'n xtol gu' loo Diox por ren ma' co' nxo gu' loo izlyo'.
Le' sya, chele' gu' non no ta' gu' cuent cén nee di's co' ngue niin loo gu' ndxe', axta ne'
ne' quexu' gu' daa, daa co' ingue cua'nte xquin no xtol. 8 Daa co' mbal yéal loo izlyo'
xalque' ndxdal chol mén loo izlyo', daa fiibe' loo meén no niin loo mén cén li meén huiz
sabd. Tac Diox mbli ndxapen con' la's niin no la's yan par fiibe'en loo men cén li men

huiz sabd.

Treé' ndlu' cén che'n thib mbi' co' mque no sa ya' biiz.
(Mr. 3.1-6; Lc. 6.6-11)

9 Ngoloa, mbii Jesus tya. Ngoo Jesus le'n thib sinagog che'n mena. 10 Lath ména ngo
thib mbi' co' nayfiz sa ya'. Ya' mbi'a yende mod huin. No yende mod ga'. Sya, asembli
mena, mnibdi's ména loo Jesus cdn che'n mbi'a par cua'n ména mod quexu' mena Jesus.
Ndxab ména loo Jesus:

—Mbi', ;ché' nzo mod teyac men thib men yfiz nalze co' nac huiz descans, a'?

11 Mcab Jesus loo mena. Ndxab Jesus:

—;Ché' nzo ché thib gu' co' nzo lath gu' ndxe', angab na'i, chele' gu' ngue no thib
mbacxil' no ngob che mbacxil'a le'n thib té' le'xque' huiz sabd co' nac huiz descans, ché'
ne'co'de gu' mbacxil'a le'n té', sya, ca'? 12 Ale'que' thib mbi' ne' intac més leque thib
mbacxil'. Cona, ngue niin loo gu': Ndxaalque' li mén con' ndac loo men huiz sabd co'

nac huiz descans.
13 Ngolo ndxab Jesus di'sa loo mena, ndxab Jests loo mbi' yfiza:

—Ftega' ya'l, ey.

Co'se' mtega' mbi' ya' mbi', mbyac ya' mbi' xalque' taasa lad ya' mbi' co' nac ya' huen
mbi'. 14 Sya, ngro' men xley' farise. Mdoodi's ména con xtaa mena x4 mod guthxt' meéna
Jesus.

Di's co' mde'th Sayi co' mde'th di's co' ndxab Diox con che'n Jesus.
15Co'se' mden'lezo' Jesus con' ndlya's ména li no mena Jesus, mbii Jesus tya. No anze'f
thib men mdoo nque xis Jests. Lath xtau'a, mteyac Jesis mén yfiz co' nde lath meéna.
16 Mnibe' Jesus loo mena yende ché loo gabte ména ché nac Jesus. 17 Tataa mnibe' Jests
loo mena par ngocque', no mdyaaque', no mdubque' di's co' mde'th Sayi co' mde'th di's
co' ndxab Diox. Sayi ndxab:

18 Mbi' ndxe' nac mbi' co' nxo'f zin' zin' cédn chenen. Daa mcui mbi' ndxe'. Mbi'
ndxe' anze'flezon ngudloon. No cén che'n con' ndli mbi' ndxe' anze'f ndyac tin' lezon.

Daa laa Xpii Natu' co' nac Xpiipe' daaloo mbi' co' nxo'f zin' zin' cén chenen. Te'th mbi'
no lu' mbi' loo men dib athu loo izlyo' le' daa nali no nambii tub rezen cén che'n rye



SAN MATEO 12:19 26 SAN MATEO 12:32

meén. 19 Ne'yoo di'ste mbi' con nec thib mén. Ne' ne' te'th mbi' cén che'n mbi' ayen
di's ayen cuent loo mén. Ne' ne' yo men co' gon di's co' gab mbi' ayen di's ayen cuent
ned riid mbi'. 20 Ne' ne' qui's mbi' co' nxo'f zin' zin' cén chenen thib xan' nixxtil' co'
ndoo gon' no co' ndoo rec par gas nixxtil'a. Ne' ne' teche mbi'a bxec loo mech che'n
lintern co' pente ndoo yol axta co'se' gac huiz co'se' thib lite fiibe' mbi' co' nxo'f zin'
zin' cén chenen loo men dib athu loo izlyo'. Ne'lide mbi'a con'a tant nado' mbi'a. 21 No
loo mbi' co' nxo'f zin' zin' cén chenen cue quee lezo' meén co' nac men dib athu loo
izlyo', men co' inacte men nacidn Israel.

Ménxley' farise mquexu' mque' fals Jess le' Jestis ndxap con'la's nii Jestis no con'la's ya' Jestis
co' nac che'n meexu'.
(Mr. 3.19-30; Lc. 11.14-23;12.10)

22 Ngolo mdoodi's Jesus di'sa, mbi'th no men thib mbi' sieu co' mque no thib mbii
ye'rsin' che'n meext'. Nde nxon', mud mbi', ne. Jestis mteyac mbi'. Ngoloa, ndxe'sleque'
mdoodi's mbi' no mbui' mbi'. 23 Co'se' fiee meén co' nziri' loo Jesus le' Jests mbli con'a,
ante mbui' mena no ante gunaa mena. Mbez meéna:

—;Ché' mbi' ba' co' mbez mén nac xgan' David co' ngoc rey pdla, ca'?

24 Co'se' mbin men xley' farise tataa gunii ména no mdoodi's mena cén che'n Jesus,
ndxab meén xley' farise loo mena:

—Mbi' ba' ngo' xpii ye'rsin' ante por ryethe con' roo no con' xén co' nzo la's nii no co'
nzo la's ya' che'n xa' co' lée Beelzebti co' nac jef che'n rye xpii ye'rsin'.

\25 Per Jests mda' cuent no mden' lezo' Jests xal nac xtluz meéna. Ndxab Jesus loo
mena:

—Nde niin thib con' loo gu', mén xley' farise: Ryete men co' nxo'f zin' no gobiern loo
cén che'n gobiern, chele' ména ndxac chop ned men no leque mena bixyath contra xtaa
meén, leque meén guth xtaa axta telux mena xtaa men. Le' sya, tataa mod gobierna lyux.
Lomisque' ne, chele' mén che'n thib yeez o thib ned men guliz co' ndxac famil ndxac
chop ned no bixyath mena contra xtaa mena, no bixyath men guliz co' ndxac famila
contra meén guliz por mbe yoo meéna, pues ména ne'xecte loo con'a axta lyux men yeeza
no axta lyux men co' ndxac men guliza, ne. 26 Cona, ngue niin loo gu'": Lomisque' mod
ndxaca loo Mebizya, ne. Tac chele' Mebizya tlo li par gac mén men nado' loo izlyo', ;x4
mod ryo' loo co' ndlya's Mebizya li men, sya? Yende moda, ;1é'? 27 Gu' mbez le' daa ngo'
xpii ye'rsin' loo men por cén che'n con' roo no con' xén co' nzo la's nii no co' nzo la's
ya' che'nxa' co' lée Beelzebt, ;16'? Chele' daa tataa ndli, ;ché nda' yalnibe' loo men co'
ndxoo lad che'n gu' par ngo' mena xpii ye'rsin' loo mén co' mque no xpii ye'rsin', sya?
Cona, ngue niin loo gu': Leque meén co' ndyoo nque x{s gu'a nda' cuent no ngo xo'f mena
cén che'n gu', ale nquée mbii yéc gu', no ndxos xttuuz gu', no ne' ne' inda' gu' cuent cén
mbez gu' co'se' ndli gu' xttuz cén chenen. 28 Ndxe'leque', daa ngo' xpii ye'rsin' loo mén
por cén che'n Xpii Nat' che'n Diox. No con' ndlin loo ména ndlu' loo mén par ta' mén
cuent no non meén mzinle' tiemp co' ngue fiibe'pe' Diox loo meén lath gu'.

29 Gunee gu' loon: ;Xa mod gac yoo chol mén liz thib mbi' tin' co' anze'f nayi' par
li huan' mena con' co' nac che'n mbi'a chele' meén ne'tyente mbi' par ner quedé' meén
mbi'? Chele' men ante tataa gac li loo mbi', le' sya, nzoque' mod li huan' ména che'n
mbi' co' ndxap mbi'.

30 Meén co' inda'de lad chenen, mena nac ngolo ngola's loon. Lomisque' ne, men co'
inqueltaa node daa par lyath no mén daa par gon taamas mén loo cén che'n Diox, ale
ndxe'leque’, le'le' ndli ména ndryo xa' taamas meén loo cén che'n Diox.

31 Cona, ngue niin loo gu': Nzoque' mod tyon' rye xtol men no xquin men co' mcua'n
meén. No nzoque' mod tyon' rye di's co' fiii yee fiii tii mén cén che'n Diox. Per chele'
chol men fiii yee i tii cédn che'n Xpii Natd', ména, por derech, thidteneque' ne'tyon'te
xtol no xquin. 32 Chol mén co' fiii yee fii tli cdn chenen, daa co' mbal yaal loo izlyo'
xalque' ndxdal chol mén, nzoque' mod tyon' xtol no xquin mena chele' mena fa'ba loo
Diox ton' Diox xtol mena. Per chele' chol meén i yee fiii i cén che'n Xpii Natt', meéna,

por derech, thidteneque' ne'tyon'te xtol no xquin meén, que naca naban meén loo izlyo'
ndxe', que naca yoo ban men tedib izlyo' co' cue yiloa.

Tré' ndlu' con che'n chop ned mén. Ména nac xal thib yaa xlé ndac co' nda' xl¢ huen no xal
thib yaa xl¢ ye'rsin' co' nda' x[é ye'rsin’.
(Lc. 6.43-45)

33 Angab na'i, chele' gu' too thib xan' yaa xle co' ta' xle ndac, yaa xlea ta' xlé ndac.
No chele' gu' too thib xan' yaa xle ye'rsin', yaa xléa ta' xlé ye'rsin'. Sya, men libe' no ta'
meén cuent cén che'n yaa xléa por thib loo thib loo xlé co' nda' yaa xléa. Tataa ndxac be'
men, ne. 34 ;Aa meén ye'rsin' co' nac xal mbel' co' lée huid! ;X4 mod gac gu' tyoodi's gu'
con' ndac co'se' angcual nac gu' men ye'rsin', a'? Yende mod tyoodi's gu' con' ndac. Tac
di's co' alithe ndyoodi's chol mén, di'sa nac di's co' alithe ndye'th xtttuz men co' ndyro'
ndlyen' lezo' mén par tyoodi's meén.

35 Tolo ndxab Jests loo ména:

—Nde niin tedib con' loo gu': Mén co' nac mén ndac, ména ndxoo lezo' ndyoodi's
con' ndac. Tac con' ndac co' ndyoodi's ména nac di's co' ndryo' le'n lezo' mena. Le' meén
co' nac men ye'rsin' na, mena ndxoo lezo' ndyoodi's con' ye'rsin'. Tac con' ye'rsin' co'
ndyoodi's ména, lomisque', ndryo' le'n lezo' mena. 3¢ Mdas de cona, niin loo gu': Ryete
di's co' alithe ndyoodi's mén, cén che'n leque di'sa ta' mén cuent loo Diox co'se' gac huiz
co' tub rez Diox cén che'n meén loo meén. 37 Tac leque di's co' tyoodi's gu' no co' ta' gu'
cuent huiza, leque di'sa co xo'f gu' par fieene' ché men nac gu', ;ché' nac gu' men ndac
no meén nali o ché' nac gu' men co' ncua'n xquin no xtol par thidtene quext' Diox gu' no
tetii Diox gu'?

Mén ye'rsin' fia'b loo Jesuis li Jestis thib sefi co' hui' mén loo co' gac thib yalguzye'.
(Mr. 8.12; Lc. 11.29-32)

38 Sya, pla men xley' farise no pld meén co' ndlu' cén che'n ley co' mxo'f Moisés loo
meén, ndxab mena loo Jesus:

—Maistr, nu' ndlya's fiee le' ltiu li thib con' co' gac thib yalguzye' loo nu'.

39 Jests mcab loo ména. Ndxab Jesus:

—;Mén co' ngolo ngolux fiibe' loon par lin thib con' co' nac yalguzye', ca'? Yende
xaa. Ya yende ché mas yalguzye' gac loo mén ba'. Ndxe'leque', thib sefi co' hui' mén
ba' gac loo meén xal sefi co' ngoc loo Jonds co' mde'th di's co' ndxab Diox péla. 40 Tac
texal ngo Jonds le'n xti' thib mbeel roo, co' mtoxcua' Diox, le'n son huiz no le'n son yal',
tataa daa ne, daa co' mbal ydal loo izlyo' xalque' ndxdal chol men, daa go le'n ba' le'n
son huiz no le'n son yal'. 41 Tolo niin loo gu': Mén ciuda Ninive co' ngure ban pdla ryo'
too loo men, co'se' gac huiz co' tub rez Diox cdn che'n ryethe meén co' nzi ban tiemp
ndxe', par quext' men ciuda Ninive men co' nzi ban tiemp ndxe'. Tac mén ciuda Ninive
ngulaa yéc no ngulaa lezo' loo xtol mén no loo xquin mén no mzye' mod co' ngdp mena
co'se' mde'th Jonas no mblo Jonds yalban cén che'n di's ndac che'npe' Diox loo ména.
No nalle' na nii loo gu'": Tré' nzo thib mbi' loo gu', co' nac daa, co' nac mas mbi' roo
mbi' xen leque Jonds. 42 Lomisque' ne, thib xa'got co' ngodc rein loo nacién co' ngure par
ned sur tiempa, xa'gota, ne, ryo' too loo meén co'se' gac huiz co' tub rez Diox cén che'n
men co' nziri' tiemp ndxe' par tolo quexl' xa'gota men co' nziri' tiemp ndxe' loo Diox.
Tac xa'gota ngro' laaz xa' co' ngureri' tedib lad ro izlyo' co'te' ngdc mas tith tiempa par
mbi'th yon xa'gota di's co' ngoc di's co' ngdc Salomén co' ngoc rey tiempa. No nalle' na
nii loo gu'": Tre' nzo thib mbi', co' nac daa, co' nac mds mbi' roo mbi' xén leque Salomén.

Tré' ndlu' cén che'n thib xpii ye'rsin' co' mbere, mzin loo mbi' co'te' ngro xpii ye'rsin'.
(Lc. 11.24-26)

43 Niin tedib con' loo gu', ne: Co'se' ndryo' thib xpii ye'rsin' loo thib men, xpiia ngro'.
No nda que tee xpiia co'te' nagan par cua'n xpii co'te' yoo xpii par li xpii descans. Per
co'se' fiee xpii yende pa yoo xpii, ndli xpii xtuz. 44 No mbez xpii loo lezo' xpii: ;Cén
lin? Capas daa, beren, ndyaan loo mbi' co'te' ngro'ena. Per co'se' mbere xpiia, ndye'th

xpii loo mbi', fiee xpii mbi'a xal thib liz men co' nitleque' mblyo'f no co' mblyath no co'
nabe'ste faa. 4> Sya, bere xpiia, ya xpiia, ya xi xpii taagaz xpii co' nac mas xpii ye'rsin'
leque xpiia. Sya, yoo rye xpiia loo prob mbi'a. Le' sya, por lult mas nazab tyen mbii mbi'a
no quée mbii loo mbi'a leque co'se' ner vez ngoo xpii loo mbi'a. Tataa gaca loo men co'
nac bin ye'rsin' co' nziri' tiemp ndxe'.

Xna'Jests, no myen' huespe' Jestis, ngua toodi's no Jests.
(Mr. 3.31-35; Lc. 8.19-21)
46Jesus tatabe' ndoo toodi's loo meén co' nziri' loo Jests co'se' mzin xna'Jests no myen'
huespe' Jests gax co'te' ngo Jesus. Ne'ngoode xa'. Par fuer no maste ngure xa'. Mblya's
xa' toodi's no xa' Jesus. 47 Sya, thib xa' co' ndoo xi'tha xexte ndxab loo Jesus:
—Xna' U' no myen' huespe' U' nzi fuer ba'. No ndlya's xa' tyoodi's no xa' U', Tad.
48 Per ndxe'leque', Jestis mcab loo xa' co' mbli avis loo Jesus. Ndxab Jesus:
—;Ché' ndlya's] niin lool ché meén, licque', nac xal xnan no ché men, licque', nac xal
huesen, ca'? Na nii lool chd nac xal xnan no ché nac xal huesen.
49 Sya, mblu' Jesuis myen' xin' mté'th Jesus loo xa'a no loo men co' nziri'a. Ndxab Jesus:
—Myen' ba' nac xal xnan no myen' ba' nac xal huespe'en, ne, ey. > Tac chol men co'
ndli xal nee lezo' xuden Diox co' nzo loo bé' no xal ndlya's xuden Diox, mena nac xal
huesen. Ména nac xal ftanen. No nac ména xal xnan.

13

Jesus mtetac di's loo mén xal ndxaca loo thib mbi' co'se’ ngo mbi' bin.
(Mr. 4.1-9; Lc. 8.4-8)

1 Leque huiza ngro' Jesus liz thib mbi' co'te' ngo Jests. Ngua tub Jesus ro thib lagun
co' nziri' tya. 2Huiza, anze'f thib mén mqueltaa co'te' mdub Jesus. Sya, ngo too Jesus.
Ngua tub Jesus le'n thib yooyaa loo lagun. Le' ména na, ngure loo yux ro lagun loo Jesus.
3 Sya, mtlo Jesus. Alithe mtetac Jests huax con' loo ména. Ndxab Jests loo meéna:

—Nde niin thib con' loo gu': Ngo thib mbi' co' ngo bin. 4 Mbi' ngro', ngua lo mbi' bin.
Lath nge go mbi' bina, ngulaa ndxep bin ro ned. Ngoloa, mbi'th mbin bé'. Mblo' mbin
biz bina loo yoo. Nduhua mbin biz bina. 5 Le' taandxep biz bina na, ngulaa loo yoo quée
co'te' xite yoo nzi'f loo quee. Setilte ngulen biz bina tac inacha'de nzi'f yoo loo queea.
6 Per co'se' mtlo mdin bée biz bina, ale mtec mso' bée biz bina tac yende arid xcop loo
yoo co'te' ngulen biz bina tac yende pa ned xon' no lyaa lox biz bina. Ale mbiiz bina. 7 Le'
taandxep biz bina na, ngulaa le'n huan. No mas mbryoo mxyén huan leque biz bina. Ale
mblyus biz bina nzo biz bina le'n huan. 8 Le' taandxep biz bina na, ngulaa loo yoo be'f.
Biz bina mda' thib cosech ndac. Ché biz bina mda' thib ayo nzob. Ché biz bina mda' ayon
nzob. Ché biz bina mda' gal psi' nzob tac huenque' ngoc cosech che'n biz bina loo yooa.
9 Chele' gu' nden' cén nee di's ndxe', fta' gu' lugar yaa'd di's ndxe' le'n lezo' gu'. No fta'
gu' cuent cén nee di's di's co' ngue niin loo gu' ndxe'.

Tré' ndlu' cén mbli mtetac Jesus di's loo mén.
(Mr. 4.10-12; Lc. 8.9-10)

10 Sya, mbii gax myen' xin' mté'th Jesus loo Jests. Ndxab myen' loo Jesus:

—Tad, ;chonon tatua' ndyoodi's U' loo men ba' con di's co' alithe mtetac U' ba', a'?

1 Jestis mcab loo myen' xin' mté'th Jesus. Ndxab Jesus loo myen':

—Loo meéna, tataa mdyoodizen tac ména indxaa'dte di's. Ne' ne' gdc mena ta' meéna
cuent cén che'n di's co' ndlu'en loo mén. Per part cén che'n gu', Diox ngue li le' gu'
nda' cuent cén che'n mod co' be' nacasloo x4 mod ndlya's Diox fiibe'pe' Diox loo men,
Diox co' ndub loo bé'. 12Lomisque' ne, mén co' ngue no con', tolo que no mena mas con'
axtaque' que no meéna huax con'. Per ndxe'leque', men co' ingue node con', ale tyuhuan
meéna ndxepte con' ngue no ména. Con'a nee di's, tolo gon meén no tolo ta' meéna cuent

cén che'n con' co' nac cén che'n Diox. Per mén co' indxaa'dte di's no co' inda'de cuent
cén che'n Diox no meén co' indyalte tolo gon cén che'n Diox, loo ména Diox li tolo yau'

xtliuz mena no tolo yau' lezo' mena loo cén che'n Diox. 13 Cona, ndyoodizen loo ména

condi's co' alithe ntetaquen tac mena ngue li cuent ngue hui' ndac meéna no ndxon ndac

mena loo cén chenen. No ndli ména cuent ndxdn ndac ména di's co' ndlu' cén chenen.
Per ndxe'leque’, nac mena xal meén co' ne'fieede cén ngue hui' mena loo cén chenen.

Lomisque', nac ména xal men co' inda' ndacte cuent cén chenen. Ndxaca tataa loo ména
tac indxaa'dte di's co' ndyoodizen yéc mén. Ne' ne' inda' ména cuent cén ngue lin. 14 No
nalle' ndxacque' con' loo mena xal nac di's co' ndxab Sayi co' mde'th di's co' ndxab Diox.
Ndxab Sayi:

Licpe' ba'i, mén gon di's co' tyoodizen. Per ne'yaa'dte meéna di'sa. Licpe' ba'i, men
hui' loo con' lin. Per ne'ta'de mén cuent cén ngue lin. 15 Tac lezo' ména no xtliuz
mena ngoc naad no ngoc nguud. Anze'f nazab ndxon meéna di's no nden' mena di's
co' ndyoodizen. Loo cén che'n Diox nac mena xal men sieu. No nac mena xal meén co'
nathath ngiii' loo c6n che'n Diox. Ale ryethe con'a ndxac loo ména par ne'ta'de meéna
cuent no par ne'gonte meéna cén che'n Diox ne' ne' yaa'd di'sa le'n xtiuz mena no le'n
lezo' ména. Rye con'a ncab loo ména par ne'tyalte meéna lyaa yéc mena no lyaa lezo'
mena. Ne' ne' tyal mena par zye' mod co' ndxap ména par teld'en mena loo con' ryes.

Cona, tataa ndxaca loo mena xal gunii Sayi c6n che'n ména pdla.

16 Huen nda gu', ey, tac gu' ngiii'que' no ndxonque' gu' co' huen huen cén che'n Diox.
No ndxaa'dque' gu' di's co' ngue niin loo gu' le'n xttiuz gu' no le'n lezo' gu'. 17 Licpe' ba'i,
na nii loo gu":

—Huax meén co' ngo péla, meén co' ngoc men co' mde'th di's co' ndxab Diox no taamas
men co' ngoc men ndac, anze'f mblya's meéna ngiii' ména loo con' co' ngiii' gu' nalle'.
Per ne'ngacte gan ngiii' ména con' ndxe'. Lomisque' ne, mblya's mena ngon meéna cén
che'n con' co' ndxon gu' nalle'. Per ne'ngacte gan ngon ména cén che'n con' co' ndxon
gu' nalle'.

Jestis ngue go xo'f loo mén con nee di's co' mtetac Jestis loo men.
(Mr. 4.13-20; Lc. 8.11-15)
18 Bin gu' di's co' tan cuent loo gu' nalle' co' alithe mtetaquen loo gu'a, co' nee di's,
c6én che'n thib mbi' co' mblo biz bina. 1°Di's co' guniin loo gu'a nac con' ndxe': Men co'
ndxon di's co' nac di's ndac che'n Diox co' ndlu' x4 mod ndlya's Diox fiibe'pe' Diox loo

meén, no indxaa'dte di'sa le'n lezo' ména, ne' ne' inda' meén cuent cén che'n di'sa, ména
nac xal biz bin co' ngulaa ro ned. Tac co'se' ndxi'th Mebizya loo ména, ndli Mebizya loo
meéna par ne'ten'te ména no par setilte yathla's meéna cén che'n di's ndac co' mbin mena
no co' ngulaa le'n xttuz mena no co' ngulaa le'n lezo' meéna. 20 Le' biz bin co' ngulaa loo
y0o0 quéea na, nac xal men co' ndxon cén che'n di's ndaca. No co'se' ndxon meéna cén
che'n di's ndaca, ndyac tin' lezo' men ndxon men cén che'n di'sa. 21 Per yiloa plate huiz
ndxac ndxon mena cén che'n di's ndaca, ndxaca loo men xal biz bin co' ngulaa loo yoo
queea. Biz bina ne'ngxecte por yende co'te' lyaa lox biz bina no yende p4 xon' lox biz
bina. Tac co'se' ndxac ngoc nguaal con' loo mena no co'se' ndyub ngu's men prob mena
por cén che'n di's ndac, le' sya, xexte ndld' mena. Ya indlya'ste mena tolo gon ména cén
che'n di's ndac che'n Diox tac ngo tac lezo' ména loo con'a. 22 Le' biz bin co' ngulaa le'n
huana na, ndlu' loo na' cén che'n mén co' ndxon cén che'n di's ndac. Per ména més nde
yath fiee yalgon' co' nthop meén loo izlyo' ndxe'. Le' sya, yalgon' co' ndxap men loo izlyo'
ndxe', por yalgon'a leque ména nquedii mena par ndxau' yéc mén no ndxau' lezo' meén
loo cén che'n Diox. Por cona, incab ndacte nec thib con' ndac loo ména loo cén che'n
Diox. 23 Le' biz bin co' ngulaa loo yoo be'fa na, ndlu' loo na' cén che'n meén co' ndxaa'd

cén che'n di's ndac co' ngulaa le'n xtliuz meén no le'n lezo' meén. Le' sya, mena ndli par
ndxon taamas meén cén che'n di's ndac no par yoo taamas men loo cén che'n Diox. Tataa

mod nac ména xal biz bin co' nda' thib cosech ndac, co' nee di's, ché biz bin nda' thib
ayo xle. Ché biz bin nda' ayon xle. Ché biz bin nda' gal psi' xle.

Jestis ngue tetac cén che'n fia' triu huan co' ngulen le'n fia' triu.
24Jesus ndxab loo ména:

—Nde tetaquen tedib con' loo gu': Con' co' ndxac par fiibe'pe' Diox loo men nac xal
nac di's co' nde niin loo gu' ndxe'. Thib mbi' ngro', ngua lo mbi' biz bin co' nac nzob
bin triu ndac loo xyon mbi'. 25 Per co'se' ryete men guliz mbi' co' ngoc xuan' ydoa mxen
mcal', ngoo tedib mbi' co' ngdc ngolo ngola's mbi'a loo xyon mbi'a. Ngua lobii mbi' biz
nzob bin triu huan co' fiaa xalque' fiaa nzob bin triua loo xyon mbi'. Ngoloa, ndyaa mbi'
co' ngoc ngolo ngola's mbi'a. 26 Per co'se' ngulen nzob bin triua, no mbryoo mxyéena, no
mtlo ngos bacdo na' triua, axta syare', thidte gunaa fia' triua con biz huan co' ngua lobii
mbi'a loo xyon tedib mbi'a. 27 Sya, ngua nee moza loo mbi' co' ngoc patrén moz. Ndxab
moz loo mbi'":

—Tad, chele' U' ngua lo ante nzob bin triu ndac loo xyon U', ;pa ned ngro' biz huan
co' flaa xal flaa triu le'n fia' sya, Tad? ;X4 mod ngulen biz bina le'n fia', ne, Tad? 28 Patrén
mcab loo moz. Ndxab patrén:

—Nzo ché mbi' co' ndxecloo fiee daa ngua li con'a loo xyonen.

Sya, mnibdi's moz loo patrén. Ndxab moz:

—;Ché" ndlya's U' ya quib nu' huan co' fiaa xal fiaa fia', ca'?

29 Per patrén ndxab loo moza:

—Aa'a. La' tee nzo'fa. Ne'ya quibtel huana le'n fia'. Tac chele' ltu quib huana, nzo
ryes quib ltu fia', ne. 30La'a thidte ryoo triu huana con fia' triu mas huen axta co'se' gac
tiemp lydp fia'. Sya, por derech, tel'en moz co' ya li zin' par quib moz huan ye'rsin'a no,
yiloa, tedd' moz huana por manoj par tec moz huana loo quii. Le' nzob triu ndaca na,
cosua' moz le'n sac co'se' yilo lap moz triu ndaca.

Jestis ngue tetac loo mén cén che'n xal nac biz mostaz.
(Mr. 4.30-32; Lc. 13.18-19)

31 Mtetac Jesus tedib di's loo mén. Ndxab Jesus:

—Nde niin tedib con' loo gu': Mod co' tlo queltaa men co' tyal par tlo Diox, iiibe'pe'
Diox loo men nac xal thib biz bin bix che'n mostaz co' mblo thib mbi' bin loo xyon mbi'.
32 No, licpe' ba'i, biz bin mostaza nac thib biz bin més bix loo rye loothe biz bin co' nzo.
Per co'se' ndlyen biz bin mostaza no ndryooi, ndxaca thib xan' huan co' mas ndryoo
no nxyen le'n fia' men. No ndxaca casque' xal thib xan' yaa co'te' ndlyaa mbin bé' par
ntoxcua' mbin xyon mbin loo ram yaaa.

Jests ngue tetac loo mén cén che'n xd mod nac dii levadur.
(Lr. 13.20-21)

33 Diox co' ngue tlo fiibe' loo mén, nerleque' mtlo Diox, fiibe' Diox loo nagabte mén no
mas. No xeega xeéega tolo yar' meén co' ngue fiibe' Diox loo axta nzoque' men dib athu loo
izlyo', meén co' fiibe' Diox loo. Cén che'n ména nac xal ndxep dii levadur co' ndyen thib
xa'got par ncos xa' diia con son kil harin. No con le' laate diia tyub bes son kil harina.

Jestis ndyoodi's loo mén co' nac antub di's co' mtetac Jestis loo mén.
(Mr. 4.33-34)

34 Ryete con'a mdoodi's no Jestis men co' mqueltaa loo Jests co' ngoc di's co' mtetac
Jesus loo meén. Asembli Jests ante mtetac Jesus di's loo mén. 35 Tataa ngoc co' mbli Jesus
par ngocque', no mdyaaque', no mdubque' di's co' gunii thib mbi' co' mde'th di's co'
ndxab Diox, co'se' mque' mbi'a ye's loo thib libr, di's co' mbez:

Daa tyoodiz con meén ante con di's co' tetaquen loo mén. Daa tyoodiz no mén no tan
cuent loo men cén che'n con' co' nacasloo axta co'se' mbli Diox ngure izlyo' no mblec

Diox izlyo' no axta nalle'.

Jestis ngue go xo'f no ngue ta' Jests cuent cén che'n triu huan co' ngulen lath nzob triu.
36 Ngolo gunii Jesus Diox loo mén co' mqueltaa loo Jesus ro laguna, mbii Jesus tya.
Ngoo Jesus liz thib mbi' co' ndub gaxte tya. Liz mbi'a mqueltaa ryete myen' xin' mté'th
Jesus loo Jesus. Ndxab myen' loo Jesus:

—Tad, blo x0'f U' di's co' mtetac U' cdn che'n huan ye'rsin' co' fiaa xal fiaa triu loo nu'
co' ngo no co' ngulen loo xyon mbi'a.

37Jestis mcab loo myen' xin' mté'th Jesds. Ndxab Jests loo myen'a:

—Xa' co' ngo nzob bin ndac co' nac triu, xa'a nac daa, daa co' mbal yéal loo izlyo'
xalque' ndxdaal chol mén. 38 No con' co' nee di's co'te' nac xyon mbi'a co'te' ngo bina,
con'a ndlu' loo na' nac izlyo' ndxe'. Le' nzob bina na, ndlu' loo na' nac meén co' Diox,
licque', fiibe'pe' loo. Le' triu huan ye'rsin' co' ngulen le'n fia' triua na, ndlu' loo na' nac
men co' nac che'npe' Mebizya. 39 Le' xa' co' nac ngolo ngola's co' mblo bin ye'rsin'a na,
ndlu' loo na' nac yub Mebizya. Le' co'se' ngolo ngoc cosecha na, con'a ndlu' co'se' lyux
no co'se' lith no izlyo' ndxe'. Le' meén co' thop cosecha na, ndlu' loo na' nac angl co' yi'th
thop meén huen no men ye'rsin' co'se' lith no no lyux izlyo'. 40 Xalque' mthop moz triu
huan ye'rsin' co' faa xal fiaa fia'a par tec moz huana loo quii, tataa gaca loo men, ne,
co'se' lith no no lyux izlyo' ndxe'. 4! Daa co' mbal yéal loo izlyo' ndxe' xalque' ndxaal
chol meén, daa tel' angl daa co'se' gac tiempa par yi'th thop angl rye meén ye'rsin' co' ndli
par ncua'n taamas men xtol meén no chol meén co' ncua'n xquin no xtol, ne. 42 Co angl
rye meén ye'rsin'a le'n ye'rbiil co'te' nzo quii no beel. Tya, gén' ména no hua le ména.
43 Sya, men co' mdyal, mén co' mbli co' mnibe'pe' Diox loo mén, loo ména quée xnii xal
co'se' ndxa'x xnii huiz co'se' gac tiemp co' iiibe'pe' Diox xud gu' loo ryethe con'. Gu' co'
nden' co' nee di's co' ngue niin loo gu' ndxe', fta' gu' lugar yaa'd di's ndxe' le'n lezo' gu'.
No gola's gu' loo di's co' ngue niin loo gu' ndxe'.

Jesuis ngue tetac loo mén cén che'n tmi co' nzo yoo.

44Tolo ndxab Jesus loo ména: Nde tetaquen tedib con' loo gu': Con' co' nden' meén no
ndyac lezo' mén cén che'n Diox, meén co' tlo yila's loo Diox tac Diox mdyal ydoo men loo
cén che'n Diox, nac thib con' ndac tin' xal co'se' mzyal thib mbi' tmi co' nzo casloo loo
xyon thib xtaa mbi'. Per co'se' mzyal mbi' tmi co' nzo casloo loo xyon xtaa mbi'a, ale
mbere mbi', mtau' mbi' loo tmia tya tedib vez. No de tant ndyac lezo' mbi' co'se' mzyal
mbi' tmi loo xyon tedib mbi', ale mbere mbi', ndye'th mbi', mtho' mbi' rye con' ndxap
mbi' par ti' mbi' xyon mena loo men co' nac che'n yooa.

Jestis ngue tetac loo mén cén che'n perl co' anze'f ntac.
45Men co' fiibe'pe' Diox loo nac xal thib mbi' co' ndyee viaj co' ngue tee cua'n perl co'
anze'f ndp ntac. 46 Co'se' mzyal mbi' perl co' anze'f ndp ntac, mbere mbi', ndye'th mbi'
par liz mbi' par tho' mbi' rye con' ndxap mbi' par ryo' tmi loo con' ndxap mbi'. Sya, bere
mbi', ya mbi' par ti' mbi' perl co' anze'f ntac. Tataa mod nden' men co' ndyal fiibe'pe'
Diox loo mén tac anze'f thib con' ndac no con' huen ndli Diox loo ména tataa.

Jestis ngue tetac loo mén xal co'se' ndxegaa chop loo mbeel le'n yex.

47 Men nde'th no ngo meén yalban cén che'n di's ndac x4 mod ndlya's Diox fiibe'pe'
Diox loo mén. Huax men nqueltaa no men co' ngoo loo cén che'n Diox xal ndxaca co'se'
ngobii men thib yex le'n nittd'. No co'se' ndlyaa yexa le'n nitté', ndxegaa huax loo mbeel
le'n yex. 48 No co'se' ndxegaa huax loo mbeel le'n yex, le' sya, mén co' ndyen mbeel ngo'
yex par ro play. Tya, ndyub ména par noo noo co' mena mbeel ye'rsin'. No ngobii meén
mbeel ye'rsin'a thib lad. Le' mbeel co' nac mbeel huena na, mbeela ngoo men le'n thib
cardor. 4° Tataaque' gaca co'se' zin huiz no zin ze co'se' fiibe' Diox lyux izlyo' no lith no
izlyo'. Sya, ryo' angl. No co' xa' angl meén ye'rsin' lath men nali no lath mén nambii.
50 Co angl meén ye'rsin'a le'n ye'rbiil co'te' ndxetoo beel no quii. Tya, gén' meéna no hua
le meéna tant né naca, ndyac ména.

Tré' ndlu' Jesus con che'n thib mbi' co' mcui con' cub lath con' gox.
51 Sya, mnibdi's Jests loo myen' xin' mté'th Jesds. Ndxab Jests loo myen":
—;Ché' ndxaa'd ryethe di's ndxe' le'n quee yéc gu' no le'n lezo' gu', a'?
Myen' xin' mté'th Jests ndxab:
—Aa, Tad. Ndxaa'dque' di's ba' le'n quee yéc nu' no le'n lezo' nu'.

52 Sya, ndxab Jesus loo myen' xin' mté'th Jesus:

—Co'se' huen huen mté'th thib mbi' cén che'n ley co' mxo'f Moisés loo men no yiloa
mtlo mbi', huen huen mtéth mbi'a cén che'n xa mod fiibe'pe' Diox loo men nalle', ndxac
loo mbi'a xal loo thib patrén co' ngo' con' cub no con' gox le'n cuart co'te' ngocsua'
patrona rye con' ndac che'n patrén.

Jestis ngoo yéez Nazaret co' nac laaz Jesus.
(Mr. 6.1-6; Lc. 4.16-30)

53 Co'se' ngolo mda' Jesus cuent cén nee di's di's co' angmtetac Jesds loo meén, mbii
Jesus tya. Ndyaa Jesuds par laaz Jests. >4 Co'se' mzin Jesus laaz Jesus, tya mtlo Jesus,
mblu' Jestis meén co'te' ndub sinagog che'n men gulaaz Jesds. Le' rye meén co' mqueltaa
le'n sinagoga na, ante ngiii' ména no ante fiaa meéna loo Jestis. No mbez mena loo xtaa
meéna:

—;Pa ngua té'th mbi' ba' rye con' co' ndxdc mbi' no x4 mod susque' ndxac mbi' ba'
ndli mbi' yalguzye' co' ndli mbi' ba', ne? 55Na' nanee le' mbi' ba' nac xgan' Che carpinter.
No nac mbi' xgan' Mari. Nanee na' le' mbi' ba' ndxac hues Cob, hues Che, hues Mon, no
hues Jud. 56 No myen'got co' nac fta'n mbi' ba' nzo ban lath na' tre'. ;X4 mod susque'
ndxac mbi' ba' ndli mbi' ryete yalguzye' co' ndli mbi' ba'? No sate ndlu're' mbi' taamas
con' ndli mbi' loo men, yey. 57 Por xtliuz co' mbli mena cén che'n Jests no cén che'n mén
guliz Jesus, ale tataa mod leque ména mbli par ngo tac lezo' meéna con Jesus. No mden'
meéna ngoc nguaal di's cdn che'n Jesus. Sya, ndxab Jesus loo meéna:

—Huax meén ndli ndyu' thib mbi' co' nde'th di's co' ndxab Diox. No ndli mén cas mbi'a.
Per mén co' nac mén gulizpe' mbi'a no mén co' nac men gulaazpe' mbi'a, jpa li meéna cas
mbi'al

58 Con'a mbli ya ne'ntolode ngli Jests huax yalguzye' tya tac ména ne'ndalte ngala's
cén che'n con' ndli Jesus.

14

Tré' ndlu' cén che'n xd mod mbeth mén Juan Bautist.
(Mr. 6.14-29; Lc. 9.7-9)

11eque le'n huiza mbin thib mbi' co' ngro' lee Herod, co' mnibe' loo mén co' nac men
gulaaz che'n meén galile tiempa, cén che'n Jests. 2 Sya, ndxab Herod loo mén co' ngoc
moz Herod co' ngo no Herod:

—Peser Juan Bautist nac mbi'a. Thib descuid pa ngro xban Juan lath men nguth cona
ndxap mbi'a con' la's nii mbi' no la's ya' mbi' par ndli mbi' chol yalguzye'.

3 Tataa ndxab Herod loo men co' nqueltaa no Herod. Tac Herod neeque' le' Herod
mnibe' loo solndad ya tedd' solndad nii Juan Bautist con thib caden le'n lezi't ante por
cén che'n thib xa'got co' ngro' 1eée Herodi co' ngoc sa'l Lip, hues Herod. 4 Tataa mnibe'
Herod ngoc loo Juan Bautist tac de yalquiite ndxab Juan loo Herod indxaalte que no
Herod xa'got Lip xal xa'gotpe' Herod.

5 Leque hora ngulaa xyan lezo' Herod. Mblya's Herod ngnibe' Herod loo solndad par
ya yuth solndad Juan. Per Herod mzyeb gunée Herod mén co' nziri' huiza. Tac ryete
meéna mbli xtliuz cén che'n Juan no mbez mena loo xtaa meén le' Juan ante ndyoodi's cén
che'n Diox. ¢ Per huiz co'se' mbli Herod thib Ini co' ngoc huiz co' ngdol leée Herod, sya,
thib mza' co' nac rsap Herodia, asembli mza'. Ngro' mza'. Mbil' nii mza' loo Herod no
loo meén co' nziri' no Herod, men co' mbli Herod convid. No anze'f thib gust mda' lezo'
Herod gunee Herod mod co' mbil' nii mza'. 7 Ale mde'th Herod Diox loo mza' no loo rye
men co' nziri' no Herod. Ndxab Herod loo mza' le' Herod li ryethe con' ndlya's mza' o
ta' Herod ryethe con' ndlya's mza' par caa mza'. 8 Le' xna' mza' na, ndoole' mquil' mza'.
Ndxab xna' mza' loo mza":

—Guuz loo rey Herod ta' rey yéc Juan Bautist caal loo thib plat.

Le' sya, co'se' mbere mza', ndye'th mza', ndxab mza' loo rey Herod:
—Rey, daa ndlyaz ta' U' yéc Juan Bautist caan loo thib plat nalle'.

9 Co'se' mbin Herod tataa ndxab mza' loo Herod, anze'f mxi lezo' Herod por con' li
Herod. Per com le' Herod mde'th lee Diox, ;1é'?, no ngro'le' di's ro Herod loo ryete men
co' nziri' con Herod, men co' mbli Herod convid, le' Herod li con' ndlya's mza', ;1é'?,
mnibe' Herod ya xi solndad yéc Juan Bautist loo thib plat par caa mza'. 1°Sya, que nzo ne'
fiee lezo' Herod, mtel' Herod solndad par ngua cho' solndad yéc Juan le'n lezi'f. 11 Ngoloa,
ndye'th no solndad yéc prob Juan loo thib plat. Mda' solndad yéc Juan loo thib plat mcaa
mza'. Le' mza' na, xexte ngro'. Ngua ta' mza' plat con yéc Juan loo xna' mza'.

12Ngolo mbeth solndad Juan, mzin myen' xin' mté'th thebol Juan Bautist. Ngua lo'
myen' thebol Juan lezi'f. Ngua ca's myen' thebol Juan. Ngoloa, ngua ta' myen' cuent loo
Jesus c6n ngoc loo Juan Bautist.

Jestis mbli par nduhua ga'y mil ante ménbi',
(Mr. 6.30-44; Lc. 9.10-17: Jn. 6.1-14)

13 Co'se' mbin Jesus con' ngoc loo Juan, mbii Jesus tya. Ngoo thidte Jesus le'n thib
yooyaa con myen' xin' mté'th Jesus par ya Jesus xa'le' tedib lugar. Per men co' ngure
no Jesus tya mbin le' Jests ndale' loo nit loo lagun. Sya, ngro' tee rye mén co' nzo ban
par neda angnzo ro lagun. Nda nque ména xis Jesus. 14 Texal ngro' Jesus le'n yooyaa, niée
Jesus nziri'le' huax mén loo Jests. Nalyat ngoc lezo' Jests gunée Jesus mena. Mblyat lezo'
Jesus gunee Jesus meéna. Mteyac Jests rye meén yiiz co' nde no mena loo Jesus. 15 Co'se'
fiee myen' xin' mté'th Jesds nde zele' izlyo' huiza, ngua myen' loo Jesis. Ndxab myen'
loo Jesus:

—Mzyele' izlyo', Tad. Neeque' U' co'te' nziri' na' ndxe' nac thib lugar nagén. No yende
ché mén nzo co' tho' co' hua men tre'. Mds huen gunii U' Diox loo mén ba' par bii men
par ya cua'n meén con' hua meén le'n yéez ba' no le'n ranch co' nziri' le'n yii ba'.

16 Sya, mcab Jesus loo myen'. Ndxab Jestus:

—Inquinte bii men, yey. ;jMda yob yéc gu', na? Fta' gu' con' hua meén.

17Myen' ndxab loo Jesus:

—tYende c6én ngue no nu' arid tre', yey. Pente ngue no nu' ga'y pan no chop mbeel no
maste.

18 Jestis ndxab loo myen':

—Que de no gu' con' ngue no gu'a tré'. Neene'.

19 Sya, gunii Jests loo meéna. Ndxab Jesus: Nabe'ste gure tub gu' loo huan ba', ey.

Ngoloa, mxen Jesus ga'y pana no chop mbeela. Mbui' Jests loo bé'. Ndxab Jesus: Ay,
Dio's. Diox quix U', Diox, por pan ndxe' no por mbeel ndxe'. Sya, mchi'x Jesds pana
no mbeela. No mbli Jestis par mbyar' pana no mbeela. Mda' Jestis pana no mbeela loo
myen' xin' mté'th Jests. Le' myen'xin' mté'th Jests na, mbli'thaloo ména. 20Ryete ména
nduhua rse axta pléthe mblya's ména. Ngolo nduhua rse ména, mse myen' xin' mté'th
Jesus si' fchop cardor pan no mbeel co' mbyan' xo'f. 21 Mén co' nduhua rséa ngoc ga'y
mil mén, ante menbi'. Xa'que' mengot no xa'que' myen' bix. Indxdode cuent mengot
no myen' bix co' nduhua.

Jestis mdee nii loo nit loo lagun.
(Mr. 6.45-52; Jn. 6.16-21)

22Ngoloa, mnibe' Jests loo myen' xin' mté'th Jests. Ndxab Jests loo myen':

—Goo gu' le'n yooyaa ba'. Ftlo gu', fteteegu' yooyaa. Ya ner gu' par zin gu' tedib lad
ro lagun. Yiloa, ndal que'en ba'.

Lath nda myen'a, Jests gunii Diox loo menléy' co' nziri'a. 23 Ngolo gunii Jests Diox
loo menléy'a, mxen Jests ned. Nda Jesus loo thib yii co' ndub gaxte tya par cuez thidte
Jests Diox. Co'se' ngulaa yal' izlyo' huiza, thidte Jesis mbyan' loo yiia. 24 Le' myen' xin'
mté'th Jesus na, lath co'se' nda tetee myen' yooyaa grolthe loo lagun, ngro' thib mbiidé'
co' mtau' ned nda yooyaa. Nde nxon', mxit too mbii nit. Ngo mbii nit le'n ydooyaa. No
ngiiin mbii nit cho yooyaa. 25 Xtil'a, cuar ngro' too gax Jests loo myen'. Nde tee nii Jests

loo nit loo lagun loo myen'. 26 Co'se' fiee myen' xin' mté'th Jests nde tee Jests loo nit loo
myen', anze'f mzyeb myen' no ngo no lezo' myen'. Ngrozee zeb myen'. Ndxab myen":

—iAy, con' mal nde go', cara! jCon' mal nde go', cara!

27 Per Jesus gunii loo myen'. Ndxab Jests loo myen":

—Ne'zyebte gu', ey. Blo gu' valor loo gu'. Daa na.

28 Sya, ndxab Pedr loo Jesus:

—Tad, chele'i U', bli U' par teniin loo nit par galen loo U' axta co'te' ndoo U' ba'.

29 Sya, ndxab Jesus loo Pedr:

—Neeca. Que de, ta.
Sya, ngulaa Pedr loo yooyaa. Mtlo Pedr, mdee nii Pedr loo nit par ya Pedr co'te' ndoo

Jests. 30 Per co'se' mda' Pedr cuent anze'f thib mbii nzo'f loo lagun, mzyeb Pedr. No
co'se' mden' Pedr mtlole' ngue dep Pedr le'n nit, mtlo Pedr, ngrozee Pedr. Mbez Pedr:

—Tad, Tad, jer que de. Guree U' daa par lya' daa tre'.

31 Texal mzin Jesus loo Pedr, chaa, nguree Jesus ya' Pedr. No ndxab Jesus loo Pedr:

—iJaa, Pedr! Pente ndxela'sl, ;1é'? ;Chonon ne'ngaptel yalxla's loon par ne'dyeptel
le'n nit, a'?

32Co'se' mquée Jesus loo yooyaa con Pedr, xeéega nguled mxyo'f mbii loo nit loo lagun.
33 Le' sya, co'se' gunee ryete myen' co' nzo le'n yooyaa con' co' ngoca, mdub xib myen'
loo Jesuis. Mcoo' myen' yéc myen' loo Jests. No ndxab myen' loo Jesus:

—Licpe' ba'i, Tad, U' nac xgan'pe' Diox.

Jestis mteyac huax mén le'n yéez Genesaret.
(Mr. 6.53-56)

34 Ngoloa, tolo mtetee myen' yooyaa loo nit loo lagun axta mzin myen' tedib lad ro
lagun con Jesus co'te' nac loo xyon mén che'n laaz men genesaret. 35Co'se' mblibe' mén
yeezya' che'n laaz meén genesareta Jests na, mde'th mena di's loo rye men yéez gaxa.
Co'se' mbin meéna le' Jests nzo tya, mbi'th no ména huax meén yfiz loo Jesus co'te' ngo
Jesus. 3¢ Nalyat mna'b mena di's loo Jesus par ta' Jesus lugar ante gaal ména ro xab Jesus
yac mena loo yfiz co' ndyac mena. Tataa mod ryete meén co' ante mbuaal ro xab Jesus
mbyacque'.

15

Con' co' ndlino con' co' ndxac loo mén par ndli mén con' ye'rsin'.
(Mr. 7.1-23)

1Sya, mbii gax pld men xley' farise no pld mén co' ngoc maistr co' ndlu' cén che'n ley
co' mxo'f Moisés loo men loo Jesuis. Ména nde par ned ciuda Jerusalén par asembli mena
mnibdi's ména di's loo Jesuis. Ndxab mena loo Jesus:

2—;Chonon indubdi'ste myen' xin' mté'th ltiu ba' cén che'n costumbr che'n xudgool
na', a'? Ale ndxe'leque', intechte myen' ya' myen' ndoore' tyub myen' par hua myen'
xalque' nac costumbr co' ngue no na' no co' mbed nona'.

3 Jesuis mnibdi's loo ména. Ndxab Jesus:

—Nde niin thib con' loo gu', ne, por cén che'n con' co' mnibdi's gu' loon: ;Chonon
indyubdi'ste gu' loo Diox par li gu' xal nac co' fiibe' Diox loo gu' li gu', a'? Ale mds ndli
gu' xal nac costumbr co' ngue no gu' no co' mbed no gu' leque li gu' xal iiibe' Diox loo
gu' par ligu', ;16'? 4 ;Ché' inda'de gu' cuent le' Diox ndxab loo di's co' mnibe' Diox co'se'
ndxab Diox:

Gop gu' mod gunee gu' xud gu' no gop gu' mod gunee gu' xna' gu'. Per ndxe'leque’,
men co' iii yee fiii tii cén che'n xud men no cén che'n xna' men, men li mandad guth
meén mena.

5 Per ndxe'leque’, gu' mbez nzoque' mod gab thib mbi' loo xud mbi' no loo xna' mbi'":
Yende mod lyath non gu', Pay, May, con con' ndxapen tac ryete con' co' ndxapen, na
mdeth lee Diox le' con' co' ndxapen nac che'npe' Diox. Tataa mbez gu' mastale' inda'de
gu' con'a caa Diox. ®No tolo mbez gu': Le' chol mén co' mbez tataa loo xud men no loo

xna' men, ya inquinte tolo lyath no ména xud mena no xna' meéna. Tataa mod ndla' gu'
co' mnibe' Diox loo gu' li gu' par mas li gu' con' co' nac costumbr co' mbed no gu' no mod
co' ndxap gu'. 7 Aa, mén xley' farise. Aa, men co' nac maistr che'n ley co' mxo'f Moisés
loo mén. Aa, que ndxac gu' ntembii gu' ro gu' no ntembii gu' xti's gu' loon, ;1é'? Bien lal
ro Sayi co' mde'th di's co' ndxab Diox co'se' mque' Sayi ye's con che'n gu'. Sayi ndxab:
8 Men nacidn Israel ndxe' alithe ndyoodi's di's par li men con' guryath loon no par
li mén con' guryén loon. Per mod co' ndxap mén nacién Israel co' ndlu' mén nacién
Israel cén chenen, ingue lu'de mena loon dib nzo yéc meén no dib nzo lezo' men le'

meéna ndubdi's ndac loon.
9 Anxle' ncoo' men nacién Israel yéc meén nacién Israel loon, ne. No anxle'

mbez mena léen co'se' ndlu' ména cén che'n xley' leque ména loo xtaa mén. Per

ndxe'leque’, xley' co' ndlu' meéna nac leque xley' che'n men izlyo' ndxe'.

10 Sya, ngurez Jesus rye mén co' mqueltaa loo Jesus, co' nziri' loo Jests. Ndxab Jesus
loo ména:

—Ndlyazen gon gu' di's ndxe'. No ndlyazen ta' gu' cuent cén che'n di's ndxe'. No
ndlyazen ta' gu' lugar yaa'd di's ndxe' le'n xttiuz gu' no le'n lezo' gu'. 1! Inacte por
intechte men ya' meén no inacte por con' co' ndxuhua meén ndxac con' ye'rsin' loo meén
no ndli men con' ye'rsin'. Ndxe'leque', di's co' ndyoodi's men co' ndryo' ndlyen' le'n
xtluz men no le'n lezo' men, con'a nac co' ndli par ndxac mén meén zab no meén ye'rsin'
loo Diox.

12 Sya, mbii gax myen' xin' mté'th Jesus loo Jests. Ndxab myen' loo Jesus:

—Tad, ;ché' ne'nda'de U' cuent le' meén xley' farise no meén co' nac maistr co' ndlu'
cén che'n ley co' mxo'f Moisés 1oo men, nazab nden' meéna di's co'se' mbin meéna di's co'
ndxab U'? Mbli ména cuent le' di'sa ngoc di's co' gufiii yee U' no co' guflii tii U' cén che'n
mena. No mbli mena cuent le' di'sa ngdoc ngoc nguaal di's co' gunii U' cdn che'n mena.

13 Per Jesus ndxab loo myen' xin' mté'th Jesus:

—Nde niin thib con' loo gu': Ména nac xal thib xan' yaa co' mxenle' lox. Per chol xan'
yaa co' tarte too xuden Diox co' nzo loo bé', men quib alox xan' yaaa, co' nee di's, nac
mena. 14Bla' gu' tee nziri' ména, ey. Ména nac xal mén sieu co' ndyen ya' tedib men sieu
par tetee men sieu xtaa men sieu. No chele' thib meén sieu ndyen ya' tedib mén sieu, co'
nee di's, par tetee sieu xtaa sieu, jché' ngue li gu' xtiuz ne'yizi'fte ryop meén sieua le'n
thib ye'r, ca? Tazi't ryop mén sieu le'n thib ye'r, ;1é'? Tataa nac ména.

15 Sya, mcab Pedr. Ndxab Pedr loo Jesus:

—Tad, fta' U' cuent loo nu' cén che'n di's co' mtetac U' loo ména.

16 Jests ndxab loo myen' xin' mté'th Jesus:

—;Ché' no gu' inda'de cuent cén che'n di's co' mtetaquen loo mena, ca'? 17 ;Ché'
inonte gu' no ché' inda'de gu' cuent le' ryete con' ndxuhua men thib li ndxooi le'n xti'

meén no ndxeloa ndri'tha loo ména co'se' nda mén mandad men, ca'? 18 Per di's co' fii
meén no co' ndyoodi's men na, di'sa nac co' mas nabe's ndryo' ro meén no lezo' meén tac

di'sa mas ndryo' ndlyen' le'n lezo' mén par ndyoodi's men. No leque di'sa ndli ntezab
men no ndlu' mod co' nac meén par ndxac men men ye'rsin' loo Diox. 19 Tac leque le'n
quee yéc men no le'n lezo' men ndryo' xttuz ye'rsin' co' ndli men xtliuz. Angab na'i,
xal xttiuz co' ndli men co' ndli chol xttiuz ye'rsin' par guth men xtaa meén; xal xttuz co'
ndli mén co' ndli xtliuz par cua'n meéna xin' huan meéna, no li ména yalburrid; xal xttuz
co' ndli men co' ndli xttuz par li huan' men; xal xttuz co' ndli mén co' ndli xttuz par
toxcua' meén yalgutye'; no xal xttuz co' ndli men par ndxoo lezo' meén cén che'n cuent
yix. 20 Ryete con' co' ndli meén xtluza, ntezab xtiuz men no lezo' meén par ndxac men
meén ye'rsin' loo Diox. Per mén co' tyub par hua men lua' men no xit men, co'se' intechte
men ya' mén, xal nac costumbr co' ndxap men co' mbed no men, intezabte con'a xttuz
meén no lezo' mén par gac mena meén ye'rsin' loo Diox.

Thib xa'got tith ngola's loo Jests.
(Mr. 7.24-30)



SAN MATEO 15:21 36 SAN MATEO 15:34

21 Ngoloa, ngro' Jesus tya. Mxen Jesus ned. Nda Jesus par ned le'n rye yeezya' che'n
laaz men ciuda Tir no le'n rye yeezya' che'n laaz men ciuda Sidén. 22 Lath nda zin Jests
ned nda Jests par neda, mbi'th thib xa'got co' ngoc mentee che'n thib di'stee co' lee
canane, co' naban par neda, loo Jesus. Cabii mbez xa'gota loo Jesus:

—Tad, naneequen le' U' nac bin David co' ngoc rey pdla. Por cona, gulat lezo' U' gunee
U' daa. ;Xa nee U'? Mza' co' nac rsapen ndxeé' nquée mbii che'n xpii ye'rsin' no anze't
né nquée mbii rsap daa, Tad.

23 Per Jesus yende ché di's mcab loo xa'gota. Sya, mbi'th myen' xin' mté'th Jesus loo
Jesus. Mna'b myen' di's loo Jesus. Ndxab myen' loo Jesus:

—Tad, guuz U' loo xa'got ba' bii xa' tac anze'f nazab mbez yee xa' ned xis na'.

24Jests ndxab loo myen' xin' mté'th Jesus:

—Aa'a. Yende cén gaben loo xa'got ba'. Diox mtel' daa par mbalen ante loo men

nacién Israel, men co' nac xal mbacxil' co' nzi tee huan.
25 Latha, negadi's mbii gax xa'gota loo Jests. No mdub xib xa'gota loo Jesus. Ndxab

xa'gota loo Jesus:

—Tad, bli U' favor blo' U' xpii ye'rsin' loo rsap daa.

26 Per Jesus asembli par mtetac Jesus thib di's loo xa'gota. Ndxab Jesus loo xa'gota:

—Thuente nac co' li mén chele' mén teche pan loo xin' men no ta' mén pana par hua
mbac, ;16'?

27 Chaa, mcab xa'gota loo Jests. Ndxab xa'gota:

—Aa, Tad. Licque' nac co' ngolo gunee U' loon ba'. Yende cén niin loo U'. Per hui' U'
nexa. Mbac nthopque' pan byoo bix co' ndxab ro mes co'se' ndxuhua men par hua mbac.

28 Sya, ndxab Jesus loo xa'gota:

—Ngot, nase ngolo guneen, licque', ndxela'sque'l loo cén chenen, ndee. Liquen con'
ndlya'sl, ndee, ey.

Texal ngolo ndxab Jesus di'sa loo xa'gota, leque hora mbyac rsap xa'gota. No mbiiche
mbii co' mzib yéc rsap xa'gota. No mdyub xnii yéc rsap xa'gota no mdyub xnii lezo' rsap
xa'gota loo mbii co' mquée yéc rsap xa'gota.

Jestis mteyac huax mén yfiz.

29 Mbii Jesus tya. Mdee nii Jesus dib vuelt ro lagun co' ne' lee lagun che'n laaz men
galile axta mzin Jesus tedib lad ro laguna. Ngoloa, mquée Jesus loo thib yii par tyub
Jesus tya. 30 Latha, mzin huax mén loo Jesus co'te' ndub Jesﬁs. Nde no ména mén coj,
men sieu, mén mud, men co yende nii, no meén co yende ya no taamas men nayﬁz co'
ndyac chol yuz par teyac Jesus rye mena Mteyacque' Jesus rye meéna. 31 Co'se' ngolo
gunee rye meén co' ngurer1 a ngoc con'a, ante mbu1 meéna no ante gunaa meéna co'se'
gunee mena le' mén co' ngdc muda ndyoodi's; co'se' gunee mena le' meén co' yende nii
no men co' yende sa ya' mdyoxcua', ngoc mena xal men huen; co'se' gunée meéna le' meén
renc mdee; no co'se' gunée mena le' meén sieu ngiii'. Mena mtlo ngurez Diox, Diox co'
nac Dioxpe' men nacién Israel. Mbez mén di's roo no di's xen no di's natd' loo Diox.

Jestis mbli par nduhua thap mil men.
(Mr. 8.1-10)

32 Sya, ngurez Jesus myen' xin' mté'th Jests. Ndxab Jests loo myen":

—Anze'f ndlyat' lezon fieen prob meén ba'. Tac ndxacle' son huiz nzo men ba' tre' con
daa. No yende cén nde no meén par hua men. Indlyasten tel'en meén par bii meén liz mén
no laaz meén tac daa nanee le' mén ba' nzilan'. No nzo ryes guu's meén no lyaa fuerz men
ned bii men.

33 Per myen' xin' mté'th Jests ndxab loo Jesus:

—Tad, ;x4 mod li na' par que no na' con' hua ryethe meén ba'? Tac U' nanee le' co'te'
nzo na' ndxe' nac lugar nagan. No yende ché mén nzo co' naban par nedre' par tho' mén
co' hua rye meénba'.

34 Sya, mnibdi's Jests loo myen":

—;Pla pan ngue no gu', a'?

Myen' mcab. Ndxab myen":

—Pente ngue no nu' gaz pan no ndxepte mbeel bix no maste.

35 Sya, ndxab Jesus loo ména nabe'ste tyub mena loo yoo co'te' nziri'te mena. 3¢ Sya,
mxen JesUs gaz pana no ndxep mbeel bixa. Ndxab Jesus loo Diox: Ay, Dio's, Diox quix
U', Diox, por pan ndxe' no por mbeel ndxe'. Ngoloa, mchi'x Jests pana no mbeela par
mbyar' pana no mbeela. Ngoloa, mda' Jestis pana no mbeela loo myen' xin' mté'th Jesus.
Le' myen' na, mbli'th pan no mbeel loo rye men co' nziri'a. 37 Ryete ména nduhuaque'
axta pléthe mblya's ména. Ngolo nduhua meéna, mthop myen' rye le' pan no mbeel co'
mbyan' xo'fa. Msé myen' gaz cardor pan no mbeel co' mbyan' xo'f co' nduhua rye meéna.
38 Mén co' nduhua axta pléthea, ména ngoc thap mil men co' ngoc ante menbi'. Xa'
meéngot. No xa' myen' bix. Indxoode cuent mengot no indxoode cuent myen' bix co'
nduhua axta pléthe. 39 Ngolo nduhua meéna, gunii Jesus Diox loo ména. Ngoo Jesus le'n
thib yooyaa co' ndub ro laguna con myen' xin' mté'th Jesds. Nguri'th Jesuds par ned co'te'
nzi thib yéez co' lee Magdala.

16

Mén xley' farise no men xley' saduce mna'b loo Jesus li Jesus thib yalguzye' co' gac xal thib sefi
loo men.
(Mr. 8.11-13; Lc. 12.54-56)

1L4th nda riid Jesas par neda, ngua sél' ndxep mén co' ngoc men xley' farise no men
co' ngoc men xley' saduce Jesus par mcua'n mena mod fieene' ché' tli mena gan gaal di's
mena Jesus par yigaa Jesus loo ména. Ndxab mena loo Jesus:

—Tad, ;xd neel? Nu' ndlya's lil thib yalguzye'pe' loo nu' par hui' nu' ché yalguzye' lil
co' yu' xal thib sefi loo bé' loo nu'.

2 Per Jests mcab. Ndxab Jesus loo ména:

—Nde niin thib con' loo gu' co' ta' cuent x4 nac gu'. Co'se' mzyele' izlyo', xée ngiii'
gu'loo bé'. No co'se' fiee gu' nquée xcuau nane loo bé', mbez gu' loo xtaa gu': Nde zin'le'
tiemp lyaa yi', cara. 3 Le' co'se' fiee gu' blé' blé' nac xcuau co' nquée loo bé' ndxaal xtil'
na, mbez gu' loo xtaa gu': Nalle' huin x00 o lyaa ytiu quée. jAa, men xley' farise no men
xley' saduce! Susque' ndxac gu' ntembii gu' ro gu' no ntembii gu' xti's gu' loon. Ale ngo'
gu' cuent cén che'n sefi co' ndxd' loo bé'. Per ingo'de gu' cuent no ne' ne' indli gu' cuent
cén che'n sefi co' ntlole' ndxac tiemp ndxe' co' lu' le' Diox mtel' daa par ndxapen con'
roo con' xén la's niin no la's yan.

4Tolo ndxab Jests loo ména:

—;Gu' co' nac men ye'rsin', gu' iiibe' loon par lin thib yalguzye' co' ndlya's gu' hui'
gu', ca'? Yende xaa. Ya yende ché mds yalguzye' lin loo gu' par hui' gu'. Ndxe'leque’,
con' ndxe' no maste niin loo gu': Con' co' ngoc loo Jonds pdla nac co' ta' cuent loo gu'
cén che'n con' co' gac loon yiloa.

Ngolo mdoodi's Jesus di'sa, taate mbyan' meéna tya. Ne'ncabte ména loo Jesus. Le'
Jesus na, mxen ned. Ndyaa Jesus.

Jestis mtetac thib di's loo myen' xin' mté'th Jesus le' xley' men farise nac xal dii levadur.
(Mr. 8.14-21)
5Co'se' mzin Jesus con myen' xin' mté'th Jesus tedib lad ro lagun tedib vez, ne'nte'de
lezo' myen' xin' mté'th Jesds ndi' myen' pan par nque no myen' pan. ¢ Sya, ndxab Jests
loo myen' xin' mté'th Jesus:
—Ché Diox ché nee gu' no anderhuen gu'. Leque gu' fquenap gu' loo cén che'n dii
levadur co' nac cén che'n xley' men farise no co' nac cén che'n xley' men saduce.
7Per myen' xin' mté'th Jesus, mtlo myen', ndxab myen' loo xtaa myen":
—Tatua' gunee Tad loo na', cara, tac ne'nte'de lezo' na' ndi' na' pan par que no na'
pan.

8 Jesis mden' lezo' no mda' Jesus cuent con' co' mbli myen' xttuz. Ndxab Jesus loo
myen'":

—;Chonon mbez gu' loo xtaa gu': Tatua' mbez Tad loo na' tac ingue node na' pan?
Susque' pente ndxap gu' yalxla's loon, yey. 2 ;Ché' tarte ta' gu' cuent co' huenleque' no
ché' ne'tyede lezo' gu' cén che'n con' mblin con gaz pan co' mblin mandad co' mbli'th
gu' loo ga'y mil meén, ca'? ;Pla cardor pan co' mchixena mbyan' xo'f co' mthop gu',
a'? 10;,Ché' ne'tyede lezo' gu' co' mblin con gaz pan co' mblin mandad mbli'th gu' loo
thap mil men, ne? No ;pld cardor pan co' mbyan' xo'f mthop gu'a, a'? ;Ché', ndyac gu',
ne'gacte daa toxcuan sa pan hua na', ca'? 11 ;Chonon ne'nda'de gu' cuent no ne'nglide
gu' xttiuz le' daa ne'ndoodi'ste cén che'n panpe' loo gu' co'se' guniin loo gu' anderhuen
gu' no ché Diox chéd nee gu', fquenap gu' gu' loo dii levadur co' nac con che'n xley' men
farise no loo dii levadur co' nac con che'n xley' men saduce, a'?

12 Ale axta syare' mda' myen' cuent le' Jests ingue bezte loo myen' le' myen' quenap
myen' loo cén che'n dii levadur co' ndli ndyoo bes pan. Ndxe'leque', myen' mden' no
mda' myen' cuent le' Jests ngue lu' loo myen' leque myen' quenap myen' loo cén che'n
xley' che'n men xley' farise no loo cén che'n xley' che'n men xley' saduce.

Pedr ndoo lite ndxab loo Jestis le' Jestis nac merpe' Crist.
(Mr. 8.27-30; Lc. 9.18-21)

13Co'se' mzin Jesus le'n yeezya' che'n laaz men ciuda Cesar co' mblec thib mbi' co' lee
Lip Tetrarc, Jesis mnibdi's loo myen' xin' mté'th Jesus. Ndxab Jesus:

—;Ché men mbez mén nac daa, daa co' mbal yaal loo izlyo' xalque' ndxaal chol men
loo izlyo' ndxe', a'?

14 Myen' xin' mté'th Jesis mcab. Ndxab myen' loo Jesus:

—Ndxep mén mbez le' U' nac Juan Bautist. Taandxep men mbez le' U' nac Lii. No
nzore' meén co' mbez le' U' nac Jeremi. Mbez meéna, ne, nzo ché meén co' nde'th di's co'
ndxab Diox nac U'.

15 Sya, ndxab Jesus loo myen' xin' mté'th Jesus:

—;Gu', a'? ;Ché men mbez gu' nac daa?

16 Sya, ngro' nxon' Mon Pedr. Ndxab Mon Pedr loo Jests:

—U'" nac yubpe' Crist. Nac U' xgan'pe' Diox co' nabanpe'.

17 Jestis mcab loo Pedr. Ndxab Jesus:

—Anze'f huen ndal, Mon, xgan' Jonds. Tac nec thib meén che'n izlyo' ndxe' tarte lu'
cén che'n con' co' ngolo guneel loon ba' lool. Ndxe'leque', yub xuden Diox mbli par non
ltui par guneela loon. 18 No nalle' daa nii lool: Luu hue' tedib lée co' nac Pedr, co' nee
di's, nac quee. No loo di's co' ngolo guneel loon ba' co' nac xal thib quée roo xal thib
quee rhue' no xal thib quee co' ngdol loo izlyo', loo cén che'n di'sa daa li par dyop men
no queltaa men loo cén chenen par gac meéna che'npe' daa. No ne' ne' gac Mebizya li
Mebizya gan co' xa' Mebizya mena loon no loo cén chenen co'se' gath mena. 12 Pedr, daa
fiibe' lool le' It fiibe' loo men co' Diox fiibe' loo. Gacl xal meén co' altant ndyoo ner no
ndyoo naa loo ména. Con' co' fiibe'l loo mén yende mod li men, con'a gac con' co' mnibe'
lezon loo bé' gac con' co' yende mod li mén, men co' nzo loo cén chenen. No con' co'
fiibe'l loo men par li men, con'a gac con' co' mnibe' lezon loo bé' gac loo mén no con' co
li men, men co' nqueltaa loo cén chenen.

20 Ngoloa, sya, mnibe' Jesus loo myen' xin' mté'th Jests. Ndxab Jests loo myen' yende
ché loo gabte myen' le' Jesus nac Crist.

Jesus ngue ta' cuent loo myen' xin' mté'th Jests le' Jesus gath.
(Mr. 8.31—9.1; Lc. 9.22-27)

21 Desde huiza par delant Jestis mtlo mda' cuent loo myen' xin' mté'th Jesus le' Jests
naquinque' ya ciuda Jerusalén. Ndxab Jesus loo myen', ne, le' mengool, no men co' nac
jef co' mas fiibe' loo rye nguley', no men co' nac maistr co' ndlu' cén che'n ley co' mxo'f
Moisés loo men nacidn Israel, ryete ména yatbee par tetii ména Jesds axta pldthe lya's

meéna. Ndxab Jesus loo myen', ne, le' meéna li par guthxi' men Jesus. Per co'se' yilo son
huiz nguth Jesus, Jesus ryo xban lath meén nguth. 22 Sya, xexte mblo' Pedr Jests. Mbe'
Pedr Jesus thib lad loo myen' co' ndxac xtaa Pedr. Ale mtlo Pedr, mco'x Pedr Jests. Ndxab
Pedr loo Jesus:

—Ne'fieede Diox conax, Tad, par ale tataa gaca loo U'. Thidtene ne'ta'de U' lugar li
men con'a loo U'.

23 Per Jesus mbere loo loo Pedr. Ndxab Jesus loo Pedr:

—Biiche loon, Pedr. Te' nac Mebizya nacl loon. Susque' nda'l xyan lezon. Luu
indye'thte xtluz yéc xal ndli Diox xttiuz cén chenen. Luu, ndxe'leque’, ndli xttuz cén
chenen xalque' ndli men izlyo' xttwuz cén chenen.

24 Sya, ndxab Jesus loo myen' xin' mté'th Jesus:

—Chele' chol gu' ndlya's tyoo nque xisen ned ndan, leque gu' bli par ne'lide gu' co'
ndyub yo'f lezo' gu' par li gu'i. Ndxe'leque', gap gu' lezo' gu' no fiibe' gu' loo lezo' gu'
par ne'lide gu' con' co' ndyub yo'f lezo' gu' li gu'. Blec lezo' gu' par xec gu' tyactii gu'
co'se' tyub ngu's mén gu' no li mén preb tethon meén gu' por cén chenen ned nda na'.
Le' sya, ya' gu' too nque gu' xisen. Ndana'. 25 Tac mén co' ante ndoo lezo' ndxath ndxey'
no ndxath ndlyux mén par que no men che'npe' mén, ména ante ndoo lezo' que no meén
cén che'npe' izlyo' ndxe'. Loo mena ne'ta'de Diox lugar ne' ne' tyal Diox yoo ban no meén
Diox thidtene yiloa. Per mén co' 18" ryethe con' co' nac yalndac che'npe' men co' gac li
men gan loo izlyo' ndxe' por cén chenen, loo ména ta' Diox lugar no tyal Diox par yoo
ban no mena Diox thidtene yiloa. 26 Lomisque' ne, ;cén co' thib mbi' no ché yalndac
gac li mbi' gan co'se' gac che'npe' mbi' dib athu loo izlyo' tac chele' mbi' tataa mod lj,
gab Diox loo mbi' yende mod yoo ban no mbi' Diox thidtene yiloa? Yende cén li mbi'
gan chele' mbi' li tataa, ;1é'? ;Xa nee gu', ne? ;Plal quix thib mbi' loo Diox par yoo ban
no mbi' Diox co'se' ngolo gunii Diox loo mbi' ne'tyalte Diox yoo ban no mbi' Diox, a'?
Yende mod li thib mbi' gan li mbi' tataa, ;1é'? 27 Tac co'se' gac huiz galen loo izlyo' ndxe'
tedib vez, daa co' mbal yaal loo izlyo' xalque' ndxdal chol meén loo izlyo', daa gal xalque'
nac ryethe con' roo con' xen co' nac xuden Diox. No galen con angl co' nzo loo xuden
Diox. Axta syare' quix thib thib mén cén che'n men loo Diox xalque' ngoc mod co' ngop
men lath nziri' men loo izlyo' ndxe', que naca mbli mén con' huen, que naca mbli mén
con' ye'rsin'. 28 Licpe' ba'i, na ngue nii loo gu': Nzo ndxep men co' nziri' loon tre' co'
ne'gathte axta co'se' gac huiz hui' mena loon, daa co' mbal yaal loo izlyo' ndxe' xalque'
ndxaal chol meén, co'se' gac tiemp co' gal iiibe'pe'en loo men.

17

Jestis mzye' loo loo son myen' xin' mté'th Jests
(Mr. 9.2-13; Lc. 9.28-36)

1 Ngolo xop huiz ngoc con'a, mbe' Jests Pedr no mbe' Jestis Cob no mbe' Jests Juan,
hues Cob. Mbe' Jests yon myen'a loo thib yii roo. 2 Lath ngo no Jesus myen' loo yiia,
chaa, mzye' loo loo Jests loo myen'. Gunaa loo Jesus xal loo huiz co'se' nguin bée rol
huiz. Nde nxon', xab Jests co' noc Jesus ante nagus beelleque' gunaa xalque' thib con'
co' nquée xnii. 3 Lath nzi li myen' xin' mté'th Jests xttiuz cén ndxac loo Jesus, chaa,
ngro' too Moisés no Lii co' mde'th di's co' ndxab Diox péla. Ngure toodi's no Moisés no
Lii Jesus. 4 Sya, ndxab Pedr loo Jesus:

—Tad, susque' huen naca nzo na' tre', cara. ;Ché' ndlya's U' toxcua' nu' son ramad
par yoo gu'? Thiba par yoo U'. Tediba par yoo Moisés. Le' tediba na, par yoo Lii.

5Tatabe' ndoo toodi's Pedr con Jesus, chaa, ngulaa beu. Mtau' beu loo ryete xa'. Latha,
chaa, mbyen thib di's le'n beu co' ndxab:

—Mbi' ndxe' nac xgan'en. Anze'f ngudloon no lezon mbi' ndxe'. Bin gu' di's co'
ndyoodi's mbi' loo gu', ndee gu'.

6 Texal mbin myen' xin' mté'th Jests di's co' mbyena, ale mcuau myen'. Ale, ngulaa
cotloo myen' loo yoo, tant mzyeb myen'. 7 Sya, mbii gax Jesus co'te' nzi myen', co'te'
ngulaa cotloo myen'. Mxo'f Jesus ya' Jests lad myen'. Ndxab Jests loo myen":

—Goo che gu', ey. Ne'zyebte gu'.

8Co'se' ngo che myen', ngiii' ndxé' myen'. Ngiii' ba' myen'. ;Maa Moisés ryop Lii? Per
fiee myen' yende Moisés. No yende Lii. Ante Jesds no maste fiee myen' ndoo.

9 Sya, mbii Jests con myen' loo yiia. Lath nde laa tuub Jests con myen' le'n yiia, Jests
mnibe' loo myen'. Ndxab Jests loo myen":

—Yende ché loo gabte gu' le' gu' gunée con' co' mxyo'f loo loo gu', ndee. Ne'ta'de
gu' cuent cén che'n co' gunée gu'a loo men axta co'se' gac huiz ryo xban daa lath men
nguth, daa co' mbal yaal loo izlyo' ndxe' xalque' ndxaal chol mén loo izlyo'. Axta syare',
ta' gu' cuent loo men.

10 Sya, mnibdi's myen' xin' mté'th Jesus loo Jesus cén che'n co' mbez maistr co' ndlu'
con che'n ley co' mxo'f Moisés loo meén le' Lii yi'th. Ndxab myen' loo Jesus:

—Tad, fta' U' cuent loo nu' ;x4 mod chonon mbez maistra loo meén le' ner Lii yi'th, a'?

1 Jestis mcab loo myen'. Ndxab Jesus loo myen'":

—Licque' nac xal mbez men le' Lii yi'th. Lica, ngole' Lii lath men le'n tiemp ndxe'. Lii
mbli par lyaa yéc men no lyaa lezo' meén no zye' mod co' ndxap meén par thib lite yoo
meén loo cén che'n Diox tedib vez. 12 Per daa ngue nii loo gu' tedib vez: Lii mbi'thle'. No
ne'nda'de men cuent le' Lii nac mbi' co' mbi'thle'. Ndxe'leque', mbli mén ngoc nguaal
con' xal mblya's men con mbi' co' ngoc Lii. Lomisque' mod ne, tataa tetii mén daa xal
lya's men, daa co' mbal ydal loo izlyo' ndxe' xalque' ndxdal chol men.

13 Axta syare', mda' myen' xin' mté'th Jesus cuent le' Jesus ngue ta' cuent loo myen'
cén che'n Juan Bautist.

Jestis mbli mbyac thib mbydo co' mque no yfiz enferesi.
(Mr. 9.14-29; Lc. 9.37-43)

14 Texal mzin Jesus con myen' xin' mté'th Jests loo mén co' mqueltaale' co' nzi bed,
ngro' thib mbi' xi'th ména. Mbii gax mbi'a loo Jestis. Mdub xib mbi' loo Jests. Ndxab
mbi' loo Jesus:

15 _—Tad, gulat lezo' U' gunee U' mbyoo daa ndxe'. Nde teele' ndyac mbyoo daa ndxe'
yiiz mbii. Cadque' co'se' nquée mbii che'n yfiz ndxe' loo mbyoo, anze'f ne nquée mbii
mbyoo. No nde teele' ngobii mbii mbyoo loo quii. No ngobii mbii mbyoo le'n nit. 16 No
nalle' ndal non mbyoo loo myen' xin' mté'th U' tre' par bel'que' li myen' gan teyac myen'
mbyoo. Per axta nalle' tarte li myen' gan teyac myen' mbyoo.

17 Sya, cabii ndxab Jesus loo mbii. Ndxab Jesus:

—iAa, men co' nziri' loo izlyo' tiemp ndxe'! jSusque' thidtene indxela'ste gu' loon no
indxela'ste gu' con' mbezen loo gu'! jSusque' nala's gu' no naad gu' no nguud gu'! jAxta
pdl tolo go non gu' par lin gan gac nado' gu' loon! No jaxta pél tolo nquin xequen con
gu' tua'the nala's gu' no tua'the naad gu' no nguud gu'! Huaa xi mbyodo. Yi'th mbyoo
ndxe'. Neene'.

18 Sya, mbyoo Jesus xpii ye'rsin'a. Ante gunii Jesus loo xpii ye'rsin'a, ngro xpii ye'rsin'a
loo mbyoo. Ale leque hora mbyac mbydo.

19Ngolo mbli Jestis ngoc con'a loo mbyoo, sya, xexte mdoodi's myen' xin' mté'th Jesus
thib lad con Jesus. Mnibdi's myen' loo Jests. Ndxab myen':

—Tad, jchonon ne'ngacte nu' ngo' nu' xpii ye'rsin'a loo mbyoo, a'?

20 Jesus ndxab loo myen'":

—Ne'ngécte gu' ngo' gu' xpiia loo mbyooa tac gu' pente ndxela's loon. Licpe' ba'i, na
nii loo gu': Chele' gu' ndxela's ndxepte loon xalte nac thib biz mostaz, gu' gac gab gu'
loo yii co' ndub go': Biiche tre', yii. Huaa tub tedib lugar ba'. Yiia biiche. Yende ché con'
ne'gacte gu' li gu' co' gac cén chenen chele' gu', licque', yila'spe' loon no yila'spe' gu'

loo con' lin. 2! Per thib loo xpii ye'rsin' xal xpii ye'rsin' co' ngoo loo mbyooa, ne'ryo'de
tua'te. Ndxe'leque', xpii ye'rsin'a ryo' ante co'se' cuez meén Diox co'se' cue xlat meén.

Jestis mbere, ngue ta' cuent loo myen' xin' mté'th Jests le' Jests gath.
(Mr. 9.30-32; Lc. 9.43-45)

22 Lath thidte mque tee no Jests myen' xin' mté'th Jesus par ned le'n yeezya' che'n
laaz men galile, Jests ndxab loo myen' xin' mté'th Jesus:

—Daa co' mbal ydal loo izlyo' ndxe' xalque' ndxdal chol men loo izlyo', thib ned men
tyenxu' daa par ta' ména daa loo tedib ned meén co' tetii daa. 23 No guth mena daa. Per
co'se' yilo son huiz nguth daa, daa ryo xbanque'.

Co'se' mbin myen' xin' mté'th Jesus tataa mde'th Jesus di's loo myen', anze'f mxi lezo'
myen'.

Jestis mda' tmi co' nac ayud co' mdub mén par tyoxcua' templ tiempa.

24 Co'se' mzin Jests con myen' xin' mté'th Jesuds le'n yeez Capernaum, le'pe' nzi tee
men co' nthop tmi co' nquin meén par tyoxcua' templ. Ngua meéna loo Pedr. Mnibdi's
meéna loo Pedr:

—Pedr, ;ché' ne'ta'de maistr gu' plé pes par ayud che'n templ, ca'?

25 Pedr mcab loo mena. Ndxab Pedr loo ména:

—Peser ta' maistra.

Le' sya, texal ngoo Pedr le'n nyoo co'te' nzo Jesus, ale ner Jests gunii loo Pedr. Ndxab
Jesus loo Pedr:

—;Xa neel, Mon? ;Ché loo men ndli meén co' fibe' loo izlyo' ndxe' cuent fia'b mena
tmi par ta' men ayud che'n contribucién, a'? ;Ché' ndli ména cuent ngue na'b mena
ayuda loo men gulaazpe' mén o ché' ndli mena cuent fia'b meén ayud loo men tith co'
nde laazpe' mén co' nac tre', ca'?

26 pedr mcab loo Jestis. Ndxab Pedr:

—Mena fia'b ayud loo men tith.

Sya, ndxab Jesus loo Pedr:

—Chele'i tataa nac, le' sya, mén gulaaz che'n meén co' fiibe' inquinte quix tmi che'n
contribucidn sya, xaa. 27 Per par ne'ta'de na' xyan lezo' meén ba', huaa loo lagun co' nzi
go'. Huaa lobii lansuel le'n lagun. Le' sya, ner mbeel co' yigaa loo lansuel, tyenl mbeela.
No xal' ro mbeela. Le'n ro mbeela ryo' thib pes fchoo plat, co' nee di's, thib pes. Con sobr
thib pesa ta'l ayud loo ména cén che'nl no ta'l ayud cén chenen co' nac impuest co' fia'b
mena loo na', ndee.

18

Tre' ndlu' le' myen' xin' mté'th Jestis mnibdi's loo Jesus ché myen' gac myen' co' mds fiibe' loo
men.
(Mr. 9.33-37; Lc. 9.46-48)
1Leque le'n huiza myen' xin' mté'th Jesus thidte mqueltaa loo Jests. Mnibdi's myen'
loo Jesuis. Ndxab myen'":

—Tad, ;ché mén nac mas men roo no meén xen co'te' fiibe'pe' Diox loo bé' nalle', a'?

2 Sya, ngurez Jesus thib mbedbi' chu'th. Mdoo Jestis mbedbi' chu'tha loo myen'.
3 Ndxab Jesus loo myen":

—Licque' nac co' nde niin loo gu' ndxe": Chele' gu' ne'tyalte lyaa yéc gu' no lyaa lezo'
gu' no zye' mod co' ndxap gu' par gap gu' mod xal ndxap mbedbi' chu'th ndxe' mod,
chele' gu' ne'taade li, ne'tyalte Diox ta' Diox lugar loo gu' yoo gu' loo cén che'n Diox par
fibe'pe’ Diox loo gu'. 4 Cona, ngue niin loo gu'": Mén co' gac mas men roo no men xen
co' fiibe'pe' Diox loo, ména nac men co' indye'ste no co' inxyal'te. No ndxac ména meén
nado' co' ndxap mod xal mbedbi' chu'th ndxe'. >Le' chol mén co' tyal ta' lugar yoo men

co' ndxela's loon lath ména tac ndxela's ména loon, mastale' nac ména mén nado' xal
mbedbi' chu'th ndxe', ndxaca loo ména ndyalque' mena no nda' mena lugar ndxoon lath
mena.

Treé' ndlu' Jests loo mén cén che'n mén co' asendli par cua'n men co' pente mtlo ndxela's loo
cén che'n Jestis xtol meén.
(Mr. 9.42-48; Lc. 17.1-2)

6Chol gu' co' asendli par cua'n men co' ndxela's loon, co' nac men nado' co' indye'ste
no co' inxyal'te, xquin meén no xtol men, mas huen gaca loo gu' qued4' meén thib quée
yees yen gu' no yiloa cobii men gu' loo nitté' par tataa mod dyep gu' le'n nitté'. 7 Susque'
nazab ndxaca loo meén loo izlyo' ndxe' tac anze'f thib con' nzo co' ndli par cua'n men xtol
meén no xquin mén. De tods mod nzoque' con' co' ndli ncua'n men xquin men no xtol
meén loo izlyo'. Per mas nalyat gaca loo men no mas ne gaca loo mén co' ndli ncua'n
taamas mén xquin meén no xtol meén loo izlyo' ndxe'.

8 Cona, ngue niin loo gu': Chele' gu' ndli cuent le' nii gu' o ya' gu', licque', ndli par
ncua'n gu' xtol gu' no xquin gu' por mdyub yo'f lezo' gu' loo con' co' mque no gu' no
con' co'te' ngua gu', mas huen cho' gu' nii gu' no ya' gu' no tith blobii gu' nii gu' no ya'
gu' loo gu'. Tac méas huen gaca loo gu' yoo ban no gu' Diox thidtene, yende ya' gu' o
yende nii gu', leque lyaa gu' le'n ye'rbiil co'te' nzo quii no béel co' ne'yu'de thidtene con
ryop nii gu' no con ryop ya' gu'. No chele' gu' ndli cuent le' ngudloo gu', licque', nac co'
ndli ncua'n gu' xquin gu' par tyub yo'f ye'rsin' lezo' gu' loo con' ngiii' gu', méas huen blo'
gu' ngudloo gu' no blobii gu'i tith loo gu'. Tac més huen gaca loo gu' chele' gu' yoo co'te'
yoo ban no gu' Diox thidtene con sate ngudloo gu' leque yoo gu' ye'rbiil co'te' ndxetoo
quii no beéel co' ne'yu'de thidtene con ryop ngudloo gu'. Por cona, thidtene ne'cua'nte
gu' xquin gu' par ne'yodode gu' le'n ye'rbiil.

Jestis ngue tetac loo mén xal co'se' mdyuhuan thib mbacxil' no mbere pastor, mzyal pastor
mbacxil' tedib vez.
(Lc. 15.3-7)

10 Nde niin tedib con' loo gu', ne, ey: Ne'co' toode gu' myen' bix co' nac xal myen' bix
ndxe' thib lad loon, ndee gu'. Tac angl co' nac angl che'n myen' bix thidtene nzo loo
xuden Diox co' nzo loo bé'". 11 Tac daa co' mbal yaal loo izlyo' ndxe' xalque' ndxaal chol
men loo izlyo', daa ndal par teld'en men loo con' ryes, men co' nzi tee huan loo Diox por
con' ye'rsin' co' ndli men.

12 ;X4 nee gu'? Chele' thib mbi' ngue no thib ayo mbacxil' no mtuhuan mbi' thib
mbacxil', ;ché' ne'queltaade mbi' ryete thap gal nzo si'n thap mbacxil'a thidte lugar par
ya cua'n mbi' thiz mbacxil' co' mdyuhuana, ca'? Queltaaque' mbi' rye mbacxil' thidte
lugar, ;1é'? Tataaque' li mbi'. 13 No chele' mbi' mbli gan mzyal mbacxil' co' mdyuhuana,
daa ngobe' mds tyac lezo' mbi' co'se' ngolo mzyal mbi' mbacxil'a leque tyéo mbi' cén
che'n rye thap gal nzo si'n thap mbacxil' co' mtan' mbi'a co' ne'nduhuanta, ;1é'? 14Cona,
ngue niin loo gu': Lomisque' mod ne, xud gu' co' nzo loo bé' indlya'ste tyuhuan nec thib
meén co' nac men prob no meén ladyox co' fiaa xal fiaa mbedbi' chu'th ndxe'.

Jestis ngue bez loo meén: Fcua'n gu' mod teri'th tecan' gu' con' ye'rsin' co' ngue li hues xtaa gu'
loo gu'.
(Lc. 17.3)

15 Chele' thib men co' nac hues xtaa gu' li con' ye'rsin' loo gu', xexte blo' gu' xa' thib
lad par tyoodi's no gu' xa' cén che'n con' mbli no xa' gu'. Bli gu' par ta' xa'a cuent cén
che'n xquin xa' no xtol xa' loo gu'. Chele' xa'a li cas loo di's co' tyoodi's gu'a, le' sya,
mbli gu' gan mbyu' mbyal loo di'sa no loo cuenta cén che'n ryop gu' xa'. 16 Per chele'
hues xtaa gu'a ne'lide cas xal nac di's co' ndyoodi's no gu' hues xtaa gu', sya, gurez gu'
chop o son mén par queltaa no gu' mena par non ména no ta' mena cuent x4 nac di's co'
tyoodi's gu' con hues xtaa gu'. Le' sya, chop o son ména nac testiu co' ta' cuent xal nac
di's co' mdoodi's gu' con hues xtaa gu'. 17 Lomisque' ne, chele' xa'a ne'lide cas loo chop

o son gu' co' queltaa con xa'a, guuz gu'i no fta' gu' cuent loo men co' nqueltaa loo cén
chenen. Chele' xa'a ne'lide cas loo men co' nqueltaa loo cén chenen, sya, bli gu' cuent

le' xa'a nac xal meén co' indxela'ste loo Diox o nac xa'a xal thib meén co' ndlixt' cobrar
tmi co' nac che'n nacién na' par ta'xit' mena tmi loo gobiern co' ndub ciuda Rom.

18 Licpe' ba'i, ha ngue nii loo gu': Con' co' fiibe' gu' loo men yende mod li men, con'a
gac con' co' mnibe' lezon loo bé' gac con' co' yende mod li mén, men co' nzo loo cén
chenen. No con' co' iiibe' gu' loo mén par li meén, con'a gac con' co' mnibe' lezon loo bé'
gac loo men no con' co' li mén, men co' nqueltaa loo cén chenen.

19Niin loo gu', ne: Chele' chop gu' thidte gac xttiuz no thidte gaclezo' gu' loo con'lya's
gu' fia'b gu' loo Diox loo izlyo' ndxe' co'se' cuez gu' Diox, le' sya, xuden Diox co' nzo loo
bé' li par que no gu' con' fia'b gu'. No li xuden Diox gacque' con' co' fia'b gu' loo xuden
Diox. 20 Tac co'te' nzo chop o son men co' nqueltaa loo cén chenen por leen, lath mena
nzoquen.

21 Sya, mbii gax Pedr loo Jests. Mnibdi's Pedr loo Jests. Ndxab Pedr:

—Tad, chele' thib huesen cua'n xtol no xquin huesen huax vez loon, ;pla vez teri'th
tecanen con' co' ndli huesen loon, a'? ;Ché' teri'th tecanen con' ye'rsin' co' ndli huesen
loona gaz vez, ca'?

22 Jestis mcab loo Pedr. Ndxab Jesus:

—Iniiden lool: Teri'thl no tecan'l xén xyan co' ndli huesla lool gazte vez, Pedr.
Ndxe'leque', ngue niin lool: Fteri'th ftecan' xén xyan co' ndli huesl loola thap ayo nzo
thap gal nzo si' vez loo huesl.

Jestis ngue tetac loo mén cén che'n moz co' ne'nteri'thte yalgute'f che'n xtaa moz loo moz.

23 Nde niin tedib con' loo gu', ey: Le' mod co' iiibe'pe' Diox loo mén no mod co' ndlya's
Diox gap mén lath xtaa men nac taandxe': Mén co' iiibe'pe' Diox loo nac xal nde niin loo
gu' ndxe' xal thib rey co' mblya's co' cuent cén che'n yalgute'f co' ndeb rye moz loo rey.
24 Le'pe' mtlo rey, ngue go' rey cuent plal ndeb moz loo rey, nde no men thib mbi' co'
ngro' te'f huax millén pes loo rey. 25 Per com le' moz ndyac ingue node moz tmi par quix
moz tmi co' ndeb moz loo reya, ;1é'?, rey mnibe' loo taamas moz rey ya tho' moz mbi'a
nazal' rye mén famil mbi' con rye co' ndxap mbi' liz mbi' par tataa mod yax mase ndxep
yalgute'f co' ndeb mbi' loo rey.

26 Sya, yende izlyo', mdub xib mbi' loo rey co' ngoc patrén mbi'. Nalyat ndxab mbi'
loo rey: Tad, ftedd' U' thib le' lar' yéc U' loo cuent ndxe'. Fcha'la's U' taandxep con daa.
Sau' sau' quixen ryete yalgute'f co' ndeben loo U', ndee U'. 27 Le' sya, rey co' ngoc patrén
moza, ale le'le' mblyat lezo' patrén gunee patrén moza. Mton' rey co' ngoc patrén moza
rye yalgute'f co' ngro' te'f moz loo rey, co' nee di's, yende cén ndeb moz loo reya. Ngoloa,
mbla' rey moz, ndyaa moz par liz moz. 28 Per pente ngro' moza. Ndyaa moz. Mzyél' moz
tedib xtaa moz ned ndyaa moz co' ndeb plate pes loo moz. Le' sya, moz co' més ngro' te'fa
mxen tedib moza. Ale mdée moz co' més ngro' te'fa yen tedib moza. No mtlo ngoc nayi'
moza loo xtaa moz. Mdi' moza yen xtaa moza. Ndxab moz: {Mda yob yécl, sin vergiienz!
(POl quixl tmi co' ndebl loon? Inthyontel. Ale nduhuaxt'l tmi daa.

29 Sya, moz co' nac xtaa mbi'a mdub xib loo mbi'. No nalyat mde'f ro moz. Ndxab
moz loo mbi": Amiu, Compafier, ftedd' thib le' lar' yécl loo cuent ndxe', yey. Fcha'la's
taandxep con daa. Sau' sau' quixen ryethe yalgute'f co' ndeben lool, ndee. 30 Per mbi'
co' ngoc ner moza ne'ndalte ncha'la's loo mbi' por yalgute'f chu'th che'n moz co' ngoc
xtaa mbi'a. Ndxe'leque', ngua ta' mbi' co' ngdc ner moza part loo mén nac zin'. Le' mén
nac zin' na, mbli mandad mque moza lezi'f axta quix moza no zib moza tmi co' ndeb moz
loo tedib mbi' co' nac xtaa moz. 31 Co'se' gunée taamas xtaa moz moz ndxac con'a, anze'f
mden' moza no mxi lezo' moz ngdc con'a. Sya, mxen taamas moza ned. Ngua nee moza
loo rey co' ngoc patrén moza ryete con' ngoc loo prob tedib moza.

32 Sya, mbli rey co' ngoc patrén moza mandad par ye'th mbi' co' ngdc ner moza loo
rey. Sya, ndye'th no men mbi' co' ngdc ner moza loo rey. Rey ndxab loo moz: Susque'
meén ye'rsin'l, moz. No mozdée ltu. Na mton' ryethe yalgute'f co' ngro' te'f ltiu loon tac

nalyat mde'f rol mdoodi'sl loon, ;1é'? 33 Luu, ne, ndxaal nglat lezo'l ngneel xtaa mozl
xalque' ngulat lezon gunéenl. 34 Sya, mbi' co' ngoc reya anze'f ngocloo tin' gunée mbi'
co' ngoc ner moza. Mbli rey mandad ya tin mén mbi' co' ngoc ner moza axtaque' quix
mbi' ryethe yalgute'f co' ndeb mbi' loo rey.
35Co'se' ngolo mdoodi's Jesus rye di'sa, ndxab Jesus loo myen' xin' mté'th Jesus:
—Tataa li xuden Diox co' nzo loo bé' con gu' chele' gu' ne'teri'thte no ne'tecan'te, dib
nzo yéc gu' no dib nzo lezo' gu', cén che'n xen xyan co' ndli hues xtaa gu' loo gu'.

19

Jests ngue lu' xd mod indxaalte ld' mén sa'l mén.
(Mr. 10.1-12; Lc. 16-18)

1 Ngolo mdoodi's Jesus ryete di'sa loo meén, ngro' Jesus le'n yeezya' che'n laaz men
galile. Mxen Jesus ned. Ndyaa Jesus par ned le'n yéezya' che'n laaz men jude co' nziri'
par ned ndlyen huiz co' nac tedib lad ro yé'be' Jordan. 2 Anze'f thib meénléy' mdoo nque
xis Jests. No mteyac Jesus huax mén yfiz par ned ngua que tee Jesus.

3 Sya, ngua pla men xley' farise loo Jesus par fiee mena fieene' ché' tli mena gan gaal
di's meéna Jesus par tataa mod quexu' que' fals ména Jesus yiloa. Asembli ména, mnibdi's
mena loo Jests. Ndxab meéna:

—;Ché"'nzo mod 14" thib mbi' thib xa'got co' nac sa'lpe' mbi' por chol con' bix co' mbli
xa'gota no maste, a'?

4Jestis mcab loo ména. Ndxab Jesus:

—;Ché' tarte lab gu' di's co' ndub loo libr co' nac xti's Diox, ca'? No ;ché' tarte ta' gu'
cuent cén nee di's di'sa? Co'se' mblec Diox no mtoxcua' Diox izlyo', Diox mbli thib con'.
Mblec Diox meénbi' no mengot loo izlyo'. 5 Lomisque', ndub di's loo libr co' nac xti's Diox
co' mbez taandxe': Mén co' nac ménbi', 14' mén xud men no 14' mén xna' mén par thidte
queltaa ména con xa'got co' gac xin' sa'l mena. Co'se' tataa ndxaca loo ryop sa'l meéna,
ndxaca loo ryop sa'l mena le' ryop sa'l ména ndxac thidte bél' no thidte zith loo Diox.
6 Por cona, ngue niin loo gu": Co'se' nqueltaa thib menbi' con thib meéngot par selya'
meénbi' con méngot, ya inacte ryop ména chop. Ndxe'leque', ryop mena ngoc thidte bél'
no thidte zith loo Diox. Por cona, yende ché derech ngue no chol meén par li men 18" thib
xa'bi' thib xa'got co' nac xin' sa'l xa'bi'.

7 Sya, asembli men xley' farise. Mnibdi's meén xley' farise loo Jestis. Ndxab ména:

—;Chonon mnibe' Moisés ta' thib menbi', co' nac sa'l thib xa'got, ye's co' lée act loo
mengot, sya ndli ménbi' par tataa mod 14' meénbi' xa'got co' nac sa'l menbi', sya?

8Jesuis ndxab loo meéna:

—Aa, tataa mbli Moisés loo gu' tac Moisés non no nanee Moisés le' gu' anze'f naad no
nguud gu'. Cona, mda' Moisés lugar ta' gu' ye's co' lée act loo xa'got par 14" gu' xa'got co'
nac xin' sa'l gu'. Per ne'nda'de Diox lugar ngaca tataa lath meén ndoore' gac tiemp co'se'
yo ban Moisés. ®Na ngue nii loo gu', ne: Le' thib xa'bi' co' 14" sa'lpe' no ingue lide sa'lpe'
xa'bi'a yalburrid, no selya' xa'bi'a con tedib xa'got, le' sya, xa'bi'a ngue li yalburrid con
tedib xa'gota. Lomisque' ne, chele' thib xa'bi' selya' con thib xa'got co' mbla'sa'l, xa'bi'a
ngue li yalburrid con xa'gota, ne.

10 Sya, myen' xin' mté'th Jesus ndxab loo Jesus:

—Chele'i tataa ndxac loo menbi' con xa'got co' nac sa'l meénbi', indxaalte selya' men
sya xaa, ndyac nu'.

1 Jests ndxab loo myen' xin' mté'th Jesus:

—Iryede men nden' cén che'n di's ndxe' par tyubdi's men loo di's ndxe'. Inacte di's
ndxe' par ten' rye meén cén che'n di's ndxe'. Ndxe'leque', meén co' nden' no nda' men
cuent nac mena men co' Diox ndli par ten' men di's no ta' men cuent cén che'n di's
ndxe' par tyubdi's mena loo di's ndxe'. 12Nzo huax ménbi' co' inselya'de con meéngot.
Nzo ndxep menbi' co' ancual ngdol co' inselya'de con meéngot. No nzo taamas menbi' co'
inselya'de con meéngot tac ngo mén co' mbli capén mena. No nzo taamas meénbi' taate

mbyan'. Inselya'de ména tac mena mnibe' loo lezo' mena ante li mena sirv loo Diox no
maste. Cona, ngue niin con' ndxe' loo gu', gu' co' nden' no co' ndxon di's co' ngue niin
loo gu' ndxe' par tyubdi's gu' loon: Bin gu' di's no fta' gu' cuent cén nee di's ndxe'. No
fta' gu' lugar yaa'd di's ndxe' le'n lezo' gu'.

Jestis mde's mcaa myen' bix par ndyac lezo' myen' con Jestus.
(Mr. 10.13-16; Lc. 18.15-17)

13 Lath xtau'a, mbi'th no men co' nac xna' myen' bix myen' bix loo Jesus par xo'f Jests
ya' Jesus lad myen' no par cuez Jesus Diox c6n che'n myen'. Per ndxe'leque', myen' xin'
mté'th Jesis mtlo ngocloo. No mbyoo myen' xin' mté'th Jests xna' myen' bix o men co'
nde no myen' bixa. 14 Sya, ndxab Jests loo myen' xin' mté'th Jesus:

—La' gu' tetee myen' bix ba' loon chele' myen' bix ba' nde loon. Ne'tau'te gu' loo meén
co' nde no myen' bix ba'. Tac men co' ndyal no nda' mena lugar fiibe'pe' Diox loo ména,
ndxaca loo ména ndxac mena xal myen' bix ba'.

15Ngolo mxo'fJests ya' Jests lad myen' bixa, no ngolo ngurez Jestis Diox por cén che'n
myen' bixa, mbii Jesus tya.

Thib mbyoo co' ngoc mbyoo ric mdoodi's no Jesus.
(Mr. 10.17-31; Lc. 18.18-30)

16 Latha, mzin thib mbyoo loo Jests. Ndxab mbyoo loo Jesus:

—Maistr Ndac, ;ché con' ndac tolo lin par thib lite yoo ban non Diox thidtene, a'?

17Jests mcab loo mbyoo. Ndxab Jesus loo mbyoo:

—;Chonon mbez ltiu loon le' daa nac thib maistr ndac, a'? Yende ché men co', licque’,
nac meén ndac. Angoluxte Diox nac xa' ndac. Chele' ltu indlide cuent no inden'te lezo'l
nac daa Diox, axta ne' ne' fieel loon nac daa maistr ndac. Per chele' ltwy, licque', lya's yoo
ban nol Diox thidtene, ftubdi's xal nac di's co' fiibe' ley co' mxo'f Moisés loo men.

18 Mbyoo mcab. Ndxab mbyoo loo Jesus:

—;Chépe' yalitibe' nac co' mas fiibe' ley co' mxo'f Moisés loo men par lina, a', Tad?

Jesus ndxab loo mbyoo:

—Yalfiibe'a nac di's ndxe': Ne'guthtel men; ne'que tee lidel yalburrid; ne'li huan'tel;
ne'toxcua'del yalgutye' cén che'n nec thib men. 1° Gop mod gunee xudl no xna'l. Fque'
lezo' gunée huesl no xtaal xalque' ngue lezo'l ficel leque luu.

20 Mbyoo ndxab loo Jesus:

—Aa, Tad, ryete con' co' fiibe' di'sa loo men par li men ndliquen desde ndoo roon no
desde ndoo xénen. ;Ché' nzo chére' con' ndxac falt ndyac U' tolo lin, a', Tad?

21Jesus ndxab loo mbyoo:

—Chele' Iy, licque', lya's gac men nambii no men nali loo Diox, huaa tho' ryethe con'
ndxapl par ryo' tmi looi. Yiloa qui'thl tmia loo men co' ndyac yaltii. Le' sya, tataa mod
tolo gapl yalgon' no yalndac loo bé'. Yiloa ndye'thl. Tyoo nquel xisen. Nda na'.

22 Per co'se' mbin mbyoo di's co' ndxab Jesus, nalyat mdeb ro mbyoo, ndyaa mbyoo,
por tant ndxap mbyoo che'n mbyodo no née la's mbyoo.

23 Sya, ndxab Jesus loo myen' xin' mté'th Jesus:

—iLicque' nac co' ngue niin loo gu' ndxe', cara! Axta arid nagan naca par tyal men
ric no ta' men ric lugar loo Diox par fiibe'pe' Diox loo men ric. 24 Beren, niin con' ndxe'
loo gu' tedib vez: Més inagante naca riid thib ma' co' lée camell le'n ye'r co' nac ngudloo
thib aguj leque tyal men ric no ta' men ric lugar loo Diox fiibe'pe' Diox loo mén ric.

25Co'se' mbin myen' xin' mté'th Jesuds di's co' ndxab Jesus loo myen', ante mbui' myen'
no ante gunaa myen' loo xtaa myen'. Mnibdi's myen' loo xtaa myen'. Ndxab myen':

—Chele'i tataa nac, ;ché meén gac lya' loo con' ryes, sya?

26 Jesus xee mbui' loo myen'. No ndxab Jesus loo myen'":

—Yende mod li chol meén gan li meén con' par lyd' men loo con' ryes. Per Diox
ndxacque' li Diox chol con' xal ndlya's Diox li Diox loo men. Yende ché meén géc cuee
ca' Diox loo chol con'.

27 Sya, ndxab Pedr loo Jesus:

—Tad, nu' mbld'ya' ryete con' mque no nu' no con' ngop nu'. No ngue tee nqueque'
nu' x{s U' ned ngue tee U'. ;C6n gap nu' no cén que no nu' yiloa, sya?

28 Jestis mcab loo myen'. Ndxab Jesus:

—Licpe' ba'i, na ngue nii loo gu': Co'se' gac tiemp no co'se' gac cub ryethe con', no
lomisque', co'se' tub fiibe'en, daa co' mbal ydal loo izlyo' xalque' ndxdal chol men, loo
thib asient co'te' gac thib lugar co'te' nibe'pe'en por cén che'n ryethe con' roo con'
xeén co' gapen la's niin no la's yan huiza, le' sya, gu' co' ndoo nque xisen nalle', gu' co'
ne'ngld'de daa, ryete si' fchop gu' tyub loo si' fchop asient par tub rez gu' cén che'n meén
nacién Israel huiza, mén co' nac si' fchop ned co' mblec biz no bin. 2% No ryete men co'
mbld'ya' liz no co' mbld'ya' hues, no fta'n, no bél, no xud, no xna', no sa'l, no xin', no
xyon ante por cén chenen no maste, ména gac che'n no caaya' ména masre' thib ayo
tant con' loo co' nac che'n mén co' mblad'ya' men. No mas de cona, mena yoo ban no
Diox thidtene. 30 Per nalle' loo izlyo' ndxe' nzo huax gu' co' nac men nacién Israel. Gu'
nzi li xtluz anze'f ntac gu' loo Diox no anze'f mén roo no mén xén nac gu' loo Diox por
nac gu' meén nacién Israel. Per ndxe'leque', Diox li le' gu' gac men be'the loo Diox tac
Diox ndxecloo fiee gu'. Per part cén che'n Diox, meén co' ingode gu' cuent anze'f ntac
men loo Diox, men co' inacte meén nacién Israel, Diox li gac huax ména men co' més ntac
loo Diox leque gu'. No gac ména mén co' mas ndyac lezo' Diox fiee Diox por mbli mena
cas loo c¢én che'n Diox.

20

Jesus ngue tetac loo mén cén che'n moz co' mque zin' loo rsin' thib patrén.

1Nde niin thib con' loo gu', myen', c6n che'n x4 mod ncaba loo mén, meén co' ndyal no
meén co' nda' lugar fiibe'pe' Diox loo men: Moda nee di's nac xal thib mbi' co' mque no
thib ranch. Mbi'a ngo chega thib xtil' par nda cua'n mbi' moz co' que zin' par laa moz uv
loo lus uv loo xyon mbi'. Mzyalque' mbi' moz xtil'a. 2Sya, ndxab mbi' co' ngdc xuan' yoo
lus uva loo moz le' mbi' quix xop pes caa moz huiz par laa moz uv. Moz mdyalque' que
moz zin' no yax caa moz xop pes huiz. Ngolo mbli la's mbi' con moz le' mbi' tataa quix
huiz moz, mtel' mbi' moz loo xyon mbi' par tlo moz, laa moz uv loo xyon mbi'. 3 Ngoloa,
ngro' mbi' como hor nquée guye' xtil' tedib vez legue huiza. Gunee mbi' nziri' ndxep
moz co' nalath loo xbi'. 4 Ndxab mbi' loo moza: Daa ndlyaz ya gu' zin' loo xyonen par ya
laa gu' uv loo lus uv loo xyonen. No ndoo lite gon ray gu'. Ngoloa, mxen moza ned. Nda
moz zin' loo xyon mbi'. > Casque' rol huiz mbere mbi', ngro' mbi', ngua cua'n mbi' moz
tedib vez. No casque' hor mquée guyon bzye mbere mbi', ngro' mbi' tedib vez par ngua li
mbi' lomisque' con' loo taamas moz. ¢ Co'se' ngéol hor mquée yuga'y bzye, mbere mbi',
ngro' mbi' tedib vez. Nda mbi' loo xbi'. Mzydl' mbi' taandxep moz co' nalath co' nziri'
par neda. Ndxab mbi' loo moza: ;Chonon nziri' gu' tre' dib huiz nalze no ne'nquede gu'
zin', yey? 7 Moz ndxab loo mbi'": Angngure' nu' tré' nalze tac yende ché meén co' nac
patrén ngzal' nu' par ngna'b nu' zin' nque nu' loo patrén. Sya, ndxab mbi' loo moza:
Huaa gu' zin' loo xyonen, yey. Na ndoo lite go ray gu' yilo huiz. & Co'se' mzyele' izlyo'
huiza, mbi' co' ngdc patrona ngurez mandador co' ndyoo naa no co' ndyoo ner loo zin'.
Ndxab mbi' loo mandador: Mandador, gurez rye moz co' ngue zin' no blo ray moz. Ftlo
blo ray moz co' ngoo bluz loo zin'. No yiloa, col ray moz co' ngoo ner loo zin'. ° Sya,
ndye'th moz co' ngoo loo zin' co'se' ngoc hor nquée yuga'y bzye. Mblo mandador ray
moza xop pes co' ngoc ray che'n thib huiz zin'. 19 Ngoloa, ndye'th moz co' méas ngooga
loo zin'. Mbli moza xtluz masre' yoo ray moz por mas ngooga moz loo zin' huiza. Per
ndxe'leque’, thib thib moz ngoo ray xop pes co' ngoc ray che'n thib huiz zin'. 11 Co'se'
ngolo ngoo ray moz co' mtloga zin'a, ngua nee moza loo patrén: ;Chonon le laate ngo
U' ray ryete moz no taamas moz ndale' huiz ngoo loo zin'? No lomisque', ngo ray moz
con moz co' ngooga loo zin'. 12 Tolo ndxab moz loo patrén: Moz co' mas bluz ngoo loo
zin' ba', moz ba' pente mbli zin' thib hor no maste. No ale lalque' mblo U' ray moz ba'

con' co' mblo U' ray nu'. Nu' mque zin' dib huiz. No mxec nu' mtec mso' bée lad nu'.
13 Per mbi' co' ngoc patrona mcab loo thib moz. Ndxab mbi' loo moza: Amiu, nec thib
mod no nec tedib mod ingue tetiiden gu'. Daa ngue lique' con' co' nac nali loo gu'. ;Ché'
ne'ngyan'te ryop na' di's le' daa guix xop pes caa gu' thib huiz zin', ca'? 14 Bye' xop pes
ba'. Byaa. Na ndlyas go ray moz co' ngdo mas bluz loo zin' lomisque' xal mblon ray ltu
ba'. 15 ;Ché' ngue lil cuent yende mod lin xal ndlyazen con tmi daa, ca'? ;Ché' ndxan

lezo'l fiéel daa tac huen nac daa con chol mén, ca'?
16 Sya, tolo ndxab Jesus loo ména: Na nii con' ndxe' loo gu': Gu' ndli xtliuz por nac

gu' meén nacidn Israel anze'f ntac gu' loo Diox, ;1é'? Per Diox lu' loo gu' le' Diox indyacte
lezo' fiee Diox gu'. Ndxe'leque', ndxecloo Diox fiee Diox gu'. Le' tedib cua' meén co' inacte
men nacidén Israel, men co' nzili gu' xttiuz ndxecloo Diox fiee Diox ména, per ndxe'leque’,
Diox lu' loo gu' le' lath ména nzo huax meén co' ndyac lezo' Diox fiee Diox. Diox mbli thib
con'. Ngurez Diox huax men par yila's ména loo Diox no loo cén che'n Diox. Per ndxepte
meén nzo co' mdyal mbin cén che'n Diox no co' mdyal mdubdi's loo Diox. Diox mcui mén
co' ngola'sque' loo Diox par nac mena xin' Diox nalle'.

Jestis mbere ngue ta' cuent loo myen' xin' mté'th Jesus le' Jesus gathque'.
(Mr. 10.32-34; Lc. 18.31-34)

17 Lath ndoo Jesds ned nda Jesus par ciuda Jerusalén con myen' xin' mté'th Jests no
taamas men co' nda no Jests, mbe' Jesus ryete si' fchop myen' xin' mté'th Jesus thib lad
loo men. Ndxab Jesus loo myen":

18 _Hui' gu' nexa. Nase fiee gu' nonda' gu' cuent le' na' ndoole' ned. Nda quée na' par
ciuda Jerusalén. No gaca loon le' thib mbi' ta'xit' daa loo men, mén co' nac jef co' mas
fiibe' loo rye nguley' no loo meén co' nac maistr che'n ley co' mxo'f Moisés loo men. No
axta quexu' que' fals meéna daa par guthxt' meéna daa, daa co' mbal ydal loo izlyo' ndxe'
xalque' ndxaal chol men. 1°No ta'xt' ména daa, daa co' mbal yaal loo izlyo' ndxe' xalque'
ndxdaal chol men, loo mén tith co' inacte men nacién Israel par xiis no mena daa. No ta'
meéna chenen axtaque' que' ména daa loo thib cruz. Per co'se' ngolo son huiz nguth daa,
daa ryo xban lath meén nguth.

Xna' Cob ryop Juan mna'b loo Jests li Jestis thib favor loo ryop myen'.
(Mr. 10.35-45)

20 Sya, mbii gax xa'got co' nac sa'l Zebede, xa'got co' nac xna' Cob no Juan, loo Jesus
con Cob no Juan. Mdub xib xna' myen' loo Jests. Mna'b xna' myen' loo Jesds. Ndxab
xna' myen'":

—Tad, bli U' favor loon.

21Jests mnibdi's loo xna' myen'. Ndxab Jesus:

—;Coén ndlya'sl li na, ey?

Xna' myen' ndxab loo Jesus:

—Co'se' fiibe'pe' U' loo nu' loo izlyo' ndxe', ta' U' lugar gac thib xgan' daa sindico no
gac tedib xgan' daa juez co' lyath no U' hora. Con'ate no més ndlyazen, Tad.

22 Per Jesus mcab loo xna' myen' no loo myen'. Ndxab Jesus:

—Axtane' ne' fiee gu' cén ngue na'b gu' loon. Nibdizen thib con'loo gu': ;X4 nee gu'?
(Ché' tac gu' no ché' xec gu' tyactii gu' xalque' gac yaltii co' xec daa gac loon le'n huiz
ndxe' co' nac xalque' co'se' gu meén thib taz nit cuan' huan nala, ca'? No jché' tli gu' ryes
gath gu' xalque' gaca loon yé' huize', ca'?

Myen' mcab loo Jesus. Ndxab myen':

—Xec nu', pues.

23 Jestis mcab loo myen'. Ndxab Jesus:

—Licpe' ba'i, le'i gac loo gu' le' gu' tyactii tin' xalque' gac yaltii tin' loon yé' huize'
axtaque' gath gu' xalque' gath daa. Per con' co' ndlya's gu' gac gu' xal thib sindico no
xal thib juez par fiibe' no gu' daa, inacte con'a cén chenen par tan lugar loo gu' gaca tataa
loo gu'. Ndxe'leque', mén co' gac xal juez no xal sindico co' fiibe' no daa, ména nac men

co' gunee lezo' xuden Diox, no meén co' mdoo lezo' xuden Diox gac meéna xal sindico no
xal juez co' lyath no daa co'se' fiibe'en loo men nacién Israel.

24 Co'se' mbin taasi' myen' xin' mté'th Jests con' ndxab Cob no Juan no xna' Cob no
Juan loo Jesus, ngocloo tin' myen' loo ryop hues Cob Juan. 25Co'se' gunee Jesus ndxecloo
myen' loo Juan no loo Cob, ngurez Jesus ryete myen'. Ndxab Jests loo myen":

—Com le' gu' nda'le' cuent no nonque' gu' le' meén co' fiibe' loo chol nacién loo izlyo'
ndxe', ména fiibe' yee loo men co' nac che'n nacién par yende ché fiii loo men co' fiibe'.
Le' rye men co' nac mds men roo men xen lath rye nacién loo izlyo' ndxe', lomisque',
fiibe' yee mena loo meén che'n nacidn. 26 Per part cén che'n gu', ne'lide gu' tataa lath
gu'. Ndxe'leque', gu' co' ndlya's fiibe' loo xtaa gu' no gu' co' ndlya's gac mén roo no men
xen lath xtaa gu', gu'a gac men co' li sirv loo xtaa gu'. 27 No chol gu' co' ndlya's iibe' loo
xtaa gu', no co' ndlya's tyoo ner no tyoo naa loo xtaa gu', gu'a gac xal thib moz loo xtaa
gu'. 28 Gu'a ndxaal li xalque' ndlin. Tac daa ne'ngal yaalte loo izlyo' ndxeé' par li men sirv
loon. Ndxe'leque', daa mbal yaal loo izlyo' ndxe' par lin sirv loo men no par le'le' daa ta'
yalnaban daa loo yalguth xal mén co' nguix cén che'n thib con' co anze'f ntac. Tataa lin
par lyd' huax men loo con' ryes por cén chenen.

Jestis mteyac chop xa'bi' co' ngoc mén sieu.
(Mr. 10.46-52; Lc. 18.35-43)
29 Co'se' nda ro' Jestis con myen' xin' mté'th Jesus ro ciuda Jericé par quée Jesus ned
ciuda Jerusalén, anze'f thib mén nda nque xis Jesus.
30Ned nda Jesus, ndub chop mén sieu ro ned. Co'se' mbin meéna le' Jests nde riid, cabii
ngurez ména. Ndxab mena:
—Tad, U' co' nde bin David co' ngdc rey pdla, gulat lezo' U' gunée U' nu'.
31Co'se' fiee men co' nda nque xis Jestis mbez yée ryop mbi' sieua, ména mbyoo ryop
mbi' sieu par cued, ya ne'cozeede ryop mbi'a mas. Per ndxe'leque’, ryop xa'bi' sieua sate
maés cabii mbez yee. Mbez ryop xa'bi' sieua:
—Tad, U' co' nde bin David co' ngoc rey pdla, gulat lezo' U' gunee U' nu'.
32 Sya, nguled Jests ned. Ngurez Jesus ryop xa'bi' sieua. Mnibdi's Jesus loo xa'. Ndxab
Jesus:
—;Cén ndlya's gu' linon gu', a', ey?
33 Ryop xa'bi' sieua mcab. Ndxab xa' loo Jesus:
—Nu' ndlya's gac nu' hui' nu', Tad.
34 Sya, mblyat lezo' Jesds guneée Jesus ryop xa'bi' sieua. Ante mbuaal Jests ngudloo
ryop xa'. Chaa, mdub xnii ngudloo ryop xa'. No ndxe'sleque' mbui' ryop xa'. Ngoloa,
mxen ryop xa'bi' co' ngoc sieu ned. Nda nque xa' xis Jesus.

21

Jests nzole' ned nda par ciuda Jerusalén.
(Mr. 11.1-11; Lc. 19.28-40; Jn. 12.12-19)

1Co'se' yamerle' nde zin gax Jesds con meén co' nda nque xis Jesus ro ciuda Jerusalén,
mzin Jesus con mena yeez Betfagé co' nziri' gaxte co'te' ndub thib yii co' lee yii che'n yaa
oliv. Tya, mtel' Jesus chop myen' xin' mté'th Jesds par ya myen' thib mandad le'n yeez
Betfagé. 2 Ndxab Jesus loo ryop myen':

—Huaa gu'le'n yeéez chu'th co' nziri' go'. Tua' zyal gu' thib burrgol con xin' burrgol co'
ndoo quedd'. Fxac gu' burrgola. No ye'th no gu' burrgol con xin' burrgol tre'. 3 Chele'
chol meén fiee loo gu': ;Chonon ngue xac gu' burrgol ba'?, gab gu' loo ména: Tad na'
nquin ma'. Sya, mena la' ye'th no gu' ma' loon.

4Ngoc con'a loo Jesus par ngdcque', no mdyaaque', no mdubque' di's co' gunii thib xa'
co' mde'th di's co' ndxab Diox co'se' mque' xa'a ye's loo libr co' nac xti's Diox, di's co'
mbez:

5Guuz gu' loo mén ciuda Jerusalén: Hui' gu' nexa. Mbi' co' nac rey gu' nde loo gu'.

Anze'f nado' nac mbi'. No ndub mbi' thib burr yén' co' nac xin' thib burrgol co' ndxe'

yé'.

6Sya, mxen ryop myen' xin' mté'th Jests ned. Nda li myen' xal mnibe' Jesus loo myen'
li myen'. 7 Ndye'th no myen' burrgol con burr yen'. No nabe'ste mtoxcua' myen' co'te'
tyub Jesus con xab myen'. Ngoloa, mquée Jesus burr yén'a. 8 Le' rye meén co' nde nque
xis Jesus na, msil' ména xab meéna xtau' ned par riid Jests loo xab mena tant mdyac lezo'
meéna fiée mena Jests. Le' taamas meéna na, mcho' laa yaa yin. No mdoo meéna laa yaa
yina ro ned co'te' riid Jesus tant ndyac lezo' mena fiee meéna Jesus. ° Sya, rye men co'
nda no Jesus, mtlo mena, mbez yée mena. Le'le' mbez yée men co' ndoo ner loo Jesus.
No le'le' mbez yee meén co' ndoo nque ned xis Jestis. Mbez ména:

—Mbi' roo mbi' xén nac mbi' co' nac bin David co' ngoc rey péla. Toloque' gab na' di's
natud' no di's roo di's xén cén che'n mbi' co' mtel' Diox: jAy, Dio's! Anze'f Diox roo no
Diox xén nac Tad Diox.

10 Co'se' ngdo no Jesus rye men co' nda no Jesus ro ciuda Jerusalén, rye men ciuda
Jerusalén ngro' che liz mén. No mbyaa mbye'th lezo' mén. Mbez meén loo xtaa men:

—;Ché mbi' nac mbi' co' nde go', yoo?

11Le' mén co' nde no Jesds na, mcab. Ndxab ména loo mén ciuda Jerusalén:

—]Jesus co' nde'th di's co' ndxab Diox co' nac mbi' che'n yéez Nazaret che'n laaz men
galile na.

Jesuis mblo' che mén no md' le'n templ par mbembii templ.
(Mr. 11.15-19; L. 19.45-48; Jn. 2.13-22)
12Ngoloa, ngoo Jesus le'n templ che'n Diox. Mblo' Jests rye men co' ntho' le'n templ
no rye meén co' ndi' le'n templ. No mtexyath Jests rye mes che'n meén co' nsil tmi. No
mtexyath Jesus asient co'te' ndyub meén co' ntho' palomxtil'. 13 Ndxab Jests loo ména:

Loo libr co' nac xti's Diox ndub di's co' mbez:
Lizen o templ daa ngro' lée co'te' cuez men daa.

Per gu' co' ntho' tre' no gu' co' ndi' tre', ale mbli gu' le' templ daa ngoc xal thib lyo'
che'n huan'.

14 ath ndxac con'aloo mén le'n templ, mbii gax pld men sieu loo Jests no mbii gax pla
men renc loo Jesus par teyac Jesis mena. Jesus mteyacque' mena. 15Co'se' gunee meén
co' ngoc jef co' mas fiibe' loo rye nguley' no men co' ngdc maistr co' mblu' cén che'n
ley co' mxo'f Moisés loo mén tiempa yalguzye' co' mbli Jests, no co'se' ndxon mena le'
myen' bix mbez yée, mbez myen' bixa: Mbi' roo no mbi' xen nac mbi' co' nac bin che'n
David co' ngoc rey péla, anze'f ngocloo tin' ména gunee ména Jesus. 16 Ndxab meéna loo
Jesus:

—;Ché' ndxonl con' mbez myen' bix ba', a'?

Jesus mcab loo ména. Ndxab Jesus:

—Aa. Ndxonquena. ;Ché' tarte lab gu' loo libr co' nac xti's Diox co' nda' cuent xal nac
di's co' mbez myen' ba', ca? Loo libr ndub di's co' mbez taandxe':

Luu mbli le' myen' bix no rye mbeto' co' be' ndxaaz ndxol' ro labans co' nac di's roo

di's xen co' ngue te'th myen' cén chenen.

17 Ngoloa, mxen Jesus ned. Mbii Jesus ciuda Jerusalén con myen' xin' mté'th Jesus.
Ndyaa Jesus le'n yeez Betafi. Le'n yéeza mdat Jesus yal'a.

Jestis ndxab: Loo yaa ngudyuug co' yende xlé loo, thidtene ya ne'tolode ta' yaa ngudyuug xIe.
(Mr. 11.12-14, 20-26)

18 Co'se' ngo nii izlyo' tedib huiz co' nde nquea, mxen Jests ned. Nda Jesus par ned
ciuda Jerusalén tedib vez. Lith ndoo Jests ned nda Jesus, mblyan' Jests. 19 Le'pe' nda
riid Jesus tya, guneée Jesus thib xan' yaa ngudyuug co' ndoo gax ro ned. Sya, ngua tee hui'
Jests loo yaa ngudyuuga, bel'que' pa ndoo ngudyuug loo yaa par hua Jests ngudyuug.
Per co'se' ngua tee hui' Jests loo yaa, ante laa ndoo loo yaaa. Sya, ndxab Jesus loo yaa
ngudyuuga:

—Desde nalle' par delant ya ne'ta'del xIé thidtene, ndee.

Texal ngolo ndxab Jesus di'sa loo yaa ngudyuug, ale be' nzi hui' myen' xin' mté'th
Jesus, setilte mbiiz yaa ngudyuug. 20 Co'se' ngolo gunee myen' xin' mté'th Jesus tataa
ngoc con' mbli Jests, ante mbui' myen' no ante gunaa myen'. Sya, mnibdi's myen' loo
Jesus. Ndxab myen":

—Tad, ;x4 mod chonon ale setilte mbiiz yaa ngudyuug ba', a'?

21Jestis mcab loo myen'. Ndxab Jests loo myen":

—Licpe' ba'i, na nii loo gu": Chele' gu' yila's loon no ne'gac chopte lezo' gu' loo cén
chenen, le' sya, iante gac gu' li gu' xal mblin loo yaa ngudyuug ba'. Ndxe'leque', gu' gab
loo yii co' ndub go': Yii, biiche tua'. Huaa tyub le'n nitt4'. Tataaque' gaca loo gu'. 22No
ryete con' co' fia'b gu' co'se' cuez gu' Diox, chele' gu', licque', ndxela's loon no ndxap gu'
yalxla's loon, le' sya, Diox lique' le' gu' que no ryete con' na'b gu' loo Diox.

Tré' ndlu'le' Jesus nac xa' co' fiibe'pe’.
(Mr. 11.27-33; Lc. 20.1-8)

23 Sya, ngoo Jesus le'n templ. Lath ngue lu' Jestis men co' nac cén che'n xti's Jests no
co' nac cén che'n xley' Jests, ngua gax men co' ngoc jef co' mas fiibe' loo rye nguley', no
meéngool co' fiibe', no co' ndyoo ner, no co' ndyoo naa, loo meén nacién Israel loo Jesus.
Mnibdi's ména loo Jesus. Ndxab ména:

—;Ché mnibe' lool mblil con' mblil nd'a no pa ngua té'thl par ngéc mblil con'a, ne,
a'?

24Jestis mcab loo ména. Ndxab Jesus:

—Daa, ne, nibdiz thib con' loo gu' fieene' ché' tac gu' cab gu' loon. Chele' gu' gic cab
gu' loon, sya, daa, ne, nii loo gu' ché mnibe' loon mblin con'a nd'a. 25 Co'se' mbi'th li
Juan Bautist bautizar men, ;ché mnibe' loo Juan Bautist mbi'th li Juan Bautist bautizar
men, a'? ;Ché' Diox mnibe' loo Juan mbi'th Juan o ché' nzo ché men co' nziri' loo izlyo'
mnibe' loo Juan, ca'? ;Xa nee gu'? Fcab gu' loon.

Co'se' mbin ména tataa mnibdi's Jesus loo ména, mtlo ména, mdoodi's no ména xtaa
meéna. Ndxab mena loo xtaa ména:

—Chele' na' gab: Diox mnibe' loo Juan, sya, fiee Jesus loo na': Chele' Diox mnibe' loo
Juan, ;chonon ne'ngala'ste gu' loo con' mbli Juan, sya? Aa, que tont gu' se. 26 No chele'
na' gab loo Jesus nzo ché mén mtel' Juan, sya, que nzo ne'fiee lezo' na', na' zyebque' por
meén co' nziri' ba'. Tac ryete mén ba' ngola's le' Juan Bautist guniique' cén che'n Diox no
mde'thque' Juan cén che'n Diox.

27 Con'a, mcab meéna loo Jests. Ndxab ména:

—Ne'neede nu' ché mtel' Juan.

Sya, ndxab Jesus loo mena:

—Ne' daa ne'niide loo gu' ché mnibe' loon mblin con' mblin na'a, no con' ndlin loo
meén, no chol con' ndlu'en loo mén.

Jestis ngue tetac di's loo mén cén che'n ryop myen' co' mnibe' xud loo.

28 Jesuis ndxab loo meéna:

—Nde niin thib con' loo gu' fieene' cén fiee gu' cén che'n di's co' nde niin loo gu'
ndxe': Ngo thib mbi' co' ngdp chop xgan'. Ndxab mbi' loo thib xgan' mbi': Xgan', huaa
li zin' loo lus uv na' nalze. Huaa laa uv loo lus uv. 2° Xgan' mbi' mcab loo mbi'. Ndxab
xgan' mbi' loo mbi': Indlyasten gan. Per ngoloa, mse' mbyodo xttiuz mbyodo. Ngua que
mbyoo zin' loo lus uv.

30Ngoloa, ngua fiibe' mbi' loo tedib xgan' mbi' par ya xgan' mbi' zin'. Lomisque', mcab
xgan' mbi' loo mbi'. Ndxab xgan' mbi': Neeca, Tad, nal gan. Per mbyoo nguri'th nza di'sa.
Ne'ngade mbyoo zin'.

31 Latha, chaa, ndxab Jesus loo ména:

—Gunee gu' loon. De loo ryop hues mbyoo, ;ché mbyoo, licque', mbli con' mblya's
xud mbyoo, a'?

Meéna mcab loo Jesus:

—Mbyoo nera mbli con' mblya's xud mbyoo.

Sya, ndxab Jesus loo mena:

—Aa. Licque' nac con' co' nee gu' ba'. Yende cén niin loo gu'. No, licpe' ba'i, na nii
loo gu': Le' meén co' ndli cobrar cén che'n contribucién, no mengot co' mbli yalburrid,
mena, ndxe'leque’, yoo loo cén che'n Diox par fiibe'pe' Diox loo mena ndoore' tyal gu'
no ta' gu' lugar par fiibe'pe' Diox loo gu' loo cén che'n Diox. 32 Tac Juan Bautist mbi'th
lu'le' loo gu' x4 mod ndxaal que tee ban ndac gu'. Ne'ngala'ste gu' di's co' mblu' Juan
loo gu'. Per ndxe'leque', men co' ndli cobrar cén che'n contribucién no mengot co' mbli
yalburrid ngola's loo di's co' mblu' no co' mde'th Juan. Per part cén che'n gu', mastale'
gunee gu' ryete con' co' ngoc le'n tiemp ndxe', ne'nglaade yéc gu' no ne'nglaade lezo'
gu' loo ryethe xquin gu' no xtol gu' par nse' gu' mod co' ndxap gu' par, bel'que', ngala's
gu' loo Juan no ngala's gu' loon.

Jestis ngue tetac di's loo mén cén che'n moz co' ngoc moz ye'rsin'.
(Mr. 12.1-12; Le. 20.9-19)

33 Bin gu' c¢én che'n tedib di's co' nde tetaquen loo gu' ndxe', ne: Ngo thib mbi' co'
mque no thib ranch co'te' mxen' mbi' lus uv loo xyon mbi'. Ngoloa, mblo mbi' yaaloo
dib vuelt ro xyon mbi'. Mtoxcua' mbi' thib tanc par yoo nit uv co'se' co' mbi' nit uv.
Mtoxcua' mbi' thib yoobé' par quée men par la's men loo xyon mbi'.

Ngoloa, mda' mbi' xyon mbi' cuent rol loo thib ned meén, mén co' ndli zin' loo lus uv.
Ngoloa, mxen mbi' ned. Mdee mbi'. Nda mbi'. 34 Co'se' mzin tiemp co' gac rol cosech
che'n uv che'n mbi', mbi'a mtel' moz mbi' par fia'b moz no caaya' moz uv co' gac cuent
rol co' gac che'n mbi'a. 35 Per ndxe'leque', mén co' mbli zin' loo lus uva mxen moz mbi'.
No mtin ména moz mbi'. No mbeth ména ndxep moz mbi'. No mbuaa'd quée mena
taandxep moz mbi'. 3¢ Mbi' co' nac xuan' lus uva mbere, mtel' taamasre' moz loo moz
co' ngua nera. Per mén co' mbli zin' loo lus uva lomisque' mbli loo mbryop ned moza.

37 Por lult, mtel' mbi' co' nac che'n lus uva xgan'pe' mbi'. Mbli mbi' xttiuz: Yende cén
li no ména xgan' daa. Ndxab mbi' loo lezo' mbi': Peser gap meéna mod fiee mena xgan'
daa. 38 Per co'se' fice ména nde xgan' mbi' co' nac che'n lus uva, le' sya, men co' ndli zin'
loo lus uva, ména ndxab loo xtaa mén:

—Hui' gu' nexa. Mbi' ba' nac mbi' co' yan' no yoo co' nac che'n lus uv ndxe'. Ya' gu'
nda yuth na' mbi' par gac che'n na' yoo lus uv ndxe'. 39 Por lult, mxen men co' mbli zin'
loo lus uva mbyoo co' ngoc xgan' mbi'a. Mblo' ména mbyoo thib lad ro yoo lus uv. No
mbeth ména mbyoo, tya.

40 Ngolo mdoodi's Jesus loo mena tataa, mnibdi's Jests loo meén co' ngoc jef co' mas
fibe' loo rye nguley', no loo mengool co' fiibe', no co' ndyoo ner, no co' ndyoo naa loo
men nacién Israel. Ndxab Jesus loo ména:

—Co'se' yi'th mbi' co' nac xuan' yoo lus uva, jxd nee gu'? ;Cén li no mbi' men co' mbli
zin' loo yoo lus uva, sya, a'?

41 Ména mcab loo Jesus. Ndxab ména:

—Mbi' co' nac che'n lus uva guth ména. Ne'lyatte lezo' mbi' fiee mbi' mena. No yilo
guth mbi' meén ye'rsin'a, ta' mbi' xyon mbi' loo tedib ned mén co' li zin' loo xyon mbi'.
Ména gac men co', licque', li rol uv co' gac che'n mbi' co'se' gaal tiemp laa meén uv.

42Jestis mcab loo ména. Ndxab Jesus:

—;Ché' thidtene tarte lab gu' di's co' ndub loo libr co' nac xti's Diox ca? Hui' gu' nexa.
Di's mbez taandxe':

Quee co' mblobii albatiil thib lad, leque queea mbli sirv par ngoc queea quee scuadr
co' mdub squin yoo. Yub Tad Diox mbli con'a. No por cona, ante ngiii' na' no ante naa
na' xal mbez di's ndxe' loo con' co' ngoca.

43 Cona, ngue niin loo gu: Prob gu' izlyo'. Ngoc che'npe' gu' par yoo gu' loo cén che'n
Diox par fiibe'pe' Diox loo gu'. Per nalle' Diox ne'tolode tyal no ne'tolode ta' Diox lugar
loo gu' yoo gu' loo cén che'n Diox par fiibe'pe' Diox loo gu'. Ndxe'leque', Diox tyal no

ta' Diox lugar loo mén par yoo mén loo cén che'n Diox par fiibe'pe' Diox loo men, men
co' li co' fiibe'pe' Diox loo mena xalque' mbli men co' mbli rolpe' uv che'n mbi' co' ngoc
che'n xyon lus uva. 44 Le' cén che'n quee, co' nee di's nacpe' daa na, mén co' yixud loo
queea, co' nee di's, nden' ména ngoc nguaal con' cdn chenen, mena lyux xal thib yét co'
aye'thax ndxac co'se' ndlyé' yet. Le' loo men co' lyaa queea na, co' nee di's nac daa, daa
telux mena xal co'se' ndlé' ndoo quee thib con'.

45 Co'se' mbin meén co' ngoc jef co' mas mnibe' loo rye nguley' no meén co' ngdc men
xley' farise di's co' mtetac Jests loo mena, nazab ngulaa di'sa le'n lezo' ména. Mden'
meéna no mda' mena cuent le' Jesis mtetac di's cén che'n ména. 46 Co'se' mbin meéna
di'sa, capas meéna tyenxu' mena Jesus. Per nzyeb ména fiee meéna men co' nziri' no Jesus.
Tac men co' nziri' no Jesds ante ndli xtuz cén che'n Jesus le' Jesus ante ndyoodi's di's
co' mnibe' Diox loo Jesus par tyoodi's Jesus di'sa.

22

Jestis ngue tetac di's loo mén xal co'se' nselya' thib ned myen',

1 Mbere Jesus, mtetac Jesus di's loo mén tedib vez. Ndxab Jests loo meén co' nziri' loo
Jesus:

—Nde niin thib con' loo gu': 2 Diox co' fiibe' loo mén nac xal thib rey co' mbli thib
fandang che'n thib xgan' rey co' mselya'. 3 Mtel' rey moz rey par ngua li moz convid
men no par li moz avis loo meén co' ngoc convid par yi'th lyath no meén mbi' loo fandang
che'n mbyoo co' mselya'a. Per mén co' ngoc convida ne'ndalte ngui'th. 4 Mbere rey co'
mbli nab fandanga, mtel' rey tedib cua' moz. Ndxab rey loo moz: Huaa gu' no guuz gu'
loo men co' ngodc convida yi'th meéna fandang, le' rey ngolole' mbli nab con' hua men.
Le' rey mbli mandad mbeth mén ngon no taamas mé' nacha'. No ryete con' hua meéna
ya ngolole' ngoc nable'. Guuz gu' loo ména li mena purad yi'th meéna fandang co' nac
yalhua. 5 Per meén co' ngua li moz convida, co' ngua lile' moz avis looa, ne'ndalte meéna
ngui'th ména. Ne' ne' ngli mena cas di's co' ndxab moz. Ché meéna nda ta' vuelt loo xyon
meéna. Ché meéna nda loo rsin' ména. ¢Le' taamas meén co' ne'ndalte nga fandang che'n
mbyoo co' mselya'a na, ména mxen moz rey. Ale mbli mena ngoc nguaal con' con moz
rey axta mbeth ména mozrey. 7 Co'se' gunée rey tataa ngoc con'a, anze'f ngocloo tin' rey
axta mtel' rey solndad rey par ngua yuth solndad meén co' mbeth moz rey. Mtec solndad
liz ména no laaz mena, ne. 8 Ngoloa, ndxab mbi' co' nac reya loo tedib cua' moz: Ryete
con' ngolo ngoc nab co' nac che'n fandang par selya' mbyoo daa ndxe'. Huenque' mbli
meén co' ngoc convida ne'ngui'thte meén. Tac inzyalte ména no indxaalte mena ngui'th
meéna loo fandang na' ndxe'. Mas huen huaa gu'. Huaa tau' gu' loo rye men co' iiee gu'
riid rye ned. No guuz gu' loo mena yi'th mena loo fandang na' ndxe'. 19 Sya, ngro' moz.
Ngua thop moz ryete mén co' mzyél' moz, mén co' ngdoc men ndac no men co' ngoc men
ye'rsin', par yi'th ména fandang che'n mbyoo co' mselya'a. Mbi'thque' meéna axta mzye
le'n nyoo liz mbi', tant thib men mbi'th.

11Sya, ngoo rey le'n nyoo. Xée mbui' rey loo rye mén co' mbi'th, meén co' ngoc convida.
Gunée rey ndub thib mbi' xi'th rye ména. Per rey gunée inocte mbi' xab mbi' co' ndxaal
goc men co'se' ya men thib fandang che'n thib ned myen' co' nselya'. 12 Ndxab rey loo
mbi'a: Amiu, ;x4 mod mblil ngool tre' no inoctel xabl co' ndxaal ngocl par ngui'thl loo
fandang che'n myen' co' nselya', a'? Per mas quee lezo' mbi'a xeée mdub mbi'. Ne'ncabte
mbi' loo rey. 13 Sya, ndxab mbi' co' ngoc reya loo moz mbi' co' ngue li mandad loo mes:
Quedd' gu' ya' mbi' ba' no quedd' gu' nii mbi' ba'. No caa mbi' ba'. Blo' gu' par fuer
loo yal'cuau. Tya gén' mbi' no hua le mbi'. 14 Tataa mod ndli Diox, ne, par ndxon huax
men cén che'n Diox par yoo meén loo cén che'n Diox par fiibe'pe' Diox loo mén. Per ale
ndxe'leque’, ndxepte mén nzo co' mdyal ngoo loo cén che'n Diox. Ména ngoc meén co'
mcuipe' Diox par fiibe'pe' Diox loo ména.

Mén xley' farise mnibdi's con che'n impuest loo Jesus.
(Mr. 12.13-17; Lc. 20.20-26)

15 Ngolo mbin men xley' farise di's co' ndxab Jesds, mxen mena ned. Ndyaa mena.
Sya, thidte ngdc mena. Mdoodi's no ména xtaa meéna par gab ména chol di's loo Jesus
par bel'que' tataa mod li mena par gaal di's men Jesus no tataa mod li meéna gan par
quext' que' fals meéna Jests. 1¢ Por lult, mtel' ména ndxep men co' nqueltaa loo cén
che'n xley' ména con taandxep mén co' ngoc thib ned men co' ngro' lée partid herodist
loo Jesus par tyoodi's no mena Jesus. Sya, ndxab ména loo Jesus:

—NMaistr, nu' non no naneeque' nu' le' U', licque, ndyoodi's co' nac di's licpe'. No
licque' nac ned co' ndlu' U' par yoo men loo c¢én che'n Diox. Mds de cona, nonque' nu'
no naneeque nu' yende ché mport nzo lezo' U' con' co' mbez meén loo U'. Ne' ne' indla's
U' men par fiee U' xal nac mod co' ndxap men. Ne' ne' indla's U' xal flaa meén. 17 Per
nalle' gunee U' loo nu' jché' tli huen ta' nu' tmi o quix nu' tmi cén che'n contribucién
loo mbi' co' nac gobiern co' ndub le'n ciuda Rom o ché' indxaalte quix nu'i? ;Xaa nee
u'?

18 Per Jesus mden' lezo' no mda' Jesus cuent le' ména asembli mcua'n mena mod par
gaal di's ména Jesus par yigaa Jesus loo mena. Sya, ndxab Jesus loo ména:

—Aa men xley' farise, susque' ndxac gu' ntembii gu' ro gu' no ntembii gu' xti's gu'
loon. ;Chonon asendli gu' ncua'n gu' mod par gaal di's gu' daa par yigaa daa loo gu', a'?
19Blu' gu' thib pes co' nguix gu' cén che'n contribucidn loon. Neene'.

Sya, ngua xi mena thib pes par mblu' meén pesa loo Jesus. 20 Co'se' gunee Jesus pesa,
mnibdi's Jests loo ména. Ndxab Jesus:

—;Ché che'n gunab co' ngue loo pes ndxe' no ché che'n lée co' ngue loo pes ndxe',
a'?

21 Ména mcab loo Jests. Ndxab ména:

—Gunab ba' no lée ba' nac che'n gobiern co' fiibe' yée loo na'.

Jesus ndxab loo ména:

—Aa. Pues, fta' gu' con' co' nac che'npe' gobiern co' fiibe' loo gu' par caa gobiern
che'n gobiern. No fta' gu' con' co' nac che'npe' Diox par caa Diox.

22 Co'se' mbin mena tataa ndxab Jesds loo men, ante mbui' ména no ante gunaa meéna
cén che'n Jests. Xexte mxen mena ned. Ndyaa mena. Taate mbla' mena Jesus tya.

Meén xley' saduce mnibdi's loo Jesus: ;Ché', licque', ryo xban mén?
(Mr. 12.18-27; Lc. 20.27-40)

23 Leque huiza ngua pld men co' ngdc men xley' saduce loo Jesus co'te' nzo Jesus par
la's mén cén ngue li Jesis. Mena ngola's no mbez ména: Pa ryo xban meén. Yende ché
meén ryo xban. Tataa mod mdub nii ména par aseli ména ndxab meéna thib con' loo Jests
par gaal di's meéna Jesus. Ndxab ména:

24 —Maistr, Moisés mtan' di's loo nu' chele' thib mbi' co' mselya' nguth no ne'ndante
xa'got mbi' xin' mbi', le' sya, hues mbi' selya' con xa'got viuda par que no xa'gota xin'
mbi'. Sya, yoo cuent xin' mbi' nac mbed co' tyan xa'got viuda con hues ndlyo mbi'.
25 Pues lath nu' ngo gaz mbi' co' ngoc hues. Mbi' ndlyoa mselya'. Lath xtau'a, tee yath
mbi'. Per mbi' ne'ndante xin' con xa'got co' ngoc sa'l mbi', ;1é'? Mbyan' xa'gota viud.
Ndoole' hues mbi' co' nde nque xis mbi' mcaaya' xa'got viuda. 26 Lomisque', nguth mbi'a.
Ngoloa, mbyan' xa'gota viud tedib vez. Ndoole' tedib hues mbi' co' nde nquea tee caaya'
xa'gota. Lomisque', nguthgue' mbi'a, ne. Lomisque', ngoca loo taamas myen' axta nguth
rye gaz hues myen'a. 27 Ngolo nguth rye gaz hues myen'a, tee yath xa'gota, ne. 28 Nalle'
gunee loo nu', co'se' ryo xban rye hues myen' co' ngutha, ;ché myen' gac sa'lpe' xa'gota
por mque no xa'gota rye gaz hues myen', a'?

29 Jesis mcab loo ména. Ndxab Jesus:

—Aa, que tont gu'se. Thidtene ncuau lezo' gu', ndee. Nazab ndli gu' xtiuz. No inalide
ngue li gu' xtliuz. Tatua' ndli gu' xttuz tac inda'de gu' cuent co' huenleque' di's co' ndub
loo libr co' nac xti's Diox. Ne' ne' inda' gu' cuent co' nac con' roo no con' xen co' ndxap

Diox la's nii Diox no la's ya' Diox. 30 Tac co'se' gac huiz co' ryo xban men nguth, mén
co' ngoo loo cén che'n Diox, huiza ya ne'berede mena, selya' mena tedib vez. Huiza no
tiempa gac meéna xal angl che'n Diox. 31 Per cén che'n xal ndli gu' xttiuz no xal mbez
gu'le' meén co' nguth ne'ryo xbante, ;ché' tarte lab gu' di's co' ndub loo libr co' nac xti's
Diox co' gunii yub Diox loo mén péla, ca'? Diox ndxab taandxe':

32 —Daa nac Diox che'n xudgool gu' Abraham, Isaac, no Cob.

Hui' gu' nexa. Yende mod gac Diox Diox che'n meén co' ndxelo ndxelux co'se' fieei loo
meén. Por cona, non na' le' Abraham no Isaac no Cob naban co'te' ndyaa xa' tac Diox

mbez nac Diox Diox che'n xa'a.
33 Co'se' ngolo mbin meén co' ngureri' tataa ndxab Jesus, ryete meén ante mbui' no ante

gunaa xal ngoc di's co' mblu' Jesus loo men.

Mén xley' saduce mnibdi's loo Jestis con mds ndli precis ndlya's Diox li mén, co' nac co' mnibe'
Diox loo men.
(Mr. 12.28-34)
34Co'se' mbin men xley' farise le' Jesus mbli gan par ya ne'tolode ndoodi's mén xley'
saduce con Jesus, mbere mén xley' farise, mqueltaa men xley' farise tedib vez loo Jesus.
35Sya, thib mbi' co' ngdc men xley' farise co' ngdoc maistr co' ndlu' cén che'nley co' mxo'f
Moisés loo men tiempa nzo xi'th mena. Mbi' mblya's ngaal di's mbi' Jests par fiee mbi'
fieene' ché' tagaa Jesus loo mbi' con di's co' cab Jests. Mnibdi's mbi' loo Jests. Ndxab
mbi':
36 —Maistr, ;chd di's nac di's co' mas ntac co' fiibe' loo ley co' mxo'f Moisés loo men,
a'?
37 Jestis ndxab loo mbi' co' ngdc maistra:
—Di'sa nac di's co' mbez: Fque' lezo' gu' Tad Diox gu' dib nzo yéc gu', no dib nzo lezo'
gu', no dib nzo xttiuz gu'. 38 Di'sa nac ner di's co' mtan' Diox loo men loo ley co' mxo'f

Moisés loo men. No nac di'sa di's co' mas ntac no co' més fiibe' loo men. 39 Le' di's co'
nac mbryop di's co' nde nque loo ner di'sa na, lalque' nac xal ner di'sa. No mbez di's

ndxe' loo men: Fque' lezo' gu' guneée gu' hues xtaa gu' xalque' co'se' leque gu' ngue lezo'
nee gu' gu'. 40 Ryop di's co' taandxe' mbez no co' ndlu' loo men, ryop di's ndxe' nac
di's co' mnibe' Diox loo Moisés par mbyan' di's ndxe' loo ley co' mxo'f Moisés loo men.
Lomisque' nac di's ndxe' con di's co' gunii Diox loo men co' mde'th di's co' ndxab Diox.

Jestis mnibdi's loo mén xley' farise. Ndxab Jesus: ;Chd xin nac Crist ndli gu' cuent, a'?
(Mr. 12.35-37; Lc. 20.41-44)
41 Lath be' nziri' men co' nac xley' farise loo Jesus, 42 Jesus mnibdi's loo ména. Ndxab
Jesus:
—;Xanee gu'? ;Cén ndli gu' xtluz cén che'n Crist? ;Chd xin nac Crist, a'?
Ména mcab. Ndxab meéna loo Jesus:
—Crist nac xgan' David co' ngoc rey pdla.
43 Sya, ndxab Jesus loo ména:
—Chele' Crist nac xgan' David, ;chonon ndxab David por cén che'n Xpii Natd' che'n
Diox le' Crist nac yub Tad che'n David, sya? Tac David ndxab:
44 Tad Diox ndxab loo Tad daa: Ftub cuaten axtaque' lin le' ryete men co' nac men
ngolo ngola's che'nl gac nado' lool.
45 ;X4 mod ndli gu' cuent nac Crist xgan' David co'se' leque yub David mbez: Tad daa,
loo Crist, sya? ;Mda yob yéc gu', na?
46 Yende ché mena ngéc ncab nec thib di's loo Jestis. No desde huiza par delant nec
thib mena ne'tolode ngli ryes fiibdi's ména taamas con' loo Jesus.

23

Jests ngue zib quii mén xley' farise. No ngue zib quii Jesus mén co' ngoc maistr co' ndlu' con
che'n ley co' mxo'f Moisés loo meén.
(Mr. 12.38-40; Lc. 11.37-54; 20.45-47)

1Sya, ndxab Jesus loo mén co' ngureri' loo Jests no loo myen' xin' mté'th Jesus:

2 —Le' maistr co' ndlu' cén che'n ley co' mxo'f Moisés loo mén nacién Israel no men
xley' farise, anze'f ndli ryop ned men ba' cuent le' ména ngue no zin' co' nac zin' co'
ndlu' men cén che'n ley co' mxo'f Moisés loo men. 3 Cona, ngue niin loo gu'": Ftubdi's gu'
loo di's co' mbez men ba'. No bli gu' co' fiibe' mena. Per ne'que tee lide gu' xal nac mod
co' ndxap meén ba'. Tac ména fiibe' loo men li men thib con'. No leque ména indlide con'
xal fiibe' mena li taamas men. 4 Nde niin tedib con' loo gu': Co'se' ndli mén ba' tataa,
ndli meéna xal co'se' ntecue men thib yé' xis xtaa men, yé' co' ne'xecte men hue' men.
No fiibe' yee meéna loo prob xtaa mén par hue' mena yé'. Per mén ba', nec thib mod no
nec tedib mod ne'tyalte men no ne' ne' li men xttiuz teche meén nec thib yalnibe' bix co'
indubte loo ley co' ngue no men loo xtaa men co' nac ley co' mnibe' Diox mxo'f Moisés
loo meén nacién Israel. 5 Asendli mén ba' ryete con' co' nac mod co' ndxap men ba' par
hui' mén no fiaa men loo men ba'. Anze'f ndyubla's mén farise ba', no men co' ndlu' cén
che'n ley co' mxo'f Moisés loo men, hue' meén di's co' nac ndxep di's che'n xti's Diox loo
thib le' ye's lechuz meén no co'te' nac bél'cha' ya' meén. No anze'f ndyubla's meén ba' goc

meén ba' xab men co' nac lar' co' ndoo flec co' nac xab mén mas nol' no flec mas nol'
leque co' ndli taamas meén us. ¢ Ale ndubla's yee meén ba' tyub meén ba' co'te' mas huen

par tyu' mén ba' co'te' ndxac chol yalhua. No ndubla's yee men ba' tyub men ba' co'te'
gac gab chol men cén che'n meén ba": Susque' men guryath no men guryén nac men ba'
le'n sinagog. 7 No anze'f ndubla's yée men ba' fiii chol men Diox loo men ba' pal co'te'
nzyal' mén men ba' no por fuerz gap men mod fiee meén men ba' co'se' zydl' men men
ba'. No anze'f ndubla's yée mén ba' gab chol meén: San, Maistr, loo men ba' pal co'te'
nzyal' men ba' chol men.

8 Per ndxe'leque’, part cén che'n gu', ne'ta'de gu' lugar fiee chol meén Maistr loo gu'.
Tac thidte mbi' co' nac merpe' Maistr nzo. Mbi'a nac Crist, co' nee di's, nac yub daa. Le'
rye gu' na, ndxac hues por cén che'n Maistr gu'. Ne' ne' gab gu': Pay, loo nec thib meén
co' nziri' loo izlyo'. Tac ante thidte Xud gu' ngue no gu'. Xud gu'a nzo loo bé'. 1°Ne' ne'
ta' gu' lugar fiee chol meén loo gu' le' gu' nac jef. Tac angoluxte Crist nac jef che'npe' gu'.
HLe' gu' co' ndli mandad loo hues xtaa gu' na, gu'a nac mas xa' roo no xa' xen lath xtaa
gu'. 12Tac gu' co' ndli cuent no ndlu' gu' loo xtaa gu' le' gu' nac mas men roo no men
xen lath xtaa gu', loo gu'a Diox li gac gu' mén be'the yiloa. Le' gu' co' nac meén nado' no
men be'the lath xtaa gu', loo gu'a Diox li par gac gu' mén roo no meén xén lath xtaa gu'.

13 Mbere Jesus, ndxab Jesus loo mén co' ndlu' cén che'n ley co' mxo'f Moisés loo men
no loo men xley' farise:

—Ay, prob gu' izlyo', gu' co' nac maistr co' ndlu' cén che'n ley co' mxo'f Moisés loo
meén. Lomisque' ne, gu', mén xley' farise. Ay, prob gu' izlyo'. Aa que ndxac gu' ntembii
gu' ro gu' no ntembii gu' xti's gu' loon. Tac gu' nca nonca' gu' loo mén par ne'yoode men
loo cén che'n Diox par fiibe'pe' Diox loo mén. Ne' ne' tyal gu' no ne' ne' ta' gu' lugar par
fiibe'pe' Diox loo gu'. Ne' ne' ndla' gu' ydoo meén co' ndyal yoo loo cén che'n Diox par
fibe'pe' Diox loo ména.

14 Ay, prob gu' izlyo', gu' co' ndlu' cén che'n ley co' mxo'f Moisés loo men. Lomisque'
gu' ne, mén xley' farise. Prob gu' izlyo'. Aa que ndxac gu' ntembii gu' ro gu' no ntembii
gu' xti's gu' loon. Ale ndyac gu' con' huen co' ngue li gu'. Tac por thib con' co' ifiaade
ndyenxl' gu' no ndxac che'n gu' liz prob mengot viud. No par ndli gu' xal men co'
ne'fieede no men co' inda'de cuent cén li men, ale asendli gu' ngol' gu' xley' gu' co'se'
mbez gu' Diox. Por con' co' ndli gu'a, mas nayi' tin' gac Diox loo gu' par tetii Diox gu'
yiloa.

15Tedib vez niin loo gu': Ay, prob gu'izlyo', gu' co' ndlu' cén che'n ley co' mxo'f Moisés
loo men. Lomisque' gu' ne, mén xley' farise: Ay, prob gu'izlyo'. Aa que ndxac gu' ntembii
gu' ro gu' no ntembii gu' xti's gu' loon. Ale ndyac gu' con' huen nac co' ngue li gu'. Gu'
nque tee cua'n men loo izlyo' no loo nitté' par mbli gu' mse' ména mod co' ngop meén
par yila's meéna loo xley' gu' xalque' ndxela's gu' loo xley' gu' par gac meéna thidte men

congu'. No co'se' ngolo mbli gu' gan par gac meéna thidte men con gu' no ngoéo mena loo
xley' gu', ndli gu' par ndxac loo ména chop cua' con' ye'rsin'tub leque loo gu' par thib
lite yoo prob ména le'n ye'rbiil co'te' nac loo quii no loo beel.

16 Ay, prob gu' izlyo', gu' co' nac xal mén sieu co' ndyoo ner loo mén. Gu' mbez: Chele'
chol men cabgon thib con', lugar de te'th mén lée Diox mbez men: Por lee templ ba'
lina. Sya, mbez gu': Indlide arid precis li ltu co' ndxab Itiu li Itu por mdeth It lee templ
ba'. Per ndxe'leque', mbez gu': Chele' meén gab: Lina o gaca loon por mde'th meén or co'
nacsua' templ ba', sya, mbez gu'": Syase, ndlique' precis li gu' con' co' ndxab gu' li gu' loo
men. 17 Susque' tont gu'. No susque' nac gu' xal men sieu co' nau' loo no co' nau' yéc.
¢Cén ndli gu' cuent nac con' més ntac, a'? ;Ché' ndli gu' cuent mas ntac or o mas ntac
templ co' ndli ndxac natd' ora, ca'? Yende xaa. Mas ntac templ, ;1é'? 18 Lomisque', mbez
gu' loo mén, ne: Chele' chol men cabgon li men thib con' o gac thib con' loo mén, chele'
meéna gab: Gaca o lina xalque' nac loo coo' le'n templ ba', le' sya, gu' mbez: Inquinte arid
li gu' co' mde'th gu' xal nac loo coo' le'n templ ba'. Lomisque', mds mbez gu': Chele'
men te'th 1i men thib con' o gac thib con' loo meén, no te'th meén por cén che'n gon co'
mbec men loo coo' le'n templ, sya, mbez gu'": Syase, por fuerz gacque' o li gu' con' co'
mcabgon gu' loo meén li gu'. 19 Susque' tont gu'se. No susque' nac gu' xal men sieu co'
nau' loo nau' yéc. ;Cén ndli gu' cuent mas ntac, a'? ;Ché' ndli gu' cuent mas ntac gon
co' mbec gu' loo mes co' mbez gu' nac loo c60' o ché' ndli gu' cuent mas ntac con' co'
nzi'f gu' loo coo' leque mas natd' nac coo' co' ndli ndxac natd' con' loo Diox, ca'? Yende
xaa. Mas ntac loo c60', ;1é'? 20 Tac men co' nde'th di's co' nhac cén che'n loo coo', ingue
te'thte mena di's ante co' nac cén che'n loo coo'. Ndxe'leque', mena ngue te'th di's co'
nac lée ryethe con' co' nzi'f loo co0', ne. 21 Le' meén co' nde'th di's co' nac lée templ na,
ingue te'thte ména ante lee templ. Ndxe'leque', ngue te'th mena di's co' nac lée Diox
tac Diox nzo le'n templ, ne. 22 Lomisque', men co' nde'th di's co' nac lee bé', meéna ngue
te'th di's co' nac lee co'te' nzo Diox. No ngue te'th men lee merpe' Diox.

23 Lomisque', ndxab Jesus loo meéna:

—Ay, gu' co' nac maistr co' ndlu' cén che'n ley co' mxo'f Moisés loo meén no gu' co'
nac men xley' farise. jProb gu' izlyo'! Susque' ndxdc gu' ntembii gu' ro gu' no ntembii
gu' xti's gu'. Ale, ngo' gu' si' si' centav loo thib thib pes co' nac che'n con' nayéee co'
ntho' gu' co' nac fthyoxtil, no anfs, no comin. Per ale ndxe'leque', indlide gu' cas cén
che'n di's co' nac di's co' fiibe' loo ley co' mxo'f Moisés 1oo meén, co' nee di's, gac gu' mén
nali no mén nambii loo Diox no gac gu' men co' ndlyat lezo' fiee xtaa no gac gu' meén
co', licque', ndxap yalxla's no co', licque', ndxela's loo Diox. Licque, ndxaalque' ta' gu'
diezm loo con' ndli gu' gan co'se' ntho' gu' con'. Per mas ndxaal li gu' par gac gu' men
nali no mén nambii loo Diox, no gac gu' meén co' ndlyat lezo' iée xtaa, no gac gu' meén co'
ndxela's loo Diox no co' ndxap yalxla's loo Diox. Per gu' indlide con'a, ;16'? 24 Ay, prob
gu' izlyo', gu' co' ndyoo ner loo taamas men loo cén che'n Diox, gu', co' nee di's, nac xal
men sieu co' ndyoo ner loo taamas meén co' nac xal meén sieu. Loo cén che'n Diox ndli
gu' cuent anze'f mén nambii nac gu' no meén nali nac gu' loo Diox. Per ale ndxe'leque’,
loo c6n che'n Diox nac gu' xal meén co' nzib thib taz café co'se' ndlyaa thib ngru's chu'th
le'n café par gu gu' café. Per ne'ta'de gu' cuent le' loo cén che'n Diox nac gu' xal mén
co' ngueb thib camell, co' nee di's, nzo le'n taz café co' ngue yu gu'. Per con' co' ndli gu'
ba' nee di's ale mads ndxoo yéc gu' ndli gu' con' co' intacte arid loo Diox. Ale ndxe'leque’,
indlide gu' cas no ingiiinte gu' arid par li gu' con' co' mas ntac loo Diox.

25 Ay, prob gu' izlyo', gu' co' nac maistr co' ndlu' cén che'n ley co' mxo'f Moisés loo
meén no gu' co' nac men xley' farise. Susque' ndxac gu' ntembii gu' ro gu' no ntembii gu'
xti's gu'. Loo cén che'n Diox, ndlu' gu' gu' loo men le' gu' nac men nambii no meén nali
loo Diox. Per le'nlezo' gu' no le'n xttiuz gu' nzo huax con' ye'rsin'tub por mod co' ndxap
gu' tac gu' ndli huan' men. No nqueli'th gu' cén che'n taamas meén. No ndxan lezo' gu'
fiee gu' cdn che'n taamas meén. Cona, ngue niin loo gu': Nac gu' xal plat no taz co' ante
ntech meén par xis. Per par le'na taate nazab fiaa. 26 Aa, men xley' farise. Susque' nau'

loo nau' yéc gu' loo cén che'n Diox. Mas huen blo yéc gu' no blo lezo' gu' par tembii gu'
xtiuz gu' no teche gu' ryethe mod ye'rsin' co' ndxap gu' le'n xttuz gu' no le'n lezo' gu'
no mod ye'rsin' co' ndxap gu' loo meén. Le' sya, tataa mod se' gu' mod co' ndxap gu' par,
licque', gac gu' men nali no men nambii loo Diox xal co'se' tech meén par le'n taz no plat
par nambii gaca.

27 Ay, prob gu' izlyo', gu' co' nac maistr co' ndlu' cén che'n ley loo mén no gu' co' nac
men xley' farise. Susque' ndxac gu' ntembii gu' ro gu' no ntembii gu' xti's gu'. Gu' lalque'
nac xal ba' che'n thib men nguth, co' ante nabe's natoxcua', co' ante nagus beeleque'
flaa par xfs. Per par ned le'n bd' anze'f nazab ndlya' no anze'f thib zith che'n meén nguth
nzo. 28 Tataaque' nac gu', men xley' farise tac gu' ndlu' gu' loo men anze't men ndac nac
gu'. Tataa ndli gu' par ndxac gu' ntembii gu' ro gu' no ntembii gu' xti's gu' loo men par
indlu'de gu' ndli gu' ché con' ye'rsin' co' ndli gu' loo men.

29 Ay, prob gu' izlyo', gu' co' nac maistr loo men, gu' co' ndlu' di's co' nac ley co' mxo'f
Moisés loo men. Ay, prob gu'izlyo', meén xley' farise. Susque' ndxdc gu' ntembii gu' ro gu'
no ntembii gu' xti's gu'. Tac gu' mbli mandad mtoxcua' men armit che'n men co' mde'th
di's co' ndxab Diox, co' nguth pdla. No nabe's mtoxcua' gu' co'te' ndoo gunab co' nac
monument co' nac xin no xnaa che'n meén co' mbez gu' ngdoc mén ndac. 39 No nabe'ste
ntoxcua' gu' yalgutye'. Mbez gu'": Chele' na' ngo ban le'n tiemp co' mban xudgool na',
ne'nqueltaa node na' xudgool na' par nguth na' mén co' mde'th di's co' ndxab Diox con
xudgool na', ;1¢'? 31 Por di's co' mbez gu' no por di's co' ndyoodi's gu', leque gu' ngue
go xo0'f co' mbli gu' no nda' gu' cuent nac gu' bin mén co' mbeth meén co' mde'th di's co'
ndxab Diox. Cona, ngue niin loo gu": Leque co'te' mdoo nii xud gu' no leque co'te' mdoo
ya' xud gu', leque tya tyoo nii gu' no leque tya tyoo ya' gu', ne. ;Cén mas ndlya's gu' fiee
gu' loon? 32 Cona, ngue niin loo gu': Ftolo bli gu' con' xal mbli xudgool gu' pdla. Ftolo
guth gu' taamas men co' nde'th di's co' ndxab Diox. Yiloa nee gu' cén che'n gu' co'se'
tub rez Diox c¢én che'n gu'.

33 Aa, meén co' nac xal mbel' co' lee huid. ;Xa mod gac gu' lyd' gu' loo yaltii tin' co'
gac loo gu' co'se' tetii Diox gu' le'n ye'rbiil co'te' nzo quii no beel? Pa lyd' gu'l 34 Por
cona, na ngue nii loo gu': Na tel' huax men lath gu'. Ndxep ména gac men co' te'th di's
co' ndxab Diox loo gu'. Taandxep meén gac men co' ndxdc cén che'n Diox. Taandxep
men gac men co' lya's lu' loo gu' cén che'n Diox co' nac con' licpe' par ta' gu' cuent cén
che'n Diox. Per ale ndxe'leque’, guth gu' ndxep mena. Taandxep mena que' gu' loo thib
cruz. No ta' gu' che'n taandxep mena le'n sinagog gu'. No tyoo nque gu' xis taandxep
meéna le'n thib yéez no le'n tedib yeez axtaque' li gu' con' ndlya's gu' con mena. 35 Por
cona, con' ye'rsin' co' nde teele' ndli gu' con rye mén co' tel'en loo gu' li par yan' cén
che'n gu' loo Diox por cén che'n rye men co' ngdc men ndac co' mbethxtt' xudgool gu'
pdla no co' mbethxt' gu' le'n tiemp ndxe'. Tac anon co'se' mbethxti' thib mbi' co' ngoc
xudgool gu' Abel co' ngoc thib mbi' nambii no thib mbi' nali loo Diox, mtlo mbethxu'
xudgool gu' taamas men desde huiza no axta tiemp co'se' mbethxti' xudgool gu' Zacari,
xgan' Berequi, co' mbeth xudgool gu' le'n templ co'te' ndoo mes co'te' mbec men gon
o ofrend loo Diox. 3¢ Licque' nac di's co' ngue niin loo gu' ndxe": Dol no yalnquexu' co'
ngoc cén che'n rye men co' mbethxti' prob ména yizi'f no yiga's loo gu' co' naban tiemp
ndxe' par tetii tin' Diox gu' axta pléthe yiloa.

Jestis mbin' por cén che'n mén ciuda Jerusalén.
(Lc. 13.34-35)

37 Ay, prob gu' izlyo', meén ciuda Jerusalén, gu' co' mbeth meén co' mde'th di's co' ndxab
Diox, gu' co' mbuaa'd quée men co' mtel' Diox co' mbi'th lo yalban loo gu'. Anze'f
mblyazen nqueltaan gu' loon xal ndli nguiiddol colec con nguiid yén' co'se' ngue's
nguiiddol colec nguiid yén' xan' xil' nguiiddol colec. Per gu' ne'ndalte thidtene no
ne'nda'de gu' lugar par ngaca tataa loo gu'. 38 Per nalle' hui' gu' nexa. Nase thidtene
mbla'ya' Diox gu' liz gu' no laaz gu'. Nee gu' cén che'n gu' nalle'. 3% Tac daa ngue nii loo

gu': Gu' ya ne'berede hui' loon le'n tiemp ndxe'. Gu' bereque' hui' loon per axta co'se'
gac tiemp co'se' fieepe' gu' no co'se' gab gu' loo Diox: Anze'f mbi' huen no anze'f mbi'
ndac nac mbi' co' nde ba' tedib vez, Tad Diox. U' mtel' mbi'. Nde mbi'. Axta syare', hui'
gu' loon tedib vez.

24

Jestis mda' cuent le' mén sil templ no yende cén tan' mén co' nac con che'n templ.
(Mr. 13.1-2; Lc. 21.5-6)

1Ngolo mdoodi's Jesus rye di'sa loo meén ciuda Jerusalén, ngro' Jesus le'n templ. Le'pe'
tyen Jesus ned bii Jesus, mbii gax myen' xin' mté'th Jesus loo Jesus. Litha, nzi tee yot
myen'. Xee ngiii' myen' loo templ. Mbez myen' loo Jesus: Tad, susque' nabe's fiaa templ
ndxe' no susque' naroo templ ndxe', cara. 2Per ale le'le' mcab Jesus. Ndxab Jesus loo
myen'":

—;Ché'" nzi tee yot gu', ngiii' gu' loo templ ndxe' no ndli gu' xttuz cén che'n templ
ndxe', ne, ca'? Per hui' gu' nexa. Licque' nac di's co' nde niin loo gu' ndxe': Desde nalle'
par delant, nde zin' gaxle' le' men sil templ ndxe'. No ya ne'hui'de gu' nec thib quee loo
ftoo ndxe'. Thidtene telux mén templ ndxe'.

Jestis ngue ta' cuent cén che'n con' co' tlo gac ndoore' lith no izlyo'.
(Mr. 13.3-23; Lc. 21.7-24; 17.22-24)

3 Ngoloa, mxen Jesus ned. Nda no Jests myen' xin' mté'th Jesus loo thib yii co' lee yii
che'n yaa oliv. Co'se' fiee myen' ndub Jesus tya, mbii gax myen' xin' mté'th Jests loo
Jesus. Xexte ndxab myen' loo Jesus:

—Tad, nu' ndlya's fiee U' loo nu' ;pdl gac co' nee U' loo nu' gozea cén che'n templ ba'
no ché sen yu' loo meén co'se' gac huiz co'se' bere U', yi'th U' loo izlyo' ndxe' tedib vez
no co'se' gac huiz lyux no lith no izlyo', a'?

4 Sya, ndxab Jesus loo myen":

—Chd Diox ché nee gu'. Ne'ta'de gu' lugar quedii chol men gu' cén che'n con' niin
loo gu' nalle', ndee gu'. 5 Tac anze'f huax men nare' gal loo izlyo' no que tee te'th mena
cén che'n leen. No gab meén no que tee te'th ména loo meén: Daa nac Crist. Le' sya,
tataa mod anze'f huax men quedii ména. ¢ Huiza gon gu' tyoodi's men cén che'n x4'. No
tyoodi's men cén che'n con' ryes co' ndxac cén che'n x4'. Per nalle' niin loo gu': Thidtene
ne'zyebte gu' co'se' gac huiz no tiemp co'se' gon gu' di's co' tataa ta' men cuent loo gu'.
Tac naquinque' tataa gaca. Per mastale' tataaque' gaca le'n huiza, tarte gac tiemp co'se'
lyux no lith noizlyo'. 7 Sya, gac huiz tel' meén che'n thib nacién solndad che'n mén nacién
par yoo ména con men co' nac tedib nacién. Lomisque' ne, li mén thib nacién x4' con
meén co' nac tedib nacién. Huiza o tiempa, por derech, lyaa huin loo izlyo'. Lyaa yilfiz.
Huin x00 huax lugar loo izlyo', ne. 8 Per pente tlo gac rye con'a par ten' mén no ta' mén
cuent le' mén tolo tyactii par delant co' nac mas con' tin' co' nde nque co' gac loo co'
ngue niin loo gu' ndxe'.

9 Lath ndxac rye con'a le'n tiempa, men tyenxu' gu' no ta' men gu' loo xtaa meén par
li no meén gu' chol con' ye'rsin' xal ndlya's ména axta guth meéna gu'. Tiempa, men dib
athu loo izlyo' yoo xyan lezo' iée meéna gu' ante por cédn chenen no maste. 19 Le'n huiza
no le'n tiempa, anze'f thib men ryo xa' loo cén chenen. Ya ne'tolode yila's meéna loon.
Le' sya, leque mén co' ngro xa' loo cén chenen, leque mena ta'xit' men co' ndxela's loon
loo mén co' nac mén ye'rsin'. 1 Le'n huiza anze'f huax men gutye' ryo xo'f loo meén. Ta'
meéna cuent no te'th meéna loo chol mén le' ména ngro' tee par tyoodi's ména cén che'n
Diox loo men. Tataa mod anze'f huax men quedii ména, ne. 12 Lath ndxac con'a, anze'f
huax con' ye'rsin' gac loo meén. Anze'f huax meén ya ne'que'de lezo' mén fiee men xtaa
meén. Ndxe'leque', yoo xyan lezo' meén fieée meén xtaa meén. 13 Per men co' thidtene mbli
nee lezo' no mbli nee yéc par tolo queltaa mena loo cén chenen axta gath ména, mena
mblya'que'loo con' ryes. 14Le' cén che'n di's ndac co' ndlu' x4 mod ndlya's Diox fiibe'pe'

Diox loo meén na, yath yén no co men yalban cén che'n di's ndac loo mén rye nacién co'
nziri' dib athu loo izlyo' par de que ryete men naciona gon cén che'n di's ndac no ta'
mena cuent cén che'n di's ndaca. Yiloa, syase lyux no lith no izlyo'.

15Gu' co' ndlabye's, bin gu' di's co' ngue niin loo gu' ndxeé' no fta' gu' cuent cén nee di's
ndxe' no ften' gu' cén nee di's ndxe'. Mbi' co' ngro' lée Daniel co' mde'th di's co' ndxab
Diox, Daniel mque' ye's loo libr co' nac xti's Diox cén che'n thib mbi' zab thib mbi' cap.
Mbi'a aseli teza' mbi' c6n che'n chol con' co' nac cén che'n Diox. Co'se' fiee gu' ndxac con'
ndxe' le'n templ che'n Diox, non gu' no nanee gu' ndxacla xal mque' Daniel ye's. 16 Sya,
huen gaca loo mén chele' men co' nzo le'n yeezya' co' nac laaz men jude xyon' par co'te'
ndub yii par ne'gacte yaltii co' gacque' loo gu', gu' co' nac men nacién Israel. 17 Huen
gac loo men co' nzi yéc zote liz men chele' meéna, texal bilaa ména yéc zotea, sangxyon'
meén no yende ché mport nzo lezo' men rye che'n mén co' ndxap meén le'n nyoo par
ne'yigaade meéna loo yaltii co' gacque' loo gu', men nacién Israel. 18 Lomisque' ne, mén
co' ngue zin' huan huiza, huen gaca loo meéna chele' ména ne'ye'thte liz mén huiza par
co' men rye che'n meén co' ndxap meén par ne'yigaade mena loo yaltii co' gacque' loo gu',
men nacién Israel. 19 Ay, prob rye méngot izlyo', méngot co' nzi nac xin' huiza. No ay,
prob rye mengot izlyo', mengot co' nzi xén' xin' huiza por cén che'n yaltii co' gac loo
gu', men nacién Israel. 20 Gurez gu' Diox no bna'b gu' loo Diox le' tiemp co' xyon' men
loo con' ryes no loo yaltii co' gac huiza par ne'gacte tiempa tiemp xil' no ne' ne' gac huiz
co' xyon' men huiz descans. 2! Tac co'se' gac ryethe con'a, huiza anze'f thib yaltii tin'
gac le'n huiza loo meén nacién Israel. Yaltii co' gac loo ména tarte gac dib lal mblec Diox
izlyo' no mxeén' Diox izlyo'. No yiloa, thidtene ya ne'berede yaltii tin'a gac yaltii tin'a
tedib vez xal gac yaltii tin'a huiza loo men nacién Israel. 22 No chele' Diox ne'tedépte
huiz tiempa, yende mod lya' nec thib men. Per ndxe'leque’, Diox teddp huiz tiempa por
nque' lezo' Diox fiée Diox men, men co' Diox mcui, men co' Diox mblo xa' par ngdo mena
loo cén che'n Diox.

23 Le' sya, chele' chol men fiee loo gu': Hui' gu' nexa. Tre' nzo Crist; o chele' mén fiee
loo gu'": Tua' nzo Crist, ne'yila'ste gu'i, ndee gu'. 24 Tac co'se' gac huiza, anze'f huax meén
gutye' ryo' no ryo xo'f mena loo mén. Nee mena loo meén le' ména nac Crist. No fiee
meéna loo mén le' ména nde'th di's co' gunii Diox. No li mena huax yalguyze' roo no
yalguzye' xen co' nac sefi co' hui' mén no co' fiaa meén. Per ryethe con' co' fiee mena no
co' li ména nac yalgutye'tib. No axta quedii ména meén co' ndxela's chele' ména gac li
meéna gan quedii meéna men. 25 Hui' gu' nexa. Fte'lezo' gu' le' daa guniile' con' ndxe' loo
gu' ndoore' gaca loo gu', ndee gu'. 26 Cona, beren, ngue niina loo gu': Chele' mena fiee
loo gu'": Hui' gu' nexa. Crist nzo co'te' nagan, ne'yade gu' tya. No chele' mena fiee loo
gu': Hui' gu' nexa. Crist nzo le'n cuart ndxe', ne'yila'ste gu' con' co' fiee mena loo gu'.
27 Tac co'se' gac huiz co' galen, daa co' mbal yéal loo izlyo' ndxe' xal ndxdal chol men,
setilte gaca xal co'se' ndlyaa beel gundi co'se' ndxd' izlyo' par ned ndlyen huiz no par
ned mbix huiz. 28 Cén che'n men gutye' co' ngue tan cuent loo gu' nalle' nac xal co'te'
nax thib ma' ya's co'te' ndlyaa ngool loo mé' ya's par hua ngool bél' ma' ya'sa.

Jests ngue ta' cuent cén gac co'se’ yi'th Jesus.
(Mr. 13.24-37; Lc. 21.25-33; 17.26-30, 34-36)

29 Co'se' yilo riid rye huiz co' gac rye yalnaxia loo men, tlo cuau loo huiz. Ne'teniide
huiz loo izlyo'. Lomisque' ne, ne'teniide mbe' loo izlyo'. Le' mbydaz co' nzi'f loo bé' na,
tlo huin loo bé' axta tlo gab che mbydaz loo bé'. No ryethe con' co' nac con' roo no con'
xen loo bé' tlo huin no xi'th loo bé'. 30Yiloa, axta syare' hui' gu' no yd' thib sefi co' gac
cén chenen, daa co' mbal yaal loo izlyo' xalque' ndxdal chol meén loo izlyo'. Le' men co'
naban dib athu loo izlyo' na, meéna gén' co'se' hui' ména loon, daa co' mbal yaal loo izlyo'
ndxe' xalque' ndxaal chol mén loo izlyo'. Con'a gac loo men co'se' galen le'n xcuau co'se'
gapen rye loothe con' roo no con' xén la's niin no la's yan. No hui' ména co'se' gac con'
roo con' xen loon. 31 Nibe'en loo angl huiza par cabii cuez angl trompet par thop angl

rye meén co' naban dyap lad loo izlyo', co' nee di's, nac thib lad ro izlyo' axta tedib lad ro
izlyo'.

32Bli gu' xttiuz cén che'n thib di's co' nde niin loo gu' co' ndlu' cén che'n yaa ngudyuug:
Hui' gu' nexa. Co'se' ngolole' ngob laa loo yaa ngudyuug no nde xiisle' laa yen' loo yaa
ngudyuug, gu' nonque' no nda'que' gu' cuent nde zin' gaxle' tiemp co' nac tiemp bée
co'se' mas ndxac ney' loo izlyo'. 33 Lomisque' nac con' co' ngue niin loo gu'": Co'se' fice
gu' ndxac ryete con'a, gu' nonque' no naneeque' gu' nde zin' gaxle' tiemp co' lyux izlyo'
no lith no izlyo'. Setilte gac con'a xal thib mbi' co' ndoo ro ryo' liz mbi' par yoo mbi' liz
mbi'. 34 Licpe' ba'i, na nii loo gu': Ryete con'a gacque' ndoore' lyux men nacidn Israel.
35 Ryethe con' co' nac cén che'n bé' no ryethe co' nac cén che'n izlyo', le'i lyuxque' no
lith noi. Ya ne'tolode cue ryethe con'a. Per di's co' ngue niin loo gu' ndxe', di's ndxe'
tyaaque', no gacque', no tyubque' di's cén che'n di's co' ngue niin loo gu' ndxe'.

36 Per co'se' gac huiza no co'se' gacpe' hora, yende ché men izlyo' non ché huiz gaca
no coyor gaca. Ne' ne' yub angl co' nzo loo bé', ne' ne' yub daa co' nac xgan'pe' Diox,
nanee coyor gac con'a. Angoluxte Diox co' nac xuden nanee coyor gac con'a.

37 Gacque' con'a xalque' ngoca co'se' ngulaa yuuloo tiemp co'se' ngo ban thib mbi' co'
ngro' lee Noé. Tataa gaca co'se' galen, daa co' mbal ydal loo izlyo' ndxe' xalque' ndxaal
chol meén. 38 Le'n tiemp co' ngo ban Noea no ndoore' lyaa yuuloo co' ngulaa, le'n tiempa
men alithe ndxuhua no alithe ndxu meén loo izlyo'. Ngure selya' men. Nda' men rsap
men par nselya' rsap men le'n rye tiempa axta ngdo Noé le'n yooyaa. 3% No axta ne' ne'
inon meén no ne' ne' inda' men cuent le' yuuloo lyaaque'. Ante co'se' mbya'x xnii lezo'
men le' yuuloo mtlole' ndoo laa. Axta syare', ne' ne' fiee men cén li meén. Ale mbeth
yuuloo rye men. 40 Le'pe' co'se' gac huiz co' galena na, chop xa'bi' que zin' loo rsin' xa'
huan. Thib xa' li Diox par yap xa' loo bé'. Le' tedib xa' na, taate yan'. 41 Lomisque' ne,
co'se' gac huiza, chop xa'got cue yu' loo yees. Thib xa', chaa, li Diox yap xa' loo bé'. Le'
tedib xa' na, taate yan'.

42 Nalas gure gu' no gunee gu' xal nziri' gu' loo cén che'n Diox co' ndxela's gu'. Tac
gu ne'fieede no inonte gu', ne, coyor yi'th Tad Diox gu'. 43 Hui' gu' nexa, ey. Nde niin
thib con' loo gu': Chele' thib mbi' co' nac gundan che'n thib yoo nanee coyor yal' lyaa
huan' par li huan' huan' liz mbi', mbi' ne'gatte. Ndxe'leque', tyub naa mbi'. No tataa
mod ne'la'de mbi' yoo huan' lizmbi' par li huan' huan' che'n mbi' liz mbi'. 44 Cona, ngue
niin loo gu": Nalas gure gu' no gunee gu' xal nziri' gu'. No bli nab gu' gu' loo cén che'n
Diox. Tac thib huiz co'se' ingue lide gu' xttiuz cén che'n Diox pél galen, chaa, fiee gu'
no ta' gu' cuent le' daa ndale' loo mbii loo bé' loo gu', daa co' mbal yaal loo izlyo' ndxe'
xalque' ndxaal chol men.

Jestis ngue ta' cuent loo mén cén che'n chop moz: Thib moz altant mdoo loo zin'. Le' tedib moz
na, ngoc moz za'f, moz ye'rsin’.
(Lc. 12.41-48)
45Nde niin tedib di's loo gu', ne: Cén che'n con' co' gac loo men co'se' galen loo izlyo'
ndxe' tedib vez nac xal ndxac loo moz co' ngue no thib patrén. 46 Huen nda moz co'
mtan' no patrdn liz patrén chele' moz huenque' ngue li zin' co' ndxaalque' li moz co'se'
zin patrén liz patrén. 47 Licpe' ba'i, na nii loo gu': Le' patrén fiibe' loo moz par gac moz
thib mandador par tyoo naa moz loo zin' no quenap moz ryethe con' co' ndxap patrén liz
patrén. 48 Per chele' moza nac thib moz ye'rsin' no gab moz le'n lezo' moz: Aa'a. Patrén
daalyen'. Ne'ye'thgaade patrén daa. 4°Le' sya, por ne'ye'thgaade patrén moz, tlo moza,
tetli moza xtaa moz. No que tee no moz meénguy. Que tee yuhua moz. Que tee yu moz
con menguya. 50 Le' sya, lath tataa ngue tee moz, chaa, mzin patrén moz thib huiz co'
indlide moz xttuz le' patrén zin no zin patrén thib hor co' indlide moz xtliuz zin patrén
no co' inonte moz. > ;Xa nee gu'? ;Cén li patrén con moza, sya? Tetii patrén moza axta
pléthe no co' patrén moza loo rsin' patrén, ;1€'? Por cona, thib lite tel' patrén moz par

bii moz ye'rbiil co'te' ndxetoo béel no ndxetoo quii par yoo no moz men co' ntembii ro
no co' ntembii xti's tya.

25
Jestis ngue ta' cuent loo mén con che'n si' myen'got yén' no thib mbyoo co' selya’.

1Cén che'n x4 mod altant ndxaal cue mén loo mod co' ndlya's Diox fiibe'pe' Diox
loo mén, mena nac xal si' myen'got yen' co' nde tan cuent loo gu' ndxe'. Ngoc thib
con' loo rye si' myen'gota. Ngro' myen'. No mbe' myen' candil aceit myen' par ngua
myen' liz thib mbyoo par lyath no myen' mbyoo co' mselya' liz mbyoo. 2Ga'y myen'gota
ngoc lijer. Le' taaga'y myen'gota na, ale msyen. 3 Co'se' ngro' myen'got co' msyena,
ne'nghue'de myen'got aceit par s¢ myen'gota candil myen'gota co'se' nquin myen'a
aceit. 4 Le' taaga'y myen'got co' ngoc lijera na, mte'que' lezo' myen' mbe' myen' bote
che'n aceit par tolo sé myen' candil myen' co'se' gdal hor naquin myen' candil myen'.
5 Nde nxon', mbyoo co' mselya'a mblyen'. Ne'nzin'gaade mbyoo liz mbyoo yal'a. Le'
myen'gota na, lath nzi bed myen' yal'a par zin mbyoo co' mselya'a, ale mxen mcal' myen'.
Taate mbla' myen' candil myen' con xnii. Ne'ntu'de myen' candil myen'. ¢ Per casque'
co'se' nde yal' gulal yal' cabii ngrozee thib men co' mbez: Ndye'thle' mbyoo co' mselya'a,
ey. Gro' gu' par ya caa ned gu' mbyoo. 7 Sya, ngo che ryete myen'gota. No mbli nab myen'
candil myen'. 8 Per ga'y myen'got co' ngdc myen'got nasana ndxab loo taaga'y myen'got
co' ngoc mas lijera: Cara, teche gu' chu'th aceit gu' loo nu' par co nu' aceit candil nu'.
Tac candil nu' ngue yu'le' xnii. 9 Le' sya, ga'y myen'got co' ngoc lijera mcab loo taaga'ya
myen'got co' ngdoc myen'got nasana. Ndxab myen'gota: Ne'techéde nu' aceit nu'loo gu',
cara, tac yiloa ne'gaalta par nu' no ne'gaalta par gu', ne. Mds huen huaa gu' co'te' ntho'
men aceit. Fxi' gu' aceit co' nquin gu' tya. 10 Per 1ath nda ti' myen'got co' msyena aceit
myen', mzin mbyoo co' mselya'a. Le' taaga'y myen'got co ngoc lijera na, altantleque'
nziri' myen' tac mbli nabque' myen' candil myen'. Sangngoo no myen' mbyoo le'n nyoo
loo yalhua co' ndxac por mselya' mbyoo. Sya, mbli mbydo mandad mbyau' ro ryo'.
11 Ngoloa, mzin taaga'y myen'got co' ngdc myen'got nasana. Ndxab myen' loo mbyoo
co' mselya'a: Tad, fxal' U' puert par yoo nu'. 12 Mbyoo mcab loo myen'a. Ndxab mbyoo:
Licpe' ba'i, daa indlibede gu'.

13 Ngoloa, sya, ndxab Jests loo myen' xin' mté'th Jesus:

—Nalas gure gu', ey. Leque gu' fiee xal nziri' gu' loo cén che'n Diox. Goc gu' xal men
co' nzi naa tac gu' inonte. Ne' ne' inda' gu' cuent ché huiz galen no coyor galen, daa co'
mbal yaal loo izlyo' ndxe' xal ndxaal chol meén loo izlyo'.

Jesus ntetac di's cén che'n thib loo tmi co' lée talent loo meén.

14 Nde niin tedib con' loo gu', ne: Cén che'n men co' ndyubdi's ndac no c6n che'n men
co' indyubdi's ndacte co'se' fiibe'pe' Diox loo men, mena nac xal moz con thib mbi' co'
nac patrén. Pues co'se' nda ro' mbi' liz mbi' no laaz mbi' par ya mbi' tedib nacién co'
nziri' tith, co'se' yamerle' ryo' mbi', ngurez mbi' moz mbi' par caaya' moz mbi' tmi par
li moz zin' con tmi co' tan' no mbi' moz.

15Loo thib moz mbi' mda' mbi' casque' ga'y mil pes. Le' loo tedib moz mbi' na, mda'
mbi' casque' chop mil pes. Le' loo tedib moz na, mda' mbi' casque' thib mil pes. Ngolo
mtan' no mbi' moz tmi, xalque' nda' mbi' cuent no fiee mbi' xal ndli moz zin' no xal
nzo moz, mxen mbi' ned. Nda mbi' tedib nacién. 1¢Le' sya, moz co' mbyan' no ga'y
mil pes, mtlo moz, mbli moz zin' con ga'y mil pesa. Ale mbli moza gan taaga'y mil pes.
17 Lomisque' ne, loo tedib moz co' mtan' no mbi' taachop mil pes, moza, ne, mbli gan
taachop mil pes loo chop mil pes co' mtan' no mbi' moz. 18 Per loo moz co' mtan' no mbi'
thib mil pesa, moza quej quej mblosua' thib mil pes che'n mbi' le'n thib ye'r co' mden'
moz loo yoo.

19Pues ngolo nguri'th huax tiemp. Yende mbi' co' nac patrén moza. Per mzin thib huiz
mzin mbi' loo moz tedib vez. Sya, mbli mbi' cuent con moz mbi' par fiee mbi' fieene' pla
pes mbli thib thib moz gan loo tmi co' mtan' no mbi' moz. 20 Mzin ner moz co' mbyan'

no ga'y mil pes loo mbi'. Ndxab moz loo mbi'": Tad, aa U' ga'y mil pes co' mtan' no U' daa
thib cua'a co'se' mdee U'a. No aa U' taaga'y mil pes co' mblin gan con ga'y mil pes co'
mda' U' loon, ne. 2! Ndxab mbi' loo moz: Huen zyax. Huenque' mblil, ey. Luu nac thib
moz ndac. Anze'f altant mdool loo zin' co' mblil. Pues ya que altantleque' mdool loo zin'
co' mblil con ndxepte tmi co' mtan'en lool, tan lugar fiibe'l loo huax con'. Que de par yoo
nol daa no tyac lezo'l con daa. 22Ngoloa, mzin moz co' mtan' no mbi' taachop mil pes loo
mbi'. Ndxab moza loo mbi'": Tad, aa U' chop mil pes U' ndxe'. No aa U' taachop mil pes
co' mblin gan loo chop mil pes co' mtan' no U' daa. 23 Mbi' ndxab loo moz: Huen zyax.
Huenque' mblil, ey. Luu nac thib moz ndac. No anze'f altant mdool loo zin' co' mblil.
Pues ya que altantleque' mdool loo zin' co' mblil con ndxepte tmi co' mtan'en lool, tan
lugar fiibe'l loo huax con'. Que de par yoo nol daa no tyac lezo'l con daa. 24 Per co'se'
mzin moz co' mtan' no mbi' thib mil pes, moza ndxab loo mbi': Tad, daa nanee le' U'
nac thib patrén nala's no nac U' thib patrén nayi'. No nthop U' cosech co'te' ingode U'
bin. No ndldp U' co'te' tarte co U' nec thib quée bin. 25 Por cona, mzyeb daa ficen U'. Ale
ngua teyooen tmi U'. Aa U' tmi U' ndxe'. 26 Mbi' mcab loo moza. Ndxab mbi': Aa, moz
ye'rsin', moz za'f. Chele' liu nda' cuent no naneel le' daa nthop cosech co'te' ingoden
bin no ndldpen co'te' tarte gon nec thib quee bin, 27 chele' liu nanee tataa nac daa, mas
quee lezo'l nga la'l tmi daa loo banc. Le' sya, co'se' beren galen, nga lo'en tmi daa loo
banc nazal' xin' tmi daa co' mbli tmi daa gan. 28 Sya, ndxab mbi' loo taamas moz co' nzi
tya: Fteche gu' thib mil pes co' ngue no mozba'. Fta' gu'i caa moz co' ngue no si' mil pes.
29 Men co' ngue no ndxep tmi no huen ndli meéna zin' con tmii par tataa mod li ména gan
mads tmi, meéna que no mas tmi. Per mén co' ngue no ndxepte tmi no ihuente ndli mena
zin' con tmia, ména tuhuan tmi co' mque no meéna. No yiloa yan' mena nague's nii mena
no nague's ya' mena.

Cona nee di's, mén co huen huen nxo'f zin' cén che'n zin' co' mxo'f zin' Diox loo mén
xalque' mbli Diox par ndx4dc meéna, mena nzi tee ndacque' loo cén che'n Diox. Per men
co' inxo'f zin' ndacte loo cén che'n Diox, xal ndlyath no Diox mén par li ména zin' co'
mxo'f zin' Diox loo mena, Diox li par ne'gacte meéna xo'f zin' ndac mena cén che'n Diox
thidtene. No yiloa tetii Diox ména axta pléthe.

30Le" mbi' co' nac patrona na, tolo ndxab loo moz: Fxen gu' moz co' yende ché juis ba'.
Be' gu' moz za'f ba'. Caa moz ba'. Blo' gu' par fuer. Huaa tyee gu' moz ba' thib lad loon
co'te' nacuau thidtene co'te' gén moz no co'te' hua le moz thidtene tac axta arid ne ten'
moz gac yaltii loo moz tya.

Tolo ndxab Jesus: Tataaque' gaca loo gu', ne, co'se' galen loo izlyo' ndxe' tedib vez.

Jests tub rez cén che'n meén ryethe nacion co'se’ gac huiza.

31Sya, ndxab Jesus:

—Co'se' galen loo izlyo' ndxe' tedib vez, daa co' mbal ydal loo izlyo' ndxe' xalque'
ndxdaal chol men, par gal fiibe'en loo men, galen lath thib baan angl. Yiloa tu'ben par
fiibe'en loo ryethe con' par xyo'f lee xyo'f xti's daa no gac con' roo no con' xén loon
thidtene. 32 Huiza hidte queltaan men co' nac meén rye nacién co' nziri' dib athu loo
izlyo' loon par co' xa'en thib ned men loo tedib ned men xal ndli pastor co'se' ngo' xa'
pastor mbacxil' lath chiv. 33 Huiza cuequen mén co' nac xal mbacxil' loon cuaten co' nac
ladli. Le' men co' nac xal chiv loon na, cuequen meéna cuaten co' nac lad rebes. 34 Sya
gaben, daa co' nac rey tiempa, loo meén co' nziri' cuaten co' nac ladli: Que de gu' loon,
ey, gu' co' mblole' Diox xuden cuent nac gu' mén ndac no cén che'n gu' Diox gunii di's
ndac. Gu' tlo fiibe' no Diox loo cén che'n Diox co' mbli nab Diox par fiibe' no gu' Diox.
Ndoore' cobe' Diox no toxcua' Diox loo izlyo', Diox mnibe' lezo' no mdoo lezo' Diox fiibe'
no gu' Diox loo ryethe con' yiloa. 35 Tataa mnibe' Diox loo lezo' Diox li Diox tac co'se'
mque tee lan'en, mda' gu' thib le' rol luan nduhuan. Co'se' mque tee yec lezon, mda'
gu' chu'th nit gun. Co'se' mque tee'en xal men tith laaz gu' no loo gu', gu' mda' liz gu'
nguleden. 3¢ Co'se' mque tee'en ngox mdyal xaben, gu' mda' xaben par mdoquen. Co'se'
mxac lenen, gu' mbi'th too naa daa co'te' naxen. Co'se' mque'en lezi'f, mbi'th toodi's no

gu' daa ro lezi'f. 37 Huiza fiee mén co' daa mdyal no co' daa mda' lugar par ngoo men
loo cén chenen: Tad, ;pdl gunee nu' U' le' U' mque tee lan' no mda' nu' thib le' rol yeth
par nduhua U', a'? No ;pdl gunee nu' U' le' U' mque tee yec lezo' no mda' nu' chu'th nit
ngu' U', a'? 38 ;P4 gunée nu' U', mque tee U' xal mén tith no mda' nu' liz nu' nguled U',
a'? ;Pdl guneée nu' mque tee U' ngox mdyal tab U' no mda' nu' xab U', ne, a'? 3°No ;pdl
guneée nu' U' mxac len U' no pdl gunee nu' U' mque U' lezi'f no ngua toodi's no nu' U' ro
lezi'f,a'? 40Le' sya, daa co' nac rey tiempa, daa cab loo mena: Licpe ba'i, gu' ne'nglide rye
con'a loon. Per chele' gu' mbli rye con'a loo chol mén co' ndxac hues xtaan por ndxela's
meéna loon, daa ngo cuent loope'en mbli gu' rye con'a.

41Sya, daa co' nacrey tiempa, daa cab loo men co' cue cuaten lad rebes: Biiche gu' loon,
gu' co' nac meéndee too ze too yal'. Gu' lyaa loo quii co'te' ne'yu'de beel no quii co'te'
ngoc nab par lyaa Mebizya no meext' co' nac che'npe' Mebizya. 42 Tac co'se' mblyan'
daa, ne'nda'de gu' thib le' rol yeth nghuan. Co'se' mque tee yec lezon, ne'nda'de gu' ne'
chu'th nit ngun. 43 Ngoc daa xal men tith loo gu'. No ne'nda'de gu' liz gu' par mbeden.
Ngoc falt xaben loon. Gu' ne'nglatte lezo' ngnee gu' daa. Ne'nda'de gu' thib ned xab gu'
par ngoquen. Mxac lenen. Ne'ngui'th too naade gu' daa. Mque'en lezi'f. Ne'ngui'thte
gu' par ngtoodi's no gu' daa ro lezi'f. 44 Le' sya, ména fiee loon, daa co' nac rey tiempa:
Tad, ;pdl gunee nu' le' U' mque tee lan', no mque tee yec lezo' U', no ngoc U' xal mén
tith, no mque tee U' yende xab U', no mxac len U', no mque' U' lezi'f no ne'nglyath node
nu' U', a'? 45 Le' sya, daa co' nac rey tiempa, daa cab loo ména. Gaben: Licpe' ba'i, na
ngue nii loo gu": Chele' gu' ne'nglide chol con' co' nac co' ngue niin loo gu' ndxe' loo
men prob co' ndxac hues daa no co' ndxac xtaa daa, daa ngo cuent ne'nglide gu' con'a
loon. 46 Men ye'rsin'a yoo co'te' tyactii mena thidtene. Le' men co' daa mdyal no co' daa
mda' lugar yoo meéna loo cén chenen na, mena yoo ban no daa thidtene.

26

Mén ngue toxcua' no ngue go be' mén no ngue li mén xttuz xd mod tyenxti' mén Jesus.
(Mr. 14.1-2; Lc. 22.1-2; Jn. 11.45-53)

1 Co'se' ngolo mdoodi's Jesus rye di'sa loo meén co' nziri' loo Jesus, Jests ndxab loo
myen' xin' mté'th Jesus:

2 —Gu' neeque' no nonque' gu' taachopte huiz no maste ndxac falt gac Ini pasc. Le'n
huiz Inia tyenxt' men daa, daa co' mbal yaal loo izlyo' xal ndxaal chol meén, par que'
mena daa loo thib cruz.

3 Le' sya, men co' nac jef co' mas mnibe' loo nguley', no men co' na maistr co' ndlu'
6n che'n ley co' mxo'f Moisés loo men, no mengool co' iiibe', no men co' ndyoo ner, no
co' ndyoo naa, loo mén nacién Israel, rye mena thidte mqueltaa loo lue' che'n palas co'
nac liz Caifés co' nac jef co' més fiibe' loo rye nguley' tiempa. 4 Liz mbi' co' lee Caifasa,
tya mdoodi's rye ména no mblo xnee ména xa mod yigaaxu' Jesus loo mena con purte
yalgutye' par guth ména Jesus. 5 Per mbez mena loo xtaa mena:

—Mas huen ne'guthte na' mbi' le'n huiz Ini par ne'tezebte na' meén co' yi'th Ini par
ne'tyub bente lezo' mena no yiloa yecloo mena loo na'.

Tré' ndlu' cén che'n thib xa'got co' mblath aceit co' anze'f nix ndlya' yéc Jests.
(Mr. 14.3-9; Jn. 12.1-8)

6 Lath ndyoodi's mena, Jests ngo yeez Betai liz thib mbi' co' lée Mon co' mxac thib
yliz co' nac yfiz ndxa's co' nteya's no co' nteyee yid lad men. 7 Tya mbii gax thib xa'got
loo Jesus. Xa'gota nde no thib frasc co' natoxcua' con thib loo quée huen co' lée alabastr.
Le'n frasca nzo thib loo aceit co' anze'f nazi' ndlya'. No anze'f nap ntac aceita. Lath co'se'
ndub Jesus loo mes, xa'gota mbii gax loo Jests. Mblath xa'gota aceit co' nzo le'n frasca
yéc Jesus. 8Per co'se' fiee myen' xin' mté'th Jesus ngue li xa'gota con'a loo Jesus, ale
ngocloo myen'. No mtlo myen'. Mbez myen' loo xtaa myen":

—;Chonon ale ngue teza'xu' xa'gota aceit ba', yoo? 9 Nzoque' mod ntho' xa'gota aceit
ba' par ryo' tmi loo aceit. Le' sya, que no xa'got huax tmi par ta' xa' tmi loo men prob
co' naquin tmi.

10 Jestis mbin di's co' mdoodi's myen'a. Sya, ndxab Jests loo myen':

—;Chonon ngue li xol gu' xa'got ndxé' no ngue tethon gu' xa', a'? Con' co' ngue li
xa'got ndxe' loon nac thib con' ndac. 11 Por part cén che'n gu', gu' thidteneque' yo ban
no mén co' ndxac hues gu' no meén co' ndxac xtaa gu' co' nac men prob. Per part cén
chenen, gu' ya ne'tolode yo no daa nen tiemp loo izlyo' ndxe'. 12 Tac con' co' ngue li
xa'got ndxe' loon, xa' mblath aceit co' anze'f nazi' ndlya' ba' laden. Xa' mblath aceit
laden par ne'yitoode xla' laden co'se' ya ca's men daa. 13 Licpe' ba'i, na ngue nii loo gu',
ey: Pél co'te' co men yalban cén che'n di's ndac no te'th men cén che'n di's ndac par non
meén x4 mod lyad' men loo con' ryes loo men co' nziri' dib athu loo izlyo', gon men con'
co' mbli xa'got ndxe' loon par te' lezo' men no ta' men cuent cén che'n con' mbli xa'got
ndxe' loon.

Tré'ndlu'le' Jud mcua'n méd par mda'xu' Jud Jestis loo mén co' ngoc ngolo ngola's che'n Jesus.
(Mr. 14.10-11; Lc. 22.3-6)

14 Latha, xexte ngro' thib mbi' co' ndxac xin' mté'th Jesus co' ngro' lee Jud Iscariot.
Ngua toodi's no Jud men co' ngoc jef che'n nguley' tiempa. 15> Ndxab Jud loo men co'
ngoc jef che'n rye nguley':

—;Plal quix gu' caan chele' daa lu' Jesus loo gu' no cuanen mod taxti'en Jesus loo gu',

\|7

a'?
Sya, ména mdix gal psi' pes plat loo Jud par li Jud con' ye'rsin'a. 16 Desde hora, mcua'n
Jud mod fieene' x4 mod li Jud par ta'i thib lugar loo Jud par ta'xt' Jud Jesuds loo ména.

Tré' ndlu' le' Jesiis nduhua rsé no myen' xin' mté'th Jests.
(Mr. 14.12-25; Lc. 22.7-23; Jn. 13.21-30; 1 Co. 11.23-26)

17 Co'se' ngoc ner huiz co' nac huiz Ini, co' nee di's, huiz vispr co' ngoc huiz co'
ndxuhua men nacién Israel pan co' ingode men dii levadur, huiza mnibdi's myen' xin'
mté'th Jesus loo Jests. Ndxab myen":

—Tad, ;pé ndlya's U' ya li nab nu' no ya toxcua' nu' con' hua rse na' co' nac xit men
no lua' mén co' ndxuhua men co'se' ndxaal Ini pasc, a'?

18 Jests ndxab loo myen':

—Huaa gu' le'n ciuda Jerusalén ba'. No yoo gu' liz thib mbi'. Gab gu' loo mbi'a: Maistr
gunee loo nu' par gab nu' lool no ta' nu' cuent cén che'n di's ndxe' lool. Maistr gunee:
Nde zin' gaxle' hor co'se' tyactiin. No nalle' ndlyazen ta'l lizl par gac nab xit men no lua'
men par hua rse'en co' nac cén che'n lni pasc con myen' xin' mté'th daa.

19 Sya, ngua li myen' xin' mté'th Jesds xalque mnibe' Jests loo myen' li myen'. Sya,
mtoxcua' myen' rsé co' hua rse no myen' Jesus co' nac cén che'n Ini pasc.

20 Co'se' ngulaa yél' izlyo' huiza, Jesis mdub no ryete si' fchop myen' xin' mté'th Jesus
loo mes. 21 Lath nzi yuhua rse no Jestis myen', ndxab Jests loo myen":

—Licpe'ba'i, nangue niiloo gu': Thib gu' co' nzo lath na' ndxe' cua'n mod xexte ta'xt'
gu' daa loo meén co' nac ngolo ngola's chenen.

22 Sya, ryete myen' xin' mté'th Jesus anze'f ngure xi lezo'. Mtlo myen', mnibdi's thib
thib myen' loo Jests. Mbez myen':

—Tad, ;ché' ne'stolque' daai, ca'? ;Ché' ne'stolque' daai, ca'?

23 Jestis mcab. Ndxab Jesus loo myen":

—Thib gu' co' ngue yuhua no daa thidte yen', gu'a ta'xt' daa loo mena. 24 Daa co' mbal
yaal loo izlyo' xalque' ndxdal chol meén, loon gacque' ryethe con' ryes xalque' mbez di's
co' ndub loo libr co' nac xti's Diox. Per ay, prob mbi' izlyo'. Mandit mbi' too ze too
yal', mbi' co' ta'xtt' daa loo men co' nac ngolo ngola's chenen. Mdas huen ngaca loo mbi'
thidtene ne'ngaalte mbi' loo izlyo' ndxe' leque ta'xl' mbi' daa loo meéna.

25 Sya, Jud co' mda'xU' Jesus loo mena ndxab loo Jesus:

—DMaistr, ne'stolque' ngue lil cuent daa taxu' ltu loo men, ca'?

Jesus mcab loo Jud. Ndxab Jesus:

—Aa. Luui, pues.

26 Lath nzi yuhua myen' xin' mté'th Jesuis con Jesus, Jesiis mxen pan. Ndxab Jesus loo
Diox: Diox quix U', Diox. Ngoloa, mbli rol Jests pan. Mda' Jests pan loo myen'. Ndxab
Jests loo myen":

—Dhua gu' pan ndxe', ndee. Pan ndxe' nac cén che'n bél'yoo laden co' gath por cén
che'n rye men.

27Ngoloa, mxen Jesus thib vas vin. Ndxab Jesus:

—Diox quix U', Diox, loo Diox.

Ngoloa, mteri'th Jesus vas vin loo myen' xin' mté'th Jesuis. Ndxab Jesus:

—Gu ryete gu' thib ro thib ro vin co' nzo le'n vas ndxe'. 28 Tac vin ndxe' nac cén che'n
ren laden co' xyo loo izlyo' par li néen tedib convefi co' gac thib convefi cub yiloa. Xyo ren
laden loo izlyo' por cén che'n huax mén par tataa mod, men co' yila's cén chenen, mena
tyon' xquin no tyon' xtol meéna. 2° Per daa ngue nii loo gu': Desde nalle', ya ne'bereden
gun nit uv co' nda' lus uv loo izlyo' ndxe'. Na bere gu nit uv co' nda' lus uv con gu' co'se'
fibe'pe' xuden Diox loo men co' ngoole' loo cén che'n Diox por cén chenen.

Jestis ngue ta' cuent loo Pedr le' Pedr ca di's Jests.
(Mr. 14.26-31; Lc. 22.31-34; Jn. 13.36-38)

30 Le' sya, ngolo mbil'ro myen' xin' mté'th Jesus thib himn con Jesus, nda no Jests
myen' loo thib yii co' lee yii che'n yaa oliv. 31 Tya, ndxab Jesus loo myen' xin' mté'th
Jesus:

—Ryete gu' anze'f xi lezo' yél' ndxe', no tyoo xa' lezo' gu' no ya ye'th lezo' gu' por cén
chenen ydl' ndxe'. Gaca loo gu' tataa tac loo libr co' nac xti's Diox ndub di's co' ndxab:

Daa guth pastor. Le' partid mbacxil' co' ngue tee no pastor na, rye's pal.
32Per co'se' yilo ryo xban daa, daa ga ner loo gu' le'n thib yéez co' nac yéezya' che'n laaz
meén galile par zyal' na' tya.

33 Sya, mcab Pedr loo Jesus. Ndxab Pedr:

—Mastale' ryete myen' xi lezo' no tyoo xa' lezo' myen' nal yal' por cén che'n con' ryes
co' gac loo U', na ne'xide lezo' no ne' ne' tyoo xa' lezon co'se' gac cén gac loo U', Tad.

34 Per Jests ndxab loo Pedr:

—Pedr, licpe' ba'i, na ngue nii lool: Ndoore' 1é' nguiidtee yal' nal yal', ltu ca di's daa
son vez loo men.

35 Pedr mcab. Ndxab Pedr loo Jesus:

—NMastale' no daa gath con U', per par ca dizen U', daa ne'ca di'ste U' loo men.

No ale ryete myen' xin' mté'th Jesus, leque di'sa ndxab myen' loo Jesus.

Tré' ndlu' le' Jesus ngurez Diox co'te' nac thib huert co' lée Getsemant.
(Mr. 14.32-42; Lc. 22.39-46)

36 Ngoloa, ngua no Jests myen' xin' mté'th Jesus thib lugar co' lIee Getsemani. Ndxab
Jesus loo myen' xin' mté'th Jesus:

—Tre' gaate ftub gu' lath nda bezen Diox tua'.

37 Ante mbe' Jests Pedr no ryop hues myen' co' nac xgan' thib mbi' co' lee Zebede
ndxepte mas delant co'te' ngurez Jests Diox. Tya, mtlo Jesds, mxi lezo' Jesus. No naxut
naxut mtlo gunaa loo Jesus. 38 Sya, ndxab Jesus loo Pedr no loo ryop hues myen' xgan'
Zebede:

—Nase nxyon' lezon. No nden'en le' daa gath por ne'xecte daa nal yal', ndyaquen, ey.
Tre' gaate byan' gu' no gure naa gu' con daa. Ne'gatte gu'.

39 Ngoloa, ngua Jesus taachu'thte més delant loo myen'. Tya, mdub xib Jests. No
mcotloo Jesus loo yoo. Ngurez Jesus Diox. Ndxab Jesus:

—Diox, U' co' nac xuden, chele'i nzo mod, bli U' ne'gacte arid né yaltii co' gac xal thib
preb loon le'n huiz ndxe'. Indlyasten gaca loon xal neete lezon. Ndxe'leque', ante gaca
loon xal neepe' lezo' U'.

40 Co'se' mbye'th tee hui' Jestis méa Pedr con ryop hues myen' co' nac xgan' mbi' co'
lee Zebede co'te' mtan' Jests Pedr con myen', ale le'le' nzi yat myen'. Sya, ndxab Jests
loo Pedr:

—Pedr, ;ché' ne'nglide gu' gan mbe naa gu' con daa nec thib hor, ca'? 4* Gure naa gu',
yey. No gurez gu' Diox par ne'ta'de Diox lugar loo gu' ne'aselide gu' cua'n gu' xquin gu'.
Licpe' ba'i, xttuz gu' no lezo' gu' anze'f ndlya's le' gu' cuez Diox. Per bél'yoo lad gu' ba'
ndli nden' gu' ngo zan gu'. No ngulaa fuerz gu'. Por con'a, ale mbuu's gu' nzi gu'.

42 Mbryop vez mbere Jests. Nda Jesus leque tya. Ngurez Jesds Diox taandxe":

—Diox, U' co' nac xuden, chele' yaltii co' gac loon yende mod riid tua'te, gaca loon xal
neepe' lezo' U'.

43 Mbere Jesus. Ndye'th Jesus tedib vez co'te' mtan' Jesus Pedr con taachop myen'a.
Lomisque', fiee Jesus nzi yat myen' tac ngudloo myen' ya ne'xecte tant thib mcal' nzo loo
myen'. 44 Taate mbla' Jesus myen'. Mbyon vez mbere Jesus, nda Jesds par ngurez Jesus
Diox tedib vez. Leque di's co' ndxab Jesus ndoore' ndxab Jesus tedib vez loo Diox.

45 Ngoloa, mbere Jesus, ndye'th Jesus tedib vez loo myen' xin' mté'th Jests. Ndxab
Jesus loo myen':

—Nase bli gu' descans no bdat gu'. Ya mzinle' hor co' ta'xt' thib mbi' daa loo meén co'
ncua'n xquin no xtol, daa co' mbal yaal loo izlyo' ndxe' xalque' ndxaal chol men. 46 Jer
goo too gu'. Ya' gu' ndyaa na'. Mbi' co' ta'xl' daa loo meéna, mbi' nzole' ned, nde mbi'.

Tré' ndlu' le' mén ye'rsin' mxenxu' Jesus xal thib pres.
(Mr. 14.43-50; Lc. 22.47-53; Jn. 18.2-11)

47 Tatabe' ngue toodi's Jesus co'se' guneée Jesus le' Jud co' ndxoo cuent nac si' fchop
myen' xin' mté'th Jests ngro zi'fle' nde con huax mén. Ale nzo spad no nzo yaa ya' men.
Nde mén con Jud. Rye mena nde por mnibe' mén co' nac jef che'n nguley' no por mnibe'
rye meéngool co' fiibe', no co' ndyoo ner, no co' ndyoo naa loo men nacién Israel. 48 Le'
Jud co' mblu'xtl' Jesus no co' mda'xu' Jesus loo ména na, Jud mbli thib con' con ména
ndoore'. Ndxab Jud loo meéna:

—Mbi' co' seron cuat, mbi'a nac Jesus. Luega tyen gu' mbi' no bli gu' segur mbi' co'
huen huen.

49 Sya, mbii gax Jud loo Jesus. Mde's Jud yen Jests. No msero Jud cuat Jests. Ndxab
Jud:

—San, Maistr.

50 Jestis mcab loo Jud. Ndxab Jesus:

—Amiu, ;ché zin' ndel, a'?

Sya, mbii gax ména loo Jests. Mxen ména Jesus. Mbe' ména Jesus xal ndxe' meén thib
pres.

511ath ndxac con'a, thib mbi' co' nac xin' mté'th Jesis ngua ya' rlan'. Mdo'f mbi' spad
le'n cubiert. Chaa, mblaa mbi' thib ya' spad nza thib moz co' nac moz che'n nguley'. Ale
mcho' mbi' nza moz. 52 Sya, ndxab Jesus loo mbi' co' ngodc xin' mté'th Jesus:

—Blosua' spadl le'n cubiert. Tac ryete men co' ndxuth xtaa con spad, leque loo spad
ya meén looi, ne. 3 ;Ché' inontel no ché' tarte ta'l cuent le' daa nzoque' mod bez Diox
co' nac xuden no nzoque' mod fia'ben loo Diox co' nac xuden tel' Diox masre' thap gal
mil solndad co' nac angl par ti' no laa angla daa la's ya' meén ndxe', ca'? 54 Per chele' daa
tataa li, ;x4 mod gacque' no xa mod tyaaque' di's co' ndub loo libr co' nac xti's Diox co'
mbez no co' ndlu' taandxe'que' ndxaal gaca loon, sya?

55 Ngoloa, ndxab Jesus loo ména:

—;Ché', licque', co'se' ngro' gu' mxen gu' spad no mxen gu' yaa par tyen gu' daa xal
thib mbi' co' nac xal thib huan', ca'? Gu' nda'que' cuent no ndlibe'que' gu' daa le' daa
mdubque' lath gu' le'n templ atate huiz par mblu'en gu'. No ne'nglide gu' ryes nden gu'
daa xal ndyen men thib huan' xal ngue ten gu' daa nalle', ;1é'? 56 Per ndxac ryete con'

ndxe' loon nalle' par gacque' no tyaaque' xalque' mbez di's co' ndub loo libr co' nac xti's
Diox co' mque' men co' mde'th di's co' ndxab Diox ye's cén chenen.
Latha, rye myen' xin' mté'th Jesis mxon'. Mbla' myen' thidte Jesus.

Tré' ndlu' le' Jestis mdoo loo rye mén co' fiibe', no co' ndyoo ner, no co' ndyoo naa loo meén

nacién Israel.
(Mr. 14.53-65; Lc. 22.54-55, 63-71; Jn. 18.12-14, 19-24)

57Le' sya, meén co' mxenxU' Jesus mbe' Jesus loo Caifds co' nac jef co' més fiibe' loo rye
nguley' tiempa tac liz Caifds mqueltaa ryete men co' nac maistr co' ndlu' cén che'n ley
co' mxo'f Moisés loo meén, no rye mengool co' fiibe', no co' ndyoo ner, no co' ndyoo naa
loo meén nacién Israel. 58 Le' Pedr na, tith tith mdoo mque xis Jests axta mzin Pedr loo
lue' liz mbi' co' lée Caifés co' nac jef co' més fiibe' loo rye nguley'. Pedr ngdo. No ndub
Pedr lath rye meén co' mqueltaa tya, mén co' nquenap con' co' nac che'n templ no co'
nque zin' le'n templ par fiee Pedr fieene' x4 mod tolo quexu' que' fals mena Jesus no tolo
lila's meéna cén che'n Jesus.

59 Nde nxon', men co' nac jef che'n rye nguley', no rye mengool, no rye men co' nxo't
zin' zin' che'n templ, no men co' fiibe', no co' ndyoo ner, no co' ndyoo naaloo mén nacién
Israel, sate mas mcua'n mena mod x4 mod tolo quext' que' fals ména Jesus axtaque' li
meéna gan gap meéna razon guth mena Jesus. ¢ Per yende mod li ména gan tolo ntec meéna
Jesus mastale' huax meéna mqueltaa loo Jests no mastale' antub yalgutye'tdb ngoc di's
co' ngue zib quii ména Jesuds. Por lult, mbi'th chop meén co' mbi'th ta' cuent cén che'n
Jesus co' nac di's yalgutye'tub. ¢ Ména ndxab:

—Nu' mbin le' mbi' ba' gunii pezea, ndxab mbi' le' mbi' cobii templ che'n Diox. No
bere mbi', xit te'f mbi' templ le'n son huiz no maste. ;Xa nee gu'? ;Ché', licque', li mbi'
con'a?

62 Sya, ngo too nde'f mbi' co' nac jef co' més nibe' loo rye nguley'. Ndxab mbi' loo
Jesus:

—;Ché' yende mod cabl loo ryop mbi' ba', ca'? ;X4 mod chonon tatua' nac rye di's co'
mbez ryop mbi' cén che'nl, a'? jFcab!

63 Per Jesus yende ché di's mcab. Sya, ndxab mbi' co' nac jef loo rye nguley' loo Jesus:

—Por lée Diox co' naban, daa ngue te'th Diox lool: Nu' ndlya's fieel loo nu: ;Ché',
licque', lu nac Crist, xgan' Diox o ché' inacte It Crist, ca'?

64Jests ndxab loo jef:

—Aa. Nacque' daa xgan'pe' Diox, pues, xalque' ngue bezl ba'. No thidte vez ngue niin
loo ryete gu' le' gu' hui' loon, daa co' mbal y4al loo izlyo' ndxe' xalque' ndxdal chol meén
loo izlyo', co'se' tuben cuat Diox, Diox co' ndxappe' ryethe con' la's ya' Diox no la's nii
Diox. No hui' gu' loon co'se' gac huiz co' ro'en loo bé' par galen le'n xcuau loo izlyo'

ndxe' tedib vez.
65 Sya, jef co' mas fiibe' loo nguley' ngo too nde'f. Mched jef xab jef. No ndxab jef:

—Mbi' ndxe' thidteneque' fiii yee iii tii cén che'n Diox con di's co' ndyoodi's mbi'.
/Cén li taamas meén co' ta' cuent cén che'n mbi' ba' loo na'? Ya inquinte na' taamas men,
(16?7 Gu' nde teele' ndxon di's co' ndyoodi's mbi' co' fiii yee iii tii mbi' cén che'n Diox.
66 ;Xa nee gu'? ;Xa gac mbi'? ;Cén li no na' mbi'?

Ména mcab:

—Ndxaalque' gath mbi' tac mbi' ndxap dol.

67 Sya, ale msuc ména rloo Jesus. No mda' ména golp Jesus. Le' taandxep mena mdis
rloo Jesus. ¢ No mbez meéna loo Jesus:

—Com le' lu mbez ltiu nac Crist, ;16'?, bli divin ;chdé nu' mda' che'nl?

Tré' ndlu' le' Pedr mca di's Jestis loo mén le' Pedr indlibe'de Jestis.
(Mr. 14.66-72; Lc. 22.56-62; Jn. 18.15-18, 25-27)
69 Lath ngue tetii ména Jesus no nzi li ména xal ndlya's meéna con Jesus, Pedr ndub par
fuer ro ned loo lue'. Sya, mbii gax thib mozgot loo Pedr. Mozgota ndxab loo Pedr:
—Pedr, Iy, ne, mque tee noque' Jesus co' nac meén gulaaz che'n men galile, ;1é'?

70Pedr mca di's Jests loo mozgota loo rye meén co' nziri' tya. Ndxab Pedr loo mozgota:

—Aa'a. Ne'needen ché cuent ngue ta'l.

71Le'pe' nda ro Pedr ro puert co'se' gunee tedib mozgot Pedr. Sya, ndxab mozgota loo
men co' nziri' tya:

—Mbi' ba', ne, mque tee noque' Jesds co' nac men yeez Nazaret.

72 Mbere Pedr, mca di's Pedr Jesus tedib vez. Ndxab Pedr:

—iTyoxca lica, caral Ne'libeden mbi'a.

73 Pente ndxac mca di's Pedr cén che'n Jests, mbere men co' nziri' tya, ngua bii gax
meéna loo Pedr. Ndxab meéna loo Pedr:

—Licpe' ba'i, cara, Iy, ne, nac thib mbi' co' mque tee noque' Jesus tac ndxac be'l axta
por mod co' ndyoodi's ltiu.

74Sya, leque Pedr, nazab gunii yée gunii tii Pedr c6n che'n Jests. No mde'th Pedr Diox.

Ndxab Pedr:
—iTyoxca lica, cara! Ne'libeden mbi'a.

Leque hor co'se' ndxab Pedr di'sa, chaa, ngrozee nguiidtee mblé' nguiidtee yal'.

75 Sya, chaa, mte' lezo' Pedr di's co' ndxab Jesus loo Pedr co'se' ndxab Jesus loo Pedr:
Ndoore' cozee nguiidtee 1é' nguiidtee yél', luu ca di's daa son vez. Sya, mbii Pedr tya.
No ne'ti' ne' fiee lezo' Pedr, mbin' Pedr tant mxi lezo' Pedr no mthyon Pedr por mca di's
Pedr Jesus loo ména.

27

Tré' ndlu' le' mén mbe' Jesus, natub dd' Jesus, loo thib mbi' co' lée Pilat.
(Mr. 15.1; Lc. 23.1-2; Jn. 18.28-32)
1Co'se' ngo nii izlyo' tedib huiz co' nde nquea, ryete meén co' nac jef loo rye nguley' co'
maés fiibe' loo rye nguley', no ryete mengool co' fiibe' loo mén nacién Israel, thidte gunii
rye mena no thidte mdoodi's rye ména par mblo xnee ména le' ména guthque' Jesus.
2 Sya, mbe' mena Jesus, natub dd' ya' Jesus, loo tedib mbi' co' ngro' 1ée Pons Pilat co' nac
gobernador le'n ciuda Jerusalén tiempa.

Tré' ndlu' leque Jud mbeth Jud.

3Co'se' gunee Jud co' mda'xl' Jesus loo meéna le' ména mquext' mque' fals Jesus par
guth mena Jesus, axta syare' ngulaa yéc Jud no ngulaa lezo' Jud. Ale ngua sere Jud gal
psi' pes plat co' mdix men loo Jud loo men co' nac jef che'n nguley' co' més fiibe' loo
nguley' no loo méngool co' ndyoo ner no co' ndyoo naa loo men nacién Israel. * Ndxab
Jud loo ména:

—Daa mcuan xquin daa no xtol daa loo Diox por mdaxt'len thib mbi' loo gu' co' yende
ché xquin ndxap no co' yende ché xtol ndxap par guth gu' mbi'.

Per ména mcab loo Jud. Ndxab meéna:

—Yende ché mport nzo lezo' nu' con' mblil. Luunee cénlil. Con'aya nacle' cén che'nl.

5 Sya, ndxecleque' tmia mblobii Jud rloo meéna le'n templ. Ngoloa, ndyaa Jud. Ngua lo
Jud dé' yen Jud. Ale leque Jud setilte mbeth Jud.

6 Sya, men co' nac jef che'n nguley' co' més fiibe' loo nguley' mthop tmi co' mblobii
Juda. Ndxab meéna loo xtaa ména:

—Yende mod co na' tmi ndxe' le'n caj co'te' ndxoo tmi co' ndyop gon o ofrend. Tmi
ndxe' nac tmi, co' nee di's, mxi na' mbi' ba' par guth na' mbi'.

7Ngoloa, luega mdoodi's meéna con xtaa mena. Ndxab ména:

—Mas huen tyen na' tmi ba' par ti' na' thib le' yoo bte'f co' nac yoo co'te' ntoxcua'
men plat no taz no taamas con' par gac yooa thib lugar co'te' cuec mena thib panteén
par ca's ména men co' nac meén tedib nacién co' nzo ban ciuda ndxe'.

8 Por cona, axta huiza no axta huiz nalze lée lugar co' ngoc yoo bte'fa yoo bte'f co'
mdyu' con tmi co' ngodc tmi co' mxi meén thib mbi' co' mbethxti' men par mxyo ren mbi'
loo izlyo'. 9 Tataa mod ngocque' no mdyaaque' cén che'n di's co' gunii Jeremi co' mde'th
di's co' ndxab Diox co'se' ndxab Jeremi:

Mxen meén gal psi' pes plat co' ngoc tmi co' ndxab men ntac mbi'a.

10No con tmia mxi ména thib le' yoo bte'f co'te' ndli men zin', mén co' ntoxcua' plat
no taz no taamas con'. Mblique' meén con'a xalque' mnibe' Tad Diox loon par mdethen
di's ndxe' co' ngoc di's co' gunee Tad Diox loon.

Tré' ndlu' le' Jesus mdooxu' loo Pilat.
(Mr. 15.2-5; Lc. 23.3-5; Jn. 18.33-38)
11 Ngoloa, mbe' mena Jests loo gobernador co' ngro' lée Pilat. Sya, mnibdi's
gobernador loo Jests. Ndxab gobernador loo Jesus:
—;Ché', licque', ltu nac rey che'n meén nacién Israel, ca'?
Jesus ndxab loo gobernador:
—Aa. Nac daa rey che'n mén nacién Israel, pues, xalque' ngue bezla ba'.
12 Per co'se' ngue quext' ngue que' fals men co' nac jef co' mas fiibe' loo nguley' no
mengool Jesus, nec thib di's ne'ncabte Jesis loo ména. 13 Sya, ndxab Pilat loo Jesus:
—;Ché'" indxonte ltiu no ché' inden'te lu rye di's co' mbez ménba' cén che'n ltu, ca'?
14 Per Jesus nec thib di's ne'ncabte loo gobernador. Ante mbui' no ante gunaa
gobernador loo Jests axta ne' ne' fiee gobernador cén li gobernador xttuz.

Tré' ndlu'le' Jesus nzole' la's ya' mén par guth mén Jesus.
(Mr. 15.6-20; Lc. 23.13-25; Jn. 18.38—19.16)

15 Nde nxon', mque no men co' ndxac gobernador thib costumbr ngo' meén co' ndxac
gobernador thib pres co' mbez men loo gobernador ryo' cad lin' co'se' ndxaal Ini pasc.
16 Le'pe' lin'a, ngo thib mbi' co' anze'f mxyo'f lée no co' anze'f mxyo'f xti's co' ngoc thib
mbi'guth men. Mbi'a ngro' lee Barrabas. 17 Lath co'se' mqueltaa rye mena loo Pilat co'
nac gobernador, Pilat mnibdi's loo mena. Ndxab Pilat:

—De loo ryop mbi', Barrabds co' ngue lezi'f no Jests co' nda gu' cuent loon, ;ché mbi'
ndlya's gu' teld'en par bii mbi', a'? ;Ché' ndlya's gu' teld'en Barrabas o ché' ndlya's gu'
la'en bii Jesus co' ne' tedib lée Crist, ca'?

18 Tac Pilat nonque' no nda'que' Pilat cuent por ndxecloo mena fiee meéna Jests no por
ndxan lezo' ména fiee mena Jesus, por cona asembli ména mda'xt' ména Jesus loo Pilat.

19Lath ndub Pilat co'te' ndub rez Pilat di's c6n che'n mén, xa'got co' nac sa'l Pilat mtel'
mandad par ndxab sa'l Pilat loo Pilat: Anderhuenl, Pilat. Ne'tetiidel mbi' ba'. No yende

c6n li nol mbi' co' nac mbi' nali no mbi' nambii ba'. Tac daa msa' lezo' thib mcal' fier no
anze'f mzeb mcal' daa por c6n che'n mbi' ba' nd' xhuina.

20Per mén co' nac jef co' més fiibe' loo rye nguley' no méngool co' fiibe' loo mén nacién
Israel, thidte ngoc ryop ned meéna. Thidte ndxab rye meéna loo Pilat mds huen ryo' no
lya' Barrabds. Le' Jesus ba' na, gath. 21 Mbere Pilat co' nac gobernador, ndxab Pilat loo
mena. No mnibdi's Pilat loo mena tedib vez:

—De loo ryop mbi', ;ché mbi' ndlya's gu' teld'en, a'?

Ména ndxab:

—Blo' Barrabas lezi'f. No bla' bii Barrabas.

22 Pilat mnibdi's tedib vez loo mena. Ndxab Pilat:

—Le'" loo Jests co' mbez meén nac Crist, jcén ndlya's gu' li non Jesus, a'?

Ryete ména mcab:

—Fcaa Jesus. Fque' loo cruz.

23 Mbere Pilat, ndxab Pilat loo mena:

—Per ;ché con' ye'rsin' mbli mbi' ndxe', yey?

Per ale le'le' mcab rye meéna. Ndxab rye mena loo Pilat:

—Pues, nu' ngue bez lool: Fcaa mbi' ba'. Fque' loo cruz.

24 Co'se' fiee Pilat ya yende mod li Pilat gan no, ndxe'leque', sate mas ndxatbée meéna
no ndxecloo men fiee men Jests, mbli Pilat mandad. Ngua xi men nit par mtech Pilat ya'
Pilat loo mena. Lath ngue tech Pilat ya' Pilat, ndxab Pilat loo mena:

—Yende ché cén chenen par la's ron cén che'n mbi' ba' par niin guthen mbi'. Ne' ne'
la's ron cén che'n mbi' ba' par niin loo gu' guth gu' mbi' ba'. Mbi' indxapte nec thib

xquin no xtol par guthen mbi'. Con' co' ndlya's gu' li gu' ba' ya nacle' cén che'n gu'. Gu'
nee cén li no gu' mbi'. Yende ché cén chenen par xon ren mbi'. Nambii ndoon loo gu'.

25 Sya, ryete meéna mcab loo Pilat. Ndxab ména:

—Yan' c6n che'n mbi' co' gath ba' cén che'n nu' no cén che'n xin' nu', xaa. Mbi' gath.
Ngolo cuent.

26 Sya, mblo' Pilat Barrabds lezi'f. No mteld' Pilat Barrabas. Le' Jesus na, mbli Pilat
mandad ngua ta' men che'n Jesus. Ngoloa, mda' Pilat Jests loo mena par ya que' mena
Jests loo cruz.

27Ngoloa, mbe' solndad co' nac solndad Pilat, co' nac gobernador, Jesus co'te' nac palas
che'n Pilat. Tya mqueltaa rye solndad dib vuelt loo Jesus. 28 Mteche solndad xab Jesus
co' noc Jesus. Ngoloa, mtegoc solndad Jesus thib ned xab Jesus co' ngoc lar' nanee. 29 Ale
mtoxcua' solndad thib coron yis. Ngoloa, mdub solndad coron yisa yéc Jests. No mblo
solndad thib le' yaa ya' Jesds co' nac ladli. Sya, asembli solndad, mdyub xib solndad loo
Jesus. No mxiis no solndad Jesus. No ale ndxdp nxyan' solndad fiee solndad Jesus. Mbez
solndad loo Jesus:

—San, Rey, ltu co' mbez nac It rey che'n meén nacién Israel.

30 Ale msuc solndad rloo Jests. No leque yaa co' mblo solndad ya' Jests, mxen solndad
par mblaa solndad yaaa yéc Jesus. 31 Ngoloa tataa mxiis no solndad Jestis no mbli solndad
ngoc nguaal con' con Jesus, mteche solndad cap co' noc Jesus. Mbere solndad, mtegoc
solndad xab Jesus. Ngoloa, mbe' solndad Jesus par ya que' solndad Jesus loo cruz.

Tré' ndlu' le' mén mque' Jests loo thib cruz.
(Mr. 15.21-32; Lc. 23.26-43; Jn. 19.17-27)

32 Lath nda ro' solndad ro ciuda Jerusalén con Jesus, asal' too solndad con ména thib
mbi' co' nac mbi' gulaaz che'n laaz meén siren. Mbi'a ngro' lée Mon. Ale mtau' solndad
loo mbi'. No mnibe' yée solndad loo mbi'a par mbe' mbi' cruz Jesus.

33 Co'se' ngolo mzin no solndad Jesus con men co'te' lee Gélgota, co' nee di's, thib den
co' Naa xal thib calaver yéc men, 34 tya, mcos solndad vin con thib loo cuan' co' anze'f
nala par ta' solndad vina gu Jesus. Per co'se' ngolo mbli Jests preb vin co' nos cuan'
nalaa, ne'cabte Jesus gu Jesus vina.

35 Co'se' ngolole' mque' solndad Jesus loo cruz, mblo solndad xab Jesus rif. No mdith
no solndad dad loo xab Jesus par fiee solndad fieene' ché solndad gac che'n xab Jesus.
Tataa ngoc con'a par ngocque', no mdyaaque', no mdubque' di's co' gunii thib mbi' co'
mde'th di's co' ndxab Diox co' ndxab:

Mblo men xaben rif no mdith no men dad loo xaben par fiee ména fieene' ché men
gac che'n xaben.
36 Ngolo mdith no solndad dad loo xab Jesus, tya gaate ngure solndad par mquenap
solndad Jesus bzyea. 37 Nde nxon', mnibe' Pilat loo solndad mque' solndad pla di's co'
mbez no co' ndlu' loo thib ye's yéc cruz Jesis x4 mod mquexu' mque' fals men Jesus.
Di'sa mbez: Mbi' ndxe' nac Jesus co' nac rey che'n mén nacién Israel.

38 Mque' solndad chop huan' ryop lad cuat Jests loo cruz leque huiza, ne. Thib mbi'
mquée cuat Jesus ladli. Tedib mbi' mquée cuat Jesus lad rebes. 3° Latha, asembli mén
mbri'th meén co'te' ngue Jesus loo cruz. No be' taa mcuin men yéc meén. Mbez men loo
Jesus: Mzyalque'la, ndee. No sate mds mxiis no men Jests no ndxdp nxyan' meén fiee
men Jesus. 40 No mbez meéna loo Jests:

—LUu co' gunee loo nu' le' ltiu cobii templ loo yoo no le'n sonte huiz berel xit te'fl
templ tedib vez, nalle' leque ltu bli par lyd'l. Chele' ltw, licque', nac xgan'pe' Diox, bilaa
loo cruz co'te' nguel ba'.

41Lomisque' ne, mxiis no ryete meén ndxe' Jesds, men co' nac jef co' mas fiibe' loo rye
nguley', no meén co' nac maistr co' ndlu' cén che'n ley co' mxo'f Moisés loo mén, no mén
co' nac mén xley' farise, no meéngool co' fiibe', no co' ndyoo ner, no co' ndyoo naa loo
meén nacién Israel. Mbez ména loo xtaa meéna, ne:

42— ;Xa ngdc mbi' ba' mteld' mbi' chol men loo chol yaltli no nalle' ale ne'ngacte mbi'
li mbi' par lyaa mbi' loo cruz co'te' ngue mbi' ba'? Chele' mbi' nacque' rey che'n mén
nacién Israel, leque mbi' li par lyaa mbi' loo cruz co'te' ngue mbi' ba' par yila's na' no li
la's na' licque' nac con' co' mbez mbi' nac mbi'. 43 Anze'f ngdp mbi' yalxla's loo Diox. Nee
Diox x4 mod teld' Diox mbi' loo cruz co'te' ngue mbi' ba' chele' mbi' nac anze'f ngudloo
Diox no lezo' Diox. Mas de cona, mbi' guneeque' loo na' le' mbi' nac xgan' Diox. Nal fiee
na'i fieene' ;ché', lica?

44 Axta ryop huan' co' mquée loo cruz con Jesus mbez ngoc nguaal con' loo Jesus, ne.

Jests nguth yub loo cruz.
(Mr. 15.33-41; Lc. 23.44-49; Jn. 19.28-30)

45No dib lal ngue tetii mena Jesus, ngéol rol huiz. Desde hora axta hor mquée guyon
bzye, dib lal hora mcuau loo izlyo'. Ale mbyau' loo huiz. Syare', mtenii huiz loo izlyo'
tedib vez. 46 No leque hor mquée guyon bzyea cabii ngrozee yii ngrozeée den Jests. Ndxab
Jesus:

—Eli, Eli, ;lama sabactani? Di'sa nee di's ndxab Jests loo Diox: Ay, Diox, Ay, Diox,
ichonon mblé'ya' U' daa, a'?

47Ndxep men co' nziri' tya mbin di's co' ndxab Jesus. Sya, ndxab ména loo xtaa ména:

—Mbi' ba' ngue bez Lii. Gu' neeque' no nonque' gu' le' Lii ngoc thib mbi' co' mde'th
di's co' ndxab Diox pdla, ;1é'?

48 Leque hora mque' thib mbi' co' nzo lath meén carre. Ngua xi mbi' thib sponj. Mtegaz
mbi' sponj con vin co' nos con cuan' nala. Mdub mbi' sponja loo thib punt bar. Ale mzi
mchep mbi' sponja ro Jesus par guJesus vin co' nos cuan' nala. 4°Per taamas ména ndxab
loo mbi'a:

—L4'a. Tee quée mbi' tua' par fiee na' fieene' ché' ti'th Lii par teld' Lii mbi' no laa Lii
mbi' co'te' ngue mbi' ba'.

50 Mbere Jesus, ngrozee yii no ngrozeée den Jesus. Ngoloa, site nguth Jests. 51 Leque
hor co'se' nguth Jesus, mbli Diox le' cortin co' ngue le'n templ mbryed grolthe axta gap
no axta xan'. Ale chop le' ngoc cortin. Latha, mbuin thib x00 brut. No ngulaa bes huax
quee rhue' no ngulaa bes huax quée co' ngdol yub loo izlyo'. 52 No mxyal' ro ba' co'te'
mbua's huax thebol co' ngola's loo Diox. Rye mena ngro xban hora. 53 Ngolo ngro xban
meéna, ngro' mena le'n pantedn co'te' mbua's mena. Ndyaa ména par ciuda Jerusalén co'
nac ciuda natt' che'n meén nacién Israel. Huax men ciuda Jerusalén gunee meén co' ngro
xbana, ne.

54Le' sya, co'se' fiee capitdn con solndad co' nzi quenap Jestis mbuin x00 no tolo ngoc
taamas con' naze'f, anze'f mzyeb capitdn con taamas solndada. Ale ndxab capitdn no
men co' nziri' no capitana:

—Licpe' ba'i, ndee gu'. Mbi' ba', licque', ngoc xgan' Diox.

55 Ngure huax mengot tya, mengot co' ngure hui' xal ngoc con' loo Jests. Méngota
mdoo nque xis Jests axta co'se' ngro' Jesus le'n yeezya' che'n laaz men galile. Mblyath
no meéngota Jesus. 56 Lath rye mengota ngo son xa'got. Thib xa'got lee Mari. Xa'gota
ngoc men yeez Magdala. Mbryop xa'gota ngoc Mari co' ngoc xna' ryop hues myen' co'
ngro' lée Cob no Che. Mbyon xa'gota ngoc xin' sa'l thib mbi' co' l1ée Zebede, Zebede co'
ngoc xud myen' co' lée Juan no Cob.

Tré' ndlu' le' thib mbi' ngua lo thebol Jestis le'n thib ye'r quée.
(Mr. 15.42-47; Lc. 23.50-56; Jn. 19.38-42)

57 Co'se' nde laale' yal' izlyo' huiza, mbi'th thib mbi' ric co' lee Che. Mbi'a ngoc mbi'
yeez co' lée yeez Arimate. Ngoc mbi'a xin' mté'th Jesus, ne. 8 Ngua nee Che loo Pilat ta'
Pilat lugar par hue' Che thebol Jests. Sya, mnibe' Pilat loo mén. Ngua ta' men thebol
Jestis mcaa Che. 59 Sya, mbe' Che thebol Jests. Mchi'x Che thib sab co' ante nagus
beeleque' fiaa lad thebol Jests. ©©Ngoloa, ngua lo Che thebol Jests le'n thib ye'r quée co'
mbli Che mandad mden' meén par ga's Che yiloa. Per ndxe'leque’, le'n ye'r quee co'te' ya



SAN MATEO 27:61 72 SAN MATEO 28:10

lo men Chea, mblo Che thebol Jests. Ngolo mblo Che thebol Jesus tya, mtau' Che ro ye'r
queea con tedib quee roo. Ngoloa, ndyaa Che. ! Le' Mari co' nac men yeez Magdala no
tedib Mari co' mqueltaa no Maria, nguled ryop Maria ro ye'r queea axta ngolo mblo Che
thebol Jesus le'n ye'r queea.

Tre' ndlu'le' solndad mquenap ye'r quée co'te’ mblo Che thebol Jesus.

62 Co'se' ngo nii izlyo' tedib huiz co' nde nquea, co' nee di's, ngolo nguri'th huiz co'
ngoc nab men par huiz Ini co' nac huiz yub Ini, mqueltaa meén co' ngoc jef co' mas mnibe'
loo rye nguley' no meén xley' farise yoolau co'te' nzo Pilat. 63 Ndxab mena loo Pilat:

—Tad, nu' nte' lezo' cén che'n mbi' gutye'a co'se' be' naban mbi', mbi' gunee loo nu'
co'se' yilo son huiz nguth mbi', mbi' ryo xban lath meén nguth. ¢4 Cona, nde nee nu' loo
U', le' U' iiibe' ya quenap solndad ro ye'r quee axta yilo son huiz par tataa mod ne'yade
myen' xin' mté'th mbi' yal' no ya lo' myen' mbi' co' ngoc thebola le'n ye'r quee. Le' sya,
gab myen' no te'th myen' loo men le' mbi' ngro xbanle' lath mén nguth. Le' sya, tataa
mod mds ndoo lite toxcua' myen' yalgutye' leque yalgutye' co' ngoc di's co' gunii Jests
ndoore' 1ath co'se' be' naban Jesus.

65 Pilat ndxab loo ména:

—Gu' ngue no thib tant solndad la's ya' gu' co' ngue li sirv loo gu'. Mas huen leque gu'
nibe' par ya quenap solndad ro ye'r quee thib mod co' mas gac solndad quenap solndad
ye'r quée co' nac ba'.

66 Sya, mxen mena ned. Nda mena ro ye'r quée co'te' mblo Che thebol Jests. Mque'
mena thib le' ye's loo quee co' ngue di'sbe' co' fiibe' yende ché mén cuin quee co' ndoo
nau' ro ye'r quée co'te' mblo mén thebol Jests. Ngoloa, mtan' meéna solndad co' mbyan'
quenap ro ye'r quéea par fiee solndad fieene' cn gac le'n yon huiza.

28

Tré' ndlu' le' thebol Jestis ngro xbanle'.
(Mr. 16.1-8; Lc. 24.1-12; Jn. 20.1-10)

1 Co'se' ngolo nguri'th huiz sabd co' ngoc huiz descans tiempa no nde yiniile' izlyo'
huiz doming co' nac ner huiz che'n sman, Mari co' nac mén yeez Magdala no tedib Mari
ngua tee hui' ryop Mari ro ye'r quee co'te' mblo Che thebol Jests. 2Leque hora, chaa,
mbuin thib x60 brut. Lath ngliin x60a, ngulaa thib angl che'n Tad Diox loo bé'". Co'se'
mzin angl ro ye'r quee co'te' mblo Che thebol Jesus, mteche angl quée co' ndoo nau'
ro ye'r quéea. Ngoloa, mdub angl loo quée co' mteche angla. 3 Latha, ante nquée xnii
angla xal co'se' ndxa'x beel gundi. Le' xab angla na, ante nagus beeleque' fiaa xal fiaa
xil'. 4Co'se' gunée solndad angl, ale mxi'th solndad tant mzyeb solndad. Ngob solndad
loo yoo. Ale mcuau solndad. Ngoca loo solndad xal mén co' nguth. 5 Sya, ndxab angl loo
mengota:

—Ne'zyebte gu', ey. Na nanee no ndaquen cuent le' gu' nde cua'n Jesus co' mque' meén
loo cruz. ¢Ya yende Jesus le'n ye'r quee ba'. Jesus ngro xbanle'. Ngocle' con' loo Jests
xalque' mde'th Jests loo gu' le' Jesus ryo xban. Que de gu' ndxe' par hui' gu' co'te' mdi'x
Che thebol Jests par yila's gu' le' thebol Jests yende tre'. 7 Lijer byaa gu'. No fta' gu'
cuent ndxe' loo myen' xin' mté'th Jesus le' Jestis ngro xbanle' lath men nguth. Fta' gu'
cuent loo myen' no guuz gu' loo myen' le' Jests ya ner loo gu' le'n thib yeez che'n laaz
meén galile. Tya, hui'pe' gu' loo Jests. Diox mtel' daa par tan cuent cén che'n di's ndxe'
loo gu'.

8 Sya, sirs sirs mxen mengota ned. Mbii meéngota ro ye'r queea. Thib part mzyeb
meéngota. Tedib part na, més ndyac lezo' mengota. Ale tolo mque' meéngota carre par ya
ta' méngota cuent loo myen' xin' mté'th Jesus. °Latha, chaa, ngro' too Jesus loo mengota.
No gunii Jests Diox loo méngota. Sya, mbii gax meéngota loo Jesus. No mdub xib mengota
loo Jesus. No thidte ngua meéngota. Mde's meéngota nii Jesds. 10 Sya, ndxab Jesus loo
meéngota:

—Ne'zyebte gu', ey. Huaa ta' gu' cuent ndxe' loo myen' huesen. Guuz gu' loo myen'
ya bed myen' daa le'n thib yeéez che'n laaz men galile. Tya, hui' myen' loon.

Tré' ndlu' con che'n cuent co' mda' solndad loo men.
11 L4th ndoo méngota ned, ndyaa méngota, mxen pla solndad co' mquenap ye'r quee

co'te' mblo Cheé thebol Jests ned. Nda ta' solndad cuenta loo mén le'n ciudad Jerusalén
loo mén co' ngoc jef co' miés fiibe' loo rye nguley' cén che'n ryete con' co' ngoca. 12 Le'
sya, mén co' nac jef co' més fiibe'a ngua toodi's no méngool co' fiibe' loo mén nacién
Israel par thidte gac meéna no thidte tyoodi's mena par li nee meéna cén che'n di's co'
mda' solndad cuenta. Ngoloa, mda' ména huax tmi par mcaa solndad. 13 No ndxab mena

loo solndad:
—Taandxe' gab gu' loo meén che'n ciuda Jerusalén. Gab gu'": Lath nzi yat nu' xhuina,

ne'nden'te nu' no ne'nda'de nu' cuent xal mbi'th li huan' myen' xin' mté'th thebol
Jesus thebol Jesus le'n ye'r quée. 14 No chele' gobernador ta' nza gobernador par
gon gobernador cén che'n di's co' ngolo mdoodi's na' ndxe', nu' tolo li née par yila's
gobernador di's ndxe'. Tataa mod li nu' par ne'gacte con' ryes loo gu' no ne'tub rezte
gobernador cén che'n gu' loo gu'.
15Le' sya, ndoo lite mxen solndad tmia. Ngua li solndad xal ndxab ména. Di'sa be' nac

di's co' mbez meén nacidn Israel axta huiza no axta huiz nalze.

Jestis mnibe' loo myen'xin' mté'th Jesus par ta' myen' cuent cén che'n Jestis no co myen'yalban
con che'n di's ndac loo meén.

(Mr. 16.14-18; Lc. 24.36-49; Jn. 20.19-23)

16 Le' sya, rye si' fthib myen' xin' mté'th Jesis na, myen' mxen ned. Nda myen' par
le'n thib yeéez che'n laaz men galile co'te' ndub thib yii co' ndxab Jests loo myen' cued
myen'. 17 Co'se' gunée myen' Jestis, mdub xib myen' loo Jestis no mcoo' myen' yéc myen'
loo Jests mastale' be' ngan lezo' myen' no mastale' be' ndxac chop lezo' myen' ché',
licque', nac mbi'a Jesus. 18 Sya, mbii gax Jests loo myen' xin' mté'th Jestis. Ndxab Jests
loo myen":

—Hui' gu' nexa, ey. Diox mbli par ndxapen rye loothe con' roo con' xén la's niin no
la's yan par niibe'en loo ryethe con', que naca con' co' nziri' loo izlyo' ndxe', que naca
con' co' nzo loobé'. 19Nalle' daa ngue fiibe' loo gu'": Huaa gu' loo rye meén le'n rye nacién
co' nziri' dib athuloo izlyo'. Huaa lu' gu' loo ména co' nac cén chenen no bli gu' le' ména
gac xin' mté'thpe' daa. No bli gu' bautizar ména por lee xuden Diox no por léen, daa
co' nac xgan' Diox, no por lee Xpii Natu' che'n Diox. 20Blu' gu' loo ména tyubdi's meéna
loo rye di's co' nac di's co' fiibe'en loo gu' lu' gu' loo mena. No fte' lezo' gu' le' daa nzo
noque' gu' thidtene no ne'ld'ya'den gu' ryethe huiz desde huiz nalze no axta co'se' gac
huiz co' lith no izlyo'. Taandxe' gaca loo gu', ey.

Di's Ndac Che'n Diox Co' Mque' Marc Ye's

Juan Bautist ngo yalban co'te' nagdn.
(Mt. 3.1-12; Lc. 3.1-9, 15-17; Jn. 1.19-28)

1 Taandxe' mod mtlo mbyath no mbyén cén che'n di's ndac che'n Diox co' ndlu' cén
che'n Jesucrist co' nac xgan'pe' Diox.

2Thib mbi' co' ngro' lee Sayi co' mde'th di's co' ndxab Diox, mbi'a mque' ye's loo libr
co' nac xti's Diox co' mbez taandxe':

Daa tel' ner thib mbi' co' xo'f zin' zin' co' gac rsinen. Mbi' yi'th ner lool par te'th
mbi' di's no co mbi' yalban cén che'nl no par li mbi' le' men tlo gon di's cén che'nl, ne,
par li nab men meén loo cén che'n Diox ndoore' co'se' yi'th lu'l loo men.

3 Mbyen thib di's che'n thib mbi' co' mblo yalban cabii co'te' nagan. Mbez mbi":
Ftub xnii yéc gu' no ftub xnii lezo' gu' loo cén che'n Tad Diox. Fxal' gu' xtluz gu' no
fxal' gu' lezo' gu' par fiee gu' no ta' gu' cuent cén che'n Tad Diox. Tataa mod gac nab
gu' ndoore' yi'th Tad Diox gu' loo gu'.

4 Cona, ngro xo'f Juan Bautist no ngro' too Juan loo meén co'te' nagén par li Juan bautizar
men. Mbez Juan loo meén co' ndxi'th loo Juan naquinque' gac bautizar men par tataa
mod lu' men le' men, licque, ngulaa yéc no ngulaa lezo' no mzye' ryethe mod ye'rsin'
co' ngdp men par caba loo men ton' Diox xquin meén no xtol men co' ndxap meén no co'
ncua'n meén. > Latha, mbi'th men gulaaz che'n laaz meén jude no men ciudape' Jerusalén
par gon men di's co' mbez Juan. Co'se' ndxelo nxo'f dol meén xtol meén loo Juan no ngo
ro men cén che'n xtol men loo Juan, ndli Juan bautizar meén le'n nit le'n y6'be' Jordan.

6 Xab Juan co' mdoc Juan ngoc lar' co' mbuab men con yis lad ma' co' l1ee camell. Cinch
co' ngoo le'n Juan ngoc cinch che'n yid mé', ne. Lua' Juan no xit Juan ngoc mbiistoo no
mzin huan. 7 Co'se' ngo Juan yalban loo men cén che'n di's ndac, taandxe' mod mbez
Juan:

—Nare' yi'th thib mbi' co' mas ndxap con' roo con' xén la's nii mbi' no la's ya' mbi'
leque daa. Por con' roo con' xen co' ndxap mbi' la's nii mbi' no la's ya' mbi', pa tan con
mbi' con co' ndxdc mbi'. Axta ne' ne' lin ryes coo'en loo mbi' par xaquen boo co' natedd'
yilid co' ngue nii mbi.

8 Mbez Juan, ne:

—Daa ndli bautizar gu' le'n nit. Per mbi'a li par yoo gu' loo cén che'n Diox por cén
che'n Xpii Natt' xalque' ndxac bautizar men le'n nit.

Juan Bautist mbli bautizar Jestis.
(Mt. 3.13-17; Lc. 3.21-22)
9Leque le'n huiza, Jestis ngro' le'n yéez Nazaret co' nac thib yeez che'n laaz men galile.
Mbi'th Jesus co'te' ngo Juan par li Juan bautizar Jests le'n y6'be' Jordan. 10 Texal ngolo
ngro' Jesus le'n nit, ngolo ngoc bautizar Jesus, gunee Jestis mxyal' loo bé' no gunee Jests
nde laa Xpii Nati' loo bé' loo Jesds. Gunaa Xpii Nati'a xal fiaa thib palomxtil' hora. 11 No
leque hora mbyen thib di's loo bé' co' ndxab loo Jess:
—Luu nac xgan'pe' daa co' anze'f ngudloon no lezon. No por cén che'nl, anze'f ndyac
lezon.

Mebizya mbli preb Jests.
(Mt. 4.1-11; Lc. 4.1-13)
12Ngolo ngoc con'a, Xpii Natd' mbli par mxen Jestis ned. Nda Jesus co'te' nagan. 13Ngo
ban Jests co'te' nagana cho' huiz lath ma' huan. Lath xtau'a, mbi'th Mebizya loo Jests
par li Mebizya preb loo Jesus no par cobya' Mebizya Jesus par fiee Mebizya fieene' ché'
tli Jests con ndlya's Mebizya. Per Jesus ne'nglide cas Mebizya. Ngoloa, mzin angl che'n
Diox loo Jesus par mbli angl mandad loo Jesus.

Jestis mtlo mxo'f zin' cén che'n di's ndac le'n huax yéez no ranch par ned le'n laaz mén galile.
(Mt. 4.12-17; Lc. 4.14-15)

14 Per pente ndxac pld huiz nguri'th con'a, mxen men Juan Bautist. No mque' men
Juan Bautist lezi'f. Le' Jesus na, ngua le'n huax yeezya' che'n laaz men galile par ngua lo
Jesus yalban. No ngua te'th Jests cén che'n di's ndac co' ndlu' loo mén x4 mod ndlya's
Diox yoo meén loo cén che'n Diox par fiibe'pe' Diox loo men. 15 Mbez Jesus loo men par
neda:

—Nase mzinle' tiemp co'se' ndlya's Diox yoo gu' loo cén che'n Diox par fiibe'pe' Diox
loo gu. Blaa yéc gu' no blaa lezo' gu' no fse' gu' mod co' ndxap gu' loo Diox. No gola's
gu' di's co' mbezen loo gu' co' ndlu' x4 mod lyd' men loo ryethe co' nac con' ryes.

Jestis ndxab loo thap myen' co' ndyen mbéel: Ya' gu' nda na'. Ftoo nque gu' xisen.
(Mt. 4.18-22; Lc. 5.1-11)

16 Lath co'se' nda riid Jesus ro lagun co' nziri' loo xyon che'n laaz meén galile, gunee
Jests chop hues myen' co' lée Mon no Ndech. Ryop hues Ndech Mon ngoc men co' ndyen
mbeel. Nzi go ryop hues Ndech Mon yex le'n nit par yigaa mbeel le'n yex. 17 Ndxab Jests
loo ryop hues Ndech Mon:

—Ya' gu' nda na', ey. Ftoo nque gu' xisen. Na li le' gu' gac mén co' lu' loo meén cén
che'n Diox par yoo mén loo cén che'n Diox xal ndxdo mbeel le'n yex co'se' ndyee ten gu'
mbeel.

18 Leque hora, mbl4' Mon ryop Ndech yex. Nda nque Mon ryop Ndech x{s Jesus.

19Ngoloa, tolo mdoo Jests ned, nda Jesus. Per ndxepte mas gundee Jesus delant, gunee
Jesus thib mbi' co' lée Cob co' ngdc xgan' thib mbi' co' ngro' lee Zebede. Gunee Jests Juan
hues Cob, ne. Nzi yon xgan' Zebede le'n yooyaa. Nzi go bde' Zebede yex con Cob no con
Juan. 20 Ngurez Jests Cob no Juan. Ndxab Jesus loo myen:

—Ya' gu' nda na'. Ftoo nque gu' xisen.

Sya, nda no myen' Jesus. Taate mtan' myen' xud myen', Zebede, le'n ydooyaa con moz.

Tré' ndlu' cén che'n thib mbi' co' mque no thib xpii ye'rsin'.
(Lc. 4.31-37)

21 Tolo mdoo Jests ned con dyap myen' axta mzin Jesus thib yéez co' lée Capernaum.
Co'se' ngoc huiz sabd co' ngoc huiz descans tiempa na, ngoo Jesus le'n sinagog mena
par lu' Jests men cén che'n di's ndac che'n Diox. 22 Le' sya, ryete men co' ndxon di's
co' nac di's ndac che'n Diox co' ngo Jesus yalban, ante ngiii' ména no ante fiaa meéna loo
Jesus. Tac Jesus ngue lu' loo meéna xal thib men co' ndxap con' roo no con' xen la's nii
meén no la's ya' men par fiibe'pe’ Jests loo men. Ména mden' no mda' ména cuent ingue
lu'de Jesus loo men xal nac mod co' ndlu' thib maistr co' ndlu' cén che'n ley co' mxo'f
Moisés loo men. 23 Hora ngo thib mbi' co' nac meén gulaaz che'n yeeza lath meén le'n
sinagog. Mbi'a mque no thib xpii ye'rsin'. Xpii ye'rsin'a mbli ale ngrozee mbi'. No mbli
xpii ye'rsin' ndxab mbi' loo Jesus:

24 —;Chonon ndxoo U' lath nu', a', Jests, U' co' nac mén yeez Nazaret? ;Ché' nde U'
tre' par telux U' nu', ca? Na ndlibeque' U' le' U' nac mbi' natd' che'n Diox. U' ngro' loo
Diox. No mtel' Diox U' nde U' loo izlyo'.

25 Sya, mbyoo Jesus xpii ye'rsin' co' mque no mbi'. Ndxab Jesus loo xpii ye'rsin'a:

—ijQuex! Ftau' rol. No gro' loo mbi' ndxe'.

26 Per xpii ye'rsin'a mbli mquée mbii mbi'. No mblobii mbii mbi' loo yoo. No mbli mbii
cabii ngrozeée mbi'. Ngoloa, chaa, ngro xpii ye'rsin'a loo mbi'. 27 Le' sya, ryete meén co'
fiee ndxac con'a loo mbi', anze'f mzyeb men no mnibdi's men loo xtaa men. Ndxab men:

—;Ché con' co' ndxac ba', yoo? ;Ché di's cub no cén nac co' ndlu' mbi' ba'? Mbi' ba'
ndxap con' roo no con' xen la's nii mbi' no la's ya' mbi', cona, axta xpii ye'rsin' ndxon ro
mbi' no nden' xpii ye'rsin' di's co' mbez mbi' loo xpii ye'rsin'.

28 No ale huizte huizte mbin rye meén gulaaz che'n laaz meén galile cén che'n ryethe
con' co' ndli Jests no co' ndlu' Jests loo meén.

Jests mteyac xna'zap Mon Pedr.
(Mt. 8.14-15; Lc. 4.38-39)

29 Co'se' ngolo ngro' Jesus con myen' no meén le'n sinagog, Jesds nda no Cob no Juan.
Ngua Jesus liz Mon no liz Ndech. 30 Le'pe' huiza nax xna'zap Mon loo xlé'. Ndxab meén
guliz Mon loo Jesus le' xna'zap Mon ndyac len. 31 Sya, ngoo Jesus co'te' nax xna'zap Mon.
Mxit che Jesus xna'zap Mon. Mteyac Jesus xna'zap Mon. Leque hora, ngro x1é' xna'zap
Mon. Sya, mtlo xna'zap Mon, mbli zna'zap Mon cas mena con Jesus.

Jests mteyac huax mén yfiz.
(Mt. 8.16-17; Lc. 4.40-41)

32 Co'se' mzyele' izlyo' huiza no ngulaale' yél' izlyo' huiza, mzin no men huax men
yliz no huax meén co mque no chol xpii ye'rsin' loo Jests. 33 Leque hora, ryete men
yeez Capernaum mqueltaa ro ryo' liz Pedr loo Jests. 34 Sya, mteyac Jests huax mén co'
mque no chol yfiz. No mblo' Jesus xpii ye'rsin' loo huax men co' mque no xpii ye'rsin'.
Ndxe'sleque' ndxac mena. No inda'de Jesus lugar loo xpii ye'rsin'a par angli xpii tyoodi's
meén co' nquée mbii yéca cdn che'n Jesus tac xpii ye'rsin'a huen huen nanee ché mbi' nac
Jesus.

Jestis ngo yalban le'n yéezya' che'n laaz mén galile.
(Lc. 4.42-44)

35Co'se' ndoore' yinii izlyo' tedib huiz co' nde nquea, cuar ngo che Jests. Ngro' Jests
thib lad ro yéez Capernaum par cuez Jesds Diox tya. 3¢ Latha, ne'nda'de Mon cuent con
myen' co' ndxac xtaa Mon mada Jesis. Mon ngua cua'n Jesus con myen' co' ndxac xtaa
Mon pd ned nda Jesus. 37 Co'se' mzyal Mon con myen' co' naqueltaa Mon Jests, Mon no
myen'a ndxab loo Jesus:

—Ryete meén ngue tee cua'n U', Tad.

38 Per Jesus ndxab loo Mon no loo myen' co' ngue tee no Mon:

—Nda na' le'n taamas yeez co' nziri' gax loo na' ba' par tan cuent no gon yalban cén
che'n di's ndac che'n Diox loo men par ned ba', ne. Tac por cona ngro'en loo Diox par
ndalen loo izlyo' ndxe'.

39 Sya, mxen Jesds ned. Nda lo Jesus yalban loo men le'n sinagog men le'n rye yeez
co'te' ngue no men sinagog meén. No mblo' Jesus xpii ye'rsin' loo rye men co' mquée
mbii che'n xpii ye'rsin' loo meén gulaaz che'n laaz men galile.

Jestis mteyac no mtembii Jestis thib mbi' co' mque no yfiz co' nac yfiz ndxa's co' nteya's yid lad
meén no co' nteyee yid lad meén.
(Mt. 8.1-4; Lc. 5.12-16)

40 Ned nque tee Jesus, ngo thib mbi' 1ath men. Mbi'a mque no thib yfiz ndxa's co'
nteya's no co' nteyee yid lad men. Mbii gax mbi'a loo Jests. No mdub xib mbi' loo Jesus.
Ndxab mbi' loo Jesus:

—Tad, U' anze'f ndxac nteyac chol yfiz co' ndxap men. {0j li U' favor tembii U' daa no
teyac U' daa loo yfiz ndxa's ndxe', huen!

41 Sya, mblyat lezo' Jests gunee Jests mbi'. Ante mbuaal Jests lad mbi'. No ndxab
Jests loo mbi':

—Ndlyazen le' It yac, ey.

Sya, mteyac Jests mbi'.

42 No texal ngolo ndxab Jesus di's, mbembii yid lad mbi' co' mque no yfiz ndxa'sa. Ale,
lueg mbyac mbi'. 43 Mnibe' yee Jesus loo mbi'. Ndxab Jests loo mbi':

44 —Hui' nexa. Yende ché loo gabtel co' ngolo mbli nonl ba', ndee. Ante ndlyazen yal
loo nguley' par fiee nguley' ltiu. No sangya 1a'l ofrend co' nac gon loo Diox por cén che'n
con' co' mtembiin ladl, ofrend co' nac gon co' mnibe' Moisés ta' men par tataa mod fiee
meén no yila's men le' ltiu mbyacle' loo yfiz ndxa's co' mque nol ladl.

Ngolo gunii Jests Diox loo mbi', mtel' Jests mbi', bii mbi' par liz mbi'.

45 Per co'se' ndyaa mbi' par liz mbi', ale le'le' mtlo mbi', mda' mbi' cuent loo rye
meén co' mzyal' mbi' ned x4 mod mbyac mbi'. No con'a mbli ya yende mod ngoo Jests
alanleque' le'n nec thib yeez che'n laaz men galile. Mas quee lezo' Jestis mque tee Jests
thib lad ro yeez co'te' ihuaxte meén nzo. Per mastale' thib lad mque tee Jesus, rye men
co' naban par neda nda nqueque' xis Jesus par hui' men loo Jesus no par libe' men Jests
no par fiee mena yalguzye' co' ndli Jesus.

2

Jestis mteyac thib mbi' co' mque no thib mbii che'n yfiz bech.
(Mt. 9.1-8; Lc. 5.17-26)

1 Ngolo nguri'th pld huiz, mbere Jests. Ngoo Jesus le'n yeez Capernaum tedib vez.
Mbyath di's le' Jestis nzo liz thib mbi'. 2Sya, setilte mqueltaa huax men lizmbi'aloo Jests
axtane'ne' gaal ro ryo' yoo meén, tant huax men mqueltaa. Le' Jests na, mtlo ngo yalban
cén che'n di's ndac che'n Diox loo men par yoo men loo cén che'n Diox par fiibe'pe' Diox
loo meén. 3 Latha, mzin thap xa'bi' co' ne' thib mbi' loo thib cami loo Jests. Mbi'a mque
no thib mbii che'n thib yfiz co' ntequech lad men. 4 Co'se' fiee ména yende mod yoo
mena ro ryo', tant huax meén par yoo no ména mbi' loo Jesus, sya, afienti mtequée mena
mbi' par yéc yoo no mblit mena tej yéc yoo par laa meéna mbi' nazal' cami mbi' loo Jests
par le'n nyoo. 5Co'se' fiee Jesus le' mena ndxela'spe' le' Jests ndxac teyac meén, ndxab
Jesus loo mbi' yfiza:

—Xgan', xtol ltu no xquin ltu mdyon'le'.

6 Per pld men co' nac maistr co' ndlu' cén che'n ley co' mxo'f Moisés loo men co' ndub
latha, ména mbli xttiuz le'n lezo' men: 7 ;Chonon tatua' ndyoodi's mbi' ba'? Mbi' ba' iii
ngoc nguaal di's cén che'n Diox. Ngue ta' mbi' xyan lezo' Diox tac yende ché mén gac
ton' xtol men co' ndxap xtol. Ante Diox ndxac nton' xtol meén. 8 Per yub Jesus non no
nanee Jests cén ngue li mena xttuz. Ndxab Jests loo meéna:

—;Chonon tatua' nzi li gu' xtiuz, a'? ° ;X nee gu'? ;Ché di's nac co' més inagante,
ndyac gu', par gaben loo mbi' yfiz ndxe', a'? ;Ché' mas inagante naca, ndyac gu', gaben
loo mbi': Xtol lttu mton'len o ché' mas inagante gaben: Goo too. Bye' camil ba'. Byaa par
lizl, ca'? 10 Pues daa ndxab di's loo mbi' yfiz ba' no nalle' lu'en loo gu' le' daa co' mbal
yaal loo izlyo' ndxe' xalque' ndxaal chol meén, daa ndxap con' roo no con' xén la's niin
no la's yan par ton'en xtol chol mén loo izlyo' ndxe'.

Sya, mbere Jesus. Ndxab Jesus loo mbi' co' mque no yfiz becha:

11 —Na fiibe' lool. Goo too. Fthuuz daa co' ngo'thl. Bye' dda. No tee caa ned, byaa par

lizl.

12 Leque hora, ngo too mbi' co' mque no yfiz bech. Mxen mbi' ned. Ngro' mbi' loo
ryete men co' nziri' tya. Ndyaa mbi' par liz mbi'. Por cona, ryete ména ante mbui' no
ante gunaa. No ngurez ména Diox. Ndxab mena:

—iAy, Dio's! Dib lal nzi nu' loo izlyo' tarte hui' nu' con' co' tatua' ndxac ba'.

Jestis ndxab loo thib mbi' co' ngro' lée Levi: Ftoo nque xisen. Ya' nda na'.
(Mt. 9.9-13; Lc. 5.27-32)

13 Ngoloa, ngua Jesus ro lagun co' nziri' ro xyon men che'n 1aaz men galile tedib vez.
Tya mqueltaa huax mén loo Jesus. Le' Jests na, mblu' cén che'n di's ndac che'n Diox loo
men, 4 Lith nda riid Jesus par neda, gunee Jestis ndub thib mbi' co' 1ée Levi co' nac xgan'
thib mbi' co' lee Alfe. Levi ndub co'te' ndyee thix mén tmi cén che'n contribucién. Jesus

ndxab loo Levi:
—Levi, goo too. Ftoo nque xisen. Ya' nda na'.

Sya, ngo too Levi. Mbla' Levi zin' Levi. Nda no Levi Jesus.

15Nde nxon', ngoc thib con' loo Jesds. Lath ngue yuhua Jesus sa yeth liz Levi, anze'f
thib meén co' ndli cobrar cén che'n contribucién mqueltaa, no huax mén co' ngop xtol,
loo Jests. No thidte mdub meéna loo mes con Jestis no con myen' xin' mté'th Jesus. Le'pe'
le'n huiza, anze'f huax men mqueltaa loo Jestis. Mdoo nque meéna xis Jests. 16 Co'se'

fiee meén co' nac maistr co' ndlu' cén che'n ley co' mxo'f Moisés loo mén no men che'n
xley' farise le' Jests thidte ndub yuhua no rye mena loo mes, ndxab meéna loo myen' xin'
mté'th Jesus:

—;Xa mod ale thidte ngue yuhua maistr gu' no ale thidte ngue yu no maistr gu' meén
co' ndli cobrar cén che'n contribucién no con meén ye'rsin' co' anze'f thib xtol ndxap ba',
a'?

17Co'se' mbin Jesus tataa ndxab mena loo myen' xin' mté'th Jesus, yub Jestus ndxab

loo mena:
—Men co' ndyac huen nzo lezo' men no ndyac men yende chd yiiz nden' meén, meéna

ndyac inquinte mena doctor par teyac doctor mena. Ndxe'leque', mén co' nden' yfiz,
meéna nden' naquinque' ména doctor par teyac doctor mena. Hui' gu' nexa. Na ne'ngalte
loo izlyo' ndxe' par bezen no cuin men co' nden' nac mén meén huen. Ndxe'leque', daa
ndal loo izlyo' ndxe' par bezen no cuin men co' nden' nac ména men ye'rsin' no men co'
nden' nac meéna men co' ndxap xtol loo Diox.

Ndxep meén mnibdi's loo Jestis chonon imbe xlatte Jesuis con myen' xin' mté'th Jesus.
(Mt. 9.14-17; Lc. 5.33-39)

18 Thib vez ngoc thib con'. Co'se' ngure xlat myen' xin' mté'th Juan Bautist no myen'
xin' mté'th men xley' farise, mbi'th pld men loo Jesus. Mnibdi's ména loo Jesus:

—;Chonon mbe xlat myen' xin' mté'th Juan Bautist no myen' xin' mté'th men xley'
farise per myen' xin' mté'th ltu imbe xlatte, a'?

19 Jestis mcab loo meéna. Ndxab Jesus:

—;Ché' ngue li gu' xtliuz nzo mod cue xlat men co' ngoc convid par ya thuhua men
co'te' mselya' thib ned myen' co' mselya' 1ath nzi ména liz myen' con myen' co' mselya'a,
ca'? Yende xaa. Chele' myen' co' mselya'a nziri' con meén co' ngoc convida, yende mod
cue xlat mena, ey. 20 Per co'se' zin hor bii myen' co' mselya'a, sya, cue xlat mén co' ngoc
convida.

21 Nde niin thib con' loo gu": Yende ché mengot nzo co' co bde' thib le' lar' cub loo
thib lar'can' gox. Tac chele' lar'can' goxa yo bde' lar' cub, le' sya, co'se' yech lar'can'
goxa, lar' cub co' nzo bde' lar'can' goxa ched yee lar'can'a. Le' sya, lar'can'a mas naroo
ryed. 22No ne' ne' co men mezcal co' diz ngro' palenc le'n thib garrafén gox co' nalé'le'.
Tac thib descuid mezcal li par tolo lyé' garrafén gox co' nalé'. Le' sya, tataa mod gac
perdid mezcal no gac perdid garrafén, ne. Cona, ngue niin loo gu': Mas huen gaca co
men mezcal co' diz ngro' palenc le'n garrafén cub par ne'gacte perdid mezcal no par
ne'lyé'de garrafén, ne.

Myen' xin' mté'th Jesus mcho' bacdo che'n triu thib huiz sabd.
(Mt. 12.1-8; Lc. 6.1-5)

23 Thib huiz sabd co' ngoc huiz descans tiempa, Jesds nda riid co'te' nax thib le' yoo
co'te' nzo'f fa' triu con myen' xin' mté'th Jesds. Le' myen' xin' mté'th Jesus na, mtlo
mcho' bacdo triu. No ngobya' myen' bacdo triu. No mbla' myen' mbii loo nzob triu par
ryo yix loo nzob triu par hua myen' nzob triu. 24 Le' sya, men xley' farise co' nzo lath
men co' nda nque x{s Jesus ndxab loo Jesus:

—Jests, hui' nexa. ;Chonon ndli myen' xin' mté'th Itwu zin' co' indxaalte li meén huiz
descans, a'?

25 Sya, mcab Jesus. Ndxab Jesus loo men xley' farisea:

—Aa, jché' nec thib vez tarte lab gu' loo libr co' nac xti's Diox, co'te' nda' cuent cén
che'n David co' ngoc rey pdla, con' co' mbli David thib vez co'se' mblyan' David con meén
co' mblyath no David ned mque tee David, ca'? David mblyan' no mquinque' hua David
con meéna. 26 David ngoo le'n templ le'n tiemp co'se' ngoc Abiatar jef che'n nguley' co'
mas mnibe' loo rye nguley'. Ale mxen David pan co' ngoc pan co' mbec meén loo mes le'n
templ, co' nee di's, mbec men pan loo Diox. Pana ante nguley' ndxap permis par hua
nguley' pana tiempa. Mda' David pana nduhua meén co' ngure no David, ne.

27 Ndxab Jesus loo ména, ne:

—Diox mtan' thib huiz co' nac huiz sabd par ne'lide men zin' co' mbyan' tub co'
ne'ngacte ntelo men le'n sman, no par gac con' ndac loo Diox, no par li men descans.
Per ne'ntan'te Diox huiz sabd par fiibe' yee men loo xtaa men loo co' nac costumbr co'
nzi no men no co' mbed no mén. 28 Por cona, daa co' mbal yaal loo izlyo' xalque' ndxaal
chol meén loo izlyo', daa ndxap con' la's niin no la's yan par fiibe'en loo mén cén ndxaal
li men huiz sabd co' nac huiz descans.

3

Jesus mteyac thib mbi' co' mque no sa ya' biiz.
(Mt. 12.9-14; Lc. 6.6-11)

1 Mbere Jesus, ngoo Jesus le'n thib sinagog co' ndub le'n thib yeéez par neda. Lath meén
co' ngo le'n sinagoga, ngo thib mbi' co' nayfiz sa ya'. Ya' mbi'a yende mod huin. No
yende mod ga'. 2L4tha, xee nzi la's men loo Jesus par nee mena fieene' ché' teyac Jesus
ya' mbi'a huiz sabd co' nac huiz descans par tataa mod cua'n ména mod x4 mod quext'
que' fals mena Jesus. 3 Sya, Jesus ndxab loo mbi' co' nayfiz ya'a:

—Goo too co'te' ndubl ba'.

4 Sya, ndxab Jests loo men co' xee nzi la's loo Jesus:

—;Xa nee gu'? ;Ché' nda' ley co' mxo'f Moisés loo mén lugar li mén con' ndac o li
men con' ye'rsin' le'n huiz co' nac huiz descans co' nac huiz sabd no ché' nda' ley lugar
loo men teld' meén thib men loo con' ryes o ché' nda' ley lugar guth men thib men le'n
huiz descans co' nac huiz sabd, ca'? Fcab gu' loon, ey.

Per ndxe'leque', meéna ne'ngécte ncab loo Jesus. Ale mbyau' ro rye ména. 5 Sya,
ngocloo Jests mbui' Jesus loo mena. No mxi lezo' Jests con meéna tac ne'nglaa huente
di's co' ndxab Jesus le'n lezo' meéna. No ne'ngaa'dte meéna di's co' mbez Jesus loo ména.
Sya, ndxab Jesus loo mbi' yfiza:

—Ftega' ya'l, ey.

Sya, mtega' mbi' ya' mbi'. Ngoloa, ale chaa, mbyac ya' mbi'. ¢ Ngoloa, ngro' men co'
nac mén xley' farise. Mtlo ména, mdoodi's mena con meén co' nac partid che'n men
herodist par cua'n ryop ned ména mod x4 mod guth mena Jesus.

Tré' ndlu' con che'n xd mod anze'f huax mén mqueltaa loo Jesus ro lagun.

7Jesus nda co'te' nziri' lagun gaxte co'te' nziri' yeez co' lee Capernaum con myen' xin'
mté'th Jesus. No anze'f thib men gulaaz che'n laaz men galile nda nque xis Jesus. Co'se'
mbin men le' Jests ndli yalguzye' roo no yalguzye' xen loo chol men, anze'f thib men
gulaaz che'n laaz men jude, no mén ciudape' Jerusalén, no meén gulaaz che'n laaz men
idume, no meén yeezya' co' nziri' par ned ndlyen huiz par ned ndri'th yé'be' Jordan, no
men gulaaz che'n laaz men ciuda Tir, no meén gulaaz che'n laaz meén ciuda Sidén, mbi'th
rye meéna loo Jesus par hui' mena no fiee mena cén ndli Jesus. 9 Por cona, co'se' mqueltaa
huax meén loo Jesus, ndxab Jesus loo myen' xin' mté'th Jests ya cua'n myen' thib yooyaa
par yoo thidte Jests le'n yooyaa par ne'ti'de mén arid Jesus. 10 Tac Jests mteyacle' huax
meén yfiz. Cona, ryete men co' ndyac yfiz ndxezi'f no ndxega's Jests no nzi mchep men
xtaa men par ante gaal meéna Jesus, sya, yac mena. 11 Co'se' fiee meén co' mque no xpii
ye'rsin'a Jesus, xpii ye'rsin' co' nzo loo mena mbli par mdub xib mena loo Jests. No cabii
mbez yée meéna loo Jesus. Mbez meéna:

—U'" nacpe' xgan' Diox.

12per Jestis mnibe' yee loo xpii ye'rsin' co' ngo loo meéna. Ndxab Jesus loo xpii ye'rsin'a:

—Nibe'en loo gu' yende ché loo gabte gu' chéd nac daa.

Jestis ngue go' xa' si' fchop myen' lath ména par hue' myen' di's con che'n Jesus.
(Mt. 10.1-4; Lc. 6.12-16)
13Ngoloa, ngua quée Jests loo thib yii co' ndub gaxte tya. NgurezJesis men co' mblya's
Jestis mcui Jesus. Sya, ngua gax mena co'te' ndub Jesus. 14 Ngoloa, mblec Jesus si' fchop
myen' no mblo' xa' Jesus si' fchop myen' par mque tee no myen'a Jesus no par tel' Jests

myen'a par te'th myen'a no par co myen'a yalban cén che'n di's ndac che'n Diox loo
meén. 15 Jestis mbli par mque no myen' con' la's nii myen' no con' la's ya' myen' par ante
fnii myen' loo xpii ye'rsin', ryo xpii ye'rsin' loo meén. 16 Ryete si' fchop myen' co' ngoc
nerleque' myen' co' mcui Jesus, myen'a lee taandxe': Ner mbi' co' Jests mcui lee Mon.
Loo Mon mda' Jesus tedib lée co' lee Pedr. 17 No ngurez Jests Cob no Juan co' ndxac ryop
hues xgan' thib mbi' co' lée Zebede. Jestis mdub lee ryop hues myen' na, Boanerg, co'
nee di's, anze'f nayez yéc myen' co'se' ndyoodi's myen'. 18 Xisa ngurez Jestis Ndech, Lip,
Bartol, Mate, Max, Cob co' ngoc xgan' tedib mbi' co' lee Alfe. No ngurez Jests Tade, no
tedib mbi' co' lée Mon co' ngoo loo thib ned men co' ngro' lée partid cananist. 19 No lult
ngurez Jesus Jud Iscariot. Jud ngoc leque thib myen' xin' mté'th Jesus co' mda'xu' Jests
loo meén ye'rsin' yiloa.

Mén ngue quexti' ngue que' fals Jests le' Jestis ndxap con'la's nii Jestis no la's ya' Jestis por cén
che'n Beelzebt.
(Mt. 12.22-32; Lc. 11.14-23; 12.10)

Ngoloa, ngoo Jesus liz thib mbi' con myen' xin' mté'th Jesus. 20 Le' mén co' mbin cén
che'n Jests na, mqueltaa mena loo Jests axta ne' ne' ngac nghua no Jesis myen' xin'
mté'th Jesus tant thib mén mqueltaa. 2! Co'se' mbin mén guliz Jests cdn ngue li Jests no
con' co' ndxac loo Jests, mbi'th mena loo Jesus par hue' yée ména Jesus tac mbez meéna
no ndyoodi's mena le' Jests nquée mbii yéc.

22 Lomisque' ne, men co' ngdc maistr co' ndlu' cén che'n ley co' mxo'f Moisés loo meén,
co' nde par ned ciuda Jerusalén no co' nac men co' nzo lath men co' nde nque xfs Jesus,
mbez meéna loo mén co' mqueltaa loo Jesus:

—Beelzebt co' nac jef che'n rye xpii ye'rsin' ngue tee no mbi' ndxe'. No por cén che'n
con' roo no con' xén co' ndxap Beelzebu la's nii Beelzebui no la's ya' Beelzebi ngo' mbi'
xpii ye'rsin' loo men.

23 Sya, ngurez Jests mén co' ndlu' cén che'n ley co' mxo'f Moisés loo mén. Mtetac
Jesus thib di's loo ména. Ndxab Jesus:

—;Xamod leque Mebizya co'pe' Mebizya loo men, a'? jMaa yob yéc gu', na! 2 Anggab
na'i, chele' men co' fiibe' loo thib gobiern, gac ména chop partid no cue yoo ryop
partid mena, le' sya, gobierna yende mod tolo xec no yende mod tolo yo gobiern, ;1é'?
25 Lomisque' ne, chele' thib ned men guliz co' nzo ban thib yoo, tlo gac men guliza chop
ned men por nzi yoo men guliza, yende mod tolo xec mén guliza par yo ban men guliza
thidte yoo par tolo gac mena thib nedte men, ;1é'? 26 Lomisque' ne, chele' Mebizya bix
yath loo cén che'n Mebizya, yende mod tolo cue no yo Mebizya. Ale ndxe'leque’, lyux
Mebizya thidtene.

27 Lomisque' ne, yende ché men gac yoo liz thib mbi' co' nac mbi' tin' par li huan' men
cén che'n mbi' lizmbi' chele' mén ne'quedé'de mbi' tin'a ner. Per chele' mén ner quedd'
nii mbi' no ya' mbi', le' sya, tataa mod lique' men gan li huan' men che'n mbi' liz mbi'.

28 Na ngue nii tedib con' co' nac con' licpe' loo gu', ne: Nzoque' mod tyon' rye xquin
meén no xtol meén no ryethe di's co' nac di's ye'rsin' co' ndyoodi's meén loo xtaa men.
29 Per mén co' fii ngoc nguaal con' cén che'n Xpii Natd', yende mod tyon' xtol mena
thidtene. Ndxe'leque', ndxap meéna dol thidtene par tetii Diox ména yiloa.

30 Tataa mtetac Jesus rye di'sa loo men tac ména mbez nzo thib xpii ye'rsin' loo Jesus.

Xna'Jestis no myen' huespe' Jestis ngua cua'n Jesus.
(Mt. 12.46-50; Lc. 8.19-21)
31 Ngoloa, mzin xna' Jesus no myen' huespe' Jesus loo Jests co'te' nzo Jests. Per
?e'ngc‘)ode xa' par le'n nyoo. Par fuer no maste ngure xa'. Ndxab xa' loo mén co' nziri'
ya:
—Guuz gu' loo Jesus yi'th Jesds ndxe'.
32 Meéna mteri'th di's par le'n nyoo. Le' sya, pld meén co' nzi dib vuelt loo Jestis ndxab
loo Jesus:

—Tad, xna' U' no myen' huespe' U' nziri' fuer. Ngue bez xa' U' par tyoodi's no xa' U'.

33 Per Jests ndxab loo ména:

—;Ché' ndlya's gu' niin loo gu' ché men, licque', nac xal xnan no myen' huesen?

34Ngoloa, mbui' Jests loo meén co' nziri' dib vuelt loo Jests. Ndxab Jests loo mena:

—Niin loo gu' ché men nac xal xnan no xal myen' huespe'en. Ryete gu' co' nziri' loon
ndxe' lalque' nac xal xnan no nac gu' xal huesen. 3> Tac chol meén co' ndli xal nee lezo'
Diox, meéna nac xal huesen. Ména nac xal ftanen. No nac ména xal xnan.

4

Jestis ngue tetac loo mén xd mod ngo thib mbi' bin.
(Mt. 13.1-9; Lc. 8.4-8)

1 Mbere Jesus. Mtlo Jesus, mblu' Jestis men ro lagun co' nziri' tya. Anze'f thib men
mqueltaa co'te' ngo Jesus. No de tant huax meén mqueltaa, mas quee lezo' Jesus ngua tub
Jesus le'n thib yooyaa co' ndub loo lagun gaxte ro lagun. Le meéna na, ngure loo yux ro
lagun. 2 Sya, mtetac Jesus di's loo men par tataa mod lu' Jestis huax con' loo men no ta'
Jesus cuent cén che'n di's co' ngue tetac Jests loo meén. Mbez Jests loo men:

3 —Bin gu' di's co' tyoodizen loo gu' ndxe'. Thib mbi' co' ngo bin, mbi' ngro'. Nda lo
mbi' bin. 4 Lith ngue go mbi' bin, ngulaa ndxep biz bin ro ned. Ngoloa, mbi'th mbin.
Mblo' mbin biz bina. Nduhua mbin biz bina. 5 Le' tedib lugar na, lath ngue go mbi' biz
bin, ngulaa ndxep biz bin loo yoo queée co'te' xhuite yoo nzi'f loo quee. Luega ngulen
biz bina tac inacha'de nzi'f yoo loo quée. ¢ Per co'se' mtlo mdin bée ro'tha, ale mbiiz
ro'tha tac yende mod ngroo ngxeén lox ro'tha loo yoo quéea. 7 Tedib lugar na, lath ngue
go mbi' biz bin, ngulaa ndxep biz bin le'n huan. Per co'se' ngulen ro'tha, mtlo mblyus

ro'th le'n huan tac mdin huan ro'th. Por lult ne'nda'de ro'th cosech tac mdin huan ro'th.
8 Le' tedib lugar na, mblo mbi' biz bin antub loo yoo be'f. Tyase huen ngulen ro'th. No

mbryoo mxyen ro'th. No mda' biz bina thib huen cosech. Thib nzob bin mda' gal psi'
quee nzob. Tedib nzob bin mda' ayon quee nzob. Tedib nzob bin mda' thib ayo quee
nzob.

9 Tolo ndxab Jests loo ména:

—Gu' co' ndxac ta' gu' cuent co' huenleque' cén nee di's di's co' ngue toodizen loo gu'
ndxe', no chele' gu' ten' cén nee di's di's ndxe', bin gu' di's co' ngue niin loo gu' ndxe'
no fta' gu' lugar yaa'd di's ndxe' le'n lezo' gu'.

Tré' ndlu' con mbli mtetac Jestis di's loo men.
(Mt. 13.10-17; Lc. 8.9-10)

10 Per co'se' ngolo mbii rye men, taate mbyan' Jests con taandxep mén co' be' mbyan'
con ryete si' fchop myen' xin' mté'th Jests. Mnibdi's ména no myen' xin' mté'th Jests
loo Jests cén nee di's di's co' mdoodi's Jesus co' mtetac Jests loo mena. ! Sya, ndxab
Jesus loo mena no loo myen' xin' mté'th Jesus:

—Por part cén che'n gu', ey, Diox angndli loo gu' par ta' gu' cuent no non gu' x4 mod
ndlya's Diox fiibe'pe' Diox loo men. Cén che'n con'a be' nzo casloo loo taamas men.
Cona, ndxe'leque', loo men co' tarte tyal yila's par ta' men lugar nibe'pe' Diox loo men,
na ntetac di's loo mena par tataa mod ndyoodiz non ména. 12 Tataa ndlin par gaca co'se'
hui' meéna loo cén chenen, con'a ndli gac meéna xal men co' ingiii'de. No co'se' gon meén
di's co' mbezen, gac ména xal men co' ne'ta'de cuent cén che'n di's co' mbezen par tataa
mod ne'lyaade yéc mena no ne'lyaade lezo' mena no ne'se'de mena mod co' ndxap mena
par ne'tyon'te xtol ména.

Jestis ngue ta' cuent cén nee di's cén che'n biz bin co' ngue go mbi'.
(Mt. 13.18-23; Lc. 8.11-15)
13 Tolo ndxab Jests loo ména no loo myen' xin' mté'th Jesus:
—;Ché' no gu' ne'nda'de cuent cén che'n di's co' mtetaquen loo gu', ca'? Chele' gu'
ne'nda'de cuent cén nee di's co' ngolo guniin loo gu'a, ;xa mod ta' gu' cuent no ten' gu'
con che'n taamas di's co' tolo tetaquen loo men, sya? 14 Di's co' ngolo mtetaquen loo

meéna nee di's ndxe': Mbi' co' ngo biz bin nee di's nac xal men co' nde'th di's no co' ngo
yalban cén che'n di's ndac che'n Diox. 15 Nzo ndxep meén co' nac xal nzob bin co' ngulaa
ro ned. Ména nee di's nda' mena lugar ndxon meéna di's cén che'n di's ndac che'n Diox.
Per co'se' ndxacle' ndxep huiz mbin mena di's, no queltaa yende ché men tolo lu' loo
mena xal tolo nda di's no xal tolo ndyee di's, latha xaste ndli Mebizya par ndxathla's
men cén che'n di's co' mbin men co' mbli mden' men le'n lezo' men x4 nac co' ndlya's
Diox li meén. 16 Nzo taamas men co' nac xal biz bin co' ngulaa loo yoo quee, co' nee di's,
co'se' mbin men di's ndac che'n Diox, mbin men di's ndac che'n Diox dib nzo yéc meén
no dib nzo lezo' meén. 17 Ména nac xal ro'th co' ngulenga. Yende fuers lox ro'tha no
ne'nxecte ro'tha arid nen tac yende pa xon' lox ro'th. Le' sya, co'se' ndxac ngdc nguaal
con' loo meéna no ndxac yalndyub ngu's loo meéna por cén che'n di's ndac che'n Diox, sya,
ntlo ména, ndyoo xa' lezo' ména loo cén che'n di's ndaca. 18 Nzo taamas men co' nac xal
biz bin co' ngulaa le'n huan. Ména ndxon di's co' nac di's ndac che'n Diox. 1° Per latha,
mas ndxath ndlyux meén loo yalgon' che'n izlyo' ndxe'. No leque meén ndli par leque men
nquedii meén loo yalgon' meén. No sate mas ndlya's meén no ndxoo yéc meén que no men
chol con'. Le' sya, ryete xttuz co' mas ndli meén cén che'n con'a ndli ndxathla's men cén
che'n di's ndac che'n Diox par tataa mod ne'gacte mén xal biz bin co' ta' huax cosech.
20 Per nzo ndxep men co' ndxon cén che'n di's ndac che'n Diox, no ndyubdi's meén co'
mbez di's ndac. Ména nac xal biz bin co' ngulaa loo yoo be'f. Nzo ndxep men co' nac xal
thib quée nzob co' mda' gal psi' quée nzob. No nzo taamas meén co' nac xal biz bin co'
mda' ayon quée nzob. No nzo taamas meén co' nac xal bin co' mda' thib ayo quée nzob,
co' nee di's, nac nzob bina bin co' mda' més huax cosech.

Jestis mtetac loo meén xal nac thib lampr co' ndxoo xnii.
(Lc. 8.16-18)

21 Ndxab Jesus loo mén, ne:

—;Ché' nzo mod tub meén thib lampr co' nzo xnii le'n thib cajén o tub mén lampr xan'
thib lun', ca'? Yende xaa. Ndxe'leque', mén quetal lampr gp par tenii lampr loo mén.
22 Na nii loo gu', ne: Yende nec thib con' co' nzo casloo co' ne'ryo xo'fte loo xnaa. No
yende nec thib con' co' xexte ndxac co' ne'yathte no co' ne'yénte loo meén. 23 Gu' co'
ndxaa'd di's nza par ta' gu' cuent co' huenleque' c6n nee di's co' ngue niin loo gu' ndxe',
bin gu' di's co' ngue niin loo gu' ndxe' no fta' gu' lugar yaa'd di's ndxe' le'n lezo' gu'.

24 Ndxab Jesus loo men, ne:

—Huen huen bli gu' xttiuz cén che'n di's co' nzi yon gu' nalle'que'. Tac leque mod co'
ndxap gu' no co' ndli gu' loo hues xtaa gu', leque moda gap Diox con gu' no li Diox loo
gu'. No masre' tolo zib Diox loo gu' xalque' nac co' ndli gu' loo hues xtaa gu', gu' co' nzi
yon di's ndxe', que nacali gu' con' ye'rsin', que naca li gu' con' ndac. Diox lique' gaca loo
meén xalque' nac con' mbli men loo xtaa men. 25 Tac loo meén co' nda' lugar ndxon ndac
men cén che'n di's ndac che'n Diox, loo ména Diox tolo li mas gon ndac mena cén che'n
di's ndac che'n Diox yiloa. Per ndxe'leque', mén co' indyalte no men co' indub nzade par
tolo gon meén cén che'n di's ndac che'n Diox, loo meéna Diox sate li par yau' xttuz men no
yau' lezo' mén par gaca loo men, por derech, yathla's mén cén che'n di's ndac co' mbin
meén no co' mde'th meén co' ngo yalban cén che'n Diox loo men.

Jestis ngue tetac con che'n biz bin co' ndryoo nxyén.
26 Ndxab Jesus loo men, ne:
—Mod co' ndxar' meén no mod co' nqueltaa men, men co' ndyal yoo meén loo cén che'n
Diox par fiibe'pe' Diox loo mén, nac xal co'se' ngo thib mbi' biz bin loo yoo. 27 Co'se' ngolo
mblo mbi' biz bin loo yoo, nda li mbi' descans no ndxat mbi' no ndxeche mbi' xal nac

mod che'n mbi'. Latha, ndri'th thib huiz no ndri'th tedib huiz co'se' fiee mbi' le' biz bin
ngulenle', no nzi roole' bin, no nzi xénle' biz bin. Per ne'ta'de mbi' cuent x4 mod nzi roo

biz bin no x4 mod nzi xen biz bin. 28 Per yoo co' mblo mbi' biz bina, ancualque' ndxacfia'.
Ner ndlyen fia'. Ndxeloa, ndxas bacdo fia'. Yiloa, ndryo yas lad fia'. 29 No co'se' mzinle'

tiemp ntlo nguus fia', ntlo moz ngro' moz par ya thop moz cosech tac mzinle' huiz dyop
cosech.

Jestis ngue tetac cén che'n biz bin mostaz loo mén.
(Mt. 13.31-32; Lc. 13.18-19)

30 Ndxab Jesus loo ména, ne:

—Nde niin tedib con' loo gu': ;X4 nee gu' no xa nden' gu' xal nac mod co' tlo queltaa
meén par tyal meén fiibe'pe' Diox loo ména, a'? No ;x4 nee gu'? ;Chd tedib con' tetaquen
mod co' yoo meén loo cén che'n Diox par nibe'pe' Diox loo mena, a'? 3! Pues mod co'
tlope' Diox, fiibe'pe' Diox loo mén gac nagabte men co' tlo yoo loo cén che'n Diox. No
con meénate no mas li yila's huax meén loo cén che'n Diox no tyal huax meén fiibe'pe' Diox
loo meén co' nac che'npe' Diox xal thib biz bin mostaz co' iflaade naroo co' ngo men loo
yo0o. Gu' fiee le' biz mostaz nac thib biz mds bix co' nzo loo rye biz bin, ;1é'? 32 Tac co'se'
ngo meén biz huan mostaz loo yoo, ndlyen huan mostaz. No mas ndryoo nxyen huan
mostaz leque taamas huan no loo con' nayee co' ngo meén bin. Le' sya, axta mbin bé' nde
cal loo huan mostaza.

Jesuis mtetac cén che'n di's ndac che'n Diox loo mén thib mod tedib mod.
(Mt. 13.34-35)

33 Tataa mod mblu' Jestis men cén che'n di's ndac che'n Diox con huax di's co' mtetac
Jesus loo meén par gon ndac men di's co' nzote mod gon men no co' nzote mod mds ta'
meén cuent cén che'n di's ndaca. 34 Nec thib di's ne'ndoodi'ste Jests loo mén chele' Jesus
intetacte di's loo mén. Per ndxe'leque', loo myen' xin' mté'th Jestis mas ndoo lite mda'
Jesus cuent loo myen' no nambiite ngo xo'f Jests cén che'n di'sa loo myen'.

Ante gunii Jesus no mde'f Jesus ya' Jesus loo mbii no loo ol che'n nit loo lagun, xéega nguled
mbii no nguled ndxetoo ol loo nit loo lagun.
(Mt. 8.23-27; Lc. 8.22-25)

35 Leque huiza co'se' ngulaa yal' izlyo', Jests ndxab loo myen' xin' mté'th Jesus:

—Ya' gu' nda na' tedib lad ro lagun ba', ey.

36Sya, taate mbld' myen' xin' mté'th Jesis ména tya. Mbe' myen' Jesus le'n thib yooyaa
co' ndub loo lagun tya. No mdoo nque taamas mén, co' mque no yooyaa tya, xis Jesus par
thidte nda no mena Jests. 37 Per lath ngue tetee myen' yooyaa loo lagun, mtlo mxyo'f
thib mbiido' loo lagun no ale ngo too ol nit loo lagun. No ndoo yoole' nit le'n yooyaa
axta ndoo zeéle' nit le'n yooyaa. 38 Lath ndxac con'a, ale le'le' mde mcal' Jests. Nax yat
Jesus par xis barc loo thib almad. Sya, yende izlyo', mblo' myen' mcal' loo Jesus. Ndxab
myen'":

—Maistr, ;ché' indydode U' yooyaa na' ngue dep le'n nit, cara?

39 Sya, ngo che Jesus. Gunii Jesus loo mbii no loo nit co' ndxe too loo lagun. Ndxab
Jesus:

—Xee gure gu'.

Sya, por derech, xée ngure nit loo lagun. No xée ngure mbii. 40 Ngoloa, ndxab Jesus
loo myen' xin' mté'th Jesus:

—;Chonon susque' anze'f nzyeb gu', a', ey? ;Xa mod susque' indxapte gu' yalxla's con
daa, yey?

41Per myen' xin' mté'th Jesus sate mas mzyeb. No mbez myen' loo xtaa myen'":

—;Ché mbi' nac mbi' ba', cara? ;Xa mod ale axta mbii no nit ndxon ro mbi' ba' no
ndubdi's mbii no nit ro mbi' ba'?

5

Tré' ndlu' con che'n thib mbi' che'n yéez Gadar co' mque no huax xpii ye'rsin'.
(Mt. 8.28-34; Lc. 8.26-39)
1Pues mzin Jesus tedib lad ro lagun co' nziri' loo xyon men che'n laaz men gadar con
myen' xin' mté'th Jesus. 2Per texal ngro' Jesus le'n yooyaa, ngro' thib mbi' co' nzo casloo

le'n armit pantedn loo Jests. Loo mbi'a ngo huax xpii ye'rsin'. 3 Mbi'a ngo ban le'n armit
pantedén. No yende ché men ngli gan tyen mbi' par tub dé' mén mbi'. No ne' ne' yen ché
men ngac queddé' men mbi' con caden. 4 Huax vez mquedd' meén ya' mbi' no nii mbi' con
caden per ale ndli mbi' gan ncho' mbi' caden. Ale thib le' thib le' ndli mbi' caden. No
yende ché meén ngéc li gan par gac nado' mbi'. 5 Nque tee bez yee mbi' ze no yal' le'n
yi'x no le'n huan no le'n armit thebol le'n panteén. No ale leque mbi' nguin quee lad
mbi' co'se' nquée mbii che'n xpii ye'rsin'a mbi'. ¢ Per co'se' gunee mbi' tithre' nde Jesus,
mque' mbi' carre. Mdub xib mbi' loo Jests. No mcoo' mbi' yéc mbi' loo Jesus. 7 Sya, mbli
xpii ye'rsin' ngrozee mbi' cabii. No mbli xpii ye'rsin' ndxab mbi' loo Jesus:

—]Jesus, xgan' Diox roo Diox xen co' fiibe' loo ryethe con', ;chonon nde U' co'te' nzo
nu' ndxe', a'? Na'b nu' loo U', por lée che'n Diox, ne'tetiide U' nu', ndee U'.

8 Tataa mbli xpii ye'rsin' ndxab mbi' loo Jesus tac Jesus ngue bezle' no ngue fiibe'le'
loo xpii ye'rsin' par ryo xpii ye'rsin' loo mbi'.

9 Sya, mnibdi's Jesus loo mbi'. Ndxab Jests loo mbi':

—;Ché leel, a"?

Le' sya, xpii ye'rsin' co' nzo loo mbi'a mbli ndxab mbi'":

—Nu' lee Legidn tac anze'f huax nac nu'.

10 Sya, xpii co' nzo loo mbi'a mbli nalyat ndxab mbi' loo Jesus par ne'tel'te Jests xpii
ye'rsin'a tedib ned tedib lad le'n yéezya' co' nac laaz mén gadar. 1! Le'xque' tya ndub
thib yii co'te' ngue tee yuhua thib partid nguch. 12Rye xpii ye'rsin' co' ngo loo mbi' mbli
ndxab mbi' loo Jesus:

—Ftel' U' nu' loo nguch co' nzi tee go' par yoo nu' loo nguch.

13 Sya, mda' Jesus lugar loo xpii ye'rsin'a. Ngro xpii ye'rsin'a loo mbi'. Ngoo xpii
ye'rsin'a loo partid nguch. No por loo rye nguch ne'que' chop mil nguch co' nzi tee
yuhua tya. Per co'se' ngoo xpii loo partid ngucha, ryete ngucha mbyub lad yiia. No ale
ngulaa ryete ngucha le'n lagun. Tya ngudp rye nguch nit. No nguth rye chop mil ngucha.

141 ¢' sya, meén co' ngue queno ngucha mxon' tant mzyeb mena. Ngua ta' ména cuenta
loo meén lath yéez no loo men co' ngue zin' huan. Sya, mbi'th tee hui' rye meéna con' co'
ngoc. 15 Co'se' mzin mén co'te' nzo Jesus, gunee meén ndxe'sleque’ ndub mbi' co' mque
no mbii che'n rye xpii ye'rsin'a. Noc xable' mbi' ndub mbi'. Sya, sate mas mzyeb meéna.
16 Men co' gunee mbi' ndoore' teyac Jesus mbi', ména mda' cuent con' ngoc loo mbi',
mbi' co' mquée mbii che'n xpii ye'rsin'. No mda' ména cuent xalque' ngoca loo nguch.
17Le' sya, ména mtlo ndxab loo Jesus li Jesus favor ryo' Jesus, bii Jests laaz ména par ned
nde Jesus.

18 Co'se' guneée mbi' co' mque no xpii ye'rsin'a ngoo Jesus le'n yooyaa par bii Jesus tya,
nalyat mna'b mbi' di's loo Jesus par ta' Jesds lugar tyoo nque mbi' x{s Jesds par tyee no
mbi' Jesus. 19 Per ndxe'leque', Jesus ne'ndalte no ne'nda'de Jesus lugar nga nque mbi'
xis Jesus. Ale le'le' ndxab Jesus loo mbi":

—Byaa par lizl con men co' nac meén gulizl ba'. No fta' cuent loo mena ryete con' co'
mbli nole' Tad Diox ltiu. No fta' cuent x4 mod mblyat lezo' Tad Diox gunée Tad Diox I,

ndee.
20 Sya, mxen mbi' ned. Ndyaa mbi'. Mtlo mbi', mda' mbi' cuenta loo mén co' nac che'n

rye yeezya' che'n laaz men decapolis ryete con' xal mbli Jests loo mbi'. Le' ryete meén
yeez co' mbin di's co' mda' mbi' cuenta na, ante mbui' rye ména no ante gunaa rye meéna
loo mbi'.

Tré'ndlu' con che'n con' co' ngoc loo rsap Jair no con che'n thib xa'got co' mbuaal xab Jests.
(Mt. 9.18-26; Lc. 8.40-56)

21 Co'se' mbere Jesus, ndye'th Jesus, ngua Jesus par ned le'n yéezya' che'n laaz men
gadar, ndye'th Jests loo yooyaa tedib lad ro lagun co' ne' lee lagun che'n meén laaz men
galile. Tya, mqueltaa huax men loo Jests. No por mqueltaa men loo Jesus tya, tyate
mbyan' Jesds con ména. 22 Latha, mzin thib mbi' co' ngoc jef che'n thib sinagog co' ndub
le'n thib yeéez co' nziri' gaxte co'te' ngo Jests. Mbi'a ngro' lee Jair. Co'se' gunée mbi'

Jesus, mbii gax mbi' loo Jestis. Mdub xib mbi' loo Jesus. 23 No anze'f nalyat mna'b mbi'
di's loo Jests. Ndxab mbi'":

—Tad, rsap daa nax tin liz. Na ndal na'b thib favor loo U'". Tyee U'. Nda na' lizen. Daa
ndlyaz ante xo'f U' ya' U' lad mza' daa. Yac mza' daa. No ryo xban mza' daa.

24 Sya, mxen Jesus ned. Nda no Jesus Jair par liz Jair. Le' rye mén co' nzi no Jesus na,
nda nque xis Jests axta mdi' mena Jesus tant thib meén nda no Jesus. 25Lath rye mena ngo
thib xa'got co' mque no yfiz co' nac yfiz ndlyath ren. Le'n rye tiemp co' ndxac mque no
xa'gota yfiza ndxacle' si' fchop lin'. 26 Le'n rye tiempa, anze'f thib yalné mden' xa'gota
por mbli huax doctor remed xa'. No anze'f thib tmi mbli xa' gast axta mtho' xa'gota rye
con' mque no xa'. Per ne' por chu'th ne'ngyath ndacte xa' con remeda. Ndxe'leque’,
sate mas mxyo yiiza loo xa'gota. 27 Co'se' mbin xa'gota nde'th men le' Jests nde par
neda, ngo xa'gota lath rye mena par ngua gax xa' co'te' nzo Jesus, par ned xis Jesus lath
meéna. Latha, xexte mbuaal xa'gota xab Jesus. 28 Tataa mbli xa'gota tac ndoore' ndxab
xa'gota loo lezo' xa': Chele' daa ante gaal xab Jesus, ngobe'en yac daa. 29 Texal ngolo
mbuaal xa'gota xab Jests, mbyau' loo ren co' ndoo lath xa'. No luega mden' xa' mbyac
xa' loo yfiz co' mque no xa'. 3% Lomisque', mden' Jests le'n lezo' Jests le' Diox mteyac
thib men yfiz por cén che'n con' roo con' xén co' ndxap Jesus la's nii Jesus no la's ya'
Jesus. Sya, chaa, mbere Jests, mbui' Jesus par ned xis Jestis. No mnibdi's Jests loo meéna.
Ndxab Jesus loo ména:

—;Ché gu' mbuaal xaben par ned xisen, a'?

31Sya, myen' xin' mté'th Jests ndxab loo Jesus:

—Tad, con que U' fiee le' meén ngue ti' U' no mbez U' ;ché men mbuaal daa par xisen,
a'?

32Per Jests mbui' ndxe' mbui' ba' loo ména par fiee Jesus fieene' ché men mbuaal xab
Jesus par mbyac mena. 33 Latha, xa'gota ante nxi'th ndoo tant mzyeb xa'gota. No nanee
xa'gota cén ngoc loo xa'. Sya, xex xex mbii gax xa' loo Jestis. Mdub xib xa' loo Jests. No
mda' xa' cuent rye con' co', licque', ngodc loo xa' loo Jesus. 34Jests ndxab loo xa'gota:

—Rsapa, ltu mbyacle', ndee, tac ngola'sque'l loon. Byaa. Ne'tyéodel. No huen blo
lezo'l. Luu ya ne'tolode tyac len.

35 Tatabe' ngue toodi's Jesds con xa'gota co'se' mzin pld men guliz mbi' co' nac jef
che'n sinagog co' ndub gaxte tya. Ndxab men guliza loo mbi' co' nac xud mza":

—Lé&'a. Ya ne'tolode li xol maistr. Loo rsap ltiu ngolole' guneei.

36 Per Jesus ne'nglide cas di's co' ndxab meén guliz mbi'a loo mbi'. Ndxab Jesus loo

mbi";

—Ne'zyebtel por rsapl, ndee. Gola's loon no maste.

37Ne'nda'de Jesus lugar loo rye mena par ya nque mena x{s Jesus par ned liz mbi'. No
maste mbe' Jests Pedr, no Cob, no Juan co' nac hues Cob par ya no myen'a Jesus. 38 Co'se'
mzin Jesus con myen' liz mbi' co' ngoc jef che'n singoga, fiee Jests ndxac thib con'. No
fee Jests ndxén' men no mbez yee men. 39 Jests ngoo liz mbi'. No asembli Jests, ndxab
Jesus loo ména:

—iSusque' thib ruid ndli gu' no ndxén' gu', yoo! Por part cén chenen, mza' ba' inacte
mza' co' nguth. Ndxe'leque', part cén chenen, mza' nax yat thib mcal'guth.

40 Per co'se' mbin mena tataa ndxab Jesus loo meéna, ale mxiis no meéna Jesus.

Sya, ndxab Jesus loo mena:

—Bli gu' favor, gro' gu' par fuer.

Sya, ngoo no Jesus xud mza', no xna' mza', no yon myen' xin' mté'th Jesds co' ngua no
Jesus par le'n nyoo co'te' nzo'f mza' loo mes. 4! Sya, mxen Jesus ya' mza' co' nguth co'
nzo'f loo mes. Ndxab Jesus loo mza':

—Talita cumi. Di's ndxe' nee di's: Mza', na ngue nii lool: Goo che. Goo too.

42No texal ngolo tataa ndxab Jesus loo mza', ngo che mza'. No luega mdee mza'. No
pente nzo mza' si' fchop lin' co'se' ngdc con'a loo mza'. Le' meén co' ngureri'a na, ante
mbui' ména no ante gunaa mena no ante mzyeb ména co'se' gunee meéna le' mza' ngro

xban. 43 Per Jesus mnibe' yée loo rye men co' ngureri'a par ne'ta'de mena nec thib cuent
loo nec thib men cén che'n con' co' ngoc loo mza'a. Ngoloa, mnibe' Jesus loo xna' mza'
ta' xna' mza' con' hua mza'.

6

Jestis ngo pld huiz le'n yéez Nazaret.
(Mt. 13.53-58; Lc. 4.16-30)

1Jests mbii lizJair. Mbere Jests, ndyaa Jesus co'te' nac yéez co' nac laazpe' Jesus. Ngua
no myen' xin' mté'thpe' Jests Jesus, ne. 2Co'se' ngoc huiz sabd co' ngoc huiz descans
tiempa, Jestis mtlo mblu' mén le'n sinagog meén. Le' meén co' mbin di's co' mblu' Jesus
na, ante ngiii' ména no ante fiaa meéna loo Jests. No mbez ména loo xtaa mena:

—;Pangua té'th mbi' ba' rye di's co' ndyoodi's mbi'? No ; pa ned ngro' co' ndxac mbi'
ba' no yalguzye' co' ndli mbi', cara? 3Na' nanee le' mbi' ba' nac xgan' Mari. No nac mbi'
carpinter. Mbi' ba' ndxac hues Cob. No ndxac hues mbi' Che no ndxac hues mbi' Jud no
Mon. No myen'got co' ndxac fta'n mbi' nzo ban lath na' tre'.

Ale leque mén gulaaz Jesus ndlyaa xyan lezo' fiee Jestis. No nden' mena ilé'de nac con'
co' ndli Jesus. 4 Sya, ndxab Jests loo meéna:

—Nzo huax mén co' ndli cas no inté'bte meéna meén co' nde'th di's co' ndxab Diox por
nac ména men tith. Per chele' mén co' nde'th di's co' ndxab Diox nac meén gulaazpe'
men, pa li meén cas men co' nde'th di's no pa li men guliz mén co' nde'th di's cas men co'
nde'th di's xal ndxaca loon con men co' nac mén gulaazpe' daa.

5 No ne'ngacte Jesus ngli Jests nec thib yalguzye' loo meén gulaaz Jests. Ante mxo'f
Jesus ya' Jests lad ndxep mén yiiz par mteyac Jesus ndxep meén no maste. ¢ Litha, ante
ngiii' Jesus no ante fiaa Jesus loo meén gulaaz Jesus tac thidtene indlya'ste mena yila's
mena loo Jesus. No indxapte mena yalxla's loo Jests. Ngoloa, mque tee lu' Jests rye mén
yeezya' co' nziri' gax loo yeez co' nac laaz Jesus.

Jesus mtel' myen' xin' mté'th Jesus par ngua lo myen' yalban cén che'n di's ndac che'n Diox
loo men.
(Mt. 10.5-15; Lc. 9.1-6)

7 Ngoloa, ngurez Jesus ryete si' fchop myen' xin' mté'th Jests co' mcui Jesus. Mtlo
Jesus, mtel' Jests chop chop myen' par ya lo myen' yalban loo mén. No mbli Jesus par
ngop myen' con' la's nii myen' no la's ya' myen' par co' myen' xpii ye'rsin' loo men. 8 No
mnibe' Jestis loo myen' yende cén hue' myen' co'se' tyen myen' ned ya myen'. No maste
co myen' thib bro yaa ya' myen'. Ne'hue'de myen' yex lua' myen'. Ne' ne' hue' myen'
tmi. °No mnibe' Jests loo myen' que' myen' yilid co' ngocte fiaa nii myen'. No hue'
myen' ante xab myen' co' nocte myen'. Ne'hue'de myen' chop ned xab myen'. 10 Ndxab
Jesus loo myen', ne:

—Co'se' yoo gu' liz mén co'te' zin gu', cued gu' liz mena axtaque' bii gu' le'n rye
yeezya' ned ya gu' no axtaque' ryo' gu' le'n rye yeéezya' ned ya gu'. 1! No chele' ché
laaz meén no liz men ne'tyalte men ta' men lugar yoo gu' no ne'tyalte men gon men di's
co' gab gu' loo meén, gro' gu' liz mena no laaz ména. Bzib gu' yooya's co' ndoo nii gu' loo
meéna. Con'a nee di's tolo tyub quii tyub beel lezo' ména por con' co' mbli no ména gu'.
Yan' cén che'n mena loo Diox. Le' Diox tub rez cén che'n mena co'se' gac huiza, ne. No
co'se' gac huiz co' tub rez Diox cdn che'n mena, licpe' ba'i, na nii loo gu': Més be'te tetii
Diox mén ciuda Sodom no mén ciuda Gomor leque loo men yeez co' ne'tyalte ta' lugar
yoo gu' liz ména no laaz mena.

12 Sya, mxen myen' ned. Ndyaa myen'. Nda lo myen' yalban no nda te'th myen' c6n
che'n di's ndac che'n Diox loo mén le' meén na, ndxaal lyaa yéc no ndxaal lyaa lezo' meén
no se' mén mod co' ndxap meén par lyd' men loo con' ryes. 13 Mblo' myen' xin' mté'th
Jests huax xpii ye'rsin' loo men, ne. No mta myen' aceit lad huax mén. Mteyac myen'
meén yfiz co' mden' chol yfiz, ne.

Tré' ndlu' xd mod mbeth mén Juan Bautist.
(Mt. 14.1-12; Lc. 9.7-9)

14 Nde nxon', mbin Herod co' ngoc rey con'a. Per mda rye men nonle' cén che'n co'
ngue tee li Jesus. Sya, ndxab Herod loo mén co' ndxac xtaa Herod co' nqueltaa no Herod:

—Peser Juan Bautist ngro xban lath men nguth. Cona, ndli Juan con' roo con' xén loo
men xalte nac con' co' nzo la's nii Juan no la's ya' Juan.

15 Taamas meén mbez:

—Lii, co' mde'th di's co' ndxab Diox, na.

Taamas men mbez:

—Nzo ché xa'gool co' mde'th di's co' ndxab Diox pdla ngro xban.

16 Co'se' mbin Herod tataa mbez mén, Herod ndxab loo mén:

—Mbi'a nac Juan Bautist co' mnibe'en ngua cho' solndad yéc, ndyaquen. No nalle'
ngro xban Juan lath men nguth, ngobe'en.

17Tataa ndxab Herod loo men tac ndoore' Herod mnibe' loo solndad ngua que' solndad
Juan lezi'f. No mtedd' solndad Juan con caden ante por cén che'n Herodi. Herodia ngoc
sa'l Lip, hues Herod ndoore'. Ale mbli Herod ngoc Herodi xal xa'gotpe' Herod. Mque no
Herod Herodia xal xa'gotpe' Herod. 18 Tac yalquiite ndxab Juan Bautist loo Herod:

—Herod, indxaalte que no U' xa'got hues U' ne' ne' gaal U' xa' xal xa'gotpe' U'.

19 Per Herodi axta ngoc loc tant ngulaa xyan lezo' Herodi gunée Herodi Juan Bautist.
Axta mblya's Herodi leque hora nguth Herodi Juan por conate no mas. Per yende mod
ngli Herodi gan nguth Herodi Juan. 20 Herod mquenap Juan tac Herod huen huen nanee
le' Juan ngoc thib mbi' ndac no thib mbi' nali no thib mbi' natd'. Por cona, nzyeb Herod
fiee Herod Juan. No ne'ngla'de Herod ngli Herodi yalquii loo Juan. Mas de cona, mastale'
inden'te Herod no indxaa'dte Herod di's cén che'n con' co' ngue lu' Juan loo Herod cén
che'n Diox, ndyac lezo' Herod nque nza Herod di's co' ndyoodi's Juan loo Herod con huen
di's no con huen cuent. ! Per Herodi huen ngua tac le'pe' mzyal thib mod loo Herodi
par guth yee Herodi Juan. Tac co'se' ngéol Ini co' ngoc huiz co' ngdol Herod, huiza mbli
Herod thib yalhua par hua meén co' ngoc jef loo Herod, no meén co' ngdc commandant
loo Herod, no taamas mén co' mbli Herod cuent anze'f ntac mén loo Herod, meén co' nac
meén co' fiibe' loo men gulaaz Galile. 22 Le'pe' lath nzi yuhua rye ména, ngoo mza' co'
nac rsap Herodi loo mén co' nzi yuhuaa. Nde yol' nii mza'. Nde nxon', anze'f ndyac lezo'
Herod con men co' nzi yuhua rsea co'se' iee Herod no mena nabe'ste nde yol' nii mza'
ngo mza'. Ale con gust ndxab Herod loo mza":

—Mza', bna'b con' ndlya'sl loon. Na tai caal.

23 No mde'th Herod Diox loo mza' no mcabgon Herod di's loo mza' le' Herod ta' rye
con' lya's mza' caa mza'. Ndxab Herod loo mza' axta rol laaz meén co' iiibe' Herod ta'
Herod caa mza' chele' mza' lya's caai por nabe's ndxol' nii mza' loo men co' mqueltaa.
24 Sya, yende izlyo', ngro' mza' loo rye mena. Ngua mza' loo xna' mza'. Ndxab mza":

—May, jcén ndlya's U' fia'ben loo Herod, a'?

Xna' mza' ndxab loo mza':

—Bna'b yéc Juan Bautist loo Herod caal.

25 Sya, yende izlyo', ndye'th mza' loo Herod tedib vez co'te' ndub Herod. Ndxab mza'
loo Herod:

—Rey Herod, daa ndlyaz ta' U' yéc Juan Bautist caan loo thib plat nalle'que'.

26 Per co'se' mbin Herod tataa ndxab mza' loo Herod, anze'f mxi lezo' Herod. Per mda
le' Herod mde'thle' Diox loo mza', ;1é'?, no mbin rye men co' nziri' no Herod di's co'
ndxab Herod loo mza', ;1€'?, que nzo ne' fiee lezo' Herod, mbli Herod co' mblya's mza',
xaa. 27 Lueg lueg mtel' Herod thib solndad. No mnibe' Herod loo solndad ya cho' solndad
yen Juan par ye'th no solndad yéc Juan loo Herod. 28 Nda solndad. Ngoo solndad le'n
lezi'f. Mblo nde'f solndad yen Juan. No nabe'ste mdub solndad yéc Juan loo thib plat.
Ndye'th no solndad yéc Juan loo Herod. Le' Herod na, mda' yéc Juan loo mza'. Le' mza'
na, ndoole' ngua la' yéc Juan par mcaa xna' mza'.

29 Co'se' mbin myen' xin' mté'th Juan le' Juan nguthle', le' Herod mnibe' loo solndad
ngua yuth solndad Juan, ngua lit myen' thebol Juan par ngua ca's myen' thebol Juan.

Jestis mbuaa ga'y mil ante ménbi'.
(Mt. 14.13-21; Lc. 9.10-17; Jn. 6.1-14)

30 Ngoloa, ndye'th ryete si' fchop myen' xin' mté'th Jesus co' ngua lu' di's cén che'n
Jesus loo mén. Mqueltaa no myen' Jesus tedib vez. Latha, mda' myen' cuent ryete con'
xal mque tee li myen' no mque tee lu' myen' loo mén ned ngua myen'. 31 Jestis ndxab loo
myen":

—Ya' gu' nda li na' chu'th descans thib lugar co'te' ne'fieede meén na'.

Tataa ndxab Jesus tac anze'f thib meén, ché meén ndyaa no ché men nde loo Jesus, axta
ne' ne' yen mod hua Jests con myen' xin' mté'th Jestis mase thib le' yeth. 32 Sya, ante
myen' xin' mté'th Jesus, no Jesus, ngoo le'n thib yooyaa. Ngua Jesus tedib lugar xa' con
myen' xin' mté'th Jesus. 33 Per huax mén gunee nda Jesus par neda. Mblibe' mena Jesus.
Ale mque' mena carre. Nda tau' mena loo Jests co'te' zin Jesus. No ner mena mzin leque
Jesus con myen' xin' mté'th Jesus. 34Co'se' ngro'Jesus le'n yooyaa, anze'f thib mén gunee
Jesus nziri'. Mblyat lezo' Jests gunee Jesds ména tac nziri' prob meéna xal mbacxil' co'
yende pastor co' nqueno mbacxil'. Sya, mtlo Jests, mblu' Jestis ména huax con'. 35 Per
co'se' mzyele' izlyo' huiza, myen' xin' mté'th Jests ngua nee loo Jestis. Ndxab myen' loo
Jesus:

—Tad, mzyele' izlyo' no yende ché men nzo ban tré' par ya ti' mén con' hua men.
36 Gunii U' Diox loo meén ba'. No yiloa, guuz U' loo men ya ti' mén con' hua men le'n rye
ranch co' nzo le'n huan no le'n rye yeéez co' nziri' gax tac yende cén ngue no men par
hua men.

37 Per Jesus, ndxe'leque,' mcab. Ndxab Jests loo myen":

—Gu' nee, xaa. Fta' gu' con' hua mén ba'.

Myen' mcab loo Jesus. Ndxab myen' loo Jesus:

—Tad, ;x4 nee U'? ;Ché' taal thib mil chop ayo pes pan par hua men ba' chele' nu' ya
ti' pan par hua men ba', a'?

38 Jesus ndxab loo myen'":

—;Pla pan ngue no gu', a'? Huaa tee hui' gu', ieene’'.

Co'se' ngua tee hui' myen', ndye'th myen'. Ndxab myen' loo Jesus:

—Pente nzo ga'y pan no chop mbeel no maste.

39 Sya, mnibe' Jesus loo ména tyub thib tant thib tant mén ndxe' ba' ndxe' ba' loo yiixii
co' nzo'f tya. 40 No mdub thib tant meén, co' nee di's, thib ayo men no tedib tant men, co'
nee di's, cho' psi' men. No tataa tolo mdub men ndxe' ba' ndxe' ba'. 4 Sya, mxen Jesus
rye ga'y pana no ryop mbeela. Latha, mbui' Jesus loo bé'. Ndxab Jesus loo Diox:

—Diox quix U', Diox par pan ndxe' no mbeel ndxe' co' hua nu'.

Sya, mchi'x Jesus pana. Thib le' thib le' mbli Jesis pana. Ngoloa, mbli Jests mbyar'
pana. No mda' Jesus pana loo myen' xin' mté'th Jests par qui'th myen' pana loo ména.
No mbli'th myen' ryop mbeel co' mbli Jesis ngoc thib le' thib le' co' mbyar' loo ména,
ne. 42Nduhua ryete meéna axta pléthe. 43 No co'se' ngolo nduhua mena, mse myen' xin'
mté'th Jesus si' fchop cardor pan no mbeel co' mbyan' xo'f co' mbli Jestis mbyar' no co'
mbli Jests ngoc thib le' thib le'. 44 No loo rye men co' nduhua pana no mbeéela ngocque'
ga'y mil meén, ante meénbi'. Xa'que' nduhua mengot no xa'que' nduhua myen' bix.

Jestis nde nii loo nit loo lagun.
(Mt. 14.22-27; Jn. 6.16-21)

45 Sya, lath ngue nii Jests Diox loo meén, Jestis mtel' ner myen' xin' mté'th Jesus loo
yooyaa par zin myen' yeez Betsaid ndoore' zin Jesus. 46 Co'se' ngolo gunii Jests Diox loo
meéna, mxen Jests ned. Nda Jesus loo thib yii co' ndub gaxte tya par cuez Jesus Diox.
47 Co'se' ngulaa yal' izlyo' huiza, pente nda tee myen' grolthe loo lagun. Le' Jesus na,
thidte mbyan' loo yoo biiz. 48 Latha, fiee Jesus xa ndxac myen'. Ya ne'fieede myen' x4



SAN MARCOS 6:49 89 SAN MARCOS 7:6

mod li myen' par tetee myen' yooyaa tac ngue chep mbii yooyaa myen' rye lad. Per
co'se' ngdol coyor cuar xex xex mzin Jesus loo myen'. Nde tee nii Jests loo nit loo
lagun. Mblya's Jesus sangnguri'th Jests loo myen' co'te' ndub ca' ydooyaa myen' loo
lagun. 4 Co'se' gunee myen' xin' mté'th Jests nde tee nii Jesds loo nit loo lagun, mbli
myen' xtiuz con' mal fiee myen'. Sya, mtlo myen', mbez yee myen' 50 tac ryete myen'
gunee nde tee Jesus loo nit loo lagun. Per ale ne'fieede myen' céna. Cona, mzyeb myen'.
Per Jesus gunii loo myen'. Ndxab Jests loo myen":

—Ne'zyebte gu', ey. Blo gu' valor loo gu'. Daa na. Susque' naze'f gu', yey.

51 Sya, ngoo Jesus loo yooyaa co'te' nzo myen'. Ngoloa, xeéega nguled mxyo'f mbii. Le'
myen' na, sate mas mzyeb no ante mbui' myen' no ante gunaa myen' cén ngoc loo myen'
xal ndee tee nii Jesus loo nit loo lagun. 52 Tataa ngoca loo myen' tac myen' tarte ta' cuent
co' huenleque' cén che'n yalguzye' co' mbli Jests ngoc loo pana por tatabe' naad myen'
no tatabe' nguud myen'.

Jestis ngue teyac men yfiz le'n yéezya' che'n laaz mén genesaret.
(Mt. 14.34-36)

53 Ngoloa, tolo mtetee myen' barc. Tolo nda tee myen' axta mzin myen' tedib lad
ro lagun con Jesus loo xyon men co' nac laaz men genesaret. Ro laguna mtedd' myen'
yooyaa lad thib quee. 54 Per texal ngro' no Jesis myen' le'n yooyaa, men co' nzo tya lueg
mblibe' Jests. 55 Sya, mque' mena carre. Ngua mena rye yeezya' co'te' nac laaz men. No
mtlo meéna, nde no mena rye men yiiz loo cami axta co'te' non men nzo Jesus. 56 No nde
no meén men yfiz pal co'te' ndxoo Jesus no co'te' ndri'th Jests, que naca ranch, que naca
le'n yeez, que naca ned huan. Nguix men rye men yiiz ro ned co'te' ndri'th Jests. No
nalyat mbez men loo Jests la' Jests gaal mén ante xab Jesus. Le' sya, ryete men co' ante
mbuaal xab Jesus, ale mbyac meéna loo yfiz.

7

Tré' ndlu' ché con' ntezab loo mén par ndxac mén mén zab loo Diox.
(Mt. 15 20)

1 Latha, mbii gax pld men co' nac men xley' farise no ndxep meén co' nac maistr co'
ndlu' cén che'n ley co' mxo'f Moisés loo men loo Jesds. Ména nac men ciuda Jerusalén.
Nde mena par ned ciuda Jerusalén loo Jests. 2 Mena gunee le' ndxep myen' xin' mté'th
Jests ne'ntechte myen' ya' myen' par tyub myen' hua myen'. Nzi yuhua myen' con
ya' myen' co' ne'ntechte myen', co' nee di's, taate ya' myen' nzi yuhua myen' pan.
Ne'ntechte myen' ya' myen' xal nac costumbr co' ngue no men xley' farise ntech meén
ya' meén ndoore' hua mén. No por conate mquexu' mque' fals mena myen' loo Jesus.
3Tac men co' nac men xley' farise no ryete men nacién Israel nzi no costumbr no mbed
no mena costumbr che'n meéngool. Tac chele' ména ne'techte ya' men lilleque' ndoore'
tyub mena par hua mena, mas quee lezo' meéna ne'huade meéna. 4 No co'se' mbere meéna,
ndye'th mena, ngua ti' meéna loo xbi', ne'huade meéna chele' ména ne'lide xal nac mod
che'n costumbr co' ndxap mena co' ntech mena ya' mena. No nzore' mas mod che'n
costumbr co' mbed no ména co' nac ntech mena taz, plat, camplor, no taamas yét co'

ndli zin' ména cosin. No masre' con' ndli ména. Ale axta lun' co'te' ndxaa ména, ntech
mena. > Sya, mén co' nac men xley' farise no men co' nac maistr co' ndlu' c6n che'n ley

co' mxo'f Moisés loo mén, mnibdi's ména loo Jestis. Ndxab meéna loo Jesus:

—¢Chonon indlide myen' xin' mté'th ltiu cas costumbr co' mtan' méngool loo na', a'?
Ale tua'te ya' myen' ndxuhua myen' xit myen' no lua' myen'. Intechte myen' ya' myen'.

6Jests mcab loo mena. Ndxab Jesus:

—Aa. Yende con' niin loo gu'. Bien lal ro Sayi co'se' ndxab Sayi no ngro' di's ro Sayi co'
mde'th di's co' ndxab Diox le' gu' anze'f ndxac ntembii gu' ro gu' no ntembii gu' xti's gu'
loo Diox co'se' mque' Sayi ye's cén che'n gu' loo libr co' nac xti's Diox co' mbez taandxe":

Meén ba' mbez di's guryath no di's guryen loon con di's co' ndryo' ro men. Per con'
co' nzo le'n lezo' meén no con' co' ndli mén xttiuz ndlu' loon pa li men con' guryath no
con' guryen loon. No pa li men cas loo cén chenen.

7 Yende cén ntac co' ndli men co'se' ncoo' meén yéc men loon no co'se' mbez men
léen, ne, tac ley co' ndlu' meén no yalfiibe' co' ndxap men nac xley' no yalfiibe' che'n
men izlyo'pe' ndxe'.

8 Guniin di's ndxe' loo gu' tac gu' ndld' con' co' nac yalfiibe' che'n Diox par ne'lide gu'
cas co' fiibe' Diox loo gu' par li gu'. Mas ndli gu' par ndli gu' costumbr che'n mengool co'
mbed no gu' co' nac co' ntech mén camplor no taz no plat. No ndli gu' taamasre' con'
co' nac leque xal con' ndli gu'.

9 Tataa ndxab Jesus loo ména:

—Cona, ngue niin loo gu': Mas ndla' gu' co' nac yalfiibe' che'n Diox thib lad loo gu'
par tolo ndli gu' ryethe con' co' nac costumbr co' mtan' xudgool gu' loo gu'. 1°© Moisés
mnibe' loo mén nacién Israel tiempa co'se' ndxab Moisés taandxe':

Gop gu' mod gunée gu' xud gu'. No gop gu' mod guneée gu' xna' gu'. Le' meén co' fiii
yee iii tii con che'n xud no cén che'n xna' na, Moisés mnibe' loo men guth meén mena.

HLe' gu' na, ale mbez nzoque' mod gab thib mbi' loo xud mbi' no loo xna' mbi' taandxe'
mod: Pay, May, yende mod lyath non gu' tac ryete con' co' nac con' ngue non co' ndxapen
nac co' mcabgonen loo Diox, co' nee di's, naca che'n Diox. 12 Tataa mbez gu' loo meén
mastale' huax vez ne'nda'de men con'a loo Diox par ngac con'a che'n Diox. No chele'
thib mbi' gab tataa loo xud mbi' no loo xna' mbi', gu' ndoole' par gab gu' loo mbi'": Ya
inquinte lyath nol xudl no lyath nol xna'l, ndee. 13 Le' sya, con con' ndli gu'a, ndlu' gu'
yende cén ntac con' co' nac yalnibe' che'n Diox loo gu' por cén che'n costumbr co' mbed
no gu' co' ndli thib ned gu' no co' ndli tedib ned gu'. No anze'f thib con' ndli gu' co'
lalque' nac xal con' co' ndli gu'a.

14Jests ngurez meén tedib vez. Ndxab Jesus loo men:

—Bin gu' co' ngue toodizen loo gu' ndxe'. No ndlyazen ta' gu' lugar yaa'd di's ndxe'
le'n lezo' gu' par ta' gu' cuent cén nee di's ndxe'. 15 Nde niin thib con' loo gu'": Nec thib
con' co' nac con' ndxuhua meén indli malte no indlide con' zab loo mén. Ndxe'leque’,
rye con' co' ndryo' le'n lezo' mén no con' co' ndli meén xttiuz, con'a ndli ntezab meén no
ndli ndxac men men ye'rsin' no meén zab loo Diox. 16 Gu' co' nzi yon di's ndxe' no gu' co'
ndxaa'd di's le'n lezo', ften' gu' di's ndxe' le'n lezo' gu' no fta' gu' cuent co' huenleque'
cén nee di's di's ndxe'.

17Co'se' mbla' Jesuis meéna no ngoo Jesus liz thib mbi', myen' xin' mté'th Jesis mnibdi's
loo Jestis con che'n di's co' mtetac Jests loo men. 18 Jestis ndxab loo myen':

—;Ché' no gu' inda'de cuent cén nee di's co' mtetaquen loo ména, ca'? ;Ché' ifieede
gu' no ché' inda'de gu' cuent le' ryete con' co' nac xit men no lua' meén co' ndxuhua men
ndxoo le'n xti' men? No indlide con'a con' ye'rsin' loo mén par li men con' ye'rsin'
loo Diox. 19 Tac con' co' ndxuhua meén indxoode le'n lezo' meén no le'n xtliuz men.
Ndxe'leque', le'i ndxoo le'n xti' meén no le'n pans men. Ndxeloa, ndri'tha loo ména co'se'
nda mén mandad men.

Tataa ndxab Jesus loo myen' par mblu' Jests cén che'n di'sa loo myen' le' ryete con'
ndxuhua mén nambiique' nac. 20Jests ndxab loo myen' xin' mté'th Jesus, ne:

—Con' co' ndryo' le'n lezo' men no con' co' ndli mén xttiuz, con'a ndli leque meén ndli
con' ye'rsin' loo Diox no ndxac mén men ye'rsin' loo Diox. 2! Tac le'n lezo' mén ndryo'
chol xttiuz ye'rsin' co' ndli men xtliuz, anggab na'i, xttuz co' ndli men co'se' ndlya's men
li meén yalburrid; no xttiuz co' ndli mén co'se' ndlya's men cua'n men xin' huan men; no
xtluz co' ndli men co'se' ndlya's men guthxt' men xtaa men; 22 no xtliuz co' ndli men
co'se' ndlya's mén li huan' men; no xttuz co' ndli meén co'se' ndlya's men nqueli'th mén
cén che'n xtaa men; no xtuuz co' ndli mén co'se' ndlya's men li mén chol con' ye'rsin;
no xttz co' ndli mén co'se' ndlya's meén quedii men xtaa meén; no xttwz co' ndli meén
co'se' indlya'ste men thyon men loo con' ye'rsin' co' ngue li men; no xttiuz co' ndli meén

co'se' ndxan lezo' mén fiee mén xtaa mén; no xtuuz co' ndli mén co'se' ndxdn mén cuent
yix no nteri'th men cuent yix loo xtaa men; no xttuz co' ndli men co'se' ndye's men loo

xtaa meén no nxyal' men loo xtaa men; no xttuz co' ndli meén par li mén con' co' inda'de
taamas men cuent cén ngue li men. 23 Ryete con' ye'rsin'a ndryo' ndlyen' le'n lezo' mén
par tyub yo'f lezo' men par li mén con' co' ndli men xttiuz. No ntezab ryete con'a xttuz
meén no lezo' mén par ndxac meén meén zab no men ye'rsin' loo Diox.

Thib xa'got tith ngola's loo Jestis no loo cén che'n Jests.
(Mt. 15.21-28)

24 Ngoloa, mbii Jesus tya. Nda Jesus le'n rye yeezya' co' nac yeezya' che'n laaz men
ciuda Tir no co' nac yeezya' che'n l1aaz men ciuda Sidén. Jesus ngoo liz thib mbi'. No
mblya's Jesus yende ché meén non nzo Jesus liz mbi'a. Per ne'ngécte Jesus ngaca tataa
loo Jests. No yende mod nga's Jesus loo meéna. 25 Setilte mbin thib xa'got co' ngoc xna'
thib mza' co' mque no mbii che'n xpii ye'rsin' le' Jests nzo liz mbi'a. Mbi'th xna' mza'
looJests. No mdub xib xna' mza' loo Jesus. 26 Xa'gota ngoc thib xa'got tith. Ngoc xa'gota
men nacidn Sirofenis. Mbi'th xa'got loo Jesus. Nalyat mde'b ro xa'gota. Mna'b xa'got di's
loo Jesus par ante nii Jests ryo xpii ye'rsin'a loo mza', rsap xa'got. 27 Per Jests asembli,
mtetac Jesus thib di's loo xa'got. Ndxab Jesus loo xa'got:

—La'a hua myen' ner. Tac ihuente naca teche meén pan loo myen' par ta' men pana
hua mbac.

28 Per maa xa'got lueg mcab loo Jesus. Ndxab xa'got:

—Aa, Tad, licque' co' nee U' ba'. Yende cén niin loo U'. Per neeque' U', Tad, axta rye
mbac co' nzi tee ned ba' nde xan' mes par nthop mbac rye pedaz pan co' ngobii myen'
xan' mes par hua mbac. Nthop mbac. Ndxuhua mbac.

29 Sya, ndxab Jesus loo guna':

—Aa, huenque' mcabl loon xal nac di's co' mtetaquen lool. No mda'l cuent cén nee
di's di'sa. Nzoque' mod biil. Ngro'le' xpii ye'rsin' co' ngodo loo rsapl, ndee.

30 Co'se' mzin xa'got liz xa'got, gunée xa'got le' mza' naxle' loo lun'. Le' xpii ye'rsin'a
na, ngro'le' loo mza'.

Jests mteyac thib mbi' mud co' mque no yfiz cue'.

31 Mbere Jesus, ngro' Jesus le'n rye yeezya' co' nac yéezya' che'n laaz meén ciuda Tir.
Ngua riid Jests le'n rye yeezya' che'n laaz men ciuda Sidén no le'n rye yeezya' che'n laaz
meén decapolis axta mzin Jests ro lagun co' nziri' loo xyon mén co' nac che'n laaz men
galile tedib vez. 32 Tya, ngua no men thib mbi' mud loo Jesus. Nde nxon', ncue' nza mbi'.
Nalyat mde'b ro men. Mna'b meén di's loo Jesus xo'f Jesus ya' Jests lad mbi' par teyac
Jesus ryop yfiz co' ngue no mbi'. 33 Mbe' Jests mbi'a thib lad loo men par mdyee Jesus
cuen ya' Jesus le'n nza mbi'. Ngoloa, mxuc Jesus loo thib cuen ya' Jestis no mbuaal Jests
looz mbi' con cuen ya' Jests. 34 Ngoloa, chaa, mbui' Jests loo bé'. Mdi' lezo' Jesuss. Lath
ngue hui' Jests loo bé', ndxab Jesus:

—Ffata, co' nee di's, Fxal'.

35 Latha, chaa, mxyal' nza mbi' muda. No mbin mbi' ruid. No luega, ndxe'sleque'
mdoodi's mbi' tac Jesis mbli ngro xban looz mbi'. 3¢ Ngoloa, mnibe' yee Jesus loo men
yende ché loo men ta' ména cuent con' co' mbli Jesus. Per lugar de gon mena di's, yende

ché, loo mén nda' men cuent, ale sate maés co' mbli\ ména. Mda' mena cuent con' mbli
Jesus. 37 Le' rye men co' nziri' tya na, ante ngilii' ména no ante fiaa mena loo con' mbli

Jesus. Mbez meéna:
—Ryete con' huenque' mbli Jesus. Ale axta ndli Jesus le' mén co' ncue' ndxon di's no
ndli Jesus le' mén mud ndyoodi's.

8

Jestis mbli par nduhua thap mil men.
(Mt. 15.32-39)

11e'xque' le'n huiza, anze'f thib mén mqueltaa loo Jests. Nde nxon', yende cén ngue
no meéna par hua mena. Sya, ngurez Jesis myen' xin' mté'th Jests. Ndxab Jesus loo
myen':

2 —Anze'f ndlyat lezon fieen prob mén co' nziri' ba', cara. Mas de cona, ndxacle' son
huiz nziri' meén ba' con daa no yende cén ngue no mén par hua men. 3 Chele' daa tel' men
par bii mén no tarte hua meén, tguu's meén ned bii men. Tac nzo ndxep meén ba' anze'f
tith ngro' par nde men loon.

4 Myen' xin' mté'th Jestis mcab. Ndxab myen' loo Jesus:

—;Per xd mod ndlya's U' gac hua meén tre' co'te' yende ché meén nac par ti' mén con'
hua mén, Tad?

5Jesus mnibdi's loo myen'. Ndxab Jesus:

—;Pla pan ngue no gu', a'?

Myen' mcab. Ndxab myen":

—Gaz pan no maste ngue no nu'.

6 Sya, mnibe' Jests loo men tyub mén loo yoo. Lath xtau'a, mxen Jesus rye gaz pana.
No ndxab Jesus loo Diox:

—Diox quix U', Diox, por pan ndxe'.

Ngoloa, mchi'x Jesus gaz pana. Mda' Jests pana loo myen' xin' mté'th Jesus. Le' myen'
na, mbli'th pana loo ména. 7? Mque no myen' xin' mté'th Jesus pla mbeelli bix, ne. Jests
mbli léy' mbeelli bixa no mnibe' Jests loo myen' li'th myen' mbeelli bixa loo meén, ne.
8 Sya, ryete mena nduhua pan no mbeelli bixa axta pléthe mblya's meén. Ngolo nduhua
mena, mthop myen' gaz cardor le' pan co' mbyan' xo'f loo gaz pan no loo mbeelli bix co'
mbli Jestis mbyar'. ° Ryete men co' nduhuaa, ne'que' thap mil men. Ngoloa, gunii Jests
Diox loo mena. Ndyaa Jesus con myen' xin' mté'th Jesus. 10 Ngoo Jesus le'n thib yooyaa
con myen' xin' mté'th Jesus. Nda Jesus par le'n rye yeezya' co' nac laaz men dalmanut
con myen' xin' mté'th Jesus.

Mén xley' farise ngue na'b loo Jests li Jestis thib sefi co' nac yalguzye' loo mén.
(Mt. 16.1-4; Lc. 12.54-56)

11 Latha, mzin men xley' farise loo Jesis. Mtlo ména, mdoodi's no mena Jesds. Par
gaal di's mena Jesus, mbli ména thib con' par fiee ména fieene' ché' tli Jests con' ndlya's
mena li Jests. Mna'b ména loo Jesus li Jesus par gac thib con' loo bé' xal thib con' co' nac
yalguzye' loo mena. 12 Sya, axta le'n lezo' Jests mdi' lezo' Jests. Ndxab Jesus loo men co'
nziri' loo Jesus:

—;Chonon fa'b meén xley' farise co' nziri' go' loon par lin gac thib con' xal thib sefi
loo bé' co' nac thib yalguzye' loo men ba', yey? Licpe' ba'i, na nii loo gu': Nec thib sefi
ne'gacte loo men ba' thidtene.

13 Ngoloa, ngoo Jesus le'n yooyaa. Ndyaa Jesus tedib lad ro lagun tedib vez. Le' men
co' ngure no Jesus tya na, tyate mbld' Jesis meéna. Gunee mena cén che'n mena.

Tré'ndlu' con che'n mod, co'ngop meénxley' farise, co' mtetac Jestis le' moda nac xal dii levadur.
(Mt. 16.5-12)
14 Nde nxon', ne'nte'de lezo' myen' xin' mté'th Jestis nghue' myen' pan. Ante sa pan
no maste mque no myen' le'n yooyaa. 15 Sya, asembli Jests. Ndxab Jests loo myen":
—Anderhuen gu', myen', leque gu' quenap gu' gu' loo dii levadur che'n mén xley'
farise no loo dii levadur che'n Herod co' nac rey.
16 Le' myen' xin' mté'th Jesds na, mtlo myen', ndxab myen' loo thib xtaa myen' no loo
tedib xtaa myen":
—;Ché' por ne'nte'de lezo' na' ndi' na' pan, cona tataa gunee Jests loo na', ca'? Thib
descuid conai, ;1é'?
17 Per Jesus mda' cuent no mden' lezo' Jestis cén che'n di's co' gunii myen'. Ndxab
Jests loo myen":

—;Chonon mbez gu' le' gu' ingue node pan, a'? ;Ché' axta nalle' tarte ta' gu' cuent
co' mbezen loo gu' co' huenleque', ca'? ;Chonon susque' naad gu' no nguud gu', yoo?
18 Ingiii'de gu' con ngudloo gu', ndee. No ne' ne' indxon gu' con' con nza gu'. ;Ché'
ne'tyede lezo' gu' huax con' co' nde teele' ndlin, ca'? 19 ;Ché', licque', ne'tyede lezo' gu'
co'se' mchi'xen ga'y pan co' nduhua ga'y mil ante menbi' no xa'que' nduhua meéngot no
myen' bix, ca'? Tiempa, ;pla cardor le' pan co' be' mbyan' xo'f co' mblin mbyar' mthop
gu',a'?

Myen' ndxab:

—TLica, Tad, mthop nu' si' fchop cardor le' pan co' be' mbyan' xo'f.

20 Tolo ndxab Jesus loo myen', ne:

—;Ché' ne'tyede lezo' gu', ne, co'se' mchi'xen gaz pan par nduhua thap mil men, pla
cardor le' pan co' be' mbyan' xo'f loo gaz pan co' mblin mbyar' mthop gu', a'?

Myen' mcab loo Jesus tedib vez. Ndxab myen":

—TLica, Tad, mthop nu' gaz cardora tiempa, ne.

21 Sya, ndxab Jesus loo myen'":

—Ngolo gunee gu'i, xaa. No axta nalle', ;tarte ta' gu' cuent co' huenleque', ca? ;Maa
yob yéc gu', na?

Jestis mteyac thib mbi' sieu le'n thib yéez co' lée Betsaid.

22 Ngoloa, mzin no Jests myen' xin' mté'th Jests le'n thib yeez co' lée Betsaid. Tya,
mbi'th no men thib mbi' sieu loo Jesus. Nalyat mde'b ro ména. Mna'b meéna favor loo
Jesus par gaal Jesus ngudloo mbi' sieu par tyub xnii ngudloo mbi'. Hui' mbi'. 23 Sya, mxen
Jesus ya' mbi' sieu. Mbe' Jestis mbi' thib lad ro yeez. Tya, mta Jesus rsuc Jests ngudloo
mbi'. No mxo'f Jests ya' Jests lad mbi'. Ngoloa, mnibdi's Jests loo mbi'. Ndxab Jess:

—Mbi, ;ché' ngue hui'l mase ndxep?

24 Mbi' co' ngoc sieua mbui' ndxe' no mbui' ba'. Ndxab mbi' loo Jesus:

—Aa. Daa ngue hui' loo mén co' nziri' go'. Per ngiii'en mén xal yaa xcal. No ngtii'en
ndyee meén.

25 Mbere Jests. Mbuaal Jesus ngudloo mbi' con ya' Jests tedib vez. Sya, por derech,
ndxe'sleque’ mbui' mbi' loo ryete con' no ale sandante mbui' mbi'. 26 No ndxab Jests loo
mbi';

—Ne'yoodel le'n yeez Betsaid luega. Ne' ne' gabl loo men yeez con' mbli nonl. Sya,
mtel' Jestis mbi'. Ndyaa mbi' par liz mbi'.

Pedr mblo ro le' Jestis nac Cristpe'.
(Mt. 16.13-20; Lc. 9.18-21)

27Ngoloa, ngua Jests con myen' xin' mté'th Jests le'n rye yéezya' che'n laaz men ciuda
Cesar co' mnibe' thib mbi' co' lee Lip. Co'se' ndoo Jesus ned nda Jesds con myen' xin'
mté'th Jesds, mnibdi's Jesis loo myen' xin' mté'th Jesus. Ndxab Jesus:

— ;X4 nee gu'? ;Ché mbez men nac daa, a'?

28 Myen' mcab. Ndxab myen' loo Jesus:

—Ndxep men mbez le' U' nac Juan Bautist. Taandxep mén mbez le' U' nac Lii co'
mde'th di's co' ndxab Diox. No nzore' taandxep mén co' mbez: Nzo ché mengool co'
mde'th di's co' ndxab Diox pdla nac mbi' ba'.

29 Sya, mnibdi's Jesus loo myen' xin' mté'th Jesus. Ndxab Jesus loo myen':

—;Gu'a'? ;Ché meén mbez gu' nac daa?

Sya, chaa, ngro' nxon' Pedr loo Jesus. Ndxab Pedr:

U' nac yub Cristpe', Tad.

30 Per Jests ndxab loo myen' xin' mté'th Jests yende ché loo gabte myen' le' Jests nac
yub Cristpe'.

Jestis ngue ta' cuent loo myen' xin' mté'th Jests xd mod gath Jesus.
(Mt. 16.21-28; Lc. 9.22-27)
31Sya, mtlo Jesus, noo noo mda' Jests cuent loo myen' xin' mté'th Jesus. Ndxab Jesus:

—Daa, co' mbal yaal loo izlyo' xalque' ndxdal chol meén loo izlyo', daa tyactiique'. No
te'b rye mengool, no men co' nac jef loo rye nguley', no mén co' nac maistr co' ndlu' cén
che'n ley co' mxo'f Moisés loo men daa.

No ndxab Jesus loo myen' le' rye ména guth Jesus no co'se' yilo son huiz nguth Jesus,
Jesus ryo xban. 32Nali mda' Jesus cuent ndxe' loo myen' xin' mté'th Jesus. Ngoloa, mbe'
xa' Pedr Jesus thib lad. Ale mtlo Pedr, mbyoo Pedr no mco'x Pedr Jesus por ndxab Jesus
di'sa loo myen'. 33 Per Jesus, chaa, mbere, x¢e mbui' Jests loo myen' xin' mté'th Jesus.
Sya, ndxab Jesus loo Pedr:

—Biiche loon, Pedr. Te' nac Mebizya nacl loon. Luundlu' loon ndxapl mod xal nac mod
co' ndxap Mebizya. Tac luu indyéode no indlidel xttiuz xal ndli Diox xttiuz. Ndxe'leque',
ltu ndli xttuz xalque' ndli chol meén izlyo' xttuz cén chenen.

34 Sya, ngurez Jesus myen' xin' mté'th Jests. No ngurez Jestis men co' nziri' no Jesus.
Ndxab Jesus loo myen' no loo rye meéna:

—Chele' ché gu' ndlya's, licque', tyoo nque gu' xisen, leque gu' bli par ne'lide gu' con'
co' ndyub yo'f lezo' gu' par li gu'i. Ndxe'leque', gop gu' lezo' gu' no fiibe' gu' loo lezo'
gu' par ne'lide gu' con' co' ndyub yo'f lezo' gu'. No blec lezo' gu' par xec gu' tyactii gu'
co'se' tub ngu's meén gu' por cén che'n daa ned nda na'. Le' sya, ya' gu' too nque gu'
xisen. Nda na'. 35 Tac meén co' ante ndoo lezo' ndxath ndxey' no ndxath ndlyux meén par
que no mén che'npe' mén ante loo izlyo' ndxe', loo mena ne'ta'de Diox lugar ban meén
thidtene loo Diox. Per men co' 14" ryethe con' co' nac yalndac no co' nac yalgon' che'npe'
meén co' gac li meén gan loo izlyo' ndxe' por cén chenen no por cén che'n di's ndac co'
ndlu' x4 mod lya' meén loo con' ryes, loo ména ta' Diox lugar par ban mena thidtene loo
Diox. 3¢ Lomisque' ne, ;cén co' thib mbi' no ché yalndac géc li thib mbi' gan co'se' gac
che'npe' mbi' dib athu loo izlyo' tac chele' mbi' tataa mod li, gab Diox loo mbi'a yende
mod yoo ban no mbi' Diox thidtene yiloa? Yende cén li mbi' gan chele' mbi' li tataa, ;16'?
37No ndlyazen fiee gu' loon. ;Plal quix thib mbi' loo Diox par yoo ban no mbi' Diox co'se'
ngolo gunii Diox loo mbi' ne'tyalte Diox yoo ban no mbi' Diox, a'? Yende mod li mbi' gan
li mbi' tataa, ;16'? 38 Tac chele' ché meén co' ndxela'sle' loon thyon loo cén chenen no
thyon ména ta' ména cuent cén chenen loo men co' nac meén co' thidtene indyubdi'ste
loon, meén co' ncua'n xquin no xtol, daa ne, co' mbal yaal loo izlyo' ndxe' xalque' ndxaal
chol mén loo izlyo' ndxe', daa thyon loo Diox por cén che'n meéna co'se' galen loo izlyo'

ndxe' con angl co' nac angl natd' no con ryethe con' roo no con' xén co' ndxap xuden
Diox.

9
1Tolo ndxab Jests loo mén, ne:
—Licpe' ba'i, na nii loo gu': Le' ndxep gu' co' nziri' loon nalle', ne'gathte gu' axtaque'
fee gu' co'se' gac huiz co' tlo fiibe'pe’ Diox loo men loo izlyo' xal nac ryethe con' roo no
con' xén co' nzo la's nii Diox no co' nzo la's ya' Diox.

Jestis mzye' loo loo son myen' xin' mté'th Jesus.
(Mt. 17.1-13; Lc. 9.28-36)

2 Pente ndxac xop huiz ndxab Jesus tataa loo meén, mbe' Jesus Pedr no Cob no Juan.
Nda tyonte Jests con myen' loo thib yii roo. Tya, ale nzi huite myen', chaa, mzye' loo
Jesus loo myen'. 3 Nde nxon', xab Jesus co' noc Jesus ante mquée xnii no ante nagus
beelleque' gunaa. Gunaa xab Jesus xal xil', co' nee di's, nec thib xa'got co' nzo loo izlyo'
ne'gacte tech lar' ante nagus xal gunaa xab Jesus. 4 Latha, gunee yon myen'a Lii no
Moisés. Ndyoodi's no Lii ryop Moisés Jesus. 5 Sya, ndxab Pedr loo Jesus:

—Maistr, anze'f huen naca nzo na' tre'. ;Xa nee U'? ;Ché' toxcua' nu' son ramad?
Thiba par yoo U'. Tediba par ydoo Moisés. No tediba par yoo Lii.

6 Per por mzyeb yon myen' xin' mté'th Jesus, con'a axta ne' ne' fiee Pedr cén tyoodi's
Pedr loo Jesus. 7 Latha, ngulaa beu. Mtau' beu loo ryete xop xa' co'te' ngure xa'. Le'n
beua mbyen thib di's co' ndxab:

—Mbi' ndxe' nac xgan' daa. Anze'f ngudloon no lezon mbi' co' nac xgan' daa ndxe'.
Bin gu' ro mbi'.

8 Per texal nguat beu, chaa, mbui' ndxe' mbui' ba' myen'. Ya yende ché nac. Ya yende
ché fiee myen' nziri' con myen'. Ante Jests no maste nzo no myen'.

9 Per co'se' ngolo mbii Jesus con myen' tya, no lath nde 1aa ttiub Jests con myen' le'n
yiia, ndxab Jesus loo myen' yende ché loo gab myen' cén che'n con' co' gunee myen'.
Ndxe'leque', mnibe' Jests loo myen' le' myen' ta' cuent cén che'n Jesus, Jests co' mbi'th
yaal loo izlyo' xalque' ndxdal chol men loo izlyo', axta co'se' yilo ryo xban Jesus lath men
nguth. 19 Por cona, xexte ngdoc myen'. Le'n lezo'te myen' non myen' c6n gunée myen'a.
Per mnibdi'sque' myen' loo xtaa myen'. Ndxab myen:

—;Cén nee di's di's co' ngolo gunee Jests loo na' le' Jests ryo xban lath men nguth,
a', cara?

11 Sya, mnibdi's myen' loo Jests. Ndxab myen":

—Tad, ;chénon mbez mén co' nac maistr co' ndlu' cén che'n ley co' mxo'f Moisés loo
meén naquinque' ner Lii yi'th loo izlyo' leque yi'th Crist loo izlyo', a'?

12Jests mcab. Ndxab Jesus loo myen":

—Licque' le' Lii yi'th ner. Per co'se' yi'th Lii, Lii li nab men no te'th Lii loo mén par
ta' men lugar no tyal men yila's men loo Crist no yila's men cén che'n Crist yiloa. Per
;xa nac di's co' ndub loo libr co' nac xti's Diox cén chenen, daa co' mbal yéal loo izlyo'
xalque' ndxdal chol mén loo izlyo' ndxe'? Loo libr co' nac xti's Diox ndub di's co' ndxab
le' daa tactiique', no té'b men daa thib lad, no xiis no men daa, no yap xyan' meén fiee
meén daa. 13 Per daa nii loo gu' le' Lii mbi'thle'. No mblile' mén co' mblya's meén con Lii
xalque' ndub di's loo libr co' nac xti's Diox co' ndlu' cén che'n con' co' mquin ngocque'
loo Lii.

Jesus mteyac thib mbydo co' mque no thib xpii ye'rsin'.
(Mt. 17.14-21; Lc. 9.37-43)

14 Texal mzin Jests con Pedr no Cob no Juan loo taamas myen' xin' mté'th Jesus, gunee
Jesus nziri' huax meén loo myen' xin' mté'th Jests. No nziri' meén co' nac maistr co' ndlu'
c6n che'n ley co' mxo'f Moisés loo men. Noo noo mnibdi's maistra loo myen' cén che'n
Jesus. Nen ngure toodi's maistra con myen', ne. 15 Per texal gunée mena Jesus, ryete
meéna ante mbui' no ante gunaa loo Jesds. Mque' ména carre par ngua nii mena Diox loo
Jesus. 16 Sya, mnibdi's Jests loo myen' xin' mté'th Jests. Ndxab Jests loo myen":

—;Cénnzi toodi's gu' con mén ba', ey? Susque' nen ngure toodi's gu'. No susque' noo
noo ndyoodi's gu'.

17 Sya, mcab thib mbi' co' nzo latha loo Jests. Ndxab mbi' loo Jesus:

—NMaistr, daa ndal no mbyoo daa loo U' tre'. Mbyoo ngue no thib loo mbii che'n xpii
ye'rsin' no ale mbli mbii che'n xpii ye'rsin' ngdoc mud mbyoo. 18 No pél co'te' ngue tee
mbyoo ndyen mbii che'n xpii ye'rsin' mbyoo no ngobii mbii mbyodo. Latha, ndryo' zib
fsin' ro mbyodo. No ndxuhua le mbyoo. Por cona, yende fuerz mbyoo. Daa mna'b loo
myen' xin' mté'th U' ba' li myen' favor co' myen' xpii ye'rsin' loo mbyoo. Per ne'ngacte
myen' ngli myen'a.

19Jestis ndxab loo ryete men co' nziri' loo Jesus:

—Aa que gu' meén izlyo', pape' ya gu' gon gu' di's no yila's gu'. Thidtene nac gu' meén
co' indxela'ste loon no loo con' ndlin. ;Axta pdl tolo naquin go non gu'? No jaxta pdl
tolo naquinque' xec daa con gu', yey?

Ngoloa, ndxab Jesus loo mbi'a:

—Huaa xi mbydo. Yi'th mbyoo ndxe'. Neene'.

20 Sya, nde no mén mbyoo. Co'se' guneée xpii ye'rsin' co' ngo loo mbyooa Jesus, mquée
mbii xpiia mbyoo. No mbli mbii par ngobii mbyoo loo yoo. Ale mbixyath mcotloo mbyoo
nax mbyoo. No ndryo' zib fsin' ro mbyoo. 2! Sya, mnibdi's Jests loo xud mbydo. Ndxab
Jesus:

—;Pél mtlo ndxac mxen mbii mbyoo, a'?

Xud mbyoo ndxab loo Jesus:

—Anon ndoo xén mbyodo ngulen yiiz ba' loo mbyoo, Tad. 22 Huax vez co'se' ndyen
mbii che'n xpii ye'rsin' ba' mbyoo, ngobii mbii mbyoo loo quii no le'n nit par guth mbii
mbyoo. Cona, ndlyazen chele' U', licque', ndxac ngo' xpii ye'rsin' loo meén, bli U' favor.
Blo' U' xpii ye'rsin' co' nzo loo mbyoo daa ndxe'. Blat lezo' U' gunée U' daa con mbyoo
daa. No blyath no U' nu', Tad.

23 Jesuis ndxab loo mbi':

—Chele' It yila'spe' loon le' daa ndxac teyac mbyoo, sya, lina. Tac ryethe con'
nzoque' mod gac loo men, men co' ndxela's loon no co' ndxela's loo con' ndlin.

24 Sya, ngrozee xud mbyoo. Ndxab xud mbyoo loo Jesus:

—Ndxelazquen loo U' no ndxelazquen loo con' ndli U'. Blyath no U' daa par toloque'
yilazen loo U' xal ndxaala.

25Co'se' gunee Jesus anze'f thib men mqueltaa loo Jesus, Jesis mbyoo mbii che'n xpii
ye'rsin'a. Ndxab Jests loo mbii che'n xpii ye'rsin'a:

—Xpii mud no xpii cue', na fiibe' lool: Gro' loo mbyoo ndxe'. No ya ne'beredel yool
loo mbyoo ndxe' tedib vez.

26 Sya, mbli xpii ye'rsin'a par ngrozee yii ngrozée den mbyoo. No mbli xpii par mquée
mbii mbyoo. Ngoloa, ngro xpii loo mbyoo. Per co'se' mquée mbii che'n xpii ye'rsin'a loo
mbyoo, casque' nguth mbyodo. No co'se' fiee men co' nziri' con' ngoc loo mbyoo, ndxab
meéna loo xtaa mén:

—Nguth mbyoo, cara.

27 Per ndxe'leque', Jestis mxen ya' mbyoo. Mxit che Jestis mbyoo. No ngo too mbyoo
loo rye mena. Ale mbyac mbyoo.

28 Ngoloa, ngoo Jesus liz thib mbi' con myen' xin' mté'th Jesus. Sya, xexte mbe' myen'
Jesus thib lad par mnibdi's myen' loo Jests. Ndxab myen":

—Tad, ;x4 nee u'? ;Chonon ne'ngacte nu' ngo' nu' xpii ye'rsin'a loo mbyooa, a'?

29 Jesus ndxab loo myen'":

—Thib loo xpii ye'rsin' co' nac xal xpii ye'rsin'a, ne'ryo'de tua'te loo mén. Naquin
cuez mén Diox no cue xlat men. Sya, tataa mod ryo xpii ye'rsin'a.

Jestis mbere ngue ta' cuent loo myen' xin' mté'th Jesus le' Jesus gathque'.
(Mt. 17.22-23; Lc. 9.43-45)

30 Co'se' mbii Jesus liz mbi'a con myen' xin' mté'th Jesus, ngua riid Jesas le'n huax
yeezya' che'n laaz men galile. No indlya'ste Jesus gon nec thib men le' Jests ngue tee
par neda. 31 Tac Jesds ngue lu' myen' xin' mté'th Jesds no ngue ta' Jesus cuent le' Jesus,
co' mbi'th ydal loo izlyo' ndxe' xalque' ndxdal chol men loo izlyo' ndxe', Jesus yigaaque'
ya' men ye'rsin'. No guth ména Jesus. Per co'se' yilo son huiz mbeth ména Jesus, Jests
ryo xban. 32Per myen' xin' mté'th Jesds ne'nda'de cuent cén che'n di's co' ngue bez Jesus
loo myen'. Ne' ne' indxon myen' cén nee di'sa. No més de cona, ale mzyeb myen' fiibdi's
myen' cn che'n di'sa loo Jesus.

Myen' xin' mté'th Jesuis mdoodi's cén che'n ché myen' gac myen' co' mds fiibe' loo xtaa myen'
yiloa.
(Mt. 18.1-5; Lc. 9.46-48)

33 Ngoloa, nda Jests con myen' xin' mté'th Jesds par yeez Capernaum. Co'se' mzin
Jesus tya, ngoo Jesus liz thib mbi'. Tya, mnibdi's Jests loo myen' xin' mté'th Jests. Ndxab
Jesus:

—;Ché cén che'n con' ngue toodi's gu' ned nde na', a'? Susque' noo noo ndyoodi's gu'
con xtaa gu', ne.

34Per myen' yende ché ngabte loo Jests tac mzyeb myen' no nthyon myen' tac myen'
naneeque' le' myen' nde toodi's ned nde myen' c6n che'n ché myen' gac thib myen' co'
mas fiibe'pe' co'se' fiibe'pe' Jesus loo mén. 3> Sya, mdub Jesus loo myen' no ngurez Jests
ryete si' fchop myen' xin' mté'th Jests. Ndxab Jests loo myen':

—Chele' chol gu' ndlya's gac men co' tyoo ner loo xtaa gu', no co' tyoo naa, no co'
fiibe' loo xtaa gu', nquin gac gu'a xal thib moz prob co' nque zin' loo men par li gu' sirv
loo xtaa gu'.

36 Ngoloa, mxen Jesus thib mbedbi' chu'th. Mdoo Jestis mbedbi' chu'tha loo myen' xin'
mté'th Jesds. Mde's Jesis mbedbi' chu'tha. Ndxab Jesus loo myen'":

37 —Nde niin thib con' loo gu': Le' meén co' tyal ta' lugar yoo thib mbedbi' chu'th xal
mbedbi' ndxe' liz mén ante por leen, con'a ndlu' le' mena tyal ta' lugar goon lath meéna,
ne. Le' men co' tyal goon lath ména, inacte ante loon ndyal mena nda' mena lugar goon
lath ména. Ndxe'leque', con'a ndlu' le' ména ndyal nda' mena lugar yoo xuden Diox co'
mtel' daa lath ména, ne.

Jestis ngue bez loo myen': Mén co' inacte ngolo ngola's loo na', ména nzo favor che'n na' no
nda' ména lad che'n na'.
(Lc. 9.49-50; Mt. 10.42)

38 Sya, ndoole' Juan, ndxab Juan loo Jesus:

—Maistr, nu' gunée thib mbi'. Ante mde'th mbi' lee U', mblo' mbi' mbii che'n xpii
ye'rsin' loo men. Per com le' mbi' inqueltaa node na', ;16'?, nu' ne'nda'de lugar loo mbi'
tolo li mbi' con'a.

39 Per Jesus ndxab loo Juan:

—Aa'a. Bla' gu' tolo li mbi' con'a. Ne'ca'de gu' loo mbi'. Tac yende ché men nzo co' li
gac thib yalguzye' ante por mbez men leéen no yiloa nazab nii yee nii tii men cén chenen.
40Tac men co' inacte ngolo ngola's che'n na', mena nda' lad che'n na'. 4! No chol mén co'
ta' mase thib taz nit gu gu' ante por cén che'n léen, no por nzo gu' loo cén chenen, daa
co' nac Crist, licpe' ba'i, na nii loo gu', ngue cén che'n con' mbli men loo gu'a loo Diox.

Jestis ngue ta' cuent loo mén cén che'n con' co' ndli ndxdac ryes loo meén par cua'n mén xquin
men no xtol men.
(Mt. 18.6-9; Lc. 17.1-2)

42Tolo ndxab Jests loo meén:

—Chol mén co' asendli par cua'n men co' nau' loo nau' yéc xtol mén, men co' sete
ndxela's loon, més huen gaca loo ména que' mén thib quee yees yen mena no cobii mén
meéna le'n nittd' par tataa mod lyux mena leque tolo li mena con' ye'rsin' loo mén co'
ndxela's loon. 43 Cona, ngue niin loo gu': Chele' gu' ndli cuent no nden' gu' le'n lezo'
gu'le' ya' gu', licque', ndli par ncua'n gu' xtol gu' no xquin gu' por mdyub yo'f lezo' gu'
loo con' ngue no gu', mas huen gaca loo gu' cho' gu' ya' gu' par cobii mén ya' gu' thib
lad tith loo gu'. Tac més huen ngaca loo gu' yoo gu' co'te' yoo ban no gu' Diox thidtene
con sate ya' gu' leque lyaa gu' le'n ye'rbiil, co'te' nzo quii no beel co' thidtene ne'yu'de,
con ryop ya' gu'. 44 Tya, ne'gathte mbey no ne'gathte mbye'th. No ne'yu'de quii no beel
thidtene. 45 No chele' gu' ndli cuent no nden' gu' le'n lezo' gu', licque', ndli nii gu' par
cua'n gu' xtol gu' no xquin gu' por mdyub yo'f lezo' gu' ngua gu' co'te' ngua gu', mas
huen gaca loo gu' cho' gu' nii gu' par cobii mén nii gu' thib lad tith loo gu'. Tac més huen
gacaloo gu' yoo gu' co'te' yoo ban no gu' Diox thidtene con sate nii gu' leque lyaa gu'le'n
ye'rbiil, co'te' ne'yu'de quii no beel thidtene, con ryop nii gu'. 46 Tya, ne'gathte mbey
no ne'gathte mbye'th. No ne'yu'de quii no beel thidtene. 47 No chele' gu' ndli cuent le'
ngudloo gu', licque', ndli par ncua'n gu' xquin gu' no xtol gu' no par tyub yo'f co' nac
con' ye'rsin' le'n lezo' gu' loo con' ngiii' gu', mds huen blo' gu' ngudloo gu' no blobii gu'
ngudloo gu' thib lad tith loo gu'. Tac més huen gaca loo gu' chele' gu' yoo co'te' yoo ban
no gu' Diox thidtene con sate ngudloo gu' leque lyaa gu' le'n ye'rbiil co'te' ndxetoo quii
no beel no co'te' ne'yu'de quii no beel thidtene. 48 Tya, ne'gathte mbey no ne'gathte
mbye'th. No ne'yu'de quii no béel thidtene.

49 Tac co'se' gac huiza, ryete men co' lyaa le'n ye'rbiil yidin' beéel lad meén xal co'se'
nxob men ted yol loo bél' ma' co' mbeth meén péla par mbec men bél' mé'a loo mes xal
thib ofrend loo Diox. 30 Huenque' nac ted tac nazi ted, ;1é'? Per chele' ted inazide, ;xa
mod tezi mén con' hua men con ted co' inazide, sya? Yende mod gaca tataa, ;1é'? Gop

gu' lezo' gu' no fquenap gu' gu' loo cén che'n Diox, par ne'yiza'de gu' loo cén che'n
Diox no par ne'cabte con' ye'rsin' loo gu' loo cén che'n Diox. Tataa bli gu' xal co'se' ndli
men co' ndxuth ma' co'se' ntoxcua' men bél' con ted. Ntezi men bél' par ne'yiza'de bél'.
Lomisque' ne, ngue niin loo gu': Tataa bli gu' par que tee ban gu' rye nda gu' no rye
ndye'th gu' lath xtaa gu', ne, ndee gu'.

10

Jesus ngue lu' loo mén con che'n xd mod ndld' thib meénbi' sa'l meénbi' co' indxaalte li mén.
(Mt. 19.1-12; Lc. 16.18)

1 Ngolo mblu' Jesus di'sa loo men no mdoodi's no Jestis men, ngro' Jests le'n yeez
Capernaum con myen' xin' mté'th Jests. Nda que tee Jesus le'n rye yeezya' co' nac laaz
men jude. No ngua que tee Jesus le'n rye yeezya' co' nac loo xydon meén co' naban par
ned lad ndlyen huiz co' nziri' ned ro yé'be' Jorddn. Tya, mbere mén, mqueltaa men loo
Jesus co'te' ngo Jests. Mbere Jesus, mblu' Jesis mena xalque' ngoc mod co' ngop Jesus.
2 Sya, ngua gax ndxep men xley' farise loo Jesus par asembli men ngua gaal di's mena
Jesus par fiee mena fieene' ché' tagaa Jests loo meéna con di's co' gaal di's mena Jesus xal
co'se' ndxegaa chol ma' bix loo tramp. Mnibdi's mena loo Jests par gon meén no fiee meén
fieene' ché' huen naca, ndyac Jesus, 14' thib mbi' sa'l mbi'. 3 Jestis mcab loo mena. Ndxab
Jesus:

—;Cén mnibe' Moisés loo gu' co' nac ley co' mxo'f Moisés loo gu', a'?

4Meéna ndxab loo Jesus:

—Moisés mda' lugar loo nu' toxcua' nu' thib ye's co' lee thib act. Sya, ta' nu' acta loo
xa'got nu'. Sya, tataa mod con huen di's no con huen cuent 14' nu' xa'got nu'. ;Xa neel,
Jests? ;Ché" huen naca o ché' ihuente nac co' mbli Moisés?

5Jesus ndxab loo mena:

—Tataa mnibe' Moisés loo gu' li gu' tac Moisés naneeque' no mda'que' Moisés cuent
le' gu' anze'f naad lezo' no anze'f nguud lezo' gu'. ¢ Per daa nde nii thib con' loo
gu'": Nerleque' co'se' mtlo Diox, mblec Diox no mxén' Diox ryethe con' loo izlyo', Diox
mtoxcua' meénbi' no méngot co' nac meén. 7 Por cona, thib xa'bi' ryo xa' loo xud xa' no loo
xna' xa' par thidte queltaa xa' con xa'got co' gac xin'sa'l xa' par tyub ban no xa' xa'gota.
8 No co'se' ngolo mqueltaa ryop xa', xa'bi'a no xa'gota, thidte nac ryop sa'l xa' loo Diox.
Le' sya, tataa mod ya inacte xa' chop men loo Diox. Ndxe'leque', thidte ngoc ryop xa'
loo Diox. 9 Por cona, indxaalte li chol mén par 14' mén xtaa men co' nac xin' sa'l meén tac
Diox mbli thidte mqueltaa meénbi' con meéngot par gac xa' xin' sa'l.

10 Co'se' ngo myen' xin' mté'th Jesus con Jesus liz thib mbi', mbere myen', mnibdi's
myen' loo Jests cén che'n di's co' mdoodi's no Jesiis meén xley' farisea. 1 Sya, ndxab Jests
loo myen' xin' mté'th Jesus:

—Meénbi' co' 14 xa'got co' nac sa'l meénbi'a, no selya' menbi'a con tedib xa'got, menbi'a
ngue cua'n xtol co' nac yalburrid loo ner xa'got co' nac sa'lpe' menbi'a. 12No chele' thib
xa'got 14" sa'l xa'gota no selya' xa'gota con tedib xa'bi', xa'gota, ne, ngue li yalburrid.

Tad Jestis mbez loo myen' bix: Ngue lin gac con' ndac loo gu', ey.
(Mt. 19.13-15; Lc. 18.15-17)

13 Latha, nde no men co' nac xna' myen' bix ndxep myen' bix loo Jesus par ante gaal
Jests lad myen' bixa par gac con' ndac loo myen' bixa. Per ndxe'leque', myen'xin' mté'th
Jesus ale mtlo myen', mbyoo myen' men co' nde no myen' bix par ne'tolode yi'th no men
myen' bix loo Jesus. 14Co'se' gunée Jests ngue yoo myen' mena, ngocloo Jests loo myen'.
Ndxab Jesus loo myen":

—Bla' gu' yi'th myen' bix ba' loon. Ne'cade gu' loo myen'. Tac mén co' ndxoo loo cén
che'n Diox par fiibe'pe' Diox loo mén, ména ndxac xal nac myen' bix ba'. 15 Licpe' ba'i,
na nii loo gu": Mén co' ne'tyalte yoo loo cén che'n Diox par fiibe'pe' Diox loo men no gap
mena yalxla's loo Diox xalque' ndxap myen' bix yalxla's loo Diox con dib nzo yéc myen'

no con dib nzo lezo' myen', thidtene ne'ydode mena loo cén che'n Diox par fiibe'pe' Diox
loo meéna.

16 Sya, mde's mcaa Jests myen' bixa. No mxo'f Jests ya' Jests loo myen'. No ndxab
Jesus loo myen':

—Daa ngue li gac con' ndac loo gu' no ngue lin par tyac lezo' gu', ne, ndee.

Thib mbyoo ric mdoodi's no Jests.
(Mt. 19.16-30; Lc. 18.18-30)

17 Le'pe' tyen Jesus ned par tolo ya que tee Jesus par neda, carre mbii gax thib mbi' loo
Jesus. No sangmdub xib mbi' loo Jests. Mnibdi's mbi' loo Jesus. Ndxab mbi':

—Maistr Ndac, jcén lin no x4 mod lin par que non no gapen yalnaban thidtene co'te'
nzo Diox, a'?

18 Jestis mcab loo mbi'. Ndxab Jesus:

—;Chonon mbezl loon anze'f maistr ndac nac daa, a'? Yende ché meén co', licque',
nac xa' ndac. Angoluxte yub Diox nac xa' ndac. Chele' ltu indlide cuent no inden'te
lezo'l nac daa Diox, axta ne' ne' fieel loon nac daa maistr ndac. ° Luu nda'que' cuent no
naneeque'l xal fiibe' di's co' ndub loo libr co' nac xti's Diox co' ndxab:

Ne'lidel yalburrid. Ne'guthtel men. Ne'li huan'tel. Ne'tye'del loo nec thib men.

Ne'quediidel nec thib meén. Gop mod gunée xudl no gunée xna'l.

20 Mbi' mcab loo Jesuis. Ndxab mbi':

—Maistr, ryete con'a mbliquen anon ndoo xénen no be' ngue lin con'a axta nalle'.

21Jestis mbui' loo mbi'. No mque' lezo' Jesus gunee Jests mbi'. Ndxab Jesus loo mbi':

—Nzo thidte con' co' be' ndxac falt lil, ey. Huaa tho' ryete con' ndxapl par co'l tmi loo
con' ndxapla. Yiloa, ta'l tmia caa men prob. Le' sya, tataa mod que nol taamas con' ndac
loo bé'. Yiloa, sya, ndel. Nda na' ned ga que tee'en. No xecl ryethe con' gac lool co' li no
men ltu par tethon men ltu ante por cén chenen, ndee.

22 Per co'se' mbin mbi' tataa ndxab Jests loo mbi', anze'f mxi lezo' mbi' no nalyat
mde'b ro mbi'. Ndyaa mbi' tac anze'f thib yalgon' ngop mbi'.

23 Sya, mbui' Jesus dib vuelt loo meén co' nziri' loo Jests. No ndxab Jesus loo myen' xin'
mté'th Jesus:

—Myen', anze'f nagan tin' naca, cara, par tyal men ric yoo men ric loo cén che'n Diox
par fiibe'pe' Diox loo mén ric.

24Per myen' xin' mté'th Jesus ante mbui' no ante gunaa myen' loo Jests por cén che'n
di's co' ndxab Jests cédn che'n mbi'a. Sya, mbere Jests. Ndxab Jesus loo myen' xin' mté'th
Jesus tedib vez:

—Xin'a, susque' nagan tin' naca par yoo mén ric loo cén che'n Diox par fiibe'pe' Diox
loo meén ric co'se' mas ndxap men yalxla's loo ryethe yalgon' co' ndxap men ric. Tac mén
ric ndli cuent ante por yalgon' co' ndxap men ric no maste gac ryethe con' ndac loo men
ric. 25 Licpe' ba'i, na nii loo gu': Mds inagante gaca loo thib ma' co' lee camell par riid
ma' co' lee camell ye'r ngudloo thib aguj leque yoo men co' ndxap huax yalgon' loo cén
che'n Diox par fiibe'pe' Diox loo men.

26 Co'se' mbin myen' xin' mté'th Jesus tataa ndxab Jesuds, ante mbui' myen' no ante
gunaa myen'. No mnibdi's myen' loo xtaa myen'. Ndxab myen":

—Chele'i tatua' nac, ;ché men gac lya' loo con' ryes, sya?

27 Jests xee mbui' loo myen' xin' mté'th Jests. Ndxab Jesus loo myen':

—Ne'gacte chol men li chol meén par lyd' meén co' ndxap xtol loo con' ryes. Per Diox
ndxacque'. Tac ryethe con' co' ndlya's Diox li Diox, ndxacque' Diox li Diox con'a.

28 Sya, ngro' nxon' Pedr, ndxab Pedr loo Jesus:

—Tad, nu' mbla'ya' ryete con' mque no nu'. Nu' ngue que tee noque' U' ned nque tee
[

29 Jestis mcab loo Pedr. Ndxab Jesus:

—Licpe' ba'i, na nii loo gu': Chol meén co' 1a'ya' liz, no hues, no fta'n, no xud, no xna',
no sa'l, no xin', no xyon ante por cén chenen no maste, no ante por cén che'n di's ndac

co' ndlu' x4 mod lyd' men loo con' ryes, 30 gac che'n mena nalle' thib ayo tant con' loo
con' co' mbld'ya' mena loo izlyo' ndxe' xal liz men, no hues men, no fta'n men, no xna'
men, no xin' men, no xyon men. Gaca loo meéna tataa mastale' gac tub ngu's mén mena.
Per co'se' cue tedib cua' izlyo' co' cue yiloa, que no mena yalnaban thidtene par ban no
meéna Diox thidtene. 3! Nalle' loo izlyo' ndxe' nzo huax gu' co' nac meén nacién Israel.
Gu' nzi li xtuuz anze'f ntac gu' loo Diox. No nzi li gu' xtliuz anze'f men roo no men xen
nac gu' loo Diox por nac gu' men nacidn Israel. Per ndxe'leque', Diox li le' gu' gac men
be'the loo Diox tac Diox ndxecloo fiee Diox gu'. Per part cén che'n Diox, men co' gu'
ingode cuent ntac men loo Diox, mén co' inacte mén nacién Israel, Diox li par gac huax
meéna men co' mas ntac loo Diox leque gu'. No gac meéna men co' mas ndyac lezo' Diox
fiee Diox por mbli mena cas loo c6n che'n Diox.

Jestis mbere ngue te'th loo myen' xin' mté'th Jesus le' Jesus gathque'.
(Mt. 20.17-19; Lc. 18.31-34)

32 Le'pe' le'n huiza, mnibe' Jesus loo lezo' Jesus ya Jesus ciuda Jerusalén. Lath nda
quée Jests con myen' xin' mté'th Jesus, nda Jests par ned ciuda Jerusalén no ndoo ner
Jesus loo myen'. Le' myen' na, ante ngiii' no ante fiaa x4 nzo Jesus ned nda Jesus par
ciuda Jerusalén. No mzyeb myen' nda nque myen' xis Jesus. Le' sya, ale mbere Jesus,
mbe' Jesus rye si' fchop myen' xin' mté'th Jesus thib lad. Mtlo Jesus, mda' Jesds cuent
loo myen' cén che'n x4 mod tyactii Jesus le'n huiza. 33 Ndxab Jesuis loo myen' xin' mté'th
Jesus:

—Gu' naneeque' nonda'que' gu' cuent le' na' ndoole' ned. Nda quée na' par ned ciuda
Jerusalén co'te' tyenxu' men daa, daa co' mbal ydal loo izlyo' ndxe' xalque' ndxaal chol
meén loo izlyo'. Mén co' nac jef loo rye nguley' co' mas fiibe' no mén co' nac maistr co'
ndlu' cén che'n ley co' mxo'f Moisés loo mén, ména quext' que' fals daa par ta'xt' mena
daa loo men co' inacte meén nacidn Israel. 34 Xiis xyan' men co' inacte men nacién Israel
fiee ména daa. No ta' mena golp daa. Suc mena rloon. No yiloa, guth mena daa. Per yilo
son huiz co' mbeth mén daa, daa ryo xban lath meén nguth.

Cob no Juan ngue yab loo Jesus li Jesus thib favor loo myen'.
(Mt. 20.20-28)

35 Sya, latha ngua gax ryop hues Cob Juan co' ngoc xgan' Zebede loo Jests. Ndxab ryop
hues myen' loo Jesus:

—Maistr, nu' ndlya's li U' thib favor co' fia'b nu' loo U'.

36 Jestis mnibdi's loo myen'. Ndxab Jesus:

—;Ché favor ndlya's gu' lin loo gu', a', ey?

37 Sya, ndxab myen' loo Jesus:

—Tad, favor co' ndlya's nu' li U' nac con' ndxe': Co'se' gac hor co' fiibe' U' loo meén
nacién Israel, fta' U' lugar gac thib nu' sindico che'n U' no gac tedib nu' juez che'n U' par
thidte nibe' no nu' U' loo mén nacién Israel tiempa.

38 Sya, ndxab Jesus loo myen'":

—Axta ne' ne' fiee gu' cdn ngue na'b gu' loon. No axta ne' ne' ta' gu' cuent cén ngue
na'b gu' loon, ey. Nibdizen thib con' loo gu'. ;X4 nee gu'? ;Ché' tac gu' no ché' xec gu'
tyactii gu' xalque' gac yaltii co' xec daa gac loon le'n huiz ndxe' co' nac xalque' co'se' gu
meén thib taz nit cuan' huan nala, ca'? No ;ché' tac gu' no ché' xec gu' guth yée men gu'
xal guthyee meén daa le'n huiz ndxe', ca'?

39 Myen' mcab loo Jests. Ndxab myen':

—Xec nu'i, Tad.

Jesus mcab loo myen'. Ndxab Jesus:

—Licpe' ba'i, gaca loo gu' le' gu' tyactii tin' xalque' gac yaltii tin' loon yé' huize'
axtaque' gath gu' xalque' gath daa. 40 Per con' co' ndlya's gu' par gac thib gu' sindico
che'n daa, no tedib gu' gac juez che'n daa co'se' iiibe'en loo men nacidn Israel, inacte
con'a cén chenen par tan lugara loo gu' par gaca tataa loo gu', cara. Ndxe'leque', Diox

mbli nab no mbli nee Diox lezo' Diox ché nac men co' gac sindico che'n daa, no ché men
co' gac juez che'n daa co'se' gac huiz co'se' fiibe'pe'en loo meén nacidn Israel yiloa.

41Co'se' mbin taasi' myen' xin' mté'th Jesuis tataa ndxab ryop hues Cob Juan no tataa
ndxab Jesus, ale ngocloo myen' gunée myen' Cob no Juan. 42 Sya, ngurez Jesds myen'.
No ndxab Jesus loo myen'":

—Gu' nda'que' cuent no nonque' gu' le' mén co' nac gobiern loo chol nacién dib athu
loo izlyo', gobierna fiibe' yee loo meén rye naciona. Le' meén co' nac men roo no men
xeén co' naqueltaa loo gobierna, meéna, ne, nqueltaa con gobierna par tolo nquil' mena
gobiern par sate mas fiibe' gobiern loo mén naciona axta ne' ne' xec prob meénaloo con'a.
43 Per ndxe'leque’, Diox indlya'ste gaca tataa lath gu'. Le' gu' co' ndlya's gac mas mén roo
no men xeén lath gu', gu'a li mandad loo taamas xtaa gu'. 44 No chol gu' co' ndlya's fiibe'
loo xtaa gu', gu'a ndxaal gac xal moz loo rye gu'. 45 Tac daa co' mbal ydal loo izlyo' xalque'
ndxaal chol men loo izlyo' ndxe', ne'ngalten par li meén mandad loon. Ndxe'leque', daa
mbal par lin sirv loo mén no par tan yalnaban daa loo yalguth xal thib con' co' anze'f
ntac par tataa mod gaca le' rye men co' yila's loon, mena que no yalnaban thidtene no
lya' mena loo con' ryes.

Jestis mdub xnii ngudloo thib mbi' sieu co' lée Bartime.
(Mt. 20.29-34; Lc. 18.35-43)

46 Sya, mzin Jesus ciuda Jericd. Lath co'se' nda riid Jesus le'n ciuda Jericé con myen'
xin' mté'th Jesus, thib mbi' sieu co' ngro' lée Bartime ndub na'b gon loo meén co' ndri'th
par neda. Mbi'a ngoc xgan' thib mbi' co' ngro' lee Tim. 47 Per co'se' ndxon mbi' mbez
men le' Jesus co' nac mén yeez Nazaret nde riid co'te' ndub mbi', mtlo mbi' sieua, mbez
yee mbi'. Mbez mbi':

—]Jesus, U' co' nde bin David co' ngoc rey péla, gulat lezo' U' gunee U' daa, yey.

48 Ale huax meén ale mtlo mbyoo mbi' par yau' ro mbi'. Per ndxe'leque', sate més cabii
mbez yée mbi'. Mbez mbi":

—U' co' nde bin David co' ngoc rey pdla, gulat lezo' U' gunee U' daa, niin.

49 Sya, nguled Jesus. Ndxab Jesus loo men co' nda no Jesus:

Huaa rez gu' mbi' sieu ba'.

Sya, ngua men co'te' ndub mbi'. Ndxab mena loo mbi'":

—Huen blo lezo'l no ftegan lezo'l. Jer, goo too. Jests ngue bezl.

50 Sya, ndxecleque' sab co' mcap mbi' mblobii mbi'. Ngoloa, thidte nguat mbi' par
setilte mzin gax mbi' loo Jesus. 51 Sya, mnibdi's Jests loo mbi'. Ndxab Jesus:

—;Cén ndlya'sl li nonl, a', ey?

Mbi' sieu mcab. Ndxab mbi":

—Maistr, daa ndlyaz tub U' xnii ngudloon par ndxe'sleque' hui'en.

52 Jesuis ndxab loo mbi':

—Nzole' mod biil, ey. Ngudlool mdyuble' xnii tac ngola'sque'l loon.

Leque hora ndxe'sleque' mbui' mbi' sieua. Ngoloa, mdoo nque mbi' xis Jesis. Nda no
mbi' Jesuis ned nda Jestus.

11

Jestis nzole' ned nda par ciuda Jerusalén.
(Mt. 21.1-11; Lc. 19.28-40; Jn. 12.12-19)
1Co'se' nda zin gax Jesus con myen' xin' mté'th Jesus ciuda Jerusalén, gaxte tya nziri'
chop yeez bix co' lée Betfagé no Betafi. Ryop yeeza nziri' loo thib yii co' lee yii che'n yaa
oliv. Tya, mnibe' Jests loo chop myen' xin' mté'th Jesus. 2 Ndxab Jests loo myen":
—Huaa gu' [é'n yéez co' nziri' loo na' ba'. Co'se' yamerle' zin gu' le'n yeez ba', gu' hui'
ndoo quedd' thib burr. Burra nec thib men tarte tyub. Fxac gu' burra. No ye'th no gu'
burr loon tre'. 3 Chele' ché meén nibdi's loo gu' chonon ngue xac gu' burr, gab gu' loo
meéna: Tad nu' naquin burr. No yiloa, luega tel' Tad nu' par yild' nu' burr.

4 Mxen myen' ned. Nda myen'. No gunéeque' myen' ndoo quedd' burr. Ndoo quedd'
burr gax cuat thib puert thib lad ro ned. Mxac myen' burr. Ndye'th no myen' burr loo
Jesus. > Sya, ndxab ndxep men co' ngure co'te' ndoo quedd' burra loo myen':

—;Cén ngue li no gu' burr ba', ngue xac gu' burr ba', a'?

6 Sya, mcab myen' loo mena xalque' ndxab Jests loo myen'. Sya, mbla' ména. Ndye'th
no myen' burr loo Jests. 7 Mbe' myen' burr loo Jestis. No mxo'f myen' xab myen' xis
burr. Ngoloa, mdub Jesus burr taate burr. 8 Lath xtau'a, huax men msil xab men xtau'
ned. Le' taamas men na, mcho' laa yin no ram yaa no yii. Mdoo men rye laaa ro ryop lad
ro ned co'te' nda riid Jesus par ned ciuda Jerusalén.

9 Sya, men co' nda ner loo Jesus delant, no meén co' nde nque par ned xis Jests, mtlo
meéna, mbez yée mena. Mbez mena:

—iAy, Dio's! Anze'f ndyac lezo' mbi' ba' no anze'f mbi' ndac nac mbi' ba'. Mbi' ba' nde
por lee Tad Diox. 10 Anze'f con' ndac gac loo men co' yoo loo cén che'n Diox par fiibe'pe'
Diox loo meéna, tac Diox fibe'pe' loo meén por cén che'n thib mbi' co' nac bin David co'
ngoc rey péla. Por cona, mbez na': —Anze'f Diox roo Diox xén nac Diox, ne.

11 Ngoloa, ngoo Jesus ciuda Jerusalén. No ngoo Jesus le'n templ. Ngolo huen huen
mbui' Jesus rye lad le'n templ, mxen Jests ned. Nda Jesus par yeez Betafl con ryete si'
fchop myen' xin' mté'th Jesds tac mzyele' izlyo' huiza.

Ante gunii Jesus di's loo thib xan' yaa ngudyuug. Ale setilte mbiiz yaa ngudyuug.
(Mt. 21.18-19)

12 Ngonii izlyo' tedib huiz co' nde nquea. Co'se' ngro' Jests le'n yeéez Betafi, mtlo
mblyan' Jests. 13 Sya, tithre' nde Jests gunée Jesds ndoo thib xan' yaa ngudyuug co'
ante nayee fiaa ndoo laa. Jesus ngua tee hui' loo yaa fieene' ché' ndoo ngud loo yaaa par
hua Jests. Per yende ché ngud ndoo loo yaaa tac inacta tiemp co' tyoo ngud loo yaa.
14 Sya, gunii Jests loo yaa ngudyuug. Ndxab Jesus:

—Nase biizl. Ya yende ché méds men hua ngud co' ta'l.

Myen' xin' mté'th Jestis mbin di's co' gunii Jesus.

Jestis mblo' rye md', no mén, no mes le'n templ.
(Mt. 21.12-17; Lc. 19.45-48; Jn. 2.13-22)

15 Ngoloa, mbere Jesus, mzin Jesus ciuda Jerusalén con myen' xin' mté'th Jests. No
co'se' ngoo Jesus le'n templ, mtlo Jests, mblo' Jests rye men co' ntho' no meén co' ndi'
le'n templ. Ndxecleque' rye con' mblobii Jests par fuer. Mtexyath Jests mes che'n mén
co' nsil' tmi. No mtexyath Jesus asient che'n mén co' ntho' palomxtil'. Ndxec ndxec rye
asient co' mdyub meéna mblobii Jests par fuer, ne. 16 Ne'nda'de Jesus lugar loo nec thib
men, mbere mén, ngdo men che'n men le'n templ tedib vez. 17 Mblu' Jesus di's loo meén
le'n templ. Ndxab Jesus loo mén:

—Loo libr co' nac xti's Diox ndub di's co' mbez: Lizen nac co'te' cuez mén rye nacién
leen. Per gu', ale ndxe'leque', mbli le' lizen nac xal thib queée lyo' co'te' ndxdo ban huan'
no co'te' ndxoo casloo huan'.

18 Per men co' nac jef co' més fiibe' loo rye nguley' no meén co' nac maistr co' ndlu' cén
che'n ley co' mxo'f Moisés loo mén, ména mbin di's co' ndxab Jests. Sya, mtlo ména,
mcua'n mena mod guth mena Jests tant mzyeb meéna fiee meéna Jesds. Mds de cona,
ryete men co' nziri' no Jesus ante ngiii' no ante fiaa loo con' ndlu' Jests. 1° Per co'se'
ngulaa yal' izlyo' huiza, Jests mbii le'n ciuda Jerusalén tedib vez.

Tré' ndlu' le' yaa ngudyuug mbiizxu'.
(Mt. 21.20-22)

20 Co'se' ngonii izlyo' tedib huiz co' nde nquea, xtil'leque' nguri'th Jests con myen'
xin' mté'th Jesus par ned ndoo yaa ngudyuuga. Gunee myen' mbiizle' yaa ngudyuug
axta lox yaa ngudyuug no axta loo punt yaa ngudyuug. ! Sya, chaa, mte' lezo' Pedr maa
yaa ngudyuuga. Ndxab Pedr loo Jesus:

—Maistr hui' U' nexa. Yaa ngudyuug co' gunii yée U' no co' mquedeée U' loo na'a
mbiizle',

22Jestis mcab. Ndxab Jests loo myen":

—Gola's gu' loo Diox. No gop gu' yalxla's loo Diox. 23 Tac licpe' ba'i, na nii loo gu':
Le' chol men co', licque', ndxela's loo Diox, ante gab ména no ante fiii meéna loo yii
ndxe' biiche yii ndxe' tre' no ya tub yii ndxe' le'n nittd', chele' mena por derech, licque',
ndxela's no inacte mena chop loo chop la's mén loo Diox, le' sya, Diox lique' gac con' na'b
mena loo Diox. 24 Cona, ngue niin loo gu': Ryete con' co' fia'b gu' loo Diox co'se' mbez
gu' Diox, chele' gu' ndxela's le' con' co' fia'b gu' loo Diox li Diox par que no gu' co' fia'b
gu' loo Diox, le' sya, ryete con' co' fia'b gu' loo Diox gacque' loo gu'. 25No chele' ché gu'
ngocloo guneée xtaa gu', no chele' ché gu' be' ndxecloo fiee gu' xtaa gu' co'se' tlo cuez
gu' Diox, fteri'th ftecan' gu' con' co' mbli xtaa gu' loo gu'a. Le' sya, tataa mod, ne, xud
gu' co' nzo loo bé' ton' xtol gu' no xquin gu' co' mcua'n gu'. 26 Per chele' gu' ne'talte yéc
gu' no lezo' gu' par teri'th gu' no tecan' gu' xtol chol men co' ndli meén loo gu', le' sya,
ne' xud gu' Diox co' nzo loo bé' ne'ton'te xtol gu' no xquin gu' co' mcua'n gu' con men.

Jesus, licque', ndxap con'la's nii Jestis no con' la's ya' Jesus par li Jestis con' roo no con' xén.
(Mt. 21.23-27; Lc. 20.1-8)

27Ngoloa, mbere Jesus con myen' xin' mté'th Jests. Ndye'th Jests con myen' par ciuda
Jerusalén tedib vez. Per co'se' fiee men co' nac jef co' més fiibe' loo rye nguley', no men
co' ndlu' cén che'n ley co' mxo'f Moisés loo mén, no meéngool co' fiibe', no co' ndyoo ner,
no co' ndyoo naa loo meén nacionpe' Israel le' Jestis ngue que tee le'n templ, ngua gax
mena loo Jesus. 28 Mnibdi's ména loo Jests. Ndxab ména:

—Gunee loo nu', ;ché yaliiibe' ndxapl no ché mnibe' lool mblil con' co' mblil né'a, a'?

29 Jesis mcab loo ména. Ndxab Jesus:

—Na, ne, nibdi's thib con' loo gu'. Chele' gu' cab loon, sya, na nii loo gu' con ché
yalfiibe' mblin con' mblin loo gu'a. 39 ;Xa nee gu'? ;Ché mtel' Juan Bautist par mbi'th li
Juan bautizar mén? ;Ché' Diox mtel' Juan mbi'th Juan o ché' chol men mtel' Juan mbi'th
Juan par mbli Juan bautizar men, a'? Fcab gu' loon.

31Sya, leque ména mtlo, noo noo mdoodi's no mena xtaa mena cén che'ndi's co' ndxab
Jests loo ména. Ndxab ména loo xtaa mena:

—Chele' na' gab: Diox mtel' Juan, le' sya, cab mbi' ba' loo na'. Nee mbi': ;Chonon
ne'ngala'ste gu' loo Juan, sya? 320 ;ché' tab na' loo mbi' ba": Chol mén izlyo' mtel' Juan,
ca'? Axta ne' ne' fiee mena cén gab mena tac ména mzyeb fiee rye meén co' nziri' loo
Jesus.

Tataa mbez meéna tac mena naneeque' no mda'que' mena cuent le' rye men co' nziri'a
ngola's loo Juan le' Juan mdoodi's part cén che'n Diox. 33 No por mzyeb mena, mcab
meéna loo Jesus. Ndxab meéna:

—Ne'fieede nu' ché mtel' Juan, cara.

Sya, ndxab Jesus loo mena:

—Ne' daa ne'niide loo gu' con ché yaliiibe' mblin con' co' mblin né'a.

12

Jestis mtetac cén che'n meén ye'rsin' co' mque zin'.
(Mt. 21.33-46; Lc. 20.9-19)
1Sya, mtlo Jesus, mdoodi's Jestis loo men. No mtetac Jesus di's. Ndxab Jesus loo men:
—Nde niin thib con'loo gu', ey: Ngo thib mbi' co' mdoo ampurte lus uv loo xyon mbi'.
Ngoloa, mblo mbi' yaaloo dib vuelt ro yoo co'te' mdoo mbi' lus uv. Mtoxcua' mbi' thib
tanc co'te' ti' moz uv par ryo' nit uv. No mbli mbi' mandad mdyoxcua' thib cuart co'
mdub axta arid gap par gaple'que' la's moz loo zin' no loo yoo co'te' nzo'f lus uva.
Ngoloa, mda' mbi' xyon mbi' loo tedib mén par li mén zin' cuent rol loo xyon mbi'.
Ngoloa, mxen mbi' ned. Nda mbi' thib viaj tith. 2 Co'se' mzin tiemp gac rol uv, mbi'a
mtel' thib moz mbi' par yi'th caaya' moz uv co' li rol men co' ngue li zin' cuent rol par

gac che'n mbi' uv. 3 Per men co' mbli zin' loo yoo co'te' mxyo'f lus uv, ména mxen moz
no mdin ména moz. No mtel' meéna moz nague's ya' moz ndyaa moz. Ne'nda'de meéna uv
nghue' moz. 4 Sya, mbi' co' nac xuan' ydooa mbere mtel' tedib moz. Per mén co' mbli zin'
loo yooa, mbuaa'd quée moz. Mblé' mena yéc moz. No mxiis no mena moz axta pléthe.
Ngoloa, taate moz ndyaa moz. > Mbere mbi' co' nac xuan' yooa. Mtel' mbi' tedib moz par
mbi'th moz loo mena. Per ména mxen moz. Mbeth mena moz. Ngoloa, mtel' mbi' co'
nac xuan' yooa huax moz loo ména. Lomisque' mbli mén. Ché moz mbuaa'd quee men.
Ché moz mbeth men.

6 Per mbi' co' nac xuan' yoo lus uv ngue no thib xgan' co' nac angoluxte xgan' mbi'.
Xgan' mbi'a anze'f ngudloo mbi' no anze'f lezo' mbi'. Por lult mtel' mbi' xgan' mbi' loo
meéna. Ndxab mbi' loo lezo' mbi': Tel'en xgan' daa ndxe'. Daa ngobe' li ména cas no gap
meéna mod fiee ména xgan' daa ndxe'. 7 Per co'se' gunée men co' ndli zin' loo lus uv nde
mbyoo loo ména, ndxab ména loo xtaa meéna:

—Mbyoo ba' yan' no yoo lus uv ndxe'. ;X4 nee gu'? Nda yuth na' mbyoo. Sya, gac
che'n na' yoo lus uv ndxe'.

8 Ale mxen ména xgan' mbi'a. Mbeth meéna xgan' mbi'. Ngoloa, mblo' ména thebol
xgan' mbi' thib lad ro yoo co'te' nzo'f lus uv.

9 Sya, mnibdi's Jesus loo mena. Ndxab Jesds loo ména:

—;Xa nee gu'? ;Con li mbi' co' nac xuan' xyon lus uva con meéna, a'? Na nii loo gu'
c6én li mbi', Mbi' yi'th. No guth mbi' mena. No ta' mbi' xyon mbi' co'te' nzo'f lus uva loo
tedib cua' meén co' ndli leque zin'a, ;1é'?

10 Ché' tarte lab gu' loo libr co' nac xti's Diox par ta' gu' cuent xal mbez di'sa, ca'? Di's
co' ndub loo libr co' nac xti's Diox mbez taandxe":

Le' quée co' mbli meén co' nac albaiil cuent ne'li zin'te albadil, leque queea ngoc
quee ngua lit Tad, Tad co' ngoc xal thib albatfiil par ngoc quéea ner quee co' mbli sirv
loo zin' co' mbli Tad.

11 No con' co' ngoca mbli yub Tad Diox. Por cona, por part cén che'n na', ante ngiii'
na' no ante fiaa na' x4 mod nac con' co' mbli Tad Diox.

12 Co'se' mbin mena tataa ndxab Jesus, capas mena, ale ndyac ména mxenle' mena
Jesus xal ndyen men thib pres tac ména mda' cuent no mden' meéna di's co' ndxab Jesus
tac por cén che'n ména mtetac Jests di'sa. Per com le' ména mzyeb fiee meén co' nziri'
loo Jestus, ;16'?, xexte mbla' ména Jests. Ndyaa meéna.

Jestis ngue lu' loo mén con che'n tmi co' ndxaal quix mén cén che'n contribucién.
(Mt. 22.15-22; Lc. 20.20-26)

13 Ngoloa, mtel' men co' nac jef co' mads fiibe' loo nguley', no meén co' nac maistr co'
ndlu' cén che'n ley co' mxo'f Moisés loo men, no meéngool co' fiibe', no co' ndyoo ner, no
co' ndyoo naa loo mén nacién Israel ndxep men xley' farise no ndxep meén co' nac partid
che'n Herod loo Jesus par aseli mena yecloo Jesus no gab Jesus ngoc nguaal di's loo meéna
par tataa mod quext' que' fals mena Jesus. 14 Sya, ngua mena loo Jests. Ndxab ména loo
Jesus:

—Maistr, nu' nanee licque' nac co' mbez U'. No ne' ne' indli U' cas co' ndli mén no co'
mbez men. Tac indla'ste U' xal nac mod co' ndxap meén. Ndxe'leque', ndlu' U' co' nac
licpe' x4 mod yoo meén loo cén che'n Diox. Per nalle', ndlya's nu' fiee U' loo nu': ;X4 nee
U'? ;Ché' ndxaal quix nu' cén che'n contribucién loo gobiern federal che'n men ciuda
Rom o ché' indxaalte quix nu'i?

15 Per Jests mda'que' cuent no nonque' Jests x4 nac mod co' ndxap mena co'se'
ntembii ro ména no ntembii xti's mena loo Jesus. Sya, ndxab Jests loo meéna:

—;Chonon ncua'n gu' mod asendli gu' par yigaa daa loo gu' xal co'se' ndxegaa meén
loo tramp, a'? Huaa xi gu' thib pes gu' par hui'en fieene' x4 faai.

16 Sya, ngua xi mena thib pes pcho. Co'se' gunee Jesus pesa, mnibdi's Jests loo mena.
Ndxab Jesus:

—;Ché che'n gunab co' ngue loo pes ndxe'? no jché che'n lée co' ngue loo pes ndxe',
ne,a'?

Sya, ncab mena loo Jests. Ndxab mena:

—Gunab ba' no lée ba' nac che'n gobiern co' ndub ciuda Rom.

17 Sya, ndxab Jesus loo mena:

—Pues, fta' gu' co' nac che'npe' gobiern co' ndub ciuda Rom caa gobiern. No fta' gu'
co' nac che'npe' Diox caa Diox.

Ngoloa, ante mbui' mena no ante gunaa mena loo Jesus xal nac di's co' mcab Jesus loo
mena.

Meén mnibdi's loo Jesus: ;Ché', licque', ryo xban mén?
(Mt. 22.23-33; Lc. 20.27-40)

18 Ngoloa, ngua ndxep men xley' saduce co' mbez no co' ndxela's le' meén nguth ne'ryo
xbante thidtene loo Jesus. No por cona, asembli ména, mnibdi's ména thib con' loo Jests.
19 Ndxab meéna loo Jesus:

—DMaistr, Moisés mtan' ye's co' ndlu' loo nu' chele' thib mbi' gath no yan' sa'l mbi',
yende xin' sa'l mbi', le' sya, hues mbi' co' ngutha selya' con xa'got viud co' mbyan'a par
que no hues mbi' co' ngutha xin' hues mbi' co' ngutha con xa'got viud co' mbyan' co'
nac sa'l thebol par gac xin' hues thebol xin' thebol co' nguth. 20 Tolo ndxab mena loo
Jesus:

—Pues ngo gaz hues myen'. Mzin huiz mselya' mbyoo ndlyoa. Per pente ndxac chop
o son lin' mselya' mbyoo ndlyoa, nguth mbyoo ndlyoa. Ne'ndante xa'got co' ngoc sa'l
mbyoo xin' mbyodo. 21 Ngoloa, mselya' mbyoo co' nde nque xis mbyoo ndlyoa con xa'got
viuda. Nguth mbyoo ropa, ne. No ne'ndante xa'got viuda xin' mbyoo. Lomisque' ngoca
loo tedib mbyoo co' nde nque xis mbyoo ropa, ne. 22Por lult ryete gaz hues myen' mselya'
con xa'got viuda. Ale ne'ndante xin' xa'got viuda con nec thib rye myen' hues thebol co'
ngoc sa'lpe' xa'gota. Por lult, guneei loo xa'got viuda, ne. 23 Cona ngue nibdi's nu' loo
U'": Co'se' gac huiz co'se' ryo xban men co'se' cue ban meén tedib vez, de loo rye gaz hues
myen' co' mselya' con xa'gota, ;ché myen' gac sa'lpe' xa'got viuda, a'?

24 Sya, mcab Jesus loo ména. Ndxab Jesus:

—Susque' ndxos xttiuz gu' no susque' yéc brel gu'. Ndxac con' ba' loo gu' tac ne'ta'de
gu' cuent cén mbez di's co' ndub loo libr co' nac xti's Diox. No ne' ne' ta' gu' cuent
con' co' nac con' roo no con' xen co' nzo la's nii Diox no co' nzo la's ya' Diox. 2> Tac
co'se' ryo xban meén nguth, men co' ngoo loo cén che'n Diox, ne'selya'de mena. Ne' ne'
ya na'b ména xiix ména. Ndxe'leque', ména gac xal angl co' nzo loo bé' huiza, co' nee
di's, ne'selya'de men huiza. 26 Per cén che'n men co' nguth co' ryo xban, ;ché' tarte lab
gu' loo libr co' nac xti's Diox co' mque' Moisés ye's xal ngoc di's co' mdoodi's Diox loo
Moisés le'n yaa zars co'se' xee ngue hui' Moisés ndxol' yaa zars? Taandxe' ndxab Diox

loo Moisés:
—Daa nac Diox che'n Abraham. Nac daa Diox che'n Isaac. No nac daa Diox che'n Cob.
27 Diox inacte Diox loo men nguth. Ndxe'leque', nac Diox Diox loo men co' be' naban.

Por cona, ngue niin loo gu': Axta ne' ne' fiee gu' cén mbez gu' loon no cén hibdi's gu'
loon por nac gu' men co' ndxos xttuz.

Jests ngue lu' mén ché di's nac di's co' mds fiibe' Diox loo mén par li mén.
(Mt. 22.34-40)

28 Latha, mzin thib mbi' co' nac maistr co' ndlu' cén che'n ley co' mxo'f Moisés loo
meén. Mbi'a noo noo mque' nza di's co' mdoodi's Jestis con mén xley' saduce. Mbi' mda'
cuent huenque' mcab Jesus loo ména. Mnibdi's mbi' loo Jests. Ndxab mbi':

—De loo rye si' di's co' mnibe' Diox loo na', no co' mtan' Moisés loo na', jché di's nzo
latha co' mas fiibe' Diox loo na' par tyubdi's na' loo Diox, a'?

29 Jestis mcab loo mbi'a. Ndxab Jesus:

—Ner di's co' més nibe' Diox loo mén par tyubdi's meén loo Diox cén li men nac di's
ndxe' co' mbez taandxe': Bin gu' di's ndxe', men nacién Israel, le' Tad co' nac Diox na',

Tada nac thidte Diox. 30 Fque' lezo' gu' Tad Diox gu', t4, dib nzo yéc gu' no dib nzo lezo'
gu'. Di's ndxe' nac ner di's co' mnibe' Diox loo na' par li na'. No nac di's ndxe' co' mas
ntac loo rye taamas yalfiibe' par li na' xal fiibe' Diox. 3! No casque' lal nac tedib di's xal
ner di's ndxe'. Mbryop di'sa fiibe' loo na' taandxe'. Mbez di'sa: Fque' lezo' gu' gunée gu'
hues xtaa gu' xalque' ngue lezo' gu' fiee gu' gu'. Ya yende tedib di's co' mas mnibe' Diox
loo na' co' ndxaal li na' co' nac xal di's co' fiibe' di's ndxe' loo na' par li na'i.

32 Sya, ndxab maistr co' ndlu' cén che'n ley co' mxo'f Moisés loo men loo Jesus:

—Huenque' gunee U', Maistr. Licque' naca xal ngolo gunee U'i ba'. Thidte Diox nzo
no yende tedib Diox co' nzo. 33 No que' lezo' mén Diox dib nzo yéc men no dib nzo lezo'
men, no que' lezo' men fiee men hues xtaa men xalque' ngue lezo' mén née meén men.
Lica, masque' ntac li mén xal ngolo gunee U' leque li mén xal co'se' nda' meén che'n izlyo'
ncaa izlyo', co' nee di's, co'se' ndxuth mén ngon yén' no mbacxil' yén' par nxo men ren
ma'aloo izlyo'. No, licque', mas ntac li mén xal ngolo gunee U' ba' leque li men xal co'se'
nda' men ofrend o gon co' mbec meén loo Diox no co' mtec men bél' mé' co' mbeth men
loo mes co' nac loo cdo' par nquée zen che'n bél' mé'a loo Diox.

34Le' sya, co'se' gunee Jesus huenque' mcab mbi' loo Jesus, ndxab Jests loo mbi':

—TItithte nzol loo cén che'n Diox par yool loo cén che'n Diox, ey, par fiibe'pe' Diox lool.

Ngoloa, ya yende ché men tolo ngli ryes ngnibdi's taamas con' loo Jesus.

Jestis mnibdi's loo mén: ;Ché xin mbez mén nac Crist?
(Mt. 22.41-46; Lc. 20.41-44)

35Jests ngue lu' meén le'n templ thib vez. No mbez Jests loo men:

—;Xanee gu'? ;Xa mod chonon mbez men co' nac maistr co' ndlu' cén che'n ley co'
mxo'f Moisés loo mén le' Crist nac xgan' David co' ngoc rey pdla, a'? 36 Tac Xpii Natd'
mbli le' yub David gunii no mde'th David cén che'n Crist. Ndxab David:

Tad Diox ndxab loo Tad daa: Ftub cuaten axta lin le' rye men co' nac ngolo ngola's

che'n ltu gac nado' loo 1.

37 Cona, ngue niin loo gu'": ;Xa mod gac Crist xgan' David co'se' leque David mbez loo
Crist: Tad daa, a'?

Per yende cén mcab mena.

Rye mén co' ngdc huax meén co' nziri'a, axta gust mda' lezo' ména co'se' mbin mena
tataa ndxab Jesus loo ména.

Jestis mzib quii mén co' ngdc maistr co' ndlu' con che'n ley co' mxo'f Moisés loo men.
(Mt. 23.1-36; Lc. 11.37-54; 20.45-47)

38 Co'se' ngue lu' Jestis men, mbez Jests loo meén:

—Nee gu' nee gu' xa que tee gu' loo mén co' nac maistr co' ndlu' cén che'n ley co'
mxo'f Moisés loo mén. Meéna ndyubla's goc xab lar' nol', no anze'f ndubla's mena i
chol men Diox loo ména pal co'te' nzydl' men ména par tyu' mena loo men. 3% Ména
anze'f ndxoo lezo' cua'n meéna lugar co'te' tyub mena le'n sinagog par gac con' guryath
no con' guryén loo ména no par mas tyu' meéna loo men le'n sinagog. No ndxoo lezo'
meéna tyub meéna co'te' mas tyu' meéna loo mes par hua meéna co'se' ndxac chol yalhua.
40 Ale nde yath ména ndyenxt' mena no ncaaxt' meéna liz prob mengot viud por plate
pes no maste. No par ndli meéna xalque' mén co' ne'iieede, ale asendli meéna, nteyol'
meéna di's co'se' mbez mena Diox. Per, licpe' ba'i, na nii loo gu': Por con' ndli ména gac
mas yaltii tin' loo meéna co'se' gac huiz tub rez Diox cén che'n mena loo meéna.

Thib xa'got viud ngue go ofrend le'n caj mastale' prob xa'.
(Lc. 21.1-4)

41 Thib vez mdub Jesus le'n templ gaxte co'te' nzo'f caj co' ngo men ofrend o gon. Xee
ngue hui' Jesis x4 ndxac men ngo men gon le'n caj no xa ndxac rye men ric ngo men ric
gon le'n caj. 42 Latha, mzin thib xa'got viud. Xa'got viuda pente mblo chop centav co'
ngue no xa' co' be'te ntac le'n caj co' nzo'f tya. 43 Sya, ngurez Jesis myen' xin' mté'th
Jesus. Ndxab Jests loo myen':

—Licpe'ba'i, naniiloo gu': Le' Diox mas ngo cuent c6n che'n gon co' mblo prob xa'got
viud ba' le'n caj leque gon co' mblo meén ric le'n caj. 44 Tac ryete mén ba' mblo huax tmi
co' nac gon le'n caj tac mbyan' xo'f tmi loo men ba'. Per prob xa'got viud ba', ale tyan'
hualeque' xa', mblo xa' gon chop centav le'n caj co' nac co' be'te ngue no xa' par ti' xa'
con' huaxa'.

13

Jestis ngue ta' cuent loo myen' xin' mté'th Jesus le' meén laare' templ.
(Mt. 24.1-2; Lc. 21.5-6)

1Ngoloa, co'se' nda ro Jesus le'n templ, thib myen' co' nac xin' mté'th Jesus ndxab loo
Jesus:

—Maistr, hui' U' nexa. Susque' nabe's fiaa quée co' natoxcua' templ no quetal nabe's
flaa templ ba', ne, ;16'?

2Per ale mcab Jestis loo myen'. Ndxab Jesus:

—Ale xee ndoo yotl, ngiii'l loo templ ba', ;1é'? Luu ndli cuent anze'f nabe's fiaa ftoo
co' natoxcua' templ ba', ;16'? Per na nii lool: Ya ne'yan'te nec thib queée loo xtaa quee
co' nacsua' ftoo ba'. Thidtene telux men ryethe con' co' ngiii'l co' natoxcua' templ ba'
yé' huize'.

Jestis ngue ta' cuent loo myen' xin' mté'th Jestis con gac ndoore' lith no izlyo'.
(Mt. 24.3-28; Lc. 21.7-24; 17.22-24)

3 Sya, ngua no Jesus myen' xin' mté'th Jesus loo thib yii co' lee yii che'n yaa oliv. Yiia
ndub thib li loo templ. No co'se' mdub Jesus tya, Pedr, Cob, Juan, no Ndech, xexte ndxab
myen' loo Jesus:

4 —Tad, nu' ndlya's fiee U' loo nu' pdl gac co' gunee U' loo nu' gozea cén che'n templ
no ché con' tlo yt' loo men no co' tlo gac co'se' tlo gac co' gunee U' gaca, a'?

5 Jesus mcab loo myen'. Ndxab Jesus loo myen':

—Anderhuen gu'. Ché Diox ché nee gu'. Nee gu' nee gu' x4 nzi tee gu'. Ne'ta'de gu'
lugar quedii chol men gu' cén che'n con' co' tlo gac co'se' gac tiemp co' tlo gac con' xal
nac di's co' guniin loo gu' cén che'n templ no cén che'n x4 mod lith no izlyo'. ¢ Tac co'se'
gac tiempa, anze'f huax meén ryo' tee no yi'th que tee mena yéez por yeez meén no liz por
liz mén, Ména fiee le' daa mtel' mena. No fiee mena le' ména nac Crist. Tataa mod anze'f
huax meén quedii meéna.

7 Lomisque' ne, co'se' gon gu' nde'th mén ndxac x4', no anze'f ryes naca par tlo x¢'
le'n tiempa, ne'zyebte gu' co'se' gon gu' te'th men tataa tac tataaque' naquin tlo gaca.
Per mastale' tataa gaca le'n tiempa, ne'gacte tiempa lult huiz co' lyux izlyo' no lith no
izlyo'. 8 Tac le'n tiemp co' tlo gac co' guniin loo gu'a, meén thib nacién tlo yecloo no tlo
yoo xyan lezo' meén fiee men tedib nacién. No tlo men thib nacién, por derech, cua'n
x6' mena thib x6' loo mén tedib nacién. Le'n tiempa huin x00 huax lugar. No lyaa huin
huax lugar. No tlo yatbée meén. Tlo men, li mén thib revuelt. No con' co' tlo gaca nac
thib yalnaxi no thib yalne co' pente tlo par tlo tyactii tin' men loo izlyo' ndxe'.

9 Anderhuen gu'. Ché Diox ché nee gu'. Leque gu' quenap gu' co'se' tlo gac con'a le'n
tiempa. Le'n tiempa, ale ta'xt' men gu' loo meén nac zin' yoolau chol lugar. No ta' men
che'n gu' co'te' nac sinagog men. Gu' tyooxu' loo meén co' nac gobernador no loo mén co'
nac rey por cén chenen no maste. Tataa mod més gac gu' no ta'i thib lugar loo gu' par ta'
gu' cuent loo meén cén chenen. 10 Cona, ngue niin loo gu': Ndoore' co'se' lyux izlyo' no
lith no izlyo', naquinque' yath yén cén che'n di's ndac che'n Diox co' ndlu' x4 mod lya'
men loo con' ryes. No naquinque' co men yalban cén che'n di's ndac loo men, meén co'
nac meén chol nacién co' nziri' dib athu loo izlyo'. 11 No co'se' hue' men gu' par ta' men
gu'loo mén nac zin' ydolau chol lugar, ne'ty6éode gu', no ne'zyebte gu', no ne' ne' gab gu'
loo lezo' gu' cén gab gu' loo meéna. Guuz gu' di's co' lu' Diox loo gu' loo ména hora. Tac
inacte ante gu' co' fiii loo ména. Ndxe'leque', Xpii Natd' nac xa' co' fiii no co' tyoodi's
por ro gu', co' nee di's, co' nac di's co' ryo' ro gu' hora. 12 Leque men co' ndxac huespe'

cua'n mod par ta'xl' meéna hues men par guth mén hues men. No leque mén co' nac
gundan loo mén cua'n mod par ta'xll' gundan xin' gundan loo men par guth men xin'
gundan. Le' myen' co' nac xgan' gundan na, myen' cua'n mod par bixyath myen' contra
xud myen' par ta'xt' myen' xud myen' loo men par guth meén xud myen'. 13 Ryete men
co' nac men chol nacién, mena yecloo fiee gu' por cén chenen no maste. Per chol gu' co'
mbli néeque' gu' loo cén chenen par yoo gu' loo cén chenen axta gath gu', gu'a lyd'que'
loo con' ryes.

14Toloniin loo gu', ne: Le' mbi' co' ngro' Iee Daniel co' mde'th di's co' ndxab Diox, mbi'
mque' ye's loo libr co' nac xti's Diox cén che'n thib mbi' co' li par gac men men zab loo
Diox no co' li par tyuhuan men loo Diox par lyux mén loo cén che'n Diox. Co'se' fice gu'
ndoo mbi' zaba co'te' indxaalte tyoo mbi' thidtene, syare' ta' men cuent, meén co' ndlab
ye's, ché mbi' nac mbi'a. Le' sya, meén nacidn Israel co' nzo le'n yéezya' co' nac laaz meén
jude, meéna ndxaal xyon' par yii no par huan tith ya xon' ména loo con' ryes co' gac loo
mena. 15 Le' mén co' nzi tee yéc zote liz men huiza na, mas huen ne'bilaade mena par co'
meén mase ndxepte che'n men le'n nydo. Mds huen thib lite xyon' mena tith. 16 Lomisque'
ne, men co' ngue zin' huan huiza, mas huen ne'ye'thte mena liz ména huiza par co' mena
mase xobis meéna liz meéna. Mds huen thib lite xyon' mena mas tith. 17 Lomisque' ne,
ay, prob rye mengot izlyo', méngot co' nzi nac xin' le'n huiza, no rye mengot co' nacaa
mbeto' co' ndxaaz le'n huiza, tac yende mod xyon' mena huiza. ¥ Bna'b gu' loo Diox par
ne'gacte tiemp co' xyon' gu'a tiemp xil', ndee gu'. 1° Tac tiempa gac huiz co' mas ten'
men yalneé no huiz co'se' més tyac mén yaltii. Con' co' gac tiempa nac co' tarte gac dib
lal naban men loo izlyo'. Mas de cona, ya ne'berede gaca loo men tedib vez xal gac con'a
le'n tiempa thidtene. 20 No chele' Tad Diox ne'nglide par mdydp tiemp co'se' gac yaltiia
loo mén, yende ché mén gac lyd' loo con' ryes. Per por mque' lezo' Diox fiee Diox men,
men co' ngoo loo cén che'n Diox, mén co' Diox mculi, por cona, mtedépque' Diox tiempa
loo men.

211e' sya, chele' chol mén fiee loo gu' le'n tiempa: Hui' gu' nexa. Tre' nzo Crist, o hui'
gu' nexa, tua' nzo Crist, ne'yila'ste gu'i, ndee gu'. 22 Tac tiempa yi'th huax meén gutye'
co' fiee loo gu' nac mena Crist xal daa. No fiee ména loo gu' nac mena men co' nde'th
di's co' ndxab Diox cén che'n Diox. No li mena gac huax yalguzye' co' gac xal thib sefi
co' hui' men loo meéna. No li meéna huax yalguzye' roo no yalguzye' xen par quedii meéna
men. No axta li mena preb, ;ché' tli ména gan quedii ména meén co' yub Diox mcui par
yila's men co' Diox mcui loo ména, ne? 23 Per ndxe'leque’, nalas gure gu'. Neeque' gu'
le' daa guniile' con' ndxe' loo gu' ndoore' gac con'a loo gu'.

!

Jestis ngue lu'loo myen' xin' mté'th Jestis con gac no xd mod gac con' co'se' yi'th Jesus loo izlyo
tedib vez, Jestis co' mbi'th ydal loo izlyo' xalque' ndxdal chol mén loo izlyo' ndxeé'.
(Mt. 24.29-35, 42-44; Lc. 21.25-36)

24 Tolo niin con' loo gu': Co'se' yilo riid tiemp co'se' ten' men yalnea no yaltiia, syare'
gac tiemp co'se' cuau loo huiz no cuau loo mbe' par ne'teniide huiz no ne'teniide mbe'
loo izlyo'. 25Huiza lyaateri' huax mbeelhui' no huax mbyéz loo izlyo'. No ryete con' co'
nac con' roono con' xén loo bé' tlo huin no xi'th le'n tiempa. 26 Axta syare' hui' men loon,
daa co' mbal ydal loo izlyo' ndxe' xalque' ndxaal chol meén loo izlyo' ndxe', tac tiempa
galen loo izlyo' ndxe' tedib vez le'n xcuau con ryethe con' co' nac con' roo no con' xen
co' ndxapen la's niin no co' ndxapen la's yan. No hui' men xal ndxac con' roo no con'
xen loon tiempa. 27 Leque tiempa, tel'en angl daa par thidte queltaa angl men co' ngoole'
loo cén chenen, meén co' nac mén co' mcuin par ned co'te' nac dyap lad ro izlyo' co' nac
mas tith ro izlyo' no co' nac mas tith xan' bé'.

28Bin gu' di's co' ngue tetaquen loo gu' ndxe', ne: Fté'th gu' no bli gu' xttiuz xal ndxaca
loo yaa ngudyuug. Co'se' ndxab laa loo yaa ngudyuug, no mbere laa yen', xiis laa yen'
loo yaa ngudyuug tedib vez, gu' nonque' no nda'que' gu' cuent co'se' nde xiisle' laa loo
yaa ngudyuug nde zin' gaxle' tiemp yliu co'se' mas nso' bée loo izlyo'. 29 Lomisque' mod
ne, co'se' fice gu' ndxacle' ryethe con' loo izlyo' xalque' ngue niina loo gu' ndxe', fta' gu'

cuent no ften' gu' nde zin' gaxle' lyux izlyo' no lith no izlyo'. Nac con'a xal thib mbi' co'
ndoo ro ryo' liz mbi' par yoo mbi' liz mbi'. 30 Licpe' ba'i, na nii loo gu': Ryete con' co'
ngue niin loo gu' ndxe' gacque' no tyaaque' no tyubque' di'sa ndoore' lith no mén nacién
Israel no lyux men nacién Israel. 31 Bé' no izlyo' co' nziri' nalle' lyux. Ya ne'tolode cue
bé' no izlyo' yé' huize'. Per di's co' ndyoodizen no con' co' ndlu'en ne'ri'thte tua'te. Le'i
gacque', no tyaaque', no tyubque' di'sa xalque' ngue toodizen loo gu' nalle'.

32 Per huiz co'se' gacpe' con'a no hor co'se' gacpe' con'a, yende ché men nona no
yende ché meén naneei. Ne' yub angl co' nzo loo bé' inaneede pdl gac con'a. Ne' ne' daa
co' nac xgan' Diox, inaneeden nalle' coyor gac con'a. Angoluxte Diox xuden nanee pél
gac tiempa.

33 Por cona, ngue niin loo gu': Nalas gure gu'. Ne'gacte gu' xal men co' nzi yat loo cén
che'n Diox. Gurez gu' Diox. Tac gu' inda'de cuent pdl zin tiemp co'se' gac con' co' ngue
niin loo gu' ndxe'. 34Cén che'n tiemp co' nac tiemp ndoore' co'se' beren, galen loo izlyo'
ndxe' tedib vez, nac xal thib mbi' co' ngro' tee nda viaj tith. Per ndoore' co'se' ryo' mbi'

liz mbi', mtan' mbi' di's loo moz mbi' cén li moz. No mtan' mbi' zin' loo thib thib moz
par li moz zin' 1ath yende mbi'. No mnibe' mbi' loo moz co' nquenap puert liz mbi' par

altant tyoo moz quenap moz liz mbi'. 3> Cona, ngue niin loo gu': Nalas gure gu'. No gure
naa gu' loo cén che'n Diox. Tac gu' ne'ta'de cuent pél zin Tad, co' nee di's nac daa, co' nac
che'n liza. ;Ché' zin daa hor co' nde laa yal' izlyo' o ché' zin daa gulal yal' o ché' zin daa
hor co'se' 1é' nguiidtee yal' o ché' zin daa hor co'se' nde yinii izlyo'? Ne'neede na' coyor
gac con'a, ;j1é'? 36 Tac thib descuid, chaa, galen loo izlyo' ndxe' thib hor co' ne'fieede gu'
no thib hor co' indlide gu' xttiuz zin daa. Ale le'le' zin daa loo gu' hor co'se' le'pe' nziri'
gu' loo cén che'n Diox xal meén co' nzi yat. 37 Leque di's co' ngue niin loo gu' ndxe' nac
di's co' tan'en loo men par ta' men cuent cén che'n di's ndaca loo alux mén dib athu loo
izlyo' co' naban chol tiemp. Di'sa nee di's: Nalas cue men loo cén che'n Diox thidtene.

14

Mén co' ngoc ngolo ngola's che'n Jestis nzi li xtuuz xd mod tyenxti' men Jesus.
(Mt. 26.1-5; Lc. 22.1-2; Jn. 11.45-53)
1Le'n huiza, chop huiz no maste ndxac falt par tlo Ini pasc no Ini co'se' ndxuhua men
nacién Israel pan co' ingdbode men dii levadur. Le' meén co' nac jef che'n nguley' co' mas
fiibe' loo nguley', no meén co' nac maistr co' ndlu' cén che'nley co' mxo'f Moisés loo men
na, ména mcua'n mod par tyenxu' meéna Jesus con purte di's gutye', no con mod gutye'
co' mdoodi's men thidte di's co' ngoc par cua'n meéna mod guthxt' ména Jesus. 2 No
mbez meéna loo xtaa ména:
—Ne'lide na' con' ndlya's na' con Jesus le'n huiz Ini par ne'xide lezo' men no par
ne'yatbeede men co' yi'th Ini contra na'.

Thib xa'got mta aceit yéc Jesus.
(Mt. 26.6-13; Jn. 12.1-8)

3 Le'n huiza, ngo Jesus yeez Betafi liz thib mbi' co' mdub lée mén Mon Lepros. Lath
ndub Jesus loo mes liz mbi'a, mzin thib xa'got loo Jestds. Nde no xa' thib frasc co'
natoxcua' con thib loo quee co' lee alabastr. Frasca zye nzo aceit co' ndlya' purte xla'
ye' nard. Aceita anze'f ndp ntac. Sya, mblé' xa'gota frasc par mblath xa'gota aceita yéc
Jesus. 4 Per ndxep men co' ngo tya, ména ale ngocloo gunée xa'gota. Ndxab mena loo

xtaa mena:

—;Chonon ale ngue teza'xu' xa'got ba' aceit co' anze'f nazi' ndlya', yoo? 5 Nzoque'
mod tho' xa'got aceit ba' por mil xon ayo pes. No yiloa, li'th xa'gota tmi par ta'la's xa'got
tmia caa meén prob.

No ale ngoo xyan lezo' mena gunee meéna xa'gota.

6 Per Jesus ndxab loo ména:

—Bla' gu' tee tub xa'got ndxe'. ;Chonon ngue tethon gu' xa' no ngue li xol gu' xa', a'?
Tac con' co' ngue li xa'got ndxe' loon anze'f huen naca. 7 Gu' thidteneque' nzo lath men

prob. No nzo men prob lath gu'. No nzoque' mod li gu' con' ndac loo mén prob co'se'
ndlya's gu' li gu'i. Per part cén chenen, ya ne'tolode go non gu'. & Prob xa'got ndxe'
ngue li co' nzote mod li xa' loon. Xa'got ndxe' ngue go xla' aceit co' anze'f nazi' ndlya'
ba' laden ndoore' co'se' ca's meén daa par ne'yitoode xla' laden co'se' ya ca's men daa.
9 Licpe' ba'i, na nii loo gu': Pél co'te' co meén yalban no te'th mén cén che'n di's ndac
che'n Diox co' ndlu' x4 mod teld' Diox men loo con' ryes dib athu loo izlyo', ta' mena
cuent cén che'n con' mbli no xa'got ndxe' daa par te' lezo' men cén che'n xa'got ndxe'.

Jud mcua'n thib mod par mda'xt' Jud Jestis loo mén co' ngoc ngolo ngola's che'n Jesus.
(Mt. 26.14-16; Lc. 22.3-6)

10 Le' sya, Jud Iscariot, co' nac thib myen' xin' mté'th Jesus, ngua toodi's no men co'
nac jef che'n nguley' co' mas fiibe' loo nguley' par fieene' xa mod li Jud par ta'xu' Jud
Jesus loo mena. 11 Co'se' mbin men co' nac jef che'n nguley' co' més fiibe' loo nguley'
di's co' ndxab Jud loo meéna, anze'f mdyac lezo' mena. No mcabgon meéna loo Jud ta'
meéna tmi caa Jud co'se' yilo ta'xt' Jud Jesus loo mena. Leque hora mtlo Jud, mcua'n Jud
mod x4 mod ta'xt' Jud Jests loo ména.

Jests nduhua rsé no myen' xin' mté'th Jests thib xhuin.
(Mt. 26.17-29; Lc. 22.7-23; Jn. 13.21-30; 1 Co. 11.23-26)

12Co'se' ngonii izlyo' co' nac huiz yub Ini co'se' ndxuhua meén pan co' ingdode men dii
levadur no co'se' ndxuth mén mbacxil' co' ndxuth meén loo Diox co'se' ndxdal Ini pasc,
huiza myen' xin' mté'th Jestis mnibdi's loo Jests. Ndxab myen' loo Jesus:

—Tad, jpa ndlya's U' li nab nu' thib lugar par hua rse na' rsé co' nac che'n Ini pasc, a'?

13 Sya, mtel' Jests chop myen' xin' mté'th Jesus. Ndxab Jests loo myen':

—Huaa gu' le'n ciuda Jerusalén ba'. Tua' zyal' gu' thib mbi' co' ne' thib rre nit. Ftoo
nque gu' xis mbi'. 14No co'se' zin mbi' co'te' yoo mbi', yoo gu' con mbi'. Sya, gab gu' loo
mbi' co' nac gundan co' nac che'n liza: Maistr nu' gunee di's ndxe' loo nu' par fiee nu'
di's ndxe' lool: ;P4 ndub cuart co'te' gdon par hua rse'en co' nac rse pasc con myen' xin'
mté'th daa, a'? 15 Le' sya, mbi' co' nac gundan co' nac che'n yooa lu' loo gu' pa ndub thib
cuart co' mds naroo loo pis gap liz mbi'. Cuarta mblyo'fle' no mdyoxcua'le'. Tya toxcua'
gu' con' hua rsé na' co' nac nte' lezo' men pasc.

16 Sya, mxen myen' xin' mté'th Jesis ned. Nda myen'. Mzin myen' le'n ciuda Jerusalén.
No ngocque' con' loo myen' xalque' ndxab Jesus loo myen'. Sya, mtoxcua' myen' nityeth
co' hua rsé no myen' Jesus par te' lezo' myen' cén che'n pasc.

17Co'se' ngulaa yal' izlyo' huiza, mzin Jests con ryete si' fchop myen' xin' mté'th Jesus
loo pis gdp co'te' nac cuart liz mbi'a par hua rsé no Jesus myen' tya. 18 Co'se' ndub yuhua
rsé no Jesus myen' xin' mté'th Jesus loo mes, ndxab Jesus loo myen'":

—Licpe' ba'i, na nii loo gu' le' thib gu', co' ngue yuhua no daa, ta'xt' daa loo meén co'
nac ngolo ngola's che'n daa.

19 Sya, mxi lezo' myen' xin' mté'th Jests. No mtlo myen', mnibdi's myen' loo thib xtaa
myen' no loo tedib xtaa myen'. Mbez myen":

—Ne'stolque' daai, yoo.

No mbez tedib myen' loo xtaa myen":

—Ne'stolque' daai, yoo.

20Jestis mcab loo myen'. Ndxab Jesus:

—Thib gu' co' nzo lath rye si' fchop gu' co' mcuin co' ngue yuhua non thidte plat, gu'a
ta'xll' daa loo men co' nac ngolo ngola's chenen. 21 Huenque' naca, ey, le' daa, co' mbal
yaal loo izlyo' ndxe' xalque' ndxaal chol men loo izlyo', gaca loon xalque' mbez di's co'
ndub loo libr co' nac xti's Diox cén chenen. Per ay, prob mbi' izlyo', mbi' co' ta'xt1' daa
loo mén co' nac ngolo ngola's chenen. Mds huen ngaca loo mbi'a ne'ngaalte mbi' loo
izlyo' thidtene leque ta'xll' mbi'a daa loo men ye'rsin'a.

22 Lath ngue yuhua rsé myen' xin' mté'th Jests con Jesuds, mxen Jests pan. Ndxab
Jesus:

—Diox quix U', Diox, loo Diox.

Ngoloa, mchi'x Jests pan. Mda' Jests pan loo myen' xin' mté'th Jesus. Ndxab Jesus loo
myen':

—Dhua gu' pan ndxe', ey. Pan ndxe' nee di's nac cén che'n bél'yoo laden co' gath por
cén che'n rye meén.

23 Sya, mxen Jesus thib vas vin. Ndxab Jesus:

—Diox quix U', Diox, loo Diox.

Ngoloa, mda' Jesus vas vin loo myen' xin' mté'th Jesus. Sya, ngu ryete myen' chu'th
chu'th vin.

24 Ngoloa, ndxab Jests loo myen':

—Vin co' ngolo ngu gu' ba' nee di's nac cén che'n ren laden co' xyo loo izlyo' par li
neen tedib convef co' gac thib convefi cub yiloa. No xyo ren laden loo izlyo' por cén
che'n huax meén par tataa mod, meén co' yila's loo cén chenen, tyon' xtol ména no tyon'
xquin mena. 25 Per, licpe' ba'i, na ngue nii loo gu': Desde nalle' par delant, ne'bereden
gun vin xal ngue yun vin nalle' con gu' loo izlyo' ndxé'. Na gu vin con gu' tedib vez axta
co'se' fiibe'pe' xuden Diox loo mén.

Jestis ngue ta' cuent loo Pedr le' Pedr ca di's Jestis loo meén.
(Mt. 26.30-35; Lc. 22.31-34; Jn. 13.36-38)
26 Co'se' ngolo mbil' ro no Jesus myen' xin' mté'th Jesus thib himn, nda Jesis con myen'
loo thib yii co' lee yii che'n yaa oliv. 27 Sya, lath ndoo Jesus ned, ndxab Jests loo myen":
—Nase, ryete gu' anze'f xi lezo' no tyoo xa' lezo' gu' por cén chenen yél' ndxe', ey. Tac
loo libr co' nac xti's Diox ndub di's co' mbez:
Daa guth pastor. Le' mbacxil' pastor na, rye's pal.
28 Per co'se' yilo ryo xban daa, daa ga ner loo gu' le'n thib yeezya' che'n laaz meén galile.
29 Sya, ndxab Pedr loo Jesus:
—Mastale' ryete myen' ba' xi lezo' no tyoo xa' lezo' myen' ba' loo cén che'n U', per
part cén chenen daa ne'xide lezo' no ne' ne' tyoo xa' lezon fieen cén gac loo U'.
30 Per Jests ndxab loo Pedr:
—Pedr, licpe ba'i, na nii lool: Nal xhuin ndoore' 1é' nguiidtee yal' no cozee nguiidtee
chop vez, [u ca di's daa son vez loo mén.
31 Per Pedr mbli née di's. Ndxab Pedr loo Jesus:
—Mastale' gath daa con U', Tad, na ne'ca di'ste U'.
No ale ryete myen' xin' mté'th Jesus thidte di's ndxab loo Jesus.

Jestis ngurez Diox co'te' ngoc thib huert co' lée Getsemant.
(Mt. 26.36-46; Lc. 22.39-46)

32 Sya, nda no Jesus myen' xin' mté'th Jesus thib lugar co' l1ée Getsemani. Tya, ndxab
Jesus loo myen' xin' mté'th Jesus:

—Tre'te gure tub gu' lath nda bezen Diox tachu'thte més ba'le'.

33 Ante mbe' Jesus Pedr, no Cob, no Juan. Le' Jests na, naxut naxut gunaa loo. No mxi
tin' lezo' Jesus. 34 No ndxab Jests loo myen':

—Nden' lezon axta arid nalyat gaca loon co'se' tetli men daa axta gath daa. Tre'te
byan' gu'. Gure naa gu' no ne'gatte gu', ndee gu'.

35 Sya, ngua Jesus tachu'thte més delant. Tya, mdub xib Jests. No mcotloo Jesus loo
yoo. Ndxab Jesus loo Diox:

—Tad, chele' U' nee lezo', ne'ten'ten arid yalne co' gac loon le'n huiz ndxe'.

36 Lath ngue bez Jests Diox, ndxab Jesus loo Diox, ne:

—Pay, yey, ryete con' nzoque' mod li U'. Fteld' U' daa loo yalne co' gac co' ten'en co'se'
tyactii daa. Per, licpe' ba'i, indlyasten gaca loon xal ndlyazen. Ndxe'leque', ndlyazen gac
loon xal neete lezo'pe' U' no maste.

37 Ngoloa, ndye'th Jests co'te' mbyan' Pedr, no Cob, no Juan. Per co'se' gunée Jests
myen', ale nzi yat myen'. Sya, mblo' Jestis mcal' loo myen'. Ndxab Jesus loo Pedr:

—Mon, jché' nax yatl, ca'? ;Ché' ne'nxectel ndub naal mase thib hor, ca'? 38 Gure
naa gu' mase chu'th, yey. No gurez gu' Diox par ne'aselide gu' cua'n gu' xquin gu' naba'.
Licpe' ba'i, xttuz gu' no lezo' gu' anze'f ndlya's le' gu' cuez Diox. Per bél'yoo lad gu' ba'
ndli nden' gu' ngo zan gu'. Cona, ngulaa fuerz gu'. Ale mbuu's gu' nzi gu'.

39 Ngoloa, mbere Jesus, nda bez Jests Diox mbryop vez. Ndxab Jesus leque di'sa loo
Diox. 40 Mbere Jesus, ndye'th Jests co'te' mbyan' Pedr, no Cob, no Juan. Lomisque', nzi
yat myen' tac ngudloo myen' ne'nxecte tant thib mcal' nzo ngudloo myen'. Per axta ne'
ne' fiee myen' cén gab myen' loo Jests co'se' gunee myen' ndye'th Jesus. 41 Ngolo mbyon
vez ndye'th Jesus co'te' mbyan' Pedr, no Cob, no Juan par fiée Jestis mda myen'. Ndxab
Jesus loo myen':

—;Ché' ngue li gu' cuent gat gu' nal xhuin, ca'? Pa gat gu'. Mzinle' hor co'se' ta'xt'
thib mbi' daa, daa co' mbal yaal loo izlyo' ndxe' xalque' ndxdal chol men loo izlyo', loo
men ye'rsin' co' ndxap xquin no co' ndxap xtol. 42Goo too gu'. Ya' gu' ndyaa na'. Ndele'
mbi' co' ta'xl' daa loo men.

Mén co' ngoc ngolo ngola's che'n Jestis mbe' Jestis xal ndxe' mén thib pres.
(Mt. 26.47-56; Lc. 22.47-53; Jn. 18.2-11)

43 Tatabe' ngue toodi's no Jesus myen' xin' mté'th Jesus co'se' ngro zi'f Jud, nde Jud,
Jud co' ngoo cuent nac si' fchop myen' xin' mté'th Jesus. Nde no Jud huax meén. Ché
men nzo spad ya'. Ché men nzo thib bro' yaa ya'. Mén co' mbi'th ngdc men co' mtel' jef
che'n nguley' co' mas fiibe' loo nguley', no men co' mtel' mén co' ngoc maistr co' ndlu'
cén che'n ley co' mxo'f Moisés loo men, no men co' mtel' rye mengool co' ndyoo ner, no
co' ndyoo naa, no co' fiibe' loo mén nacién Israel. 44 Le' Jud co' mda'xt' Jesus loo meén
ye'rsin' na, ndxab loo meén co' nde no Jud ndoore' ryo' Jud con ména:

—Neeque' gu' mbi' co' tan thib chit ro, mbi'a nac Jests. Tyen gu' mbi'. No ne'ld'de gu'
mbi'.

45 No texal mzin Jud loo Jests, mbii gax Jud loo Jesus. Ndxab Jud loo Jesus chop vez:

—Maistr, Maistr.

Latha, thidte de repent mda' Jud thib chit ro Jesus. 46 Sya, mxen mcaa meéna Jesus.
Mbe' ména Jesus xal thib pres loo rye mén co' mtel' meén co' mbe' Jesus.

47Per thib myen' xin' mté'th Jesus co' nzo latha mdob spad le'n cubiert. Mblaa myen'a
thib ya' spad nza thib moz che'n jef che'n nguley' co' mds mnibe' loo rye nguley'. Ale
mblo nde'f myen'a nza moz. 48 Sya, ndxab Jesus loo rye ména:

—;Ché', licque', por derech, ngro' gu' con spad no con thib bro' yaa ya' gu' par tyenxt'
gu' daa no hue' gu' daa xal ndxe' men thib huan' chele' daa ngac huan', ca'?

49 Ndxab Jesus loo meéna, ne:

—Atate huiz ngo non gu'. No mblu'en gu' le'n templ gu'. No le'n rye huiza
ne'ndenxt'de gu' daa xal thib pres, ;1é'? Per ndxac con' ndxe' loon par tyaaque' no
gacque' no tyubque' di's cén che'n daa xal ndub di's loo libr co' nac xti's Diox.

50 Latha, ale ryete myen' xin' mté'th Jestis mxon'. Mbld' myen' thidte Jesus.

Tré' ndlu' con che'n thib mbydo co' mxon' latha.
51Per thib mbyoo co' mdoo nque xis Jesus, mbyooa mcap thib sab no maste. Sya, mxen
meéna mbyoo par hue' ména mbyoo, ne. 52 Per mbydo mcua'n mod ngro' thin mbyoo le'n
sab. Che mbyoo, mxon' mbyoo, ndyaa mbyoo.

Jestis mdooxui' loo rye mén co' mnibe', no co' mdyoo ner, no co' mdyoo naa loo mén nacion

Israel.
(Mt. 26.57-68; Lc. 22.54-55, 63-71; Jn. 18.12-14, 19-24)

53 Sya, mbe' rye mena Jesus loo ner jef che'n nguley' co' mas fiibe' loo rye nguley'. No
mqueltaa ryete men co' nac jef che'n nguley', no mqueltaa ryete mengool co' ndyoo ner,
no co' ndyoo naa, no co' fiibe' loo meén nacién Israel, no men co' nac maistr co' ndlu' cén
che'n ley co' mxo'f Moisés loo mén co'te' mdoo Jesus. >4 Le' Pedr na, tith tith mdoo nque

xis Jests. Mzin Pedr axta loo lue' liz ner jef co' més fiibe'a. Tya, ale note Pedr mdub biiz
ro rdii lath men co' ngoc polesi co' ngue quenap Jesus par ne'xon'te Jesus loo ména.

55 Le' rye meén co' nac jef che'n nguley' co' més fiibe', no rye men co' ndyoo ner, no co'
ndyoo naa, no co' iiibe' loo mén nacién Israel, mena mcua'n mod xa mod quext' que' fals
mena Jesus par tataa mod guth yée meéna Jesus. Per ne'nglide ména gan mcua'n mena
mod ngli ména con'a. 56 No anze'f thib ména mbez ampurte di's gutye' cén che'n Jests
axtane' ne' fiee ména ché ro gon mena. Ale leque mena ngue go xo'f cdn che'n yalgutye'
co' mbez ména con xtaa mena. 57 Ndxetoo ndxega' ndxep meéna. No nda' mena cuent
gutye' par quexl' que' fals ména Jesus. Mbez meéna loo xtaa ména:

58 —Nu' mbin le' mbi' ba' ndxab le' mbi' telux templ che'n Diox co' mtoxcua' men
pdla. No tolo ndxab mbi' le'n son huiz no maste xit te'f mbi' tedib templ. No templ co'
mbez mbi' toxcua' mbi' ne'toxcua'de chol mén. Ne' ne' lyath no mén mbi' toxcua' mbi'
templa.

59 Per mastale' tataa mda' ména cuent, inda'de meéna cuent thidte di's cén che'n Jesus.

60 Sya, ngoo too nde'f mbi' co' nac jef che'n nguley' co' mas fiibe' loo rye nguley' lath
rye mena. Mnibdi's mbi' loo Jests. Ndxab mbi'":

—;Ché'" yende ché di's ndlya'sl fieel loon, ca'? ;X4 mod chonon tatua' mbez meén ba'
c6n che'nl, cara?

61 per Jesus yende ché di's ngab. Xeée mdoo Jesus loo ména. Mbere mbi' co' ngoc jef
che'n nguley'a, mnibdi's mbi' loo Jesus tedib vez. Ndxab mbi' loo Jesus:

—;Ché', licque', nac ltu Crist, xgan'pe' Diox, Diox co' thidteneque' ndyac lezo', ca'?

62Jests ndxab loo jef che'n nguley'a:

—Aa. Nacque' daa Crist, pues. Na nii lool nalle' le' gu' hui' loon, daa co' mbal yaal
loo izlyo' xalque' ndxaal chol men loo izlyo', co'se' tuben cuat Diox co' ndxap rye loothe
con' roo no con' xén la's nii Diox no la's ya' Diox. No hui' gu' loon co'se' gac huiz co'se'
galen loo izlyo' ndxe' tedib vez le'n xcuau.

63 Co'se' mbin mbi' co' ngoc jef che'n nguley' co' més fiibe' tataa ndxab Jesus, ale
mched yée mbi' xab mbi' tac mden' mbi' le' Jests gunii yée gunii tii cén che'n Diox.
Sya, ndxab mbi' loo meén co' nziri' no mbi'a:

—;Coén li no na' méds men co' ta' cuent cén che'n mbi' ba'? Con di's co' ngolo gunee
mbi' ba' ngogaale' mbi' loo yalgutye' mbi'. ¢4 Gu' mbin no mda'que' gu' cuent xal ngolo
gunii yee gunii tii mbi' ba' cén che'n Diox, ;j1é'? ;Xa nee gu'? ;Cén li no na' mbi' ba'?

Sya, ryete mena mquexu' mque' fals Jesds par guth meén Jesus.

65 Le' sya, mtlo ndxep mena, msuc ména rloo Jests. No mtau' mena loo Jesus con thib
le' lar'. No ale mda' ména che'n Jests. Ale mbez ména loo Jesus:

—Bli divin ché ngue ta' che'nl.

Le' mén co' ngoc polesi che'n templ co' nquenap templ na, ale nguis meéna rloo Jesus.

Pedr mca di's cén che'n Jesus loo mén.
(Mt. 26.69-75; Lc. 22.56-62; Jn. 18.15-18, 25-29)

66 Lath ngue li no men con'a loo Jesus, Pedr xexte ndoo par xan' blé' loo lue'. Per lath
ndoo Pedr tya, mzin thib mza' co' ngoc criad che'n jef che'n nguley' co'te' ndoo Pedr.
67 Texal gunée criad ndoo biiz Pedr ro dii, xée mbui' criad loo Pedr. Sya, ndxab criad loo
Pedr:

—Luwu, ne, naqueltaa no Jesus che'n yeéez Nazaret, ;16'?

68 Per Pedr ale mca' di's Jesis. Ndxab Pedr:

—Ne'libeden ché mbi' nac mbi' ba'. No axta ne' ne' indxonen cén ndyoodi'sl.

Sya, xexte ngro' Pedr par ned ro puert. Lath nda ro' Pedr, chaa, ngrozee thib nguiidtee
mblé' nguiidtee yal'. ¢ Mbere criad, xée mbui' criad loo Pedr tedib vez. Mtlo criad, ndxab
criad loo meén co' nziri' tya:

—Mbi' ba', ne, nac thib mbi' co' naqueltaa no Jesus, ndyaquen.

70 Mbere Pedr, mca' di's Pedr Jesus tedib vez. Pente ndxac nguri'th con'a, mbere men
co' nziri' tya. Ndxab men loo Pedr:

—Licpe' ba'i, ltu, ne, nac thib myen' co' ngue tee no Jests. Tac ltiu nac men gulaaz
che'n 1aaz men galile. No mod co' ndyoodi's ltiu ba' nac co' ndlu' xal ndyoodi's mena.

71Sya, leque Pedr mtlo gunii ngoc nguaal di's. No mde'th Pedr Diox. Ndxab Pedr loo
mena:

—Ne'libeden mbi' co' fiibdi's gu' loon, cara.

72 Leque hora, chaa, ngrozee nguiidtee mbryop vez mblé' nguiidtee yal'. Axta syare'
mte' lezo' Pedr di's co' ndxab Jesus loo Pedr: Ndoore' co'se' cozee nguiidtee chop vez,

ltu ca di's daa son vez.
Co'se' mbli Pedr xttiuz cén che'n di's co' ndxab Jesus loo Pedr, ne'ti' ne'fiee lezo' Pedr
mbin' Pedr axta pléthe.

15

Jestis mdooxti' loo Pilat co' ngoc gobernador tiempa.
(Mt. 27.1-2, 11-14; Lc. 23.1-5; Jn. 18.28-38)
1Co'se' ngonii izlyo' tedib huiz co' nde nquea, men co' ngoc jef che'n nguley' co' mas
fiibe' loo nguley', no mengool co' ndyoo ner, no co' ndyoo naa, no co' fiibe' loo men
nacién Israel, no rye men co' ngoc maistr co' mblu' cén che'n ley co' mxo'f Moisés loo
men, no rye mén co' mas fiibe' loo men nacién Israel, ryete mena thidte mqueltaa par
mdub dé' meéna ya' Jests par mbe' mena Jesus loo Pilat. 2 Sya, mnibdi's Pilat loo Jesus.
Ndxab Pilat:
—;Ché' nac Itiu rey che'n meén nacién Israel, ca'?
Jests mcab. Ndxab Jesus loo Pilat:
—Aa. Nac daa rey, pues, xalque' ngolo guneela ba'.
3Le' men co' ngoc jef che'n nguley' co' mas fibe' loo nguley'a na, anze'f thib con'
ngue quexu' ngue que' fals Jesus loo Pilat. 4 Le' sya, mbere Pilat, mnibdi's Pilat loo Jesus.
Ndxab Pilat:
—;Ché' yende ché di's lya'sl cabl loo men ba', ca'? Hui' no maste naplé con' ngue
quexu' ngue que' fals men ba' ltwu.
5 Per ndxe'leque', yende ché di's mcab Jests loo ména. Le' Pilat na, axta ne' ne' fiee
Pilat cén li Pilat xttiuz cdn che'n Jesus.

Por lult mnibe' Pilat loo mén ya yuth meén Jesus.
(Mt. 27.15-31; Lc. 23.13-25; Jn. 18.38—19.16)

¢ Nde nxon', mque no men nacidn Israel costumbr laa meén co' ndxac gobiern thib
pres cad lin' co'se' ndxdal Ini che'n pasc. Pres co' gab men lyd', presa lyd'. 7 Le'xque'
le'n huiza, thidte mque' thib mbi' co' ngro' lée Barrabas lezi'f con taamas men co' mbeth
men por thib huelg co' mbli men tiempa. 8 Laith ndooxt!' Jesus loo Pilat, ngua men nacién
Israel loo Pilat par mna'b men di's loo Pilat laa Pilat thib pres co' ndlya's men ly4d' xalque'
nac costumbr co' ndxap men tiempa. ° Pilat mcab loo mena. Ndxab Pilat:

—;Ché ndlya's gu' teld'en, a'? ;Ché' ndlya's gu' teld'en mbi' co' mbez nac rey che'n
men nacién Israel, ca'?

10 Per Pilat nonque' no nda'que' Pilat cuent por ndxan lezo' mena fiee mena Jesus,
con'a mda'xll' men co' nac jef che'n nguley'a Jesuts loo Pilat. 1! Per mén co' ngoc jef
che'n nguley' co' mas fiibe' loo rye nguley', mbli meéna par a la fuerz gab rye men, co'
nziri' loo Pilat, mas huen co' Pilat Barrabas lezi'f lugar de 14' Pilat Jests. 12 Sya, mnibdi's
Pilat loo rye mena. Ndxab Pilat:

—;Cén ndlya's gu' li non mbi' co' mbez meén nac rey che'n meén nacién Israel, a'?

13 Sya, cabii ndxab meéna:

—Fcaa mbi' ba'. Bnibe' quée mbi' loo cruz.

14 pilat ndxab loo ména:

—Per ;jché con' ye'rsin' ndyac gu' mbli mbi', 3'?

Sya, mbere meéna, cabii ndxab meéna:

—Nu' ngue bez lool, bnibe' quée mbi' ba' loo cruz.

15Per com le' Pilat mblya's yan' bien Pilat con meén co' nziri'a, ;1é'?, mnibe' Pilat ngua
lo' men Barrabds lezi'f. Le' Jesus na, ngolo mbli Pilat mandad mda' mén che'n Jests, mda'
Pilat Jesus loo meéna par ya que' ména Jesus loo cruz.

16 Ngoloa, mbe' solndad Jesus loo lue' che'n palas. Tya, mbli ména mandad mqueltaa
ryete solndad par li solndad ngoc nguaal con' loo Jesus par tataa mod xiis no solndad
Jesus. 17 Ale asembli solndad mtegoc solndad Jesus thib xab Jesus color morad. No mdub
solndad thib coron yis co' mta' solndad yéc Jesus. 18 Ngoloa, mtlo solndad, cabii mbez
solndad loo Jesus. Ndxab solndad:

—San, rey che'n mén nacién Israel.

19 No tataa mblaa solndad bar yéc Jesus. No msuc solndad rloo Jesuis. No mdyub xib
solndad loo Jesus. Mbli solndad loo Jests xalque' ndli men co'se' fiii mén Diox loo thib rey
par tataa mod mds mxiis no solndad Jesus. 20 Ngolo mxiis no solndad Jesus axta pléthe,
mteche solndad xab Jesus co' ngoc lar' morada lad Jests. Mtegoc solndad Jesus xabpe'
Jesus. Ngoloa, mbe' solndad Jesus par ya que' solndad Jesus loo cruz.

Tré' ndlu' xd mod mque' mén Jestus loo cruz.
(Mt. 27.32-44; Lc. 23.26-43; Jn. 19.17-27)

21 Le'pe' ndxac con'a, ndye'th thib mbi' co' ngua zin' huan. Mbi'a ngdc men gulaaz
che'n laaz mén ciren. Mbi'a ngro' lee Mon. Ngoc mbi' xud Alejandr no Ruf. Lath nde riid
mbi' ro ciuda Jerusalén, ngro' no meéna Jesus. Asal' too mbi' mena, ale mtau' solndad loo
mbi' bere mbi' par xyo'f yen mbi' cruz co'te' que' solndad Jesus.

22 Mbe' mena Jesus loo thib den co' lee Gélgota, co' nee di's, Calaver tac dena faa xal
thib quée yéc men. 23 Tya, mda' solndad thib loo vin co' nos con thib loo cuan' co' lee
mirr par ngu Jesus. Per ne'ndalte Jesus ngu Jesus vina. 24 Sya, mque' solndad Jesus loo
cruz. Ngoloa, mdith no solndad dad loo xab Jesus par fiee solndad fieene' ché solndad
hue' thib le' thib le' xab Jesus.

Z5Hor co' mque' solndad Jesus loo cruz ngoc hor nquée guye' xtil'. 26Nde nxon', mque'
solndad pla di's loo thib le' ye's loo cruz yéc Jesus. Di'sa mbez taandxe":

—Rey che'n mén nacidn Israel.

Tataa mdub solndad di's yéc cruz tac mén mquexu' mque' fals Jesus le' Jests ndxab:

—Daa nac rey che'n men nacién Israel.

27 Thidte mque' men Jesus loo cruz con chop mbi' co' ngoc huan'. Thib mbi' mquée
loo cruz cuat Jesus ladli. Tedib mbi' mquée loo cruz cuat Jesus lad rebes. 28 Tataa ngoca
par ngocque' no mdubque' di's co' mde'th men co' ndub loo libr co' nac xti's Diox co'
mbez:

—Mbli men cuent no Crist ngdoc men ye'rsin' con mén ye'rsin'.

29 Le' sya, men co' ndri'th co'te' ngue Jesus loo cruz, asembli meéna, mbez ména ngoc
nguaal di's loo Jests. No tataa mcuin mena yéc meéna loo Jests. Mbez ména loo Jesus:

—Nase, yixo. Llu co' mbez cobiil templ no yilo son huiz ngolole' mxit te'fl templ tedib
vez, mzyalque'la nguel tua'. 30 Leque It bli par lya'l loo con' ryes no bilaa loo cruz co'te'
nguel ba'.

31 Lomisque' ne, mén co' ngoc jef che'n nguley' co' mas fiibe' loo nguley', no meén co'
ngoc maistr co' ndlu' cén che'n ley co' mxo'f Moisés loo men, ale mxiis no mena Jesus.
No mbez meéna loo xtaa ména:

—Mbi' ba' mteld' mén loo con' ryes. Per nalle', ale, ne'gacte mbi' teld' mbi' mbi' loo
con' ryes. Mzyalque' mbi'i. 32 Chele' na' fiee le' mbi' co' mbez nac Crist no co' mbez nac
rey loo na' bilaa loo cruz nalle', syase, yila's na' le' mbi' ba' nac Crist, ;1é'?

No ale axta ryop mbi' co' mquée loo cruz cuat Jestis ndxab ngoc nguaal di's loo Jesus.

Jestis nguth loo cruz.
(Mt. 27.45-56; Lc. 23.44-49; Jn. 19.28-30)

33Dib lal ngue que' meéna Jesus loo cruz, ngéol hor rol huiz. Per co'se' ngdol rol huiz
axta hor mquée guyon bzyé mbyau' loo huiz dib athu loo izlyo'. 34 Co'se' ngoc hor mquée
guyon bzye huiza, ngrozee yii ngrozee den Jests. Ngro' di's ro Jesus. Ndxab Jesus:

—Eloi, Eloi, jlama sabactani?

Di's ndxe' nee di's: U' co' nac Diox daa, jchonon mbla'ya' U' daa?

35 Per ndxep mén co' ngure gax loo Jests hora, ména mbin di's co' ndxab Jests. Ména
ndxab loo xtaa mena:

—Bin gu' di's co' ngue bez mbi' ba'. ;Ché' ndyac gu'i mbi' ngue bez Lii co' mde'th di's
co' ndxab Diox péla, ;1é'?

36 Sya, thib mbi' co' nzo latha mque' carre. Ngua tegaz mbi' thib sponj con thib loo
vin nala co' nos con thib loo cuan' nala. Sya, mdub mbi'a sponj loo thib punt bar no mzi
mchep mbi' sponja ro Jesus par gu Jesus vina. No ndxab mbi':

—BIa' gu' teeque' mbi' par fiee na' neene' ché' ti'th Lii par laa Lii mbi'.

37 Leque hora, ngrozee yii ngrozee den Jesus. No setilte nguth Jesus. 38 No texal ngolo
nguth Jesus, Diox mbli ngoc rol cortin co' ngue le'n templ. Desde gdp axta xan' cortin ale
mbryed grolthe cortin. 3°Le' capitan co' nac capitan che'n gobiern co' ndub ciuda Rom,
co' ndoo naa no co' ndoo hui' xal ngoca loo Jesus loo cruz, co'se' gunée capitan ngrozee
yii ngrozee den Jests no co'se' gunée capitdn xa mod nguth Jesus, ndxab capitdn loo men
co' ngure tya:

—Licpe' ba'i, cara, mbi' ba' ngdc xgan'pe' Diox, ndyaquen.

40 omisque' ne, ngure ndxep meéngot, co' ngure hui' tith xal ngoca loo Jesus loo cruz.
Lath rye méngota ngo thib xa'got co' ngro' lée Mari co' ngdc men yeez Magdala. No ngo
tedib xa'got co' ngro' lee Mari co' ngodc xna' ryop hues myen' co' ngro' lee Cob no Che.
Coba mdub lée men Cob Chu'th. No ngo tedib xa'got tya co' ngro' lée Salomé. 4! Ryete
xa'gota mdoo nque xis Jesis. No mbli xa'gota mandad loo Jests co'se' mque tee Jesus
le'n rye yeezya' co' nac ned laaz meén galile. Mas de cona, taamas mengot co' mdoo nque
xis Jesus, co'se' mquée Jesus par ned ciuda Jerusalén le'n huiza, ndoo hui' xal ndxac con'
loo Jesus.

Tré' ndlu' xal ngua lo mén thebol Jests le'n thib bd' co' ngoc thib ye'r quée.
(Mt. 27.57-61; Lc. 23.50-56; Jn. 19.38-42)

42 Huiz co'se' nguth Jesus, huiza ngoc huiz vispr che'n huiz roo co' nac huiz sabd co'
ngoc huiz descans tiempa. Casque' hora nde laale' yél' izlyo'. 43 Ngoloa, mbi'th thib mbi'
co' lee Che. Mbi'a ngdoc men yeez Arimate. Ngoc mbi' thib jef loo mén co' nqueltaa par
ndyoo ner, no ndyoo naa, no fiibe' mbi' loo meén nacién Israel, ne. Mbi'a ndub quee lezo'
pdl gac tiemp co'se' fiibe'pe' Diox loo meén loo izlyo'. Pues ngoo valor loo mbi'. Negadi's
ngua mbi' co'te' ndub Pilat par fia'b mbi' loo Pilat ta' Pilat permis 1aa mbi' thebol Jests
loo cruz. 44 Co'se' mbin Pilat di's co' ngue ta' Che cuent loo Pilat, ante mbyu' mbyal Pilat
co'se' mbin Pilat le' Jests nguthle'. Sya, ngurez Pilat capitdn par fiibdi's Pilat loo capitan.
Ndxab Pilat:

—;Ché', licque', ngolole' nguth Jesus, ca'?

—Aa, ndxab capitan.

45 Co'se' mcab capitan, ndxab capitdn:

—Aa, ngolole' nguth Jesus, sya, mda' Pilat permis loo Che par yilaa Che thebol Jests
loo cruz.

46 Ngoloa, ngua ti' Che thib sab co' anze'f ndp ntac. Ndye'th Che. Mblaa Che thebol
Jesus loo cruz. Mchi'x Che saba lad thebol Jests. Ngoloa, ngua lo Che thebol Jests le'n
thib ye'r quée co' naden' cho thib quee. Ngoloa, mtau' Che ro ye'r quée con tedib quee
laj. 47 Le' Mari, co' ngdc men yéez Magdala, no tedib xa'got co' lée Mari co' ngoc xna'
Che na, ngua tee hui' co'te' mblo Che, co' ngdc meén yeez Arimete, thebol Jesus le'n ye'r
queea.

Jestis ngro xban.
(Mt. 28.1-10; Lc. 24.1-12; Jn. 20.1-10)

1Co'se' nguri'th huiz sabd co' ngoc huiz descans tiempa, thib xa'got co' ngro' lée Mari
co' ngdc men yeez Magdala, no tedib xa'got co' ngro' lee Mari co' ngdc xna' Cob, no
tedib xa'got co' ngro' lee Salomé, yon xa'gota mxi' thib loo nit perfum par ya ta' xa' nit
perfuma lad thebol Jests. 2 Co'se' ngonii izlyo' huiz doming co' nac ner huiz che'n sman,
tatabe' fiaa mbe'th izlyo', nda yon xa'gota ro ye'r queée co'te' mblo meén thebol Jests. No
mzin xa' ro ye'r quéea le'pe' nde len huiz. 3 Per co'se' yamerle' zin xa' ro ye'r queea,
ndxab xa' loo xtaa xa'":

—Per nalle' na, ;ché teche quée ro ye'r quee par yoo na' le'n ye'r queée, yey?

4 Per co'se' mzinpe' xa' ro ye'r quee, gunee xa' le' quee laj roo co' ndoo nau' ro ye'r
queea yaindoonau'te ro ye'r quee. Ale ndoo xal'le' ro ye'r quee. >Per co'se' ngoo xa'gota
le'n ye'r quee, gunée xa' ndub thib mbyoo ladli co'te' ndoo xa'. Noc mbydo thib ned xab
mbyoo co' dib ando mbyoo co' ante nagus beeleque' fiaa. Co'se' gunee xa'gota ndub
mbyoo, ale mzyeb xa'gota. ¢ Per mbyoo ndxab loo xa'gota:

—Ne'zyebte gu', ey. Na neeque' le' gu' nde cua'n Jests che'n yéez Nazaret co' mque'
meén loo cruz. Jesus ngro xbanle'. Yende Jesus tre'. Huen huen hui' gu' co'te' mdi'xsua'
meén Jesus. 7 Nalle', huaa li gu' avis ndxe' loo myen' xin' mté'th Jests no loo Pedr. Guuz
gu' loo myen' le' Jesus ya ner loo myen' le'n thib yéez co' nac gulaaz che'n laaz men
galile. Tya, tolo hui' myen' loo Jesus xalque' ndxab Jests loo myen' pezea.

8 Sya, yende izlyo', mque' yon xa'gota carre. Mbii xa' ro ye'r quéea. Ale nxi'th xa' tant
nzyeb xa'. No yende ché ngabte xa' loo nec thib meén tant nzyeb xa'.

Jestis mblu' loo loo Mari co' ngdc mén yeez Magdala.
(Jn. 20.11-18)
9Co'se' ngolo ngro xban Jesus huiz co' ngoc ner huiz che'n sman co' nac huiz doming,
nerleque' loo Mari co' ngdoc men yeez Magdala, Mari co' mque no gaz xpii meexu'
ndoore', ngro' too Jesus no mblu' loo Jesus Jesus loo Mari. 10 Ngoloa, mxen Mari ned.
Ngua li Mari avisa loo rye men co' mque tee no Jests ndoore'. Prob meéna nzi xi lezo' no
nzi yén' mena por cén che'n con' co' ngoc loo Jesus. 11 Co'se' mbin meéna ngue ta' Mari
cuent le' Jesus ngro xbanle' no guneele' Mari Jesus, ne'ngala'ste ména di's co' ngue ta'
Mari cuent.
Jestis ngro' too no mblu' loo Jestis Jestis loo chop myen' xin' mté'th Jesus.
(Lc. 24.13-35)
12Per loo ngro' too Jestis no mblu' loo Jests loo Mari co' ngoc meén yeez Magdala, ngro'
too Jests no mblu' loo Jesus tedib mod loo taachop myen' xin' mté'th Jesus co'se' ndoo
ryop myen'a ned ndyaa myen' ned co' nac ned huan. 13 Co'se' ngolo gunee myen' Jesus,
mxen myen' ned. Ngua ta' myen' cuent loo taamas myen' xin' mté'th Jests. Lomisque'
ne, ne'ngala'ste taamas myen' xin' mté'th Jesus cuent co' mda' ryop myen'a loo myen'.

Jestis ngue xo'f zin' loo myen' xin' mté'th Jesus par hue' myen' di's cén che'n Jests loo men.
(Mt. 28.16-20; Lc. 24.36-49; Jn. 20.19-23)
14Per mas nde tee huiz, por derech, ngro' too Jesis no mblu' loo Jests loo ryete si' fthib
myen' xin' mté'th Jesus 1ath co'se' ndub myen' loo mes liz thib mbi'. Sya, mbyoo Jests
myen' tac axta arid naad myen' no nguud myen' no por nayez lezo' myen' tac indxela'ste
myen' cuent co' mbin myen' cén che'n meén co' mda' cuent loo myen' le' ména gunee
Jesus loo ngro xban Jesus. 15 Sya, ndxab Jesuds loo myen'":
—Nase, ndlyazen ya gu' dib athu loo izlyo'. Ya ta' gu' cuent cén che'n di's ndac ndxe'
co' ndlu' x4 mod lyd' meén loo con' ryes loo rye meén co' nzi ban dib athu loo izlyo'.
16 No ndxab Jesus:
—Men co' tyal yila's loon no loo cén chenen no yiloa gac bautizar men, meénalya'que’'.
Per ndxe'leque', mén co' ne'tyalte yila's loon no loo cén chenen, ména thidteneque'

quexu' Diox par tetii Diox ména yiloa. 17 Lu'en loo gu' xal fiaa sefi no yalguzye' co' li Diox
loo meén, meén co' tyal yila's loon. Lomisque' ne, ngue fiibe'en loo gu' por cén che'n con'
roo no con' xén co' nzo las niin no co' nzola's yan, co' gu' xpii meexti' loo meén. Lomisque'
ne, lin par tyoodi's gu' tedib di'stee co' inacte di'stee co' ndyoodi's gu' loo men. & No
lomisque' ne, lin co'se' tyen gu' mbel', ne'quelede mbel' gu'. Ta' men nit yeth co' nos
cuan' hua gu' no ne'lide cuan'a yalquii loo gu' par gath gu'. Més de cona, ante gaal gu'
lad meén yfiz, yac meén yfiiz loo yfiz co' mque no men, ne.

Jestis ngudp loo bé'.
(Lc. 24.50-53)

19 Texal ngolo mdoodi's no Jestis myen' xin' mté'th Jesus, xee nzi hui' myen' xal nguap
Jesus loo bé'. No co'se' ngolo mzin Jesus loo bé', mdub Jesus cuat Diox loo bé'. 20Ngoloa,
mbii myen' co'te' ngo no myen' Jesiis. Mxen myen' ned. Nda te'th myen' no ngua lo
myen' yalban co' ndlu' x4 mod lyd' men loo con' ryes loo meén dib athu loo izlyo'. Yub
Tad Jestis mque tee no myen' ned mque tee myen'. No yub Tad Jests ndli par ndxac huax
sefi no huax yalguzye' loo men por cén che'n myen', par ndlu' Tad Jests loo men licque'
nac di's co' ngue go myen' yalban no co' nde'th myen' loo meén, no co' ndxac loo men.
Taandxe'que' tolo gaca, ndee gu'.

Di's Ndac Che'n Diox Co' Mque' Luc Ye's

Tré' ntlo ndlu' cén che'n di's ndac che'n Diox co' mque' Luc ye's.

1 Anze'f huax men mdoo lezo' par mque' mena ye's cén che'n Jesucrist par mda' mena
cuent cén che'n thib thib con', con' co' ngoc lath nu', Tyofl. 2Mque' meéna ye's no mda'
meéna cuent xal ngocpe'i. Meéna ngoc men co' guneéepe' con' co' ngoc. No mque tee lyath
no mena men co' mque tee go yalban cén che'n di's ndac cén che'n Diox. 3 Daa, ne, noo
noo mbral no cén che'n thib thib con' co' ngoc, axta co'se' mtlo ngoca. No ndyaquen
huen naca que'en ye's cén che'n xal ngoc ryethe con'a lool, Tyofl, ltu co' anze'f ndyu'
loon no co' anze'f ndlin cas. 4 Por cona, ngue que'en ye's ndxe' lool par ta'l cuent no par
nonl co' huen huen cén che'n con' co' nac licpe' cén che'n Jesucrist co' mblu'le' meén
lool.

Thib angl ngue ta' cuent le' thib mbed co' ryo' lée Juan Bautist gdal.

5 Hui' nexa, Tyofl. Co'se' ngoc Herod rey loo men yeezya' co' ngdoc men gulaaz men
jude tiempa, le'xque' le'n tiempa ngo ban thib mbi' co' ngoc nguley'. Mbi'a ngro' lee
Zacari. Thidte mxo'f zin' mbi' yalnguley' con thib ned men co' mnibe' tedib mbi' co'
ngoc nguley' co' ngro' lee Abi. Le' xa'got Zacari na, ngro' lée Elisabet. Ngoc Elisabet
bin che'n thib mbi' co' ngro' l1ée Aardn, ne. © Ngoc Zacari ryop Elisabet mén nali no men
nambii loo Diox. Mdyubdi's Zacari ryop Elisabet xal mnibe' Diox loo ley co' mxo'f Moisés
loo men tiempa. Nec thib mod no nec tedib mod yende ché mén ngo tiempa co' ngac i
yee fiii tii con che'n Zacari ryop Elisabet loo chol con' co' nac cén che'n Diox. 7 Zacari
ryop Elisabet ne'ndante xin' tac Elisabet ngoc xa'got rnith. Leque tiempa ngoc ryop sa'l
Zacari xa'gool, ne.

8 Co'se' mzin huiz co' ngoc tiemp co' xo'f zin' meén co' thidte nxo'f zin' no Zacari
yalnguley' par li ména sirv loo Diox le'n templ, ° xalque' ngoc mod co' mque no men
co' mxo'f zin' thib thib meén zin' cén che'n yalnguley' le'n templ, le'xque' tiempa ngro'
lée Zacari rif par xo'f zin' Zacari le'n templ che'n Diox par tec Zacari du'r zen yal' le'n
templ. 10 Sya, lath ngue tec Zacari du'r zen yal' le'n templ, ryete mén co' mqueltaa nziri'
fuer loo lue' co'te' ndub templ. Nzi bez mena Diox. 11 Lath xtau'a, mbyt' loo thib angl
che'n Tad Diox loo Zacari. Ndoo angl ladli che'n coo' co'te' ntec nguley' du'r zen yal'.
12Co'se' gunee Zacari ndoo angl, ne'fieede Zacari cén li Zacari tant nzyeb Zacari. 13 Sya,
gunii angla. Ndxab angl loo Zacari:

—Zacari, ne'zyebtel. Diox mbinque' di's co' ngue bezl loo Diox. Nalle' ngue niin lool:
Xa'gotl co' nac Elisabet tyan thib xgan'l. No tub léel mbed Juan. 14 Anze'f xyo'f nde' xyo'f
ndla' lezo'l no anze'f tyac tin' lezo'l por cén che'n mbed. Més de cona, anze'f huax meén
tyac lezo' por cén che'n mbed co' tyan xa'gotl. 15 Tac xgan' I co' gdala gac thib mbi'
co' anze'f tyu' loo Diox. Ne'gude xgan'l vin. Ne' ne' gu xgan'l nitguy. Ndoore' gdal xgan'l
tlo Xpii Natd', fiibe' Xpii Natd' loo xgan'l. 16 Xgan' ltiua li le' huax meén nacidn Israel lyaa
yéc no lyaa lezo' par bere men nacidn Israel, ydoo men nacién Israel loo cén che'n Dioxpe'
meéna tedib vez. 17 Xgan' ltwu, co' ryo' lée Juan, ya lu' ner loo men cén che'n Crist ndoore'
yi'th lu' Crist loo men loo izlyo'. Que tee te'th Juan di's loo men cén che'n Crist xalque'
mque tee te'th Lii co' mde'th di's co' ndxab Diox loo mén péla. No gap Juan con' la's nii
Juan no la's ya' Juan xalque' ngop Lii con' la's nii Lii no la's ya' Lii pdla. Tataa li Juan loo
meén par yu' yal lezo' mén co' nac gundan loo xin' meén no par tlo té'th men tyubdi's men
co' nac mén naad no meén co' nac meén nguud loo Diox xalque' mén co' ndxac. Tataa li
Juan par gac nab mena loo cén che'n Diox par tyubdi's men loo Crist co'se' yi'th Crist loo
meéna.

18 Zacari mnibdi's loo angl. Ndxab Zacari loo angl:

—;Xamod gac yilazen ché', licque', gac con' co' ngue nee U' loon ba', 3'? Hui' U' nexa.
Daa ngoxle' no xa'got daa ngoxle', ne.

19 Angl mcab. Ndxab angl loo Zacari:

—Daa nac Gabriel co' nzo loo Diox par lin co' fiibe' Diox loon. Diox mnibe' loon par
mbal toodiz nonl par tan cuent cén che'n di's co' gunee Diox loon par niin di's ndxe' lool.
20 per nalle' gac thib con' lool. Desde nalle' par delant ltiu gac mud. Ne'géctel tyoodi'sl
le'n rye mbe' co' tyoo nac xin' xa'gotl. Con'a gac lool tac ne'ngala'stel di's co' ngue niin
lool ndxe'. Gacque' con'a lool axta tyaa huiza no axta zin tiemp co'se' tyan xa'gotl xin'
xa'gotl.

21 Lath ndxac con'a loo Zacari, mén nziri' par fuer loo lue' co'te' ndub templ. Nzi bed
men ryo' Zacari le'n templ. Per ante mbui' men no ante gunaa men cén ndxac loo Zacari
no cén mxac Zacari susque' nen ndlyen' Zacari le'n templ. 22 Co'se' ngro' Zacari le'n
templ, ne'ngacte Zacari tyoodi's no Zacari men. Syare', mden' lezo' mén no mda' men
cuent le' Zacari mxyo'f loo con' loo le'n templ. Mbli Zacari sefi loo men le' Zacari ngoc
mud.

23 Co'se' ngolo mdyaa huiz co' ngoc huiz co' mxo'f zin' Zacari zin' che'n yalnguley'
le'n templ, mdyaa Zacari par liz Zacari. 24 Ngolo nguri'th con'a, Elisabet, xa'got Zacari,
mgquée loole' xin'. No ale ne'ngro'de Elisabet, ne' por chu'th, liz Elisabet le'n ga'y mbe'

tac mbli Elisabet xttiuz, ndxab Elisabet le'n lezo' Elisabet: 25 Tad Diox mbli con' ndxe'
loon nalle' par taandxe' mod ne'tolode xiis no men daa.

Thib angl ngue ta' cuent thib mbeto' co' ryo' lée Jesus gdal.

26 Ngolo ndxac xop mbe' ndoo nac xin' Elisabet, Diox mtel' angl Gabriel par ngua angl
le'n thib yeez che'n laaz men galile, yeezya' co' lee Nazaret. 27 Ngua too naa angla thib
mza' yon co' ngro' lée Mari. Mza'a ngop trat con thib mbi' co' ngro' Iee Che par selya'
mza' con Che. Chea nde bin thib mbi' co' ngro' lee David co' ngoc rey pdla. 28 Sya, ngoo
angl co'te' nzo mza'. Ndxab angl loo mza":

—San, Mari. ;Maal, ey? Anze'f thib con' ndac li Diox anggac lool le'n huiz ndxe'. Diox
nzo noque' ltu. Anze'f tyac lezo'l, Mari, loo rye meéngot co'se' yilo gac con' ndxe' lool.

29 Per co'se' nee Mari ndyoodi's no angl Mari, ante mbui' Mari no ante gunaa Mari.
Ndxab Mari loo lezo' Mari: ;Chonon tatua' ngue toodi's angl che'n Diox ba' loon, yoo?
/Cén gac loon nalle'? 30 Sya, ndxab angl loo Mari:

—NMari, ne'zyebtel. Ngro' lezo' Diox li Diox anggac thib con' ndac lool. Hui' nexa xa
nac di's co' ngue niin lool ndxe': 31 Ltiu quée loo xin'. No tyanl thib xgan'l. Tub leel mbed
Jesus. 32Mbed co' tyan ltiua gac thib mbi' roo no thib mbi' xen. Hue' mbed tedib lee co'
lee Xgan'pe' Diox, co' nee di's, gacque' mbed xgan'pe' Diox. Noo noo ta' meén cuent le'
mbed, licque', nac xgan'pe' Diox, Diox co' nac Diox roo no Diox xén loo ryethe con'. No
li Tad Diox gac mbed rey loo men nacidn Israel xal ngoc David co' ngoc xudgool ltiu rey
loo men nacién Israel péla. 33 Ne'lyuxte no ne' ne' lith no tiemp co' fiibe' xgan'l loo meén
nacion Israel thidtene yiloa.

34 Sya, mnibdi's Mari loo angl. Ndxab Mari loo angl:

—;Xa mod gac con' ndxe' loon, yey? Daa tarte que no sa'len. Mas de cona, tarte neen
cén meénbi'.

35 Angl mcab. Ndxab angl loo Mari:

—Diox laa Xpii Natt' lool. Por cén che'n Xpii Natd'a, Diox li anggac con' roo con' xen
lool par ndootel hue' xin'l. Por cona, mbed co' tyanla gac xgan'pe' Diox par xo'f zin'
mbed cén che'n Diox. 3¢ No nalle' nde niin tedib con' lool: Elisabet co' ndxac men gulizl
tyan thib xgan' Elisabet, ne. Mastale' ngoxle' Elisabet no mastale' mbez men le' Elisabet
nac xa'got rnith, per nalle' ndxacle' xop mbe' ndoo nac xin'le' Elisabet. 37 Ryethe con'
co' ndlya's Diox li Diox nzoque' mod li Dioxa xal ndlya's Diox.

38 Le' sya, ndxab Mari loo angl:

—Ana Diox. Daa nacle' moz che'n Diox. Li Diox con' loon xal ngue nee U'i loon.

Ngolo ndxab Mari tataa loo angl, ndyaa angl.

Mari ngua too naa Elisabet liz Elisabet.

39 Leque le'n huiza, anze'f mguen lezo' Mari. Mxen Mari ned, nda Mari le'n thib yeez
co' nziri' le'n yiido' par ned laaz mén jude. 4° Ngua Mari liz Zacari. Gunii Mari Diox loo
Elisabet. Ndxab Mari:

—San, Elisabet. ;Maal? ;Cén ngue lil?

41 Co'se' mbin Elisabet gunii Mari Diox loo Elisabet, ale mbuin mbed le'n xan' le'n
Elisabet. Sya, ngulaa Xpii Natd' loo Elisabet par tlo Xpii Natd', iiibe' Xpii Natd' loo
Elisabet. 42 Sya, cabii ndxab Elisabet loo Mari:

—Mari, angngro' lezo' Diox mbli Diox ngdc mas con' ndac lool leque loo rye mengot
co' naban dib athu loo izlyo'. No angngro' lezo' Diox gac mds con' ndac loo xgan'l co'
gaala.

43Tolo mdoodi's Elisabet. Ndxab Elisabet loo Mari:

—;Ché nac daa par yi'th too naa xna' Tad daa daa, yoo? Yende cén ntac daa, ndyaquen.
44 Tac texal mbinen guniil Diox loon, Mari, ale chaa, mden'en mbuin mbed co' ndoo nac
xin'en ndxe' le'n xan' le'nen, tant ndyac lezo' mbed, ndyaquen. 45 Huen ndal, Mari, tac
ngola'sl le' Tad Diox lique' co' mcabgon Tad Diox lool li Tad Diox lool.

46 Sya, ndxab Mari loo Elisabet:

Elisabet, dib nzo yéquen no dib nzo lezon mbezen loo Tad Diox: Tad Diox roo Tad

Diox xén nac U, Tad Diox.
47 Leque daa ngue xo'f nde' ngue xo'f ndla' lezon. No anze'f ndyac lezon loo Diox,

Diox co' nac Diox daa co' mteld' daa loo ryethe con' ryes.

48 Tad Diox ngoque' cuent le' daa nacque' thib moz loo Diox mastale' ndyaquen
yende cén ntac daa. No desde nalle' par delant, ryete men co' naban chol tiemp, fiee
meéna loon: Huen ndal, Mari, por cén che'n con' co' ngoc loon.

49Diox, co' nac Diox roo Diox xen mblile' ngoc con' co' hui' mén no con' co' fiaa men
loon. Anze'f natd' nac lee Diox.

50 Tlatque' lezo' Diox fiee Diox meén, men co' zyeb no men co' tydo loo cén che'n
Diox le'n rye tiemp.

51 Con' roo no con' xén nac co' nde teele' ndli Diox loo men. No mbli Diox ngoc
nado' meén nate's no men naxal'.

52 Mbli Diox par ngoc men co' mnibe' loo izlyo' ndxe' men be'the loo yalnibe' co'
mnibe' men loo xtaa men. Le' loo mén prob co' inacte men nate's na, mbli Diox ngoc
meén proba mén roo no men xen loo xtaa men.

53Le' men co' mque tee lan', men co' msyon co' hua, loo mena Diox mbli ngdp mena
che'n men. Loo mén ric na, mbli Diox nague's ya' ména no nague's nii ména. Yende
cén ngop mena.

54 Mblyath no Diox mén nacién Israel, men co' mxo'f zin' cén che'n Diox. Mblyat
lezo' Diox gunée Diox mén nacidn Israel.

55 No ngocque' mblyath noque' Diox men nacién Israel xalque' ngoc di's co'
mcabgon Diox loo mbi' co' ngro' lee Abraham co' ngoc xudgool na' no loo men guliz
mbi' thidtene.

56 Ngolo mdoodi's Mari di'sa loo Elisabet, mbyan' Mari liz Elisabet casque' le'n son
mbe'. Ngoloa, ndyaa Mari par liz Mari.

Treé' ndlu' xd mod ngoc co'se' ngéol Judan Bautist.

57Nde nxon', mdyaa huiz co' mdoo nac xin' Elisabet. Ngéol xin' Elisabet. 58 Co'se' mbin
men vecin Elisabet no meén guliz Elisabet le' Diox mbli con' ndac loo Elisabet, ngua too
naa meéna Elisabet no mbed par tyac lezo' ména con Elisabet. 59 Ngolo xon huiz ngéol xin'
Elisabet, mbe' Zacari ryop Elisabet mbed par gac circuncidar mbed xal ngoc costumbr
che'n men tiempa. Leque tiempa mblya's men tub lée men mbed xal lee Zacari, xud
mbed. %0 Per xna' mbed ndxab loo ména:

—ijAa'al Juan ryo' lee mbed.

61 Ména ndxab loo xna' mbed:

—;Chonon indlya'stel ryo' lée mbed Zacari, a'? Yende ché men gulizl nzo co' lée Juan,
é"?

62 Sya, mbli mena sefi loo Zacari, xud mbed, par fiee mena ché lée ndlya's Zacari tyub
lee mbed. 63 Per Zacari co' nac xud mbed mna'b thib le' ye's loo ména. Sya, mdub xud
mbed di's loo ye's. Co'se' gunée ména mdub Zacari lee mbed loo ye's co' ndlya's Zacari
ryo' lée mbed co' ndxab Zacariloo ménaloo ye's: Juan ryo' lée mbed, ante mbui' mena no
ante gunaa meéna por tataa mdub Zacari lée mbed loo ye's. ¢4 Leque hora, mbere Zacari,
mdoodi's Zacari tedib vez. Ndxab Zacari:

—Anze'f Diox roo no Diox xén nac Diox. No anze'f ndac tin' nac Diox.

65 Co'se' ngolo nguri'th con' ngoc loo Elisabet no loo Zacari, ryete men xtaa no vecin
Elisabet co' nzo ban no gax Zacari no Elisabet anze'f mzyeb no ante mbui' ména no ante
gunaa mena. No mbyath mbyén con' co' ngdc loo Elisabet no loo Zacari par ned le'n rye
yeezya' co' nziri' le'n yiidyo' co' nac gulaaz che'n mén jude. ¢ Co'se' mbin rye mén par
neda con' co' ngoc loo Elisabeta, mbli ména xttiuz no mnibdi's thib thib meéna loo thib
xtaa ména no loo tedib xtaa mena:

—;Con li mbeda? No ;cén gac mbeda?

Tac, licpe' ba'i, anze'f thib con' ndac angmbli Tad Diox loo mbeda.

il

Di's ndx¢' ngoc di's co' gunii Zacari loo Diox.

67 Hora mbli Diox mtlo Zacari, mdoodi's Zacari tedib vez. No ngulaa Xpii Natd' che'n
Diox loo Zacari. Mtlo Xpii Natd', mnibe' Xpii Nat' loo Zacari par bere Zacari, tyoodi's
Zacari di's co' ndxab Diox angndoo Zacari tyoodi's Zacari. Ndxab Zacari:

68 oo Tad Diox co' nac Diox che'npe' mén nacidn Israel ndyazen gab meén le' Diox
roo no Diox xen nac Diox tac Diox mbi'th loo na', na' co' nac mén nacionpe' che'n Diox.
Mtela'le' Diox na' loo con' ryes.

69 Mbli Diox par gdal thib mbi' co' gap con' roo no con' xén la's nii mbi' no la's ya'
mbi' par ti' no laa mbi' na' loo con' ryes. Gdal mbi'a lath men co' nac bin che'n David
co' ngoc rey pdla co' mxo'f zin' thib zin' co' nac cén che'n Diox.

70 Tataa mcabgon Diox gaca loo mén nacidn Israel xal ndxab Diox te'th meén co'
mde'th di's co' ndxab Diox cén che'n co' gac loo mén nacidn Israel mas péla.

71 Mbi' co' gdala yi'th ydal par ti' no laa mbi' na' loo men co' nac ngolo ngola's na'
no la's ya' rye meén co' ndxoo xyan lezo' fice mena na'.

72Ndlyatque' lezo' Tad Diox fiée Tad Diox na' xal mcabgon Tad Diox di's loo men co'
ngoc xudgool na' li Tad Diox loo na'. Axta huiza no axta huiz nalze ne'ngyathla'ste
Tad Diox cén che'n conveii natl' co' mbli Diox con xudgool na'.

73 Con' ndxe' nac con' co' mcabgon Diox loo xudgool na', Abraham, li Diox.

74 Le' Diox ti' no laa Diox na' loo mén co' nac ngolo ngola's na' par tataa mod
ne'zyebte na' li na' sirv loo Diox.

75 Tataa li Diox par gac na' men co' thidtene ngro xa' loo cén che'n xab izlyo' par
gac na' che'npe' Diox no par gac na' men nali no mén nambii loo Diox le'n ryethe huiz
co' nabanna'.

76 Ngolo gunii Zacari di's ndxe' loo Diox, mbere Zacari, mtlo Zacari, mdoodi's no Zacari
Juan xgan' Zacari co' nac mbedto' hora. Ndxab Zacari loo Juan:

—Le' loo ltiu na, xgan', ltu ryo' lee meén co' te'th di's co' gunii Tad Diox co' nac
thidte Diox roo Diox xen. Loo Tad Crist liu ya ner par ya lu'l loo mén no li nabl meén
par yoo mén loo cén che'n Tad,

77 par tataa mod meén co' nac men nacionpe' Diox ta' cuent x4 mod lyd' mena loo
con' ryes no par ta' mena cuent x4 mod tyon' xtol mena, ndee.

78 Tataa li Diox lool por tant ndlyat lezo' Diox fiee Diox meén no por anze'f nque' lezo'
Diox fiee Diox men. Lomisque', yi'th yaal thib mbi' loo izlyo' ndxe'. Mbi'a li par tyub
xnii yéc men no li mbi' par tyub xnii lezo' men loo cén che'n Diox xal co'se' ndlyen
huiz par tenii huiz loo izlyo'.

79 Mbi'a li par tyub xnii yéc meén no par tyub xnii lezo' men, men co' nau' yéc nau'
loo loo cén che'n Diox. No li mbi'a par tyub xnii yéc meén no par tyub xnii lezo' meén

loo cén che'n Diox, mén co' nzi tee ban loo co' nac xin no loo co' nac xnaa che'n con'
co' ncab nquée yalguth loo men. No li mbi'a par que tee ban na' rye nda na' no rye

ndye'th na' lath xtaana'.

Con' ndxe' ngoc di's co' gunii Zacari no co' mde'th Zacari loo mbedto' co' ngoc Juan,
xgan' Zacari.

80 Le' mbed xgan' Zacari co' nac Juan na, mtlo mbed, ndoo roo mbed ndoo xén mbed.
No sate mds ndyub xnii yéc mbed no ndyub xnii lezo' mbed loo co' nac xttiuz mbed loo
c6n che'n Diox. No ale ngua mbed par ngoo ban mbed co'te' nagdn axta mzin huiz leque
mbed mblu' too mbed loo mén nacién Israel.

2

Tré' ndlu' con che'n xd mod ngdol Tad Jesus.
(Mt. 1.18-25)

1Le'xque' le'n tiemp co'se' ngdol Juan, ngo thib mbi' co' ngdc gobiern co' mnibe' loo
meén casque' dib athu loo izlyo' tiempa. Mbi'a ngro' lee rey Agust. Mbi'a mdub fiibe' loo
men nacién Israel, ne. Mnibe' mbi'a loo men yeezya' che'n rye laaz men nacién Israel
que no mén nac zin' thib padron yoolau. 2Ner ye's co' ngoc padron mtoxcua' men co'se'
ngoc thib mbi' co' ngro' 1ée Ciren gobernador loo men rye yeezya' co' nac meén gulaaz
siria. 3Mnibe' Cesar Agust le' ryete mén co' inzo bante co'te' nac laazpe' men no co'te'
nac lizpe' men, meén co' nzo ban chol lugar co'te' inacte laaz men, bii men par laaz meén
par gac empadronar mén, co' nee di's, ya lo men lée men loo ye's yoolau co'te' nac laaz
meén. 4 Cona, por fuerz mbli Cheé ngro' Che ryop Mari le'n yéez Nazaret. Ngua Che ryop
Mari thib yeez co' nac laaz meén jude par ngua Che ryop Mari yéez Belén, co'te' ngdol mbi'
co' ngro' lee David co' ngoc rey axta pélle'a, par ya lo Che lée Che loo padron yoolau tya
tac Che nde bin David co' ngoc reya pdla. 5 Sya, ngua Che ryop Mari yeez Belén par ngua
lo Che lee Che ryop Mari loo padron par nacle' di's le' Mari selya' con Che. No le'pe' ante
pen ndoo Mari ndoo nac xin' Mari. ¢ Lath nzo Che ryop Mari le'n yeéez Belén, ale mtlo
mden' Mari mquée yo'f lezo' Mari par gdal xin' Mari. Ale ngéol xin' Mari. 7 Pues yeez
Belena ngdol mbed co' ngoc ner mbed ndlyo xgan' Mari. Ngdol mbed le'n liz ngon co'te'
ndoo ngon. Ngolo ngéol mbed, mchix Mari mbed lar' lad mbed. Ngoloa, ngua thix Mari
mbed le'n thib bate yaa co'te' ndxuhua ngon yix tac ya yende lugar co'te' cued Che ryop
Mari le'n mesén, tant huax mén ndoo ned ndye'th.

Tré' ndlu' le' angl mdoodi's no mén co' ngoc pastor tiempa.

8 Tiempa, mque no men co' ngdc men yeeza ranch men gaxte ro yeez Belén par huan
par nqueno mena mbacxil' tac mena ngoc pastor co' thib loote que no mbacxil' par
nquenap meéna mbacxil' ndxdal yal'. 9 Latha, chaa, ngro' too thib angl che'n Tad Diox
loo ména. No mbya'x thib xnii tin' che'n Tad Diox loo meéna. Litha, anze'f mzyeb meéna
axta pléthe. 10 Sya, ndxab angl loo ména:

—Ne'zyebte gu', ey. Daa ndal no di's co' nac di's ndac co' tan cuent loo gu'. Di's ndac
ndxe' cab le' rye men xyo'f nde' xyo'f ndla' lezo'. 11 Di's ndac co' ngue niin loo gu' ndxe'
no co' ngue tan cuent loo gu' ndxe' nac: Nalle'que' ngolo ngéol thib mbed co' ti' no laa
gu'loo con' ryes. Ngdolle' mbeda le'n yeez Belén co' ngoc liz no laaz che'n mbi' co' ngro'
lee David co' ngoc rey péla. Mbeda nac Crist co' nac Tad loo ryethe con'. 12Di's co' ngue
niin loo gu' ndxe' nac di's co' ngue tan cuent loo gu' pa ngéol mbed. Co'se' fice gu' nax
thib mbeto' le'n thib bate yaa co'te' ndxuhua ngon no nabix mbeto'a lar', sya, ta' gu'

cuent mbedai.
13 Leque hora, chaa, mbyt' loo huax angl loo angla no loo men co' nquenap mbacxil'

ndxaal yal' rancha. Mtlo angla, mbil' ro angla loo Diox. Ndxab angla:
141 ina' le' lée Diox gac con' guryath no con' guryen loo bé'. Le' loo izlyo' na, Diox li
yu' yal lezo' mén loo Diox no cue ban meén rye nda men no rye ndye'th men lath xtaa

meén. No tyac lezo' meén loo con' co' nac co' nee lezo' Diox, men co' ndxoo lezo' Diox

fee Diox.

15Le' sya, co'se' ngolo ndyaa rye angl loo bé' tedib vez, mtlo men co' nquenap mbacxil'
rancha, mbez ména loo thib xtaa ména no loo tedib xtaa ména:

—Nda na' yéez Belén, ta. Nda tee hui' na' fieene' cén ngoc cén che'n co' gunee Tad
Diox loo na'a.

16 Mxen meéna ned. Sirs sirs nda ména par yeez Belén. Latha, chaa, ngua loo mena.
Gunee meéna Mari no Che. Gunée mena mbed, ne. Nax mbed le'n thib bate yaa co'te'
ndxuhua ngon yix. 17 Co'se' gunée men co' ngue no ranch huan co' nquenap mbacxil'
ndxaal yal' mbed, mda' meéna cuent loo chol mén xal mda' angl cuent loo ména cén che'n
mbed. 18 Co'se' ndxon chol men cuent co' mda' meéna cuent, men co' nqueno mbacxil'
ndxdal yal', ante ngiii' rye mena no ante fiaa rye mena. 1° Co'se' mbin Mari cén che'n
di's co' ndyoodi's meén co' nqueno mbacxil' ndxaal yal', ante le'n lezo' Mari non Mari
di'sa. Yende ché loo men nda' Mari cuenta. Ante mdydo Mari cén che'n di'sa no maste.
20 Ngolola na, mxen men co' nqueno mbacxil'a ned, ndyaa mena. No mbez ména naroo
nac Diox no con' roo con' xén nac co' mbli Diox. No ndxab ména: Diox quix U', Diox, loo
Diox tac ngocque' con' xalque' mda' angl cuenta loo meéna.

Che ryop Mari ngua no mbed le'n templ.

21Ngolo xon huiz ngéol mbed, mbli Che ryop Mari mandad ngoc circuncidar mbed xal
ngoc costumbr che'n men tiempa. No sangmdub lee Che ryop Mari mbed Jests co' ngoc
lee co' ndxab angl loo Mari co'se' ndoore' quée loo mbed lezo' Mari.

22 Co'se' ngolo mdyaa sman mbembii Mari loo yfiz ftan xal ngoc costumbr co' mnibe'
ley co' mxo'f Moisés loo men, mbe' Che ryop Mari mbed le'n templ co' ndub le'n
ciuda Jerusalén par lu' Che ryop Mari mbed loo nguley' par ngocque' no mdyaaque'
no mdyubque' di's co' gunii Diox no co' mnibe' Diox li mén par lu' meéna le' mbed nac
che'npe' Diox. 23 Tataa mbli Che ryop Mari tac loo ley co' mxo'f Moisés loo mén ndub di's
co' mnibe' Tad Diox le' ryete mbedbi' co' nerleque' gdal, mbeda gac che'n Diox, co' nee
di's, xo'f zin' mbed cén che'n Diox loo Diox. 24 Mbe' Che ryop Mari chop mbin par guth
nguley' mbina loo Diox xal mnibe' ley co' mxo'f Moisés loo meén cén che'n mbed ndlyo,
di's co' mbez: Chele' meén ne'guthte chop ngoo', guth men chop palomxtil'.

25 Le'n tiempa ngo ban thib mbi' le'n ciuda Jerusalén co' ngro' lée Simedén. Mbi'a ngoc
thib mbi' ndac. No thidtene indxac falte mbi' le'n templ par mbez mbi' Diox no par
mcoo' mbi' yéc mbi' loo Diox. Mdub quee lezo' mbi' ;pdl zin thib huiz no zin thib ze
co'se' tel' Diox Crist co' mcui Diox par ti' no laa Diox meén nacién Israel loo mén co' ngoc
ngolo ngola's che'n meén nacién Israel por cén che'n Crist? No thidteneque' fiibe' Xpii
Natd' che'n Diox loo mbi' co' ngro' lee Simedn. 26 Xpii Natd' che'n Diox mblo xo'f di's loo
Simedn le' Simedn ne'gathte ndoore' hui' Simedn loo Crist co' tel' Diox, co' yi'th yaal loo
izlyo' ndxe'. 27 Simedn ngua le'n templ xal mnibe' Xpii Natd' loo Simedn. Co'se' ngoo no
Che ryop Mari mbed, co' lee Jesus, le'n templ par gaca loo mbed xal fiibe' di's co' ndub
loo ley co' mxo'f Moisés loo men, 28 sya, mxen mbi' co' ngro' lée Simeén mbed. Mde's

mbi' mbed. Ndxab mbi' di's co' nac di's nati' no di's roo no di's xén loo Diox. Ndxab mbi'
loo Diox, ne:
29 Tad, nase gaca xal nee lezo' U' loon. La' U' gath daa tac U' mblile' no ngocle' con'

mcabgon U' gac loon, daa co' nac moz U', Tad.

30 Nase guneelen mbed co' ti' no laa meén loo con' ye'rsin'.

31 No ngéol mbed ndxe' lath men. No mdoo U' mbed ndxe' loo men par ti' no laa
mbed ryete men loo con' ye'rsin'.

32 Mbed ndxe' li par tyub xnii yéc mén no par tyub xnii lezo' meén loo cén che'n
Diox, mén co' inacte mén nacién Israel. No por cén che'n con' co' li mbed ndxe', xyo'f
lee xyo'f xti's men nacidn Israel.

33 Le' Che ryop Mari na, ante mbui' no ante gunaa co'se' mbin Che ryop Mari di's co'
mbez Simedn cén che'n mbed loo Diox. 34 Ngoloa, ndxab Simedn loo Mari no loo Che:

—Ndlyazen le' Diox li huen nda gu', ndee gu'.

Sya, ndxab Simeén loo Mari, xna' Jesus, ne:

—Mari, hui' nexa. Caba loo mén nacién Israel por cén che'n mbed ndxe' huax men
lya" loo con' ryes. No huax men tolo ryo xa' loo cén che'n Diox, ne, por cén che'n mbed
ndxe'. No gac mbed ndxe' xal thib sefi loo meén nacién Israel. Ale te'b men nacién Israel
mbed no chobla' meén nacién Israel mbed. 35No por cén che'n mbed, yd' no gac be' x4 fiaa
con' ndli thib thib men xttiuz le'n lezo' men. Le' part cén che'nl na, Mari, ryete con' co'
gac loo xgan'l ndxe' cab lool xi lezo'l no ten'l thib yalne tin' le'n lezo'l xal co'se' nguiid
men cuchi lad xtaa mén. Thiba con' ndxe'.

36 Le' tediba na, le'xque' tiempa ngo thib xa'gotgool co' ngro lée An le'n templ. Xa'gota
ngoc rsap thib mbi' co' ngro' lee Fanuel. Mbi' co' ngro' lée Fanuela nde bin tedib mbi'
co' ngro' lee Aser. An ngoc thib xa'gotgool tiempa, ngoxle' An. Per co'se' mselya' An,
myen'got yén'leque' An mselya' An. Pente mdub An con mbyoo co' mselya' Ana gaz lin'
no maste ndoore' gath mbyoo. An be' mxec gunée An mbed co' lée Jesus. 37 Mxec An,
mbyan' thib An, thap gal nzo thap lin' anon nguth mbyoo co' ngoc sa'l An. Thidteneque'
ngoo An le'n templ ze no yal'. Mxo'f zin' An zin' c6n che'n Tad Diox. Huax vez xlat An
mbez An Diox, ne. 38 Le'xque' hora, mzin An le'n templ. Gunee An mbed co' lee Jesus.
Ngurez An Diox. Ngolo ndxab An Diox quix U', Diox, loo Diox por c6n che'n mbed co' lee
Jesus, mtlo An, mdoodi's An cén che'n mbed co' lée Jesuis loo mén le'n ciuda Jerusalén,
men nacidn Israel co' nzi quee lezo' lyd' meén loo ryethe con' ryes la's ya' meén co' ngoc
ngolo ngola's loo men nacién Israel.

Che ryop Mari mbere mbyaa no mbed yéez Nazaret.

39 Co'se' ngolo mdyaa ryete di's co' ndub loo ley co' mxo'f Moisés loo men nacién
Israel c6n che'n ner myen'bi' bix co' ndxdal, ndyaa Ché ryop Mari con mbed co' lée Jests
par ned le'n yeezya' che'n laaz men galile co'te' ngoc laazpe' Che no Mari co' ngoc yeez
Nazaret tedib vez. 40 Le' mbed na, sate mas ndoo roo mbed, no sate mas ndoo xén mbed,
no sate mds ale yub mbed ndoo yac mbed. Lath xtau'a, Diox mbli sate mds ndxac con'
ndac loo mbed, ne.

Tad Jestis mdoodi's no meén co' ngoc maistr le'n templ tiempa.

41 Tiempa, xud mbed no xna' mbed mque tee Ini pasc atate lin' co' ndxac ciuda
Jerusalén. Co'se' ndxac Inia, huen huen nte' lezo' men nacién Israel cén che'n co'se'
mteld' Diox mén nacién Israel la's ya' men nacién Egipt mas tiemp co' nde teele' ndri'th.
42Co'se' mtaa Jesus si' fchop lin', ngua Che ryop Mari con Jesus Ini pasc ciuda Jerusalén
xalque' nac costumbr co' ngure no meén tiempa no co' nguled no mena tiempa. 43 Co'se’
ngolo mblyuz huiz Inia, mbii Che ryop Mari ciuda Jerusalén. Per ne'nda'de Che ryop
Mari cuent le' Jestis mbyan' le'n ciuda Jerusalén. 44 Mbli Che ryop Mari xttiuz peser lath
rye meén co' ngua Inia ndye'th Jesus. Pues mdoo Che ryop Mari ned thib huiz. Syare',
mcua'n Che ryop Mari Jesus lath rye men guliz Cheé no Mari no lath rye meén co' ndlibe'
Cheé no Mari. 4> Co'se' fiee Che ryop Mari ne'yilode syal Jests lath rye ména, mbere Che
ryop Mari. Mquée Che ryop Mari par ciuda Jerusalén tedib vez par cua'n Che ryop Mari
Jesus tya.

46 Axta ngolo son huiz, syare' mbli Che ryop Mari gan mzyal Jests. Ndub Jesus lath
meén co' ngdc maistr che'n ley co' mxo'f Moisés loo ména le'n templ. Ndub yon Jests
di's co' ndyoodi's mena no le'le' mnibdi's Jesus di's cén che'n di's co' ndyoodi's meén loo
mena. 47 Co'se' ndxon rye men co' nac maistra di's co' ndyoodi's Jesus, ante ngiii' mena
no ante fiaa ména x4 mod susque' ndxac Jesus no xa mod susque' ndxac Jesus ncab ndac
Jests loo mena. 48 Co'se' mzyal Che ryop Mari Jests, ndub Jests le'n templ. Ale mbyu'
mbyal Che ryop Mari. Ndxab Mari loo Jesus:

—Xgan', jchonon tatua' mbli nol nu', a'? Daa no xudl anze'f mdydo nu' maal. No ale
ngue tee cua'n nu' ltu.

49 Sya, mcab Jesus loo Che no loo Mari. Ndxab Jesus:



SAN LUCAS 2:50 126 SAN LUCAS 3:11

—;Chonon ngue tee cua'n gu' daa, a'? ;Ché' inonte gu' le' daa naquinque' xo'f zin'
zin' loo con' co' nac cén che'n xudpe'en, ca'?

50 Per ale ndxe'leque’, ne'nda'de Che ryop Mari cuent no indxonte Che ryop Mari cén
nee di's co' ndxab Jesus.

51 Ngoloa, ndye'th no Cheé no Mari Jests par yéez Nazaret. Le' Jesus na, toloque'
mdubdi's loo Che ryop Mari. Le' di's co' ndxab Jesus loo Maria na, ante le'n lezo' Mari

nanee Mari cdn che'n di'sa. Yende chd loo mén nda' Mari cuent cén che'n di'sa. Ante
Mari ndydo cén che'n di'sa. 52 Latha, sate mas ndoo roo mbed no ndoo xen mbed. No

sate mds ndye'th xttiuz mbed yéc mbed. No sate mds non mén no nanee mén le' mbed
nac thib mbed ndac loo Diox no loo men por cén che'n con' ndac co' mtlo ndli mbed.

3

Juan Bautist mtlo mblu' loo mén cén che'n di's ndac co'te' nagdn.
(Mt. 3.1-12; Mr. 1.1-8; Jn. 1.19-28)

1Co'se' ngoc lin' lin' si'n, lin'a o tiempa mdub mnibe' thib mbi' co' ngoc rey loo men.
Mnibe' mbi'a loo men casque' dib athu loo izlyo' tiempa. Mbi'a ngro' lee Tiber. Leque
lin'a ngoc Pons Pilat gobernador loo meén co' ngoc meén yeezya' che'n laaz men jude. Le'
Herod na, ngoc gobernador loo meén yeezya' che'n laaz meén galile. Le' Lip hues Herod
na, ngoc gobernador loo men yeezya' che'n laaz men iture. No ngoc Lip gobernador loo
meén yeezya' che'n laaz meén traconit. Le' Liseni na, ngdc gobernador loo mén yeezya'
che'n laaz men abilini. 2 Leque tiempa, ngdc Ands no Caifas nguley' roo no nguley' xén
loo meén nacién Israel. Leque le'n tiempa, Diox mblu' loo Juan xgan' Zacari co'te' nagan
x4 mod que tee xo'f zin' Juan zin' co' nac rsin' Diox loo mén. 3 Ngua riid Juan huax lugar
co'te' nziri' meén gax ro yé'be' Jordan. Mbez Juan loo ména:

—Gulaa yéc gu' no gulaa lezo' gu' par tataa mod se' gu' mod co' ndxap gu' loo Diox
par tataa mod gac tyon' xtol gu' no yiloa lin bautizar gu'. 4 Ngocque' con'a tataa xalque'
mque' Sayi co' mde'th di's co' ndxab Diox ye's loo libr co' nac xti's Diox. Sayi ndxab:

Mbyen thib di's che'n thib mbi' co' mbez yee cabii co'te' nagdn co'se' ngo mbi'
yalban. Mbez mbi'": Bli nab gu' gu' par tyubdi's gu' loo Tad Diox gu' tac Tad Diox gu'
yi'th fiibe' loo gu'.

5Bli gu' par gac loo gu' loo ryethe mod ye'rsin' co' ndxap gu' xal ndli men co'se'
nse men thib ftee, no xal ndli lal men thib yii no thib den, no xal nteli men thib ned
co' nac ned narec, no xal ndli men co'se' ndli lal meén thib ned co' mtelau nit yoo par
tataa mod gac nab gu' co'se' yi'th fiibe' Tad Diox gu' loo gu'.

©No gaca le' ryete mén gon cén che'n x4 mod ti' no laa Diox meén loo con' ryes.

7 Co'se' ndryo' men liz men no laaz mén par nde meén loo Juan par li Juan bautizar
mena, mbez Juan loo meéna:

—ijAa men ye'rsin'tdb! Susque' nayi' gu' xal mbel' co' lée huid. ;Ché men ngoc men
co' mda' cuent loo gu' par yi'th gu' loon par lyad' gu' la's ya' Diox co'se' gac tiemp tetii
Diox gu', 2'? 8 Nabe'ste fque tee ban li gu' no goc gu' mén ndac par lu' gu' gu' loo men le'
gu', licque', mzye' mod co' nac gu' no co' ndxap gu' loo Diox. No ne'gabte gu' loo xtaa
gu': Abraham ngoc xudgool na'. Na nii loo gu': Axta loo chol quee co' ngiii' gu' ba', Diox
ndxacque' par li Diox le' quee ba' gac xin' Abraham. No gacque' quée ba' xin' Abraham.
9 Ndxacla loo gu' nalle'que' nde zin' gaxle' tiemp co'se' tlo gac tub rez Diox cén che'n
gu' par tetli Diox gu' xal co'se' ntlo meén, ngue cho' men thib xan' yaa xlé co' inda'de xlé
ndac. Yaa xléa cho'. No tec mén yaa xlea loo quii.

10 Sya, mnibdi's meéna loo Juan. Ndxab ména:

—;Cén ndxaal li nu' loo cén che'n Diox nalle', sya?

11Juan mcab loo meéna. Ndxab Juan:

—Gu' co' ngue no chop camis, ndxaal ta' gu' thib camis caa meén co' ingue node nec
thib camis par goc ména. Le' gu' co' ngue no xit gu' no lua' gu' na, ndxaal ta' gu' thib ro
xit gu' no lua' gu' par hua prob meén co' ingue node con' hua men.

12 Lath xtau'a, mbi'th pld mén co' ndli cobrar cén che'n contribucién loo Juan par li
Juan bautizar ména. Ména mnibdi's loo Juan. Ndxab meéna:

—Maistr, ;nu', a'? ;Con ndxaal li nu'?

13 Juan ndxab loo ména:

—Ne'lide gu' cobrar masre' loo men cén che'n contribucién loo co' fiibe' ley loo gu'.

14 Mnibdi's pla solndad loo Juan, ne. Ndxab solndad:

—;Nu',a'? ;Cén ndxaal li nu'?

Juan mcab. Ndxab Juan loo solndada:

—Ne'techede gu' nec thib con' loo nec thib men. Ne' ne' quextt' que' fals gu' men loo
con' co' tarte li men. Blec lezo' gu' loo tmi co' ndli gu' gan thib huiz zin'.

15 Per ryete mén co' nzi beda, imbe see teede xtliuz meéna no lezo' meéna. Ndli meéna
xtluz cén che'n Juan: Ne'stolque' Juan nac Crist. 16 Juan mcab loo ména. Ndxab Juan:

—Licpe' ba'i, daa ndli bautizar gu' con nit. Per axta nare' yi'th thib mbi' co' lipe' par
tlo fiibe' Xpii Nat' loo gu'. No tub rez mbi' cén che'n con' ye'rsin' co' ndli gu' par tetii
mbi' gu'. Mbi'a ndxap mds con' roo no con' xén la's nii mbi' no la's ya' mbi' leque daa.
Ne' ne' indxaal daa par xaquen bo co' ndub d¢' yilid nii mbi' par laan yilid nii mbi'. 17 Nde
niin thib con' loo gu': Nde zin' gaxle' huiz no nde zin' gaxle' ze co'se' li Diox loo gu' xal
ndli men co' nguis nzob triu. Nguis men nzob triu no ngo' xa' men nzob triu loo yix triu.
Ndxeloa, ngosua' meén nzob triu. Le' yix triu na, tec men. Tataa li no Diox men. Le' mén
co' ngdc men nali no mén nambii loo Diox na, Diox hue' ména loo bé'. Le' men co' ngoc
meén naad no men nguud loo c6n che'n Diox na, Diox fiibe' par ya ména le'n ye'rbiil co'te'
ne'yu'de quii no beel thidtene.

18 Taandxe' mod ngo Juan yalban. No tolo mco'x Juan thib mod no tedib mod co'se'
mde'th Juan no mblo Juan yalban loo meén cén che'n di's ndac. 19 Mds de cona, ale mbyoo
Juan Herod co' ngoc gobernador co' ngoc hues Lip tac Herod mque no Herodi co' ngoc
sa'l Lip xal xa'got Herod. Mbyoo Juan Herod por mbli Herod taamas con' ye'rsin', ne.
20 per lugar de gon Herod di's no ten' Herod di's co' ndxab Juan cén che'n Herod, ale
mbli Herod tedib con' ye'rsin'. Mbli Herod mandad ya que' solndad Juan lezi'f.

Juan Bautist mbli bautizar Tad Jesus.
(Mt. 3.13-17; Mr. 1.9-11)

21 Ndoore' que' solndad Juan Bautist lezi'f, ngoc thib con'. Juan mbli bautizar huax
men. Litha, mbli Juan bautizar Jesus, ne. Ngolo ngoc bautizar Jesus, ngurez Jests Diox.
Latha, chaa, mxyal' loo bé'. 22Ngulaa Xpii Natd' loo bé'. Hora, gunaa Xpii Natd'a xal thib
palomxtil' co'se' ngulaa Xpii Natd' loo Jests. Texal ngulaa Xpii Natd' loo Jests, mbyén
thib di's loo bé' co' mbez:

—Luunac xgan' daa co' anze'flezon no ngudloon. Anze'f ndxoo lezon fieen cén che'nl,
ey.

Tré' ndlu' con che'n rye mén co' ngoc bin che'n xudgool che'n Tad Jests.
(Mt. 1.1-17)

23 Co'se' mtlo Jests, mxo'f zin' Jesus zin' co' ngoc rsin' Jests xal mnibe' Diox loo Jesus
par li Jests, nzo Jesus gal psi' lin'. Ngoc Jesus xgan' Che xal mxyo'f di's co' ngola's meén
c6n che'n Che tiempa. Le' Che na, ngoc xgan' thib mbi' co' ngro' lée Eli. 24 Le' Eli na,
ngoc xgan' Matat. Le' Matat na, ngoc xgan' Levi. Le' Levi na, ngoc xgan' Melqui. Le'
Melqui na, ngdc xgan' Jan. Le' Jan na, ngoc xgan' tedib mbi' co' ngro' lée Che. 25 Le'
Chea na, ngoc xgan' Matati. Le' Matati na, ngoc xgan' Amds. Le' Amds na, ngoc xgan'
Nahum. Le' Nahum na, ngoc xgan' Esli. Le' Esli na, ngdc xgan' Nagai. 26 Le' Nagai na,
ngoc xgan' Maat. Le' Maat na, ngoc xgan' Matati. Le' Matati na, ngoc xgan' Semei. Le'
Semei na, ngoc xgan' tedib mbi' co' ngro' lee Che. Le' Chea na, ngoc xgan' Judd. 27 Le'
Juda na, ngoc xgan' Joan. Le' Joan na, ngoc xgan' Res. Le' Res na, ngoc xgan' Zorobabel.
Le' Zorobabel na, ngoc xgan' Salatiel. Le' Salatiel na, ngoc xgan' Ner. 28 Le' Ner na, ngoc
xgan' Melqui. Le' Melqui na, ngoc xgan' Adi. Le' Adi na, ngoc xgan' Cosam. Le' Cosam na,
ngoc xgan' Elmodam. Le' Elmodam na, ngoc xgan' Er. 2° Le' Er na, ngoc xgan' Josué. Le'

Josué na, ngoc xgan' Eliezer. Le' Eliezer na, ngoc xgan' Jorim. Le' Jorim na, ngoc xgan'
tedib mbi' co' ngro' lee Matat. 30 Le' Matata na, ngoc xgan' tedib mbi' co' ngro' lee Levi.
Le' Levia na, ngdc xgan' Simedn. Le' Simedn na, ngoc xgan' tedib mbi' co' ngro' lee Juda.
Le' Judaa na, ngoc xgan' tedib mbi' co' ngro' lee Che. Le' Chea na, ngdc xgan' Jonén. Le'
Jonan na, ngoc xgan' Eliaquim. 31 Le' Eliaquim na, ngoc xgan' Mele. Le' Mele na, ngoc
xgan' Maindn. Le' Mainan na, ngoc xgan' tedib mbi' co' ngro' lée Matat. Le' Matata na,
ngoc xgan' Natan. 32 Le' Natdn na, ngdc xgan' David. Le' David na, ngoc xgan' Isai. Le'
Isaf na, ngoc xgan' Obed. Le' Obed na, ngdc xgan' Booz. Le' Booz na, ngoc xgan' Salmén.
Le' Salmén na, ngoc xgan' Naasén. 33 Le' Naason na, ngoc xgan' Aminadab. Le' Abinadab
na, ngoc xgan' Aran. Le' Aran na, ngoc xgan' Esrom. Le' Esrom na, ngoc xgan' Far. Le'
Far na, ngoc xgan' tedib mbi' co' ngro' lee Juda. 34 Le' Judaa na, ngoc xgan' Cob. Le' Cob
na, ngoc xgan' Isaac. Le' [saac na, ngoc xgan' Abraham. Le' Abraham na, ngoc xgan' Tar.
Le' Tar na, ngoc xgan' Nacor. 3> Le' Nacor na, ngoc xgan' Serug. Le' Serug na, ngoc xgan'
Rag. Le' Rag na, ngoc xgan' Peleg. Le' Peleg na, ngoc xgan' Heber. Le' Heber na, ngoc
xgan' Sal. 3¢ Le' Sal na, ngoc xgan' Caindn. Le' Caindn na, ngoc xgan' Arfax. Le' Arfax na,
ngoc xgan' Sem. Le' Sem na, ngoc xgan' Noé. Le' Noé na, ngoc xgan' Lamec. 37 Le' Lamec
na, ngodc xgan' Matusalén. Le' Matusalén na, ngdc xgan' Enoc. Le' Enoc na, ngdc xgan'
Jared. Le' Jared na, ngdc xgan' Mahalaleel. Le' Mahalaleel na, ngoc xgan' tedib mbi' co'
ngro' lee Cainadn. 38 Le' Cainana na, ngoc xgan' Ends. Le' Ends na, ngoc xgan' Set. Le'
Set na, ngoc xgan' Adan. Adana ngoc ner mbi' co' nerleque' mtoxcua' Diox. Adana ngoc
nerleque' mbi' co' ngodo loo izlyo' co' mblec biz no bin loo izlyo'.

4

Mebizya mblobya' Tad Jestis no mbli Mebizya preb loo Tad Jestis par fiee Mebizya fieene' ché'
ton Tad Jestis ro Mebizya.
(Mt. 4.1-11; Mr. 1.12-13)

1 Ngolo mbli Juan Bautist bautizar Jests, mbere Jests, mbii Jests ro yé'be' Jordan.
Lath xtau'a, Xpii Natd' mnibe' loo Jests, nda Jesus thib lugar co'te' nagan. 2 Ngo Jesus
co'te' nagana cho' huiz. Le'n huiza, ngua Mebizya co'te' ngo Jests par mblobya' Mebizya
Jesus. No mbli Mebizya preb loo Jesuis par fiee Mebizya fieene' ché' tli Jests con' co'
gab Mebizya loo Jesus. Le'n huiza ne'nghuade Jesus thidtene. Ngolo nguri'th rye huiza,
anze'f mblyan' Jesus. 3 Sya, ndxab Mebizya loo Jesus:

—Chele' Iy, licque', nac xgan'pe' Diox, bli le' quee ndxe' gac pan par hual.

4Jesus mcab loo Mebizya. Ndxab Jesus:

—Loo libr co' nac xti's Diox ndlu": Iante con xit mén no lua' mén ban men.
Ndxe'leque', mén ban por cén che'n ryete di's co' nac xti's Tad Diox co' mbez Tad Diox

loo mén.

5 Ngoloa, mbe' Mebizya Jesus loo thib yii roo. No mbli Mebizya setilte mbyu' ryete
nacién co' nziri' dib athu loo izlyo' loo Jesus. ¢ Sya, ndxab Mebizya loo Jesus:

—Daa ta lugar lool par fiibe'l loo rye nacién ba'. No tan lugar lool gac ryethe con' roo
no con' xen che'n rye nacidén ba' che'npe' lu tac che'npe'en nac rye nacién ba' no ndana
loo chol men co' ndlyazen tana. 7 Chele' lu tyub xib loon no coo'l yécl loon, ryethe con'
ba' gac che'nl.

8 Per ale ndxe'leque', mcab Jests loo Mebizya. Ndxab Jesus:

—Byaa, Mebizya. Biiche loon. Loo libr co' nac xti's Diox ndlu': Diox fiibe' loo meén. No
ante loo Dioxpe' tyub xib mén no cdo' men yéc men loo Dioxpe' no maste. No ante loo
Dioxpe' li men sirv.

9 Ngoloa, mbe' Mebizya Jesus le'n ciuda Jerusalén. Mtequée Mebizya Jesus yéc templ.
Ndxab Mebizya loo Jesus:

—Chele' Iy, licque', nac xgan'pe' Diox, leque It bla' par gab chel loo yo6o. 10 Tac loo
libr co' nac xti's Diox ndub di's co' mbez:

Diox fiibe' loo angl che'n Diox par quenap angl ltiu.

1 Le' angl te'f ya' angl par lyaal ya' angl par quenap angl ltiu par ne'hui'de niil loo
quee co'te' gab chel.

12Jests mcab loo Mebizya. Ndxab Jesus:

—Loo libr co' nac xti's Diox ndlu': Ne'aselidel par lil preb Tad Diox, co' nac Tad Diox
Iy, par fieel fieene' ché' tli Tad Diox ltu con' ndlya'sl.

13 Co'se' nee Mebizya ya yende mod li Mebizya gan loo Jesus par li Jesds con' ndlya's
Mebizya co'se' mblobya' Mebizya Jests no co'se' mbli Mebizya preb loo Jesus par fiee
Mebizya ché' tli Jests con' ndlya's Mebizya, mxen Mebizya ned. Ndyaa Mebizya. Mbla'
Mebizya Jesus ndxep tiemp.

Tad Jestis mtlo mxo'f zin' cén che'n Tad Jests le'n yéezya' che'n laaz mén galile.
(Mt. 4.12-17; Mr. 1.14-15)
14Le' Jesus na, mbere ndyaa par ned le'n yeéezya' che'n laaz men galile. No Xpii Natd'

che'n Diox thidteneque' ngo loo Jesus par li Xpii Natd' con' roo no con' xen por cdn che'n
Jests. Por cona, mbyath no mbyén cén che'n Jesus le'n rye yéezya' che'n laaz men galile.
15 Mque tee lu' Jestis meén co'te' ndub sinagog meén ned ngua que tee Jesus. Ryete meéna
sate mas ndli mxyo'f lée mxyo'f xti's Jests. No ndxac con' guryath no con' guryén cén
che'n Jesus lath ména.

Tad Jests ngo ban le'n yéez Nazaret.
(Mt. 13.53-58; Mr. 6.1-6)

16 Ngoloa, ngro' Jesus par ned laaz men galile. Ndyaa Jesus par yeez Nazaret co'te'
mbryoo mxyen Jesus. Co'se' ngoc huiz sabd co' ndli meén descans tiempa, Jesus ngoo le'n
sinagog xalque' ngoc mod che'n Jesus par ndlab Jesus libr co' nac xti's Diox. 17 Le' sya,
mbi' co' ndyoo ner no co' ndyoo naaloo men le'n sinagog, mbi'a mda' libr co' mque' Sayi
co' mde'th di's co' ndxab Diox ye's par lab Jesus ye'sa. Mxen Jesus libr. Co'se' mxal' Jesus
loo libra, mzyal Jests di's co' ndub loo libr co' mbez taandxe':

18 Xpii Natd' che'n Tad Diox ngue fiibe' loon. Diox mdoo daa loo mén par gon yalban
no tethen cén che'n di's ndac co' nac cén che'n Diox loo men prob. No mtel' Diox daa
par tegdnen lezo' mén co' nxi tin' lezo'. No mtel' Diox daa par teld'en meén co' nac
xal pres loo cén che'n Mebizya, no par tuben xnii yéc meén no lezo' meén loo cén che'n
Diox, men co' nau' yéc no meén co' nau' loo loo cén che'n Diox. No mdoo Diox daa
par teld'en meén co' ndxezi'f no meén co' ndxega's loo ryethe yaltii co' nac cén che'n
Mebizya.

19Mdoo Diox daa loo men par tethen no gon yalban co' nac xti's Diox loo mén le'n
tiemp ndxe' co' nac tiemp ndac co' nac co' guneepe' lezo' Diox par tlo meén, lyd' men
loo ryethe con' ryes.

20 Ngolo mblab Jesus di'sa, mtau' Jesus loo libr. Mda' Jesus libr loo thib mbi' co'
nquenap sinagog. Ngoloa, mdub Jests. Latha, xee ngiii' men loo Jesus fieene' cén gab
Jesus loo mena. 21 Sya, mtlo Jesus, mdoodi's Jesus. Ndxab Jesus loo mena:

—Nalzepe' ngocque' no mdyaaque' no mdyubque' di's co' ndub loo libr ba' co' ngolo
mbin gu'.

22 Latha, rye meéna huenque' mdoodi's cén che'n Jests. No ante ngiii' mena no ante
flaa mena cén che'n di's co' nabe's ndyoodi's Jestis loo mena. No ale mnibdi's mena loo
xtaa ména. Mbez ména:

—;Xanee gu'? ;Ché' inacte mbi' ba' xgan' Che, ca'?

23 Jests ndxab loo ména:

—Na tolo nii loo gu': Licpe' ba'i, daa ngobe' gu' fiee loon xal ndxab di's co' mbez:
Doctor, leque ltu fteyacl. No fiee gu' loon: Con' co' mbin nu' c6n che'n con' co' mblil loo
meén yeez Capernaum, bli con'a loo men gulaazpe'l, ne.

24 Tolo ndxab Jesus loo meéna:

—Licpe' ba'i, na nii loo gu": Nec thib mén gulaaz che'n thib mbi' co' nde'th di's co'
ndxab Diox, ne'fiee loo ndacte men gulaazpe' mena loo prob mena. 25 Daa nii tedib con'

co' nac licpe' loo gu', ne: Huax xa'got viud ngo ban tre' lath men nacién Israel le'n tiemp
co'se' mde'th Lii di's co' ndxab Diox co'se' ngoc tiemp co' ne'nglaade yuu le'n son lin'
narol loo ména. Ngulaa thib huin tin' loo mena tiempa, ne. 26 Per Diox ne'ntel'te Lii
loo nec thib mengot viud co' ngo ban lath meéna tiempa. Ndxe'leque', Diox mtel' Lii loo
thib xa'got viud co' ngo ban le'n thib yeez tith co' ngro' lee Sarept co' ngure gaxte ciuda
Sidén. 27 Nonque' gu', ne, ngo huax meén co' mque no thib yfiiz co' mteya's no co' mteyee
yid lad mén le'n nacién Israel, co' ngoc tiemp co'se' mde'th Elise di's co' ndxab Diox. Per
ne'ngyacte nec thib mena por cén che'n Elise tiempa.

28 Co'se' ngolo mbin meén co' ngo le'n sinagog di's co' ndxab Jesus, sya, ryete ména
anze'f ngocloo gunee Jests. 22 Ngo too nde'f ména. No nguree mcaa meéna Jesus. Mblo'
meéna Jesus thib lad ro ciuda. Ale mbe' ména Jesus loo thib yii co'te' nziri' thib yeez. Loo
yiia ngue thib quée rhue. Tya mbe' ména Jesds par ttiuub mena Jesus par xan'. 30 Per
co'se' mzin no meéna Jesus ro quée rhue'a, mbli Jesds ale xée ngure meéna. Litha, mbli
Jesus thib con' loo ména. Xex xex nguri'th nde'f Jesus xi'th ména, ndyaa Jesus.

Tré' ndlu' cén che'n thib mbi', Le' thib xpii ye'rsin' ngoo loo mbi'a.
(Mr. 1.21-28)

31 Ngoloa, mxen Jests ned. Nda Jesus par ned ciuda Capernaum co' nac thib ciuda
che'n laaz men galile. Tya mblu' Jests mén atate huiz sabd co' ngoc huiz descans tiempa.
32 Per co'se' ndxon men di's co' ndyoodi's Jesus, ména ante mbui' no ante gunaa mena
xal ngue lu' Jestis meén tac ndyoodi's Jesus xalque' fiibe' Diox.

33 Le'xque' huiza, ngo thib mbi' le'n sinagog ména. Mbi'a mque no thib xpii ye'rsin'.
Mbli xpiia par cabii ndxab mbi' loo Jesus:

34 —Bla' U' nu', Jests, U' co' nac mén yeez Nazaret. ;Chonon ndxoo U' xi'th nu', a'?
.Ché' nde U' par telux U' nu', ca'? Daa ndlibe' U', Jestis. Daa naneeque' le' U' nac mbi'
natt' che'npe' Diox.

35 Jestis mbyoo xpii ye'rsin'a. Ndxab Jesus loo xpiia:

—ijQuex! Ftau' ro'l. Gro' loo mbi' ba'.

Sya, mbli xpiia mquée mbii yéc mbi'. Ale ngulaa mbi' loo yoo loo ryete men co' ngo
le'n sinagoga. Ngro xpii ye'rsin'a loo mbi'. Ale yende ché yalquii ngoc loo mbi'. 36 Ryete
meéna mzyeb co'se' gunee meéna con' co' ngoc loo mbi'a. No mbez ména loo thib xtaa
meéna no loo tedib xtaa ména;

Susque' ndx4dc mbi' ba'. Nibe' mbi' loo chol con'. No axta xpii ye'rsin' che'n meext'
ndxon di's co' mbez mbi'. No ndryo xpii ye'rsin' che'n meext' loo men ante por di's co'

mbez mbi' no maste.
37No ale ndyoodi's rye men yeezya' co' nac che'n laaz meén ciuda Capernaum co' nziri'

gax loo ciuda Capernaum cén che'n Jesus.

Tad Jests mteyac xna'zap Mon Pedr.
(Mt. 8.14-15; Mr. 1.29-31)
38 Texal ngro' Jesus le'n sinagog, ngoo Jesus liz Mon. Le'pe' nax xna'zap Mon loo xIé'.
Nalyat ndxab meén guliza loo Jesus:
—Tad, fteyac U' mbfiz ndxe'.
39 Sya, mbii gax Jesus co'te' nax xna'zap Mon. Mteyac Jesus guna'. Leque hora, ngro
xlé' guna'. No ngo che guna'. Mbli guna' cas mena.

Tad Jesus mteyac huax mén yfiz.
(Mt. 8.16-17; Mr. 1.32-34)

40 Co'se' nde bix huiz huiza, nde no mén men yfiz co' ndyac len chol yfiz loo Jests
par teyac Jesus ména. Ante mxo'f Jesus ya' Jesus lad rye men yfiza, mteyac Jesis meén
yiiza. 41 Lath rye mén yfiz co' mbi'th no meén loo Jestis ngoo men co' mque no xpii che'n
meexu', ne. Co'se' mblo' Jests xpii che'n meexu' loo mena, mbli xpii meext'a par mbez
meéna cabii loo Jesus:

—U' nac xgan'pe' Diox.

Jesus mbyoo xpii meext'a. Ne'nda'de Jesus lugar tolo ngnii xpiia tac xpii meexu' co'
ngo loo mena nonque' no naneeque' le' Jests nacque' Crist.

Tad Jesuis ngo yalban cén che'n di's ndac loo mén le'n rye yéezya' che'n laaz mén galile.
(Mr. 1.35-39)

42 Co'se' ngo nii izlyo' tedib huiz co' nde nquea, Jests ngro' thib lad ro ciuda co'te'
yende ché mén nzo no co'te' ne'fieede men Jests. Per men co' nziri'a mcua'nque' Jesus.
Ngua mena co'te' nzo Jests. Mcua'n mena mod par telen' meéna Jesus par ne'biide Jests
loo ména. 43 Jests ndxab loo ména:

—Bla' gu' biin, ey. Tac daa naquinque' ga lo yalban loo mén le'n taamas yeez, ne, cén
che'n x4 mod ndlya's Diox fiibe'pe' Diox loo mén. Tac por cona mtel' Diox daa loo men
loo izlyo' ndxe'.

44Cona, toloque' mque tee go Jesus yalban loo men le'n rye yeezya' co'te' ndub sinagog
che'n meén co' nac meén yeezya' che'n laaz meén galile.

5

Tad Jestis mbli thib yalguzye' par ngogaa huax mbéel le'n yex che'n Pedr.
(Mt. 4.18-22; Mr. 1.16-20)

1 Thib vez ngoc thib con'. Jests ngo gax ro thib lagun co' lee lagun che'n laaz men
genesaret. Latha, anze'f thib meénléy' mqueltaa loo Jesus axta mdi' mena Jesus. Anze'f
thib meén mblya's ngon di's ndac che'n Diox. 2Jests gunee ndub chop yooyaa loo laguna
gaxte ro play. No gunee Jesus yende ché men nzo loo ydoyaaa. Tac meéna ngro' loo ydoyaa
par tech ména yex ména. Ména ngoc men co' ndyen mbeel. 3 Le' sya, ngoo Jesus loo
thib yooyaa. Yooyaaa ngoc che'npe' Mon Pedr. Mna'b Jesus loo Mon Pedr tetee Mon
Pedr yooyaa taachu'te més par le'n lagun. Mtlo Jests, mblu' Jesis mén axta co'te' ndub
yooyaa loo lagun. Le' mena na, ngure ro laguna. 4 Co'se' ngolo mdoodi's Jests loo men
co' mqueltaa, ndxab Jests loo Mon Pedr:

—Ya' nda na', Mon. Ftetee yooyaa. Nda na' co'te' mas na's nzi nit par cobii gu' yex gu'
le'n nit par yigaa mbeel le'n yex.

5Mon Pedr mcab loo Jests. Ndxab Mon Pedr:

—DMaistr, dib xec yal' mque tee gobii nu' yex le'n nit. Per nec thib mbeel ne'nglide nu'
gan ngagaa. Per ya que fiibe'le' U' loon, nda lobiin yex le'n nit fieene' ché' tagaa mbeel
le'n yex.

6Co'se' mblobii Mon Pedr con myen' xtaa Mon Pedr yex le'n nit, axta mbryed yex tant
thib mbeel ngogaa le'n yex. 7 Sya, mbli Mon Pedr no xtaa Mon Pedr sefi loo taamas meén
co' nac xtaa Mon Pedr co' nzo le'n tedib yooyaa par yi'th lyath no myen' Mon Pedr. Sya,
mtetee myen' ydoyaa myen' loo nit axta co'te' ndub yooyaa Mon Pedr loo nit. Mblyath
no myen' Mon Pedr con xtaa Mon Pedr. Msé myen'a ryop ydoyaa con anab mbeel axta
yamerle' dyep yooyaa le'n nit tant né' ydooyaa con anab mbeel. 8 Co'se' fiee Mon Pedr
ndxac con'a, mdub xib Mon Pedr loo Jests. Ndxab Mon Pedr loo Jesus:

—Tad, inzyalte daa ngue tee non U' tac daa nac thib mbi' co' ndxap xtol no co' ncua'n
xquin. Més huen ya ne'tolode que tee non U', ndyaquen.

9 Ante mbui' Mon Pedr con myen' co' ngoc xtaa Mon Pedr no ante gunaa Mon Pedr
con myen' co' ngoc xtaa Mon Pedr por tant thib mbeel co' ngogaa le'n yex. 10 Leque con'
co' ngoc loo Pedr ngoc loo Cob no Juan co' ngdc xgan' Zebede co' ngdc xtaa Mon Pedr.
Per mden' lezo' Jesus con'a. Jesus ndxab loo Mon Pedr:

—Ne'zyebtel, Mon. Desde nalle' par delant, fiibe'en lool tatua' lil loo mén par tyal men
yoo men loo cén che'n Diox xalque' mblin ngogaa tant mbeel ba' le'n yex.

11 Co'se' mzin no rye mena yooyaa ro yoo biz, taate mbla' Mon Pedr no Cob no Juan
yooyaa nazdl' mbeel yooyaa. Mbla' Mon Pedr no Cob no Juan zin'a, ne. Mdoo nque Pedr
no Cob no Juan x{s Jesus.

Tad Jestis mteyac thib mbi' co' mque no yfiz co' mteya's no co' mteyée yid lad mbi'.
(Mt. 8.1-4; Mr. 1.40-45)
1214th ngo Jesus le'n thib yéez, mzin thib mbi' co' mque no thib yfiz co' nteya's no co'
nteyee yid lad mbi' loo Jesus. Co'se' gunée mbi' Jests, mdub xib mbi' loo Jestis no mcoo'
mbi' yéc mbi' loo Jesus. Nalyat mde'f ro mbi' loo Jestis. Mna'b mbi' loo Jestis. Ndxab
mbi':
—Tad, chele' U' ndlya's teyac U' daa, U' ndxac nteyac men. Fteyac U' daa, Tad.
13 Sya, ante mxo'f Jesus ya' Jesus lad mbi' no ndxab Jesus loo mbi":
—Ndlyazen le' ltiu yac.
Texal ngolo ndxab Jesus di'sa loo mbi', chaa, mbyac mbi'. Mbembii lad mbi'. Mbiiche
yliz co' mteya's no co' mteyee yid lad mbi'. 14 Sya, mnibe' Jests loo mbi'. Ndxab Jesus:
—Yende ché loo ta'l cuent cén che'n con' co' ngolo ngoc lool ba'. Ante huaa lu'l loo
nguley' le'n templ. No sangta'l ofrend co' mnibe' Moisés loo mén ta' men co'se' ndxelo
ndxac men loo yfiz co' mxac ltu ba'. Tataa huaa li par non mén no ta' men cuent le' liu
mbyacle'.
151e' c6n che'n Jesus na, sate mas ndxath ndxeén no sate mas mqueltaa men loo Jesus
par gon men di's ndac che'n Diox co' ndyoodi's Jesus no par teyac Jests men loo chol yfiz
]c)q' mtque no men. 16 Per ale ndxe'leque’, ngro' Jesus thib lad lath meéna. Ngua rez Jests
iox tya.

Jests mteyac thib mbi' co' mtequech mbii.
(Mt. 9.1-8; Mr. 2.1-12)
17Ngoc thib con' thib huiz lath ngue lu' Jestis meén liz thib mbi'. Xi'th mén co' nziri'a
nzi ndub ndxep meén co' ngoc meén xley' farise. No mdub ndxep meén co' ngoc maistr co'
ndlu' cén che'n ley co' mxo'f Moisés loo mén nacién Israel. Ména ngro' le'n rye yeezya'
che'n laaz meén galile, no co' nac rye yeezya' che'n laaz meén jude, no ngro' meéna ciuda
Jerusalén. Latha, ndxac con' roo no con' xen che'n Diox la's nii Jests no la's ya' Jesus par
ngue teyac Jests meén yfiz. 18 Latha, mzin ndxep ménbi'. Nde no mena thib mbi' loo thib
cami. Mbi' mque no mbii che'n yfiz co' ntequech men. Ale mtequech mbii mbi'. Mblya's
meéna ale sangyoo no mena mbi' le'n nyoo co'te' nzo Jesus par quix mena mbi' loo Jesus.
19 Per yende mod yoo no meéna mbi' yfiza loo Jests le'n nyoo tant thib menléy' nziri'
loo Jests. Sya, mcua'n ména mod. Mquée no mena mbi'a par yéc yoo. Ale mxal' meéna
yéc yoo. No mcua'n mena mod. Mtedd' ména cami con dé' par 1aa mena mbiiz nazal'
cami mbfiz par le'n nyoo xi'th men loo Jesus. 20 Co'se' niee Jesus le' meéna ndxela'spe' no,
licque', ndxap mena yalxla's loo Jesus, ante ndxab Jests loo mbi' yfiza:
—Mbi', xtol ltiu no xquin ltu mton'len.
21Sya, men co' ngoc maistr cén che'n ley co' mxo'f Moisés loo mén no men xley' farise,
mtlo mena, mbli ména xtiuz le'n lezo' ména no ndxab mena le'n lezo' mena: ;Ché mbi'

ndli mbi' ba' cuent nac mbi'? Ale ndli mbi' ba' cuent nac mbi' Diox. Anze'f nazab nac co'
ndli mbi' cuent nac mbi'. Non na' no nanee na' yende ché men izlyo' gac ton' xtol men

no xquin meén. Angoluxte Diox ndxac nton' xtol men no xquin men, ;1é'?

22 Per Jesus nonque' con' co' ngue li ména xttuz. Ndxab Jesus loo mena:

—;Chonon tatua' ndli gu' xttuz le'n lezo' gu', 3'? ;X4 nee gu'? 23 Nibdizen thib con'
loo gu": ;Cén nac co' mas inagante par daa par gaben loo mbi' ba'? ;Ché' mas inagante
gaben: Xtol ltu mton'len o ché' mas inagante gaben: Goo che no byaa lizl, ca'? Per ale
yende ché mén mcab loo Jesus. 24 Tolo ndxab Jests loo meéna:

—Daa ndxab loo mbi' ba' mton'len xtol mbi' par fiee gu' no yila's gu' le' daa, co' mbal
yaal loo izlyo' ndxe' xalque' ndxaal chol men loo izlyo', ndxapen con'la's niin no la's yan
loo izlyo' ndxe' par ton'en xtol men.

Sya, alanleque' ndxab Jests loo mbi' yfiz co' mtequech mbiia loo rye mena, loo It
ngue niin:

—Goo too, fthuuz déal, byaa lizl.

25 Leque hora, chaa, ngo too nde'f mbi' co' mtequech mbiia loo rye meénléy' co' nziri'.
Ale mthtiuz mbi' dda mbi' co' ngo'th mbi'. No ale mxen mbi' ned, ndyaa mbi'. No mbez
mbi":

—Ay, Dio's. Con' roo con' xén mbli Diox loon, yey. Ale mteyac Diox daa.

26 Ryete men co' nziri'a, ante mbui' ména no ante gunaa mena. Mbez meéna:

—Con' roo no con' xen nac co' ndli Diox, cara.

No por gunee ména le' mbi'a mbyacle', anze'f mzyeb mena no ndxab mena loo xtaa
mena:

—Nalze, por derech, mbui' na' ngoc thib yalguzye' roo no thib yalguzye' xén loo na'
no loo mbi' co' mbyaca, ;16'?

Tad Jesuis ndxab loo thib mbi' co' lee Levi: —Ftoo nque xisen. Ya' nda na', ey.
(Mt. 9.9-13; Mr. 2.13-17)

27 Ngolo ngoc con' co' ngoc loo mbi' co' mtequech mbiia, ngro' Jests liz mbi' co'te'
ngoc con'a. Lath nda riid Jesds par neda, gunee Jestis mdub thib mbi' co' ngro' lee Levi.
Ndub li mbi' cobrar cén che'n contribucién. Ndxab Jests loo mbi':

—Ftoo nque xisen. Ya' nda na'.

28 Texal mbin mbi' di's co' ndxab Jesus, ngo too mbi'. Mbld' mbi' rye con' ngue no mbi'
tya. Nda no mbi' Jesus.

29 Ngolo nguri'th pla huiz, mbli Levi mandad ngoc thib yalhua liz Levi par hua no Lev{
Jesus. Nde nxon', mqueltaa huax men co' ndli cobrar cén che'n contribucién no taamas
men liz Levi par thidte hua no ména Levi con Jests loo mes. 30 Mén co' ngoc meén xley'
farise no meén co' ngdc maistr co' mblu' cén che'n ley co' mxo'f Moisés loo men, ména
nziri' loo lue' no ro ryo' liz Levi. Nzi la's mena xal ngue yuhua no Jesus Levi no taamas
meén co' mqueltaaa. Sya, mtlo mena, xexte ngue bez ména loo myen' xin' mté'th Jesus.

Ndxab mena:
—;Chonon nzi yuhua no gu' meén co' ndli cobrar cén che'n contribucién no con men

co' ndxap xtol, a'?

31 Per lugar de cab myen' xin' mté'th Jesus loo ména, ale yub Jestis mcab loo mena.
Ndxab Jesus loo ména:

—Hui' gu' nexa. Daa tetac thib di's loo gu'. Le' mén co' huen nzo lezo' no indyac yfizte
meén, meéna ndyac inquinte teyac doctor mena. Per men co' ndyac yf{iz, ména naquinque'
teyac doctor. 32 Daa ne'ngalte par bezen men co' ndyac nac men ndac. Ndxe'leque', daa
ndal par bezen mén co' non le' ména ndxap xtol par lyaa yéc mena no lyaa lezo' mena
no par zye' mod co' ndxap meéna loo cén che'n Diox.

Ménxley' farise nomeén co' ngoc maistr co' ndlu' con che'n ley co' mxo'f Moisés loo mén tiempa,
meéna mnibdi's loo Tad Jestis: ;Chonon imbe xlatte myen'xin' mté'th i, a'?
(Mt. 9.14-17; Mr. 2.18-22)

33 Sya, mnibdi's men farise no men co' ngdc maistr co' ndlu' cén che'n ley co' mxo'f
Moisés loo mén loo Jesuis. Ndxab meéna:

—;Chonon meén co' ngoc xin' mté'th Juan no meén co' ngodc xin' mté'th men xley' farise
anze'f ngure xlat no ngdoc mena meén co' anze'f ngurez Diox. Per ndxe'leque’, myen' xin'
mté'th ltu ba' ale ndxuhuaque' no ndxuque', a'?

34 Jestis mcab loo ména. Ndxab Jesus loo meéna:

—Nde niin thib con' loo gu'. No ndlyazen cab gu' loon: ;Ché' nzo mod li gu' thib con'
co'se' mselya' thib ned myen' co' mselya' par cue xlat mén co' nac mén guliz mbyoo lath
nzo yalhua lizmbyoo co' mselya' no lath nzi no mbyoo menalizmbyoo, ca'? Yende moda,
(1€'? 35 Per zin thib huiz no zin thib ze co'se' ya ne'yo node no ya ne'cue node mbyoo co'
mselya' men co' nac men guliz mbyoo. Axta syare', gac huiz co'se' cue xlatque' men co'
nac meén guliz mbyoo co' mselya'.

36 Mtetac Jesus tedib di's loo ména, ne. Ndxab Jesus loo ména:

—Nde niin tedib con' loo gu': Yende ché xa'got nzo co' cho'xt' thib vestid cub par co
bde xa'gota lar' co' nac vestid cub thib vestid gox. Chele' xa'gota tataa li, ale teza'xut'

xa'gota vestid cub, ;1é'? Mads de cona, indxaalte yoo bde lar' cub che'n vestid cub loo
vestid gox. 37 Tolo ndxab Jests loo ména: Yende ché men nzo co' co mezcal co' diz ngro'
palenc le'n thib garrafén gox co' nalé'le', ;1é'? Tac chele meén co mezcal co' diz ngro'
palenc le'n thib garrafén gox co' nalé'le', le' sya, tolo lyé' garrafén goxa no xyo mezcala.
Ngoc perdid ryop con'a. 38 Por cona, mas huen co men mezcal co' diz ngro' palenc le'n
thib garrafén cub. Sya, tataa mod nabe'ste quenap mén ryop con'a. 3 Més de cona,
yende ché meén co' ndxu mezcal co' ndxacle' mbe' ngue no men tyubla's ména gu mena
mezcal co' diz ngro' palenc. Tac mbez meéna loo xtaa ména: Ale ndyac na' masque' nix
nac mezcal co' ndxacle' mbe' ngue no na' leque mezcal co' diz ngro' palenc, ;16'?

6

Myen' xin' mté'th Jesus mcho' bacdo che'n nzob triu par nduhua myen' nzob triua thib huiz
sabd co' ngoc huiz descans tiempa.
(Mt. 12.1-8; Mr. 2.23-28)

1Ngoc thib con' thib huiz sabd co' ngodc huiz descans tiempa. Nda riid Jests co'te' nax
thib le' yoo co'te' mblo meén bin nzob triu. Lath nda riid no Jesus myen' xin' mté'th Jesus
le'n fa' triua, mtlo myen' xin' mté'th Jests, mcho' myen' bacdo triua. No mtlo myen',
mdobya' myen'bacdo triu par hua myen' nzob triua. 2 Sya, ndxab ndxep men xley' farise
co' nziri' tya loo myen' xin' mté'th Jesus:

—;Chonon indyubdi'ste gu' xal mnibe' Moisés loo na' loo ley co' mxo'f Moisés loo na'
par ne'lide gu' zin" huiz descans co' nac huiz sabd, a'?

3Per ale le'le' yub Jestis mcab loo mena. Ndxab Jesus:

—;Ché' tarte lab gu' di's co' ndub loo libr co' nac xti's Diox co' nda' cuent no co' ndlu'
cén che'n con' co' mbli David co' ngoc rey péla thib vez co'se' mblyan' David no mblyan'
men co' mque tee no Davida, ca'? * David ngoo le'n taberndculo che'n Diox tiempa.
Negadi's mxen David pan co' nzi'f loo mes co' ngoc pan natd' loo Diox ndoore'. Nduhua
David pana. Mda' David pana nduhua mén co' ngo no David le'n taberndculo, ne. Per gu'
nonque' no naneeque' gu' le' pana indxaalte hua chol men. Ndxe'leque', ante nguley'
ndxap permis hua pana xalque' ngoc mod co' ngdp mena tiempa. Per ale ne'ngode Diox
cuent le' David mbli con' ye'rsin' co'se' mbli David con'a.

5 Ndxab Jesus loo mena, ne:

—Daa co' mbal yaal loo izlyo' xalque' ndxdal chol men loo izlyo' ndxe', daa fiibe'pe'
loo meén cén li men huiz sabd.

Tré' ndlu' con che'n thib mbi' co' mque no sa ya' biiz.
(Mt. 12.9-14; Mr. 3.1-6)

6 Ngoc tedib con' tedib huiz sabd co' nac huiz descans co' nde nquea. Jests ngoo le'n
sinagog. Mtlo Jesus, mblu' Jestis meén. Ngo thib mbi' yfiz xi'th mena, ne. Mbi'a mque no
sa ya' mbi' co' nac ladli. Ale mbiiz cue' sa ya' mbi'a. 7 Lath mena ngoo ndxep men co'
ngoc maistr co' ndlu' cédn che'n ley co' mxo'f Moisés loo ména no ndxep meén xley' farise,
ne. Ména xee nzi la's loo Jesus par fiee mena fieene' ché' teyac Jestis mbi'a huiz sabd par
tataa mod tyub nii ména quext' que' fals ména Jesus. 8 Per Jesus nonque' xtluz co' ngue
li ména xttiuz. Ndxab Jesus loo mbi' co' nayfiz ya'a:

—Goo too xi'th mén ba'.

Sya, ngo too mbi' xi'th men co' nziri' tya.

9 Sya, mbere Jests. Ndxab Jests loo mén co' ngoc maistr no loo men xley' farise:

—Nibdizen thib con' loo gu'. ;Cén nac con' co', licque', mnibe' Diox loo mén li meén
huiz sabd co' nac huiz descans? ;Xdnee gu'? ;Ché' ndxaal li mén con' ndac o ché' ndxaal
limén con' ye'rsin', a'? ;Ché' mas ndxaal ti' no 1aa meén xtaa meén loo con' ryes huiz sabd
co' nac huiz descans o ché' més ndxaal guth men xtaa men huiz sabd co' nac huiz descans,
a'?

10 Sya, mbui' Jesus loo ryete meén co' nziri' loo Jesus. No ndxab Jesus loo mbi' yfiza:

—Ftega' ya'l, ey.

Mbi' mtega' ya' mbi'. Ale, chaa, mbyac ya' mbi'. Mbyan' ya' mbi' xalque' taasa ya'
mbi'. 11 Syase, por derech, ngoc loc men xley' farise no men co' ngoc maistr che'n ley co'
mxo'f Moisés loo men, tant ngro' nayi' meéna gunée mena Jesus. Mtlo mena, mbez ména
loo thib xtaa men no loo tedib xtaa men:

—;Coén li no na' mbi' ba' par guth na' mbi' ba' thidtene, cara?

Tad Jestis mcui si' fchop myen' co' ngoc myen' xin' mté'thpe' Tad Jests.
(Mt. 10.1-4; Mr. 3.13-19)

12 eque le'n huiza, mxen Jests ned. Nda Jesus loo thib yii par cuez Jesis Diox. No dib
yal' ngurez Jesus Diox yal'a. 13 Co'se' ngo nii izlyo' tedib huiz co' nde nquea, Jests mtel'
chez meén co' ngoc xin' mté'th Jesus par mqueltaa no mena Jesds. Mcui Jesus si' fchop
myen'. Jestis mblo lée myen'a mén co' ndxe' di's che'n Jests loo men dib athu loo izlyo'.
14 Ryete si' fchop myen'a ngoc mén ndxe': Mon, co' mdub Jesus tedib lée co' ngoc lee
Pedr; Ndech, hues Mon; Cob; Juan; Lip; Bartol; 1> Mate; Max; Cob, co' ngoc xgan' Alfe;
Mon, co' ngoc thib mbi' co' ngoc partid che'n thib ned men co' ngro' 1ée cananist; 1¢Jud,
hues Cob; no Jud Iscariot, co' ngoc entregador co' mblu'xu' Jests loo men co' ngodc ngolo
ngola's che'n Jesus.

Tad Jests ngue lu' loo huax mén no ngue go xo'f Tad Jestis cén che'n Diox loo men.
(Mt. 4.23-25)
17Ngoloa, ngulaa ttiub no Jesus myen' xin' mté'th Jesus loo yiia. Jestiis mbyan' loo thib

la's co' nziri' xan' yiia con myen' co' ngoc xin' mté'th Jesds. Ngure huax meénléy' tya,
ne. Ména nde le'n rye yeezya' co' nac che'n laaz mén jude. No nde meén ciuda Jerusalén.
No nde men costefi co' nde par ned cost Tir no men costefi co' nde par ned cost Sidén.
Meéna mbi'th par gon ména di's co' ngo Jesus yalban no par teyac Jesis meén co' ndyac
chol yfiz. 18 Mblo' Jests xpii meext' loo men co' mxactii por cén che'n xpii meexu'a, ne.
19Ryete men yfiz mblya's ante gaal men yfiz Jesus tac meéna fiee mteyac Jesis mena ante
por cén che'n con' co' nzo la's ya' Jests no co' nzo la's nii Jesus.

Tré' ndlu' con che'n chop ned mén: Loo thib ned meén gac con' ndac. Le' loo tedib ned mén na,
gac con'ye'rsin'.
(Mt. 5.1-12)

20 Latha, mbui' Jests loo myen' xin' mté'th Jesus. Ndxab Jesus loo myen'":

—Huen nda gu' co' nac mén prob tac Diox nibe'pe' loo gu' nalle'.

21Huen nda gu', gu' co' nde che con' loo no gu' co' nzi yath huin nalle' tac yiloa Diox
li hua gu' axta pléthe.

Huen nda gu', gu' co' ndxén' nalle'. Per zin thib huiz no zin thib ze li Diox tyac lezo'
gu' no xyo'f nde' xyo'f ndla' lezo' gu'.

22Huen nda gu' co'se' tlo yoo xyan lezo' mén fiee men gu'; co'se' té'b men gu' thib lad,;
co'se' aseli mén ta' men xyan lezo' gu'; no co'se' ne' ne' indlya's mén gon men cén che'n
gu'. Ména li cuent le' gu' nac men ye'rsin' por cdn chenen, daa co' mbal yaal loo izlyo'
ndxe' xalque' ndxdal chol men loo izlyo'. 23 Cona, ngue niin loo gu': Fxo'f nde' fxo'f ndla'
lezo' gu' axta pléthe no cue gu' guyith guxiis le'n tiemp ndxe' tac Diox angta'la's huax
con' ndac loo gu' loo bé' co' gac che'n gu' co'se' gac huiza. Gu' nonque' no naneeque' gu'
tatua'que' mbli xudgool mena ngoc nguaal con' loo prob meén co' mde'th di's co' ndxab
Diox pdla, ne.

24 Tolo ndxab Jesus:

—Per, ay prob gu'izlyo', menric. Tac nalle' ngolole' mda' gu' gust lezo' gu' axta pléthe.
Nase guneele' cén che'n gu'.

25 Ay, prob gu' izlyo'. Ale ndlya's gu' que no gu' ryethe con' lya's gu' axta pléthe. Yiloa,
ten' gu' huin axta pléthe, ne.

Ay, prob gu' izlyo', gu' co' alithe ndyac lezo' no co' alithe nzo'f nde' nzo'f ndla' lezo'.
Zin thib huiz no zin thib ze co'se' gén' gu' no xi lezo' gu' axta pléthe.

26 Ay, prob gu' izlyo'. Ryete men nabe'ste nda' cuent cén che'n gu' nalle'. Pues,
tataague' mbli mén co' ngdoc meéngool tiempa con meén gutye' co' ndxab mde'th meéna
di's co' ndxab Diox. Per ilicte mde'th ména di's co' ndxab Diox.

Jestis ngue fiibe' loo mén que' lezo' meén fiée meén hues xtaa men co' nac ngolo ngola's loo ména.
(Mt. 5.38-48; 7.12)

27Gu' co' nziyon di's co' ngue niin loo gu', niin con' ndxe'loo gu': Fque' lezo' gu' gunee
gu' mén co' nac ngolo ngola's che'n gu'. Bli gu' con' ndac loo men co' ndxoo xyan lezo'
fiee gu'. 28Nado' di's nado' cuent gunii gu' loo men co' fiii yee fii tii cén che'n gu'. Gurez
gu' Diox por cén che'n men co' asendli ngoc nguaal con' loo gu'. 2% Chele' ché men quis
thib lad cuat gu', fta' gu' tedib lad cuat gu' par quis mena, ne. Chele' ch6 meén ndlya's
a la fuerz teche mena chamar gu', bla' gu' teche ména camis gu', ne. 30 Fteche gu' con'
loo mén co' nde teché con' loo gu'. Le' mén co' angmbe'xtt' cén che'n gu' na, yende ché
gabte gu' loo mena par bere meéna, yila' mena co' mteche gu' loo ména. 31 Fcua'n gu' mod
li gu' con' ndac loo mén co' ndxac hues xtaa gu' xalque' ndlya's gu' cua'n meéna mod li
mena con' ndac loo gu'.

32 Chele' gu' ante que' lezo' fieée men co' nque' lezo' fiee gu', ;ché' ndyac gu' ngue li
gu' con' ndac co'se' ngue li gu' tataa, ca'? Yende xaa. Tac chol meén co' nac ante meén
ye'rsin', ne, ante nque' lezo' fiee xtaa mena, men co' ndli con' ndac loo men ye'rsin'a.
Chele' gu' tataa ndli, le' sya, lalque' nac gu' con mena no lalque' ngue li gu' xal ndli chol
men ye'rsin', cara. 33 No chele' gu' ante li con' ndac loo mén co' ndli con' ndac loo gu',
;ché' ndyac gu' ngue li gu' con' ndac co'se' ngue li gu' tataa, ca'? Yende xaa. Lomisque'
ne, chol mén co' nac men ye'rsin' ndli con'a con xtaa mena. 34 Chele' gu' nteche con' loo
men ante por cdn che'n interes co' ta' men caa gu' par li gu' gan por mteche gu' con' loo
meén, ;ché' ndyac gu' no ché' ngue li gu' cuent ngue li gu' con' ndac loo mén co'se' ngue
li gu' tataa, ca'? Yende xaa. Lomisque' mod ne, mén ye'rsin' nteche con' loo xtaa mena
ante por interes co' caa meéna yiloa no maste. 35 Per ndxe'leque’, gu' ndxaal que' lezo'
fiee gu' men co' nac ngolo ngola's che'n gu' no li gu' con' ndac loo chol men. No fteche
gu' con' loo men co'se' nquin men con'. No ne'cue queede lezo' gu' teche gu' con' por
interes co' ta' men ndxep con' caa gu' por cén che'n con' co' mteche gu' loo mén. Chele'
gu' tataa li, sya, Diox tolo li anggac mas con' ndac loo gu'. Sya, non mén no fiee meén
le' gu', licque', nac xin'pe' Diox co' fiibe' oo alux con'. Tac Diox, ne, ndlique' huax con'
ndac loo men co' indxapte mod par gab men Diox quix U', Diox, loo Diox, no loo men co'
nac men ye'rsin'. 3¢ Goc gu' meén co' ndlyat lezo' fiee hues xtaa meén xalque' ndlyat lezo'
xud gu' Diox fiee xud gu' Diox chol men.

Jests ngue fiibe' loo mén ne'la'ste mén loo xtaa men.
(Mt. 7.1-5)

37Ne'hui'de gu' no ne'naade gu'loo meén parla's gu' loo mén. Le' sya, tataa mod ne'tub
rezte Diox cén che'n gu', ne, por mcua'n gu' xquin gu' tataa co'se' ndla's gu' loo men.
Ne'ne' cua'n gu' mod quexu' gu' no que' fals gu' chol men. Le' sya, Diox ne'quext'de gu'
por mcua'n gu' xquin gu' no xtol gu' co'se' nquext' gu' no nque' fals gu' meén. Fteri'th
ftecan' gu' chol con' ye'rsin' co' ndli xtaa gu' loo gu' par tataa mod ton' Diox xtol gu', ne.
38Fta' gu' con' ncaa men co' naquin con'. Le' sya, Diox, ne, ta' con' naquin gu'. No co'se'
ta' Diox con' caa gu'a, Diox ta'i loo gu' xal co'se' nchix men nzob, ndub ndub nzob loo
xibe' no loo almud no xal co'se' ndi' mén nzob le'n bols. No nzib men bols par tolo lyaa
loo nzob le'n bols. Leque moda, ta' Diox con' caa gu' xalque' mda' gu' con' ncaa meéna.

39 Ngoloa, mtetac Jesus thib di's loo myen' xin' mté'th Jests. Ndxab Jesus:

—Nde niin thib con' loo gu': ;Ché' nzo mod tyen thib mbi' co' nac mbi' sieu ya' tedib
mbi' co' nac mbi' sieu par tyoo ner mbi' sieua loo xtaa sieu mbi', ca'? ;Ché' ngobe' gu'
ne'yizi'fte no ne'yiga'ste ryop mena le'n thib ye'r, ca'? Tazi'fque' ryop mbi' sieua le'n
ye'r, ;1é'?7 40 Nec thib myen' co' nac xin' mté'th thib maistr ne'ta'de myen'a con xtiiuz

co' ndli maistr no xttwz co' ndli myen'. Per co'se' axta yilo li myen' stud, syare' gac
myen' xal maistr myen'.

41 Nde niin tedib con' loo gu', ne: ;Xa mod mas ngiii' gu' loo thib le' chu'th yix co'
nzo ngudloo hues xtaa gu' leque hui' gu' loo thib le' yaa vig co' nac mas naroo co' nzo
ngudloope' gu', co' nee di's, ale més ngiii' gu' loo ndxep con' ye'rsin' co' ndli hues xtaa
gu' no ingiii'de gu' loo gu' loo huax con' ye'rsin' co' ndlipe' gu', a'? 42No ;x4 mod ale
ndli gu' ryes mbez gu' loo hues xtaa gu': Hues, led cuante; bla' go'en thib le' yix chu'th
co' nzo ngudlool ba', no inda'de gu' cuent cén che'n yaa vig co' nac mas naroo co' nzo
ngudloo gu' ba', a'? Aa que ndxac gu' ntembii gu' ro gu' no ntembii gu' xti's gu', ndee
gu'. Ner blo' gu' yaa vig co' mas naroo co' nzo ngudloo gu' ba'. Le' yiloa na, co' gu' yix
co' nzo ngudloo hues xtaa gu' ba'.

Jests ngue ta' cuent loo mén xd mod nda' men cuent cén che'n xtaa men por mod co' ndxap
meén xal ndxac be' thib yaa xlé co'se' ngtii' meén loo x1é co' nda' yaaa.
(Mt. 7.17-20; 12.34-35)

43 Nde niin tedib con' loo gu', ne: Yende thib yaa xle ndac co' ta' thib xle ye'rsin'. Ne'
ne' yen thib yaa xlé ye'rsin' co' ta' xle ndac. 44 Tac thib thib yaa xle ndxac be' por xlé co'
nda' yaa xle. Yende mod laa men ngudyuug loo thib yaa yis, ;16'? Ne' ne' laa men uv loo
yaa yis sars, ;1é'? 4> Lomisque' ne, thib mbi' ndac ndlique' con' ndac tac mbi' ndxooque'
lezo' li con' ndac co' ndye'th xtiiuz yéc mbi' li mbi'. Per mbi' co' nac mbi' ye'rsin' ndli
con' ye'rsin' tac mbi' ye'rsin' ndxooque' lezo' li con' ye'rsin' co' ndye'th xttiuz yéc mbi'
li mbi'. Tac ryete di's co' ndyoodi's men, que naca di's ndac, que naca di's zab, di'sa nac
co' ndli meén xtliuz no di'sa nac co' mas nda' gust lezo' men par ndyoodi's men di'sa.

Jestis ngue ta' cuent con che'n chop ned meén co' nac xal thib liz mén co' ndub loo thib cimient
no tedib liz meén co' ndub tua'te.
(Mt. 7.24-27)

46 ;Chonon co'se' mbez gu' daa, mbez gu', Tad, loon no indlide gu' cas di's co' fiibe'en
loo gu', a'? 47 Nde niin loo gu': ;Ché mén nac xal nac men co', licque', nqueltaa loon no
ndxon men di's co' mbezen no ndli men con' co' fiibe'en? #8 Pues mena nac xal thib mbi'
co' mxit te'f thib liz ro thib yé'be'. Nerleque' con' mbli mbi', na's mden' mbi' cimient
par tub mbi' liz mbi'". Co'te' mden' mbi' cimient ngoc antub loo quee. No ngolo mxit te'f
mbi' lizmbi', ngulaa thib nit yoo yé'be'a. Ngozi'f nit yooa cho liz mbi' con dib fuerz che'n
nit. Per yende cén mxac liz mbi' tac ndub liz mbi' loo cimient co' nac antub loo quee.
49 Per men co' nzi yon di's co' ngue bezen no indlide ména cas loo di's co' ngue bezen,
meéna nac xal thib mbi' co' mxit te'f thib liz mbi' ro thib yé'be'. No sangmblit te'f mbi'
ftoo liz mbi' loo yoo. Ne'ngen'te mbi' cimient co'te' mdub mbi' lizmbi'. Co'se' ngro' nit
yo0 no ngudp nit yoo yé'be'a, ngozi'f nit yooa liz mbi'. Ale mtexyath nit yooa liz mbi'.
Por derech, mblyux liz mbi' thidtene tac antub loo yoo mdub mbi' liz mbi'.

7

Jestis mteyac thib moz che'n thib capitdn che'n nacion co' fiibe’ ciuda Rom.
(Mt. 8.5-13)

1 Co'se' ngolo mdoodi's Jests loo men co' mqueltaa loo Jests, mxen Jesus ned. Nda
Jesus par ciuda Capernaum. 2 Le'n ciuda Capernaum ngo thib mbi' co' ngoc capitan.
Mbi'a ngoc men gulaaz che'n meén ciuda Rom. Mque no mbi' thib moz. No nde nxon',
anze'f nque' lezo' mbi' gunée mbi' moz mbi'. Mxac len moz axta yamerle' mtin liz moz.
3 Co'se' ndxon capitan le' Jests nteyac men yfiz, mtel' capitdn pld méngool co' nac mén
nacién Israel loo Jesus par ya na'b meéna di's loo Jests par ya teyac Jests moz capitan.
4 Mengoola mbii gax loo Jesus. Mtlo méngoola, nalyat mbez meéngoola loo Jestis. Ndxab
meéngoola:

—Tad, ndxaalque' li U' favor ya lyath no U' capitdn. 5 Tac capitana anze'f nque' lezo'
fiee capitdn men nacién na'. No mnibe' capitan mxit te'f men thib sinagog nu' cén che'n
capitan.

6 Sya, mxen Jesus ned. Nda no Jests mengoola. Co'se' nda zin' gaxle' Jesis con
mengoola liz capitdn, capitdn mtel' pld amiu capitan par ya sal' amiua Jests. Ndxab meén
co' ndxac amiu capitana loo Jesus:

—Tad, indlya'ste capitén li xol capitdn U' tac nden' capitdn inzyal'te capitdn yoo U'
liz capitdn. 7 Cona, ne'nglide capitan ryes ngui'th yub capitdn loo U' par ngui'th cua'n
yub capitdn U'". Cona, mtel' capitdn nu', nde nu'. No gunee capitdn di's loo nu' co' ta' nu'
cuent loo U'. Taandxe' gunee capitan: Tad Jesus, daa ngue na'b loo U', bli U' favor, ante
fibe' U' le' moz daa yac. Ndxelazquen yac moz daa. 8 Tac leque yub daa nzo xan' yalfiibe'
co' nac yalfiibe' roo no ngue non solndad co' fiibe'en loo. Chele' daa gab loo thib solndad
par ya solndad thib mandad, solndad ya. No chele' daa gab loo tedib solndad par yi'th
solndad loon, solndad yi'th loon. No chele' daa fiibe' loo moz daa par li moz daa thib zin',
moz ya lii.

9Co'se' mbin Jesus di's co' ndxab meéna, ante mbui' Jestis no ante gunaa Jests cén che'n
capitana. Mbui' Jests loo men co' nziri' co' nda nque xis Jests. Ndxab Jesus loo ména:

—Licpe' ba'i, ne' ne' lath rye meén nacidén Israel ifieeden nec thib meén co' anze'f
ndxela's no co' ndxap yalxla's loo Diox xal capitan ba'.

10 Co'se' mbere men co' ngoc amiu capitdn co' ngua sal' Jestis con mengoola, ndye'th
meéna con meéngoola par liz capitana, ale fiee meéna mbyacle' moz capitan tac Jesus
mteyac moza axta co'te' ndoo Jests ned nda Jesus.

Jestis mblo xban thib xgan' thib xa'got viud.

11 Ngolo ngoc con'a loo moz capitana, tedib huiz co' nde nquea, mxen Jesus ned. Nda
Jesus par tedib yeez, yéez co' ngro' lee Nain. Nda no Jesus ryete myen' xin' mté'th Jesus.
No nda nque rye men co' mqueltaa loo Jesus xis Jesus. 12 Co'se' nda zin gax Jesus ro
yeez Nain, fiee Jesus ne' men thib thebol. Nda ca's men thebola panteén. Thebola ngoc
angoluxte mbyoo loo guna' co' nac xna' thebol. Ngoc guna' co' nac xna' thebola thib
viud, ne. Anze'f thib men yeeza mqueltaa con xna' thebol par nda ca's mena thebol.
13 Co'se' gunee Tad Jesus guna'a, mblyat lezo' Tad Jests guneée Tad Jesds guna'. Ndxab
Tad Jesus loo guna':

—Ne'gdn'tel, ey.

14 Sya, mbii gax Jests. Mbuaal Jesus caj che'n thebol. Le' mén co' ne' thebol na, ngo
too. Nguled meéna cuante. Ndxab Jesus loo thebola:

—Mbyoo, na ngue nii lool: Goo che.

15 Le' sya, mbyoo co' ngutha, chaa, ngro xban mbyoo no ngo che mbyodo. No mdub
mbyoo. Mtlo mbyodo, mdoodi's mbyoo. Sya, mdix mena caj loo yoo. Le' Jesis na, mxen
ya' mbyoo. Mxit too Jestis mbyoo. Ndxab Jesus loo xna' mbyoo: Xgan'l ndxe', ey. 16Co'se'
gunée meén ngolo ngoc con'a, ryete mena mzyeb. Mtlo ména, ndxab men di's natt' no
di's roo di's xen loo Diox. No mbez mena:

—iAy, Dio's! Thib mbi' roo no thib mbi' xén nac mbi' co' nde lath na' co' nde'th di's

co' ndxab Diox loo na'.
Mbez meéna, ne:
—Yub Diox nde lyath no na', na' co' nac men nacionpe' Diox, cara.

17No mbyath mbyén cén che'n con' mbli Jests loo mbyooa loo ryete men yeezya', co'
nee di's, co' nac rye yéezya' co' nac che'n laaz men jude no taamas yeez co' nziri' gaxte
loo yeéezya' che'n laaz men jude.

Juan Bautist mtel' myen' xin' mté'th Juan loo Tad Jesus.
(Mt. 11.2-19)
18 Juan Bautist mbin con' co' mbli Jests tac myen' co' ngdc myen' xin' mté'th Juan
Bautist mda' cuent cén che'n con' co' nde tee ndli Jests loo men loo Juan. Sya, mtel'
Juan mén co' ngua mandad par ngua xi ména chop myen' xin' mté'th Juan par tyoodi's

no Juan myen' ro lezi'f co'te' nzo Juan. 12 Mtel' Juan ryop myen'a loo Jesus par fibdi's
myen' loo Jesus fieene' ché', licque', nac Jesus Crist co' ndxath no co' mxyo'f di's yi'th o
ché' ndxaal cued mén yi'th tedib mbi' co' nacpe' Crist. 20 Sya, ngua ryop myen' co' mtel'
Juana loo Jesuds. Ndxab myen' loo Jesus:

—]Juan Bautist mtel' nu' par fiibdi's nu' loo U' fieene' ;ché' U' nac Crist co' ndxath
yi'th o ché' ndxaal cued nu' yi'th tedib mbi' co' nacpe' Crist, ca'?

211e'xque' hor co'se' mzin myen'a loo Jesus, Jesus ngue teyac huax men yfiz co' mque
no chol yiliiz ye'rsin'. No ngue go' Jesus xpii meextt' loo men. No mdub Jests xnii
ngudloo huax men sieu. 22 Jests ndxab loo myen":

—Byaa gu'. No fta' gu' cuent loo Juan ro lezi'f con' co' ngolo gunée gu' no con' co'
ngolo mbin gu'. Fta' gu' cuent xa mod mduben xnii ngudloo meén sieu no ngtii' men
sieua; x4 mod mtoxcuan nii men coj par nali ndyee men coj; x4 mod mteyaquen men co'
ndxa's no ndxee yid lad; x4 mod ndxon meén di's, men co' mcue' nza; x4 mod ngo xbanen
meén nguth. Le' loo mén prob na, ndethen no ngon yalban cén che'n di's ndac che'n Diox

loo mén. 23 Huen nda men co' ne'ten'te gac ngdc nguaal con' loo meén por cén chenen
no maste.
24 Co'se' ngolo ndyaa meén co' mtel' Juan Bautist loo Jesus, Jesds mtlo mdoodi's loo

taamas mén cén che'n Juan. Ndxab Jesus loo meén:

—Co'se' ngua tee hui' gu' co'te' nagana, ;cén ngua tee hui' gu' co'te' nagana, a'? ;Ché'
ngua tee hui' gu' thib xan' yfi co' ngol' mbii, ca'? Tye', ;1é'? 25 ;Con ngua tee hui' gu',
sya? ;Ché' ngua tee hui' gu' thib mbi' co' noc xab thib ned lar' huen, ca'? Tye', ;16'? Gu'
nonque' no naneeque' gu'le' mén co' ndxoc thib ned lar' huen no meén co' ante nda' gust
lezo', ména mas fiee men co'te' nac liz thib rey, ;1é'? 26 ;X4 nee gu'? ;Cén ngua tee hui'
gu', sya? ;Ché' ngua tee hui' gu' thib mbi' co' nde'th di's co' ndxab Diox, ca'? Aa. Licpe'
ba'i, gu' ngua tee hui'que' thib mbi' co' nde'th di's co' ndxab Diox. No ngua tee hui'que'
gu' thib mbi' co' nac més mbi' roo no mbi' xen leque chol meén co' mde'th di's co' ndxab
Diox. 27 Cén che'n Juan co' ngua tee hui' gu'a nac di's co' ndub loo libr co' nac xti's Diox

co' mbez:
Na tel' ner thib mbi' co' ya te'th ner di's ndac ndxe'. No lu' mbi' cén che'n ltiu loo

men par li nab meén xtliuz meén no lezo' men loo cén che'n ltiu ndoore'. No gac con'a

loo men xal co'se' ntoxcua' men thib ned no ndli lal meén thib ned. .
28 Na ngue nii loo gu' nalle': Yende ché mén co' nde teele' ndxaal xan' nii xna' men no

xan' nii xud meén tarte gdal thib mbi' co' nac mas mbi' roo no mbi' xén co' nde'th di's co'
ndxab Diox leque Juan Bautist. Mastale', axta nalle' par delant meén co' nac més be'the
co' ngue ta' lugar par fiibe'pe' Diox loo mén, mas huen nda ména loo Diox leque Juan
Bautist tac Diox co xo'f mas con' co' nac cén che'n Diox loo ména leque con' co' mblo
x0'f Diox co' nac cén che'n Diox loo Juan.

29 Co'se' mbin men di's co' ndxab Jests cén che'n Juan, ryete men co' mbli Juan
bautizar no mén co' ndli cobrar cén che'n contribucién co' mbli Juan bautizara, axta
syare' mblila's ména no mda' ména cuent le' Diox nac Diox nali loo ryethe con' co' ndli
Diox. 30Per men co' ngoc men xley' farise no men co' ngoc maistr co' ndlu' cén che'n ley
co' mxo'f Moisés loo men nacidn Israel tiempa, ména ne'ndalte ngli Juan bautizar meéna.
Ména mte'b di's no mxiis no meéna con' co' mblya's Diox angli Diox loo ména. 31 Tad Jests
ndxab loo ména:

—;Xa nee gu'? ;Ché con' tetaquen men co' nziri' tiemp ndxe', a'? ;Ché con' nac
lalque' xal men ndxe', a'? 32 Nde niin thib con' loo gu': Men co' nziri' tiemp ndxe'
lalque' nac xal myen' bix co' nguith loo xbi' co'se' mbez yée myen', no ndxén' myen', no
ndxecloo myen' loo xtaa myen'. Mbez myen' loo xtaa myen': Daa mque dii loo flaut no
ale ne'ngol' niide gu'. Lomisque', mbil' ro baanen loo gu' no ne'ngxide lezo' gu' par ngén'
gu'. 33 Tataa nac gu' tac co'se' mbi'th que tee Juan Bautist lath gu', Juan ne'nghuade pan
axta pléthe xal ndxuhua chol men pan axta pléthe. No ne' ne' ngu Juan vin axta pléthe
xal ndxu chol meén vin axta pléthe. Mbez gu' loo xtaa gu' cén che'n Juan le' Juan mque no
xpii che'n meextl'. 34 Ngoloa, ndalen, daa co' mbal yaal lath gu' xal ndxaal chol men. Na

ndxuhua. No ndxun. Per ale mbez gu' le' daa ndxuhuacho' pan no ndxucho'en vin. No
ale mbez gu' ndxac amiu daa mén co' ndli cobrar cén che'n contribucién no mqueltaan
con meén co' ndxap xquin no xtol. 35 Per yende ché mport nzo lezon cén che'n con' co'
ndli gu' xtluz cén che'n Juan no cén chenen tac meén co', licque', ndxac, meéna nonque'
no naneeque' mena le' con' co' ngue li Diox por cén che'n Juan no por cén chenen nac
con' ndac.

Tad Jests ngua too naa Mon, Mon co' ngoc men xley' farise.

36 Ngolo gunii Jesus di'sa, thib mbi' co' ngoc men xley' farise co' ngua nee loo Jesus ya
thuhua Jesus sa yeth liz mbi' con mbi', mbe' mbi' Jests liz mbi'. No mdub no mbi' Jesus
loo mes. 37 Latha, mzin thib xa'got ye'rsin' co' ngop xtol co' nzo ban leque le'n yeeza.
Co'se' mbin xa'gota le' Jesus nda liz mbi' xley' farise par hua no Jests mbi', ale negadi's
ngoo xa'gota liz mbi' con thib bote aceit perfum co' natoxcua' con quee marm loo Jesus.
38 Ndx6n' xa'gota. Mbii gax xa'gota loo Jesus co'te' mdub Jesis loo mes. Mtlo xa'gota,
mtech xa'gota nii Jests con nit loo xa'gota co' ndxdén' xa'gota. Ngoloa, mtecui's xa'gota
nii Jesds con yis yéc xa'gota. Sya, msero xa'gota nii Jesus. Ngoloa, mtaa xa'gota aceit
perfum co' anze'f nazi' ndlya' nii Jesus. 39 Co'se' nee mbi' xley' farise co' ngua nee loo
Jesus ya thuhua Jesus liz mbi' con'a, mbli mbi' xttiuz. Ndxab mbi' loo lezo' mbi': Chele'
mbi' ndxe', licque', nac thib mbi' co' nde'th di's co' ndxab Diox, ngnon mbi' no ngda'
mbi' cuent chd nac xa'gota no ché loo xa'got nac xa'got co' ngue gaal mbi'. Pues daa
nanee le' xa'got ba' nac thib xa'got ye'rsin' co' ndxap xtol.

40 Sya, ndxab Jesus loo mbi' xley' farise:

—Mon, ndlyazen niin thib con' lool, cara.

Mbi' mcab loo Jesuis. Ndxab mbi':

—Gunee U'i loon, Maistr.

417esuis ndxab loo mbi':

—Ngo chop mbi' co' ngro' te'f loo thib mbi' co' nteche tmi loo mén. Thib mbi' ngro'
te'f casque' thib mil pes. Le' tedib mbi' na, ngro' te'f casque' thib ayo pes loo mbi'a.
42 Ryop mbi'a ne'ngacte nguix tmi loo mbi' co' nteche tmi loo mén. Mblyat lezo' mbi'
gunée mbi' ryop mbi' co' ngro' te'f tmia. Mton' mbi' yalgute'f co' ngro' te'f ryop mbi'a.
Per nalle' lyazen fieel loon, Mon, de loo ryop mbi' co' ngro' te'fa, ;ché mbi'a mas mque'
lezo' mbi' co' mton' yalgute'f che'n ryop mbi'a, a'?

43 Mon mcab loo Jesus. Ndxab Mon:

—Ndyaquen le' mbi' co' mteché tmia mds ngulat lezo' gunée mbi' co' més ngro' te'fa
leque tedib mbi'.

Jesus ndxab loo Mon:

—Licque' con' neel ba'. Yende cén niin lool.

44 Latha, xee ngiii' Jesus loo xa'gota. Ndxab Jesus loo Mon:

—;Ché' ngue hui'l con' ngue li no xa'got ndxe' daa, a'? Anon ngoon lizl, ne'nda'del
nit loon par ntechen niin. Per ndxe'leque', xa'got ndxe' mtech niin con nit loo xa' co'
ndxén' xa'. No mtecui's xa'got ndxe' niin con yis yéc xa'. 45> Ne'nserodel cuaten. Per
xa'got ndxe' anon ngoo xa', thidteneque' ngue sero xa' niin. 46 Ne'ntadel aceit yéquen
xal nac mod co' ndli men. Per xa'got ndxe' mtegad aceit perfum co' anze'f nazi' ndlya'
niin. 47 Por cén che'n con' co' ngue li xa'got ndxe' loon, anze'f ndlu' xa'got ndxe' nque'
lezo' xa'got ndxe' fee xa'got ndxe' daa. Por con' co' ngue li no xa'got ndxe' daa, ngue
lu' xa'got ndxe' le' xa' non le' Diox mton'le' ryethe xquin xa' no xtol xa' co' ngop xa'.
Lomisque', ngue niin lool, Mon, le' mén co' nden' le'n lezo' mena indxapte mena xquin
mena no xtol meéna, no nden' ména inquinte mena le' Diox ton' xtol mena, mena indlu'de
nque' lezo' ména fiee meéna xtaa mena.

48 Le' sya, ndxab Jesus loo xa'gota:

—Ngot, mton'len xtol Itiu, ndee.

49 Le' meén co' ndxab Mon ya thuhua meén sa lua' liz Mon na, meéna nzi ndub no Jesus
loo mes, ne. Mtlo ména, mbez meéna loo xtaa ména:

—;Xanee gu'? ;Ché mbi' ndli mbi' ba' cuent nac mbi' tac ale mbez mbi' axta xtol men
no xquin meén nton' mbi'?

50 Per Jesus ndxab loo xa'gota:

—Luu mblyd'le' loo ryethe con' ryes tac ngola'sque'l loon. Nabe'ste byaa. Daa mblile'
le' ltu nagal yo lezo' loo cén che'n Diox, ndee.

3

Tré' ndlu' con che'n méngot co' mblyath no Tad Jestis no co' mbli mandad loo Tad Jests ned
mque tee Tad Jesus.

1 Ngolo ngoc pld huiz ngua thuhua Jesus liz Mon, Jests ngua que tee huax yeéez no
huax ranch. Mque tee go Jesus yalban cén che'n di's ndac co' ndlu' x4 mod ndlya's Diox
fibe'pe' Diox loo mén. Mque tee noque' Jesus ryete si' fchop myen' xin' mté'th Jesus, ne,
myen' co' ne' tedib lee men co' ndxe' di's che'n Jesus. 2Mque tee no ndxep xa'got Jesus,
ne, xa'got co' mteyac Jesus, no taamas xa'got co' mblo' Jesus xpii che'n meext' loo. Lath
rye xa'gota, mque tee Mari co' ne' ryop lée Mari che'n men yeéez Madalen. Loo Maria
mblo' Jests gaz xpii meext' ndoore'. 3 Lath xa'gota mque tee Juan, sa'l Chus co' ngoc
mandador che'n rey Herod tiempa, ne. Ngo thib xa'got co' ngro' lée Susan lath xa'gota,
ne. No ngo taamas meéngot co' mblyath no Jests con con' co' mque note xa'gota.

Tad Jesus ngue ta' cuent cén che'n thib mbi' co' ngro' par ngua lo mbi' bin.
(Mt. 13.1-9; Mr. 4.1-9)

4No anze'f thib men mqueltaa ned nda Jests par hui' meéna loo Jesus. Co'se' gunee
Jesus mqueltaa huax mén loo Jesus, Jesus mcua'n mod mtetac Jesus di's loo ména. Ndxab
Jesus loo ména:

—Nde niin thib con' loo gu', ey: 5 Thib vez ngro' thib mbi' co' ngo biz bin par co mbi'
bin. Per co'se' mtlo mbi', mblo mbi' biz bin, mblo mbi' ndxep biz bin gaxte ro ned. Per
men co' mbri'th par neda, ména mblo mdub loo bina. Lath xtau'a, mbi'th mbin bé'.
Nduhua mbin biz bina. ¢ Le' tedib lugar na, mblo mbi' biz bin loo ydo quee. Per texal
ngulen bina, ale sangmbiiz biz bina tac yende xcop loo yoo queea. 7 Le' taandxep biz
bin co' mblo mbi'a na, ngulaa le'n huan. Per méds mbryoo mxyen huan leque bina. Ale
mblyus bina le'n huan. 8 Per taandxep biz bin co' mblo mbi'a ngulaa loo yoo be'f. Co'se'
ngolo mbryoo mxyen bina, mda' bina thib cosech ndac axta pléthe ale axta thib ayo nzob
mda' thib thib quée biz bina.

Ngolo ndxab Jesus di'sa loo men, cabii ndxab Jesus loo men co' nziri'a:

—Chele' gu' nden' co' nee di's co' ngue niin loo gu' ndxe', fta' gu' lugar yaa'd di's ndxe'
le'n lezo' gu'. No gola's gu' di's ndxe'.

Myen' xin' mté'th Tad Jesus mnibdi's loo Tad Jestis con che'n di's co' mtetac Tad Jests loo mén.
(Mt. 13.10-17; Mr. 4.10-12)

9 Myen' xin' mté'th Jestis mnibdi's loo Jests. Ndxab myen":

—;Coén nee di's di's co' mtetac U' loo ména, a', Tad?

10 Jestis ndxab loo myen':

—Por part cén che'n gu', leque Diox li loo gu' par ta' gu' cuent no ten' gu' cén che'n
x4 mod ndlya's Diox fiibe'pe' Diox loo mén. Le'i be' nzo casloo loo alux mén loo izlyo'.
Loo taamas mén daa ndyoodizque' con di's co' ntetaquen loo men. Le' sya, co'se' ndxon
men di's co' ngue tetaquen, gaca loo men xal loo meén co', por derech, indxd'de con' loo.
No co'se' ndxon meén di'sa, gaca loo ména ne'yaa'dte di'sa le'n lezo' ména.

Tad Jestis ngue ta' cuent no ngue go xo'f Tad Jesus loo myen' xin' mté'th Tad Jestis cén che'n
di's co' mtetac Tad Jestis loo ména.
(Mt. 13.18-23; Mr. 4.13-20)
11 Con' ndxe' nac co' nee di's di's co' mtetaquena: Biz bin co' mblo mbi'a nee di's nac
di's ndac che'n Diox co' ngo mén yalban. 12 Le' biz bin co' ngulaa ro neda nee di's nac
meén co' ndxon di's ndac che'n Diox. Per co'se' nde Mebizya, ngo' Mebizya di's co' mbin

mena le'n lezo' ména no le'n xttiuz meéna par ne'yila'ste ména cén che'n di's ndac no
par ne'lyd'de meéna loo con' ryes. 13 Le' biz bin co' ngulaa loo yoo queea na, nee di's
nac men co' ndxon di's ndac che'n Diox. No co'se' ndxon men di'sa, axta gust nda' lezo'
men ndxon men di's ndaca. Per nac meéna xal thib xan' fia' co' yende huax lox. Ndxela's
men cén che'n di's ndac ndxepte tiemp. No co'se' ndli xtaa mena ngoc nguaal con' loo
meéna, ndryo xa' lezo' mena loo con' co' nac di's ndac che'n Diox. 14Le' biz bin co' ngulaa

le'n \huan\a na, nee di's nac mén co' ndxon cén che'n di's\ndac che'n Diox. Per mgstale'
ndxon meén con che'n di's ndaca, toloque' nzi tee ban meén xal nee lezo' men. Més ndli

meéna ndxath ndxey' lezo' ména loo yalgon' co' ndxap mena. No més ndxodo yéc mena
x4 mod tolo ta' ména gust lezo' ména. Co'se' ndli mena con'a, sya, ndxac meéna xal biz
bin co' mblyus le'n huan. Cona nee di's thidteneque' ne'nglide mena cas cén che'n Diox.
15Le' biz bin co' ngulaa loo yoo be'fa na, nee di's nac men co' ndxon cén che'n di's ndac
che'n Diox dib nzo yéc men no dib nzo lezo' mén. Mdyubdi's ména xal mbez di's ndac
no toloque ndli née ména meéna loo cén che'n di's ndac.

Tre' ndlu' le' Tad Jestis ngue tetac cén che'n mén co' ngo xnii lampr.
(Mr. 4.21-25)

16 Mtetac Jesus tedib di's loo men. Ndxab Jesus loo men:

—Nde niin tedib con' loo gu', ey: Yende ché meén nzo co' ngo xnii thib lampr par tau'
meén loo xnii con thib bald o too men lampr xan' thib lun', ;1é'? Ndxe'leque', mena quetal
lampr gép par tenii lampr loo mén co' ndxdo no men co' ndryo' le'n nydo. Lomisque' ne,
tataa ndxaal gac cén che'n di's ndac par yath yena loo men par tyub xnii yéc meén no par
tyub xnii lezo' meén loo cén che'n Diox. 17 Yende nec thib con' co' nacasloo loo men co'
ne'ryo xo'fte. No yende nec thib con' co' xexte ndli men co' ne'yathte no co' ne'yd'de
loo xnaa.

18 Cona, ngue niin loo gu': Fta' gu' lugar yaa'd di's co' ngue niin loo gu' ndxe' le'n lezo'
gu'. Tac meén co' ndxon ndac cén che'n di's ndac che'n Diox, ména mas tolo gon ndac cén
che'n di's yiloa. Per ndxe'leque', men co' indyalte par tolo gon ména cén che'n di's ndac
che'n Diox, Diox tau' yéc meéna no tau' Diox lezo' mena par gaca loo ména, por derech,
yathla's ména cén che'n di's ndac co' mbin meéna.

Xna' Tad Jestis no myen' huespe' Tad Jestis nde nee mda Tad Jesus.
(Mt. 12.46-50; Mr. 3.31-35)

19 Latha, mzin xna' Jestis no myen' huespe' Jesus co'te' nzo Jesus. Per yende mod bii
gax xna' Jesus no myen' huespe' Jests loo Jesus tant thib meén nziri'. 20 Sya, mbli meéna
avis loo Jests. Ndxab meén:

—Tad, xna' U' no myen' huespe' U' nzi par xis mén ba'. Ndlya's myen' tyoodi's no
myen' U'.

21 Mcab Jesus loo ména. Ndxab Jesus:

—Meén co' ndxaa'd di's co' nac di's ndac che'n Diox no nté'th meén xal ndlu' di'sa, ména
nac xal xnan no nac mena xal huespe'en.

Ante gunii Tad Jests loo mbii no loo nit co' ndxetoo loo lagun, xéega nguled mbii no xéega
nguled ndxetoo nit loo lagun.
(Mt. 8.23-27; Mr. 4.35-41)

22 Ngoc thib con' le'n huiza. Thib huiz Jests ngoo le'n thib yooyaa con myen' xin'
mté'th Jesds. Ndxab Jests loo myen":

—Nda na' tedib lad ro lagun ba'.

Mtetee myen' yooyaa loo nit. Nda no myen' Jesus. 23 Per lath nda tetee myen' yooyaa
loo lagun, Jests mxen mcal'. Ale mdat Jests. Leque hora ngro' thib mbiidé' loo lagun.
Mtlo mbii, mxit too mbii nit loo lagun. No ngoo mbii nit le'n yooyaa. Ale mzye nit le'n
yooyaa. Casque' ryes ngoc ngue dep yooyaa le'n nit. 24 Sya, jyende myen' izlyo'l, ngua
lo' myen' mcal' loo Jests. Ndxab myen' loo Jesus:

—Tad, blo' U' mcal' loo U'. Yooyaa na' ngue dep le'n nit, yey.

Sya, ngo che Jesus. Gunii Jesus loo mbii no gunii Jests loo nit co' ndxetoo loo lagun.
Texal gunii Jests di'sa, xée ngure mbii no xée ngure nit. 25 Sya, ndxab Jests loo myen'
xin' mté'th Jesus:

—;Maa yalxla's co' ndxap gu' loo Diox no loon, a', ey? Per myen', ale ndxe'leque’,
mzyeb tin'. No ale ante mbui' myen' no ante gunaa myen' loo Jesus. No mnibdi's myen'
loo thib xtaa myen' no loo tedib xtaa myen'. Mbez myen':

—;Ché mbi' nac mbi' ba', yey? Ale ante mnibe' mbi' loo mbii no loo nit, xeée ngure
mbii no xée ngure nit co' ndxetoo ba'.

Tre' ndlu' con che'n thib mbi' che'n laaz meén gadar, mbi' co' ngo xpii ye'rsin' loo.
(Mt. 8.28-34; Mr. 5.1-20)

26 Ngoloa, mzin Jests con myen' xin' mté'th Jesus le'n yeezya' co' nac che'n laaz men
gadar. Yeéezya'a nziri' tedib lad ro laguna. Nziri' yéezya'a loo xnaaleque' loo xyon che'n
laaz meén galile, ne. 27 Texal mbilaa Jestis con myen' loo yooyaa, mbii gax thib mbi' yeez
Gadar loo Jesus. Ndxacle' tiemp ngue no mbi' thib mbii co' nzib ndlau mbi'. Mbiia ngoc
thib baan xpii meextt' co' ngoo loo mbi'. Co'se' nquée mbii mbi'a, che mbi' nque tee mbi'.
Ne' ne' indoo lezo' mbi' yo ban mbi' liz mbi'. Ndxe'leque', co'se' nquée mbii mbi', ndxoo
mbi' le'n pantedén. No ale ndxat mbi' le'n armit co'te' nac pantedén. Tac huax vez nquée
mbii che'n xpii meexti'a loo mbi'. Cona, ntedé' men ya' mbi' no nii mbi' con caden par
ne'ryo'de mbi', ya mbi' pal. Per co'se' nquée mbii che'n xpii meexti'a mbi', ale ncho' mbi'
caden con fuerz co' ndxap mbi' co' ndli xpii meext' loo mbi'. No ndli xpii meexu' nque'
mbi' carre par nda mbi' co'te' nagan. 28 Co'se' gunee mbi' Jesus, xpii meexti'a mbli mdub
xib mbi' loo Jesuis. No mbli xpii meexu' ngrozee yii no ngrozee den mbi'. Ndxab mbi' loo
Jesus:

—;Chonon ngue go U' x{ U' loo cuent cén chenen, Jesus, xgan' Diox, co' iiibe' loo
ryethe con', a'? Na'ben loo U', ne'tetiide U' arid daa, Tad.

29 Xpii meext' mbli tataa ndxab mbi' loo Jesus tac Jests ngue fiibe' loo xpii meexu' par
ryo xpi meexu' loo mbi'. 30Jestis mnibdi's loo mbi'. Ndxab Jesus:

—;Ché leel, a"?

Per xpii meexu' co' nzo loo mbi' mbli par ndxab mbi'":

—Daa lee Legidn.

Tataa mod ndxab mbi' loo Jesus tac thib baan ngoc xpii meext' co' ngoo loo mbi'a.
31 Sya, thidte ngoc rye xpii meexu'a. Mna'b xpii meexti'a loo Jesus par ne'cobiide Jests
xpii meexu' le'n ye'rbiil. 32 Gaxte tya nzi tee yuhua thib partid nguch cho thib yii. Rye
xpii meexti'a mna'b loo Jesus la' Jests yoo xpii meexu'a loo nguch. Jestis mda' lugar
loo xpii meextt' par ngoo xpii meexu'a loo nguch. 33 Le' sya, ngro' rye xpii meext'a loo
mbi'a. No ngoo rye xpii meexu'a loo partid nguch co' nzi tee yuhua cho yiia. Ale angnziri'
nguch, mque' nguch carre. Ale mbyuub nguch, ngulaa nguch le'n lagun. Ryete nguch
nguap nit. Nguth rye nguch.

34 Co'se' gunee mén co' ngue queno ngucha le' nguch mbytub le'n lagun, mquée nit
yéc nguch, ngudp nguch nit loo lagun, ante mzyeb ména. Mque' meéna carre. Ngua ta'
mena cuent loo men yéez. No ngua ta' mena cuentaloo meén co' nzi tee par huan. 35Ngro'
men yeeza par ya tee hui' men con' co' ngoc loo nguch. Co'se' mzin meén co'te' nzo Jesus,
mzyal men mbi' co' ngoo xpii meextt' looa. Ngro'le' xpii meextt' loo mbi'. Mdub mbi' loo
Jests. Noc xable' mbi'. No ndxe'sleque' mbi' mdub mbi'. Ale ryete ména mzyeb gunee
meéna mbi'. 36 Mén co' gunée x4 mod ngro xpii meext' loo mbi', meéna mda' cuent loo rye
meén co' mbi'tha x4 mod mblo' Jests rye xpii meext' loo mbi'. 37 Sya, rye men yeezya'
che'n laaz meén gadar mtlo mna'b loo Jestis mas huen ryo' Jesus tya tac anze'f mzyeb
meéna gunee mena con' mbli Jests loo mbi' co' mque no xpii meexti'a. Sya, ngoo Jesus
loo yooyaa. Mbii Jesus tya. 38 Le' mbi' co' ngro xpii meexu' looa na, nalyat mde'b ro mbi'.
Mna'b mbi' loo Jesus ta' Jesus lugar loo mbi' par ya no mbi' Jests. Per Jesus ne'ndalta.
Mnibe' Jests loo mbi' mas huen yan' mbi'. No ndxab Jests loo mbi":

39 —Aa'a. Bere byaa par lizl. No fta' cuent loo mén ryethe con' mbli no Diox luu.
Pues mxen mbi' ned. Ndyaa mbi'. No mda' mbi' cuent loo chol men dib le'n yeezpe'
mbi' cén che'n con' co' mbli Jesus loo mbi'.

Tré' ndlu' con che'n thib rsap Jair no con che'n thib xa'got co' mbii gax loo Tad Jests par ante
mbuaal xa'gota ro xab Tad Jesus.
(Mt. 9.18-26; Mr. 5.21-43)

40Co'se' mbere Jesus, mzin Jesus tedib lad ro leque laguna, ryete meén mdyac lezo' mzin
Jesus tedib vez tac ryete meéna nzi bed ye'th Jests. 4! Latha, mzin thib mbi' co' ngro' lee
Jair co' ngoc jef che'n thib sinagog loo Jests. Texal mzin mbi' loo Jests, mdub xib mbi'
loo Jests. Nalyat mde'b ro mbi', mna'b mbi' loo Jesus par ya Jests liz mbi'. 42 Tac mbi'
ngue no thidte mza' co' nac rsap mbi'. No pente nzo mza' si' pchop lin' no maste. No
nqueltaa nax tin liz mza'. No texal mxen Jesus ned, nda no Jests mbi' par ned liz mbi',
ndoo nque huax menléy' xis Jests axta ndi' ména Jesus tant huax mena.

43 Lath rye mena ngo thib xa'got. Xa'gota ndxacle' si' fchop lin' ndyac len thib yfiz
co' ngoc yfiz ndlyath ren. Ya mbryele' rye con' mque no prob xa'gota. Mtho' xa'gota
ryethe con' co' mque no prob xa'gota par ngro' tmi mdix xa'gota loo doctor por remed
co' mbli doctor xa'. Per ne' doctor no ne' meén co' ndli remed crioll ne'nglide gan nteyac
meéna xa'gota. 44 Lath nda Jesus liz Jair con rye meéna, xex xex mbii gax xa'gota loo Jests
par ned xis Jestis. Tac mbli xa'gota xtliuz chele xa' ante gaal ro xab Jests yac xa'. No
tataaque' mbli xa'. Ante mbuaal xa' ro xab Jesus. Chaa, mbyau' loo yfiz ndlyath rena.

45 Sya, mnibdi's Jests loo men co' nda no Jesus loo ned. Ndxab Jesus:

—;Ché gu' mbuaal daa, ', ey?

Ryete mena mcab. Ndxab mena:

—Nec thib nu' ne'ngaalte U'.

Pedr mcab. Ndxab Pedr con myen' xtaa Pedr loo Jesus:

—Maistr, jché' ifieede U' men nzi chep U' rye lad no ndi' men U' rye lad? No mbez U":
.Ché gu' mbuaal daa, a', ey?

46 Jestis ndxab loo Pedr:

—Nzoque' thib mén co' mbuaal daa, Pedr. Ména mbuaal daa dib nzo yéc ména no dib
nzo lezo' ména par mteyaquen mena. Tac mden'en le'n lezon le' Diox mteyac thib men
por cén che'n con' roo no con' xén co' nzo la's niin no co' nzo la's yan.

47Co'se' nee xa'gota yende mod ga's xa'gota loo Jesus le' xa'gota nac xa' co' mbuaal ro
xab Jesus par yac xa', ante mxi'th xa'. Mbii gax xa'loo Jestis. Mdub xib xa' loo Jests. Mblo
ro xa'gota loo Jesus loo ryete ména con' mbli xa'gota no x4 mod, chaa, mbyac xa'gota
loo yiiz ndlyath ren. 48 Jests ndxab loo xa'gota:

—Rsap, yfiz co' mque nol mteyaclen tac ltu ngola'sque' loon no loo cén chenen.
Nabe'ste byaa, ndee. Diox mtu'le' no mtalle' Diox ryethe con' ye'rsin' le'n lezo'l, ndee.

49 Be' ngue toodi's no Jesus xa'gota, mzin thib xa' guliz Jair co' ngoc jef che'n thib
sinagog. Ndxab xa'a loo Jair:

—L4'a. Ya ne'tolode li xol Maistr. Rsapl ngolole' mtin liz.

50 Co'se' mbin Jesus di's co' ndxab mbi' guliz Jair loo Jair, Jests ndxab loo Jair:

—L4'a, Jair. Ne'zyebtel. Ante gola's loon. Rsapl ryo xban no yac rsapl.

51 Co'se' mzin Jesus liz Jair, Jests ne'ngla'de ngodo nec thib meén con Jesus le'n nyoo.
Ante Pedr, no Cob, no Juan, no xud mza', no xna' mza' ngoo le'n nydo con Jesus co'te'
nzo'f mza' loo mes. 52 Ryete men guliz co' nzo le'n nyodo co'te' nzo'f mza' loo mes, nzi
yén' no nzi bez yeée yath por mza' co' nguth co' nzo'f loo mes. Per Jesus ndxab loo mena:

—Ne'gdn'te gu', ey. Part cén chenen, mza' ba' ne'ngathte thidtene. Loon nac mza' ba'
xal thib mza' co' nax yat.

53 Per co'se' mbin ména tataa ndxab Jesus, ale mxiis no ména Jesus tac mena nonque'
no naneeque' mena le' mza' nguthque'. 54 Sya, mxen Jesus ya' mza'. Cabii ndxab Jesus
loo mza":

—Mza', goo che, ey.

55 Sya, ngro xban mza'. Leque hora, ngo che mza'. Jestis mnibe' loo xna' mza' no loo
xud mza'. Ndxab Jesus:

—Fta' gu' con' hua mza', ey.

56 Xud mza' no xna' mza' ante mbui' no ante gunaa loo con' co' mbli Jesus loo mza'.

Ngoloa, mnibe' Jests loo xud mza' no loo xna' mza'. Ndxab Jesus:

—Yende ché gabte gu' loo mén cén che'n con' mblin loo mza' ba'.

9

Tad Jesus mtel' rye si' fchop myen' xin' mté'th Tad Jesus par nda te'th myen' con che'n di's
ndac no cén che'n Tad Jesus loo mén.
(Mt. 10.5-15; Mr. 6.7-13)

1 Ngoloa, mbli Jesus par thidte mqueltaa ryete si' fchop myen' xin' mté'th Jesus loo
Jesus. Mnibe' Jests loo myen'. No mbli Jests le' myen' ngdp con' roo con' xén la's nii
myen' no la's ya' myen' par tataa mod ya lo' myen' rye xpii che'n meexu' co' nzo loo
men no par teyac myen' chol men yfiz co' ndyac len chol yiiz. 2 Mtel' Jesis myen' par ya
que tee myen' huax yéezya' par te'th myen' no par co myen' yalban cén che'n di's ndac
che'n Diox x4 mod ndlya's Diox fiibe'pe' Diox loo mén. No mtel' Jestis myen' par teyac
myen' men yfiz. 3Ndxab Jests loo myen":

—Yende con' hue' gu' co'se' tyoo gu' ned. Ne'hue'de gu' yaaga gu'. Ne'hue'de gu'
morral gu'. Ne'hue'de gu' lua' gu'. Ne'hue'de gu' tmi. Ne'hue'de gu' tedib ned xab gu'
co' goc gu'. Ante co' nocte gu' ba' be' gu'.

4 Ndxab Jesus loo myen', ne: Chol liz mén co'te' yoo gu' par cued gu' tya, cued gu' liz
mena axta zin huiz bii gu' le'n yeeza. 5No chol yeez co'te' ne'tyalte men yoo gu' no cued
gu' yeeza pld huiz, ryo' gu' yéeza no zib gu' yooya's co' ndoo nii gu'. Le' sya, co'se' ngue
zib gu' yooya's co' ndoo nii gu'a o co' ndoo nii pantalén gu', con'a nee di's, yan' con' co'
mbli men loo gu'a cén che'n Diox co'se' tyub rez c6n che'n men dib athu loo izlyo' co'se'
gac huiz tub rez Diox cén che'n men.

6Ngro' myen'. Mxen myen' ned, nda myen'. Ngua que tee myen' huax yeezya'. Mque
tee go myen' yalban cén che'n di's ndac che'n Diox. No mque tee teyac myen' meén yfiz
rye ned mque tee myen'.

Tré' ndlu' no nda' cuent xd mod nguth Juan Bautist.
(Mt. 14.1-12; Mr. 6.14-29)

7Per mbi' co' lée Herod co' ngdc gobernador tiempa mbin cén che'n rye con' co' nde
teele' mbli Jesus. Per jprob Herod izlyo'! Axta ne' ne' fiee Herod ché ro gon Herod cén
che'n Jesuds. Tac ndxep meén mbez peser Jests nac Juan Bautist co' ngro xban lath meén
nguth co' ngue tee li con'a. 8 Le' taamas men na, mbez: Peser Lii co' mde'th di's co' ndxab
Diox nac xa' co' ngro xo'f loo mén. Taamas mén mbez: Peser nzo ché meéngool co' mde'th
di's co' ndxab Diox péla nac meén co' ngro xban. ° Per Herod mbez loo mén:

—iMaa yob yéc gu', na! Con que yub daa mnibe' loo solndad par ngua teche solndad
yéc Juan con thib spad le'n lezi'f. Per mbi'a, ;ché mbi' nac mbi' co' nda' mén cuent loon
le' mbi'a anze'f thib con' ngue tee li, sya?

Mcab ména:

—Ne no. Ne'neede nu' ché mbi' nac mbi'a, cara.

No anze'f mguen lezo' Herod, mblya's Herod fiee Herod Jesus.

Tad Jestis mteyar' ga'y pan no chop mbéel par nduhua ga'y mil ménbi' axta pléthe. Indxoode
cuent cén che'n meéngot no cén che'n myen' bix co' nduhua hora.
(Mt. 14.13-21; Mr. 6.30-44; Jn. 6.1-14)

10 Ndxac pla huiz ngoc con'a, mbere myen' xin' mté'th Jesis co' ngua te'th di's cén
che'n Jests. Ndye'th myen' ned ngua myen'. Mda' myen' cuent loo Jests con' mbli myen'
ned ngua myen'. Ngolo mda' myen' cuenta loo Jesus, mbe' Jestis myen'. Nda no myen'
Jests thib lad gaxte ro yeéez co' lée Betsaid. 11 Co'se' mbin meén le' Jests nda par neda,

mdoo nque meén xis Jesis. Mdyac lezo' Jestis ngure no mena Jesus. Mdoodi's Jesus loo
meéna con che'n x4 mod ndlya's Diox fiibe'pe' Diox loo men. No mteyacque' Jesiis men
yliz.

12Co'se' nde zele' izlyo' huiza, ryete si' fchop myen' xin' mté'th Jesus co' mtel' Jests
co' ndxe' di's che'n Jesus, mbii gax myen' loo Jests. Ndxab myen' loo Jesus:

—Tad, co'se' yilo tyoodi's U' loo men ba', gunii U' Diox loo men par bii men, no par
ya li mén descans, no par ya cua'n men con' hua men le'n lath yeez ba', no ya cua'n men
con' hua men liz mén co'te' nac ranch gaxte. Tac co'te' nziri' na' ndxe' yende cén nac
par hua mén tre'.

13 Jestis ndxab loo myen':

—Fta' gu' con' par hua men ba'.

Myen' mcab. Ndxab myen' loo Jesus:

—Ingue node nu' huax pan. Pente ngue no nu' ga'y pan no chop mbeel. jPa gaal co'
ngue note nu' ndxe' par hua men ba'l Thuaque' men chele' nu' ya ti' pan par hua rye
men.

14 Per ne'que' ga'y mil ante meénbi' co' ngure tya. Xa' mengot no xa' myen' bix.
Indxdode cuent méngot no myen' bix co' nduhua. Jests ndxab loo myen' xin' mté'th
Jesus:

—Bnibe' gu' loo meén par tyub men. No tyub thib thib tant meén co' ne' cho' psi' cho'
psi' men.

15 Tataa mnibe' myen' xin' mté'th Jesus loo men par tyub ryete mena. 1¢ Sya, mxen
Jesus ga'y pana no chop mbeela. Mbui' Jesus loo bé'. Ndxab Jesus loo Diox:

—iAy, Dio's! Diox quix U', Diox, por pan ndxe' no mbeel ndxe'.

Sya, mchi'x Jests pana no mbeela. Mda' Jestis pana no mbeela loo myen' xin' mté'th
Jesus par li'th myen' pana no mbeela loo meén co' nziri'a. 17 Nix nduhua ryete meéna axta
pléthe. Mzye lezo' mena. Ngolo nduhua rye mena axta pléthe, mse myen' xin' mté'th
Jesus si' fchop cardor pan no mbeel co' mbyan' xo'f loo pan no mbeel co' mbyar'.

Mon Pedr mblo ro loo Tad Jests le' Tad Jestis nac leque yub Crist.
(Mt. 16.13-19; Mr. 8.27-29)

18 Thib vez co'se' ngue bez Jests Diox thib lad, no thidte ngure no myen' xin' mté'th
Jesus con Jesus tya, ngolo ngurez Jesus Diox, mnibdi's Jesus loo myen' xin' mté'th Jesus.
Ndxab Jesus:

—;Ché' nzo cén ndxon gu' ché mbez meén nac daa, a'?

19 Myen' mcab. Ndxab myen' loo Jesus:

—Nu' ndxon le' ndxep meén mbez le' U' nac Juan Bautist. Le' taandxep mén na, mbez
le' U' nac Lii. No nzore' taandxep men co' mbez le' U' nac xa'gool co' ngo pdla, xa'gool
co' mde'th di's co' ndxab Diox. Mbez men: Peser U' nac thib xa'goola co' ngro xban.

20 Sya, mnibdi's Jests loo myen'. Ndxab Jesus:

—;Gu',a'? ;Ché mbez gu' nac daa?

Pedr ndxab loo Jesus:

—U" nac Crist co' Diox mtel' loo izlyo' ndxe', co' nee di's, le' Diox mxo'f zin' loo U' par
t{' no laa U' men loo con' ryes.

Ndxab Jesus loo Pedr:

—Licque' nac co' ngolo guneel ba', Pedr. Yende cén niin lool.

Tad Jests ngue ta' cuent loo myen' xin' mté'th Tad Jesus le' Tad Jestis gathque'.
(Mt. 16.20-28; Mr. 8.30—9.1)
21Sya, Jesus mnibe' yeepe' loo myen' xin' mté'th Jests yende ché loo gab myen' con'a.
22Ndxab Jesus loo myen', ne:
—Daa co' mbal ydal loo izlyo' xalque' ndxaal chol meén, anze'f tyactii daa. Ryete
mengool, no men co' nac jef co' mas fiibe' loo rye nguley', no meén co' nac maistr co'
ndlu' cén che'n ley co' mxo'f Moisés loo men nacidn Israel, ména té'b daa thib lad no ca

di's ména cén chenen. Yiloa, fiibe' mena le' taamas men guth daa. Per co'se' yilo son
huiz mbeth mena daa, daa ryo xban.

23 Ngoloa, ndxab Jesus loo rye men tedib vez:

—Chele' ché gu' ndlya's que tee noque' gu' daa ned ngue tee'en, bld'ya' gu' rye con'
ndxap gu' no byathla's gu' con' co' ndxap gu'. No atate huiz fteche ftexyath gu' xttuz gu'
no lezo' gu' par fiee gu' fieene' ché' xec gu' tyoo nque gu' xisen co'se' li men ngoc nguaal
con' loo gu' por cén chenen. 24 Tac men co' ante ndoo lezo' ndxath ndxey' no ndxath
ndlyux mén par que no men che'npe' meén loo izlyo' ndxe', loo ména ne'ta'de Diox lugar
ban ména thidtene loo Diox. Per mén co' la'ya' ryethe con' co' nac yalndac che'npe' men
co' gac men li meén gan loo izlyo' ndxe' por cén chenen, loo mena ta' Diox lugar yoo ban
no meéna Diox thidtene yiloa. 2> Nde niin thib con' loo gu': ;Cén li thib mbi' gan no ché
yalndac gac loo thib mbi' chele' mbi' li gan gac che'npe' mbi' dib athu izlyo', chele' mbi'
tataa mod li par caba loo mbi' ryo xa' mbi' loo Diox thidtene yiloa? Yende cén li mbi' gan
chele' mbi' li tataa, ;1é'? 26 Tolo ndxab Jesus loo rye men: Chele' ché gu' thyon loo cén
chenen no thyon gu' por cén che'n di's ndac co' ngon yalban, daa co' mbal ydal loo izlyo'
xalque' ndxdaal chol meén, daa, ne, thyon por cén che'n gu' co'se' gal fiibe'en loo izlyo' xal
thib rey yiloa. Huiza gac con' roo con' xén che'n xuden Diox loon. No gac con' roo con'
xen loon por cdn che'n angl natd'. 27 Licpe' ba'i, daa nii loo gu': Nzo ndxep gu' co' nzo
lath na' ndxe'. Gu' ne'gathte ndoore' hui' gu' co'se' tlo Diox, fiibe'pe' Diox loo men loo
izlyo' ndxe'.

Tad Jestis mzye' loo loo Pedr, no loo Cob, no loo Juan.
(Mt. 17.1-8; Mr. 9.2-8)

28 Co'se' ngolo nguri'th xon huiz mdoodi's Jests di'sa, ngoc thib con'. Jests mxen
ned. Nda Jesus loo thib yii par cuez Jesus Diox tya. Mbe' Jesus Pedr, no Cob, no Juan.
29 Lath ngue bez Jesus Diox, mzye' loo loo Jesuis. No angndoo Jesus mquée xnii loo Jesus.
Le' xab Jesus na, ante nagus beelleque' gunaa. 30 Lath xtau'a, mbyu' loo chop xa'bi' co'
ndoo toodi's no Jesus loo Jests. Ryop xa'bi'a ngdc Moisés no Lii. 31 Co'se' mxyo'f loo
ryop xa'a loo Jesus, angnziri' xa' mquée xnii tin' loo ryop xa'bi'a. No ndxaa'd beel lad
xa'. No mdoodi's no ryop xa'bi'a Jests cén che'n x4 mod gath Jesus le'n ciuda Jerusalén.
32Nde nxon', Pedr con taachop myen' co' ngoc xtaa Pedra, ale nde mcal' loo myen' nziri'
myen'. Mxen mcal' myen'. Pente mxec myen' mdub naa myen'. Lath ngue toodi's Jests
con Moisés ryop Lii, gunée myen' mquée xnii loo Jests no loo Moisés ryop Lii. 33 Co'se'
mbii Moisés ryop Lii, ldth nda quée ryop Moisés Lii loo bé' loo Jests, Pedr ndxab loo Jesus:

—Maistr, anze'f huen nacanzona' tré'. ;Xa nee U'? Nu' ndlya's toxcua' nu' son ramad
par ta'i xcal. Thiba par cal U'. Tediba par cal Moisés. No tediba par cal Lii.

iProb Pedr izlyo'! Leque Pedr ne'fieede no ne'ta'de Pedr cuent cén ngue toodi's Pedr.
34 Lath be' ngue toodi's no Pedr Jesus, chaa, ngulaa thib beu loo yiia. Mtau' beu loo
myen'. Litha, anze'f mzyeb Pedr con taachop myen' xtaa Pedr co'se' gunée myen' nzo
myen' le'n beu. 35 Leque hora, mbyen thib di's le'n beu co' mbez:

—Mbi' ndxe' nac xgan'pe' daa co' anze'f ngudloon no lezon. Bin gu' ro mbi'.

36 Co'se' ngolo mbyen di'sa le'n beu, chaa, nguat beu. Gunée myen' thidte Jesus ndoo.
Per yende ché ngabte myen' loo Jestis. No ne' ne' yen cén ngab myen' cén che'n con'
gunee myen'a loo men.

Tad Jestis mblo' thib xpii ye'rsin' loo thib mbyoo.
(Mt. 17.14-21; Mr. 9.14-29)

37 Tedib huiz co' nde nque co'se' ngulaa tuub Jesds con yon myen' xin' mté'th Jesus loo
yiia, huax men ngro' le'n rye yeez co' nziri' gax par ngua sal' mena Jests. 38 Lath meéna
nzo thib mbi'. Cabii ndxab mbi' loo Jesus:

—Maistr, bli U' favor hui' U' cén ndyac mbyoo daa ndxe'. Mbyoo thidte nac mbi' loon
co' ngue non. 39 Anze'f nquée mbii che'n xpii ye'rsin' mbyoo. Co'se' nquée mbii mbyoo,
angndoo mbyoo, mbez yeée mbyoo. No ncuau mbyoo. Ndryo' rsi'f fsin' ro mbyoo. Anze'f

ntetii mbiia mbyoo co'se' nquée mbii che'n xpii ye'rsin' mbyoo. 4° Tolo ndxab mbi' loo
Jesus:

—Daa mna'b loo myen' xin' mté'th U' par co' myen' xin' mté'th U' xpii loo mbyoo daa
ndxe'. Per ne'ngacte myen' ngo' myen' xpii loo mbyoo.

41Jestis mbere ndxab loo myen' xin' mté'th Jesus:

—iAa, myen' co' thidteneque' indxela'ste! ;Chonon susque' naad gu' no nguud gu',
yey? ;Axta pdl naquinque' tolo go non gu' no axta pdl naquinque' tolo xequen con gu',
15

Le' loo xud mbyodoa na, ndxab Jesus:

—Huaa xi xgan'l. Yi'th xgan'l ndxe', t4.

42 Per co'se' mbii gax mbyoo loo Jesus, xpii ye'rsin'a mbli mquée mbii mbyoo. Ngulaa
mbyoo loo yoo. No mbli xpii ye'rsin'a mquée mbii yfiz enferesi mbyoo loo Jesus. Per
ante gunii Jesus loo xpii ye'rsin'a, ngro xpii loo mbyoo. Mteyac Jesis mbyoo.

Sya, ndxab Jesus loo xud mbyoo:

—Mbyoo ltiu ndxe'. Ngro'le' xpii ye'rsin' loo mbyoo.

43 Ryete men co' nziri' tya, ante mbui' ména no ante gunaa meéna cén che'n con' roo
no con' xen co' mbli Diox loo mbyooa.

Tad Jestis mbere ngue ta' cuent loo myen' xin' mté'th Tad Jests xd mod gathque' Tad Jesus.
(Mt. 17.22-23; Mr. 9.30-32)

Lath ngiii' mena no fiaa meéna cén che'n con' ngue li Jests loo mbydoa, Jests ndxab
loo myen' xin' mté'th Jesus:

44 —Bin gu' di's co' nde niin loo gu' ndxe' co' huenleque'. No ne'yathla'ste gu' di's
ndxe'. Daa co' mbal ydal loo izlyo' xalque' ndxaal chol men, le' men ta'xt' daa loo men
co' ndlya's guthxu' daa.

45Per myen' xin' mté'th Jesds ne'nda'de cuent cén nee di's co' ndxab Jests loo myen'a.
Ale mbyau' xtiuz myen' par ne'nda'de myen' cuent cén nee di'sa. No ne'ngoode valor
loo myen' par ngna'b myen' loo Jests nda' Jests cuent loo myen' cén che'n di'sa tac
mzyeb myen'. Thiba con' ndxe'.

Myen' xin' mté'th Tad Jests nzi toodi's. Mbez myen'": ;Ché na' gac co' mds fiibe' loo xtaa na'
yiloa, a'?
(Mt. 18.1-5; Mr. 9.33-37)

46 Le' tediba na, angnziri' myen' xin' mté'th Jesds, mbye'th xttiuz yéc myen'. Mdoodi's
myen' loo xtaa myen' cén che'n ché myen' gac co' més fiibe' loo xtaa myen'. 47 Jests
nonque' no nda'que' Jests cuent cén che'n xtliuz myen' co' nzi li myen' xtuuz. Sya,
mxen Jesus thib mbedbi' chu'th. Mdub Jests mbedbi' chu'tha loo xab Jests loo myen'
xin' mté'th Jesus.

48 Jesus ndxab loo myen' xin' mté'th Jesus:

—Chol gu' co' ndli cas loo chol myen' bix xal mbedbi' chu'th ndxé' xal nac di's co'
mté'thle' gu' loon, le' sya, ndxaca loo gu' le' gu' ndlique' cas daa, ne. Chele' gu' ndlique'
cas daa, gu' ngue lique' cas loo xa' co' mtel' daa. Le' gu' co' gac més be'the lath gu' na,
gu'a gac xa' co' mas fiibe' lath gu'.

Tad Jesuis ndxab loo Juan: Mén co' indxecloode fiée na', ména nda' lad che'n na'.
(Mr. 9.38-40)

491 ¢' sya, ndxab Juan loo Jesus:

—Maistr, nu' gunee le' thib mbi' ngo' xpii ye'rsin' loo mén. Ante mbez mbi' lee U',
ndryo xpii ye'rsin'a loo men. Per nu' ne'tolode ngla' ngli mbi'i tac ingue que tee node
mbi' na'.

50 Jestis ndxab loo Juan:

—La' gu' tolo li mbi'i. Tac men co' inacte ngolo ngola's na', ména nda' lad che'n na'.

Tad Jestis mbyoo Cob no Juan.

51Co'se' nee Jesus nde zin' gaxle' tiemp bii Jesus loo izlyo' ndxe' no yap Jests loo bé'
tedib vez, mbli Jesds ryes no ngo valor loo Jests. Mxen Jesus ned. Nda Jesus par ned
ciuda Jerusalén. 52Jesus mtel' ner myen' par ngua myen' thib yeez chu'th che'n laaz
meén samari par ya cua'n myen' lugar co'te' cued Jests con myen' xin' mté'th Jesus yél'a.
53 Per meén samaritan ne'ndalte nda' meén lugar par cued Jesis con myen' xin' mté'th
Jesus le'n yeez Samari yél'a. Tac fiee ména le' Jests sangnde ri'th le'n yeezya' che'n laaz
men samari par zin Jesus ciuda Jerusalén. 54 Co'se' fiee Cob no Juan, co' nac xin' mté'th
Jesus ne'tyalte ména ta' mena lugar par cued no Jestis myen' tya, ndxab myen' loo Jesus:

—Tad, ;jxdnee U'? ;Ché' ndlya's U' le' nu' fiibe' par lyaa quii beel loo bé' par lyux men
ndxe' xal mbli Lii co' mde'th di's co' ndxab Diox loo mén pdla, ca'?

55 Jesuis xee mbui' loo ryop myen'. No mbyoo Jests myen'. Ndxab Jests loo myen'":

—jAa que naxén gu'se! Gu' ne'ta'de cuent no ne'fieede gu' ché loo xpii nzo loo gu'.
56 Daa co' mbal yaal loo izlyo' xalque' ndxaal chol men, daa ne'ngalte par teluxen men.
Ndxe'leque', daa ndal par teld'en men loo con' ryes.

Sya, tolo mdoo myen' ned. Nda myen' con Jests. Nda no myen' Jesus tedib yeez.

Tré' ndlu' con che'n men co' mdyal ndoo nque xis Tad Jests.
(Mt. 8.19-22)

57 Lath ndoo Jests ned nda Jests con myen' xin' mté'th Jesus, ngro' thib mbi' liz mbi'
ro ned. Ndxab mbi' loo Jesus:

—Tad, na, ne, ndlyaz ga non U' pal co'te' ya U'.

58 Jestis mcab loo mbi'. Ndxab Jesus:

—Hui' nexa. Mbe'th ngue no quée lyo' co'te' nac liz mbe'th. Le' mbin bé' na, ngue no
xyon mbin co'te' ndxat mbin. Le' daa co' mbal yaal loo izlyo' xalque' ndxdal chol meén,
ingue noden lizen co'te' gaten par ryo xcuen chu'th laden.

59 Ndxab Jesus loo tedib mbi":

—Ftoo nque xisen. Nda na'.

Per mbi' ndxab loo Jesus:

—Tad, fta' thib tiemp loon ner ga casen xuden co' ngolo nguth. Yiloa, sya, nda na'.

60 Jestis mcab loo mbi'a. Ndxab Jesus:

—Hui' nexa. Men co' ne'tyalte yila's loo cén chenen, ména nac xal men nguth loon.
La'a ya ca's men guliz ltu thebol xud ltiu co' nguth. Per ndxe'leque’, ltu ya te'th no col
yalban cén che'n di's ndac loo meén xa mod ndlya's Diox fiibe'pe' Diox loo men.

61 Ndxab tedib mbi' loo Jesus, ne:

—Tad, daa too nque xis U', ne. Per fta' U' thib tiemp loon par ga niin Diox loo men
gulizen.

62 Per ale ndxab Jesus loo mbi':

—Hui' nexa. Daa nde nii thib con' lool: Le' thib mbi' ndyen yaarad no ngue gan' mbi'
yoo con ngon. No lath ngue gan' mbi' yoo con ngon, chaa, mbui' mbi' par ned xis mbi'
par fiee mbi' fieene' ché' nali nac surc co' ngue que' mbi'. Latha, chaa, mcan' yaarad thib
lad le'n surc. Ya ne'ngro'de nali surc mbi'. Lomisque' mod ne, meén co' tlo li con' co'
fibe'en loo men no yiloa mas li ména cas loo cén che'n taamas men leque li ména cas
loo c¢én chenen, mena yende ché juis par fiibe' Diox loo ména par ya xo'f zin' ména con'
co' iiibe' Diox loo ména.

10

Tad Jestis ngue tel' ayon psi' mén par ya te'th mén no ya lo mén yalban cén che'n di's ndac no
cén che'n Tad Jestuis loo mén.

1 Ngolo mdoodi's Tad Jesus di'sa loo mena, Tad Jesds mcui ayon psi' mén. No mtel'
Tad Jesus chop chop men par ya ner ména loo Tad Jesus ryete yeez no ryete lugar co'te'
naquin ya Tad Jesus. 2 Ndxab Tad Jesus loo ména:

—Licpe' ba'i, anze'f huax mén nzo co' ndxaal gon cén che'n di's ndac par lya' ménaloo
ryethe con' ryes xal ndlap meén cosech par ne'tyuhuante cosech. Per yende huax men

co' ya lo yalban loo ména. Cona, ngue niin loo gu': Gurez gu' Tad Diox. No guuz gu' loo
Tad Diox tel' Tad Diox mén par ya te'th mén no ya lo men yalban cén che'n di's ndac loo
mena xal co'se' ntel' thib patrén moz par ya ldp moz cosech patrén. 3 Huaa gu' loo meéna.
Hui' gu' nexa. Na ngue tel' gu' par ya gu' loo mena co' nac men nayi' xal thib mbacxil'
co' yub mbii loo mbée par co gu' yalban no te'th gu' cén che'n di's ndac loo men nayi'a.
4 Lomisque' niin loo gu', ne: Ne'hue'de gu' yex lua' gu'. Ne' ne' hue' gu' billeter gu' co'
ngosua' gu' tmi. Ne'hue'de gu' chop son ned yilid. No maste be' gu' yilid co' ngue tee
ni gu' ba'. Ne'lyen'te gu' ned arid par nii gu' Diox loo chol meén co' ndoo ned. 5Co'se'
yoo gu' chol liz mén, ner gunii gu' Diox loo mén. No gab gu' loo mén guliza: Nu' ndlya's
nagal yo lezo' gu' loo Diox. ¢ No chele' liz men co'te' cued gu'a nac meén co' nagal nzo
lezo' loo xtaa men no nziri' meéna rye nda men no rye ndye'th men con xtaa meén co'se'
fii gu' Diox co' nac di's ndac loo ména no huen yan' lezo' mena con gu', cued gu' lizmena
sya. Nacquele' mena, inagalte nzo lezo' mena con xtaa ména no inzide rye nda no rye
ndye'th meéna lath xtaa ména co'se' ngue nii gu' Diox loo ména, sya, ne'tyalte mena nii
mena Diox loo gu'. Ne'cuedte gu' liz ména. 7 Nacquele' mena huen nzo lezo' fiee mena
gu' na, cued gu' liz mena no yan' gu' liz ména. Hua gu' no gu gu' con' co' cuec meéna loo
gu' tac thib men co' ngue li zin' ndxap derech hua men no gu meén por zin' co' ngue li
meéna. Cona, ngue niin loo gu': Ne'que teede gu' liz por lizmén yeeza. 8Co'se' zin gu' chol
yeez no ta' ména lugar yoo gu' yeeza, hua gu' no gu gu' con' cuec meéna loo gu'. 9 Fteyac
gu' men yfiiz co' nzo yeéeza. No fta' gu' cuent loo meéna nde zin' gaxle' co'se' Diox fiibe'pe'
loo ména. 19 Per chele' gu' yoo le'n thib yeez co'te' ne'tyalte men yeeza ta' mena lugar
par yoo gu' yeéeza, gro' gu' par ned no alanleque' gab gu' loo ména loo xnaa: ! Yende
cén lii, cara. Axta yooya's co' nac che'n liz gu' no co' nac che'n laaz gu' co' mquée nii
nu', no co' mquée nii cazon nu', zib nu' loo gu' co' cab loo Diox cén che'n gu' ba' co'se'
tub rez Diox cén che'n gu'. No ndlya's nu' le' gu' non no ta' gu' cuent co' huenleque' nde
zin' gaxle' huiz co'se' gac huiz co' ndlya's Diox fiibe'pe' Diox loo gu'. 12 Cona, ngue niin
loo gu'": Co'se' gac huiz co'se' tub rez Diox cén che'n men, huiza gac més yaltii loo men
yeeza leque loo mén ciuda Sodom.

Tré' ndlu' cén che'n meén yéez co' ne'ndalte ngon con che'n Tad Jesus.
(Mt. 11.20-24)

13 Ay, prob gu' izlyo', men yeez Corazin. No prob gu' izlyo', men yeez Betsaid. Tac
chele' loo meén ciuda Tir no loo men ciuda Sidén ngac yalguzye' co' ngoc loo gu'a, ne'
pdl mtlo ngalaa yéc meéna no ngalaa lezo' ména par ngse' mena mod co' ngdp mena por
xquin mena no por xtol ména. No nglu' meéna le' ména nxi yéc no nxi lezo' meéna. Sya,
ngaca loo ména xal men co' ndxoc dib ndoote lar' nagat, co' nee di's, anze'f nxi lezo'
meéna. 14 Per nalle', hui' gu' nexa. Mds yaltli gac loo gu', mén yeez Corazin no loo gu'
meén yeez Betsaid, co'se' gac huiz co'se' tub rez Diox c6n che'n meén leque loo meén ciuda
Tir no loo men ciuda Sidén. 1> Le' gu' na, men yéez Capernaum, ;ché' ngue li gu' cuent
no ché' ndxela's gu' le' gu' yoo loo bé', ca'? Yende xaa. Ndxe'leque', gu' lyaa loo quii no
loo beéel co' nac ye'rbiil co'te' yoo meén, meén co' Diox co' xa' loo Diox yiloa.

16 Meén co' gon di's co' tyoodi's gu', meéna gon di's co' tyoodizen loo men. Le' men co'
te'b gu' no men co' chep di's gu', mena te'b daa no chep di's mena daa, ne. Lomisque'
ne, mén co' te'b daa no meén co' chep di's daa, meéna te'b xa' co' mtel' daa no chep di's
meéna xa' co' mtel' daa.

Tré' ndlu' con che'n xd mod ngua ayon psi' meén co' nguaa no xd mod ndye'th ména.
17Co'se' ndye'th ryete ayon psi' mén co' mtel' Jests loo Jesus, anze'f ndyac lezo' mena
co'se' mbere meéna, ndye'th ména. Ndxab meéna loo Jesus:
—Tad, axta xpii che'n meext' mbin ro nu' co'se' mbez nu' lée U'.
18 Jesuis ndxab loo meéna:
—Aa. Huenque' gunee gu' ngoc huax con' ned ngua gu'. Per daa masre' con' guneen.
Tac daa gunée co'se' ngro' Mebizya loo bé', ngulaa Mebizya loo izlyo'. Ngulaa Mebizya



SAN LUCAS 10:19 151 SAN LUCAS 10:29

loo izlyo' xal thib beel gundi. 19 Daa mnibe' loo gu' no mblin le' gu' ngdp con' roo no con'
xén la's nii gu' no la's ya' gu' par loo tub gu' loo mbel', no loo tub gu' loo mbacxub, no
par li gu' gan loo Mebizya co' lya's tetii gu'. No ne'gacte nec thib yalquii loo gu' lath gac
con'aloo gu'.

20 Ndxab Jesus loo meéna, ne:

—Ne'tyacte lezo' gu' arid por ndxon xpii ye'rsin' ro gu'. Ndxe'leque', ftac lezo' gu' le'
lée gu' ndub loo libr co' ngue no Diox loo bé'.

Tad Jests anze'f mdyac lezo' loo Diox xal ngua myen' no xal ndye'th myen'.
(Mt. 11.25-27; 13.16-17)

21Leque hora, Xpii Nati' mbli le' Jesus anze'f mdyac lezo' no mxyo'f nde' mxyo'f ndla'
lezo' Jesus. Ndxab Jesus loo Diox:

—Ngue bezen di's roo no di's xén no di's natt' loo U', Pay, tac U' fiibe'pe' loo bé' no
loo izlyo' no nac bé' no izlyo' che'npe' U'. Mds de cona, U' mcasloo c¢én che'n di's ndac
co' ndlu' x4 mod fiibe'pe' U' loo men, loo men co' nde'f di's ndyac ndxac li huax con' no
loo men co' nde'f di's ndyac ndxac ména ndxon mena huax con'. Ndxe'leque', ndlu' U'
con'a loo men co' nac xal myen' bix, co' nee di's, meén co' ne'gacte no co' nac meén co'
lya's té'th. Tataa mbli U'i, Pay, tac tataa gunee lezo' U' li U'i loo mén.

22Ngoloa, ndxab Jesus loo ména, ne:

—Hui' gu' nexa. Niin con' ndxe' loo gu', ne: Diox xuden thidte vez mda' ryethe con'
loon par fiibe'en loo ryethe con'. Yende ché mén nda' cuent no non men ché nac daa,
daa co' nac xgan' Diox. Ndxe'leque', yub Diox co' nac xuden naneei no nona. Lomisque'
ne, yende ché men non ché nac xuden. Ante daa co' nac xgan' Diox xuden non ché nac
xuden. No meén co' yub daa nda' lugar non ché nac xuden, mena non no nanee mena ché
nac xuden, ne.

23 Le' sya, mbui' Jesus loo myen' xin' mté'th Jesus. No ndxab Jesus ante loo myen' xin'
mté'th Jesus:

—Huen nda men, men co' ngue hui' con ngudloope' mén loo con' ndxac lath gu' co'
ndlin. 24 Daa ngue nii loo gu'": Huax men co' mde'th di's co' ndxab Diox no huax meén
co' ngoc rey péla, mena mblya's ngiii' loo con' co' ngue hui' gu' nalle'. Per ne'ngiii'de
meéna loo con' ndxe'. Mblya's mena ngdn mena cén che'n con' co' ndxon gu' nalle', ne,
per ne'ngacte men ngdn meéna con' co' ngue yon gu' nalle'.

Thib mbi' che'n yéez Samari mblu' mod co' ndxaal que' lezo' mén fiée mén mén co' nac hues

xtaa men.
25 Sya, ngo too thib mbi' co' nac maistr co' ndlu' cén che'n ley co' mxo'f Moisés loo

men lath mena. Mnibdi's mbi' loo Jesus par fiee mbi' fieene' cén cab Jests. Ndxab mbi'
loo Jesus:

—Maistr, ;cén ndxaal lin par goo ban non Diox loo bé' thidtene, a'?

26 Jestis mcab. Ndxab Jesus loo mbi'a:

—;C6n mbez di's co' ndub loo ley co' mxo'f Moisés loo meén péla, a'? ;Con nee di's
di'sa co'se' ndlabl di'sa, a'?

27 Mbi' co' nac maistra mcab loo Jests. Ndxab mbi":

—Di's co' ndub loo ley co' mxo'f Moisés loo men mbez: Fque' lezo' gu' Tad Diox gu'
dib nzo yéc gu' no dib nzo lezo' gu'. No fque' lezo' gu' gunee gu' hues xtaa gu' xalque'
ngue lezo' gu' fice gu' gu'.

28 Sya, ndxab Jesus loo mbi' co' nac maistra:

—Anze'f huen mcabl, ndee. Yende cén niin lool. Chele' luu, licque', ndli con'a, yoo

ban no It Diox thidtene.
29 Per mbi' co' nac maistr co' ndlu' cén che'n ley co' mxo'f Moisés loo men mden' lezo'

le' Jests mbli par mden' mbi' di's. No mden' mbi' née ngulaa di'sa le'n lezo' mbi'. Sya,
mblya's mbi' mdub mbi' razon che'n mbi' cén che'n di's co' mnibdi's Jests loo mbi'. Por
cona, ndxab mbi' loo Jesus:

—Tad, ;ché mén nac hues xtaa daa?



SAN LUCAS 10:30 152 SAN LUCAS 11:2

30 Mcab Jesus loo mbi'. Ndxab Jesus:
—Nde niin thib con' lool, mbi': Thib mbi' nde laa tuub par ned ciuda Jerusalén. Nda
mbi' par ned ciuda Jericd. Per lath nde laa tiub mbi'a, ngro' pld huan' loo mbi'. Mbli

huan' huan' che'n mbi' axta xab mbi' co' noc mbi' mbli huan' huan'. Mda' huan' che'n
mbi'. Casque' yamerle' nguth huan' mbi'. Ngolo mbli huan' con'a, mxon' huan'. 3! Per

le'pe' ngolo xec ngoc con'a, nde laa tuub thib mbi' co' ngoc nguley' leque par neda.
Per co'se' gunee mbi' co' ngoc nguley'a nax prob mbi'a tya, ale nguri'th mbi' co' ngoc
nguley'a thib lad co'te' nax prob mbi'a. 32Lomisque', nde laa ttiub tedib mbi' co' nac mbi'
co' nxo'f zin' le'n templ tiempa. Co'se' gunee mbi' nax mbi'a tya, ale sangnguri'th mbi'a
thib lad co'te' nax prob mbi'a. 33 Per ndxe'leque’, thib mbi' co' nac men che'n thib yeezya'
che'n 1aaz men samari, mbi'a ndyee viaj. Nde riid mbi'a par neda, ne. Co'se' gunée mbi'
samaritan nax prob mbi'a tya, mblyat lezo' mbi' samaritan gunée mbi' samaritan prob
mbi' co' naxa. 34 Sya, mbii gax mbi' samaritan loo mbi' co' naxa. Mbli mbi' samaritan
remed lad mbi' co' mbui'a con aceit no vin. No mchi'x mbi' lar' lad mbi'a. Ngoloa, mxit
che mbi' samaritan mbi'a. Mteque' mbi'a mbi' co' mbui'a burr. Mbe' mbi'a mbi' co' mbui'
par lath yeéez. Mna'b mbi' posad loo mén yeeza par quenap ména mbi' co' mbui'a liz meén
yal'a. 35Co'se' ngonii izlyo' tedib huiz co' nde nquea, mdix mbi' si' fchop pes loo men co'
mda' posada. No ndxab mbi' samaritana loo meéna: Fquenap gu' mbi' ndxe'. Chele' mbi'
tolo li gast, co'se' beren ndyalen, sya, tolo quixen tmi loo gu' cén che'n gast co' tolo li
mbi'.

36 Ngoloa, ndxab Jesus loo mbi' co' nac maistr:

—;Xa neel, maistr? Loo yon meéna, ;ché mén ndyacl ngoc hues no xtaa che'n prob
mbi' co' mbli huan' huan'a, a'?

37 Sya, mcab maistra. Ndxab maistr loo Jesus:

—Ndyaquen mbi' co' mas mblyat lezo' gunee prob mbi' co' mbui'a ngoc hues no xtaa
mbi'a.

Sya, ndxab Jesus loo mbi' co' nac maistr:

—Byaa. No huaali loo men huesl no xtaal xal mbli mbi' samaritana loo mbi' co' mbui'a,
ndee.

Tad Jests ngua too naa Mart ryop Mari liz ryop bél Mart Mari.

38 Le' Jesus na, mxen ned. Nda Jesus. Mzin Jesus thib yeez chu'th. Mzyal' Jesds thib
xa'got co' lée Mart. Mart ndxab loo Jesus:

—Tad, nda na' lizen par cued U' pl4 huiz lizen.

Sya, ngua Jesus liz Mart ndxep tiemp. 3° Marta mque no thib bél Mart co' ngro' lee
Mari. Mari mas mbli mdub Mari loo Jests par ndxon Mari di's co' ndyoodi's Jesus. 40 Le'
Mart na, mas mbix no rsin' Mart. Sya, mbii gax Mart loo Jesus. Ndxab Mart loo Jesus:

—Tad, ;ché' indyacte U' ilé'de nac co' ngue li Mari, bél daa ba', tac mbla' Mari daa?
Ale thidten ngue bix no rsin'en ndxe'. Guuz U' loo Mari lyath no Mari daa.

41Jests mcab loo Mart. Ndxab Jesus:

—Mart, ale mas ndydol gac loo rsin'l co' ngue lil ba'. 42 Per nzo thidte con' co' més
naquin cui men. Mari mbye'th yéc li Mari co' nac més con' ndac. Le' sya, con' ndac co'
ngue li Mari ndxe', yende ché men techei loo Mari. La' taa tub Mari loon.

11

Tad Jests ngue lu' loo myen' xin' mté'th Tad Jesus xd mod cuez myen' Diox.
(Mt. 6.9-15;7.7-11)
1Thib vez Jests ngue bez Diox thib lugar. Co'se' ngolo ngurez Jests Diox, thib myen'
xin' mté'th Jesus ndxab loo Jesus:
N —Tad, blu' U' nu' x4 mod cuez nu' Diox xal mblu' Juan Bautist myen' xin' mté'th Juan
autist.
ZJesus ndxab loo myen' xin' mté'th Jesus:
—Co'se' cuez gu' Diox, taandxe' gurez gu' Diox:

Diox, U' co' nac xud nu'; U' co' nzo loo bé'; nu' ndlya's le' U' li le' ryethe men loo
izlyo' gab le' natd' nac lee U'. Lomisque', ia'b nu' loo U', bli U' par gac yalnibe' che'n
U'loo izlyo' ndxe'. No gac xal nee lezo' U' loo izlyo' ndxe' xalque' ndxac yalfiibe' che'n
U'loo bé'.

3 Lomisque' ne, fia'b nu' loo U': Bli U' par que no nu' con' naquin nu', que naca con'
hua nu', que naca chol con' naquin nu' thib huiz no tedib huiz.

4Fton' U' xtol nu' no xquin nu' tac nu', ne, nteri'th ntecan' xquin no xtol che'n
ryete men co' ndli con' ye'rsin' loo nu'. Ne'ld'ya'de U' nu' par cobya' Mebizya nu' no
li Mebizya preb nu' par fieene' ché' tli nu' con' ye'rsin'. Ndxe'leque', fia'b nu' loo U'
fteld' U' nu' loo chol con' ryes no loo chol con' ye'rsin'.

5 Ndxab Jesus thib di's loo myen' xin' mté'th Jesus, ne:

—Angab na'i, chele' ché gu' ngue no thib amiu gu' no yi'th amiu gu' liz gu' coyor yal'
no fiee amiu gu'a loo gu': Amiu, bli favor, teche son yéth loon, cara. ¢ Tac thib amiu daa
co' nac men tith ngolo xec mzin lizen nalle'. No nalle' nec thib sa yeth yende le'n roob
par ta' nu' sa lua' rsé amiu daa. 7 Mds de cona, angab na'i, mbi' co' nac vecin gu'a, mbi'
cab loo gu' par le'n nydo. Nee mbi' loo gu': Ne'li xoltel daa, cara. Ndale' yél' nalle'. Ryo'
quej ndoo nau'. Més de cona, myen' bix nzo cuat nu' loo lun'. Nzi yat myen'. Yende mod
yiche nu' par ta' nu' yeth caal, cara. 8 Per na nii loo gu': Mastale' indlya'ste xa' co' nac
vecin gu'a yiche xa' par ta' xa' con' naquin gu', per ndxe'leque’, ngo cheque' xa'bi'a con
sa'l xa' par mda' xa' ryethe con' naquin gu' par ne'tolode li xol gu' xa'. 2 Por cona, ngue
niin loo gu': Co'se' cuez gu' Diox, gurez gu' Diox taandxe' mod xal ndli mén co' fia'b con'
loo xtaa meén. Le' sya, Diox lique' par que no gu' con' co' fia'b gu'a. No co'se' cuez gu'
Diox, bli gu' loo Diox xal mén co' mtuhuan thib con'. Yiloa, noo noo ncua'n meén con'a
axta zyal con'a loo ména. Le' sya, tataa mod Diox li par ta' Diox con' co' ngue na'b gu'
loo Diox. No co'se' cuez gu' Diox, bli gu' xal men co' nte's ryo' axtaque' xal' mén ro ryo'
par yoo gu'. Tataa mod gacque' loo gu' co' fia'b gu' loo Diox. 10 Tac meén co' tolo mbez
Diox dib nzo yéc meén, no dib nzo lezo' mén, Diox li cas loo ména. No lyath no Diox ména
no xal' Diox ned no xal' Diox yé' par que no ména con' co' tolo fa'b ména loo Diox.

11 Ngoloa, mnibdi's Jesus thib di's loo men. Ndxab Jesus:

—;Ché"nzo ché gu' co' nac gundan loo xin' gu' co' nzo tre', angab na'i, chele' xin' gu'a
fia'b sa pan hua xin' gu', ché' tli gu' ryes ta' gu' thib quee hua xin' gu'a co'se' na'b xin'
gu' pan, ca'? o ;ché' tli gu' ryes ta' gu' thib mbel' hua xin' gu' co'se' ndlya's xin' gu' hua
xin' gu' thib le' mbeel, ca'? 12No co'se' fia'b xin' gu' thib ngo par hua xin' gu', ;ché' tli
gu' ryes ta' gu' thib mbacxub hua xin' gu', ca'? Yende mod li gu' tataa loo xin' gu', ;16'?
13 Mastale' nac gu' gundan nalas no gundan ye'rsin', gu' ta'que' con' ndac co' na'b xin'
gu' loo gu', ;1é'? Chele' gu' tataa nque' lezo' fiee gu' xin' gu', ale'que' xud gu' Diox co'
nzo loo bé' ne' li par laa xud gu' Diox Xpii Natt' loo mén no yo Xpii Natt' loo mén no
fiibe'pe' Xpii Natd' loo meén, men co' fia'b loo Diox par li Diox gaca tataa loo meéna.

!

Mén ngue quext' ngue que' fals Tad Jestis le' Tad Jestis ndxap con'la's nii Tad Jests no la's ya
Tad Jests por c6n che'n meexu'.
(Mt. 12.22-30; Mr. 3.19-27)

14 Ngo thib mbi' co' mque no thib xpii che'n meext'. Xpiia mbli ngdoc mud mbi'. Per
co'se' mblo' Jesus xpii loo mbi'a, ngdc mbi' mdoodi's mbi' tedib vez. Le' men co' ngure
loo Jesus co' gunée mblo' Jests xpii loo mbi'a na, ante mbui' ména no ante gunaa mena
loo con' mbli Jests. 15 Per taandxep mén co' ngureri' tya, ména ndxab loo xtaa mén:

—Tye'. Mbi' ba' ngo' xpii che'n meext' loo men ante por cén che'n Beelzebti co' nac
jef che'n rye xpii meext'.

16 Le' taamas men na, ndxab loo Jesus ale angli Jests gac thib con' roo no thib con'
xeén loo bé' co' gac xal thib sefi par hui' mén par fiee mena fieene' ché' tac Jesus li Jesus
yalguzye' co' gac thib sefi loo ména. 17 Per Jestis nonque' xttiuz co' ndli ména xttiuz le'n
lezo' ména. Ndxab Jesus loo ména:

—Nde niin thib con' loo gu': Chele' thib nacién gac rol men co' nzo naciona no leque
meéna bixyath contra xtaa men, sya, leque mena li par lyux nacién mena. Lomisque' ne,
chele' chop ned men guliz naban thidte yoo no cua'n leque meéna x4' loo xtaa mena,
por lult lyux meén guliza. 18 Chele' rye xpii che'n meext' co' fiibe' Beelzebt tlo gac rol,
sya, leque xpii meexu'a cue contra xtaa xpii. ;X4 mod tolo fiibe' Beelzebti loo xpiia, sya?
Con' ndxe' nac di's co' ngue niin loo gu' tac gu' mbez loon le' daa ngo' xpii che'n meexu'
loo men por cén che'n Beelzebti co' nac jef che'n xpii che'n meexu'. 1° Chele' daa ngo'
xpii che'n meexl' loo men por cén che'n Beelzebu, ;por cén che'n ché xa' ndli men co'
nqueltaa no gu' par co' ména xpii che'n meextt' loo meén, sya? Ména tub rez cén che'n
gu' par non gu' ilé'de nac co' ngue li gu' xtliuz. 20 Per ndxe'leque', daa ngo' xpii che'n
meexU' loo men xalque' nac con' roo con' xen che'npe' Diox co' nzo la's niin no la's yan.
No con' co' ndlin loo mena ndlu' loo mena mzinle' tiemp co'se' tlo fiibe'pe' Diox loo men.
Thiba con' ndxe'.

211e' tediba na, nde niin tedib con' loo gu': Co'se' nac thib mbi' mbi' tin', mbi'a ngue
no huax scopet liz mbi'. Ndyen mbi' scopet mbi' par quenap mbi' liz mbi'. Le' sya, con
scopet co' nzo ya' mbi' co' nquenap mbi' liz mbi'a, segur nzo ryethe con' co' ndxap mbi'
lizmbi'. Yende ché mén li ryes bii gax loo lizmbi'. 22Per chele' tedib mbi' co' nde li huan'
liz mbi'a nac mas mbi' tin' leque mbi'a, le' sya, mbi' co' ndea teche rye scopet che'n ner
mbi' co' ndli cuent anze'f mbi'a, co' nac leque mbi' co' ndxap yalxla's yende ché bii gax
loo liz mbi' por ryete scopet co' mque no mbi' liz mbi'. Tataa mod li mbi' co' ndea gan
ryete con' co' mque no ner mbi' liz mbi' axta li'th mbi' ryete con' co' mbli huan' mbi' liz
mbi'a loo xtaa mbi'.

23 Tolo ndxab Jestus loo ména:

—Meén co' inda'de lad chenen, ména nac ngolo ngola's loon. Le' meén co' indlyath node
daa loo zin' co' mxo'f zin' xuden loon, ndxe'leque', ména nteza' zin' co' ngue lin.

Tré' ndlu' con che'n thib xpii meexti' co' ngro'le' loo thib mbi'. No ngoloa, mbere xpiia, ngoo
xpiia loo mbi' tedib vez.

(Mt. 12.43-45)

24Co'se' ndryo' thib xpii che'n meext' loo thib mbi' por cén chenen, xpii che'n meext'

ndryo'. Nda que tee xpii co'te' nagdn par cua'n xpii che'n meexu' co'te' li xpiia descans.
Per co'se' ne'yilode zyal xpiia co'te' li xpii descans, sya, leque xpii gab loo lezo' xpii:
Capas daa ale beren, ndyaan loo mbi' co'te' ngoc lizen co'te' ngro'en. 25 Per co'se' mbere
xpiia, ndye'th xpiia loo mbi'a, fiee xpii ndxe'sleque' mbi' ngue tee mbi'. No ante nambii
faa le'n lezo' mbi' xal thib le'n nyoo co' ante nitleque' ndlyo'f no xal thib liz meén co'
natoxcua' per tarte yoo Xpii Natd' che'n Diox loo mbi'a. 26 Sya, nda xi xpiia taagaz xpii
co' nac mas xpii ye'rsin' leque ner xpiia par queltaa no xpiia ryete gaz xpiia par thidte
ngoc rye xpiia ngoo rye xpiia loo mbi'a. Por lult mds nazab ngoca loo mbi' leque ndoore'
ryo' ner xpiia loo mbi'.

Tad Jestis ndxab loo mén: Huen nda mén, mén co' ndxon di's co' mbez Diox.

27Be' ndoo toodi's Jesus loo meéna, ngrozee thib xa'got lath meéna. Ndxab xa'gota loo
Jesus:

—Huen nda xa'got co' nac xna' U' co' mdoo nac U', U' co' nac xin' xa'gota. No huen
nda xa'gota por nacque' xa' xna' U' tac mda' xa'gota xiiz xa'gota ngooz U'.

28 Jestis mcab loo xa'gota. Ndxab Jesus:

—Licque' nac di's co' neel ba'. Yende cén niin lool. Per més huen nda men co' ndxon
di's no co' ndxaa'd di's co' mbez Diox loo mén par tyubdi's mena di's co' iiibe' Diox loo
mena par li ména.

Tré' ndlu' le' mén ye'rsin' mbez loo Tad Jesus li Tad Jests thib yalguzye' loo ména.
(Mt. 12.38-42; Mr. 8.12)
29 Latha, tolo mqueltaa mén loo Jesus. Le' Jesus na, mtlo mdoodi's loo ména. Ndxab
Jests loo meéna:

—Meén co' naban le'n tiemp ndxe' axta arid nazab nac mena. No ale fia'b mena loon
anglu'en thib con' loo men co' gac xal thib sefi loo ména. Per ya ne'liden nec thib con'
loo mena. Ante tan cuent loo mena cén che'n con' co' ngoc loo thib mbi' co' ngro' lee
Jonds, mbi' co' mde'th di's co' ndxab Diox loo meén. Con' co' ngoc loo mbi' co' ngro' lee
Jonds gac xal thib sefi loo meén co' naban tiemp ndxe'. 30 Texal ngoc thib con' loo mbi'
co' ngro' lée Jonas co' ngoc thib sefi co' mbui' mén no co' gunaa mén, men co' ngdc meén
ciuda Ninive tiempa, tataa gaca loon, ne, daa co' mbal yaal loo izlyo' xalque' ndxaal chol
men loo izlyo', loo men co' naban tiemp ndxe' xal ngoc sefi loo mbi' co' ngro' lee Jonas.
31Co'se" gac huiz co' tub rez Diox cédn che'n men co' naban tiemp ndxe', huiza thib xa'got
co' ngoc rein loo thib nacién par ned sur, xa'gota ryo' too loo men co' naban tiemp ndxe'
no quexu' xa'gota men co' naban tiemp ndxe' loo Diox. Tac xa'gota ngro' co'te' ngoc
nacionpe' xa', nacién co' ngoc tedib lad ro izlyo' par ned sur, par mbi'th yon xa'gota di's
co' anze'f ngdc Salomén. Per nalle' nzo thib mbi' co' nac més mbi' roo mbi' xén leque
Salomén lath gu'. No ale indlide gu' cas mbi'. 32No co'se' gac huiz tub rez Diox cén che'n
men co' naban tiemp ndxe', mén co' ngo ban ciuda Ninive ryo' too loo meén co' naban
tiemp ndxe'. No quexu' men co' ngo ban ciuda Ninive men co' naban tiemp ndxe' loo
Diox tac men ciuda Ninive ngulaa yéc no ngulaa lezo' no mzye' mod co' ngdp men ciuda
Ninive co'se' mbin ména xti's Diox co' mde'th Jonds co' ndxab Diox loo ména. No nalle'
nzo thib mbi' co' nac més mbi' roo mbi' xén leque Jonas lath gu' no ale indlide gu' cas
mbi'.

Tad Jests ngue bez loo mén le' ngudloo mén nac xal thib lampr loo men.
(M. 5.15; 6.22-23)

33 Lomisque' ne, yende ché men nzo co' co xnii thib lampr no yiloa casloo mén lampra
thib lugar co'te' naga's. No ne' ne' tau' men loo lampra con thib cajén par yau' loo xnii.
Ndxe'leque', quetal men lampr gép par gapleque' tenii lampr loo meén co' ndxoo no loo
men co' ndryo' le'n nyoo. 34 Ngudloo men ndli ngiii' mén ned ndyee men. Le' xttiuz mén
na, ndli par nteche ntexyath men lezo' men loo con' huen no loo con' ye'rsin'. Chele'
gu' nali no nambii ndli xttiuz, le' sya, nalique' no nambiique' nac yalnaban gu' loo Diox.
No chele' ngudloo gu' ihuente ndli, indxd' ndacte con' loo gu' ned ndyee gu'. Lomisque',
ndxaca loo gu' nacquele' nac xtliuz gu' xttwz ye'rsin' co' ngue li gu'a, sya, nac gu' men
ye'rsin' loo Diox. 35> Anderhuen gu'. Nee gu' x4 nzi tee gu'. Tac ne' ngue yac xnii co'
mduble' yéc gu' no xnii co' mduble' lezo' gu'a loo cén che'n Diox xal yél'cuau co' ndli
ncuau izlyo', co' nee di's, tlo gu' li gu' xal nac cén che'n xab izlyo'. 3¢ Chele' gu' ndli
xttuz dib nzo yéc gu' no dib nzo lezo' gu' co' nac xtuuz ndac, sya, ndxaca loo gu' ndyub
xnii yéc gu' no ndyub xnii lezo' gu' loo cén che'n Diox co' nac con' ndac. Tataa mod gac
loo gu' loo c¢én che'n Diox xal thib lampr co' ntenii loo men.

Tad Jestis ngue que yéeque' meén xley' farise no meén co' ngoc maistr co' mblu' con che'n ley co'
mxo'f Moisés loo mén tiempa.
(Mt. 23.1-36; Mr. 12.38-40; Lc. 20.45-47)

37 Co'se' ngolo tataa mdoodi's Jesus di'sa loo ména, thib mbi' xley' farise ndxab loo
Jesus:

—Nda thuhua na' lizen, ey.

Sya, nda no Jesds mbi'. Ngoo Jesus le'n nydo. Mdub Jests loo mes con mbi'. 38 Mbi'
xley' farisea ante mbui' no ante gunaa co'se' gunée mbi' ne'ntechte Jesuis ya' Jesds par
hua Jesus xal nac costumbr co' mque no meén loo xley' meén tiempa. 3 Per Jesuis ndxab
loo mbi' xley' farisea:

—Gu' co' nac men xley' farise, mas nxyo'f ndeleque' lezo' gu' par li gu' xal nac
costumbr par tech gu' taz no plat co' ndli zin' gu' leque la's gu' gu' loo cén che'n xttuz
co' ndli gu' le'n lezo' gu'. Tac gu' ndli xttiuz le'n lezo' gu' xa mod xexte li huan' gu' cén
che'n xtaa gu' no x4 mod xexte li gu' chol con' ye'rsin' loo chol mén. 4° Susque' naad gu'
no susque' nguud gu' fieene' ;ché' inonte gu' no ché' inda'de gu' cuent leque Diox co'

mtoxcua' le'n plat, leque Dioxa mtoxcua' xis plat, ne, ca'? Cona nee di's, Diox mbli ngue
no gu' yéc gu' no lezo' gu' par li gu' xtliuz xalque' mbli Diox par que no gu' taamas part
che'n lad gu' par gac lad gu' thib con' co' li zin' loo gu, ey. 4! Ndxaalque' ta' gu' gon dib
nzo yéc gu' no dib nzo lezo' gu' cén che'n ryethe con' co' ndxappe' gu'. Le' sya, nali no
nambii gac gu' loo Diox no ne'tyéode gu' cén che'n plat no taz.

42 Ay, prob gu' izlyo', meén xley' farise, tac gu' nzo yen' nzo xique' co'se' tub rez Diox
cén che'n gu'. Tac axta fthyoxtil', no rud, no taamas huan nayee co' ndxap gu' nda' gu'
diezm loo Diox. Per incua'nte gu' mod x4 mod que tee ban nali gu' loo hues xtaa gu' no
x4 mod que' lezo' gu' Diox. Ndxaalque' ta' gu' diezm xal ndli gu' ba'. Per més naquin li
men par cua'n men mod que tee nali men loo hues men no loo xtaa men no que' lezo'
men Diox.

43 Ay, prob gu' izlyo', meén xley' farise, tac gu' nzo yen' nzo xique' co'se' tub rez Diox
cén che'n gu'. Gu' asendli par ndyub gu' loo asient le'n sinagog loo mén par hui' men no
par faa men loo gu' par gab men anze'f meén guryath meén guryen nac gu'. No a la fuerz
ndlya's gu' nii men Diox loo gu' no gap meén mod fiee meén gu' ned co'te' zyal' men gu'
lath taamas men.

44 Ay, prob gu' izlyo', meén xley' farise, tac gu' nzo yen' nzo xique' co'se' tub rez Diox
cén che'n gu'. Aa que ndxac gu' ntembii ro gu' no ntembii xti's gu'. Per daa nii loo gu' le'
gu' nac xal bd' men nguth co' indxt'de pa nax o pa nziri' bd' le'n panteén. No ale ndloo
ndub men loo bd' tac indxd'de pa nax ba'. Pues, co' ngue niin loo gu' ndxe' nee di's le'
men co' ndli cas gu', prob meéna inonte xa nac mod ye'rsin' co' ngue no gu' no co' ndxap
gu'le'nlezo' gu'.

45 Sya, ngro' nxon' thib mbi' co' nac maistr co' ndlu' cén che'n ley co' mxo'f Moisés
loo mén. Mcab mbi' loo Jestis. Ndxab mbi' loo Jesus:

—DMaistr, di's co' ngolo ndxab U' loo men ba', ngue goo di's U' cén che'n nu', ne. No
nazab ndlyaa di's ba' le'n lezo' nu', ndyaquen.

46 Jestis mcab loo mbi'. Ndxab Jesus loo mbi':

—Ay, prob gu' izlyo', gu' co' nac maistr co' ndlu' cén che'n ley co' mxo'f Moisés loo
men, tac nzo yen' nzo xique' gu' co'se' tub rez Diox cén che'n gu'. Tac gu' tolo nzib con'
co' fiibe' gu' loo meén li men cén che'n Diox co' ne'xecte men tolo li men xal fiibe' gu'. No
nec thib mod no nec tedib mod incua'nte gu' mod teche gu' yalnibe' co' mnibe' gu' loo
men par li men.

47 Ay, prob gu' izlyo', gu' co' nac maistr co' ndlu' cén che'n ley co' mxo'f Moisés loo
meén. Tac gu' fiibe' toxcua' mén armit che'n prob men co' mde'th di's co' ndxab Diox
pdla. No ale leque xudgool gu' co' ngo ban pdla mbethxt' prob men co' mde'th di's co'
ndxab Dioxa. 48 Con' co' ndli gu'a nee di's thidte ngoc gu' con xudgool gu' no con con'
co' mbli xudgool gu'. Xudgool gu' mbeth ména. Le' gu' na, mbli mandad par mtoxcua'
meén armit che'n men co' mde'th di's co' ndxab Diox co' mbeth xudgool gu'a.

49 Por anze'f ndxéc tin' Diox, cona, ndxab Diox:
Na tel' men co' te'th di's co' gaben loo meén. Tel'en mén co' ndxe' di's cén che'n di's

ndac loo men, ne. Tub ngu's ména mén co' tel'en. No guth ména mén co' tel'en, ne.
50Co'se' tub rez Diox cén che'n rye men, gu', ne, nzo yen' nzo xique' gu'. Ale le'le' gu' co'
naban tiemp ndxe', tyactii gu' por cén che'n men co' mbethxu' xudgool gu' pdla, meén
co' mtlo mde'th di's axta co'se' diz mtlo mblec Diox izlyo'. 51 Diox li rez cén che'n ren
co' mxyo axta co'se' mbeth meén co' ngoc xudgool gu' Abel pdla no axta mbeth men hues
xtaa gu' Zacari le'n templ gaxte loo coo' le'n tiemp ndxe'. Cona, ngue niin loo gu': Le'
Diox tub rezque' cén che'n gu' co' naban tiemp ndxe' par tyactii gu' por mbeth xudgool
gu' mena.

52 Ay, prob gu' izlyo', gu' co' nac maistr co' ndlu' cén che'n ley co' mxo'f Moisés loo
meén, no gu' men xley' farise. Gu' nzo yen' nzo xique' co'se' tub rez Diox cén che'n gu'.
Gu' mtau' ned mtau' yé' par ne'té'thte meén cén che'n Diox. No ne'ngoode gu' loo cén
che'n Diox. Ne' ne' indla' gu' yoo meén co' lya's té'th cén che'n Diox loo cén che'n Diox.

53 Co'se' mbin men co' nac maistr co' ndlu' cén che'n ley co' mxo'f Moisés loo men no
meén xley' farise tataa ndxab Jesus loo meéna, anze'f ngocloo tin' ména gunée meéna Jesus.
Mtlo ména, mnibdi's ména huax con' loo Jesus. Ale asembli ména, mnibdi's ména chol
con' loo Jesus par bel'que' tataa mod yitac lezo' Jesus fiee Jesis mena, 54 par fiee mena
fieene' ché' bel'que' tataa mod yigaa Jesus loo meéna loo di's co' gab Jesus par gac li mena
gan quexu' que' fals mena Jesus.

12

Tad Jesuis ngue lu' loo mén con che'n meén co' ntembii ro no mén co' ntembii xti's.

1Lath xtau'a, sate mds mqueltaa men loo Jesus. Per mil mil men mqueltaa loo Jesus
axta mblo mdub meén loo xtaa meén. Le' Jesus na, mtlo mdoodi's loo ména tedib vez.
Nerleque' loo myen' xin' mté'th mtlo Jesus, mdoodi's Jesus. Ndxab Jesis loo myen'":

—Anderhuen gu', ey. Fquenap gu' gu' loo mod ye'rsin' co' ndxap men xley' farise ba'.
Tac mod ye'rsin' co' ndxap mena ntolo nteza' huax men loo cén che'n Diox. Meén ba'
anze'f ndxdc ntembii ro no ntembii xti's. 2Fté'th gu' no fte' lezo' gu' yende nec thib con'
co' nau' loo co' ne'ryo xo'fte. No ne' ne' yen nec thib con' co' xexte ndxac co' ne'yathte
no co' ne'yente. 3 Por cona, chol con' ye'rsin' co' mbez mén xexte co'te' yende ché meén
gon mbez men di'sa, alanleque' yath yeén di'sa loo mén loo xnaa. No di's ye'rsin' co'
ndyoodi's men xexte le'n nyoo liz mén, di'sa yath yén cabii loo chol men.

Tré' ndlu' ché loo ndxaal zyeb men.
(Mt. 10.28-31)

4Myen', gu' co' ndxac amiu daa, nde niin thib con' loo gu': Ne'zyebte gu' fiee gu' men
co' ndxdc guth bél'yoo ladpe' gu'. Tac co'se' yilo guth men bél'yoo ladpe' gu', ya yende
cén tolo li meéna. >Niin loo gu' ché loo ndxaal zyeb gu'. Bzeb gu' gunée gu' Diox tac co'se'
ngolo nguth bél'yoo lad meén, ante Diox ndxap con' la's nii Diox no la's ya' Diox par tetii
Diox men le'n ye'rbiil, mén co' ndxaal yoo ye'rbiil.

6 ;Ché' tarte nee gu' ndyo' ga'y mbin por thib pes, ca'? Mastale' yende cén ntac mbin,
ndyac men, per Diox indxathla'ste cén che'n nec thib mbin. 7Hui' gu' nexa. Axta yis yéc
gu' co' ndoo yéc gu' ba' Diox naneeque' pld yis ndoo yéc gu'. Cona, ngue niin loo gu': Gu'
masque' ntac leque huax mbin bé'.

Tré' ndlu' cén che'n mén co' nda' cuent loo xtaa men le' ména ndxela'sque’ loo Tad Jests.
(Mt. 10.32-33; 12.32; 10.19-20)

8 Chol men co' ta' cuent loo xtaa men le' daa nac xgan' Diox co' mtel' Diox loo izlyo',
daa, ne, co' mbal ydal loo izlyo' xalque' ndxaal chol men, daa ta cuent no gaben loo angl
che'n Diox loo Diox le' ména nac meén che'npe'en. 2 Per rye men co' ca' di's daa loo xtaa
men no ne'ta'de men cuent le' daa nac xgan' Diox loo meéna, c6n che'n ména daa ta cuent
no gaben loo angl loo Diox le' ména inacte meén co' nzo loo cén che'npe'en.

10 Lomisque' ne, chol meén co' fiii yee fii tii cén chenen, daa co' mbal yaal loo izlyo'
xalque' ndxaal chol mén, ména nzoque' mod tyon' xtol. Per meén co' fiii yee fiii tii cén
che'n Xpii Natd', cén che'n xtol mén co' mcua'n mén por gunii yée gunii tii ména cén
che'n Xpii Natt' ne'tyon'te thidtene.

Niin tedib con'loo gu': Co'se' hue' mén co' ndxecloo fiee gu' gu' loo meén co' nqueltaa
sinagog, no co'se' hue' men gu' loo juez, no co'se' hue' men gu' loo mén nac zin' yoolau,
co'se' cue gu' loo mena, ne'tyéode gu' x4 mod cab gu' loo ména o cén gab gu' loo mena.
12 Tac co'se' zin hora, Xpii Natd' lu' loo gu' x4 mod ndxaal cab gu' no x4 mod ndxaal
tyoodi's gu' loo ména.

Tad Jests ngue lu'loo meén le' yalgon' co' ndxap mén ndli ndxdc con' ryes loo mén.
13 Be' ngue toodi's Jests loo men. Lath mena nzo thib mbi' co' ndxab loo Jess:
—DMaistr, guuz loo huesen ta' huesen herens co' nac chenen caan.
147Jesus ndxab loo mbi'a:

—iAa, mbi'l ;Ché mdoo daa loo gu' par gac daa xal thib juez loo gu' no par gac daa xal
thib mbi' co' ndli rol xyon gu' loo gu', a'? Inacte zin'a zin' co' ndlin.

15 Ndxab Jests loo ména, ne:

—Anderhuen gu'. Leque gu' hui' xal nziri' gu'. Fquenap gu' gu' loo ryethe con' co' ndli
ndyub yo'f lezo' mén par que no mén con' co' ndli ndyub yo'flezo' meén par ne'queli'thte
gu' con' co' ndli ndyub yo'f lezo' gu'. Tac mastale' ndli gu' xtuz que no gu' huax con'
co' ndryo' ndlyen' le'n lezo' gu', inacte con' co' ncab loo yalgon'a co', licque', li le' mén
ban no Diox thidtene, ey.

16 Jesuis ndxab loo ména, ne:

—Nde niin tedib con' loo gu'": Ngo thib mbi' ric. Mbi'a anze'f ngop che'n. No anze'f
thib cosech mthop mbi' loo rye xyon mbi' co' mque no mbi'. 17 Per thib huiz xée mdub
mbi'. Mbli mbi' xtliuz le'n lezo' mbi'. Ndxab mbi' loo lezo' mbi': ;Cén lin con rye cosech
co' mthopen ba', yoo? Ingue noden co'te' gosuan cosech daa ba'. 18 Mbere mbi' rica, mbli
mbi' xtluz le'n lezo' mbi' tedib vez. Ndxab mbi': Neequen x4 fiaa thib con' nde lin. Na
nda sil yoo co'te' ngosuan cosech daa ba'. Per leque tua' toxcuan tedib yoo co' més naroo
leque co'silen. Le' sya, tya gosuan ryete cosech co' mthopen. No gosuan ryete con' ngue
non. 1 Le' sya, gaben loo lezon: jCara! Nase ngue non huax con' co' nzosua' par que no
na'i huax lin'. Li na' descans, hua na', no gu na' axta pléthe. Mds de cona, ndxaal ta' na'
gust lezo' na' ndxep. 20 Per Diox ndxab loo mbi' rica: jAa mbi'l Susque' naadl no susque'
nguudl. Leque yal' ndxe' gathl no ryete con' ngue nol ba', ;ché meén gac che'na yiloa,
a'? Axta ne' ne' gac ryete cosech ba' cén che'npe'l, ndee. 2! Tataa ndxac loo chol men,
men co' ante ndoo lezo' que no yalgon' loo izlyo' ndxe' no ndxac ric meéna axta pléthe.
No loo cén che'n con' co' angli Diox loo meén no con' co' anggac che'n meén loo Diox ale
le'le' ndlyaa tii mena.

Diox fiee rsi' fiee rso men, meén co' nacque' xin' Diox.
(Mt. 6.25-34)

22Ngolo mdoodi's Jests di'sa loo mén, ndxab Jesus loo myen' xin' mté'th Jesus:

—Nde niin thib con' loo gu', ey: Ne'gath lyuxte gu' loo cén che'n yalnaban gu' par
tydo gu' cén goc gu' yé' huize'. 23 Ndxe'leque', mas ntac yalnaban meén leque con' hua
meén. No mds ntac yalnaban men leque xab mén co' goc meén. 24 Hui' gu' loo rsin' ngda
co' ndli ngda. Ngda ingode bin. Ne' ne' inthop ngda cosech. Ne' ne' ingosua' ngaa nzob.
Mastale' indlide ngda con'a, Diox nguaaque' ngda. Ale'que' gu' co' mds ntac leque thib
ngaa, pa ne'huaade Diox gu', ;1€'? 25 ;Ché thib gu' co' nzo lath gu' co' més ndxath ndlyux
par gac gu' zib gu' loo gu' taarol metr par yol gu' taachu'th, a'? Yende ché gu' gac lii, ;16'?
26 Chele' gu' ne'gacte li thib con' co' nac mas chu'th o mas be'the, ;chonon susque' mas
ndxath ndlyux gu' par li gu' con' co' més fiaare', sya?

27Hui' gu' no gunaa gu' xa mod ndryoo nxyen ye' co' mbez mén lee ye' madalen. Ye'a
indlide zin'. Ne' ne' inzii ye' madalen dé' par goc xab ye' madalen. Mastale' yende cén
ndli ye' madalen, per mds nabe's fiaa ye' madalen leque Salomén co' ngoc rey co'se' mdoc
Salomén xab Salomdn no co'se' ante nit nayée gunaa Salomén mdoc xab Salomén. 28 ;Aa
men co' xhuite ndxela's loon no men co' xhuite ndxap yalxla's loon! Chele' Diox tataa
mod nxén' huan co' nzo'f yii no den, no yé" huize' mbiizte huana, gac huana yaa biiz co'
yoo le'n thib gor, ale'que' gu' ne' li Diox par que no gu' ryethe con' naquin gu'. jAa men
izlyo'l Axta ne' ne'inda' gu' cuent cén ndxac loo gu'. 2° Por cona, ne'xide lezo' gu'. No
ne' ne' tyéo gu' cén hua gu' no cén gu gu' yé' huize'. 30 Tac chol meén co' alithe naban
dib athu loo izlyo', mas ndyéo mena xa mod gap mena rye con' naquin mena. Tac con'
co' ncua'n men nac con' co' alithe ncua'n ména. Per gu' ngue no xud gu' co' nonque' no
co' naneeque' co'pe' naquin gu'. 3! Mas huen blo yéc gu' ta' gu' lugar fiibe'pe' Diox loo
gu'no cua'n gu' mod li gu' con' co' ndxoo lezo' Diox. Chele' gu' tataa li, Diox lyath no gu'
que no gu' ryethe con' naquin gu', ne.

Tad Jests ngue lu' loo mén mds huen que no meén yalgon' loo bé'.
(Mt. 6.19-21)

32 Ne'zyebte gu', myen', gu' co' nac xal mbacxil' daa. Mastale' nagabte gu' nzo loon,
per Diox xud gu' ndyac lezo' yoo gu' loo c6n che'n Diox xud gu' par fiibe'pe' Diox loo gu'.
33 Chele' gu' tho' ndxep con' co' ngue no gu' par ryo' tmi loo con'a par ta'la's gu' tmi loo
men co' naquin tmi, sya, tataa mod gaca loo gu' yoo lezo' Diox loo cén che'n con' co' ngue
li gu'. Sya, Diox tolo li par que no gu' huax con' ndac axta pléthe loo bé' co'te' ne'lyuxte
con', no co'te' ne'yiza'de con', no co'te' ne'yoode huan' par li huan' huan' yalgon'a, no
co'te' ne'gacte mxil yoo mxil par teza' mxil con' co' gap gu' loo bé'. 34 Le' sya, co'te'
ndxaple' gu' yalgon'pe' gu', tya més tyub yo'f lezo' gu' no anze'f ngue li gu' purad par
yoo gu' tya par hui' gu' loo yalgon'pe' gu' co' ndxaple' gu' tya.

Tad Jesus ngue toodi's loo mén: Nalas gure gu' no bli nab gu' gu' ndoore' co'se' gac huiz co'
galen loo izlyo' tedib vez.

35 Tolo ndxab Jesus:

—Blinab gu' gu' loo cén chenen xal meén co' altant nziri' loo zin'. No goc gu' xal co'se'
ngo men xnii thib lampr par tenii lampr loo meén. 3¢ No bli gu' xal ndli moz co' nzi bed
coyor zin patrén moz co'se' bere patrdn, ye'th patrén co'te' ngua patrén co'te' mselya'
thib ned myen'. Sya, co'se' mbere patrén, ndye'th patrén, texal zin patrén altant ndoo
moz, xal' moz puert ro ned co'se' te's patrén puert. 37 Huen nda moza tac ndub naa
moz co'se' mzin patrén. Licpe' ba'i, na nii loo gu': Yub patrén toxcua' co' hua moz. No
yiloa, fiibe' patrén loo moz tyub moz loo mes. Yiloa na, cuec patrén co' hua moz loo
mes. 38 Mastale' zin patrén gulal yal', o mastale' zin patrén coyor cuar, chele' patrén
fee altantque' ndoo moz no ndub naa moz co'se' zin patrédn, anze'f huen nda moza, sya,
(1é'? 39Nde niin thib con' loo gu', myen', par ta' gu' cuent: Angab na'i, chele' thib mbi'
co' iiibe' liz mbi' non mbi'a coyor yi'th huan', mbi' tyub naa no ne'gatte mbi'. Sya, tataa
mod li mbi' gan ne'la'de mbi' xal' huan' liz mbi' par yoo huan' liz mbi', 1i huan' huan'
che'n mbi'. 40 Cona, ngue niin loo gu': Altant gure gu' loo cén chenen tac zin thib huiz
no zin thib ze co'se' yende ché men ta' cuent no co'se' indyéode men cén gac huiza.
Huiza, chaa, galen loo izlyo' ndxe' tedib vez, daa co' mbal yéal loo izlyo' xalque' ndxaal
chol men loo izlyo'.

Tré'ndlu' cén che'n thib moz co' altant ndyoo loo zin' no con che'n tedib moz co' ialtante ndyoo
loo zin' co' ngue go xo'f zin' moz.
(Mt. 24.45-51)

41 Sya, mnibdi's Pedr loo Jesds. Ndxab Pedr:

—Tad, ;ché' ante cén che'n nu' co' nac myen' xin' mté'th U' ndyoodi's U' di's co'
mtetac U' di's ba' o ché' ngue toodi's U' di's ba' cén che'n ryete meén co' nzi yon di'sa,
ca'?

42-43 Ndxab Tad Jesus loo Pedr:

—;Ché moz fibe' patrén gac moz mandador liz patrén, no loo taamas moz liz patrén
par fiibe' moza loo taamas moz, no ta' moz con' hua xtaa moz co'se' gaal hor hua moz,
a'? Niin loo gu' ché gac moza. Gac moz mandador, moz co' altant ndoo loo zin' patrén no
co' ndyubdi's ndac loo patrén. Huen nda moza co'se' ndye'th patrén moz, ngua patrén
moz viaj, 44 no fiee patrén moz ndli moz xal mtan' patrén di's loo moz. Licpe' ba'i, na nii
loo gu': Le' patrén moz nibe' par gac moz mandador loo ryethe con' ngue no patrén liz
patrdn. 45 Per, angab na'i, chele' moza li xttiuz no gab moz loo lezo' moz le' patrén moz
lyen' huax huiz no ne'zingaade patrén moz, sya, tlo moz, tetii moz taamas xtaa moz.
No tetii moza criad, ne. Mds de cona, tlo moz, hua moz, no gu moz, no ale axta tyuuz
moz. 46 Lath xtau'a, patrén moz zin thib huiz co' indub bedte moz zin patrén moz. No
zin patrén moz thib hor co' indlide moz xttiuz zin patrén moz. Le' sya, patrén moz tyen
mached no laa patrén moz mached rloo moz axta guth patrén moz moz. Tataa mod li
patrén moz loo moz par yoo moz co'te' yoo meén co' ne'tyalte yila's loon.



SAN LUCAS 12:47 160 SAN LUCAS 12:59

47 Le' tedib moz co' nonque' no co' naneeque' xal nac co' ndlya's patrén moz li moz
no ne'nglide moza no ne' ne' ndubdi's ndac moza ro patrén moz, patrén moza ta' che'n
moza axta pléthe. 48 Per moz co' inonte no co' inda'de cuent xal fiibe' patrén moz no
mbli moz con' co' indxaalte li moz, mastale' ndxaal ta' patrén che'n moz, per xhuite ta'
patrén che'n moz. Tac men co' mas mté'th mod che'n patrén par li ndac men co' fiibe'
patrdn, loo ména mds tan' patrén di's par li mena con' lya's patrén. Le' loo men co' ngop
patrén mds confians na, loo ména tolo chal patrén par li ména mas con' ndac co' lya's
patrén li meéna.

Mbez Jestis loo mén: Por con chenen ndxac chop ned meén.
(Mt. 10.34-36)

49 Tolo ndxab Jesus loo mena:

—Daa ndal par go xo'fen cén che'n mod co' ndxap men loo izlyo'. No por con' ndal
lo xo'fen c6n che'n men, con'a li cab loo men tlo meén, tyub quii tyub beéel lezo' men fniee
meén xtaa meén por con chenen. jNgaca cén gaca! Luega tlo gaca loo men. {Huen! 50;jCaral!
Huen huen naneen le' meén tetii daa axta gath daa. No naneen nzo yen' nzo xique' daa
gacque' con'a loon. No thib ndlyazen setilte riida loon. 51 ;Ché' ndli gu' cuent le' daa
ndal loo izlyo' par lin le' gu' cue ban rye nda gu' no rye ndye'th gu' lath xtaa gu', ca'?
Yende xaa. Ndxe'leque', daa ndal par lin zyal di's zyal cuent lath gu'. No axta gac gu'
chop ned men lath xtaa gu' por cén chenen. 52 Tac desde nalle' par delant ga'y men co'
naban thib yoo co' nac liz men, son meéna tyoo xa' lezo' loo xtaa men co' naban yooa.
Mena cue yoo con taachop men co' nzo leque yooa por cén chenen. 53 Lomisque' mod
gaca loo taamas xtaa men, ne. Leque gundanbi' yecloo fiee xgan' gundanbi'. No leque
xgan' gundanbi' yecloo fiee gundanbi'. No leque gundangot yecloo fiee rsap gundangot.
No leque rsap gundangot yecloo fiee gundangot. Le' mén co' nac xna'zap na, yecloo niée
xa'got co' nac xiix. Le' xa'got co' nac xiix na, yecloo fiée xna'zap por cén chenen.

Tad Jesus ngue lu' loo mén xd mod ta' mén cuent con che'n tiemp ndxe'.
(Mt. 16.1-4; Mr. 8.11-13)

54 Ndxab Jesus loo men, ne:

—Co'se' fice gu' ndxetoo xcuau par ned ndlyen huiz, mbez gu': Yamerle' lyaa yuu,
cara. No licque', ndxaca tataa loo gu', ;1é'? 55 No co'se' fiee gu' ndryo' mbii par ned sur,
mbez gu'": Anze'f thib bée lyaa. No, licque', ndxacaloo gu', ;1é'? 56jAa men izlyo'! Aa que
ndxac gu' ntembii gu' ro gu' no ntembii gu' xti's gu'. Non gu' x4 fiaa co' ndxac co'se' ngo'
gu' cuent cén che'n sefi co' ndxt' loo bé' no sefi co' ndxac loo izlyo'. Chele gu' tataa non
no nda' gu' cuent cén che'n bé' no izlyo', ;chonon ne'gacte gu' ta' gu' cuent cén che'n
con' co' ndxac le'n tiemp ndxe' xal nda' gu' cuent cén che'n sefi co' ngiii' gu' no co' fiaa
gu',a"?

Tad Jesus ngue lu' loo men: Fcua'n gu' mod tal gu'loo di's no loo cuent con men co' nac xtaa
gu'.
(Mt. 5.25-26)

57 ;Chonon indlide gu' par leque gu' tub rez cén che'n gu' no par li gu' con' co' nac
con' nambii no con' co' nac con' nali, 3'? 58 Chele' chd meén ta' part cén che'n gu' loo xcal
no ya no mena gu' yoolau par ya be' gu' loo xcal yoolau, mas huen cua'n gu' mod xa mod
tal gu' loo di's no loo cuent ned nda gu' par ne'hue'de mena gu' loo xcal. Tac chele' cén
che'n gu' tyub rez loo xcal, xcal ta' gu' loo tenient par ya que' tenient gu' lezi'f. 59 Na
nii loo gu'": Ne'ryo'de gu' lezi'f axtaque' quix gu' mult co' quib xcal lad gu'. Sya, ryo' gu'
lezi'f.

13

Tad Jesus ngue yab loo mén: Naquin lyda yéc gu' no lyaa lezo' gu' par tyon' xtol gu' no xquin
gu' par tataa mod zye' mod co' ndxap gu'.

1 Leque le'n huiza, ngua pld meén loo Jesus par ngua ta' men cuent loo Jestis x4 mod
asembli Pilat mandad mbeth solndad ndxep mén par ned le'n yeezya' che'n laaz men
galile 14th ngo mena le'n templ par mcos solndad ren mén con ren ma' co' mbeth mena
par xo meén rena loo Diox. 2Jesus ndxab loo mena:

—;Ché' ndli gu' xttiuz no ché' ndli gu' cuent le' con' co' ngoc loo meén par ned le'n
yeezya' che'n laaz men galile ngoc loo mena por ngdc mena men co' ngdp mas xquin no
xtol leque taamas men co' ngdoc men gulaaz meéna, ca'? 3 Yende xaa. Cona, ngue niin loo
gu": Chele' gu' ne'lyaade yéc no ne'lyaade lezo' oo con' ye'rsin' co' ndli gu' no chele'
gu' ne'zye'de mod co' ndxap gu', gu', ne, lyux. 4 ;Ché' ndxela's gu' co'se' nguth ryete
si'n pson men co' nguth co'se' mbua's ftoo che'n thib yoobé' co' mdub co'te' ngure tanc
che'n Siloé co' ngob che loo ména, mena mas ngop xquin no xtol leque taamas men co'
nzo ban ciuda Jerusalén, ca'? Yende xaa. > Cona, ngue niin loo gu': Chele' gu' ne'lyaade
yéc no ne'lyaade lezo' gu' loo con' ye'rsin' co' ndli gu' no chele' gu' ne'zye'de mod co'
ndxap gu', gu', ne, lyux.

Tré' ndlu' con che'n di's co' mtetac Tad Jestis cén che'n thib yaa ngudyuug.

6Jesus ndxab loo meéna, ne:

—Nde tetaquen thib con' loo gu'. Ngo thib mbi' co' ngoc patrén. Mbi'a mque no
thib xan' yaa ngudyuug loo xyon mbi'. Ndxac pla lin' seguid nda tee hui' mbi' loo yaa
ngudyuug fieene' ché' ndoole' ngudyuug loo yaa. Per co'se' ndyee tee hui' mbi' loo yaaa,
nec thib ngudyuug ifiéede mbi' ndoo loo yaaa. 7 Sya, ndxab mbi' loo moz mbi' co' ndli
zin' loo yooa: Hui' nexa, moz. Nde teele' son lin' seguid ndalen loo yaa ngudyuug ba'
par fieen fieene' ché' ndoole' ngudyuug loo yaa ba'. No co'se' ndalen, ifieeden nec thib
ngudyuug loo yaa ba'. Mdas huen fcho' yaa ba' tac nca'i loo xyénen. 8 Per moz co' ndli
zin' loo yooa mcab loo mbi'. Ndxab moz: Tad, la'a tee tooi lin' ndxe'. Nda tele'en yoo
xan'a no gon be'f xan'a. 9 Ne'stolque' lin' ndxe' ta'i xlé. Per chele'i ne'ta'de xle, syase, li
U' mandad cho'i.

Tataa ndxab Jesus loo ména par lu' Jests loo ména le' Diox ncha'la's tin' loo mén. Per
chele' men ne'tyalte lyaa yéc men no chele' meén ne'tyalte lyaa lezo' men loo con' ye'rsin'
co' ndli ména no se' mena mod co' ndxap meéna loo Diox, telux Diox mena.

Thib huiz sabd co' ngoc huiz descans tiempa, mteyac Tad Jesus thib xa'got co' mteleng mbii

XIs.
10 Ngoloa, ngoc thib con'. Thib huiz sabd co' ngoc huiz descans tiempa, Jesus ngue

lu' men le'n thib sinagog. ! Lath mén co' ngo le'n sinagoga, ngo thib xa'got. Xa'gota
ndxacle' si'n pson lin' ngue no thib mbii ye'rsin'. Mbii ye'rsin'a mbli mblyeng xis xa'gota.
Le'nrye lin'a, yende mod ndoo i xis xa'gota thidtene. 12Co'se' gunee Jesus xa'gota, Jesus
ngurez xa'gota. Ndxab Jesus loo xa'gota:

—Ngot, ya ne'tolode que nol mbii ye'rsin' ba' xisl.

13 Sya, ante mxo'f Jesus ya' Jesus loo xa'gota, leque hora mdoo 1i xis xa'gota. Ndxab
xa'gota:

—iAy, Dio's! Con' roo con' xen mbli U' loon. Mteyac Tad ba' daa.

14 Per mbi' co' ngoc jef che'n sinagog co' ndyoo naa loo meén le'n sinagoga, anze'f
ngocloo mbi' loo Jesus tac mteyac Jesus xa'gota huiz sabd co' ngoc huiz descans tiempa.
Sya, ndxab mbi' loo rye men co' nziri":

—Xop huiz nac thib sman par li meén zin'. Mds huen yi'th gu' le'n huiz sman par gac
remed gu'. Ne'yi'thte gu' huiz co' nac huiz descans par gac remed gu'.

15 Sya, ndxab Jesus loo mbi' co' ndyoo ner no co' ndyoo naa loo men le'n sinagog:

—jAa que ndxdacl ntembii rol no ntembii xti'sl con xtaal loon, cara, gu' co' thidte mod
ndxap loo cén che'n huiz descans. ;Ché' nzo ché gu' co' nziri' tre' co' nac arid menley'
ne'xacte gu' ngon gu' no ne'xacte gu' burr gu' huiz sabd co' nac huiz descans par ya ta'
gu' nit gu ngon gu' no burr gu' huiz descans, a'? Txac gu' ma' gu', ;1é'? 16 Lomisque',
tan cuent loo gu' cén che'n xa'got ndxe' co' nac bin Abraham co' ngolo mteyaquen.

Mebizya mtedd' xa'got ndxe' con thib yiiz mbii che'n xpii ye'rsin' co' mbli mteleng yfiz
xa'got ndxe'. No ndxacle' si'n pson lin' thidtene mteleng mbii x{s xa'got ndxe'. No nalle'
ndlyazen fiee gu' loon: ;Ché' ngue li gu' cuent indxaalte xaquen xa'got ndxe' loo yfiz mbii
co' ndub xis xa'got ndxe' par yac xa' nalze co' nac huiz sabd co' nac huiz descans, ca'?

17Co'se' ngolo ndxab Jesus di'sa, ryete men co' ngoc ngolo ngola's che'n Jests mthyon
tin'. Per ndxe'leque', taamas meén co' nziri', anze'f mdyac lezo' mena co'se' gunee meéna
con' roo con' xén co' mbli no Jesus xa'gota loo meéna. Thiba con' ndxe'.

Tre' ndlu' cén che'n di's co' mtetac Tad Jesus cén che'n biz bin mostaz.
(Mt. 13.31-32; Mr. 4.30-32)

18 Le' tediba na, Jests ndxab loo men:

—Nde niin thib con' loo gu' cén che'n xal nac mod co' fiibe'pe' Diox loo mén nalle'.
19Mod co' tlo yar' men co' ndyal yoo loo cén che'n Diox par fiibe'pe' Diox loo mén, le'i
nac xal biz bin mostaz co' mblo thib mbi' bin loo xyon mbi'. No ndryoo nxyen huan
mostaza yamerle' xal thib xan' yaa xcal. No ale axta mbin bé' ntoxcua' xyon mbin loo
huan yaa mostaza.

Tré' ndlu' cén che'n di's co' ngue tetac Tad Jests no co' ngue go xo'f Tad Jesus cén che'n dii

levadur loo mén.
(Mt. 13.33)

20 Ndxab Jesus loo meén, ne:

—;Xa nee gu'? ;Ché con' tetaquen mod co' ndxac co'se' tlo fiibe'pe' Diox loo meén
nalle'? 21 Pues mod co' tlo ngue fiibe' Diox loo meén nac xal co'se' xeega xéega ndxos
con' ye'rsin' con con' ndac co' ndlu' cén che'n di's ndac loo men dib athu izlyo' xal co'se'
ndyen thib xa'got ndxepte dii levadur par ncos xa' son bols harin par tyoo bes co'f par
toxcua' xa'gota pan.

Tad Jestis ngue yab loo mén le' meén co' ndxodo loo cén che'n Diox nac xal mén co' ndxoo ro thib
puert naya.

(Mt. 7.13-14, 21-23)

22 Ngolo mdoodi's Jests di'sa, mxen Jesus ned. Nda Jesus par ned ciuda Jerusalén.
Co'se' nda riid Jests, nguri'th Jests le'n rye ciuda no le'n rye yeez co'te' mblu' Jests cén
che'n di's ndac loo men. 23 Ned nguri'th Jests ngo thib mbi' co' mnibdi's thib con' loo
Jesus. Ndxab mbi' loo Jesus:

—;Ché' ndyac U' ndxepte meén nzo co' lya' loo ryethe con' ryes, 1'?

Jesus mcab loo mbi'. Ndxab Jesus loo mbi':

24 —Bli gu' purad yoo gu' loo cén che'n Diox tac loo cén che'n Diox anze'f nagan nac
par yoo meén. Mod co' yoo men loo cén che'n Diox nac xal co'se' ndlya's men ydoo men
ro thib puert co' anze'f naya. Anze'f huax men nzo co' lya's yoo loo cén che'n Diox per
ne'gacte ména yoo mena loo cén che'n Diox. 25 Tac ne'stolque' gaca loo gu' ne'tyalgade
gu' yoo gu' loo cén che'n Diox. Sya, gaca loo gu' loo cén chenen xal co'se' mtau' thib
mbi' co' nac gundan puert ro ned liz mbi' ndxdal yal'. Yiloa, syare' nde men. Ndoo men
ro ned. No nte's mén ryo'. Mbez mén loo mbi'": Tad, fxal' U' puert par yoo nu'. Sya, mbi'
co' nac che'n liza cab loo ména. Gab mbi': Byaa gu'. Ne'needen pa ned ngro' tee gu'
no ne'needen pa ned ngro ydal gu'. 26 Axta syare', tlo gab gu' loo mbi' co' nac gundana,
co' nee di's, daa nac mbi'a: Nu' nduhua no U'. No ngu no nu' U'. No mblu' U' nu' co'se'
mbi'th riid U' laaz nu'.

27 Per mbi' cab loo ména no fiee mbi' loo ména: Na guniile' loo gu'": Ne'needen pa ned
ngro' tee ngro yaal gu'. Biiche gu' loon, rye gu' co' nziri' ro puert ba', gu' co' ndli con'
ye'rsin'. 28 Co'se' gath gu', bii xpii gu' no alm gu' le'n ye'rbiil. Tya tlo gu' gén' gu' no hua
le gu'. Tac axta syare' hui' gu' loo Abraham no loo Isaac no loo Cob. No hui' gu' loo ryete
men co' mde'th di's co' ndxab Diox péla co'te' ngue fiibe' no meéna Diox co'te' fiibe'pe'
Diox loo ryethe con'. No axta syare' li la's gu' cén che'n co' ngue niin loo gu' ndxe'. Per
ale ndxe'leque’, ne'yoode gu' lath ména thidtene. 29 Co'se' gac tiempa, yi'th rye men co'

naban par ned ndlyen huiz, no men co' naban par ned mbix huiz, no men co' naban par
ned nort, no men co' naban par ned sur par yoo mena co'te' ngue fiibe'pe' Diox. Tya
gaca loo meéna angta'la's Diox huax con' ndac loo mén xal co'se' ndxdo men loo thib Ini
par tyac tin' lezo' ména. Tataa gaca loo meéna loo Diox. 30 Tiemp ndxe' nzoque' meén
co' pente mxyal' ned mxyal' yé' loo par ndxon men cén che'n di's ndac x4 mod ndlya's
Diox fiibe'pe' Diox loo mén. Ména sangngola's co'se' mbin ména di'sa no ngdoque' mena
loo cén che'n Diox. Per lomisque', nzoque' huax meén co' mxyal' ned mxyal' yé' loo par
ndxon meéna cén che'n di's ndac x4 mod ndlya's Diox fiibe'pe' Diox loo men. Per mastale'
mbin mena cén che'n di's ndaca, ne'ndalte ména ngdo meéna loo cén che'n Diox.

Tad Jestis mbin' co'se' mbli Tad Jesuis xttiuz cén che'n mén ciuda Jerusalén.
(Mt. 23.37-39)

31 Ngolo ndxab Jesus di'sa loo men, leque le'n huiza mzin ndxep meén xley' farise loo
Jesus. Ndxab ména loo Jesus:

—Byaa. Gro' tre'. Tac Herod co' nac rey ndlya's guth luu.

32 Jestis mcab loo ména. Ndxab Jesus:

—Byaa gu' no guuz gu' loo Herod co' nac xal mbée co' ngo to': Hui', Herod. Mbi' co'
lee Jests gunee loo nu': Nalze no yé' be' go'en xpii ye'rsin' loo men. No be' teyaquen
meén yfiz. No axta huize' telon zin' co' ngue xo'f zin'en. 33 Taaplate huiz no maste be'
ngue tee xo'f zin'en co' nac huiz co' ngue que tee'pe'en taachu'th. Yiloa, tenen ned. Gan
par ned ciuda Jerusalén tac yende mod gath thib xa' co' nde'th di's co' ndxab Diox thib
lad co'te' inacte le'n ciuda Jerusalén.

34 jAa men ciuda Jerusalén, gu' co' mbeth men co' mbi'th te'th di's co' ndxab Diox!
No mbuaa'd quée gu' meén co' mbi'th lo yalban co' nac di's ndac che'n Diox loo gu',
meén co' mtel' Diox loo gu'. Ne' pdl ndxac mblyazen thidte queltaan gu' loon xal ndli
nguiiddol colec co'se' ngue's nguiiddol colec nguiid yen' xan' xil' nguiiddol colec per
thidtene ne'ndalte gu' ngaca tataa loo gu', ey. 35 Per nalle', hui' gu' nexa. Na nii loo gu',
men ciuda Jerusalén, le' Diox mbld'ya'le' gu'. Mas de cona, gu' ya ne'berede hui' loon
axta co'se' zin huiz no zin ze co'se' gab men: Anze'f ndyac tin' lezo' mbi' co' nde por lee
che'n Tad Diox.

14

Jestis mteyac thib mbi' co' mque no yiiz quii.

1 Ngoc thib con' loo Jesus thib huiz sabd co' ngoc huiz descans tiempa. Jesus ngua
thuhua no thib mbi' co' ngoc jef che'n meén xley' farise liz mbi'. Le' taamas men xley'
farise co' nziri'a na, xee nzi la's loo Jests. 2Ngo thib mbi' co' mxac yiiz quii lath mena
loo Jesus, ne. 3 Sya, mnibdi's Jests loo mén co' ngoc maistr che'n ley co' mxo'f Moisés
loo men no loo meén xley' farise. Ndxab Jesus:

— ;X4 nee gu'? ;Ché' ndxaal teyaquen thib mbfiz huiz co' nac huiz descans o ché'
indxaalte lina, ca'?

4 Per meéna xee ngure. Yende ché ngabte ména. Sya, mxen Jesus ya' mbi'a. Mteyac
Jesus mbi'a. Ndxab Jesus loo mbi":

—Byaa par lizl, ndee.

5>Ngoloa, ndxab Jests loo meén xley' farise:

—Yende ché gu' co' nziri' tré' co' ne'co'de thib burr gu' o thib laa ngon gu' le'n thib t¢'
huiz sabd chele' thib burr gu' o ngon gu' ngob che le'n té' huiz sabd co' nac huiz descans,
J1é'?

® Ména yende cén ngéc ncab loo Jesus. Thiba con' ndxe'.

Tad Jestis ngue tetac cén che'n Tad Jests no ngue go xo'f Tad Jestis loo mén xal co'se' ndxac
convid meén par ya men loo thib yalhua co'te' mselya' thib ned myen'.
7 Le' tediba na, xee ngiii' Jesus xal ndxac meén co' nda fandang co'te' mselya' thib ned
myen'. Mdub meén loo asient co'te' mds tyu' men no tye's men loo xtaa men loo mes.
Jests mco'x di's ndxe' loo ména. Ndxab Jests loo meéna:

8 —Nde niin thib con' loo gu': Co'se' chol mén yi'th nee loo gu' par ya gu' fandang
co'te' selya' thib ned myen' par ya thuhua gu', ne'tyubte gu' loo asient co'te' ndyub men
co' mas ndli cuent nac meén roo no meén xen tac, ne'stolque’, yi'th men co' mas nzo'f lee
nzo'f xti's leque gu'. 2Le' sya, mén co' mbli convid ryop ned ména, fiee menaloo gu': Fta'
asient co' ndubl ba' tyub men ndxe' loo mes. Sya, mena xit too gu' loo asient loo mes.
Sya, que nzo ne'fiee lezo' gu', yitoo gu' loo asient loo mes par tyub mena co'te' yitoo gu'.
Le' gu' na, nalyat nde'f ro ya tub gu' loo asient co' nziri' axta squin le'n nyoo. ;X4 lyaai
le'n lezo' gu' li mena tataa loo gu', sya? 10 Ndxe'leque', co'se' li meén convid gu' par ya
thuhua gu' salua' gu' co'te' mselya' thib ned myen', na nii loo gu': Mas huen tyub gu' loo
asient co' nziri' axta squin le'n nyoo par fiee men, co' ngua li convid gu'a loo gu', tyub
gu' loo asient co'te' ndxaal mas tyu' gu': Amiu, ftub co'te' mds ndyu' meén ba'. Le' sya,
tataa mod mas tyu' gu' loo men co' ndub loo mes. 11 Tac meén co' asendli ndye's, thyon
meéna loo Diox. Le' men co' ndxap mod no indlu'de ména ndye's ména, Diox li loo ména
le' ména gac men roo no men xén loo Diox.

12 Ndxab Jesus loo mbi' co' mbli convid Jesus, ne:

—Co'se' lil thib yalhua, que naca xhui, que naca rse, ne'lidel convid mén co' nac amiu
Iy, ne' ne' lil convid meén co' nac men huespe'l, ne' men co' nac men gulizl, ne' men ric
co' nac vecinl. Tac mena lique' convidl cadque' co'se' li ména yalhua. Chele' ltu ante ndli
tataa, sya, ante nda'l gust lezo'l no ndyacl ndxac con' ndac lool. Per loo Diox ne'yoode
cuent cén che'n con' ndlil. 13 Ndxe'leque', co'se' lil thib yalhua, bli convid men prob, no
men yfiz, no men renc, no men sieu. 4 Huen ndal chele' Itiu li tataa loo ména tac mena
ne'gacte quix por con' mda'l nduhua meéna. Le' part cén che'nl na, Diox li anggac con'
ndac lool co'se' gac huiz co'se' ryo xban men co' nac mén nali no men nambii loo Diox.

Tré' ndlu' con che'n thib yalhua co' ndlu' xd mod ndlya's Diox yoo meén loo con che'n Diox par
fiibe'pe' Diox loo meén.
15 Co'se' mbin thib mbi' co' nzo lath meén co' mdub loo mes tataa ndxab Jesus, mbi'
ndxab loo Jesus:
—Ndyac lezo' men co' hua no U' lath mén co'te' fiibe'pe' Diox loo mén.
16 Jestis ndxab loo mbi'a:

—Thib mbi' mbli convid huax meén par yi'th mena loo thib yalhua co' li nab mbi'.
17 Co'se' ngdol hor hua meéna, mbi' mtel' moz mbi' par ngua li moz avis loo mena par
yi'th ména loo yalhua. Ndxab moz loo mena: Bli gu' purad par ya thuhua gu' loo yalhua
tac con' co' hua gu' ngoc nable'. 18 Per ryete meén co' ngoc convida, thidte mcab mena
loo moz co' ngua li avis loo mén. Ner mbi' co' ngoc avis looa, mbi'a ndxab loo moz co'
ngua li avisa: Na ngolo mxi thib le' xyonen, no nalle' daa nda tee hui' x4 nax xyonen.
jCaral Guuz loo patronl nee patronl xa mod li patronl par ba'. Na ne'gade loo yalhua.
19 Le' tedib mbi' na, ndxab: Na ngolo mxi ga'y ned ngon. No nalle' nda lin preb ma'
xan' yaarad par fieen fieene' xa ryo' ma'. jCara! Guuz loo patronl nee patronl xa mod li
patronl par ba'. Na ne'gade loo yalhua. 20 Le' tedib mbi' na, ndxab loo moz: jCara! Na
ngolo mselya' con thib mza'. No conate ndli yende mod gan loo yalhua. Guuz loo patronl
nee patronl x4 mod li patronl par ba'. Le' daa ne'gade loo yalhua. 21 Co'se' mbere moz,
ndyaa moz par liz patrén, mda' moz cuent x4 mod ngoca loo moz loo patrén. Co'se'
mbin patrén di's co' ndxab moz cén che'n meéna, anze'f ngocloo tin' patrén moz con
meéna. Sya, ndxab patrén loo moz: Goror huaa cua'n men co'te' nac ned yoo no co'te'
nac rye ned co' nsyo le'n yeez par ya xil men prob, no men yfiz, no mén renc, no mén
sieu, yi'th mena loo yalhua. 22 Ngoloa, co'se' ndye'th moz, ndxab moz loo patrén moz:
Daa mblile' xal mnibe' U' loon. No tatabe' nalath co'te' tyubre' men par yi'th men loo
yalhua. 23 Patrén mbere ndxab loo moz tedib vez: Bere, huaa tee hui' co'te' nac ned yoo
no rye co'te' nsyo ned. Por fuerz guuz loo rye meén co' zydl'l par yi'th ména, hua meéna
no par yi'th mena, gu mena. Tac ndlyazen zye lizen con rye ména. 24 Tolo ndxab patrén

loo moz: Na nii lool: Nec thib men co' nerleque' mblin convid ne'taden lugar loo ména
yoo ména le'n nyodo lizen par yoo meéna loo yalhua.

Tré' ndlu' cén che'n con' ryes co' tyactii mén, mén co' yooque' loo cén che'n Crist.

25 Ngoloa, anze'f thib men mdoo nque xis Jesis. No mbere Jesus ned xis Jests. Mbez
Jesus loo ména:

26 —Chele' ché gu' nde nque xisen, no mas ndli gu' cas xud gu', no xna' gu', no xa'got
gu', no xin' gu', no hues gu', no fta'n gu', no ndxac chop lezo' gu' chonon mbla' gu'
yalgon' gu' no ryethe con' co' nda' gust lezo' loo izlyo' ndxe' leque mas ngue li gu' cas
cén chenen, yende mod gac gu' myen' xin' mté'th daa. 27 No gu' co' ne'xecte gac ngoc
nguaal con' loo gu' por cén chenen, gu'a yende mod gac myen' xin' mté'th daa. 28 Jests
tolo ndxab loo ména:

—Nde niin tedib con' loo gu', ne: Angab na'i, chele' chol gu' co' nziri' tre' ndlya's
toxcua' gu' thib liz gu' con vari no con ciment co' gac chop son pis, ner ndyub gu' par co
xnee gu' pldl li gu' gast no par fiee gu' fieene' ché' taal tmi co' mqueltaa gu' par telo gu'
zin'a, ;1é'? 29 Per ndxe'leque’, chele' gu' msele' cimient co'te' tyub liz gu' no ne'lide gu'
gan telo gu' liz gu'a, le' sya, ryete men co' hui' tataa nac zin' co' ngue li gu'a, tlo mena
xiis no meéna gu'. 30 No gab meéna: jAy, prob mbi' ba' izlyo'! Mbi' ba' ngue xit te'f thib liz
mbi' co' nac chop o son pis no ale ne'nglide mbi' gan ntelo nxit te'f mbi' liz mbi' ba'.

31Tolo ndxab Jesuis loo mena: Nde niin tedib con' loo gu', ne: Chele' thib rey nzo lezo'
li rey thib x6' con tedib rey, ;ché' ngue li gu' cuent ne'tyubte reya ner par co xnee reya
fieene' ché' tli si' mil solndad che'n reya gan loo gal mil solndad che'n tedib rey co' nac
ngolo ngola's co' nde li x4' loo solndad reya, ca'? 32No chele' ner reya mblo xnee ne'lide
ner reya gan loo x6', no tatabe' tith nzo tedib reya, le' sya, ner reya tel' di's loo tedib rey
par tal ner reya loo di's no loo cuent par tataa mod tu' tal rey ndxe' loo di's no loo cuent.
33 Cona, ngue niin loo gu': Chele' chol gu' mas ndli cas loo cén che'n gu' leque li gu' cas
loo cén chenen, gu'a yende mod gac licpe' xin' mté'th daa.

Tad Jests ngue tetac loo meén cén che'n ted co' nguri'th xla' co' ya inteziide co' ndxuhua meén.
(Mt. 5.13; Mr. 9.50)

34 Nde niin tedib con' loo gu', ne: Anze'f huen nac ted. No axta arid nquin meén ted.
Per chele' ted nac ted nala, ;x4 mod gac nazii teda no xa mod tezii ted con' ndxuhua
meén, sya? Yende mod gaca tataa tac ted nac ted, ;167 35 Ne'lide sirv ted par gac ted yoo.
Ne' ne' li sirv ted par gac ted be'f. Alithe cobii meén ted. Gu' co' ndxaa'd di's ndxe', bin
gu' di's ndxe' no fta' gu' cuent co' huenleque' cén nee di's di's ndxe'.

15

Tad Jests ngue tetac con che'n mén co' alith nziri' loo izlyo' xal thib mbacxil' co' mdyuhuan.
(Mt. 18.10-14)

1 Lath be' ngue toodi's no Jesds meéna, rye mén co' ndli cobrar tmi cén che'n
contribucién no rye meén co' ngdp xquin no co' ngdp xtol mbii gax loo Jesds par gon
meéna di's co' ndyoodi's Jesus. 2No co'se' iee men xley' farise no men co' ngoc maistr
co' ndlu' cén che'n ley co' mxo'f Moisés loo men tiempa xal mqueltaa men loo Jesus, xee
ndla's ména loo Jesus. No xexte mbez ména loo xtaa ména:

—Hui' gu' nexa. Mbi' ba' nqueltaa no mén co' ndxap xquin no co' ndxap xtol. No axta
ndxuhua no mbi' mén ba'. Nazab ngue li mbi' ba', ;16'?

3Jesuis ndxab loo mena:

4 —Nde niin thib con' loo gu'": De loo rye gu' co' nziri' tre', angab na'i, ;ché' nzo thib
gu' co' ngue no thib ayo mbacxil' no lath ngue tee queno gu' mbacxil'a, xexte mdyuhuan
thib mbacxil' ngro' mbacxil' lath partid, ché' ne'yoode valor loo gu' par 1a' gu' rye partid
mbacxil', co' nac thap gal nzo si'n thap mbacxil' ante mbacxil' ned huana co'te' nac segur
par ya cua'n gu' mbacxil' co' taa mdyuhuan axtaque' zyal gu' thib mbacxil'a, ca'? Licque',
14" gu' rye mbacxil'a thib lugar, ;1é'? >No co'se' zyal gu' mbacxil'a, xo'f gu' mbacxil'a x{s

yen gu', tant ndyac lezo' gu' mzyal gu' mbacxil'a. No ndye'th no gu' mbacxil'a, ;1é'? ©No
co'se' zin gu' liz gu', li gu' par queltaa meén co' ndxac amiu gu' no mén co' ndxac vecin
gu' liz gu'. Sya, gab gu' loo mena: Quede gu' par tyac lezo' gu' con daa tac daa mzyalle'
mbacxil' daa co' mdyuhuan. 7 Na nii loo gu': Lomisque' mod mas tyac lezo' angl co' nzo
loo bé' por cén che'n thib mbi' co' mcua'n xtol co'se' lyaa yéc mbi' no lyaa lezo' mbi' loo
Diox leque tyac lezo' angl fiee angl thap gal nzo si'n thap mén co' ndli cuent nac men
men ndac no men co' ndli cuent inquinte lyaa yéc meén no lyaa lezo' meén loo Diox par
zye' mod co' ndxap men loo Diox. Thiba con' ndxe'.

Tad Jests ngue tetac di's cén che'n meén xal thib billet co' mdyuhuan.

8 Le' tediba na, x4 flaa thib xa'got co' ngue no si' billet no ntac thib thib billeta thib
ayo pes. No mtuhuan xa'gota thib billet co' ntac thib ayo pes. ;Ché' ngue li gu' cuent
ne'quede xa'gota xnii thib brujit par cua'n xa' billeta abix ncan' no lo'f xa'gota le'n nyoo
lizxa' lilleque' axta li xa' gan zyala? Zyalque' xa'i, ;1é'? No co'se' ngolo mzyal xa' billet
co' mdyuhuan co' ntac thib ayo pes, xa'got li par queltaa meén co' ndxac amiu xa'gota no
men co' ndxac vecin xa'gota. No gab xa'gota loo meéngota: Ndlyazen tyac lezo' gu' con
daa tac mblin gan mzyal pes bcho co' mdyuhuana. 19 Na nii loo gu': Tataa tyac lezo' angl
loo Diox loo bé' por cén che'n thib mbi' co' ngodp xquin no co' ngodp xtol co'se' ngulaa
yéc mbi' no ngulaa lezo' mbi' loo Diox par mzye' mod ye'rsin' co' ngdop mbi' loo Diox.

Tad Jestis ngue ta' cuent loo mén cén che'n xtol men xal ngoca loo thib mbyoo co' ngro' gundee.
11Jesus ndxab loo ména, ne:

—Ngo thib mbi' co' mque no chop xgan'. 12 Per mbyoo co' ngoc mbyoo bluz loo hues
mbyoo, mbyooa ndxab loo xud mbyoo: Pay, fta' U' herens co' mbez U' nac chenen par
caan. Sya, xud myen' mbli rol herens myen' par caa thib thib myen' herens myen'.
13 Per plate huiz ndxac mcaaya' mbyoo bluza herenspe' mbyoo, mtlo mbydo, mthop
mtaa mbyoo rye con' ngoc che'n mbyoo par tho' mbyodoi. Mtho' mbyoo xyon mbyoo,
ne. Ngoloa, mxen mbyoo ned. Nda mbyoo tedib nacién mas tith loo laaz mbyoo. Tya,
mteluxxt' mbyoo tmi mbyoo co' mque no mbyodoa. No mda' mbyoo gust lezo' mbyoo
axta pléthe loo con' ye'rsin' con tmi mbyoo co' mtho' mbyoo che'n mbyodoa no co' mtho'
mbyoo xyon mbyoo. 14 Per co'se' ngolo mblixti' mbyoo gast tmi mbyoo, ngulaa thib huin
tin' le'n naciona. Le' mbyoo na, mtlo mden' huin. 15 Sya, mcua'n mbyoo zin' liz meén co'
nac meén naciona par li mbyoo zin'. Mzyalque' mbyoo zin'. Per mbi' co' mda' zin' mbli
mbyoo, mbi'a mque no thib partid nguch. Mtel' mbi' mbyoo co'te' ngoc ranch mbi' par
ngua queno mbyoo nguch no ta' mbyoo con' hua nguch. 16 Per prob mbyoo izlyo'. Axta
mblya's mbyoo nguhua mbyoo t4' che'n yaa yis td' co' nguaa mbyoo nguch par zye lezo'
mbyoo con td' che'n yaa yis td' tac patrén mbyoo anze'f tazad mda' co' ndxuhua mbyoo
por huin co' ngulaa naciona. 17 Axta syare' mdub xnii yéc mbyoo no mdub xnii lezo'
mbyoo no ngulaa yéc mbyoo no ngulaa lezo' mbyoo loo con' ye'rsin' co' mbli mbyoo.
Ndxab mbyoo loo lezo' mbyoo: Naplé moz ngue zin' liz xuden. No nzo cén hua moz
axta pldthe axta ndxan' xo'f con' ndxuhua moz. Per daa ndxath huin tre'. 18 Mds huen
beren, ndyaan co'te' nac liz xuden. No gaben loo xuden: Pay, daa mcuan xtol daa no
xquin daa loo Diox no mcuanen xtol daa no xquin daa loo U'. 19 Ya indliden cuent nac
daaxin' U'. Més huen li U' cuent nac daa xal thib moz U', ndyaquen. 20 Sya, mxen mbyoo
ned. Mbere mbyoo, ndye'th mbyoo par liz xud mbydo. Tatabe' tithre' ndye'th mbyoo,
gunee xud mbyoo mbydo. Sya, mblyat lezo' xud mbyoo gunee xud mbydoo mbyodo. Mque'
xud mbyoo carre. Ngua caa ned xud mbyoo mbyoo. Mde's mcaa xud mbyodo mbyoo. No
msero xud mbyoo ro mbyoo.

21 Sya, ndxab mbyoo loo xud mbyoo:

—Pay, daa mcuan xtol daa no xquin daa loo Diox. No mcuanen xtol daa no xquin daa
loo U'. Ya indxaalte daa gab U' le' daa nac xgan' U'.

22 per xud mbyoo ndxab loo moz:

—]Jer, huaa lo' gu' xab huen mbyoo. No ftegoc gu' mbyoo xab mbyoo. No blo gu
thib ani cuen ya' mbyodo. No fque' gu' yilid nii mbyodo. 23 Huaa xi gu' thib laa tor co
mads nacha'. Beth gu' tora par hua na'. No li na' thib Ini loo mbyoo. 24 Tac mbyoo co
nac xgan'en ndxe' ngoc xal thib men co' nguth loon. No ale ndyaquen xgan'en ndxe'
ngoc xal thib xa' co' ngro xban loon. Mdyuhuan xgan'en ndxe' loon per nalle' ngro xo'f
xgan'en ndxe' loon.

Sya, mtlo meén guliz xud mbyodo. Mbli ména Ini loo mbyoo.

25 L4th ndxac Inia, mbyoo ndlyoa ngue zin' huan. Co'se' mzyele' izlyo' huiza, ndye'th
mbyoo ndlyo par liz mbyodo. No co'se' nde zin gax mbyoo ndlyo liz mbydo, ndxon mbyoo
ndlyoa ndxol' musc. No ngiii' mbyoo nzi yol' nii men. 2¢ Sya, ngurez mbyoo ndlyoa thib
moz co' nzo lath meén co' nziri'a. Mnibdi's mbyoo loo moza. Ndxab mbyoo loo moz:
¢Ché Ini nzo lizen, cara? ;Cén ndxac? 27 Moza ndxab loo mbyodo: Huesl mzin, yey. No
mbli xudl mandad mbeth nu' thib tor co' més nacha' par hua no xudl huesl. Tataa mbli
xudl tac huesl huenque' mzin tedib vez. 28 Per mbyodo co' nac mbyoo ndlyoa mdén. No
ngocloo mbyoo. Ale indlya'ste mbyoo yoo mbyoo liz mbyoo. Sya, ngro xud mbyoo ned.
Ngua xi xud mbyoo mbyoo par ngdoo mbyoo liz mbyodo tac mbyoo ndub ten tya. 29 Ndxab
mbyoo loo xud mbyoo:

—Pay, U' nda'que' cuent naplé zin' mblin loo U' huax lin'. No thidteneque'
ndyubdizquen loo U'. Per U' ne'nglatte lezo' ngnée U' daa par nda' U' mase thib chiv
par nglin thib Ini chu'th par hua non myen' co' ndxac amiu daa. 3°No nalle' mzin xgan'
U' ba'. No mda' xgan' U' ba' gust lezo' xgan' U' con myen'got co' ndxoo lezo' li con'
ye'rsin'. No ale mbli U' mandad mbeth moz thib laa tor co' mas nacha' par mbli U' Ini.
;Ché' ndyac U' anze'f huen nac co' ngue li U' ba', ca'? Yende xaa.

31 Sya, ndxab xud mbyoo loo mbydoa:

Ryete con' co' ndxapen, le'i nac che'nl. 32 Per nalle' ndxaalque' li na' thib Ini par tyac
lezo' na' tac huesl co' ngoc xal men nguth loo na', ngoc huesl xal meén co' ngro xban loo
na' nalle'. Ngoc huesl meén co' mdyuhuan loo na' per nalle' yub huesl mzin loo na'. Ya'
ndyaa na'. Ne'yecloodel.

1

16

Tad Jesus ngue tetac di's loo meén con che'n thib mbi' co' ngdc mandador ye'rsin' co' mdyee ya'
loo con che'n patron.

1Ndxab Jesus loo myen' xin' mté'th Jesus:

—Myen', nde niin thib con' loo gu': Ngo thib mbi' ric co' mque no thib mandador.
Mzin thib huiz ngdo ndxep meén co' mda' cuent loo mbi' ric cén che'n mandador le'
mandador indyoode altant loo rsin' che'n mbi' rica. 2 Sya, ngurez mbi' ric mandador.
Ndxab mbi' rica loo mandador: Ndlyazen ta'l cuent loon. ;X4 mod nac cuent co' mda'
men loon cén che'nl, cara? Fta' cuent loon xal nac zin' co' ngue lil. Tac ltiu ya ne'tolode
gac mandador loo rsinen. 3 Sya, mbli mbi' co' ngdc mandadora xttiuz. Ndxab mbi' loo
lezo' mbi'": Per nalle' na, jcén lin? Patrén daa teche zin' loon. Mas de cona, yende fuerz
daa par que'en zin' huiz con barret no con yi'f yaa. No chele' daa ga na'b gon, thyon
daa fia'ben gon. 4 Neequen x4 naa co' lin par que non men co' ta' sa yeth huan no ta'
meéna liz meéna par goon plé huiz co'se' ne'ta'de patrén mads zin' lin tre'. 5 Sya, ngurez
mandador thib thib meén co' ndeb loo mbi' rica. Mnibdi's mandador loo ner mbi' co'
ndeba. Ndxab mandador: ;Plal ndebl loo patrén daa, a'? © Mbi' co' ndeba mcab. Ndxab
mbi' loo mandador: Daa ndeb thib ayo barril aceit loo patrén. Sya, ndxab mandador loo

mbi' co' ndeba: Ye's co' nac val ltiu ndxe'. Ftub loo asient no xax xax toxcua' tedib val.
No ftub loo val le' ltiu ndeb cho' psi' barril aceit no maste. 7 Ngoloa, mnibdi's mandador

loo tedib mbi' co' ndeb loo patrén mandador, ne. Ndxab mandador loo mbi'a: ;Luu,
a'? ;Plal ndebl loo patrén daa? Mbi' co' ndeba ndxab: Daa ndeb thib ayo almud triu
loo patrén. Sya, ndxab mandador loo mbi' co' ndeba: Ye's co' nac val ltiu ndxe'. Nalle'
ftoxcua' tedib val. Ftub cuent loo val co' toxcua'l ba' le' ltiu ndeb thap gal almud triu no

maste loo patrén daa. 8 jPer mda mbi' ric! Lueg mden' lezo' mbi' ric no mda' mbi' rica
cuent le' mandador ngoc lijerle' xal nac mod co' ndxap mandador loo zin' co' ndyoo naa
mandador. jNe'yila'ste gu' con' nde niin loo gu'! Mas nalas nac mén co' alithe naban loo
izlyo' ndxe' loo mod co' ndxap mén li men loo thib xtaa men no loo tedib xtaa men leque
meén co' mbla'le' ryethe cén che'n xab izlyo' no meén co' ndyub xnii yéc no co' ndyub xnii
lezo' loo cén che'n Diox loo rsin' che'n Diox.

9Por cona, ngue tan'en di's ndxe' loo gu' le' gu' co' nac xal mandador che'n Diox, nalas
gure gu' loo izlyo' ndxe' loo interes co' ncab con' ye'rsin' loo mén par li zin' gu' che'n
gu' co' ndxap gu' par tataa mod gac amiu gu' con huax meén loo izlyo' ndxe'. Le' sya,
lomisque' mod, gaca loo gu' co'se' gath gu' ndoo lite ta' Diox lugar loo gu' yoo gu' loo
Diox co'te' ban gu' thidtene tac altant mdoo gu' loo zin' che'n Diox xal thib mandador
ndac.

10 Men co' altant ndyoo no co' fiee rsi' fiee rso par quenap mena co' nac che'npe' mena

con' co' ngue note meéna, mena altantleque' tyoo no fiee rsi' fiee rso meéna par quenap
meéna taamas huax con' chele' Diox li par que no ména taamas con'. Le' men co' nquedii
xtaa loo ndxepte con', ména quedii xtaa loo huax con' chele' ména li gan. 11 Cona, ngue
niin loo gu': Chele' gu' indyoode altant no ifiee rsi'de gu' no ifiee rsode gu' yalgon' co'
nthop gu' no co' ndxap gu' loo izlyo' ye'rsin' ndxe', ;ché men gap yalxla's loo gu' no ché
men yila's le' gu' tyoo altant no fiee rsi' gu' no fiee rso gu' zin' ndac co' nac cén che'n
Diox, a'? Yende mod gaca tataa, ;1é'? 12 No chele' gu' indyoode altant loo con' co' nac
che'n taamas men, jché ta' con' caa gu', con' co' gac che'npe' gu', sya? Yende mod gaca
tataa, ;16'?

13 Nde niin thib con' loo gu': Yende mod li thib moz sirv loo chop patrén. Bien li moz
cas loo thib patrén. Le' loo tedib patrona yecloo moz fiee moz patrona. Bien mds altant
tyoo moz loo thib patrén. Le' loo tedib patrén na, tyoo xa' lezo' moz fiee moz tedib
patrona. Cona, ngue niin loo gu': Yende mod xo'f zin' mén zin' co' nac c6n che'n Diox
chele' mén mas nde yath nde lux fiee yalgon' che'n izlyo' ndxe'.

14 Per meén xley' farise, co' mas nde yath nde lux fiee yalgon', nzi yon di's co' ndxab
Jesus. Sya, ndxdp nxyan' ména no mxiis nxydn' meéna fiee meéna Jesus. 15 Jests ndxab loo
mena:

—Anze'f thib con' ndli gu' par ndxac gu' meén ndac loo men. Per Diox non no nanee
Diox x4 nac con' co' ndli gu' xtuuz le'n lezo' gu'. Tac ryete con' co' ndli mén cuent nac
mads con' roo con' xén loo mena, Diox ndxoo xyan lezo' fiée Diox men co'se' ndli mén
con'a.

Tré' ndlu' con che'n mod co' mblu' Tad Jesus loo mén con che'n xd mod ndxdéo mén loo cén
che'n Diox par fiibe'pe’ Diox loo mén.

16 Ndoore' gac tiemp co' mbi'th Juan Bautist, nzo'fle' ley che'n Diox co' mxo'f Moisés
loo mén no nzole' libr co' mque' men ye's, mén co' mde'th di's co' ndxab Diox. Per axta
tiemp co' mbi'th Juan Bautist, mtlo mbyath mbyeén cén che'n di's ndac co' ndlu' x4 mod
ndlya's Diox fiibe'pe' Diox loo men. No ryete men co' mbin di'sa nguatbee par mbli meén
co' nzote mod li men par fiibe'pe' Diox loo mén.

17 M4s inagante naca lyux no lith no izlyo' no bé' leque ne'gacte con' co' nac mas
be'the' co' mcabgon Diox li Diox loo ley co' mxo'f Moisés loo men. Aa. Gacpe'i.

Tré'ndlu' cén che'n mod co' mblu' Tad Jestis loo mén cén che'n con' co' ndxac co'se' selya' meén
tedib vez ndxelo mbld' meén xa'got mén tiempa.
(Mt. 19.1-12; Mr. 10.1-12)
18 Niin con' ndxe' loo gu', ne: Chele' thib xa'bi' negadi's té'b no chobla' xa'bi' sa'l xa'
no selya' xa'bi' con tedib xa'got, sya, xa'bi'a ngue li yalburrid. Le' thib xa'bi' co' selya'
con thib xa'got co' mte'b sa'l no co' mchobla' sa'l, xa'bi'a ngue li yalburrid, ne.

Tad Jestis ngue ta' cuent loo mén con che'n thib mbi' co' ngoc ric no cén che'n thib mbi' co'
ngro' lée Lars co' ngoc thib mbi' prob.

19Jesus ndxab loo men:

—Nde tan cuent cén che'n co' ngoc loo thib mbi' ric loo gu'. Mbi' rica mdoc xab mbi'
co' nabe's mdyoxcua' no co' ante nit nayee fiaa. No ryete huiz ndli mbi' Ini liz mbi' axta
mod co' mblya's mbi' no xal nda' gust lezo' mbi' li mbi'. 20 Ngo thib mbi' prob, ne. Mbi'
proba ngro' lee Lars. Mdoo thib loo yé's ya's dib lad Lars. Ndyee tub Lars ro ryo' liz mbi'
rica. 21 Latha, ndyub bed Lars no ndyub quee lezo' Lars fia'b Lars pedaz yéth no nityeth
co' ndxan' xo'f loo mes co' ndxuhua mbi' rica par hua Lars par be'te' que' ni'i lezo' Lars.
Lath ndub bed Larsa, nde ley mbac loo yé's ya's co' ndoo lad Lars. 22Mzin thib huiz nguth
prob Lars. Per angl che'n Diox mbi'th. Mbe' angl xpii Lars no alm Lars par ngo no Lars
Abraham co'te' ngo Abraham le'n parais. Mzin huiz nguth mbi' rica, ne. Ngua ca's mén
thebol mbi' rica panteén. Le' alm mbi' no xpii mbi' na, ndoo lite ngulaa le'n ye'rbiil.
23 Per lath nden' mbi' rica yaltii no ndxec nzyo mbi' le'n ye'rbiil co'te' mbii xpii no alm
meén ye'rsin' co' ndxath, gunee mbi' rica tith nzo no Lars Abraham. 24 Sya, ngrozée mbi'
rica. Ndxab mbi' ric loo Abraham: Tad Abraham, gulat lezo' U' gunée U' daa. Ftel' U'
Lars ya tegaz Lars cuen ya' Lars con nit no yi'th tegaz Lars looz daa tre' tac anze'f nee
nac co' nden'en loo quii no loo béel co'te' nzon ndxe'. 25 Abraham ndxab loo mbi' ric
co' nguth: Mbi', fte' lezo'l, lu anze'f huen ngua le'n rye tiemp co' ngo banl lada. Per
prob Lars ndxe', anze'f thib con' ye'rsin' no con' nalyat ngoc loo prob Lars. No nalle',
ale ndxe'leque', ndyac lezo' Lars co'te' nzo Lars tre'. Le' ltu na, ale ndxe'leque’, nden'l
ndxec nzyol loo quii no loo beel co'te' nzol ba'.

26 M4s de cona, ndri'th thib ftee co' anze'f na's tin' tré' co' ntau' loo nu' no co' ntau'
lool. No chele' ltu lya's riid co'te' nzo nu' ndxe', yende mod riidl. No chele' nu' lya's riid

co'te' nzol ba', yende mod riid nu'. 27 Sya, ndxab mbi' rica loo Abraham: Daa fia'b loo U',
Tad Abraham, ftel' U' Lars ya Lars liz xuden 28 co'te' ngue non ga'y myen' huesen, par
ta' Lars cuent loo myen' huesen par tataa mod ne'yi'thte myen' tré' co'te' anze'f ndxac
yaltii loo men ndxe'. 2° Per Abraham ndxab loo mbi' rica: Myen' ngue noque' di's co'
mque' Moisés ye's co' nac ley co' mxo'f Moisés loo meén. No ngue noque' myen' di's co'
mque' meén co' mde'th di's co' ndxab Diox ye's loo libr. Loo di'sa nzoque' mod li myen'
cas chele' myen' lya's tyubdi's. 30 Mbi' rica mcab loo Abraham. Ndxab mbi': Lica x4 nee
U'ba', Tad Abraham. Yende cén niin loo U' cén che'n di's co' ngolo gunee U' ba'. Per mas
segur gaca chele' thib mén nguth ryo xban par ya men ngutha loo myen' huesen par ta'
meén ngutha cuent loo myen' huesen, ndyaquen. Sya, lyaa yéc myen' no lyaa lezo' myen'
no zye' mod co' ndxap myen' par lya' myen' loo ryethe con' ryes. 3! Abraham ndxab loo
mbi' rica: Chele' myen' indlide cas no indyubdi'ste myen' loo ley co' mxo'f Moisés loo
men no loo di's co' mde'th men co' mde'th di's co' ndxab Diox, ne' ne' yila's myen' loo
men co' yaa, meén co' ryo xban lath meén nguth.

17

Tad Jestis ngue lu' loo meén cén che'n con'ryes co' ndxdc loo mén co'se' ncua'n meén xquin meén

no xtol men.
(Mt. 18.6-7, 21-22; Mr. 9.42)

1Jests ndxab loo myen' xin' mté'th Jesus:

—Thidteneque' nzoque' con' co' ndli par ncua'n mén xtol mén no xquin meén. Per
mandit mbi' too ze too yal', mbi' co' aseli par cua'n mén xquin meén no xtol men. 2 Mads
huen ngaca nquedd' men thib quee yees yen mbi' ye'rsin'a. No yiloa, cobii mén mbi'a
le'n nittd' leque li mbi' ye'rsin'a le' men co' be' nau' loo no mén co' be' nau' yéc ncua'n
mena xquin mena no xtol ména, men co' nac men co' pente mtlo ndxela's loo cén che'n
Diox. 3 Anderhuen gu'. No gunee gu' x4 nzi tee ban gu'.

Chele' chol hues xtaa gu' cua'n xtol cén che'n gu', gunii gu' loo hues xtaa gu'a no
bco'x gu' ndxep loo hues xtaa gu'a. No chele' hues xtaa gu'a lyaa yéc no lyaa lezo' loo
con' mbli hues xtaa gu'a, fteri'th ftecan' gu' xtol no xquin co' mcua'n hues xtaa gu' loo
gu'. 4 Mastale' cua'n hues xtaa gu'a xtol no xquin hues xtaa gu'a loo gu' gaz vez thib

huiz, no chele' hues xtaa gu' yi'th loo gu' gaz vez no fiee hues xtaa gu' loo gu' gaz vez:
Ya ne'bereden cuanen xtol daa lool, hues, le' sya, gu' co' ndxac hues xtaa por cén che'n
Crist, fteri'th ftecan' gu' xtol no xquin co' ndli hues xtaa gu' loo gu'.

Tad Jesus ngue ta' cuent loo mén con che'n con' co' ndli mén co'se’, licpe', ndxela's meén loo con
che'n Diox.
5Myen' xin' mté'th Jesus co' ne' tedib lee apostl, co' nee di's, men co' ndxe' di's cén
che'n Tad Jesus, myen'a ndxab loo Tad Jesus:

—Tad, bli U' par tolo yila's nu' no tolo gap nu' més yalxla's loo ryethe con' cén che'n

6 Sya, ndxab Tad Jesus loo myen':

—Chele' gu' pente ndxela's no, licque', ndxela'spe' gu', nzoque' mod gab gu' loo yaa
sicomr ndxe": Na nii lool, yaa sicomr, yi'fl tré'. No leque ltiu ya ro nittd" par tyool ro
nittd'. Na nii loo gu' le' yaa sicomr ndxe' gon ro gu'.

Tré' ndlu' leque mén ta' cuent inacte men arid mén ndac loo zin' co' nxo'f zin' mén cén che'n

Diox.
7 Nde niin thib con' loo gu": Chele' ché gu' ngue no thib moz, no ndye'th moz ngua

moz zin' huan, bien ngua gan' moz ngon, o bien ngua queno moz ngon, ;ché' tab gu'
loo moz co'se' ndye'th moz ngua moz zin": Moz, quede. Ftub loo mes par bequen con'
hua rseél, ndee? 8 Yende xaa. Ndxe'leque', gu' gab loo moz: Jer toxcua' con' hua rse'en
no altant ftoo par lil mandad loon 14th ngue yuhuan no lath ngue yun. Sya, co'se' ngolo
nduhuan no co'se' ngolo ngun, sau' tyubl hual. ? ;Ché' ndyac gu' le' patrén gab loo moz:
Diox quixl, moz, tac mtoxcua'l con' nduhua rsé'en, ndee? {Jaa! Pa gab patrén tataa loo
moz, ;1é'? 19 Cona, ngue niin loo gu', ne: Co'se' yilo li gu' ryete con' co' mnibe' Diox loo
gu' par li gu'i, ndxaal gab gu' loo Diox: Nu' nac moz co' yende cén ntac no co' yende ché
juis tac mbli nu' ante con' co' mnibe'te U' loo nu' par li nu'i.

Tad Jests mteyac si' mén co' mxac thib yiiz co' nteya's no co' nteyée yid lad meén.

11 Co'se' tolo mdoo Jesus ned, nda Jesus par ned ciuda Jerusalén, ngua riid Jesus rye
yeezya' che'n laaz men samari no che'n laaz men galile. 12 Texal ngoo Jesus ro thib yeez,
ngua sél' si' xa'bi' co' ndyac yfiz ndxa's, yiiz co' nteya's no co' nteyee yid lad men, loo
Jesus. Tith ngure prob ména loo Jesus. 13 Cabii ngrozeée mena loo Jests. Ndxab mena loo
Jesus:

—]Jesus, U' co' nac maistr, gulat lezo' U' gunée U' nu', yey.

14 Co'se' gunee Jesus mena, ndxab Jesds loo meéna:

—Huaa gu'. Huaa lu' gu' gu' loo nguley'.

Sya lath ndoo ména ned nda meéna, mbembii lad ména xalque' thib men huen. 15 Sya,
thib mbi' co' ndx0o cuent si' men co' mbyaca, co'se' gunée mbi' mbyac mbi', mbere mbi',
ndye'th mbi' loo Jests. Cabii mbez mbi' di's natu' loo Diox. Ndxab mbi":

—ijAy, Dio's! Con' roo con' xen mbli U' loon.

Tac mteyac Jests mbi'. 16 Mdub xib mbi' loo Jests. No xex xex mcotloo mbi' xan' nii
Jesus. Ndxab mbi' loo Jesus:

—Diox quix U', Tad.

No ngoc mbi'a men gulaaz men samaritan.

17 Sya, ndxab Jesus loo men co' nziri' loo Jesus:

—;Ché' iryede si' ména mbyac, ca'? ;Mda taaye' mena? 18 ;Ché' angoluxte mbi' co'
nac mén tith ndxe' mbere ndye'th loon par ndxab mbi': Diox quix U', Diox, loo Diox, ca'?
;Xanee gu'? ;Ché' huen nac co' mbli mena, ca'? Yende xaa.

19Jesus ndxab loo mbi'a:

—Goo too, ndee. Fxen ned. Byaa. Liu mbyacle' tac ngola'sque'l loon.

Mén xley' farise mnibdi's loo Tad Jestis: ;Xd mod gdca co'se’ tlo fiibe' Diox loo mén?

(Mt. 24.23-28, 36-41)
20 Leque sya, men xley' farise mnibdi's loo Jests. Ndxab meéna loo Jesus:

—;Pélxe gac tiemp co'se' tlo fiibe'pe' Diox loo men, a'?

Jesus mcab loo mena. Ndxab Jesus:

—Co'se' tlo fiibe'pe' Diox loo meén, ne'yd'da loo meén xal co'se' iiibe'pe' chol rey loo
meén looizlyo' ndxe'. 21 Ne'gabte men loo xtaa men: Tré' nac co'te' fiibe'pe' Diox loo men.
O tua' nac co'te' fiibe'pe' Diox loo men. Aa. Diox ngue fiibe'pe' loo men co' ndyubdi'sque'
loo Diox lath gu'.

22 Sya, ndxab Jests loo myen' xin' mté'th Jesus:

—Zin thib huiz no zin thib ze co' lya's gu' hui' gu' mase thib huiz lath co'se' ngue
fiibe'pe'en loo izlyo' ndxe', daa co' mbal ydal loo izlyo' xalque' ndxdal chol men. Per
ndxe'leque’, ya inabante gu' axta co'se' zin huiza. 23No zin thib huiz no zin thib ze co'se'
flee meén co' nac men gutye'a loo gu': Mzinle' Jesus loo izlyo' tedib vez. Tre' nzo Jesus.
O fiee men gutye'a loo gu'": Tua' nzo Jesus. Per na ngue nii loo gu'": Ne'yila'ste gu' ro
meéna. Ne' ne' ta' gu' lugar tyoo nque gu' xis ména co'se' zin huiza. 24 Tac texal co'se'
ndlyaa beel gundii loo izlyo', chaa, ndxa'x xnii beel gundii thib lad ro izlyo' axta tedib
lad ro izlyo'. Tataa gaca loo men co' nziri' dib athu loo izlyo' co'se' gac huiz co' galen loo
izlyo' tedib vez, daa co' mbal ydal loo izlyo' xalque' ndxaal chol meén. Huiza rye men co'
nziri' dib athu loo izlyo' nonque' cén chenen. 25 Per ndoore' zin huiza naquinque' ner
gac huax yaltii loon. Le' ména te'b daa thib lad. No chobla' men daa, mén co' nzi ban le'n
tiemp ndxe'. 26 Xalque' ngoca le'n huiz co' mque tee ban Noé, tataa gaca le'n huiz co' gac
huiz co' galen loo izlyo' tedib vez, daa co' mbal yaal loo izlyo' xalque' ndxaal chol men.
27 Tiemp co'se' ngo ban Noé loo izlyo', alithe ngure yuhua meén. No alithe ngure yu men.
No alithe mbli men di's nselya' xin' men. Ndyee na'b men xiix mén. Nda' meén xgan'
meén nda buuz axta co'se' mzin huizpe' co'se' ngdo Noé con rye famil Noé le'n yooyaa.
Le' Diox na, mbli ngulaa thib yuu axta ngoc lal nit loo rye yii par tataa mod nguth rye
men co' ne'ngala'ste loo di's co' ndxab Noé. Ale nguth ména. 28 Ndxab Tad Jesus, ne:

Tataa ngoca le'n huiz co'se' ngo ban thib mbi' co' ngro' lée Lot, ne. Alithe ngure yuhua
men. No alithe ngure yu mén. Alithe ngure ndi' mén. No alithe ngure ntho' meén. Alithe
ngo meéna bin. No alithe mtoxcua' mena liz mén. 2 Per leque huiz co'se' mxon' mbi'
co' ngro' lee Lot con famil mbi', ngro' mbi' le'n ciuda Sodom. Ngoloa, mbli Diox, chaa,
ngulaa quii no beéel no asufr loo bé' loo men ciudaa xal co'se' ndlyaa yuuxo'. No mbeth
quii no beel ryete meéna. 30 Tataa gaca, ne, co'se' gac huiz co'se', chaa, galen no yt' daa
loo men, daa co' mbal yaal loo izlyo' xalque' ndxaal chol mén.

31 Huiza, chele' ché mén ngue tee loo zote yéc yoo, no ngue no mena che'n men co'
nzosua' le'n nyoo, mas huen ne'lyaade meéna loo yodo par co' mena che'n mena le'n nyoo.
No chele' ché mén ngue zin' huan, mas huen ne'berede mena par liz mena tac yane'zin'te
bere meéna liz mena huiza. 32Fte' lezo' gu' con' co' ngoc loo xa'got che'n mbi' co' ngro' lee
Lot par ten' gu' di's co' ngue niin loo gu' no li gu' cas loo con' ngue niin loo gu'. 33 Meén co'
alithe nque tee ban loo izlyo' par que no mena ante con' co' ndryo' ndlyen' lezo' ména,
loo ména ne'gacte con' ndac co' nac cén che'n yalnaban par ban no ména Diox thidtene
yiloa. Per mén co' too lezo' tuhuan mén ryethe con' ndryo' ndlyen' lezo' men cén che'n
men loo izlyo' ndxe' ante por cédn chenen, mena ban noque' xuden Diox thidtene.

34 Ndxab Jesus loo ména, ne: Ngue niin loo gu': Leque hor co' galen, que naca ze, que
naca yal', chop meén nzi yat loo thib lun'. Hora daa li, chaa, yap thib xa' par ya sal' xa'
daaloo bé'. Le' tedib xa' na, taate yan'. 35 Leque hora, ne, gaca chop xa'got thidte ngue
yu'. Thib xa'gota, chaa, lin par ydp xa'gota loo bé' par ya sal' xa' daa. Le' tedib xa'gota
na, taate yan'. 3¢ Lomisque' ne, leque hora, gaca chop xa'bi' ngue zin' huan. Thib xa',
chaa, lin par ya sal' xa' daa loo bé'. Le' tedib xa'bi'a na, taate yan'.

37 Co'se' mbin ména tataa ndxab Jesus, mnibdi's meéna loo Jests. Ndxab ména:

—;Pa gac con'a, Tad?

Jesus mcab. Mtetac Jesus thib di's loo meéna. Ndxab Jesus:

—Pues, gu' nda' cuent co'te' nax nde'f thib ma' ya's, anze'f thib ngool ndlyaa loo ma'
ya's tya, ;1é'?

Tad Jestis ngue ta' cuent loo meén cén che'n thib mbi' co' ngoc juez no con che'n thib xa'got
viud.

1Jests mtetac tedib di's loo meéna, ne, par mblu' Jests loo mén x4 mod ndxaalque'
thidteneque' cuez mén Diox no par ne'yitacte lezo' men cuez men Diox. 2 Ndxab Jesus:

—Nde niin thib con' loo gu': Ngo thib mbi' co' ngoc juez le'n thib ciuda. Mbi'a
ne'ngzebte ngnee Diox ne' ne' indydo mbi' ngnee mbi' chol men. Ne' ne' yen ché mport
nzo lezo' mbi' fiee mbi' chol men. 3 Leque le'n ciudaa ngo ban thib xa'got viud. Xa'got
viuda seguid nda li xol mbi' co' ngoc jueza par li mbi' justis no tub rez mbi' cén che'n
thib yalgyoo co' mbyoo xa'got viuda con men co' ngoc ngolo ngola's che'n xa'got viuda.
4 Nguri'th huax huiz no nguri'th huax mbe', mbi' co' ngoc jueza ne'nglide cas xa'gota.
Per ngoloa, mbli mbi' xttiuz cén che'n xa'got viud co' mbli xol mbi' co' ngoc jueza. Sya,
ndxab mbi' loo lezo' mbi': Neequen cén lin teeca. Daa inzyebte fieen Diox ne' ne' yen
ché mport nzo lezon fieen nec thib con'. 5 Per mastale', guneei x4 go teei, na nda li justis
cén che'n xa'got viuda par ya ne'tolode yi'th ta' xa' xyan lezon tre'. Tac ya ngo dible'
lezon fieen xa'got viuda. No ya ne'tolode xec daa fieen xa'gota.

6 Tad Jesuis ndxab loo meéna, ne:

—Bin gu' di's co' ngoc di's co' gunii mbi' co' ngoc juez ye'rsin'a. 7 Cona, ngue niin
di's ndxe' loo gu'": ;Ché' ngue li gu' cuent le' Diox ne'ti'de no ne'laade Diox mén, meén
co' Diox mcui, mén co' mbez Diox ze no yal', ca'? ;Ché' ndli gu' cuent ndlyen' Diox par
lyath no Diox mena, ca'? Yende xaa. 8 Daa nii loo gu' le' Diox setilte lyath no mena. No
nibdizen thib con' loo gu': ;Xa nee gu'? Co'se' galen loo izlyo' tedib vez, daa co' mbal
yaal loo izlyo' xalque' ndxaal chol men, ;ché' ndyac gu' nzoque' mén loo izlyo' co' be'
nzi yila's loon huiza, ca'? Chele' gu', licque', tolo yila's loon no tolo gap gu' yalxla's loon
thidtene, le'i gacque' le' men be' ndxela's loon co'se' galen loo izlyo' tedib vez.

Tad Jestis ngue lu' loo mén cén che'n mod co' ngop thib mbi' co' ngoc mén xley' farise no con
che'n mod co' ngop tedib mbi' co' ndli cobrar cén che'n contribucion.

9 Jests mtetac tedib di's loo meéna cén che'n meén co' nzo lath mena, mén co' ndyac
nac meéna anze'f meén ndac. No leque ména indlide cas xtaa mena. Ndxab Jesus:

10 —Nde niin thib con' loo gu': Ngua chop xa'bi' le'n templ par cuez xa' Diox. Thib xa'
nac xa' che'n xley' farise. Le' tedib xa' na, nac xa' co' ndli cobrar cén che'n contribucién.
' Mbi' co' nac mbi' xley' farise mdoo. No ngurez mbi' Diox taandxe'. Ndxab mbi': Tad
Diox, na nii loo U', Diox quix U' tac inacte daa xal taamas meén; meén co' ndli huan'; men
ye'rsin'; no men co' ndli yalburrid. Ne' ne' inac daa xal mbi' ba', mbi' co' ndli cobrar cén
che'n contribucién. 12 Chop vez ndlin ndxac yalxlat loon le'n thib sman. No ndan centav
co' nac diezm cén che'n rye yalgon' co' ndxapen no cén che'n zin' co' ndlin.

13 Per ndxe'leque’, prob mbi' co' ndli cobrar cén che'n contribucién, tith mdoo mbi'.
Ne'ngoode valor loo mbi' mase ngiii' mbi' loo bé'. Ndxe'leque', mbez mbi":

—iAy, Dio's!

No taa nguin mbi' ya' mbi' pech mbi'. No tolo mbez mbi'":

Gulat lezo' U' gunee U' daa, Tad. Daa nac thib mbi' co' ndxap xtol no co' ndxap xquin.

14 Mbere Jesus, ndxab Jesus loo ména:

—Na nii loo gu' le' Diox mton' xtol no xquin mbi' co' ndli cobrar cén che'n
contribucién. No ngoo lezo' Diox mod co' ngop mbi'. Ngoloa, ndyaa mbi' par liz mbi'.
Per ndxe'leque', Diox ne'ndon'te xtol mbi' no xquin mbi' co' nac mbi' xley' farise. Tac
chol meén co' ndye's, loo mena Diox li gac mena meén be'the. Le' loo men co' nac meén
nado' na, loo mena Diox li gac con' guryath no con' guryen loo meéna.

Tré'ndlu' le' Tad Jests ngue bez loo myen' bix: Ngue lin gac con' ndac loo gu', ey.
(Mt. 19.13-15; Mr. 10.13-16)



SAN LUCAS 18:15 173 SAN LUCAS 18:32

15 Le'n huiza, mbi'th no mén myen' bix loo Jesus par que's caa Jesus myen' bixa. Per
co'se' fiee myen' xin' mté'th Jesus con' co' ndxac, mbyoo myen' xin' mté'th Jesis meéna.
16 Jests ngurez myen' xin' mté'th Jesus. Ndxab Jesus loo myen'":

—Bla' gu' tetee myen' bix ba' loon con xna' myen'. Ne'tau'te gu' loo myen' no loo men
co' nde no myen' loon. Tac meén co' ndyal par fiibe'pe' Diox loo men, ména ndxap mod
no nac ména xal myen' bix ba'. 17 Licpe' ba'i, na nii loo gu': Mén co' ne'tyalte gap mod
xal thib myen' bix ndxe' par fiibe'pe' Diox loo meén loo cén che'n Diox, meéna yende mod
yoo loo cén che'n Diox par fiibe'pe' Diox loo mena.

Tré' ndlu' le' thib mbydo ric mdoodi's no Tad Jests.
(Mt. 19.16-30; Mr. 10.17-31)

18 L ath men co' nziri' ngo thib mbi' co' ngoc jef co' ndyoo ner, no co' ndyoo naa, no co'
nibe' loo mén nacién Israel. Mnibdi's mbi' loo Jestis. Ndxab mbi':

—Maistr Ndac, jcén ndxaal lin par gapen yalnaban thidtene, a'?

19 Jestis ndxab loo mbi':

—;Chonon mbezl Maistr Ndac nac daa, a'? Yende ché meén nac xa' ndac. Ante thib
xa' co' nac Diox nac xa' ndac. Chele' lu indlide cuent no inden'te It le'n lezo ltu nac
daa Diox, ne' ne' fieel loon Maistr Ndac. 20 Luu ndxdc di's co' ndlu' loo men cén ndxaal li
men, ;16'?, di's co' ndxab: Ne'lide gu' yalburrid; ne'guthte gu' xtaa gu'; ne'li huan'te gu';
ne'tye'de gu' loo nec thib meén; gop gu' mod loo xud gu' no loo xna' gu'.

21 Mbi' ndxab loo Jestus:

—Ryete con'a ndyubdizquen no ndliquena axta co'se' ngoc daa myen' bix no axta

mtlon mdoo xénen.
22 Co'se' mbin Jesus tataa ndxab mbi' loo Jesus, ndxab Jesus loo mbi':

—Tatabe' ndxac falt lil thib con', cara. Huaa tho' rye con' ndxapl par ryo' tmi loo con'
ndxapla. Sya, qui'thl tmia par caa men prob co' nquin tmi. Tataa mod gapl més yalgon'
loo bé'. Yiloa, yi'thl, tyoo nquel xisen. Nda na', ndee.

23 Co'se' mbin mbi' tataa ndxab Jesus loo mbi', anze'f mxi lezo' mbi' tac mbi' ngoc thib
mbi' co' anze'f ngdp che'n. 24 Per co'se' fiee Jests nalyat nde'f ro mbi', Jests ndxab loo
taamas mén co' nziri' loo Jesus:

—Anze'f nagan naca par yoo thib men ric loo cén che'n Diox par fiibe'pe' Diox loo
meén ric. 25 Mds inagante naca riid thib ma' co' lee camell le'n ye'r co' nac ngudloo thib
aguj leque yoo meén ric loo cén che'n Diox par fiibe'pe' Diox loo men ric.

26 Co'se' mbin mén co' nziri' di'sa, ndxab ména loo xtaa ména:

—Chele'i tataa nac, ;ché meén gac lya' loo con' ryes, sya?

27 Jestis ndxab loo men co' nzi yon di'sa:

—Con' co' ne'gécte li men, Diox ndxdcque' li Diox con'a.

28 Pedr ndxab loo Jesus:

—Tad, nu' mbla'ya' ryete con' co' ngop nu' par ndoo nque nu' xis U'.

29 Sya, mcab Jesus. Ndxab Jesus loo myen' xin' mté'th Jesus:

—Licpe'ba'i, le' chol meén co'1d'ya' liz; no co' ld'ya' xud; no co' 1d'ya' hues; no co' 14'ya'
sa'l; no co' 1d'ya' xin' par tyal ména yoo meéna loo cén che'n Diox par fiibe'pe' Diox loo
meéna loo cén che'n Diox, 30 Diox li par gap ména masre' con' ndac loo izlyo' ndxe'. No

mads de cona, gap mena yalnaban thidtene co'se' cue tedib cua' izlyo' le'n tiemp co' nde
nque.

Tad Jestis mbere ngue ta' cuent loo myen' xin' mté'th Tad Jesus le' Tad Jesus gathque'.
(Mt. 20.17-19; Mr. 10.32-34)

31 Ngoloa, xa' ngurez Jesus ryete si' fchop myen' xin' mté'th Jests. Ndxab Jesus loo
myen":

—Nase nda na' ciuda Jerusalén, cara, co'te' tyaa ryete con' xal ndub di's loo libr co'
mque' meén co' mde'th di's co' ndxab Diox ye's cén chenen, daa co' mbal yéal loo izlyo'
xalque' ndxdal chol meén loo izlyo'. 32 Lica, men ta'xll' daa loo men co' nac men tith. No
xiis no ména daa. No ydp xyan' mena fiee mén daa. No aseli mena ta' ména xyan lezon.

No ale suc mena rloon. 33 Ta' ména chenen. No yiloa, guth ména daa. No co'se' yilo son
huiz mbeth mena daa, daa ryo xban lath mén nguth.

34 Per myen' xin' mté'th Jesds ne'nda'de cuent cén nee di's co' ndxab Jests. Axta ne'
ne' fiee myen' no axta ne' ne' nden' myen' cén ndxab Jests loo myen'. Di'sa ngoc di's co'
ne'gacte myen' nda' myen' cuent.

Tré' ndlu' le' Tad Jestis mteyac thib mbi' sieu co' ngoc men yéez Jericé.
(Mt. 20.29-34; Mr. 10.46-52)

35 Co'se' yamerle' yoo Jesus ro ciuda Jericd, gunee Jesus ndub thib mbi' sieu ro ned.
Ndub na'b mbi' sieu gon loo meén. 3¢ Co'se' ndub yon prob mbi' sieua ndoo riid men ned,
mnibdi's mbi' loo men. Ndxab mbi'":

—;Cén ndxac? jSusque' thib meén ndoo riid!

37 Ména ndxab loo mbi' sieua:

—]Jesus che'n yeéez Nazaret nde riid par nedre'.

38 Sya, cabii ngurez mbi' Jests. Ndxab mbi'":

—iJesus, U' co' nde bin che'n David co' ngoc rey péla, gulat lezo' U' gunée U' daa, yey!

39 Per meén co' nda ner delant loo Jests, mena mbyoo mbi' sieua par cued, ya ne'tolode
li mbi' ruid.

Per ale ndxe'leque’, sate mas cabii mbez mbi' Jests. Ndxab mbi":

—iJesus, co' nde bin che'n David, gulat lezo' U' gunée U' daa, yey!

40 Sya, nguled Jesus ned. Mnibe' Jesus loo meén ya xi mén mbi' sieua. Co'se' mzin gax
mbi' loo Jesus, mnibdi's Jests loo mbi'. Ndxab Jesus loo mbi":

41—;Cén ndlya'sl li nonl, a', ey?

Mbi' sieua ndxab loo Jesus:

—Tad, ndlyazen ftub U' xnii ngudloon par hui'en, yey.

42 Ante ndxab Jesus loo mbi' sieua:

—Ngudlool ngo niile'. Mdublen xnii ngudlool tac ltiu ngola'sque' loon.

43 Leque hora, mbi' sieua mbui'. No mdoo nque mbi' xis Jests. Nda no mbi' Jesuis. No
mbez mbi':

—iAy, Dio's! Con' roo con' xén mbli U' loon.

Lomisque', ryete mén co' gunée ngoc con'a loo mbi', mbez meéna:

—iAy, Dio's! Con' roo con' xen mbli U' loo mbi' ba'.

19

Jestis mdoodi's no thib mbi' co' ngro' lée Zaque.

11ath ndoo Jesus ned con taamas meén, nda Jesus par ciuda Jerusalén. Thib li nguri'th
Jesus le'n ciuda Jeric. Co'se' yamerle' riid Jesus tedib lad ro ciuda Jericd, 2tya ngro' thib
mbi' ric co' ngro' lee Zaque par ngua sal' mbi' Jests. Le'xque' le'n tiempa ngoc mbi' jef
loo mén co' ndli cobrar cén che'n contribucién. 3 Anze'f mblya's Zaque hui' Zaque loo
Jesus par libe' Zaque Jesus. Per yende mod bii gax Zaque loo Jests par hui' Zaque loo
Jesus. Nde nxon', anze'f chu'th Zaque. Nde nxon', anze'f thib mén mtau' loo Jesus, ne.
4 Sya, mque' Zaque carre. Mner Zaque loo meén. Ngua quée Zaque loo thib yaa co' lée yaa
sicomr par gac hui' Zaque loo Jesus lath nde riid Jesus. 5 Co'se' nda riid Jesus xan' yaa
co'te' mquée Zaque loo yaa, Jesis mbui' ndub Zaque loo yaa. Ndxab Jesus loo Zaque:

—Zaque, jer bilaa loo yaa ba' tac nalze ta'l posad loon par yan' daa lizl, ey.

6Sya, yende izlyo', mbilaa Zaque loo yaa sicomr. No axta gust mbyan' lezo' Zaque mbe'
Zaque Jesus liz Zaque. 7 Co'se' gunée rye mena ngoo Jesus liz Zaque, ryete mén co' nde
no Jesus, xexte mbez meéna loo xtaa men co'te' nziri' mén:

—Hui' gu' nexa xal ngoo Jesus liz mbi' co' ndxap xtol ba' par yan' Jesus liz mbi'. Nazab
nac con' ngue li Jesus, ;16'?

8 Sya, xi'tha mdoo Zaque, nague's ya' Zaque loo Jesus. Ndxab Zaque loo Jesus:

—Hui' U' nexa, Tad. Natarol yalgon' co' ngue non loo mén co' ndyac yaltii no loo meén
prob. No chele' daa mbli huan' tmi loo ndxep men por yalgutye' co' mtoxcuan, chele'
meéna fieei loon, seren thap tant co' mblin gan loo mena.

9 Jesus ndxab loo Zaque:

—Nalze mzin huiz lya'l con rye xin'l loo con' ryes. Ngoloa, ndxab Jesus loo rye meén
co' ngure no Jesus: Taandxe' ndxaben loo Zaque tac Zaque, ne, nac bin che'n Abraham
co' mbloj msi' bin co' ngdc meén nacidn Israel.

10 Tolo ndxab Jests loo ména:

—Daa co' mbal yaal loo izlyo' xalque' ndxdal chol meén, daa ndal cuanque' men co'
ndxap xtol no men co' ndxap xquin, no par teld'en men co' nzi tee huan loo xquin meén
no loo xtol mén loo Diox loo con' ryes par ydoo men loo cén che'n Diox.

Tad Jestis mtetac di's loo mén con che'n thib mbi' co' mtan' no si' billet co' ntac huax mil pes

loo si' moz.
11 Ngoloa, lath nda no Jests ména par ned ciuda Jerusalén, Jests mtetac thib di's loo

men co' nziyondi's co' ndyoodi's Jesds. Co'se' nde zin' gaxle' Jesus ciudaJerusalén, mena
mbli xttuz le' tiemp co' tlo fiibe'pe' Diox loo men mzinle' leque hora. 12 Sya, ndxab Jests
loo meéna:

—Nde niin thib con'loo gu'": Ngo thib mbi' co' ngoc bin che'n thib famil ndac co' ngoc
meén roo no meén xén. Mbi'a ngro' tee. Nda mbi' tedib nacién co' nziri' tith par li men
naciona le' mbi' gac rey loo men laazpe' mbi'. No yiloa bere mbi', ye'th mbi' tedib vez
par laaz mbi'. 13 Ndoore' ryo' mbi' par ya mbi' le'n tedib naciona, ngurez mbi' si' moz
mbi'. Mda' mbi' gal bga'y mil pes loo thib thib moz. No ndxab mbi' loo thib thib moz: Aa.
Bli zin' loo tmi ndxe' axta co'se' galen fieene' maai. ;Ché' ngue lii gan xin'a é ché' ingue
lida gan xin'a? 14 Per mén co' nac men gulaaz mbi' anze'f ngdo xyan lezo' gunée mena
mbi'. Mtel' meén gulaaz mbi' men co' nda nque xis mbi' par gab mena loo meén nacién
co'te' nda mbi'": Le' nu' indlya'ste gac mbi' ba' rey par fiibe' mbi' ba' loo nu'. 15 Per te'
fieel tataa mbli mén gulaaz mbi', ngocque' mbi' rey. No mbereque' mbi', ndye'th mbi'
par laaz mbi'. Co'se' mzin mbi' laaz mbi', mtel' mbi' mandad, ngua caa moz co' mtan'
no mbi' tmia par fiee mbi' plé xin' tmi nde teele' ndli thib thib moz gan. 16 Mbi'th ner
moz loo mbi' co' ngodc reya. Ndxab moz loo mbi' co' ngoc rey: Tad, tmi U' co' mtan' U'
loona, le'i mbli gan taasi' tant tmi loo tmi co' mtan' U' loon. 17 Mbi' co' ngoc reya mcab
loo moz: Huen zyax! Liu nac thib moz ndac. Luu altantque' mdoo no gunee rsi'que'l no
gunee resoque'l loo ndxepte con' ngopl. Cona, daa li le' liu gac gobernador loo si' yeez.
18 Ngoloa, ndye'th tedib moz loo mbi' co' ngoc reya. Ndxab moz loo mbi': Tad, tmi U' co'
mtan' U' loona, le'i mbli gan taaga'y tant tmi loo tmi co' mtan' U' loon. 19 Mbi' co' ngoc
reya mcab loo moz. Ndxab mbi'": Luu, ne, gac gobernador loo ga'y ciuda. 20 Ngua tedib
moz loo mbi' co' ngdc reya. Ndxab moz loo mbi' co' ngoc reya: Tad, tmi U' co' mtan' no
U' daaa, le'i ndxe'. Na mblosua'i loo thib panid. 2! Tac daa nzyeb fieen U' tac U' nac thib
mbi' co' anze'f nanguib. No anze'f nde yath U'. Mds de cona, ale nthop U' cosech co'te'
ne'nglide U' zin'. No nthop U' cosech co'te' ne'ngode U' bin.

22 Sya, ndxab mbi' co' ngoc reya loo moz: jAa moz zab! jMoz ye'rsin'! Co'se' tubl
razon cén che'nl, con leque di's co' ndyoodi'spe'l ba' quext'enl. Chele' ltiu nanee le'
daa, licque', nac thib mbi' nanguib no thib mbi' co' nde yath, no chele' liu non le' daa
nac thib mbi' co' nthop cosech co'te' indliden zin' no nac daa mbi' co' nthop cosech co'te'
ingoden bin, 23 chele' ltu fiee tataa nac daa no tataa ndlin, ;chonon ne'nga lodel tmi daa
loo banc, le' sya, par co'se' ngyalen par lizen ya ri'then no nga lo'en tmi daa loo banc con
tod xin'a co' ngue lii gan?

Per moza yende cén ngab.

24 Sya, ndxab mbi' co' ngoc reya loo men co' ngureri'a: Fteche gu' tmi loo mbi' ba'.
No fta' gu' tmi ba' loo mbi' co' mbli gan taasi' tant tmi. 25 Ména ndxab loo mbi' co' ngoc
reya: Tad, per mbi' ba' ngue nole' si' tant tmi. ;Cépe' li no mbi' tant tmi, a'? 26 Mbi' co'
ngoc reya ndxab: Na nii loo gu' le' mén co' ndxap con' no nalas men, mena gapre' mas.

Per mén co' indxapta, loo ména biiche rye con' ndxap mena. 27 Le' cén che'n rye mén co'
nac ngolo ngola's chenen, men co' ne'ndalte gac daa rey par fiibe'pe'en loo mena, huaa
xi gu' mena, yi'th mena ndxe'. Beth gu' meéna loon.

Tré' ndlu' le' Tad Jesus nda le'n ciuda Jerusalén.
(Mt. 21.1-11; Mr. 11.1-11; Jn. 12.12-19)

28 Ngolo mdoodi's no Jesis meéna, mbere Jests, mxen Jesds ned. Nda Jesus con taamas
meén par ciuda Jerusalén. 2Co'se' yamerle' zin no Jesiis mena yeez Betfagé no yeez Betani
gaxte co'te' ndub thib yii co' ngro' lee yii che'n yaa oliv, mtel' Jesds chop myen' xin'
mté'th Jests par ngua myen' le'n yéeza. 30 Ndxab Jests loo myen' xin' mté'th Jesus:

—Huaa gu' le'n yeez ba'. Texal zin gu' ro yeez ba' fiee gu' thib burr co' ndoo quedd' ro
yeez ba'. Yende ché mén tar tyub burra. Fxac gu' burra no ye'th no gu' burra tre'. 31 No
chele' ché men fiibdi's loo gu', fiee mén loo gu': ;Chonon ngue xac gu' burr? guuz gu'
loo mena: Tad Jests naquin burr.

32 Sya, mxen myen' xin' mté'th Jesds ned, nda myen'. Co'se' nde zin gax myen' ro
yeeza, gunée myen' ndoo burr xalque' ndxab Jesus loo myen'. 33 Sya, ngua xac myen'
burr. Per co'se' gunée mbi' co' ngoc xuan' burra ngue xac myen' burr, mbi'th nibdi's
mbi' loo myen'. Ndxab mbi' loo myen':

—;Chonon ngue xac gu' burr daa ba', a'?

34 Myen' xin' mté'th Jestis mcab loo mbi' co' ngdc xuan' burr. Ndxab myen' loo mbi':

—Nu' ngue xac burr tac Tad Jesus naquin burr.

Sya, mbld' mbi' burr ndye'th no myen' burr.

35 Sya, mbe' myen' burr loo Jesus. No par ne'tyubte Jests burr taate burr, mxo'f myen'
xab myen' x{s burr. Ngoloa, mquée Jesus burr. Mdub Jesus burr. 3¢ No texal nda tee Jesus
ned, tataa nda sil myen' xin' mté'th Jesis xab myen' ned nda Jesus par riid Jesus loo xab
myen' tant ndyac lezo' myen' fiee myen' Jests. 37 Co'se' nda zin gax Jests con meén co'
ndxela's loo Jestis con myen' xin' mté'th Jesus loo yii co' ngro' lée yii che'n yaa oliv, mén
co' ndxela'sa mtlo, mbez yée meéna de gust. Mbez meéna: Diox roo Diox xen nac Diox,
por gunee meéna rye yalguzye' no con' roo con' xen co' mbli Jesus loo chol men. 38 Mbez
meéna, ne:

—Anze'f ndyac lezo' rey no huen nzo lezo' rey, rey co' nde por lée Tad Diox, rey co'
mtel' Tad Diox loo na'. Por cén che'n rey ba' mbyu' mbyalle' lezo' Tad Diox no ngo
nagalle' lezo' Tad Diox gunée Tad Diox men. Por cona, ndxac con' roo no con' xen loo
Diox co' nac thidte Diox por cén che'n rey ndxe'.

39 Lath mbez ména tataa, ndxep mén xley' farise co' nzo lath mena ndxab loo Jesus:

—Maistr, byoo ndxep mén co' ndxela's lool ba' par ne'gabte ména arid di's ba'.

40Jestis mcab loo ména. Ndxab Jesus loo ména:

—Na nii loo gu'": Chele' meén ba' yau' ro, quee co' nziri' ned ndan ndxe' cozée no fee
quee leque di's ba'.

41Co'se' mzin gax Jesus ro ciuda Jerusalén no gunée Jesus ciuda Jerusalén, mbin' Jests
gunee Jesus ciuda Jerusalén por cén che'n men ciuda Jerusalén. 42 Cabii ndxab Jesus loo
mbii loo meén ciuda Jerusalén:

—Huen ngaca loo gu', men ciuda Jerusalén, oj ché' co' ta' gu' cuent mase le'n lult huiz
co' nac huiz nalze, co' nac con' ndac co' ndlya's Diox li Diox anggac loo gu'. Per nalle',
ndxe'leque’, yende mod gac con' ndac loo gu'. Nac con' ndaca xal thib con' co' ngo casloo
loo gu' nalle'. No yende mod ta' gu' cuent no non gu' cén che'n con'a nalle'. 43 Per zin
thib huiz no zin thib ze co'se' gac con' ye'rsin' loo gu'. Le' men co' nac ngolo ngola's
che'n gu'a na, ména toxcua' thib ftoo dib vuelt ro ciuda gu' rye lad xal co'se' ngo meén
thib yaaloo queée dib vuelt xis yoo liz men par tataa mod yende mod ryo' gu' par tataa
mod cua'n meéna x4' loo gu'. 44 Tlub mén co' nac ngolo ngola's gu' ciuda gu'. Guth meéna
rye gu' co' naban ciuda gu'. No ne'tan'te ména nec thib quée loo xtaa quee loo ftoo ciuda
gu'. Tataa gaca loo gu' tac gu' ne'nda'de cuent cén che'n tiemp co' mbi'th que tee Diox
lath gu' no mbi'th too naa Diox gu'.

Tre' ndlu'le' Jesus ngue go' che meén co' ntho' no meén co' ndi' le'n templ.
(Mt. 21.12-17; Mr. 11.15-19; Jn. 2.13-22)

45 Ngolo ndxab Jesus di'sa, tolo nda Jesis axta mzin Jesus co'te' mdub templ tiempa.
Sya, ngoo Jesus le'n templ. Mtlo Jesus, mblo' Jestis mén par fuer, men co' ntho' no men
co' ndi' le'n templ. 46 Ndxab Jests loo mena:

—jAa men izlyo'! Loo libr co' nac xti's Diox ndub di's co' mbez: Lizen nac co'te' cuez
men léen no fia'b men con' loon. Per gu' le'le' ndli ndxac liz xuden co'te' ndli huan' meén
xtaa men.

47 Ryete huiz ndlu' Jests le'n templ. Per mén co' ngoc jef che'n nguley' tiempa, no
men co' nac maistr co' ndlu' cén che'n ley co' mxo'f Moisés loo men tiempa, no men co'
ngoc men nac zin' che'n ciuda Jerusalén, ryete ména mqueltaa par mcua'n ména mod
guth ména Jesus. 48 Per ne'fleede mena x4 mod li meén con'a tac ryete meén co' nziri' no
Jesus, xee nziri' ména. Ndxon meéna di's co' mbez Jesus.

20

Tad Jests ngue lu' loo mén le' Tad Jestis ndxap con'la's nii Tad Jests no con'la's ya' Tad Jesus
par fiibe' Tad Jestis loo men.
(Mt. 21.23-27; Mr. 11.27-33)

1Thib huiz Jests nzo le'n templ. Ngue lu' Jestis meén, no ngue te'th Jests, no ngue go
Jesus yalban cén che'n di's ndac loo mén x4 mod lya' mén loo con' ryes. Latha, mzin men
co' ngoc jef co' més fiibe' loo nguley' no men co' nac maistr co' ndlu' cén che'n ley co'
mxo'f Moisés loo mén. Thidte mqueltaa rye ména con rye meéngool co' ndyoo ner no co'
ndyoo naa loo men nacién Israel loo Jests. 2Ndxab ména loo Jesus:

—Gunee loo nu' jché mnibe' lool ndlil rye con' ndlil? No ;x4 mod ndxapl con' la's niil
no con' la's ya'l par ndlil tatua', a'?

3 Sya, mcab Jesus loo mena. Ndxab Jesus:

—Na, ne, fiibdiz thib con' loo gu'. No ndlyazen fcab gu' loon: 4 ;Ché mnibe' loo Juan
Bautist par mbli Juan bautizar men, a'? ;Ché' Diox mnibe' loo Juan mbli Juan bautizar
mén o ché' chol mén mnibe' loo Juan mbli Juan bautizar men, ca'?

5Lugar de cab mena loo Jesus, ale mtlo ména, mdoodi's mena con xtaa mena. Ndxab
meéna:

—;Xa nee gu'? ;Con gab na' loo mbi' ba'? Chele na' gab: Diox mnibe' loo Juan, sya,
fiee mbi' loo na': ;Chonon ne'ngala'ste gu' con' mbli Juan, sya? ¢ No chele' na' gab: Juan
mbli bautizar men tac ngo chol mén co' mnibe' loo Juan li Juan con'a, sya, ryete men co'
nziri' no Jesus, tlo ména, gaa'd quee meéna na' no guth meéna na' con quee.

Tac ryete meén nacidn Israel nonque' no naneepe' mena le' Juan Bautist ngoc thib mbi'
co' mbi'th lo yalban xal mnibe' Diox loo Juan.

7 Sya, ména mcab loo Jesus. Ndxab mena:

—Ne'fieede nu' chéd mnibe' loo Juan par mbli Juan bautizar meén. & Sya, mcab Jesus loo
ména. Ndxab Jesus:

—Ne' ne' daa nii loo gu' ché mnibe' loon mblin con'a no ché mnibe' loon ngue lin con'
ndxe'.

Tré' ndlu' con che'n mén co' ngoc moz ye'rsin'.
(Mt. 21.33-44; Mr. 12.1-11)

9 Mtlo Jesus, mdoodi's Jesus loo mén. Ndxab Jesus:

—Tetaquen thib con'loo gu'": Ngo thib mbi' co' mque no thib le' xyon mbi'. Mdoo mbi'
lus uv loo xyon mbi'. Ngoloa, mda' mbi' xyon mbi' cuent rol loo ndxep men co' ndli zin'
loo lus uv. Ngoloa, ngro' mbi' liz mbi'. Mbla' mbi' xyon mbi' huax lin' loo ména. 10 Per
co'se' mzin tiemp co' tlo laa meén uv, mtel' mbi'a thib moz mbi' par gab moz loo men co'
ngue li zin' cuent rol gac rol xIé uv co' gac che'n mbi'. Per mén co' ngue li zin' cuent rol
loo yooa, ale le'le' mxen ména prob moza. Mbuaa'd ya' ména prob moz. No mtel' meéna
prob moz, ndyaa moz, nague's ya' moz. 11 Ngoloa, mbere mbi' co' nac che'n yooa. Mtel'

mbi' tedib moz loo ména. Mtetii ména moza no mda' mena xyan lezo' moz, no mbuaa'd
ya' ména moz. No mtel' mena moz, ndyaa moz, nague's ya' moz. 12 Mbere mbi' co' nac
che'n yoo lus uva, mtel' mbi'a tedib moz. Per men co' ndli zin' cuent rol loo lus uva,
meéna mda' che'n moz. Mtehui' ména moz no mchobla' ména prob moz.

13 Por lult, ndxab mbi' co' nac che'n yooa loo lezo' mbi'": ;Per nal na? ;Cén lin?
Neequen x4 fiaa thib con' lin, Tel'en xgan' daa co' anze'f nque' lezon fieen loo ména.
Ne'stolque', co'se' fiee mena zin xgan'en loo mena, gap mena mod fiee meéna xgan'en.
14Co'se' gunée men co' ndli zin' cuent rol loo yooa nde xgan' mbi'a, ndxab ména loo thib
xtaa mena no loo tedib xtaa mena: Mbyoo co' nde go' nac mbyoo co' yan' no xyon mbi'
co' nac che'n yoo ndxe'. ;Xd nee gu'? Nda yuth na' mbyoo par gac che'n na' yoo lus uv
ndxe'. 15> Sya, mxen mena mbyodo. Mblo' ména mbyoo thib lad ro yoo lus uva. Mbeth
meéna mbyoo.

Sya, mnibdi's Jests loo meén co' nzi yon di'sa:

—;Xa nee gu'? ;Con li mbi' co' nac che'n yoo lus uva loo mén ye'rsin'a, a'? 16 Na nii
loo gu' cén li mbi'. Mbi' ya no moz mbi'. No fiibe' mbi' loo moz guth moz rye men ye'rsin'
co' mbli zin' cuent rol loo xyon mbi'. No yiloa ta' mbi' xyon mbi' loo tedib ned men co'
li més zin' ndac.

Co'se' mbin men di's co' mdoodi's Jesus, ryete mena ndxab:

—iAy, Dio's! {Ne'neede Diox conax!

17 Per Jesus xee mbui' loo rye meéna. Sya, ndxab Jesus loo mena:

—;Cén nee di's di's co' ndub loo libr co' nac xti's Diox, a'? Di'sa nac di's ndxe":

Quee co' mblobii men co' nac albaiiil, co' mbli meén albaiiil cuent yende ché juis
quéea, leque queea ngodc quee scaudr co' mas ntac. Quéea ngoc quee co' ndub squin
yoo.

18 Leque sya, ndxab Jesus di's ndxe' loo ména, ne:

—Chol men co' yixud loo queea, lyé' zith lad ména no hui' lad ména. No loo mén co'

lyaa queéea, quéea 1é' ména no to' quéea mén thidtene.

Mén mnibdi's loo Tad Jestis: ;Ché' huen naca quix na' cén che'n contribucion?
(Mt. 21.45-46; 22.15-22; Mr, 12.12-17)

19Men co' ngoc jef che'n nguley' tiempa no meén co' ngdc maistr co' mblu' cén che'n
ley co' mxo'f Moisés loo mén nacién Israel tiempa, ména mblya's leque hora nden mena
Jesus. Tac mena mda' cuent cén che'n ména ngoc di's co' mtetac Jesus loo meén. Per
mzyeb mena ngli ména con'a por nziri' mén co' nziri' no Jesus. 20 Sya, mtel' mén co' ngoc
jef che'n nguley' no meén co' nac maistr che'n ley meén ye'rsin' co' asembli par ngoc mena
meén guryath no meén guryen loo Jests par mbi'th la's meéna loo Jesus. Latha, mque di's
mena con Jesus par bel'que' tataa mod gol' Jesuis di's con mena par tataa mod li mena
gan yigaa Jesus loo ména. Yiloa, ta' mena Jesus loo gobernador. 2! Por cona, mnibdi's
ména taandxe' loo Jesus. Ndxab ména loo Jesus:

—DMaistr, nu' nanee no non nu' le' U' ndyoodi's no ndlu' U' ante con' co' nac con'
licpe'. No indyu'de thib men més loo U' leque tedib men. Ndxe'leque', non nu' no nanee
nu' le' U' ndlu' loo mén x4 mod ndlya's Diox cue ban men no x4 mod ndlya's Diox que
tee ban ndac meén loo Diox. 22 Gunee U' loo nu": ;Ché' ndxaal quix nu' tmi co' nac cén
che'n contribucién co' fia'b gobiern co' ndub ciuda Rom o ché' indxaalte quix nu'i, a'?

23 Per Jesus nonque' no naneeque' Jesus xa nac xtluz ye'rsin' co' ngue li ména xtuuz.
Jesus ndxab loo meéna:

—;Chonon ngue gaal di's gu' daa par tyenxu' gu' daa por di's co' caben loo gu', a'?
24Blu' gu' thib pes plat loon par hui'en fieene' ;ché che'n gunab co' ngue loo pes ndxe'
no ché lee mbi' co' nac che'n gunab co' ndub loo pes ndxe', a'?

Sya, mblu' mena thib pes plat loo Jesus. Jesus ndxab loo ména:

—;Ché che'n gunab ngue loo pes ndxe', a'?

Ména ndxab:

—Gunab che'n Ces co' nac gobiern na.

25 Jesus ndxab loo ména:

—Aa. Pues, fta' gu' con' co' nac che'npe' Ces co' nac gobiern loo Ces. No fta' gu' con'
co' nac che'npe' Diox loo Diox.

26 Ména ne'nglide gan par mtec mena Jesus xal ngoc di's co' mnibdi's mena loo Jests
loo rye men co' nziri' loo Jesus. Ndxe'leque', mds mbui' meéna no mas gunaa mena loo
Jesus co'se' mbin meéna tataa mdoodi's Jests no co'se' gunee mén xal nac di's co' mcab
Jesus loo mena. No yende ché ngabte ména loo Jesus.

Mén mnibdi's loo Tad Jestis: ;Con gac loo mén co'se' gac huiz co'se' ryo xban meén, a'?
(Mt. 22.23-33; Mr. 12.18-27)

27Ngoloa, mbii gax ndxep mén xley' saduce loo Jests. Men xley' saduce indxela'ste le'
meén nguth ryo xban. Ale ndxab mena loo Jesus:

28 —Maistr, Moisés mtan' di's loo na' loo ley co' mxo'f Moisés loo men péla chele' thib
xa'bi' nguth no mbyan' xa'got xa'bi'a no ne'ndante xa'gota xin' xa'gota, hues thebola
selya' con xa'got viuda par bel'que' tyan xa'gota xin' xa'gota par gac myen' bix co' gdala
xin' thebol. 29 Pues, ngoc thib con'. Ngo ban gaz hues myen'. Mselya' mbyoo co' ngoc
mbyoo ndlyo con sa'l mbyoo. Per pente mdub no mbyoo sa'l mbyoo pléte lin' no maste.
Lath xtau'a, mzin huiz nguth mbyoo ndlyo. Le' xa'got mbyoo ndlyoa na, ne'ndante xin'
mbyoo. 30Sya, mdoole' mbyoo ropa tee selya' con xa'got co' mbyan' viud. Lomisque', ale
nguth mbyodo ropa. Ne'ndante xa'got viuda xin' mbyoo ropa. 3! Latha, ndoole' mbyoo
yona tee selya' con xa'gota. Lomisque', ale nguth mbyoo yona, ne. Por lult, ale ryete gaz
myen' mselya' con xa'gota. No nguth ryete gaz myen'. Nec thib myen' ne'ndante xin'
con xa'gota. 32 Por lult, nguth xa'gota. 33 Cona, ngue nibdi's nu' loo U', co'se' gac huiz
co' ryo xban meén nguth, ;ché myen' gac sa'lpe' xa'gota tac ryete gaz hues myen' mselya'
con xa'gota, a'?

34 Sya, mcab Jesus. Ndxab Jests loo mena:

—Loo izlyo' ndxe' nselya' meénbi' no nselya' mengot. 3> Meén co' ngoo Diox cuent yoo
tedib izlyo' co' nac yooba' co'te' ban no men Diox thidtene co' nde nque, ména ngoo
Diox cuent ryo xban lath mén nguth. Ména ne'selya'de ne' ne' ta' ména xgan' mena no
rsap meéna par selya' myen'a tya. 3¢ Ména ya ne'gathte tya tac ména gac xal angl. No
gacpe' ména xin'pe' Diox por ngro xban mena lath men nguth huiza. 37 Axta Moisés
mblu' le' men, licque', ryo xban lath men nguth xal ndub di's co' nda' cuent loo libr co'
nac xti's Diox co'se' gunée Moisés ndoo yol yaa yis sars. Leque loo libra ndlu' loo na', ne,

le' Diox nac Diox che'n Abraham, no nac Diox Diox che'n Isaac, no nac Diox Diox che'n
Cob. 38 Diox inacte Diox che'n men co' mbez gu' nguth no mblyux co' mbez gu' ne'ryo

xbante. Tac co'se' ndxath men, inacta mblyux mena thidtene. Ndxe'leque', Diox non le'
meén nabanque' co'te' ndyaa men co'te' fiibe' Diox ndyaa meén co' nguth. Tac Diox ndli
indxelode no indxeluxte mén thidtene xal ndli gu' cuent nguth men no mblyux meén.

39 Sya, ngro nxon', ndxep men co' ngoc maistr co' mblu' cén che'n ley co' mxo'f Moisés
loo mén ndxab meéna loo Jesus:

—Huenque' gunee U', Maistr. Ndxap U' razon. Yende ché fieede nu' loo U'.

40 Ména ya ne'tolode ngli ryes ngnibdi's taamas con' loo Jesus.

Tad Jestis mnibdi's loo mén: ;Chd che'n xgan' nac Crist, a'?
(Mt. 22.41-46; Mr. 12.35-37)

41Jests ndxab loo ména:

—;X& mod mbez meén le' Crist nac xgan' David co' ngoc rey pdla, sya? 42 Con que yub
David co' ngoc rey ndxab xalque' mbez di's co' ndub loo libr co' nac xti's Diox co' nac
libr che'n Salmos:

Yub Tad Diox ndxab loo Tad daa: Ftub cuaten co' nac ladli

43 axtaque' lin le' ryete mén co' ngoc ngolo ngola's ltiu gac meén nado' lool.
44 ;Xamod ndlya's gu' ale gac Crist xgan' David co' ngoc rey co'se' leque yub David mbez
le' Crist nac Tad David, sya? Yende yob yéc gu' co' taate mbeza, ;1é'?

~ Tad Jestis mqueyeepe' mén co' nac maistr co' ndlu’ cén che'n ley co' mxo'f Moisés loo mén
tiempa.
(Mt. 23.1-36; Mr. 12.38-40; Lc. 11.37-54)

45 Ryete men co' nziri' loo Jests nzi yon di's co'se' ndxab Jesus loo myen' xin' mté'th
Jesus:

46 —Anderhuen gu'. Ché Diox ché nee gu'. Nee gu' xal nzi tee gu' loo meén co' nac
maistr co' ndlu' cén che'n ley co' mxo'f Moisés loo mén tac mena anze'f ndyubla's que
tee noc lar' nol' co' nac xab mena. No ndlya's mena le' gu' gap mod iiii gu' Diox loo ména
co'se' nzyal' gu' mena loo xbi'. No ndxdo lezo' ména tyub meéna loo ner asient co'te' mas
ndyu' mena le'n sinagog. No lomisque', ndxoo lezo' ména ndyub ména loo men co'te'
mas ndyu' meéna par hua meéna co'se' ndli men convid mena ya meéna loo thib yalhua.
47 Lomisque' ne, ale nde yath mena ndyenxi' meéna no ncaaxtt' mena liz prob meéngot
viud por plate pes no maste. No par ndli mena xalque' mén co' ne'fieede, ale asendli
mena nteyol' mena di's co'se' mbez meéna Diox. Per, licpe' ba'i, na nii loo gu': Por con'
ndli ména, gac mas yalquii tin' loo ména co'se' gac huiz tub rez Diox cédn che'n ména loo
mena.

21

Tre' ndlu' con che'n thib xa'got viud co' mda' ofrend 0 gon.
(Mr. 12.41-44)

1L4th ngue lu' Jesis men le'n templ, fiee Jestis ngo men, co' ngoc men ric, tmi le'n
alcansi co'te' ngo men ofrend tiempa. 2 Latha, gunee Jesus thib xa'got viud prob co'
mblo chop co' ga'y charud le'n alcansi, ne. 3 Sya, ndxab Jests loo mén co' nziri':

—Part cén che'n Diox, Diox ngoo cuent mas huax tmi mblo prob xa'got viud ba' le'n
alcansi leque tmi co' mblo taamas men ric ba'. 4 Tac ryete men ric ba' co' mblo tmi le'n
alcansi ba', men ric mblo tmi co' mbyan' xo'f loo con' mxi men co' nac co' naquin meén
le'n alcansi. Per prob xa'got viud ba' mblo tmi co' be'te' ngue no xa' par ti' xa' gast xa'
le'n alcansi.

Tad Jests ngue ta' cuent loo mén le' men telux templ co' ndub le'n ciuda Jerusalén.
(Mt. 24.1-2; Mr. 13.1-2)
5 Latha, ngure ndxep mén co' nda ndye'th, nzi tee yot mena rye lad le'n templ. No
ndyoodi's mena cén che'n templ. Mbez mena:
—Susque' nabe's Naa templ con rye loo quée co' natoxcua' templ ba' no con rye loo
con' huen co' natoxcua' le'n templ por cén che'n ofrend co' mda' mén loo Diox, yoo.
Latha, ndxab Jesus loo mén co' nzi tee yot le'n templa:
6 —Nde niin thib con' loo gu': Zin thib huiz no zin thib ze co'se' ryete con' nzi hui' gu'
ba' lyux. Yé' huize' yi'th mén, sil men ftoo ba' no laare' meén ftoo ba'. Ya ne'tan'te men
nec thib quee loo xtaa quée co' nac ftoo ba'. Yende ché ftoo yan' co' ne'silte meén.

Tré' ndlu' con che'n co' tlo gac ndoore' lyux izlyo' ndxé'.
(Mt. 24.3-28; Mr. 13.3-23)

7 Sya, mnibdi's mena loo Jesus. Ndxab ména loo Jesus:

—Maistr, ;pdl gac con'a, sya? No ;cén tlo yui' loo meén co'se' tlo gac con'a?

8 Jestis ndxab loo ména:

—Anderhuen gu'. Nee gu' xa nzi tee gu'. Ne'la'de gu' quedii chol mén gu'. Tac anze'f
huax men yi'th. No fiee mena loo gu': Daa nac merpe' Crist. No fiee ména loo gu': Nalle'
mzin huiz co' yi'th Crist. Per mastale' tataa fiee ména loo gu', ne'tyoo nquede gu' xis
meéna. 9No co'se' gon gu' tyoodi's meén cén che'n x4' no cén che'n revuelt, ne'zyebte gu'.
Tac naquin ner gac con'a. Per mastale' tlo gac con'a, tarte gac huiz co'se' lith no izlyo'
tiempa.

10Jests tolo mdoodi's loo ména. Ndxab Jests loo ména:

—Tiempa tlo mén thib nacién cue yoo mena con meén co' nac che'n tedib nacién. Cue
yoo mén thib nacién contra meén tedib nacién. 11 Le'n tiempa huin x00 brut huax lugar

no lyaa yilfiz huax lugar. Huiza tlo gac no tlo yd' con' roo con' xén loo bé' co' tarte hui'
meén. Co'se' hui' mén gac sefl co' tarte hui' men gacloobé', tlo mén zyeb men, por derech.

12per ndoore' co'se' tlo gac ryete con'a, meén ye'rsin' tlo tyenxt' gu' no tub ngu's mena
gu'. Hue' ména gu' co'te' nac sinagog meéna par tub rez mena cén che'n gu'. Yiloa, que'
meéna gu' lezi'f. Hue' ména gu' loo mén co' nac rey meén co' fiibe' no hue' mena gu' loo
meén co' nac gobernador no loo meén nac zin' yoolau. Ryethe con'a li no men gu' por
cén chenen. 13 Gac con'a loo gu', ey, par tataa mod negadi's ta' gu' cuent cén chenen
loo meéna. 14Bli yéc gu' no bli lezo' gu' par ne'tyéode gu' no par ne'lide gu' xttuz cén
gab gu' no cén tyoodi's gu' loo mena, par tub gu' razon cén che'n leque gu' loo ména
huiza. 15 Tac daa ne'ld'ya'de gu' hora. Na li par tyoodi's gu'. No lin par gacpe' gu' hora
par nec thib meén co' nac ngolo ngola's gu' ne'gacte ména fiii mena ngoc nguaal con' loo
gu' huiza.

16 Le'n huiza, ne, axta xud gu', no huespe' gu', no meén guliz gu', no meén co' ndxac
amiu gu' bixyath contra gu'. Ta'xll' ména gu' loo men co' nac ngolo ngola's che'n gu'
axta guth meéna ndxep gu'. 17 Ale rye meén chol lugar yoo xyan lezo' fiee meéna gu' ante
por cén chenen no maste. 18 Per mastale' tataa li no men gu', gaca loo gu' axta ne' ne'
thib yis yéc gu' ne'tyuhuante. 1° Chele' gu' thidteneque' cue née loo cén chenen no xec
yee gu' loo cén chenen, le' sya, tataa mod gu' que noque' yalnaban, co' nee di's, ban no
gu' Diox thidtene.

20 Niin con' ndxe' loo gu', ne: Co'se' fice gu' le' solndad mtau'le' dib vuelt ro ciuda
Jerusalén, sya, ta' gu' cuent no li la's gu' yamerle' tlo solndad par setilte telux solndad
men ciuda Jerusalén no ttiub solndad ciuda Jerusalén. 21 Co'se' gac huiza, men co' naban
rye yeezya' co' nac yéezya' che'n laaz men jude, mas huen xyon' mena par yii den par
casloo ména le'n yix no le'n huan. Le' mén co' nac men ciudape' Jerusalén na, mas huen
xyon' mena, ryo' mena le'n ciuda Jerusalén. Lomisque' ne, mén co' ngue quenap ranch
huan, mas huen ne'berede ména par ye'th ména le'n ciuda Jerusalén. 22 Tac huiza gac
huiz co'se' tub rezpe' Diox loo men ciuda Jerusalén cén che'n con' ye'rsin' co' mbli meéna
par gacque' ryete con' loo mena xal ndub di's loo libr co' nac xti's Diox. 23 Ay, prob rye
xa'got co' nzi nac xin' le'n huiza no rye xa'got co' diz ngdol xin' le'n huiza. Tac le'n huiza
cue xi lezo' meén no gac yalquii loo mén dib anax le'n nacién Israel. No nzyalque' mena
tataa tetii Diox meéna axta pléthe. 24 Men co' nac ngolo ngola's che'n men ciuda Jerusalén
guth huax men ciuda Jerusalén loo x4'. Ché men gath loo x4'. Ché ména hue' men co'
ngoc ngolo ngola's men co' ngogaaa axta le'n taamas nacién co' nziri' loo izlyo'. No gaca
le' meén co' nac men chol nacién gac che'npe' ména ciuda Jerusalén. No fiibe'pe' mena
loo ciuda Jerusalén axta tyaa huiz co'se' ta' Diox lugar gac ciuda Jerusalén che'npe' meén
nacién Israel tedib vez. No fiibe'pe' meén nacién Israel loo ciuda Jerusalén tedib vez.

Tad Jestis ngue ta' cuent loo mén xd mod yi'th mbi' co' ne' tedib lée Xgan' Mbi' co' nac leque
yub Tad Jesus.
(Mt. 24.29-35, 42-44; Mr. 13.24-37)

25 Sya, ndxab Jesus:

—Nde niin con' ndxe' loo gu', ne: Huiza tlo yu' yalguzye' co' li Diox co' gac loo huiz
no loo mbe' no loo mbyaaz. Le' loo izlyo' ndxe' na, anze'f huax meén ya ye'th lezo'. No
zyeb men co'se' gon men ruid che'n ol nitté' co' yitoo loo nittd'. 26 Huiza, alux men yo
no lezo' no ne' ne' fiee ména pa ndoo men no pa nziri' men tant nzyeb meén co'se' li meén
xtiuz cén gac loo izlyo' tiempa. Huiza no zea huin huiz co'te' ndub huiz. No huin mbe'
co'te' ndub mbe'. No huin mbyaaz co'te' nzi'f mbydaz. 27 Axta syare' hui' men dib athu
loo izlyo' loon, daa co' mbal yaal loo izlyo' xalque' ndxaal chol mén. No co'se' galen le'n
tiempa, galen le'n thib le' xcuau. No ndxapen rye loothe con' la's niin no la's yan co' yd'
loo men co'se' galen. Tiempa men ta' cuent no non meén cén che'n con' roo no con' xén
co' nac cén che'npe'en. 28 Co'se' tlo gac con'a, bli gu' par ye'th lezo' gu'. Bdi'x xnii yéc

gu' no bdi'x xnii lezo' gu' tac huiza non gu' no ta' gu' cuent ya nde zin' gaxle' ly4' gu'
thidtene loo con' ryes.

29 Mtetac Jesus thib di's loo ména. Ndxab Jesus:

—Nde niin thib con' loo gu': Hui' gu' loo yaa ngudyuug no loo chol taamas yaa nayee.
30Co'se' fiee gu' ngoble' laa loo yaaa no nde xiis tedib cua' laa yen' loo yaaa, leque gu' non
no nda' gu' cuent nde zinle' tiemp co'se' mas nguin bée loo izlyo'. 3! Lomisque' ne, co'se'
nee gu' ndxacle' con'a, leque gu' nda' cuent no non gu' nde zin' gaxle' tiempa co'se' tlo
Diox, fiibe'pe' Diox loo meén xal ndlya's Diox.

32 Licpe' ba'i, na nii loo gu': Ryete con'a gacque' ndoore' lyux no lith no meén nacién
Israel. 33 Con' co' nac cén che'n bé' no con' co' nac che'n izlyo' lyuxque' no lith noque'.
Per di's co' ndyoodizen inacte di's co' angndyoodizen. Gacque' no tyubque' di's co'
ndyoodizen ndxe' xal ngue toodizena loo gu'.

34 Anderhuen gu'. Leque gu' hui' xa nzi tee gu'. Ne'ta'de gu' lugar tyub yo'f lezo' gu'
par lyaa gu' loo chol con' ye'rsin' par tataa mod yitac lezo' gu' loo cén chenen. Tac latha,
chaa, lyaa gu' loo yalguy no tlo gath lyux gu' loo yalgon' che'n izlyo' ndxe'. Nalas gure
gu' loo cén chenen par ne'gacta loo gu' huiza xal co'se' mzin thib amiu gu' thib hor co'
ne'ta'de gu' cuent no co' inonte gu'. 35 Huiza gaca loo mén co' naban dib athu loo izlyo'
xal thib tramp co', chaa, ndlyaa par yigaa ma' loo tramp. Tataa gaca loo mén huiza.
36 Nalas gure gu'. Ne'cuedte gu' no ne'yathla'ste gu' thidteneque' gure rez gu' Diox par
gaca loo gu' tataa mod li gu' par lyad' gu' loo ryethe con' ryes co' gacque' huiza. No par
tataa mod li gu' gan par yoo gu' loo cén chenen, daa co' mbal ydal loo izlyo' ndxe' xalque'

ndxdaal chol men.
37 Ndxdaal ze ndlu' Jestis meén le'n templ. Le' ndxaal yal' na, ndyee Jesus co'te' ndub

thib yii co' lee yii che'n yaa oliv par li Jests descans tya. 38 Le' ryete men co' ndyee yon
di's co' ndlu' Jesus le'n templ na, ména ndxechega par zinga meéna le'n templ par gon
ména di's co' ndlu' Jesus loo ména.

22

Tré' ndlu' con che'n mén co' mqueltaa par mxenxu' ména Tad Jesus.
(Mt. 26.1-5, 14-16; Mr. 14.1-2, 10-11; Jn. 11.45-53)

1 Nde nxon', nde zin gax huiz co' ngoc huiz Ini co' ndli mén nacién Israel co'se'
ndxuhua mena pan co' indxoode dii levadur. Mbez mén nacién Israel Ini pasc loo Inia.
2Le' men co' nac jef che'n nguley' no men co' nac maistr co' ndlu' cén che'n ley co' mxo'f
Moisés loo meén nacidn Israel na, ména mcua'n mod x4 mod guth meéna Jesus. Per mzyeb
meéna guth ména Jesus por cén che'n meén co' ngureri', men co' mbi'th Ini co' nziri'.

3Latha, ndoole' Mebizya. Ngulaa Mebizya le'n lezo' Jud co' ne' tedib lee Iscariot. Juda
ngoc thib myen' xin' mté'th Jesus, ne, co' ndxoo cuent nac si' fchop myen' xin' mté'th
Jesus. 4 Ngua nee Jud loo men co' ngoc jef co' mdés fiibe' loo nguley' tiempa no loo men
co' mxo'f zin' cén che'n templ tiempa. Mdoodi's no Jud mena. Ndxab Jud neeque' Jud x4
mod li Jud par ta'xt' Jud Jesus la's ya' rye ména. >Co'se' mbin mena tataa ndxab Jud loo
mena, axta con gust ndxab meéna loo Jud ta' ména ndxep tmi caa Jud cuent li Jud con'a.
6Jud mda' lugar. No mblec lezo' Jud li Jud con'a tataa. Sya, mtlo Jud, mcua'n Jud mod
par ta'xt' Jud Jesus loo mena thib tiemp co'se' fiee Jud yende ché men nziri' no Jesus.

Tre' ndlu' xd mod nduhua rsé no Tad Jestis myen' xin' mté'th Tad Jests.
(Mt. 26.17-29; Mr. 14.12-25; Jn. 13.21-30; 1 Co. 1.23-26)
7Le'xque' le'n huiza mzin huiz Ini co'se' ndxuhua mén nacién Israel pan co' indxoode
dii levadur. Huiza ndxuth ména mbacxil' co' mbez mén nac Ini pasc. 8 Le' Jesds na, mtel'
Pedr ryop Juan. Ndxab Jesus loo Pedr ryop Juan:
—Huaa li nab gu' con' hua rsé na' par li na' Ini pasc.
9 Myen' mnibdi's. Ndxab myen' loo Jesus:
—Tad, jpandlya's U' ya toxcua' nu' con' hua rse na', a'?
10Jests mcab. Ndxab Jests loo myen":

—Co'se' yoo gu' ro ciuda Jerusalén, tya zyal' gu' thib mbi' co' ne' thib rre nit. Ftoo
nque gu' x{s mbi' axta zin mbi' liz mbi'. 11 Co'se' zin gu' co'te' zin mbi'a, gab gu' loo mbi'
co' nac gundan che'n yooa: Maistr mtel' nu' par fiee nu'loo U": ;P4 ndub cuart co'te' hua
rsé'en, par lin Ini co' nac pasc con myen' xin' mté'th daa, a'? 12 Sya, lu' mbi' thib cuart
roo co' nac chop pis loo yoo loo gu'. Cuarta natoxcua'le'. Tya toxcua' gu' con' par hua
rsé na' par li na' Ini pasc.

13 Mxen Pedr ryop Juan ned. Nda Pedr ryop Juan. No mzyal' myen' mbi' xalque' ndxab
Jesus. Mtlo Pedr ryop Juan, mtoxcua' Pedr ryop Juan con' hua rseé no myen' Jesus par li
myen' Ini pasc con Jesus.

14 Co'se' ngdol hor hua rse Jests con myen', mdub Jesus con myen' xin' mté'th Jesus
co' ndxe' di's che'n Jesus loo men loo mes. 15 Jests ndxab loo myen'":

—Ne' pdl ndxac anze'f ndryo' ndlyen' lezon hua rsé na' sa pan par li na' Ini pasc
ndoore' zin huiz gath daa. 16 Daa nii loo gu': Ya ne'bereden lin tedib yalhua ndxe' xal
ngue lina' nalle'. Lin yalhua ndxe' tedib vez axta co'se' gac tiemp co'se' tlo iibe'pe' Diox
loo men.

17 Sya, mxen Jesus thib vas nit uv. Ndxab Jesus: Diox quix U', Diox, loo Diox. Ngoloa,
ndxab Jesus loo myen' xin' mté'th Jesus:

—Fteri'th gu' vas ndxe' loo thib thib xtaa gu' par gu gu' thib ro chu'th nit uv ndxe'.
18 Na nii loo gu'": Ya ne'bereden gun nit uv ndxe' xalque' ngue lina nalle'. Na gu nit uv
ndxe' tedib vez axta co'se' gac huiz tlo fiibe'pe' Diox loo men.

19 Ngoloa, mxen Jesus pan. Ndxab Jesus:

—Diox quix U', Diox, loo Diox.

Sya, mchi'x Jests pana thib le' chu'th, thib le' chu'th. Ngoloa, mda' Jests pana loo
myen' xin' mté'th Jesds. Ndxab Jests loo myen' xin' mté'th Jesus:

—Pan ndxe' nee di's nac cén che'n bél'yoo ladpe'en co' tyenxu' meén par tetii men
bél'yoo laden por cén che'n gu'. Taandxe' fiibe'en loo gu' hua gu' pan ndxe'. No taandxe'
fibe'en loo gu' gu gu' nit uv ndxe' par te' lezo' gu' cén chenen.

20 Tataa mbli Jesus, ne, co'se' mxen Jesus thib vas nit uv, no co'se' ngolo nduhua rse
no Jesus myen'. Ndxab Jesus loo myen'":

—Nit uv co' nzo le'n vas ndxe' nee di's cén che'n conveii cub co' li neen thidtene por
cén che'n ren laden co' xyo co'se' gath daa por cén che'n xquin men no xtol men.

21 Per nalle' mbi' co' ta'xt' daa loo meén, mbi' ndub loo mes ndxe' con na'. 22 Cona
ngue niin loo gu'; Daa mbal y4al loo izlyo' xalque' ndx4al chol mén par gathxt' daa xal

ndlu' xti's Diox cén chenen. Per part cén che'n prob mbi' co' ta'xt' daa loo men, jay,
prob mbi' izlyo'l, tac mbi' thidtene nac thib mbi'dee loo Diox too ze too yal'.
23 Sya, mtlo myen' xin' mté'th Jesus, mnibdi's myen' loo xtaa myen'. Mbez myen:
—;Ché nac na' co' ta'xul' Jesus loo mena, cara?

Myen'xin'mté'th Tad Jestis noo noo mdoodi's ché myen' gac myen' co' mds fiibe' loo xtaa myen'
yiloa.

24 Leque xhuina mque di's myen' lath xtaa myen'. Mbez myen':

—;Ché na' gac co' mas fibe' loo xtaa na' yiloa, a'?

25 Jestis ndxab loo myen':

—Hui' gu' nexa. Mén co' ndxac rey co' iiibe', mena fiibe' loo men nacién xal loo moz.
Le' men co' ndxac jef na, mbez anze'f mbi' ména por con' co' ndli meéna loo meén co' nac
meén nacién mena. 26 Per part cén che'n gu', indxaalte li gu' tatua' no xal nzi li gu' xttuz
lath gu' nalle'. Ne' ne' indxaal gab gu' tatua'. Ndxe'leque', chol gu' co' nzo lath gu' co'
mbez nac mas mbi' roo no mas mbi' xén, leque gu'a li par gac gu' xal thib mbyoo yen' co'
mas be'the lath gu'. Le' gu' co' lya's fiibe'a na, gu'a ndxaal gac xal thib moz co' li mandad
loo gu' lath gu'. 27 Nde niin thib con' loo gu' xal ndli mén loo xtaa mén co' mas naare'
taachu'th loo xtaa men loo izlyo' ndxe': ;X4 nee gu'? ;Ché men ndli gu' cuent mas ntac
loo xtaa meén co'se' fiibe' men loo xtaa men? ;Ché' mas ntac mén co' ndyub loo mes par
cuec men con' hua mén co' ndub loo mes o ché' mas ntac men co' mbec con' hua men

co' ndub loo mes, ca'? ;Xa nee gu'? ;Ché' ngue li gu' cuent ilicte masque' ntac men co'
ndyub loo mes co' mbed huaa, ca'? Masque' ntac meéna, ;1é'? Per daa, ale ndxe'leque’,
ndal xi'th gu' par lin sirv loo gu'.

28 Gu' nda'que' cuent no ngo noque' gu' daa. No gunee gu' ryethe con' nde teele' ndli
no men daa. 29 Por cona, tan lugar no lin le' gu', ne, fiibe' loo thib baan meén xal mnibe'
xuden Diox loon par fiibe'en loo ryethe con'. 30 No tan lugar par hua no gu' daa no par
guno gu' daa loo mes daa co'se' gac huiz co' iibe'pe'en loo ryethe con' no tyub fiibe' gu'
par tub rez gu' loo si' fchop ned men co' ngoc bin thib mbi' co' ngro' lée Israel co' mbloj
msi' bin co' nac meén co' Iée meén nacién Israel nalle'.

Tré' ndlu'le' Tad Jests ngue ta' cuent loo Pedr le' Pedr ca di's Tad Jestis loo mén.
(Mt. 26.31-35; Mr. 14.27-31; Jn. 13.36-38)

31 Ndxab Jesus loo Mon Pedr, ne:

—Mon, gunee x4 ngue teel tac Mebizya ndlya's li preb loo gu'. No ngue li Mebizya par
fiee Mebizya fieene' ché' ta' gu' lugar cuee ca' Mebizya gu' no co' xa' Mebizya gu' loo
c6n chenen xal nzib meén nzob triu par co' men yix loo nzob triu. 32 Per daa mna'ble' loo
Diox no ngurezen Diox por ltu le' ltu toloque' yila's loon. No co'se' berel, lyaa yécl no
lyaalezo'lloo con' lil loo cén chenen, lyazen le' ltiu tegén lezo' myen' co' ndxac huesl no
xtaal loo cén chenen par tolo ye'th lezo' myen' loo c6n chenen huiza.

33 Mon mcab loo Jesus. Ndxab Mon:

—Tad, na ne'ld'de U'". No daa ga lezi'f con U'". Co'te' gath U', tya gath daa, ne. Daa
inzyebte.

34Jesuis ndxab loo Mon Pedr:

—Pedr, na nii lool: Leque nalxhuin ndoore' cozée nguiidtee 16" nguiidtee yél', ltu ca
di's daa son vez loo meén. Gabl loo men ne'libe'del daa.

Tre' ndlu' co'se' ngoc tiemp co'se’ mzin gax ngoc ryethe con' ye'rsin' loo Tad Jests.

35 Sya, mnibdi's Jests loo myen' xin' mté'th Jests. Ndxab Jests loo myen":

—Co'se' mtel'en gu', ngua gu' le'n nacién che'n men Israel, daa mnibe' loo gu'
ne'hue'de gu' yex lua' gu'; ne'hue'de gu' billeter co'te' ngosua' gu' tmi gu'; no ne'hue'de
gu' tedib ned yilid gu'. Co'se' mnibe'en loo gu' mbli gu' tataa, ;ché' ngotub con' mquin
gu' ned ngua gu' sya, ca'?

Myen' mcab. Ndxab myen' loo Jesus:

—Yende xaa, Tad.

36 Jesus ndxab loo myen'":

—Pesea, mnibe'en loo gu' ne'hue'de gu' con'. Per nase, lyazen le' gu' co' ngue no yex
lua' gu', be' gu' yex lua' gu'. Le' gu' co' ngue no billeter gu' na, be' gu' billeter gu'. Le' gu'
co' ingue node spad gu' na, ftho' gu' chamar gu' par ti' gu' thib spad par que no gu' thib
spad. 37 Tac daa nii loo gu': Nase mzinle' hor gacque' con' loon xal mbez di's co' ndxab

con chenen, di's co' ndub loo libr co' nac xti's Diox co' mbez:
Thidte mde'th meén di's no mbli men cuent nac daa mbi' ye'rsin' lath men ye'rsin’'.

Cona, ngue niin loo gu': Le' di's co' ndub loo libr co' nac xti's Diox ndlu' cén chenen le'i
naquinque' tataa gaca loon le'n huiz ndxe'.

38 Sya, ndxab myen' loo Jesus:

—Tad, tre' ngue no nu' chop spad.

Jests mcab. Ndxab Jesus:

—Con sobr chop spad ba'. ;Cén mas?

Lath xtau'a, Tad Jesus ngua rez Diox thib lugar co' ngro' lée Getsemant.
(Mt. 26.36-46; Mr. 14.32-42)
39 Ngoloa, ngro' Jesus, nda Jesus co'te' ndub yii co' lee yii che'n yaa oliv xalque' nac
mod co' ndxap Jesus. Per myen' xin' mté'th Jests ne'ngla'de Jests. Mdoo nque myen'
xis Jesus. 40 Co'se' mzin Jesus co'te' ndub yiia, ndxab Jests loo myen":

—Gurez gu' Diox, ndee gu', par ne'ta'de gu' lugar leque gu' li chol con' ye'rsin' co'se'
cobya' Mebizya gu' naba'.

41Tya mtan' Jesis myen' xin' mté'th Jesus. Le' Jests na, ngua taachu'te mas tith loo
myen' xal thib distans co' ndlyaa thib quée co' ngobii men con ya' men. Tya mdub xib
Jesus par ngurez Jests Diox. 42 Ndxab Jesus loo Diox:

—Pay, yey, chele' U' ndlya's teld' U' daa co'se' gac hor ye'rsin' loon, nzoque' mod li
U' par ne'gacte yaltii co' gac loon co'se' le'le' daa quix loo U' cén che'n xquin no xtol
ryethe mén. Per Pay, indlyasten gaca xal neete lezon. Ndxe'leque', ndlyazen gaca xal
neepe' lezo' U'.

43 Latha, chaa, ngro' too thib angl co' ngulaa loo bé' loo Jests. Angla mbli par ngop
Jesus fuerz no ngo valor loo Jesus. 44 Lath co'se' mden' Jesus mxi lezo' Jesus axta pléthe,
latha sate mas nalyat ngurez Jesus Diox. No nen mdub xib Jesus. Ngurez Jests Diox. No
cabii ngurez Jests Diox axta ante bel'yoo Jesus nit tant ndyoo nit Jestis mbez Jesus Diox.
No axta ren nos nit co' ndyoo nit Jests. No axta gos gos ngob nit co' mdoo nit Jesus loo
yoo.

45 Co'se' ngolo ngurez Jesus Diox, mdyaa Jesus co'te' nziri' myen' xin' mté'th Jesus.
Per co'se' mzin Jesus co'te' nziri' myen', ale mxen mcal'guth myen' tant mdyéo myen'
no tant mxi lezo' myen' cén che'n con' co' gac loo Jesus. 46 Sya, mblo' Jestis mcal' loo
myen'. Ndxab Jests loo myen":

—Blo' gu' mcal' loo gu', yey. ;Chonon susque' ndxat gu'? Goo che gu'. Gurez gu' Diox
par ne'ta'de gu' lugar li gu' chol con' ye'rsin' co'se' cobya' Mebizya gu' naba'.

Tré' ndlu' le' mén mxenxu'le' Tad Jesus xal ndyen meén thib huan' co' nda pres.
(Mt. 26.47-56; Mr. 14.43-50; Jn. 18.2-11)

47Jesus tatabe' ndoo toodi's co'se' mzin huax menléy' loo Jesus. Le' mbi' co' ngro' lee
Jud co' ngoc xin' mté'th Jesus co' ndxoo cuent ngoc si' fchop myen' xin' mté'th Jesus na,
ndoo ner loo ména. Mbii gax Jud loo Jesus par sero Jud loo Jesus. 48 Sya, ndxab Jesus loo
Jud:

—]Jud, ;ché' con thib besit co' nda'l loon taandxe' mod mda'xti'l daa, daa co' mbal yaal
loo izlyo' xalque' ndxaal chol meén, ca'? ;Ché' tatua' mod mblila, ca', Jud?

49 Per co'se' fiee myen' xin' mté'th co' nziri' con Jesus ndxac con'a, ndxab myen' loo
Jesus:

—Tad, ;x4 nee U'? ;Ché' tlaa nu' spad rloo mén ba', a'?

50 Lath ndxac con'a, thib myen' xin' mté'th Jesus co' nzo lath taamas myen' con Jesus
mblaa thib ya' spad nza thib mbi' co' ngoc moz che'n jef co' mas fiibe' loo nguley'. Mblo
nde'f myen'a nza moz co' nac ladli. 5! Per Jests ndxab loo myen'a:

—Bla' gu' tee nziri' meén ba'. Con sobr con' mbli no gu' men ba'. Con con' ba'te ya
guneela.

Sya, mblit Jestis nza mbi' co' ngo nde'ba loo yoo. Nzi huite men, mdub Jests nza mbi'
lad quée yéc mbi' tedib vez. Chaa, mbyac nza mbi' xalque' thib nza meén co' yende con'
mxac. 52 Ngoloa, ndxab Jests loo men co' ngoc jef co' més fiibe' loo nguley', no loo meén
co' ngdc men nac zin' co' nquenap templ tiempa, no loo méngool, mén co' mbi'th par
hue' ména Jesus:

—;Ché', por derech, ngro' gu' con spad no con yaa par tyen gu' daa xal ndyen meén
thib huan', ca'? 53 Co'se' ngo non gu' le'n templ huax vez, ne'nglide gu' ryes ngaal gu'
daa. Per nase mzinle' hor che'npe' gu' co' nac tiemp co'se' Mebizya ngue fiibe' loo gu'
par li no gu' daa cén ndlya's gu'.

Mon Pedr mca di'sle’ Tad Jestis loo meén.
(Mt. 26.57-58, 69-75; Mr. 14.53-54, 66-72; Jn. 18.12-18, 25-27)
54Sya, mdub dé' mena ya' Jests. Mbe' ména Jesus liz mbi' co' nac jef co' mas fiibe' loo
nguley'. Le' Pedr na, tith tith ndoo nque xis Jests. 5> Ngoloa, mtol' ména quii xtau'the
loo lue' liz mbi' co' nac jefa. No mdub meéna dib vuelt ro dii. Nzi biiz mena tant nal. Ale

note Pedr mdub biiz ro dii xi'th mena. 56 Co'se' gunee thib criadgot che'n jefa no Pedr
ndub ro dii lath meéna, xée mbui' criadgota loo Pedr. Ndxab criadgot loo taamas men co'
nziri' ro dii:

—Mbi' ba', ne, mque tee noque' Jesus, ndyaquen.

57 Per prob Pedr mca di's. Ndxab Pedr:

—Criad, indlibeden mbi'a.
58 Pente ndxac gunii criadgot loo Pedr, gunee tedib mbi' Pedr. Ndxab mbi' loo Pedr:

—Luw, ne, nac thib mbi' co' naqueltaa no meéna, ;1é'?

Per prob Pedr ndxab:

—Yende xaa. Ne'ngododen lath mena.

59 Pente ndxac thib hor nguri'th con'a, tedib mbi' mbli née loo men co' nziri' ro diia.
Ndxab mbi' loo ména:

—Licpe' ba'i, mbi' ba' ngo no Jesus, ne, tac mbi' ba' nac mbi' che'n laaz meén galile.

60 Per Pedr ndxab loo mbi'a:

—Mbi', ne'needen cén ngue bezl.

Leque hor co' be' ngue toodi's Pedr loo mbi'a, chaa, ngrozee nguiidtee mblé' nguiidtee
yal'. 61 Leque hora, Tad Jesus mbere loo, mbui' Tad Jests loo Pedr. Chaa, mbui' Pedr loo
Tad Jesus, ne. Sya, mte' lezo' Pedr di's co' ndxab Tad Jesus loo Pedr: Luu ca di's daa son
vez nalyal' ndoore' co'se' tlo cozeée nguiidtee 1é' nguiidtee yal'. 62 Sya, ngro' Pedr lath
meéna. Ne'ti' ne'fiee lezo' Pedr, mbin' Pedr axta pléthe tant mxi yéc Pedr no mxi lezo'
Pedr por mca di's Pedr Jesus.

Meén ye'rsin'a asembli ngoc nguaal con' loo Tad Jests.
(Mt. 26.67-68; Mr. 14.65)

63 Le' meén co' ngue no Jesus na, ngue li ngoc nguaal con' loo Jests. No nzi tin ména
Jesus xal mblya's mena. ¢4 Mtau' mena ngudloo Jests con thib panid. No be' taa nguis
mena thib lad tedib lad rloo Jests par nda' mena xyan lezo' Jests. No ale mbez ména loo
Jesus:

—Bli divin ché mda' che'nl.

65 No asembli mena mbez mena huax con' co' nac ngoc nguaal con' loo Jesus par mda'
meéna xyan lezo' Jesus.

Tré' ndlu' le' Tad Jestis mdoo loo mén co' mdyoo ner, no co' mdyoo naa, no co' mnibe' loo mén
loo ley co' nac xley' che'n mén nacién Israel.
(Mt. 26.59-66; Mr. 14.55-64; Jn. 18.19-24)

66 Co'se' ngo nii izlyo' tedib huiz co' nde nquea, ryete mengool co' fiibe' loo men nacién
Israel, no ryete men co' nac jef co' mas fiibe' loo nguley', no meén co' nac maistr co' ndlu'
cén che'n ley co' mxo'f Moisés loo men mqueltaa par mbe' mena Jesus loo rye men co'
mqueltaa no ména. Tya mnibdi's ména loo Jesus. Ndxab mena loo Jesus:

67 —Gunee loo nu' ;ché', licque', lu nac Crist, a'?

Jesus mcab loo mena. Ndxab Jesus:

—Chele' daa nii loo gu' daa nacque' Crist, jpa yila's gu' co' ngue niin loo gu'l 68 Mas
de cona, chele' daa fibdi's thib con' loo gu', ne'cabte gu' loon, ndyaquen. No ne' ne' 18’
gu' daa par biin. ¢ Per desde nalle' par delant, daa co' mbal ydal lath gu' xalque' ndx4al
chol men, daa nduble' cuat Diox co' nac ladli che'n Diox, Diox co' ndxap ryethe con' roo
no con' xen la's nii Diox no la's ya' Diox.

70 Co'se' mbin mena tataa ndxab Jesus, mnibdi's ména loo Jesus. Ndxab meéna:

—;Ché' nacque' lu xgan'pe' Diox, sya, ca'?

Jesus mcab loo ména. Ndxab Jesus:

—Nacque' daa xgan'pe' Diox, pues. Yub gu' ngolo guneei loon. ;Cén mas ndlya's gu'
niin loo gu'?

71Sya, thidte ndxab ména no thidte gunii mena loo xtaa meéna:

—;Coén li mas men co' ta' cuent loo na' cén che'n mbi' ba'? Ya mbinle' na' cén che'n
mbi' xal nac di's co' ngro' rope' mbi' co' ngolo gunee mbi' loo na' nalle'.

Tad Jestis mdooxu' loo Pilat co' nac gobernador le'n ciuda Jerusalén tiempa.
(Mt. 27.1-2, 11-14; Mr. 15.1-5; Jn. 18.28-38)

1Sya, ryete ména ngudtbée. Mbe' mena Jesus loo Pilat co' ngoc gobernador loo ciuda
Jerusalén tiempa. 2 Mtlo rye ména, mquext' mque' fals mena Jesus loo Pilat. Mbez mena
loo Pilat:

—Mbi' ndxe' ngogaa loo nu'. Ngue lu' mbi' xley' mbi' loo men gulaaz nu' par se' men
mod co' ndxap men. No ale mbez mbi' loo nu' indxaalte quix nu' cén che'n contribucién
loo mbi' co' lee Ces co' nac gobiern co' ndyub ciuda Rom. No ale yende cén ndxon mbi'.
Mbez mbi' le' mbi' nac Crist, co' nee di's, nac mbi' rey.

3 Sya, mnibdi's Pilat loo Jesus. Ndxab Pilat:

—;Ché', licque', lu nac rey co' fiibe' loo meén nacién Israel, ca'?

Jests mcab. Ndxab Jesus loo Pilat:

—Aa. Luu yub ngue beza loon nalle'.

4Ngoloa, sya, ndxab Pilat loo men co' ngoc jef co' mas fiibe' loo nguley' no loo rye men
co' ngureri':

—Indxegaade nec thib xquin mbi' ndxe' loon, cara.

5Per mena sate mas mbli par ngola's Pilat di's co' mbez meén. Mbez mena loo Pilat:

—Mbi' ndxe' ngue lu' xley' mbi' loo mén par mtlo mén, mbos xtliuz meén no mse' men
mod co' ndxap mén, mén co' nac mén rye yéezya' che'nlaazmen jude, por cén che'n con'
co' ngue lu' mbi' loo mena. No nalle' mtlole' mbi', ndlu' mbi' men par ned le'n yeéezya'
co' nac ned yeezya' che'n laaz meén galile. Més de cona, mtlole' mbi', ngue lu' mbi' xley'
mbi' loo men par nedre', ne.

Tad Jestis mdooxu' loo thib mbi' co' ngro' lée Herod.

6 Co'se' mbin Pilat di'sa, mnibdi's Pilat loo ména:

—;Ché' nac mbi' ba' men che'n laaz men galile, ca'?

7 Co'se' ndxab mén loo Pilat: Aa, nacque' mbi' meén che'n laaz meén galile, mtel' Pilat
men par mbe' men Jesus loo Herod tac Herod ngoc gobernador co' mnibe' loo mén
yeezya' che'n laaz meén galile. No le'xque' le'n huiza ngo Herod le'n ciuda Jerusalén.
8 Co'se' gunee Herod Jesus, anze'f mdyac lezo' Herod. Tac ndxacle' tiemp anze'f mblya's
Herod hui' Herod loo Jesus. Ante ndxon Herod cén che'n Jests no maste. No mbez Herod
ndoore': ;P4 zin thib huiz no zin thib ze hui'en loo Jests no li Jesus thib yalguzye' loon?
9 Herod mnibdi's huax con' loo Jesus. Per Jesus yende cén mcab. 10 Ngure men co' ngoc
jef co' més fiibe' loo nguley' no men co' ngoc maistr co' mblu' cén che'n ley co' mxo'f
Moisés loo meén tiempa loo Herod. Ména sate mas mquexu' mque' fals Jesus thib mod
tedib mod loo Herod. 11 Sya, mtlo Herod, no mtlo solndad co' mque no Herod, mbli Herod
ngoc nguaal con' con Jests con solndad co' ngure no Herod. Ale asembli Herod, mnibe'
Herod loo solndad par mtegoc solndad Jesus thib ned lar' co' nabe's natoxcua' xal xab
rey. Ngoloa, mbere Herod, mtel' Herod solndad, mbe' solndad Jesus loo Pilat tedib vez
con mena. 12Leque huiza mbere Herod, ngoc amiu Herod con Pilat tedib vez tac ndoore'
gac con'a yende mod fiee Herod loo Pilat tac ngoc Pilat ngolo ngola's che'n Herod.

Mén mquext' mque' fals Tad Jests par guth mén Tad Jesus.
(Mt. 27.15-26; Mr. 15.6-15; Jn. 18.39—19.16)

13 Sya, mbli Pilat mandad mqueltaa rye jef co' mds fiibe' loo nguley', no meén nac zin',
no taamas men co' nziri' loo Pilat. 14 Ndxab Pilat loo rye mena:

—Gu' mbi'th no mbi' ba' loon. Mbez gu' le' mbi' ngue li le' men ndxos xttiuz no ndli
mbi' nzi yatbee men par nzi li mén ngoc nguaal con'. Per gu' nonque' no nda'que' gu'
cuent le' daa mbral nole' cén che'n mbi' ba' loo gu'. Gu' fiee yende ché xquin mbi' no
yende ché xtol mbi' co' ndli par yigaa mbi' loon xalque' nac con' co' mbez gu' ndli mbi'.
15No ne' ne' loo Herod ngagaa mbi' loo xquin mbi' no xtol mbi'. Ndxe'leque', mtel' Herod
mbi' loon tedib vez. Ngolo gunee gu' yende cdn tar li mbi' par naquinque' gath mbi' no

zyal'que' gath mbi'. 16 Per nalle', daa fiibe' loo solndad ya ta' solndad che'n mbi'. Yiloa,
la'en bii mbi'.

17 Cad lin' co'se' ndli mén nacidn Israel Ini pasc, mque no mena thib costumbr. Le'n
huiz Inia nteld' gobiern thib pres. Cona, le'n huiz Inia mnibe' ména loo Pilat teld' Pilat
thib pres co' ngue lezi'f co' ndlya's mena lyd'. Pilat mblya's nteld' Pilat Jests loo ména.
18 Per ryete meéna thidte mcab, ngrozée mena. Ndxab ména loo Pilat:

—Fcaa mbi' ba'. Beth thidtene. Mas huen bla' ryo' Barrabas par bii Barrabas.

19 Mén nac zin' mque' Barrabas lezi'f por thib revuelt co' mbli Barrabas le'n ciuda
Jerusalén no por thib meén co' mbeth Barrabds.

20 Pilat mbere ndxab loo ména:

—Na ndlyazque' laan Jesus.

21 Per mena sate mas cabii mbez yée loo Pilat. Mbez ména:

—Fque' U' mbi' ba' loo cruz. Fque' U' mbi' ba' loo cruz.

22 Sya, mbyon vez ndxab Pilat loo meéna:

—;Chononndlya's gu' fiibe'en loo men par que' men Jesus loo cruz? ;Ché con' ye'rsin'
mbli Jesus, a'? Yende ché xquin no xtol Jestis ndxegaa loon par, con provech, fiibe'en loo
men guth men Jests. Xalque' niin loo gu'a, na fiibe' loo solndad ya ta' solndad che'n
Jesus. Yiloa, fiibe'en loo gu': La' gu' bii Jesus.

23 Per ména thidte ngoc. Tolo mbli née ména mna'b mena di's loo Pilat par fiibe' Pilat
loo mén que' meén Jesus loo cruz. No axta con gust ngrozée mena, no men co' ngoc jef
co' més fiibe' loo nguley', tac mblique' Pilat con' co' mblya's mena. 24 Ale mnibe' Pilat
lezo' Pilat li Pilat co' lya's ména li Pilat. 25 Sya, mnibe' Pilat loo mén par ngua lo' meén
Barrabds lezi'f, Barrabas co' ndxab men ryo' lezi'f. Barrabds mque' lezi'f por revuelt co'
mbli Barrabds no por meén co' mbeth Barrabds. Ngoloa, mda' Pilat Jests loo ména. Nee
meéna cén li no meéna Jesus.

Tré' ndlu' le' mén nda que'le’ Tad Jestis loo thib cruz.
(Mt. 27.32-44; Mr. 15.21-32; Jn. 19.17-27)

26 Co'se' nda no mena Jesus par que' mena Jesus loo cruz, ale mbree mca mena thib
mbi' co' ngdc meén che'n laaz men ciren. Mbi'a ngro' lée Mon. Le'pe' ndxac con'a ndye'th
mbi', ngua mbi' huan. Ale asal too mbi' mén co' nda nque Jests loo cruz, mnibe' yée mena
loo mbi' par hue' mbi' cruz che'n Jests no tyoo nque mbi' xis Jests ned nda Jesus.

27 Anze'f thib menbi' nda nque xis Jests. No anze'f huax meéngot nda nque xis Jesus.
Meéngota mbin' no mbez yée yath méngota gunee mengota Jesus tant nxi lezo' mengota
fiee meéngota cén gac loo Jesus. 28 Per Jests mbui' loo mengota. Ndxab Jesus:

—Mengot che'n ciuda Jerusalén, ne'gén'te gu' no ne'tyéode gu' por cén chenen, ey.
Mads huen ften' gu' no bin' gu' por cén che'n con' co' gac loo gu' no por cén che'n con'
co' gac loo xin' gu' yiloa. 2° Tac zin thib huiz no zin thib ze co'se' gab men: Huen nda
men co' ne'gacte tyan xin'. No huen nda men co' thidteneque' ne'nquée loode xin'. No
huen nda men co' thidteneque' ne'ngaazte xin'. 3% Huiza tlo men, gab mén loo yii no
loo den: ;Cén ngac yii no den ba'? ;Cén gac huan ba'? Ale huen gac lyaa yii ba' no den
ba' loo na' par guth yii ba' no den ba' na' leque yigaa na' loo men ye'rsin' co' yi'th yé'
huize'. 31 Tac chele' men guthxt' daa, daa co' nac xal thib xan' yaa nayee, ale'que' gu',
meén ciuda Jerusalén, masre' con' ye'rsin' ne' gac li men loo gu', gu' co' nac xal thib xan'
yaa biiz.

32 Nda no mena chop mbi'guth meén con Jesus par thidte junt guth mena ryop mbi'a
con Jesus. 33 Co'se' mzin mena con Jesus loo thib dén co' mbez men tiempa lee quee yéc
men, tya mque' mena Jesus loo thib cruz. Mque' ména ryop mbi'guth ména loo cruz cuat
Jesus, ne. Thib mbi' mquée loo cruz ladli cuat Jesus. Tedib mbi' mquée loo cruz ladrebes
cuat Jesus. 34 Lath ngue que' meéna Jesus loo cruz, ndxab Jesus loo Diox:

—Pay, fton' U' xquin meén ndxe' no xtol men ndxe' tac prob mén ndxe' ne'fieede no
ne'ta'de men cuent cén ngue li no meén ndxe' daa.

Le' solndad na, mdith no dad loo xab Jesus par fiee solndad fieene' ché solndad li gan
gac che'n solndad xab Jesus. 3> Huax mén ngure tya. Nzi hui' mén xal ndxac mena ngue
que' mena Jesus loo cruz. No axta meén nac zin' che'n ciuda Jerusalén mxiis no Jesus hora.
No ngoo xyan lezo' mena fiee ména Jestis. Mbez ména loo xtaa ména:

—Mbi' ba' mteld' chol mén loo yaltii no loo con' ryes. Per nase ndlya's na' hui' na'
leque mbi' li par lyaa mbi' co'te' ngue mbi' ba'. No leque mbi' li par lyad' mbi' loo con'
ryes chele' mbi', licque', nac Crist co' Diox mcui par xo'f zin' mbi' thib zin' co' fiibe' Diox
loo mbi'.

36 Ale note solndad co' nziri' tya, mxiis no Jesus. Ale mbii gax solndad loo Jests. No
mda' solndad thib loo vin co' nac vin nala par ngu yee Jests. 37 No mbez solndad loo
Jesus:

—Chele' liu nac rey co' iiibe' loo men nacidn Israel, leque ltu bli par lyaal co'te' nguel
ba'.

38 No mbli Pilat mandad par mque' mén pla di's loo thib le' ye's loo cruz gp loo yéc
Jests co' ngoc di'stée grieg no di'stee latin no di'stee hebre co' mbez: Mbi' ndxe' nac rey

co' mnibe' loo men nacidn Israel.
39 Lath xtau'a, thib mbi'guth men co' mque' loo cruz cuat Jesus, asembli mbi', mbez

mbi' ngoc nguaal di's loo Jests. Ndxab mbi'":

—Chele' luw, licque', nacpe' Crist, leque It bli par lyd'l no bli par lyad' nu', ne. 40 Per
tedib mbi' co' ngue tedib lad cuat Jesis mbyoo xtaa mbi'. Ndxab mbi' loo xtaa mbi':

—Tua'le' nguel co'te' nguel ba'. No ;be' ncab rol loo Jesus, ca'? Inzyebtel fieel Diox,
ndee. 4! Part cén che'n na', mzyalque' na'i, ngue na' tré'. Ngue guix na' xquin na' por
cén che'n con' ye'rsin' co' mbli na'. Per prob mbi' ba' yende ché con' ye'rsin' mbli mbi'.
No ngue mbi' co'te' indxaalte quée mbi'.

42 Sya, ndxab mbi' ropa loo Jesus:

—Tad Jesus, fte' lezo' U' cén chenen co'se' gac tiemp co' iiibe' U' loo men loo izlyo'
ndxe', ndee U'".

43 Jestis ndxab loo mbi'a:

—Licpe' ba'i, na ngue nii lool: Leque nalze yodo nol daa co'te' nac parais.

Tad Jests nguthle' loo cruz.
(Mt. 27.45-56; Mr. 15.33-41; Jn. 19.28-30)

44Hora casque' nde yaal rol huiz. Leque hora, dib athu loo izlyo' mcuau tac mcuau loo
huiz. No axta hor mquée guyon bzyé mbembii loo huiz. Mtenii huiz loo izlyo' tedib vez.
45 Leque hor co' mcuau loo huiza, Diox mbli ale mbryed grolthe vel co' ngue le'n templ
tiempa. 46 Sya, ngrozee yath Jesus. Ndxab Jesus loo Diox:

—Pay, yey, nase fcaaya' U' alm daa no xpii daa.

Ngolo ndxab Jesus di'sa, chaa, nguth Jesus.

47 Co'se' gunée capitdn che'n ciuda Rom ngoc con' ryes tin'a, ndxab capitana:

—iAy, Dio's! Licpe' ba'i, mbi' ba' ngdc mbi' nali no mbi' nambii loo U', Diox.

48 Ryete men co' ngure tya, mena gunée rye con' ngoc. Mxen ména ned, ndyaa mena.
No taa nguin meéna ya' meéna pech meéna. Mbez ména: jAy, Dio's! ;X& fiaa con' ngocle'?
tant nzyeb mena. 4° Per ryete mén co' mblibe' Jesus, no meén co' huen huen mda' cuent
cén che'n Jesus, no ryete meéngot co' mdoo nque xis Jestis axta co'se' ngro' Jesus le'n
yeezya' che'n laaz mén galile, ména ngure tith loo Jests par mbui' ména con' co' ngoc
loo Jesus.

Tré' ndlu' le' mén ngua ca's thebol Tad Jesus.
(Mt. 27.57-61; Mr. 15.42-47; Jn. 19.38-42)

50 Ngolo ngoc ryethe con'a, mbi'th thib mbi' co' ngro' lée Che. Mbi'a ngoc mbi' yeez
Arimate co' nac thib yéez che'n 1aaz meén jude. Ngoc mbi'a thib jef loo mén nacién Israel.
Ngoc mbi' mbi' ndac no mbi' nali no mbi' nambii loo Diox, ne. 5! Chea ndub quee lezo'
pdl gac tiemp co'se' fiibe'pe’ Diox loo mén. Por cona, ne'ngoode lezo' Che thidte ngac
Ché con meén co' mqueltaa co' thidte ngoc par mbli men con' ye'rsin' loo Jesus. 52 Ngolo

nguth Jesus, negadi's ngua Che loo Pilat par mna'b Che loo Pilat ta' Pilat lugar teche Che
thebol Jesus loo cruz. Mda'que' Pilat lugar loo Che. 53 Ngolo mteche Che thebol Jests loo
cruz, mchi'x Che thib sab lad thebol Jests. Ngoloa, ngua lo Che thebol Jests le'n thib ye'r
quee co' mden' men ndoore'. Le'n ye'r quéea yende ché thebol tarte ca's meén. 54 Huiz
co'se' ngoc ryethe con' tin'a loo Jesus, huiza ngoc huiz vispr co' ngoc huiz yub Ini che'n
pasc. Hora, casque' ndub bix huiz no nde zele' izlyo'.

55 Ryete mengot co' ngro' no Jesus le'n rye yeéezya' che'n laaz men galile, ryete
meéngota ngua tee hui' ro ye'r quée. No mbui' méngota x4 mod mchi'x Che sab lad thebol
Jestis no x4 mod mblo Che thebol Jesus le'n ye'r queea. 56 Co'se' mbere méngota, ndye'th
meéngota par lizmeéngota, mbli nab mengota perfum no te perfum. Ngoloa, mbli mengota
descans huiz sabda tac huiza ngoc huiz co' ndli mén descans xal mnibe' ley co' mxo'f
Moisés loo men nacién Israel tiempa.

24

Tré' ndlu' cén che'n con' co' ngoc co'se' ngro xban Tad Jesus.
(Mt. 28.1-10; Mr. 16.1-8; Jn. 20.1-10)

1Co'se' nde yinii izlyo' huiz doming co' nac ner huiz che'n sman, tatabe' fiaa mbe'th
izlyo' ngua rye xa'gota ro ye'r quee lyo' co'te' mca's meén thebol Jests. 2 Mbe' mengota
te perfum co' mtoxcua' méngota ro ye'r quee lyo'a par ta mengota tea lad thebol Jesus.
Co'se' mzin mengotaro ye'r quee lyo', ale ndoo xal' ro ye'r quee lyo'. 3Meéngota ngoo le'n
ye'r quee lyo' par hui' méngota méa thebol Tad Jesus. Per co'se' ngdo mengota le'n ye'r
quee lyo'a, ya yende thebol Jesus le'n ye'r quée lyo'. 4 Ale mzyeb mengota no mbos xttiuz
meéngota axta ne' ne' iee méngota cén li méngota co'se' gunée mengota ndoo chop xa'bi'
loo meéngota. Noc xab xa'bi'a thib xab co' ante nquée xnii. 5 No de tant mzyeb mengota
co'se' gunee mengota xa'bi'a, mblaa quée mengota yéc meéngota par loo yoo. Sya, ndxab
xa'bi'a loo méngota:

—;Chonon nde cua'n gu' Tad Jests co' ngue tee banle', a', yey? ¢ Yende Tad Jesus tre',
ey. Tad Jests ngro xbanle'. Fte' lezo' gu' xal ngoc di's co' mda' Tad Jesus cuent loo gu'
co'se' ngo no Tad Jesuds gu' le'n yeéezya' che'n laaz meén galile thib cua'a, 7 co'te' mda' Tad
Jesus cuent loo gu' le' Tad Jesus co' mbi'th yaal loo izlyo' xalque' ndxaal chol men, Tad
Jesus yigaaque' ya' men ye'rsin'. No que'que' mena Tad Jesus loo cruz. No yilo son huiz
ryo xban Tad Jests lath mén nguth.

8 Axta syare' mte' lezo' mengota di's co' mdoodi's Jests loo meén le'n yeezya' co' nac
yeezya' che'n laaz men galile. ° Co'se' mbere mengota, ndye'th méngota, ngua meéngota
ro ye'r quee co'te' ngua ca's Che thebol Tad Jests, mda' méngota cuent con' ngoc loo
mengota loo rye si' fthib myen' xin' mté'th Jests co' hue' di's no co' te'th di's cén che'n
Tad Jesus loo men loo izlyo' no loo taamas meén co' ne'nqueltaa node myen' xin' mté'th
Jesus hora. 10 Méngot co' ngua ta' cuent no co' ngua te'th loo ryete si' fthib myen' xin'
mté'th Jesus, mengota ngoc Mari che'n yeez Magdala, no tedib xa'got co' ngro' lee Juan,
no tedib Mari co' ngoc xna' Cob, no taamas mengot co' mqueltaa no méngota. 1 Per
ndxe'leque’, myen' xin' mté'th Jesis mxac ale mquée mbii yéc meéngota, cona, tataa
mbez mengota. No ale ne'ngala'ste myen' di's co' mda' mengota cuent loo myen'.

12 Mastale' ne'ngala'ste rye myen' di's co' ndxab meéngota loo myen', per Pedr ngro',
mxen Pedr ned. Ngua tee hui' Pedr ro ye'r queée lyo'. Co'se' mzin Pedr ro ye'r quée lyo',
huen huen mbui' Pedr. Gunée Pedr ante sab co' mchi'x Che thebol Jests nax thib lad
le'n ye'r queea. Ndye'th Pedr par liz Pedr. No ante mbui' no ante gunaa Pedr. No anze'f
ndydo Pedr cén che'n con' co' ngoc.

Chop mbi' nda toodi's con che'n xd mod nguth Tad Jests co'se’ mdoo ryop mbi' ned, ndyaa
ryop mbi' par ned yéez Emats.
(Mr. 16.12-13)

13 Leque huiza mdoo chop myen' xin' mté'th Jests ned. Ndyaa myen' par thib yeez co'
ngro' lée Emads. Yeeza nziri' thib distans co' ne'si' fchop kilometr par co'te' nziri' ciuda
Jerusalén. ¥ Nda toodi's ryop myen' cén che'n con' co' ngoc loo Jesus. 15 Lath ndyoodi's
ryop myen'a thib con' no tedib con' cén che'n con' mbli no men Jesus, chaa, ngro' too
yub Jesus loo ryop myen'a. Nda no Jesuts ryop myen'. 16 Mastale' ngiii' ryop myen' loo
Jesus, ale ngoc tont myen'. Ne'nglibe'de myen' no ne'nda'de myen' cuent le' Jests nac
mbi' co' nda no myen'. 17 Lath nda tee no Jestis myen', mnibdi's Jesus loo myen'. Ndxab
Jesus:

—;Ché cuent ndyoodi's gu' lath ndoo gu' ned, ndye'th gu', yey? ;Chonon nalyat nde'b
rogu',a'?

18 De loo ryop myen'a, thib myen' co' ngro' lee Cleof mcab loo Jests. Ndxab Cleof loo
Jesus:

—Ryete men non cén che'n con' co' ngoc le'n ciuda Jerusalén le'n huiz ndxe' no maste.
;Ché" angoluxte ltiu nac mbi' co' ngo tya co' inonte cén che'n con' co' ngoc, ca'?

19 Sya, ndxab Jesus loo ryop myen":

—¢Coén ngoc, yey?

Cleof ndxab loo Jestus:

—Cén che'n con' ngoc loo Jests co' ngdc mbi' yéez Nazaret, yey. Jesus ngoc thib mbi'
co' mde'th di's co' ndxab Diox. No ngoc Jesus thib mbi' roo mbi' xen loo Diox no loo meén
loo ryethe con' mbli Jests no ryete di's co' mdoodi's Jesus. 20 No ale mbli rye mén co'
nac nguley' no men co' nac gobiern loo nacién na' par mcua'n mena mod mda'xtt' mena
Jesus leque loo xtaa meéna. No mquext' mque' fals ména Jesus. Ngoloa, ngua que'xu'
meéna Jesus loo cruz axta nguth yub Jests loo cruz. 21 Nu' ngure quee lezo' le' Jesus li par
co' Jesus no teche Jestis men nacidn Israel la's ya' men co' nac ngolo ngola's che'n meén
nacién Israel. Per més de cona, nalze ngolo son huiz ngoc con'a. No mca's mén Jesus.
22Nalxtil', tatabe' fiaa mbe'th izlyo', ndxep méngot co' mqueltaa no nu' nguaro ye'r quee
lyo' co'te' mca's Che thebol Jestis. Mengota mzeb nu' goze xtil'a. No mbli méngota ante
mbui' nu' no ante gunaa nu'. 23 Mda' meéngota cuent loo nu' le' mengota ne'ngnéede
thebol Jesus le'n ye'r quee lyo'. Mas de cona, mda' mengota cuent loo nu' mxyo'f loo
chop angl loo mengota. No ndxab angl loo méngota le' Jestis naban. 24 Ngoloa, lueg lueg
mxen pld myen' co' ndxac xtaa nu' ned. Ngua tee hui' myen' ro ye'r quee lyo'a. No gunee
myen', licque', naca xal mda' méngota cuent loo nu'. Per ne' myen' ne'fieede maa Jesus.

25 Sya, ndxab Jesus loo ryop myen'a:

—Aa que naad gu'se. Inda'de gu' cuent cén che'n di's co' mbin gu'. Tarte ya'x xnii yéc
gu' no tarte ya'x xnii lezo' gu'. Tatabe' naad gu' no nguud gu' par yila's gu' rye di's co'
mde'th mén co' ndxab Diox pdla cén che'n Jesus. 26 ;Ché' ndli gu' cuent inaquinte tataa
ndactii Crist ryethe con'a ndoore' yoo Crist loo bé' par gac con' roo con' xén loo Crist,
ca'?

27 Sya, mtlo Jests, mda' Jests cuent cén che'n di's co' ndub loo rye libr co' nac xti's
Diox co' nda' cuent cén che'n Jesus. Mtlo Jesus con libr che'n Moisés. Be' taa be' taa tolo
mda' Jesus cuent loo ryop myen' xal mda' rye libr co' mque' men ye's, meén co' mde'th
di's co' ndxab Diox cuent cén che'n Jesus.

28 Co'se' nda zin gax myen' ro yeez co'te' zin myen', Jesus mbli xal mén co' be' tyoo
ned nda. 2% Per ryop myen'a mbli fuerz mbyan' Jestis. Ndxab myen' loo Jesus:

—Byan' no nu', mbi'. Izlyo' mzyele'. No ndele' yal' izlyo', yey.

Sya, mbyan' no Jests myen' liz myen'. 30 Lath ndub no Jesus ryop myen' loo mes par
hua rseé no Jests myen' sa yeth, mxen Jests yeth. Ndxab Jesus loo Diox:

Diox quix U', Diox, nu' hua rse sa yeth.

Sya, mbli rol Jesus yetha. Mda' Jesus rolga yetha loo ryop myen'a. 31 Leque hora, ale
chaa, mdyub xnii yéc myen' no, chaa, mdyub xnii lezo' myen'. Syare', mda' myen' cuent
le' mbi'a nac Jesus. Texal mda' myen' cuent le' mbi'a nac yub Jesus, chaa, mdyon' Jests
loo ryop myen'. 32 Sya, ndxab thib myen' loo xtaa myen':

—;Ché' ndyacl ne'ngda'de gust lezo' na' no ne'ngye'thte lezo' na' co'se' mbin na' mda'
mbi' cuent loo na' no ngue go xo'f mbi' cén che'n di's co' ndub loo libr co' nac xti's Diox
loo na' co'se' mdoodi's no mbi' na' ned ndye'th na', ca'? Licque', axta gust mbyan' lezo'
na' co'se' mbin na' di'sa, ;j16'?

33 Le' sya, leque hora, yende izlyo', mxen ryop myen' ned. Mbere ryop myen' nda
myen' par ciuda Jerusalén par ngua sal' myen' taamas myen' xin' mté'th Jesus tya. No
ngua ta' myen' cuent loo ryete si' fthib myen' xin' mté'th Jesds no taamas men co'
mqueltaa no myen' xin' mté'th Jesus le'n ciuda Jerusalén. 34 Sya, pente ngoo ryop myen'
le'n nyoo co'te' nzo si' fthib myen' xin' mté'th Jests. Sangmtlo myen' xin' mté'th Jesus,
mda' myen' xin' mté'th Jests cuent loo ryop myen'a:

—Licpe' ba'i, Tad Jesus ngro xbanle'. No mds de cona, Mon gunéele' Tad, cara.

35 Syare', noo noo mtlo ryop myen', mda' myen'a cuent loo myen' xin' mté'th Jesus xal
ngoca loo myen' co'se' mdoo ryop myen' ned ndyaa myen' par yeez Emaus no xa mod
mblibe' myen' Jestis. No mda' myen' cuent le' Jestis ngoc mbi'a co'se' mbli rol mbi'a yeth.

Ngoloa, Tad Jestis mblu' loo loo myen' xin' mté'th Tad Jests.
(Mt. 28.16-20; Mr. 16.14-18; Jn. 20.19-23)

36 Tatabe' ngue ta' ryop myen'a cuent con' co' ngoc loo myen'a loo myen' xin' mté'th
Jesus co'se', chaa, ngro' too Jesus loo rye myen'a. No gunii Jests Diox loo myen'. Ndxab
Jesus loo myen':

—Ftac lezo' gu' axta pléthe no blec see tee lezo' gu', ndee gu', ey.

37 Per myen' xin' mté'th Jestis no men co' nziri' no myen'a anze'f mzyeb axta ne' ne'
flee myen' no axta ne' ne' fiee ména cén li myen' no cén li ména. Tac mbli ryete men
xttuz le' thib xpii mbyu' loo loo ména co'se' gunée meéna ngro' too Jesus loo ména. 38 Per
Jests ndxab loo ryete mena:

—;Chononnzyeb gu', ey? ;Chonon nzi ganlezo' gu' no ndxac choplezo' gu',a'? 39Hui'
gu'la's yan no hui' gu' niin. Yub daa ndoo loo gu'. Buaal gu' daa. No huen huen hui' gu'
loon. Thib xpii ingue node bél'ydo. No ne' ne' ingue no xpii zith xal ngiii' gu' loon ndoon
tre'.

40Ngolo ndxab Jesus di'sa loo mena, mblu' Jesus la's ya' Jestis. No mblu' Jesus nii Jesus
loo mena.

41Per co'se' fice Jesus le' myen' xin' mté'th Jestis no meéna tarte yila's di's co' ngue bez
Jesus loo myen' no loo mena tant ndyac lezo' myen', no tant ndyac lezo' ména, no tant
ngiii' no fiaa myen' no ména cén che'n Jesus, Jesus ndxab loo myen' xin' mté'th Jests no
loo meéna:

—;Ché' nzo ché con' ngue no gu' co' mbyan' xo'f par huana tre', ey?

—Aa. Nzoca, ndxab myen' xin' mté'th Jesus loo Jesus.

42 Sya, mda' myen' thib le' bél' mbeel mbye'x loo Jestis no mda' myen' thib le' mcu's
co' nzo mzin loo Jesus par nduhua Jesus. 43 Mxen Jests mbeela no mcu'sa. Nduhua Jests
con'a loo myen'. 44 Ngoloa, ndxab Jests loo mena:

—Con' co' mxaclen ndxe' co' guneele' gu', le'i ngoc loon xal mdoodizlen loo gu' co'se'
be' ngo non gu' ndoore' gaca loon. Ngoc con'a loon par ngocque' no mdyaaque' no
mdyubque' di's ryete di's co' ndub loo libr co' nac ley co' mxo'f Moisés loo men cén
chenen. No mdyaaque' ryete di's co' mque' ryete men co' mde'th di's co' ndxab Diox
ye's cén chenen, no xal nac di's co' ndub loo libr che'n Salmos cén chenen. Le'i ngocque'
loon.

45 Axta syare' mbli Jests gan nguaa'd myen' xin' mté'th Jests di's no mda' myen' cuent
c6én che'n di's co' ndub loo libr co' nac xti's Diox. 46 Ndxab Jests loo myen', ne:

—Tataa ndub di's loo libr co' nac xti's Diox le' Crist mquinque' gath. No yilo son huiz
co' nguth Crist, naquinque' ngro xban Crist lath meén nguth.

47Tolo ndxab Jests loo myen':

—No nalle', por derech, naquinque' te'th men no co men yalban cén chenen loo men
rye nacién co' nziri' dib athu loo izlyo'. Tlo meén te'th mén cén chenen par ned ciuda

Jerusalén. Gab mén no te'th men cén chenen loo mén co' ndxap xquin no co' ndxap xtol
loo Diox par lyaa yéc meén no lyaa lezo' meén par tataa mod zye' mod co' ndxap men loo
Diox par ton' Diox xtol meén loo men. 48 Gu' nac men co' ya te'th no co' ya ta' cuent cén
chenen tac gu' nonque' no nda'que' gu' cuent ryethe con' cén chenen desde co'se' mtlo
mque tee'en axta co'se' nguth daa no ngro xban daa. 4° Hui' gu' nexa. Daa fiibe' lyaa
Xpii Natt' loo gu' co' mcabgon xuden Diox lyaa loo gu'. Per ndlyazen cued gu' le'n ciuda
Jerusalén ndxe' axta zin huiz no zin ze co'se' gac huiz co' lyaa Xpii Natt' loo gu'. Xpiia
ryo' loo bé'. Xpii Natti'a lyath no gu' par gac li gu' con' roo no con' xén loo men ned ya
%ge tee gu' por cén che'n con' roo no con' xén co' nzo la's nii Diox no co' nzo la's ya'
iox.

Tad Jests nda quée loo bé' loo myen' xin' mté'th Tad Jesus.

(Mr. 16.19-20)

50 Ngolo mdoodi's Jesus ryete di'sa loo myen', mbe' Jestis myen' xin' mté'th Jesus thib
lad ro ciuda Jerusalén gaxte co'te' nziri' yéez Betafi. Tya, mblit Jests ya' Jesus loo myen'.
Mde'f Jesus ya' Jesus loo myen'. Tataa mbli Jesds par mblu' Jesus loo myen' le' Jests
lique' huen ya myen' ned ya myen' yiloa. 5! Lith mde'f Jesus ya' Jests loo myen', xeega
xeega mquée Jesus gap loo bé'. Mquée Jesus loo bé' loo myen'. 52 Le' myen' xin' mté'th
Jesus na, mcoo' yéc no mdub xib myen' xin' mté'th Jesus loo Jesus lath nda quée Jesus
loobé'. No ngurez myen' Diox. Ngolo ngurez myen' Diox, ndyac tin' lezo' myen'. Ngoloa,
mbere myen', ndye'th myen' par ned le'n ciuda Jerusalén tedib vez. 53 No toloque' nque
tee myen' ndxoo ndryo' myen' le'n templ atate huiz par mbez myen' loo Diox: Ay, Dio's!
Susque' con' roo con' xen ndlu' U' no ngue li U' loo men dib athu loo izlyo'. Taandxe'que'
gaca.

Di's Ndac Che'n Diox Co' Mque' Juan Ye's

Crist co' mblo xo'f loo mén cén che'n con' co' ndli Diox xtuuz, Crist ngoc xal mén che'n izlyo'
loo izlyo'.

1Ndoore' cuec Diox no toxcua' Diox chol con'loo bé' no loo izlyo' nzole' Crist co' mblo
x0'f loo men cén che'n con' co' ndli Diox xtiiuz. Thidte ngo no Crist Diox. No nac Crist
co' mblo xo0'f loo men cén che'n con' co' ndli Diox xttiuz Diox. 2 Crist thidte ngo no Diox
ndoore' gacsua' con' no cuec Diox con' loo bé' no loo izlyo'. 3 Mbli Crist par ngure no
mbyan' ryethe con' co' nziri', que naca con' co' nzo loo bé', que naca con' co' nziri' loo
izlyo'. No yende ché con' co' nziri' no co' mbyan' ne'mbede no ne'ngyan'te chele' Crist
ne'nglide par ngurei no par mbyan'a. *Crist nabanque' thidtene. No ndxap Crist con'
roo con' xén la's nii Crist no la's ya' Crist par li Crist le' mén ban no Diox thidtene yiloa.
Yalnaban co' nda' Crist loo men, yalnabana ndli ntenii yéc meén no ntenii lezo' men loo
cén che'n Diox. > Yalnaban co' ndli ndyub xnii yéc mén no ndyub xnii lezo' meén loo
c6n che'n Diox, yalnabana ndli par non men le' cén che'n xab izlyo' ndli par ndxezi'f no
ndxega's men loo con' ye'rsin' xal men co' ndyee yél' co'se' nacuau yél'. Per mastale'
anze'f thib con' nzo co' mbez men nac con che'n xab izlyo', ne'ngacte con' co' nac cén
che'n xab izlyo' par tau' con' co' nac cén che'n xab izlyo' loo di's co' ndlu' loo men x4
mod yoo ban no men Diox thidtene yiloa. Thiba con' ndxe'.

¢ Le' tediba na, loo ngoc con' ndxe' ngo thib mbi' co' mtel' Diox. Mbi'a ngro' lee Juan.
7 Juan ngoc thib mbi' co' mbi'th ta' cuent loo men nacién Israel cén che'n Crist, Crist co'
mbli par mdyub xnii yéc men no par mdyub xnii lezo' men par yila's men nacién Israel
cén che'n di's co' mbi'th ta' Juan cuent cén che'n Crist co' mblo xo'f loo mén cén che'n
con' ndli Diox xtluz. &Inacte Juan Crist co' mbi'th li par mdyub xnii yéc meén no par
mdyub xnii lezo' men loo cén che'n Diox. Ndxe'leque', mbi'th Juan par mbi'th ta' Juan
cuent cén che'n Crist co' mbi'th li par mdyub xnii yéc mén no mdyub xnii lezo' mén loo
cén che'n Diox. 9 Crist co', licque', angoluxte nac thidte mbi' co' mbi'th li par tyub xnii
yéc men no par tyub xnii lezo' men loo cén che'n Diox, Crist mbi'th yaal loo izlyo' ndxe'
xalque' ndxaal chol men.

10 Loo izlyo' ndxe' mbi'th yaal Crist co' mblo xo0'f loo mén cén che'n con' ndli Diox
xtluz. Crist mbli par ngure no mbyan' alux con' co' nziri' loo izlyo'. Per ryethe meén co'
nziri' loo izlyo', ne'nglibe'de mena ché mbi' nac Crist. 11 Loo izlyo' co' nac che'npe' Crist
mbi'th Crist. Per mén co' ngdc meén gulaazpe' Crist, meéna mca di's Crist. No mte'f mena
Crist thib lad. 12 Per ryete men co' mdyalque' ngola's loo Crist no loo cén che'n Crist,
Diox mblo ro le' mena ndxap con' la's nii ména no la's ya' ména par gac mena xin'pe'
Diox. 13 Meéna gac xin'pe' Diox tac tataa mnibe' Diox no tataa gunee lezo' Diox. Inacta
xal men co' ndxdal por xud men no xna' meén. Ne' ne' inaca xal nee lezo' thib mbi' li thib
mbi' con thib xa'got bin par gac ména xin' Diox.

14 Per Crist co' mblo x0'f loo men cén che'n con' co' ndli Diox xtliuz, Crist mbi'th yaal
xalque' ndxdal chol meén loo izlyo' par ngoc Crist xalque' chol meén loo izlyo'. No mque
tee ban Crist lath nu' ndxep tiemp. Latha, gunee nu' con' roo con' xén co' mbli Crist
co' mblu' loo nu' nacpe' Crist angoluxte xgan'pe' Diox. No gunee nu', licque', anze'f
nque' lezo' Crist fiee Crist mén. No gunee nu', licque', inquediide Crist mén. Ndxe'leque’,
ndlique' Crist con' co' mcabgon Crist li Crist loo men. No gunée nu' le' Crist angndli huax
con' ndac loo men.

15Juan Bautist mda' cuent cén che'n Crist loo mén. Cabii ndxab Juan loo mén:

—Cén che'n Crist nac co' mdalen cuent loo gu' le' Crist co' nare' yi'th nque xisen, Crist
nac mas xa' roo xa' xén leque daa tac Crist nzole' ndoore' gal yaal daa loo izlyo'.

16 Licque', anze'f thib con' ndac angmbli Crist loo na' par gac con' ndac loo na' thib
mod tedib mod por cén che'n Crist. 17 Diox mnibe' loo Moisés par mxo'f Moisés ley loo

na'. Per Jesucrist mbi'th par mblu' Jesucrist loo men le' Diox, licque', nque' lezo' fice
Diox men. No mblu' Jesucrist le' Diox ndlya's li Diox anggac con' ndac loo men. No
mblu' Jesucrist loo meén le' cén che'n Jesucrist nac con' licpe'. 18 Yende ché men tarte
fiee x4 Naa loo Diox thidtene. Angoluxte xgan'pe' Diox co' thidte nac con Diox no co'
nzoque' loo Diox, xgan' Dioxa mda' cuent no mblo ro xgan' Diox cén che'n Diox loo men.

Juan Bautist mda' cuent con che'n Jestis no mblo xo'f Juan Bautist cén che'n Jesus loo mén.
(Mt. 3.11-12; Mr. 1.7-8; Lc. 3.15-17)

19 Men co' fiibe', no co' ndyoo ner, no co' ndyoo naa loo mén nacién Israel, co' nac
leque meén co' ngo ban ciuda Jerusalén, ména mtel' men co' ngoc nguley' no men co'
ndlyath no nguley' le'n templ par ngua nibdi's mena loo Juan ché' nac Juan Crist. 20 juan
mda' cuent loo ména no mblo ro Juan. Ndxab Juan:

—Tye'. Inacte daa Crist, yey.

21Sya, tolo mnibdi's mena loo Juan. Ndxab ména:

—;Ché nac lty, sya? ;Ché' ltu nac Lii co' mbi'th te'th di's co' ndxab Diox pdla, ca'?

Juan mcab. Ndxab Juan loo ména:

—Tye'". Inacte daa Lii.

Sya, mbere meéna, mnibdi's mena tedib vez loo Juan:

—;Xaneel, sya? ;Ché' liu nac mbi' co' te'th di's co' ndxab Diox co' ndxath yi'th, ca'?

Juan mcab. Ndxab Juan:

—Yende xaa. Inacte daa mbi'a.
22 Mbere ména, ndxab meéna loo Juan:

—;Ché meén nac ltw, sya? Gunee loo nu'. Sya, tataa ta' nu' cuent loo men co' mtel'
nu'. ;Xa neel cén che'nl, yey?

23 Sya, ndxab Juan loo mena:

—Daa nac xal thib mbi' co' ngue bez cabii co'te' nagén co' mbez loo meén: Bli le' meén
gac nab loo cén che'n Tad Diox xal nteli men thib ned xalque' nac di's co' ndxab Sayi' co'
mde'th di's co' ndxab Diox pdla.

24 Men co' ndyoo ner, no co' ndyoo naa, no co' iibe' loo meén nacién Israel, men co'
ngoc men xley' farise, mena nac meén co' mtel' ndxep meén co' ngua toodi's no Juan.
25 Ména tolo mnibdi's loo Juan. Ndxab ména:

—Chele' ltu inacte Crist, ne' ne' inacl Lii, no ne' ne' inacl xa' co' te'th di's co' ndxab
Diox co' ndxath yi'th, ;chonon ndlil bautizar men, sya?

26 Sya, mcab Juan loo ména. Ndxab Juan:

—Licque', daa ndli bautizar men con nit. Per lath gu' nzoque' thib mbi' co' tarte ta'
gu' cuent co' huenleque' ché nac mbi'a. 27 Mbi'a nac xa' co' nare' yi'th nque xisen. No
mbi'a nac més xa' roo xa' xen leque daa. Mastale' ndli gu' cuent nac daa xa' roo xa' xen,
nden' daa no ndyaquen thidtene inzyal'te daa que tee non mbi'a.

28 Ryete con'a ngoc thib lugar co' ngro' 1ée Betabara co' nziri' ned ndlyen huiz gaxte
ro y6'be' Jordan co'te' ngue li Juan bautizar men tiempa.

Juan Bautist mda' tedib lée loo Jesuis par ngro' lée Jesuis Mbacxil' che'n Diox.

29 Tedib huiz co' nde nquea, gunee Juan le' Jesus nde loo Juan. Ndxab Juan loo men co'
nziri' loo Juan:

—Hui' gu' nexa. Mbi' co' nde go' ne' tedib lée co' nac lée Mbacxil' che'n Diox, co' nee
di's, tyactii mbi' ba' par tyon' xtol che'n mén loo izlyo', men co' tyal gon ro mbi'. 30 Cén
che'n mbi' ba' nac co' mdalen cuent loo gu' le' xisen yi'th nque tedib mbi' co' nac mas
mbi' roo mbi' xén leque daa. Tac ndoore' gal ydal daa loo izlyo' nzoque' mbi' ba' con
Diox. 31 Yub daa ne'nglibe'de ché mbi' nac mbi' ba'. Ne' ne' tan cuent ché nac mbi' ba'.
Ndxe'leque', mbalen par ndlin bautizar mén con nit par tataa mod lu'en mbi' ba' loo gu'
co' nac men nacién Israel no par tan cuent cén che'n mbi' no ché nac mbi' ba' loo gu'.

32 Ndxab Juan loo ména, ne:

—Daa gunée ngulaa Xpii Natt' che'n Diox loo bé' loo mbi' ba'. Gunaa Xpii Natd'a xal
faa thib palomxtil' hora. No sangngoo Xpii Natt' loo mbi' ba' par mbyan' no Xpii Natu'

mbi' ba' par fiibe'pe' Xpii Natd' loo mbi' ba'. 33 Per leque hora ne' daa tarte libe' mbi'.
Ne' ne' tar tan cuent ché mbi' nac mbi'. Per xa' co' mtel' daa par ndlin bautizar men con
nit, xa'a gunee loon:

—Co'se' fieel lyaa Xpii Natd' loo mbi' no sangyoo Xpii Natt' loo mbi' par yan' no Xpii
Natt' mbi' par fiibe'pe' Xpii Natd' loo mbi', axta syare' ta'l cuent le' mbi'a nac mbi' co' li
bautizar men por cén che'n Xpii Natd'.

34 Tolo ndxab Juan:

—Daa guneeque' xal ngulaa Xpii Natd' loo mbi' co' nac Jesus. Cona, ndan cuent no
ndethen le' Jests ba' nacque' xgan'pe' Diox.

Tré' ndlu' con che'n myen' co' ngoc nerleque' myen' xin' mté'th Jesus.

35 Tedib huiz co' nde nquea, ngue tee Juan Bautist leque par neda con chop myen' xin'
mté'th Juan. 36 Lath co'se' nde riid Jesus par neda, gunee Juan Jesus. Ndxab Juan loo ryop
myen' xin' mté'th Juan:

—Hui' gu' nexa. Mbi' ba' nac xa' co' mbezen loo men nac mbi' co' ne' tedib lée co' nac
lee Mbacxil' che'n Diox. Tac mbi' ba' tyactii no gath mbi' ba' por cén che'n xtol meén xal
ndxuth men mbacxil' loo Diox nalle' par teri'th tecan' Diox cén che'n xtol men nalle'.

37 Co'se' mbin ryop myen' xin' mté'th Juan tataa ndxab Juan loo myen', mxen myen'
ned. Mdoo nque myen' xis Jesus. 38 Sya, ndxepte mdee myen', mbere Jesus par ned xis
Jesus. Gunee Jesus le' ryop myen' nde nque xis Jests. Ndxab Jests loo myen':

—;Cénncua'ngu', a', ey?

Myen' mcab loo Jests. Ndxab myen":

—Maistr, ;pa mén U', a'? No ;ché mén yéez nac U', ne, a'?

39Jestis mcab loo myen'. Ndxab Jesus:

—Ya' gu' nda na'. Sya, hui' gu' pd nzon.

Sya, mdoo nque myen' xis Jests par gunee myen' co'te' nzo ban Jesus. Tya, mbyan' no
myen' Jesus yal'a tac hora casque' ngoc hor nquée guthap bzye.

40 Thib mbi' co' ngola's di's co' ndxab Juan no nda nque mbi' xis Jesus, mbi'a ngro'
lee Ndech, hues Mon Pedr. 41 Sya, yende izlyo', ngua cua'n Ndech Mon, hues Ndech. No
ndxab Ndech loo Mon:

—Hues, mzyal'le' nu' mbi' co' nac Mesfas, xa' co' nee di's nacpe' Crist, ndyaquen.

42 Sya, mbe' Ndech Mon loo Jesus co'te' ngo Jesus. No co'se' gunee Jestis Mon, ndxab
Jesus loo Mon:

—Mon, ltiu nac xgan' thib mbi' co' lee Jonas, ;1é'? Per nalle' ltu ryo' lee Cef, co' nee
di's, hue'l tedib lée co' l1ee Pedr.

Tré' ndlu' le' Jestis mbrez Lip no Natanael par que tee no myen' Jests.

43Tedib huiz co' nde nque, Jesus mblya's ya par ned le'n yeezya' co' nac laaz men galile.
Lath ndoo Jesus ned, mzyal' Jesus thib mbi' co' lee Lip. Ndxab Jesus loo Lip:

—Ya' nda na', Lip.

44 Lipa ngoc meén yeez Betsaid co' nac leque yeez che'n Ndech no Pedr. 45 Sya, ngua
cua'n Lip Natanael. Ndxab Lip loo Natanael:

—Mzyal'le' nu' mbi' co' lée Jests. Cén che'n mbi'a nac di's co' mque' Moisés ye's loo
libr co' nac ley. No cén che'n mbi'a mque' meén co' mde'th di's co' ndxab Diox ye's loo
libr. Mbi'a nac Jesus, xgan' Che, co' nac men yéez Nazaret.

46 Sya, ndxab Natanael loo Lip:

—;Ché'" tac li meén yeez Nazaret ndxep con' ndac, sya, ca', Lip?

Lip mcab. Ndxab Lip:

—Ya' nda tee hui' na', nexa. Sya, fieela no yila'sla.

47 Co'se' gunee Jesus nde zin gax Natanael loo Jests, ndxab Jests loo men co' nziri' loo
Jesus c6n che'n Natanael:

—Hui' gu' nexa. Mbi' co' nde go' nac men che'n nacién Israel. No nac mbi' ba' thib
mbi' ndac. Tac mbi' ba' nac thib mbi' co' thidtene inquediide xtaa. No ne' ne' indye'
mbi'.

48 Sya, ndxab Natanael loo Jesus:

—;Pamblibe' U' daa, a', Tad?

Jesus mcab loo Natanael. Ndxab Jesus:

—Daa guneée ltu co'se' ndubl xan' yaa ngudyuug co'se' ndoore' cuez Lip ltwu.

49 Mcab Natanael loo Jesus. Ndxab Natanael:

—DMaistr, U' nac xgan'pe' Diox. No nac U' rey che'n mén nacién Israel, ndyaquen.

50 Sya, mcab Jesus loo Natanael. Ndxab Jesus:

—;Ché' tac guniilen lool gunéenl xan' yaa ngudyuuga ndxela'sl, ca', Natanael? Luu
fiee gac més con' roo con' xen loon leque con' ndxe' yiloa, ey.

51 Tolo ndxab Jesus loo Natanael:

—TLica, na nii lool, no ngue niina loo ryete men co' nziri' loon: Desde nalle' par delant,
gu' hui' ndoo xal' loo bé'. No hui' gu' x4 mod quée no lyaa angl che'n Diox loon, daa co'
mbal yaal loo izlyo' xalque' ndxaal chol men loo izlyo'.

2

Thib ned myen' mselya' yéez Cand.

1Ngolo nguri'th son huiz co'se' mdoodi's Jesus di'sa, mselya' thib ned myen' le'n yéez
Cand co' nac yéezya' che'n laaz mén galile. Nde nxon', ngo xna' Jesus tya, ne. 2Mbli mén
guliza convid Jests con myen' xin' mté'th Jesus par cue no Jesus myen' co' mselya'a liz
myen'. 3 Per co'se' gunée xna' Jesus mbiiz vin co' ngue gui'th men loo meén latha, xna'
Jesus ndxab loo Jesus:

—Mbiizle' vin men guliz ndxe', cara.

4 Sya, ndxab Jesus loo xna' Jesus:

—Ngot, jchonon le'le' [iu mas ndyac no ndydol cén che'n meén ba', a'? Yende ché cén
chenen con liu con mén ba'. Tarte gaal hor co'se' tlo lu'en con' roo con' xén co' nac cén

chenen loo mén.
5Per ndxe'leque’, ndxab xna' Jests loo men co' nzi li mandad loo mes:

—Bli gu' rye con' fiee Jests loo gu', ndee gu'.

¢ Nde nxon', nziri' xop yet nit tya co' ngoo men guliza nit xal nac costumbr co' ndxap
men nacién Israel par ntech mén ya' men, no par ntech men trast co' ndli zin' men cusin,
no taamas con' co' nac co' ndli zin' men. No thib thib yéta ndxaalque' ndxoo chop o son
rre nit. 7 Sya, ndxab Jesus loo men co' nzi li mandada:

—Fse gu' ryete yet ndxe' con nit.

No mse myen' rye yeta con nit axta mxyo'f lal nit loo rye yeta. 8 Ngoloa, ndxab Jesus
loo myen':

—Nalle', blo' gu' ndxep nit le'n yet ba'. No huaa 14" gu'i loo mbi' co' ndyoo naa loo
men loo mes.

Sya, mbe' myen' nita loo mbi'a. °Per texal mbli mbi' co' ndyoo naa loo meén loo yalhua
preb nit co' ngodc vina, ngurez mbi' myen' co' mselya'. Tac ne'fieede mbi' co' ndyoo naa
loo ména pa ned nde nit co' ngoc vina. Per myen' co' nzi li mandad co' mblo' nit, myen'a
nanee xa mod ngocsua' nita vin. 10 Sya, ndxab mbi' co' ndyoo naa loo mena loo mbi' co'
mselya'a:

—;Coén ndxac, yey? Ryete men co' ndli thib yalhua, ner ngui'th mena thib ya' vin co'
nac vin mas huen loo men loo mes. No co'se' nde teele' ndxu meén co' ngoc convid vin
axta pléthe ndlya's mena, sya, ntlo meén, ngui'th men vin co' nac vin mas corient. Per
I, ale ndxe'leque’, nare' ngue gui'thl vin co' nac vin mas huen. ;Chonon tatua' ndlila,
ey?

Yalguzye' co' mbli Jests le'n yeez Cand co' nac yeezya' che'n laaz meén galile ngoc
nerleque' yalguzye' co' mbli Jestis. No por yalguzye' co' mbli Jesus, mtlo Jesus, mblu'

Jesus con' roo con' xen co' ndxap Jesus la's nii Jests no la's ya' Jestus. Le' myen' xin'
mté'th Jesds na, mtlo ngola's loo Jesus hora.

12 Ngolo ngoc con'a, nda Jesus par yeez Capernaum con xna' Jesds, no con myen'
huespe' Jesus, no con myen' xin' mté'th Jests. Ngo ban no Jesus xna' Jesus, no myen'
huespe' Jests, no myen' xin' mté'th Jesus plate huiz le'n yéez Capernaum.

Jestis mblo' che ryete con' co' indxaalte ngo le'n templ le'n templ.
(Mt. 21.12-13; Mr. 11.15-18; Lc. 19.45-46)

13 Le'n huiza, nde zin' gaxle' huiz Inii pasc co' ndli mén nacién Israel. Sya, mxen Jests
ned. Mbii Jesus yeez Capernaum. Nda Jesus par ciuda Jerusalén. 14 Co'se' ngoo Jesus le'n
templ, gunee Jesus nziri' men co' ntho' ngon, co' ntho' mbacxil', no co' ntho' palomxtil'.
Guneée Jesus nziri' men co' nzi sil' tmi che'n men, ne. 15 Co'se' guneée Jesus con'a, mqui's
Jesus thib dé' par mda' Jests che'n meén con dé'. Tataa mbli Jesus par mblo' Jesis ména
no md'a par fuer. Le' tmi che'n mén co' nzi sil' mén co' nsil' tmia na, ndxecleque' tmia
mblobii Jestis. No mtexyath Jests rye mes ména loo yoo. 16 Le' loo men co' nzi tho' palom
na, ndxab Jesus:

—Fcaa rye md' ba. Blo' gu' par fuer. Ne'cue tho'de gu' tré' co'te' nac co'te' mbez men

lée xuden Diox xal mén co' ntho' loo thib xbi'.
17 Axta syare' mte' lezo' myen' xin' mté'th Jests di's co' ndub loo libr co' nac xti's Diox

co' nac testamentgool co' mbez:
Con' co' ndli mas ndyéon no ngue xyan daa nac ndlyazen le' templ co'te' mbez men

lee xuden Diox yumbii no gaca thib lugar natd' par cuez men lee xuden Diox.

18 Sya, mnibdi's méngool co' fiibe', no co' ndyoo ner, no co' ndyoo naa loo men nacién
Israel loo Jesuis. Ndxab mena loo Jesus:

—;Ché yalguzye' roo lil loo nu' co' gac thib sefi par fiee nu' le' ltwu, licque', ndxap
derech mblil con' mblil ba', a'?

19 Sya, mcab Jests loo mena. Ndxab Jesus:

—Gu' telux templ ndxe' no yiloa le'n son huiz leque daa bere xit te'f templ ndxe' tedib
vez.

20 Sya, chaa, ngro' di's ro rye meéngoola. Ndxab mena loo Jesus:

—Jaaa. Le'n cho' fxop lin' mblyen' men par mxit te'f meén templ ndxe'. ;No luu mbez:
Le'n son huiz no maste xit te'fl templ, ca'? Aa, mbi'. ;Maa yob yéc ltu, na?

21per ndxe'leque', cén che'n templ co' ngue ta' Jesus cuent loo mena nac bél'yoo ladpe'
Jesus. 22 Cona, co'se' ngro xban Jests lath mén nguth, axta syare' mte' lezo' myen' xin'
mté'th Jesus le' Jests guniique' di'sa. No tolo ngola's myen' di's co' ndub loo libr co' nac
xti's Diox. No tolo ngola's myen' di's co' guniile' Jests loo myen' le' Jesus guniique' di'sa
cén che'npe' Jesus.

Jestis nonque' no naneeque' Jesus xal nac xtuuz ryete men.

23 Lath ngo Jesus le'n ciuda Jerusalén le'n huiz Ini che'n pasc, huiza huax men ngola's
loo Jests no loo cén che'n Jests por gunee mén mbli Jesds rye yalguzye' co' mbli Jests
loo men. 24 Per leque yub Jesus ne'ngapte yalxla's loo mena xal nac mod co' ngdp mena.
Tac Jesds naneeque' no nonque' Jesus xal nac xtliuz rye men no xal nac co' nzo le'n lezo'
rye men. 2>Ne' ne' inquin Jesus ta' chol mén cuent cén che'n xtaa men loo Jesus tac Jests
naneeque' no nonque' Jesus xal nac xttuz rye men no xal nac co' nzo le'n lezo' rye men.

3

Jestis ryop Nicodem mdoodi's.
1Ngo thib mbi' co' ngdoc meén che'n xley' farise. Mbi'a ngro' lée Nicodem. Ngoc mbi'
thib mbi' co' mnibe', no co' mdyoo ner, no co' mdyoo naa loo mén nacién Israel, ne.
2 Nicodema ngua too naa Jesus thib yal'. Latha, ndxab Nicodem loo Jesus:
—DMaistr, nu' nda' cuent no nanee nu' le' Diox mtel' U' par gac U' thib maistr co' lu'
nu'. Tac yende ché men tar gac lu' no co' li yalguzye' roo no yalguzye' xen xal ndli U'
chele' Diox indlyath node ména par li ména con'a.

3 Sya, ndxab Jesus loo Nicodem:

—Licpe' ba'i, na nii thib con' lool, Nicodem: Le' meén co' ne'tyalte yoo loo cén che'n
Diox xal thib mbetoo' co' diz ngdol, yende mod yoo mena loo cén che'n Diox par fiibe'pe'
Diox loo meéna.

4Ndxab Nicodem loo Jesus:

—;Xa mod gaal thib mbi' tedib vez co'se' ngoxle' mbi'? ;Ché' tac yoo mbi' le'n lezo'
xna' mbi' par gdal mbi' tedib vez, ca'? Yende xaa.

5Jests mcab loo Nicodem. Ndxab Jesus:

—TLica, naniilool, Nicodem: Le' mén co' ne'tyalte gac men men cub loo cén che'n Diox
por cén che'n nit no por cén che'n Xpii Nati', ména yende mod yoo loo cén che'n Diox
par fiibe'pe' Diox loo meéna. ¢ Meén co' ante ngdol xal nac bin che'n bél' lad xud men no
xna' meén, ména alithe nziri' loo c6n che'n xab izlyo' ndxe'. Per ndxe'leque', men co' mbli
Xpii Natu' le' ména nac men cub loo cén che'n Diox, ména ndoo lite nzi que tee ban par
li meéna xal nac co' iiibe'pe' Xpii Natd' loo meéna par li mena. 7 Ne'hui'del, no ne'fiaadel,
no ne'tyéodel arid cén che'n con' ngue niin lool nalle'. Naquinque' gdal gu' tedib vez
xal ngolo guniina lool. 8 Hui' nexa. Mbii nxyo'f pal co'te' nxyo'f mbii. No ndxonl co'se'
ndxa'x nxyo'f mbii, ;1é'? Per ne'fieedel pa ned ndryo' mbii. No ne' ne' fieel pa ned ndyaa
mbii. Tataa naca, ne, con ryete mén co' mbli Xpii Natt' par ngdc ména men cub loo cén

che'n Diox.
9 Sya, mbere Nicodem, ndxab Nicodem loo Jesus tedib vez:

—;Xa mod gac con'a, yoo?

10 Jestis mcab loo Nicodem. Ndxab Jesus:

—;Ché' ndyaquen luu nac ner maistr che'n men nacidn Israel no inontel cén che'n
con' ndxe', ca'? 1 Lica, na ngue nii lool: Le' cén che'n con' co' non nu', ndyoodi's nu'.
No cén che'n con' co' guneéele' nu', nda' nu' cuent. No ndxe'leque', indxonte gu' di's no
indxela'ste gu' di's co' nda' nu' cuent loo gu' no co' ndyoodi's nu' loo gu'. 2 Chele' daa
tyoodiz no tan cuent cén che'n izlyo' ndxe' loo gu' no ne'yila'ste gu'i, ;x4 mod yila's gu'
chele' daa ta cuent cén che'n bé' loo gu', sya?

13 Axta nalle' yende ché men tar quée loo bé' par té'th meéna cén che'n con' co' ngue
niin lool tre', Nicodem. Ndxe'leque', angolux daa co' mbal ydal loo izlyo' ndxe' xalque'
ndxaal chol men loo izlyo', thidte daa non cén che'n bé', daa co' ngro' le'n bé'. Tac le'n
bé' loo bé' nac lizpe' daa, no nac laazpe' daa, no nac loo bé' xnedpe' daa. 14 Hui' nexa,
Nicodem. Nde niin thib con' lool: Texal mquetal Moisés thib mbel' loo thib bro yaa nol'
no mdoo Moisés yaaa, ngue tal mbel' loo yaa co'te' nagén, tataaque' naquin que' meén
daa, daa co' mbal yéal loo izlyo' ndxe' xalque' ndxdal chol men loo izlyo', loo thib cruz
15 par gaca le' ryete mén co' tyal yila's loon, Diox ne'quexti'de ména par co' xa' Diox mena
loo Diox yiloa. Ndxe'leque', mén co' tyal yila's loon, ména yoo ban no Diox thidtene.

Tré' ndlu' Jesus le' Diox anze'f nque' lezo' fiée Diox mén loo izlyo'.

16 Tac Diox axta arid nazin' meén no nque' lezo' Diox fiee Diox men loo izlyo'. Por cona,
mtel' Diox angoluxte xgan' Diox loo izlyo' par gaca le' ryete meén co' yila's loo xgan' Diox,
ne'quext'de Diox mena par co' xa' Diox meéna loo Diox yiloa. Ndxe'leque', ydoo ban no
meéna Diox thidtene yiloa. 17 Diox ne'ntel'te xgan' Diox loo izlyo' par quexll' xgan' Diox
meén loo izlyo'. Ndxe'leque', mtel' Diox xgan' Diox loo men loo izlyo' par lyd' men loo
con' ryes por cén che'n xgan' Diox.

18 Men co' ndxela's loo xgan' Diox, Diox ne'quext'de ména thidtene. Per mén co'
ne'tyalte yila's loo xgan' Diox, Diox ngue quexu'que' mena por ne'ngala'ste meéna loo
mbi' co' nac angoluxte xgan' Diox. 19 Co'se' mbi'th xa' co' ndli par ndyub xnii yéc men
no ndyub xniilezo' men loo cén che'n Diox, méds mda' gust loo lezo' mén no mas mdubla's
men cén che'n xab izlyo' leque li men cas loo mbi' co' ndli par ndyub xnii yéc men no
ndyub xnii lezo' men loo cén che'n Diox. Tac ryethe con' ndli mén nac con' ye'rsin'. No
con' co' nda' gust lezo' men ndli ngue quext' Diox meén loo izlyo'. 20 Tac ryete meén co'
ndli con' ye'rsin', mena ndxoo xyan lezo' fiee ména mbi' co' mbi'th li par ndyub xnii yéc

meén no ndyub xnii lezo' mén loo cén che'n Diox. No thidtene ne'ndalte ména yoo meéna
loo cén che'n mbi' co' ndli par ndyub xnii yéc men no ndyub xnii lezo' meén cén che'n
Diox tac indlya'ste men ye'rsin'a ryo xo'f con' ye'rsin' co' ndli mena loo xnaa. 2! Per
ndxe'leque’, mén co' nzi tee ban xal nac con' licpe', meéna ndyal yoo loo cén che'n mbi'
co' ndli ndyub xnii yéc mén no ndyub xnii lezo' men loo cén che'n Diox par ndxac be'
meéna le' Diox ndlyath no mena loo con' ndac co' ngue li meéna.

Juan Bautist mbere ngue ta' cuent cén che'n Jests loo men.

22Ngolo nguri'th con'a, ngua Jestis con myen' xin' mté'th Jesus par ned yeezya' che'n
laaz meén jude. Ngo no Jesds myen' tya plate huiz. Latha, mbli myen' xin' mté'th Jests
bautizar men tya. 23 Juan Bautist, ne, ngue li bautizar men co'te' ndub len nit thib lugar
co' lee Endn co' nziri' gaxte co'te' nziri' thib yeez co' lee Salim tac tya anze'f nal' nit nzo.
No huax men nde loo Juan par ndli Juan bautizar men. 24 Be' ndli Juan bautizar meén
tiempa tac tarte que' men Juan lezi'f.

25Leque le'n huiza, mque di's myen' xin' mté'th Juan con pld mengool co' fiibe', no co'
ndyoo ner, no co' ndyoo naa loo men nacién Israel cén che'n mod co' mbez mén ndxac
men nambiila's loo xley' ména. 26 Sya, ngua myen' xin' mté'th Juan loo Juan. Ngua ta'
myen' cuent loo Juan. Ndxab myen":

—NMaistr, hui' U' nexa. Mbi' co' ngo no U' tedib lad ro yé'be' Jordan par ned ndlyen
huiz, mbi' co' mda' U' cuent cén che'n loo nu'a, mbi' ngue li bautizar men. No anze'f thib
meén ndoo nque xis mbi'.

27Mcab Juan loo myen'. Ndxab Juan:

—La' gu'". Tac yende cén géc li men chele' Diox ne'nxo'f zin'te thib zin' loo men par li
meén zin'a. 28 Leque gu' nda' cuent cén chenen co'se' nambiite ndxaben loo men le' daa
inacte Crist. Ndxe'leque', Diox mtel' daa par ndal neren loo Crist.

29 Tolo ndxab Juan loo myen'":

—Nde niin thib con' loo gu': Xa'bi' co' nac sa'l thib xa'got, xa'bi'aque' nac sa'l xa'gota.
Per thib xa'bi' co' ndxac amiu che'n mbi' co' nac sa'l xa'gota, xa'a ndoo tya. No ndoo yon
xa' di's co' ndyoodi's mbi' co' nac sa'l xa'gota. No co'se' ndoo yon mbi' di's co' ndyoodi's
xa'bi'a, anze'f ndyac lezo' mbi' ndxon mbi' di's co' ndyoodi's mbi' co' nac sa'l xa'gota.
Cona, daa, ne, anze'f ndyac lezo' ndxonen cuent co' ngue ta' gu' loon ba' cén che'n mbi'a.
30 Por part cén che'n mbi'a, sate mas ndoo yac mbi' mbi' roo mbi' xén. No thidteneque'
naquinque' gac mbi'a thib mbi' roo thib mbi' xen. Per part cén chenen, ale ndxe'leque’,
ale xéega xeega ya yende cén tolo lin. Ndxe'leque', gac daa men co' ifiaade ntac loo men.

Tre'ndlu'le' Crist ngro' loo bé' loo Diox.

31 Ngue niin loo gu': Le' Crist co' ngro' loo bé', Crist fiibe'pe' loo ryethe con'. Per men
co' ndxdal loo izlyo', che'n izlyo' nac meéna. No cén che'n izlyo' ndyoodi's meéna. Per Crist
co'ngro'le'nbé'loo bé', Crist ngiii' fiaa loo ryethe con'. No fiibe'pe' Crist loo ryethe con'.
32 Ndyoodi's Crist c6n che'n con' co' gunee Crist no cén che'n con' co' mbin Crist. Per
casque yende ché mén nzo' co' ndxela's cén che'n di's co' mbez Crist no co' nda' Crist
cuent loo men. 33 Per chele' ché men yila's di's co' mbez Crist no di's co' nda' Crist cuent
loo mén, leque mena li nee xttiuz meén no li née men lezo' men le' Diox ndyoodi's no
nda' Diox cuent ante cén che'n con' co' nac con' licpe'. 34 Tac Diox co' mtel' Crist, Diox
mtel' Crist par tyoodi's Crist ante di's co' mnibe' Diox tyoodi's Crist no co' ta' Crist cuent
loo mén. Lomisque' ne, Diox ne'nglaade Xpii Natu' loo Crist xal thib con' co' nchi'x men.
35Diox co' nac xud Crist Jesus, Diox anze'f nque' lezo' fiee Diox Crist Jesus co' nac xgan'pe'
Diox. Por cona, mblec Diox ryethe con' no mtan' Diox ryethe con' la's nii Crist Jests no
la's ya' Crist Jests. 3¢ Cona, ngue niin: Le' mén co' ndxela's loo xgan' Diox no loo cén
che'n xgan' Diox, ména yoo ban no Diox thidtene. Per men co' ne'tyalte yila's loo xgan'
Diox no loo cén che'n xgan' Diox, ména ne'ydo ban node Diox thidtene. Ndxe'leque',
Diox ndxecloo fiee ména nalle' par tetii Diox mena thidtene yiloa.

Jestis ngue toodi's no thib xa'got co' nac mén yéezya' che'n laaz meén samari.

1 Nde nxon', mbin men xley' farise mas ndli Jesds bautizar men leque Juan Bautist,
2 mastale indli yubte Jesus bautizar mén. Ndxe'leque', myen' xin' mté'th Jestis mbli
bautizar meén. 3 Per co'se' mbin Jesus le' men xley' farise nonle' cén che'n Jesus, ngro'
Jesus le'n yeezya' che'n laaz meén jude par bere Jesus, ya Jests par ned le'n yeezya' che'n
laaz men galile tedib vez.

4Lath ndoo Jests ned, nda Jesus par ned laaz men galile, thib li nguri'th Jests par ned
le'n yeezya' co' nac laaz mén samari, > axta mzin Jesus thib yeez co' lée Sicar co' nac thib
yeezya' che'n laaz mén samari. Yeéez Sicar nziri' gaxte co'te' nax thib le' xyon Cob co'
mtan' Cob loo Che co' nac xgan' Cob péla. ¢ Loo xyon Coba ndub thib té' co' mbez meén
nac té' che'n Cob. Per com le' Jestis ndoo ned, ;1é'?, mdub Jesus ro té'a tac ngo zan Jesus.
Hora casque' ngoc rol huiz. 7 Lath ndub li Jests descans ro té', nde xi thib xa'got co' nac
thib xa'got che'n laaz meén samari nit ro td'. Ndxab Jesus loo xa'gota:

—Ngot, fta' chu'th nit gun, ey.

8 Latha ne, myen' xin' mté'th Jests yende. Myen' nda le'n yéez par nda ti' myen' co'
hua no myen' Jests. ° Sya, ndxab xa'got co' nac xa'got gulaaz men samari loo Jesus:

—;Xa mod ale fia'b U' nit loon par gu U', U' co' nac mén gulaaz che'n men nacién
Israel, no daa co' nac xa'got che'n 1aaz mén samaritan, a'?

Gu' nda'que' cuent no naneeque' gu' le' mén nacién Israel inzyal' di'ste no inzyal'
be'de co' huenleque' con meén co' nac meén gulaaz che'n laaz men samari.

10 Sya, mcab Jesus loo xa'gota. Ndxab Jesus:

—Chele' [tiu naneele' no nda'lel cuent cén che'n con' ndac co' angli Diox loo men, no
chele'l nda' cuent no nonl ché mbi' nac mbi' co' ngue fia'b nit lool nalle', licpe' ba'i, ltu
ngna'b nit loon par gul, nit co' li par yoo ban nol Diox thidtene.

11 Sya, ndxab xa'gota loo Jesus:

—Tad, per ne' ne' ingue no U' con' par co' U' nit le'n té'. Més de cona, anze'f na's té'.
(P yixi U' nit co' ta' U' gun, nit co' mbez U' gun par goo ban non Diox thidtene, sya?
12 Cob co' ngoc xudgool na' péla mtan' té' ndxe' co'te' mblo' Cob nit par ngu Cob con
myen' xin' Cob no par ngu ma' co' mxen' Cob. ;A poc fiee U' mas xa' roo xa' xen nac U'
leque xudgool na' Cob sya, ca'?

13 Jests mcab. Ndxab Jesus loo xa'gota:

—Ryete men co' toloque' gu nit ndxe', meéna toloque' yec lezo'. 14 Per ndxe'leque’,
men co' tyal no co' ta' lugar yoo cén chenen loo ména xal co'se' gu meén nit, mena
thidteneque' yo nagal lezo' oo cén che'n Diox xal meén co' ne'yecte lezo' par nquin men
gu men nit tedib vez. Tac con' co' lin loo mena co' gac con' co' yoo le'n lezo' meéna, con'a
li loo ména gac con' ndac tin' loo ména xal gac con' ndac loo men co'se' ndub zib ndub
len nit par li nita con' ndac loo ména. Con' co' lin loo ména cab loo ména yodo ban no
meéna Diox thidtene.

15 Sya, ndxab xa'gota loo Jesus:

—Tad, fta' U' nita gun, t4, par ya ne'tolode yec lezon no par ya ne'tolode gal lo'en nit
le'n té' ndxe'.

16 Sya, mcab Jesus loo xa'gota. Ndxab Jesus:

—Huaa xi xa'bi' co' nac sa'll. Yi'th ryop gu' ndxe'.

17 Xa'gota mcab. Ndxab xa'gota loo Jesus:

—Ingue noden sa'len.

Sya, ndxab Jesus loo xa'gota:

—Aa. Licque' nac co' guneel ba': Ingue nodel sa'l. Yende con' niin lool. 8 Lu nde
teele' mque no ga'y sa'l. No lomisque', xa'bi' co' ndub nol nalle' inacte xa' sa'll. Licque'
nac di's co' ngolo guneel ba'.

19 Co'se' mbin xa'gota tataa ndxab Jesus, ndxab xa'gota loo Jesus:

—Tad, ndyaquen le' U' nac thib xa' co' nde'th di's co' ndxab Diox. 20 Xudgool nu', co'
ngoc meén che'n yeezya' che'n laaz men samari, ndyee chez Diox loo yii co' ndub go'. No
gu', co' nac men che'n yeezya' che'n laaz mén jude, ale mbez le'n templ co' ndub le'n
ciuda Jerusalén nac co'te' nquin cuez meén Diox.

21Jestis mcab. Ndxab Jesus loo xa'gota:

—Gola's loon, ngot, nde zin' gaxle' tiemp no nde zin' gaxle' huiz co'se' ne' loo yii
ndxe' no ne' ne' le'n ciuda Jerusalén gac co'te' cuez gu' Diox. 22Gu' co' nac men yeezya'
che'n 1aaz men samari, axta ne' ne' fiee gu' ché loo con' mbez gu' nac Diox. Per nu' non
no naneeque' nu' ché mbez nu' nac Diox. Tac por cén che'n nu' co' nac meén nacién
Israel Diox mbli par non mén xa mod lyd' men loo con' ryes. 23 Per nase mzinle' huiz
no mzinle' tiemp no nalle'que' ndxac co'se', licque', nalique' no nambiique' que tee ban
meén loo Diox xal fiibe'pe' Xpii Natd' loo men no xal ndlu' xti's Diox loo mén cén che'n
con' licpe'. Tac Diox xud na' ncua'n meén co' cuezpe' Diox xud na' tataa mod, Diox co',
licque', nac thidte Diox. 24 Diox nac thib xpii. No mén co' lya's cuez Diox mod co' li par
yoo lezo' Diox fiee Diox meén, mena naquinque' nalique' no nambiique' que tee ban loo
Diox xalque' fiibe'pe' Xpii Natt' loo men, no xalque' ndlu' xti's Diox loo men cén che'n
con' licpe'.

25 Sya, ndxab xa'gota loo Jesus:

—Daa nanee le' thib xa' co' lee Mesfas yi'th, xa' co' ne' tedib lee Crist. Co'se' yi'th xa',
xa' ta' cuent no co ro xa' ryete con' cén che'n Diox loo na'.

26 Jestis mcab loo xa'gota. Ndxab Jesus:

—Xa' co' nac Crist nac daa co' ngue toodi's nol, ey.

27 L4tha, ndye'th myen' xin' mté'th Jesus loo Jests. Ante mbui' myen' no ante gunaa
myen' le' Jests ngue toodi's no xa'gota. Per nec thib myen' ne'nglide ryes ngnibdi's
myen' loo Jesds par ngab myen":

—;Cén ndlya's xa'got ba' o ché di's ngue toodi's U' con xa'got ba'?

28 Sya, taate mbla' xa'gota rre xa'. Ndyaa xa' lath yeéez par ngua ta' xa' cuenta loo men
yeez. Ndxab xa' loo men yeeza:

29 —Ya' gu' nda tee hui' na' thib mbi'. Mbi'a guneele' cn che'n ryethe con' nde teele'
mblin. Ne'stolque' mbi'a nac Crist, cara.

30 Sya, ryete men yeeza ngro'. Ngua no mena xa'got co'te' ndub Jesus.

31L4th nda xa'gota lath yeez, myen' xin' mté'th Jests nalyat ndxab loo Jesus:

—Maistr, que de U'. Hua na' mase sa pan, yey.

32 Per ndxe'leque’, Jesus ndxab loo myen":

—Yende xaa, ey. Ne'huaden. Daa ngue no ndxep con' huan. No nit yeth co' huana,
gu' inonte ché nit yéth nac nit yeth co' huana.

33 Sya, mtlo myen' xin' mté'th Jesus, mnibdi's myen' loo xtaa myen":

—;Xa nee gu'? ;Ché' ndyac gu' nzo ché men mbi'th la'le' con' nduhua maistr, 1é'?

34 Ale le'le' mcab Jests loo myen':

—Yende xaa. Zin' co' ndlin ndxe' nac rsin' che'n xa' co' mtel' daa par lin co' nee lezo'

xa'. Ndlin cuent le' zin'a nac xal xiten no xal luan. Le' zin' co' nac rsin' xa'a na, na
teloque' zin'a. 35 Gu' ngue no thib di's co' mbez gu'": Tatabe' ndxac falt thap mbe' par zin

tiemp co'se' lydp, ;1é'? Per nalle' nde tetaquen thib di's loo gu' par ta' gu' cuent: Lyazen
hui' ndxe' hui' ba' gu' loo xyon men co' ngue lad yii ba'. Licque', huax cosech nzo co'
yamerle' dyop. Tatua' nzo mén loo izlyo' co' nzi bed gon no co' ndlya's gon cén chenen
par yoo meéna loo cén che'n Diox, co' nee di's, nac ména xal cosech ba'. 3¢ Naneeque' gu'
le' meén co' ndli zin' loo cosech, ména thib lite ndxoo ray. Niin tedib di's loo di's ndxe' loo
gu', ne: Mén co' gac xal cosech loo cén che'n Diox, ména yoo ban noque' Diox thidtene.
Tataa ndxaca par gaca le' men co' nde'th no co' ngo yalban cén che'n Diox, no men co'
ndxoo loo cén che'n Diox xal ndldp men, thidte tyac lezo' ména loo cén che'n Diox no
loo Diox. 37 Tac licque' nac con' ndxe' xal ndxab di's co' mbez men: Xa'que' nac men co'
ngo bin. No xa'que' nac men co' nthop cosech.

38 Daa mtel' gu' liz men no laaz mén par ngua ta' gu' cuent no par ngua lo gu' yalban
cén chenen loo meén ned ngua gu' par ngola's mén loon no ngoo meén loo cén chenen
xal co'se' nthop meén cosech. Ne'ngode gu' yalban cén chenen arid xal men co' ngo bin.
Taamas meén mde'th cén chenen no mblo meén yalban cén chenen xal men co' mque' zin'
loo fia'. No gu' pente mbli ndxep zin' loo mena par ngoo men loo cén chenen xal meén co'
inque'de zin' loo fia' no alithe mthop men cosecha par hua meén cosech co'te' ne'nque'de
men zin'.

39 Huax men yeez che'n yeezya' che'n laaz men samari ngola's loo Jesus por di's co'
mda' xa'got samaritan cuent loo mena co'se' ndxab xa'gota: Jesus mda' cuent cén che'n
ryete con' co' nde teele' ndlin loon, cara.

40 Por cona, co'se' ngua men che'n yeezya' che'n laaz meén samari loo Jesus, nalyat
mde'b ro ména. Mna'b ména di's loo Jesus par yan' no Jesiis ména tya. No mbyan' no
Jestis meéna tya chop huiz. 41 No ale sate mds tolo ngola's huax mena loo Jesus por di's co'
mda' yub Jesus cuent loo ména. 42 Sya, ndxab mén che'n yeezya' che'n laaz men samari
loo xa'gota:

—Nase ngola'sque' nu' cén che'n Jesus. Ne'ngala'ste nu' cén che'n Jesus ante por di's
co' mda'l cuent loo nu'. Ndxe'leque', nu' ngola's loo Jestis por mda' yub Jests cuenta loo
nu'. No, licpe' ba'i, naneeque' nu' le' mbi' ba' nac yubpe' Crist co' mxo'f zin' Diox loo par
nteld' Crist men che'n izlyo' ndxe' loo con' ye'rsin'.

Jestis mteyac xgan' thib mbi' co' mxo'f zin' zin' loo gobiern.

43 Co'se' ngolo nguri'th chop huiz, mbii Jests le'n yeezya' che'n laaz mén samari. Nda
Jesus par ned le'n yéezya' co' nac che'n laaz meén galile. 44 Tac yub Jestis ndxab loo men
nacion Israel:

—Thib mbi' co' nde'th di's co' ndxab Diox, co' nac mbi' yéezpe' no mbi' gulaazpe'
che'n thib yeez, men gulaaz mbi' no meén yeez mbi' ne'lide par gac con' guryath no con'
guryen loo mbi'a. Ndxe'leque', té'b meéna mbi'a. 45 Co'se' mzin Jesus le'n yéezya' che'n
laaz men galile, nabe'ste ngo no ména Jests. No nabe'ste mdoodi's no ména Jesus tac rye
meéna ngua Ini Jerusalén. No gunee ména rye con' co' mbli Jesus le'n huiz Ini le'n templ
ciuda Jerusalén.

461 ath xtau'a, nguariid Jests le'n yeez Cand, co' nac thib yeezya' che'n laaz meén galile,
co'te' mbli Jestis ngodc nit vin. Nde nxon', ngo thib mbi' che'n yeéez Capernaum co' ngoc
thib jef che'n gobiern co' fiibe' rey. Mque no mbi' thib xgan' mbi' co' ndyac len. 47 Co'se'
mbin mbi'a le' Jests ngro' le'n yeezya' che'n laaz meén jude no mzin Jests par ned le'n
yeezya' che'n laaz meén galile, mbi'th nee mbi' loo Jests. Nalyat mde'b ro mbi'. Mna'b
mbi' favor loo Jesus par ya teyac Jesus xgan' mbi' liz mbi' tac xgan' mbi' nax tinle' liz.

48 Sya, ndxab Jesus loo mbi":

—Gu' ne'yila'ste loon chele' gu' ne'fieede sefi no yalguzye' co' ndlin, ;j1é'?

49 Per mbi' co' mxo'f zin' zin' loo gobiern ndxab loo Jesus:

—TLica, Tad, inacte nu' mén co' ndxela's arid. Per jer ya' U', nda na' lizen ndoore' gath
mbyoo daa, yey.

50 Sya, ndxab Jesus loo mbi':

—Byaa par lizl. Mbyoo ltiu mbyacle'. No nabanque' mbyoo.

Mbi'a ngola's di's co' ndxab Jesus loo mbi'. Mxen mbi' ned, ndyaa mbi' par liz mbi'.
51Co'se' yamerle' zin mbi' liz mbi', mtel' mén guliz mbi' moz par ngua caa ned moz mbi'.
Sya, ndxab moz loo mbi'":

—Ne'tyéode U'. Mbyoo U' mbyacle'. No nabanque' mbyoo.

52 Sya, mnibdi's mbi' loo moz. Ndxab mbi'":

—;Coyor mtlo mbyath ndac mbyoo, a'?

Moz ndxab loo mbi'":

—Na'a com hor mquée guthib bzye ngro x1é' mbyoo.

53 Lueg mda' xud mbyoo cuent le' hora ngoc leque hor co'se' ndxab Jests loo mbi'":

—Mbyoo ltiu mbyacle'. No nabanque' mbyoo ltwu.

Syase ngola's mbi' loo Jests no loo con' ndli Jests con rye men guliz mbi'.

54Con yalguzye' co' mbliJests loo mbyoo xgan' mbi'a, ngdc mbryop yalguzye' co' mbli
Jesus loo ngro' Jesus le'n yeéezya' che'n laaz men jude co'se' mbere Jesus, ngoo Jesus le'n
yeezya' che'n laaz men galile.

5

Jestis mteyac thib mbi' che'n yéez Betesda, mbi' co' mque no thib yiiz co' nac yfiz bech.

1 Ngolo nguri'th con'a, mzin huiz Ini co' nac huiz Ini che'n mén nacién Israel. Lath
xtau'a, Jesus mbere ngua par ned le'n ciuda Jerusalén. 2Le'n ciuda Jerusalén, ndoo thib
puert co' ngro' lee Puert che'n Mbacxil'. Ngo'th thib tanc nit tya. No tanca ngro' lee
di'stee hebre Betesda. Ro tanca nziri' thib corredor co' mque no ga'y portal co' ngoc
ga'y arc. 3 Ro portal che'n corredora ngureri' huax mén yfiz, men sieu, meén renc, no
meén co' mque no yfiz bech. Ména nzi bed par huin nit. 4 Tac thib angl ndryo' le'n bé' no
ndlyaa angl loo bé' cad pdl no ncuin angl nit. No meén yfiz co' nerleque' ndlyaa le'n nita
lath ngtiin nit, ndxac meéna loo chol yfiz co' mque no mena. 5Ngo thib mbi' 1ath rye men
yliza tya. Mbi'a ndxacle' gal psi' pxon lin' ndyac len. ¢ Co'se' gunée Jests nax mbi'a no
non Jesds ndxacle' lin' ndyac len mbi'a, ndxab Jests loo mbi":

—;Ché' ndlya'sl yacl, ca', ey?

7Mbi' mcab loo Jests. Ndxab mbi":

—Aa, Tad, per yende ché mén lyath no daa par laa men daa le'n tanc co'se' ngiiin nit.
Tac co'se' ndlyazen laan le'n tanc, no ndoore' zin daa ro tanc, tedib mén ngulaale' le'n
tanc. Cona, ngue niin loo U": Ne'lide thidten gan par laan le'n tanc, Tad.

8Jesuis ndxab loo mbi':

—Goo che. No fthiiuz déal co' ndxaa'l. No fxen ned. Byaa par lizl.

9 Leque hora, chaa, mbyac mbi'. Mthtiuz mbi' dda mbi'. Mxen mbi' ned. Ndyaa mbi'
par liz mbi'. No le'xque' huiz co' mbyac mbi'a ngoc huiz sabd co' ngodc huiz descans
tiempa. 10 Sya, ndxab meén co' fiibe', no co' ndyoo ner, no co' ndyoo naa loo men nacién
Israel loo mbi' co' mbyaca:

—Mbi', nalze nac huiz sabd co' nac huiz descans. Indxaalte hue'l dda ba'.

1 Per mbi' co' mbyaca mcab loo ména. Ndxab mbi'":

—Xa' co' mteyac daa, yub xa' gunee loon: Fthuiuz dda. No bye' dda. Byaa par lizl.

12 Sya, mnibdi's ména loo mbi'. Ndxab ména:

—;Ché mbi' nac mbi' co' gunee lool: Fthuiuz ddal no bye' dda no byaa, a'?

13 Per mbi' co' mbyaca ne'nda'de cuent no inonte mbi' ché nac mbi' co' mteyac mbi'a
tac anze'f thib meén ngureri' tya. Nde nxon', mbiile' Jesus lath mena, ne. 14Ngoloa, mzyal'
Jesus mbi' le'n templ. Ndxab Jesus loo mbi'":

—Hui' nexa. Luu mbyacle' nalle'. Ché Diox ché neel. Ya ne'tolode cua'nl xquinl. Tac
yiloa mas nazab gaca lool.

15 Sya, mxen mbi' ned. Ndyaa mbi'. Ngua ta' mbi' cuent loo men co' fiibe', no co'
ndyoo ner, no co' ndyoo naa loo meén nacién Israel le' Jestis nac xa' co' mteyac mbi'.
16 Ante por mbli Jests con'a huiz sabd co' ngoc huiz descans tiempa, meén co' fiibe', no
co' ndyoo ner, no co' ndyoo naa loo men nacién Israel mtlo mdub ngu's Jesus. Anze'f
mblya's mena guth ména Jests. 17 Per com le' Jests nonque' xal nac xtiuz mena, ;1€'?,
co'se' ngoc nayi' meéna loo Jesus, sya, mcab Jests loo ména. Ndxab Jesus:

—Axta nare' ngue li xuden Diox thib zin'. Daa, ne, ngue li zin'.

18 1¢' sya, por cona sate mas mbli men co' fiibe', no co' ndyoo ner, no co' ndyoo naa
loo mén nacién Israel fuerz par guthxt' meéna Jests. Tac iante de indlide Jesus cas huiz
sabd xal nac costumbr co' mque no mén nacidn Israel huiz sabd co' ngoc huiz descans
tiempa, mblya's mena guth mena Jesds. Ndxe'leque', por mbez Jesus le' xudpe' Jests nac
Diox no por lalque' ndxac Jesuds con Diox, cona, mblya's mén co' iiibe', no co' ndyoo ner,
no co' ndyoo naa loo men nacién Israel guth mena Jesus.

Jestis co' nac xgan' Diox ngue lu'le' Jestis ndxap con'la's nii Jestis no la's ya' Jesus par fiibe'pe’
Jestis loo men loo izlyo' ndxé'.

19 Le' sya, ndxab Jesus loo ména:

—Licpe' ba'i, na nii loo gu'": Le' daa, co' nac xgan' Diox, ne'gacte lin nec thib con'
ante xal nee lezon. Ndxe'leque', daa co' nac xgan' Diox, ndlin con' co' fieen ndli xuden
Diox. Tac ryete con' co' ndli xuden Diox, daa co' nac xgan'pe' Diox ndlii, ne. 20 Tac Diox
co' nac xuden nque' lezo' xgan'pe' Diox co' nac daa. No ndlu' Diox ryete con' co' ndli
Diox loon, daa co' nac xgan' Diox. Rsin' Diox co' nac mds con' roo con' xen leque con'
ndxe', Diox lu're'i loon, daa co' nac xgan'pe' Diox. No por cén che'n con' co' hui' gu'
co' li xuden Diox yiloa, con'a li par ante hui' gu' no ante fiaa gu' loon yiloa, ne. 21 Tac
texal ngo xban Diox xuden mén co' nguthle', no nda' xuden Diox yalnaban loo men co'
nguthle'a, lomisque', daa co' nac xgan' Diox ta yalnaban co' nac yalnaban thidtene loo
meén co' ndlyazen que no ména yalnaban thidtene. 22 Xuden Diox indub rezte cén che'n
nec thib men. Ndxe'leque', mda' xuden Diox ryete con' roo no ryete con' xén co' nzo
la's nii xuden Diox no co' nzo la's ya' xuden Diox loon, daa co' nac xgan' xuden Diox
par tub rezen cén che'n ryete mén loo izlyo', 23 par tataa mod gaca le' ryete men li con'
guryath no con' guryen loon, daa co' nac xgan' Diox, xalque' ndli men con' guryath no
con' guryen loo xuden Diox. Tac mén co' indlide con' guryath no con' guryen loon, ména
indlide con' guryath no con' guryén loo Diox xuden co' mtel' daa loo izlyo' ndxe'.

2411cpe' ba'i, na ngue nii loo gu': Le' mén co' ndyub nza no men co' ndxaa'd di's co'
ngue bezen loo men no men co' ndxela's loo xuden Diox co' mtel' daa, ména yoo ban
noque' Diox thidtene yiloa. Loo ména ne'zib quiide Diox xtol mén no xquin men loo
meéna. Ndxe'leque', ngdoc mena men co' ne'co' xa'de Diox loo Diox ngolo nguth meéna. No
thib lite yoo ban noque' meéna Diox thidtene yiloa. 25 Licpe' ba'i, na ngue nii loo gu': Nde
zin' gaxle' huiz no nde zin' gaxle' tiemp no nalle'que' ndxaca co'se' meén co' be' naban
co' nac xal men nguth loo cén che'n Tad Diox, gon ména ron, daa co' nac xgan' Diox. No
men co' ndxon di's no co' ndxaa'd di's co' mbezen, yoo ban noque' meéna Diox thidtene.
26 Tac yub xuden Diox ndxap con' la's nii xuden Diox no la's ya' xuden Diox par li xuden
Diox par yoo ban no meén xuden Diox thidtene. No lomisque', niin: Mda'le' xuden Diox
ryethe con' roo no con' xén co' nzo la's nii xuden Diox no co' nzo la's ya' xuden Diox
loon par lin yoo ban no meén xuden Diox thidtene. 27 No mda'le' xuden Diox ryethe con'
roo con' xen co' nzo la's nii xuden Diox no co' nzo la's ya' xuden Diox loon par tub rezen
cén che'n men loo izlyo' tac daa mbal yaal loo izlyo' ndxe' xalque' ndxaal chol meén loo
izlyo' ndxe'. 28 Ne'hui'de gu' no ne'fiaade gu' loo con' ndxe'. Tac zin thib huiz no zin thib
ze co'se' ryete mén nguth co' mbua'sle' gon di's co' tyoodizen co'se' gac huiza, daa co'
mbal ydal loo izlyo' ndxe' xalque' ndxaal chol meén loo izlyo' ndxe'. 29 Lomisque' niin, ne:
Huiza, ryo xban meén nguth le'n ba' mén nguth. Mén co' mbli con' ndac, mena ryo xban
par yoo ban no men Diox thidtene. Per ndxe'leque', men co' mbli con' ye'rsin', ména ryo
xban par zib quii Diox mena par co' xa' Diox mena loo Diox thidtene yiloa.

Jestis ngue lu' loo mén thib mod no tedib mod cén che'n con'roo con' xén co' nzo la's nii Jesus
no co'nzo la's ya' Jests.

30 Toloque' ndxab Jesus loo men:

—Yende mod lin nec thib con' xal nee lezon no xal ndlyazen. Ndxe'leque', daa ndub
rez cén che'n meén xalque' fiibe' xuden Diox loon. No nali no nambii nac mod co' ndub
rezen c6n che'n meén. Indoode lezon lin co' neete lezon. Ndxe'leque', ndlin ante xal
ndlya's xuden Diox no xal nee lezo' xuden Diox co' mtel' daa par lina. 3! Tac chele' daa
ngue ta cuent ante cén che'npe'en, le' sya, nzoque' mod gab mén le' cuent co' ngue tan
cuent cén che'npe'en, inacte con' licpe'. 32 Per daa ngue nii loo gu': Nzoque' thib xa'
co' nda' cuent cén che'npe' daa. No daa nanee le' cuent co' nda' xa' cén che'npe'ena,
le'i licpe' nac. 33 Gu' mtel' men co' ngua loo Juan Bautist par fiibdi's men cén chenen
loo Juan. No cuent co' mda' Juan loo gu' cén chenen ngoc licque'. 34 Per part cén

chenen, indxoode lezon no yende ché mport nzo lezon co'se' ndxonen nda' men cuent
cén chenen. Ndxe'leque', niin di's ndxe' loo gu' par lyd' gu'loo con' ryes. 35 Juan ngoc xal
thib manoj ye'rbeel co' mbyol no co' mtenii loo men, co' nee di's, par mda' gu' cuent co'
nac cén che'n Diox. Per part cén che'n gu', gu' mbli xal men co' ngoo lezo' no co' mdyac
lezo' ndxep tiemp loo cén che'n di's co' mda' Juan cuent loo gu', Juan co' mbli par mdyub
xnii yéc men no co' mbli par mdyub xnii lezo' mén loo cén che'n Diox. 3¢ Per part cén
chenen, nzoque' thib xa' co' mas nali no mas nambii nda' cuent cén chenen leque di's
co' mdyoodi's Juan cén chenen. Tac con' co' ndlin nac lomisque' con' co' gunee xuden
Diox loon par lin. No con' co' ndlina, le'i ndlu' le' xuden Diox, licque', mtel' daa. 37 Xuden
Diox co' mtel' daa, leque yub xuden Diox ndlu' no nda' xuden Diox cuent cén chenen.
Per part c6n che'n gu', axta nalle' tarte gon gu' xal ndyoodi's xuden. Ne' ne' tar fiee gu'
xal fiaa xuden Diox no xal nacpe' xuden Diox. 38 Ne' ne' tar yaa'd di's co' mbez xuden
Diox loo gu' le'n lezo' gu' no le'n xttiuz gu' thidtene. Tac tarte yila's gu' loon, daa co'
yub xuden Diox mtel' loo izlyo' ndxe'. 39 Gu' nteche ntexyath ye's co' nac che'n libr co'
nac xti's Diox. Noo noo ndlab gu' libr. Tac gu' nden' no ndyac gu' le' loo libra ndlu' le'
gu' nzi quee lezo' yoo ban no gu' Diox thidtene. Per mastale' ndlab gu' libr co' nac xti's
Diox, ne' ne' inda' gu' cuent le' cén chenen nac co' nda' libr cuent no co' ndlu' libr loo
gu'. “0No ale indlya'ste gu' ta' gu' lugar par thidte queltaa no gu' daa no yoo gu' loo cén
chenen par yoo ban no gu' Diox thidtene yiloa.

41 Yende ché mport nzo lezon no ne' ne' indlin cas men co' asendli ndxac daa mén
guryath no meén guryen loo mena. 42 Mas de cona, huen huen ndan cuent cén che'n gu'.
No ndlibe'quen gu' le' gu' inque'de lezo' Diox. 43 Daa ndal por cén che'n xuden Diox. No
indlide gu' cas daa. Per chele' tedib meén yi'th por part cén che'n leque ména, meéna se
lique' gu' cas, ;1é'? 44 ;X4 mod géc gu' yila's gu' loon no loo Diox chele' gu' mas ndli cas
loo con' co' nac con' guryath no con' guryen cén che'n xtaa gu' no indxoode lezo' gu' li
gu' con' guryath no con' guryen loo xa' co' nde no co' ngro' loo thidte Diox, sya? jPa géc
gu' li gu'i! 45Ne'tydode gu' no ne'yila'ste gu' par gab gu' le'n lezo' gu' le' daa queyee gu'
loo xuden Diox yé' huize'. Xa' co' nqueyee gu'a nac yub Moisés, mastale' nzi quee lezo'
gu' gac con' ndac loo gu' por mdoo nque gu' loo ley co' nac di's co' mxo'f Moisés loo gu'.
46 Tac chele' gu', licque', ngala's loo di's co' mbez Moisés, ngala's gu' loon, ne. Tac ye's
co' mque' Moisés co' mtan' Moisés di's loo gu', di'sa nda' cuent cédn chenen no ndlu' di's
cén chenen, ne. 47 Chele' gu' ne'ngala'ste loo di's co' mque' Moisés ye's co' mtan' Moisés
loo gu', ;x4 mod yila's gu' loo di's co' ndyoodizen loo gu', sya? Yende mod yila's gu' di's,
J1é'?

6

Jestis mbli par nduhua ga'y mil ménbi'.
(Mt. 14.13-21; Mr. 6.30-44; Lc. 9.10-17)

1Ngolo nguri'th ryete con'a, mxen Jests ned. Nda Jesus tedib lad ro lagun co' nziri' loo
Xxyon men yeezya' che'n laaz mén galile co' nac leque lagun co' ne' tedib lée lagun che'n
men ciuda Tiberias. 2No anze'f thib men nda nque xis Jests tac gunee meéna yalguzye'
co' mbliJests co'se' mteyac Jesus huax men yfiz. 3 Sya, mquée Jesus loo thib yii. Ngua tub
Jesus tya con myen' xin' mté'th Jesus. 4 Nde nxon', leque le'n huiza nde zin' gaxle' huiz
Ini che'n pasc co' ndli men nacién Israel. >Co'se' gunée Jesus nde nque huax menléy' xis
Jesus, Jests ndxab loo Lip:

—;Payati' gu' pan par hua rye men ba', Lip?

6 Per Jesus asembli tataa ndxab Jesus loo Lip par fiee Jests fieene' cén cab Lip loo Jesus.
Tac yub Jesus naneeque' x4 mod li Jests par hua rye ména. 7 Sya, mcab Lip loo Jesus.
Ndxab Lip:

—Tad, chele' na' ti' thib mil chop ayo pes pan par hua rye mén ba', pa gaala par hua
rye men ba' sa sai.

8 Le' sya, ndxab thib myen' xin' mté'th Jesus co' lée Ndech, co' ndxac hues Mon Pedr,
loo Jesus:

9 —Tad, lath na' ndxeé' nzo thib mbyoo co' ngue no ga'y pan nagus no chop mbeel bix.
Per pa gaal pana no mbeela par hua ryethe men ba' thib le'i thib le'i.

10 Sya, ndxab Jesus loo myen' xin' mté'th Jesus:

—Guuz gu' loo rye men ba' tyub men loo yixii co' nzo'f ba'.

Tataa ndxab Jesus tac anze'f thib yixii mxyo'f tya. Sya, mdub meéna. Mén co' nduhua,
casque' ngoc ga'y mil men, ante meénbi'. Xa' mengot. No xa' myen' bix. Indxoode cuent
meéngot no myen' bix co' nduhua, ne. 11 Sya, mxen Jesus ga'y pana. No ndxab Jesus:

—Diox quix U', Diox, loo Diox. Ngolo ndxab Jesus: Diox quix U', Diox, loo Diox, mbli
Jesus par mbyar' pana. Ngoloa, mda' Jesds pana loo myen' xin' mté'th Jesus. Le' myen'
na, mbli'th pana loo men co' nzi nduba. Lomisque' mbli Jestis con mbeela. No nduhua
meéna pana no mbeela axta pléthe mblya's mena.

12Co'se' ngolo nduhua meéna axta pléthe mblya's ména pan no mbeel co' mteyar' Jesus,
Jesus ndxab loo myen' xin' mté'th Jesus:

—Fthop gu' rye le' pan co' mbyan' xo'f ba' par ne'yiza'de nec thib le'i.

13 Sya, mthop myen' si' fchop cardor le' pan co' mbyan' xo'f loo ga'y pan co' nduhua
meéna.

14 Per co'se' gunée meéna yalguzye' co' mbli Jesus, syare', ndxab mena loo xtaa mena:

—Licpe'ba'i, mbi' ba' nac mbi' co' nde'th di's co' ndxab Diox co' ndxath yi'th loo izlyo',
cara.

15Per com le' Jestis nonque' no nda'que' Jesds cuent le' ména mbli neele' lezo' mbi'th

mena par hue' yée mena Jesus par sanggac Jesus reype' mena, sya, ngro' thidte Jesus thib
lad loo mena. Mbere Jesus, nda Jesus loo yiia tedib vez.

Tré' ndlu' le' Jestis mdee nii loo nit loo lagun.
(Mt. 14.22-27; Mr. 6.45-52)

16 Co'se' mzyele' izlyo' huiza, mxen myen' xin' mté'th Jests ned. Ngulaa tiub myen'.
Nda myen' anzo anzo ro lagun. 17 Sya, ngoo myen' loo thib yooyaa par tlo tetee myen'
yooyaa loo lagun par zin myen' tedib lad ro lagun co'te' nziri' yeez Capernaum. Hora,
nde laale' yal' izlyo'. Le' Jesus na, yende pa fiaa bere par thidte ya no Jestis myen'. 18 Per
le'pe' tlo tetee myen' yooyaa loo lagun, mtlo ngro' thib mbiidé'. No mxit too mbii nit
loo lagun. 1 Co'se' nde teele' ndyee myen' loo lagun thib distans co' ne' ga'y mil metr,
gunée myen' nde tee nii Jesus loo nit loo lagun. Per ne'fieede myen' ché' Jesus na. Co'se'
gunée myen' nde zin gax Jests loo myen', ale mzyeb myen'. 20 Jestis ndxab loo myen":

—Ne'zyebte gu', ey. Daa na.

211e' sya, mdyac lezo' myen' ngo no myen' Jesus loo yooyaa. No ale setilte mzin myen'
con Jesus yeez Capernaum co'te' nda myen'.

Rye mén par neda nda cua'n Jestus.

22 Per tedib huiz co' nde nquea, rye men co' be' mbyan' tedib lad ro leque laguna,
mena gunee le' myen' xin' mté'th Jests ngoo loo thidte yooyaa co' ndub tya. No yende
pé gunée mena ngoo no Jesus myen' loo yooyaa. 23 Per lath nzi li ména xtliuz no mbez
meéna loo xtaa ména: ;P4 ned nda Jesus, yey?, sya, mzin ndxep yooyaa co' ndye'th par
ned yeez Tiber, yeez co' nziri' gaxte co'te' nduhua men pan co'se' ngolo ndxab Tad Jesus:
Diox quix U', Diox, loo Diox. 24Co'se' gunée meéna yende pa ndye'th Jesus latha, ne' myen'
xin' mté'th Jesus, ngdo meéna loo leque yooyaa co' mzin tya par nda cua'n mena Jesus par
ned le'n yeez Capernaum.

Tré' ndlu' le' Jestis mbez li Jestis par yoo ban no mén Diox thidtene yiloa xal co'se' ndxuhua
men lua' mén par nzi ban men.
25Co'se' mzin mena co'te' nzo Jesus tedib lad ro lagun, ndxab meéna loo Jesus:
—Maistr, ;p6l mzin U' par nedre', yey?
26 Mcab Jesus loo ména. Ndxab Jesus:

—Licpe' ba'i, na ngue nii loo gu': Le' gu' mcua'n daa por nduhua gu' pan axta pléthe
mblya's gu'. Per incua'nte gu' daa por ndxon gu', no por mden' gu', no por mda' gu'
cuent cén che'n yalguzye' co' gunée gu' mblin. 27 Ne'gath lyuxte gu' por xit gu' no lua'
gu' co' nde che loo gu' thib thib huiz. Ndxe'leque', guth blux gu' loo xit gu' no lua' gu'
co' ne'lyuxte no co' ne'ryede loo gu', co' nee di's, con' co' ndlin par yoo ban no gu' Diox
thidtene. Tac daa co' mbal ydal loo izlyo' ndxe' xalque' ndxaal chol men loo izlyo' ndxe',
daa ndli par yoo ban no mén Diox thidtene xal nac xit mén no lua' meén co' ngaal men

co'se' ndxuhua men xit mén no lua' men. Tac Diox co' nac xuden mblu' loon no mnibe'
Diox loon par lin ryethe con' co' ngue lin loo izlyo' ndxe' no par xo'f zin'en ryethe con'

co' mnibe' xuden Diox loon par lina.

28 Sya, ndxab mena loo Jesus:

—;Con li nu' par tolo li nu' ryethe con' co' fiibe' Diox no co' nee lezo' Diox, sya?

29 Jestis mcab loo ména. Ndxab Jesus:

—Con' co' ndlya's Diox li gu' nac ante yila's gu' no gap gu' yalxla's loo xa' co' mtel'
Diox loo gu', co' nac yub daa.

30 Le' sya, ndxab mena loo Jesus:

—Neeca. Ndxonque' nu' di's co' mbezl ba'. Per nu' ndlya's fiee ché yalguzye' lil loo
nu' par fiee nu' lil yalguzye' no yila's nu' lool. ;Ché con' lil loo nu' co' gac xal thib sefi
par fiee nu'i, a'? 31 Xudgool nu' co' ngo ban péla nduhua thib loo pan co' ngro' lee mana
co'te' nagan, xalque' nac di's co' ndub loo libr co' nac xti's Diox co' mbez le' Diox mblaa
thib loo pan loo bé' par nduhua men tiempa. ;Ché sefi lil par fiee nu' lila, a'?

32 Mcab Jesus loo ména. Ndxab Jesus:

—Licpe' ba'i, na ngue nii loo gu': Ne'ngacte Moisés xa' co' mda' pan che'n bé' par
nduhua men co' ngodc xudgool gu'. Ndxe'leque', xuden Diox nac xa' co' nda' pan co' nac
licpe' pan che'n bé' par hua gu' nalle', co' nee di's, nac yub daa. 33 Tac pan co' nda' Diox
par hua meén nalle', pana nac xa' co' ngulaale' loo bé', co' nee di's, nac daa. No daa li le'
meén co' tyal yoo loo cén chenen, mena yoo ban noque' Diox thidtene.

34 Sya, ndxab men loo Jestus:

—Tad, fta' U' pana par hua nu', ta.

35 Jesuis ndxab loo ména:

—Daa nac xa' co' ndli par yoo ban no mén Diox thidtene xal ndli xit mén no lua' men
par ban meén loo izlyo'. Mén co' tyal yoo loo cén chenen no yila's mén loon, ména gac xal
men co' ne'gath huinte no co' ne'lyan'te thidtene. No men co' tyal yoo loo cén chenen no
co' yila's loon, ména gac xal men co' ne'yecte lezo' thidtene. 3¢ Per daa guniile' loo gu":
Mastale' guneele' gu' daa, indxela'ste gu' loon no indxela'ste gu' loo con' ndlin. 37 Per
ryete meén co' ndli Diox xuden tyal par yoo mena loo cén chenen par yila's mena loon,
ne'tébten mena no ne'co' tooden ména par biiche ména thib lad loon thidtene. 38 Tac
daa ne'ngro'de loo bé' par ngal lin con' co' neete lezon. Ndxe'leque', ngro'en loo bé' par

ndlin con' co' nee lezo' xuden Diox co' mtel' daa. 39 No con' co' nee lezo' xuden Diox co'
mtel' daa par lina nac le' ryete mén co' mbli Diox mdyal par ngdo mén loo cén chenen,

nec thib mena ne'ryo' xa'de loo Diox thidtene yiloa. Ndxe'leque', go xbanen ména le'n
huiz co' gac lult tiemp loo izlyo' ndxe'. 40 Tac con' ndxe' nac co' nee lezo' xuden Diox co'
mtel' daa le' ryete mén co' huen huen tydo loo cén chenen no yila's meén loon, daa co'
nac xgan' Diox, mena yoo ban noque' Diox thidtene. No na go xban ména le'n huiz co'
gac lult tiemp loo izlyo' ndxe'.

41Co'se' mbin mén co' fiibe', no co' ndyoo ner, no co' ndyoo naa loo mén nacién Israel
tataa ndxab Jesus, sya, xexte gunii mena cén che'n Jesus tac ndxab Jesus loo ména: Daa
nac pan co' ngulaale' loo bé'. 42 Tolo mdoodi's ména. Ndxab ména:

—;Ché'" inacte Jesus ba' xgan' Che, ca'? Na' ndlibe'que' xud Jesus no xna' Jesus. ;Xa
mod ale mbez Jesus le' Jests ngro'le' loo bé' no nde Jesus loo izlyo' ndxe', sya?

43 Sya, mcab Jesus loo meéna. Ndxab Jesus:

—Cabii ftoodi's gu'. Ne'tyoodi'ste gu' xexte cén chenen. 44 Yende ché meén gac yoo
loo cén chenen chele' xuden Diox co' mtel' daa ne'lide par yoo meén loo cén chenen. No
daa go xban ména le'n huiz co' gac lult tiemp loo izlyo' ndxe'. 45 Loo libr co' mque' meén
co' mde'th di's co' ndxab Diox ye's co' nac xti's Diox mbez taandxe":

Diox lu' loo ryete meén.
Por cona, ryete mén co' gon no co' té'th cén che'n xuden Diox, ména yoo loo cén chenen.

46 Tarte yo nec thib men loo izlyo' co' gunéele' xa faa xuden Diox. Angoluxte daa co'
ngro' loo Diox, daa guneele' x4 flaa xuden Diox. 47 Licpe' ba'i, na ngue nii loo gu": Mén
co' ndxela's loon no ndxela's mén loo cén chenen, mena yoo ban noque' xuden Diox
thidtene. 48 Daa nac xa' co' ndli par yoo ban noque' meén Diox thidtene xal ndli xit men
no lua' men co' ndxuhua men par tolo cue ban men loo izlyo' ndxe'.

49Jesus tolo ndxab loo mena:

—Nde niin thib con' loo gu', ne, ey: Mén co' ngoc xudgool gu' nduhua thib loo pan co'
ngro' lée mana co'te' nagan. Per mastale' nduhua ména pana, nguthque' meéna. >0 Per
daa ngue ta cuent loo gu' co' nac cén chenen, daa co' nac xal nac pan co' ngulaa loo bé'
par gaca le' men co' yoo loo cén chenen, xal co'se' ndxuhua meén pan, ména ne'co' xa'de
Diox loo Diox thidtene co'se' ngolo nguth men. 51 Yub daa nac xa' co' ngro' loo bé' co'
ndli par yoo ban no men Diox thidtene xal pan co' ndxuhua meén co' ndli par ban meén
loo izlyo' ndxe'. Chele' chol mén hua pana, co' nee di's, ydoo men loo cén chenen, ména
ban noque' Diox thidtene. No pan co' angtan par hua mena, pana nac bél'yoo ladpe'en
co' leque daa li gath par gaca le' chol men izlyo' co' tyal yoo loo cén chenen, meéna ban
noque' Diox thidtene.

52 Sya, mengool co' fiibe', no co' ndyoo ner, no co' ndyoo naa loo meén nacién Israel
noo noo ndyoodi's cén che'n Jests lath xtaa meén. Mbez meéna loo xtaa men:

—;Xa mod li mbi' ba' par ta' mbi' bél' lad mbi' par hua meén, cara?

53 Jesus tolo mtetac di's loo ména. Ndxab Jesus:

—Licpe' ba'i, na nde nii tedib con' loo gu', ne: Chele' gu' ne'huade bél'yoo laden no
ne'gude gu' ren laden, daa co' mbal yaal loo izlyo' ndxe' xalque' ndxdal chol mén loo
izlyo' ndxe', ne'yoo ban node gu' Diox thidtene yiloa. 54 Mén co' hua bél'yoo laden no
gu men ren laden, meéna yoo ban noque' Diox thidtene. No daa go xban mena co'se' gac
huiz co' gac lult tiemp loo izlyo' ndxe'. 55 Tac, licpe' ba'i, por cén che'n bél'yoo laden
no por cén che'n ren laden li yoo ban no mén Diox thidtene xal ndxaca loo mén co'se'
ndxuhua meén xit mén no lua' men par ban men loo izlyo' ndxe'. 5¢ Chol men co' yoo loo
cén chenen, co' nee di's, nac cén che'n bél'yoo laden no cén che'npe' ren laden, mena
thidte ndxac con daa thidtene. No go noquen mena thidtene. 57 Tac xuden Diox co' mtel'
daa naban thidtene no ndli xuden Diox naban taamas con' co' naban. No naban daa por
cén che'n xuden Diox. Lomisque' mod ne, mén co' tyal yaa'd di's no ten' men di's co'
ndyoodizen loo men, gaca loo meéna xal co'se' ngue' xit men no lua' mén meén, co' nee
di's, nac daa, ména yoo ban noque' Diox thidtene por cén chenen. 58 Cén che'n pan co'
ngulaale' loo bé' co' ngue niin loo gu' ndxe', nac daa. Cén che'n pan ndxe' inacta xal
manad co' nduhua xudgool gu' pdla. Per mastale' nduhua xudgool gu' manaa, nguthque'
xudgool gu'. Per men co' tyal hua pan co' ngue tan cuent loo gu' ndxe' co' nac cén che'n
daa, mena yoo ban noque' Diox thidtene.

59 Jesus ndxab di's ndxe' loo mén co'se' mblu' Jesis men le'n sinagog co' ndub le'n
yeez Capernaum.

Jests ngue ta' cuent no ngue lu' Jestis mén xd mod yoo ban no mén Diox thidtene.
60 Co'se' mbin men di's co' ngue lu' Jests loo meén, huax men co' mdoo nque xis Jests
ndxab loo xtaa men:
—Anze'f nagan naca par ta' na' cuent cén nee di's no par yaa'd di's le'n lezo' na' par li

na' xal mbez mbi'. ;Ché men gac gon di's co' mbez mbi', cara? Yende ché men gac, ;16'?
61 Sya, mden' lezo' Jesus le' mena xexte nzi toodi's cén che'n di's co' mblu' Jests loo
men. Ndxab Jests loo ména:

—;Ché' nazab ngulaa di's co' ngue niin loo gu' ndxe' le'n lezo' gu', ca'? ;Ché' nden'
gu' ngue niin ngoc nguaal di's loo gu', ne, ca'? Yende xaa. ©2 Chele' gu' tataa ngue li
xtliiuz no nden' gu' le'n lezo' gu' neé nac di's ndxe', ;cén li gu' no cén gab gu' loo lezo' gu'
co'se' nee gu' gapen loo bé' tedib vez co'te' ngon ndoore' galen loo izlyo' ndxe', daa co'
mbal yaal loo izlyo' ndxe' xalque' ndxaal chol men loo izlyo' ndxe', sya? 63 Mén yoo ban
no Diox thidtene por cén che'n con' co' ndli Xpii Natd' che'n Diox loo xpii mén. Yende
cén ntac bél'yoo ladpe' meén loo cén che'n Diox par yoo ban no meén Diox thidtene. Cona,
di's co' ngue niin loo gu' ndxe', di'sa ndlu' loo gu' x4 mod li gu' par yoo ban no gu' Diox
thidtene. Chele' gu' li xal ngue niin loo gu' ndxe', gu' ydoo ban noque' Diox thidtene.
64 Per daa nanee no ndan cuent co' huenleque' tatabe' nzo ndxep gu' co' indxela'ste di's
co' mbezen loo gu'.

Tataa ndxab Jests loo mena tac anon mtlo Jests, mque tee lu' Jestis men, Jests naneele'
ché meén nac meén co' ne'yila'ste loo Jests no loo cén che'n Jests. No naneele' Jesus ché
men nac men co' ta'xu' Jesus loo men co' guth Jesus.

65 Sya, ndxab Jesus loo ména:

—Por cona, guniilen loo gu' nec thib men ne'gacte yoo loo cén chenen chele' xuden
Diox ne'lide par yoo meéna loo cén chenen.

66 Desde huiza par delant, huax men co' mdoo nque xis Jestis mbla' Jests. Ya ne'tolode
nque tee no mena Jesus. ¢7 Sya, mnibdi's Jesus loo rye si' fchop myen' xin' mté'th Jesus:

—;Ché" no gu' ndlya's 1a' gu' daa no ya ne'tolode que tee no gu' daa, ca'?

68 Per Mon Pedr ndoole' mcab loo Jests. Ndxab Mon Pedr:

—Tad, chele' nu'1a"' U', ;ché loo ya nu'? Thidte U' ndlu' di's co' nac licque' no co' nac
di's co' ndlu' x4 mod li men par yoo ban no men Diox thidtene. ¢ Nu' ndxela'sque' no
nonque' nu' le' U' nac Crist co' nac xgan'pe' Diox, Diox co' naban thidtene.

70 Mcab Jesus loo Pedr. Ndxab Jesus:

—Aa. Huenque' nac co' ngue neel ba', Pedr. Yende cén niin lool. Per hui' nexa. Yub
daa mcui si' fchop gu'. No thib gu' co' nzo lath gu' nac xal Mebizya.

71Jesus ngue ta' cuent loo myen' cén che'n Jud Iscariot, xgan' thib mbi' co' ngro' lee
Mon. Tac Jud mdoo lezo' ta'xtt' Jud Jesus loo men mastale' ngoc Jud thib myen' xin'
mté'tth Jesus co' ndxoo cuent nac si' fchop myen'.

7

Myen' co' ngoc huespe' Jestis ne'ngala'ste loo Jestis.

1 Ngolo mdoodi's Jesus ryete di's co' mdoodi's Jesus, Jesus ngua que tee par ned le'n
yeezya' che'n laaz men galile tac ya indlya'ste Jesus ya que tee Jesus par ned le'n yeezya'
che'n laaz men jude. Non Jesus le' mén co' nac men gulaaz che'n laaz meén jude mblya's
nguthxt' Jests. 2 Le'pe' le'n huiza nde zin gax Ini co' ngoc thib Ini co' ndli meén nacién
Israel. Lnia ngro' lée Ini che'n ramad. 3 Sya, ndxab myen' huespe' Jests loo Jesus:

—Gro' tre'. Mas huen huaa par ned le'n rye yéezya' che'n laaz men jude par hui' men
co' nqueltaa con luu tya loo con' co' ndlil. 4 Tac nec thib meén co' ndli thib con', ne'lide
men con'a xexte. Tac co'se' ndlya's men libe' taamas men ména, ndxaal li mén con' co'
ndli meéna loo xnaa. Ya que ndlil chol yalguzye' co' nac yalguzye' roo yalguzye' xén, huaa
li yalguzye' co' ndlil loo xnaa par neda, ne, par fice ména fieene' ché' tala's men tya loo
con' ndlil.

5> Tataa ndxab myen' huespe' Jesus loo Jesus tac axta ne' myen'a indxela'ste loo Jests
no loo con' ndli Jests. ¢ Sya, ndxab Jests loo myen' huespe' Jesus:

—Tarte zin huiz no tarte zin tiemp co'se' lu'pe'en daa ché nac daa loo men. Per part
cén che'n gu', aa guneei coyora huenque' naca par gu' co'se' lu' gu' mod co' ndxap gu'
loo men. 7 Part cén che'n gu', yende mod yoo xyan lezo' men izlyo' fiee men izlyo' gu'.
Per ndxe'leque', part cédn chenen, mén izlyo' ndxdoque' xyan lezo' fiee meén izlyo' daa
tac daa nda cuent loo mén izlyo' le' ryete con' ndli ména nac con' ye'rsin'. 8 Huaa gu' Ini.

Per daa ne'gade Ini nalle' tac tarte tyaa huiz no tiemp co'se' lu'pe'en daa loo men ché
nac daa.

9 Ngolo tataa ndxab Jesuds di'sa loo myen' huespe' Jesds, mbyan' Jests le'n yeezya'
che'n laaz men galile.

Jests ngua Ini co' ngoc Ini che'n ramad, ne.

10 Per co'se' ndale' myen' huespe' Jests Inia, mxen Jests ned. Nda Jesus Inia, ne. Per
ne'nglu' loode Jesus loo men loo xnaa. Ndxe'leque', xexte mque tee Jesus lath men huiz
Inia. 11 Le' méngool co' fiibe', no co' ndyoo ner, no co' ndyoo naa loo meén nacién Israel
na, ména mque tee cua'n Jesus lath men huiz Inia. No mbez ména loo xtaa mena:

—;Péa ned ngue tee mbi'a, yey? ;Chonon ifieede na' mbi'?

12 No lath rye mén co' ngua Inia, anze'f thib mén mdoodi's cén che'n Jests. Ndxep

men mbez:
—Mbi'a nac mbi' ndac.
Per taandxep men mbez:

—Pa gac mbi'a mbi' ndac. Ndxe'leque', nquedii mbi'a men.

13Per yende ché mén ngli ryes ndoodi's cén che'n Jests loo xnaaleque' tac nzyeb meéna
fiee mena mengool co' fiibe', no co' ndyoo ner, no co' ndyoo naa loo men nacién Israel.

14 Co'se' ngrolthe ndxac Inia, syare' ngoo Jesus le'n templ. Mtlo Jests, mblu' Jests
men le'n templ. 15 Sya, rye mengool co' fiibe', no co' ndyoo ner, no co' ndyoo naa loo
men nacidn Israel ante mbui' no ante gunaa cén che'n di's co' mblu' Jests loo men le'n
templ. No mbez mena loo xtaa meén:

—;Xa mod ndxac mbi' ba' huax con' co' ndlu' mbi' ba' loo mén? Non na' le' mbi' ba'
thidtene ne'nglide stud. ;Cén tub yac mbi' ba'?

16 Jesuis mcab loo ména. Ndxab Jesus:

—Cén che'n con' co' ngue lu'en loo gu' ndxe', inacte con' ndxe' cén chenen.
Ndxe'leque', nac con' ngue lu'en loo gu' ndxeé' cén che'n xa' co' mtel' daa loo izlyo' ndxe'.
17 Chele' ché meén ndlya's li xal ndlya's Diox no xal nee lezo' Diox, leque men ta' cuent
no ten' men le'n lezo' men ché' nac di's co' ngue lu'en ndxe' cén che'n Diox o ché' naca
di's co' ndyoodizen co' alithe ndlin xtliuz xalque' ndye'th xttiuz yéquen. 8 Le' meén co'
ndyoodi's xal ndye'th xttiuz yéc meén, ména tataa ndli par leque xtaa men li con' guryath
no con' guryen loo mena. Per mbi' co' mas ndxoo yéc gac con' guryath no con' guryen
loo Diox co' mtel' mbi', mbi'a ndlu' di's co' nac licpe' no yende ché yalgutye' gac mbi' li
mbi'.

19;Ché' ilicte naca le' Moisés mtan' di's co' nac ley loo gu', ca'? Mastale' mtan' Moisés
di's co' nac ley loo gu', per nec thib gu' indyubdi'ste xal mbez di's co' nac ley. Chele' di's
co' ngue bezen loo gu' ndxe' ilicte nac, ;chonon ncua'n gu' mod guthxti' gu' daa, sya?

20 Sya, mcab mena loo Jesus. Ndxab ména:

—Aa. Nquée mbii yécl, ndee. ;Ché men ncua'n mod guthxt' men luu, a'?

21Jesuis ndxab loo meéna:

—Por mblin thib con' huiz sabd co' nac huiz descans, con'a ndli ante ngiii' gu' no
ante fiaa gu' loon, ;1é'? 22 Licpe' ba'i, Moisés mda' yalnibe' che'n circuncisién loo gu'
mastale' ne'ngacte yub Moisés co' mtlo mbli circuncidar meén. Ndxe'leque', xudgool
Moisés nerleque' ngdc meén co' mbli circuncidar men. Por cona, gu', ne, ndli circuncidar
myen'bi' bix. No yende ché mport nzo lezo' gu' mastale' huiz sabd co' nac huiz descans
ndli gu'i. 23 Cona, ngue niin loo gu'": Chele' xtaa gu' ndxac circuncidar huiz sabd co' nac
huiz descans par tyubdi's gu' loo ley co' mxo'f Moisés loo gu', ;chonon ndxecloo gu' fiee
gu' daa tac mteyaquen thib mbi' huiz sabd co' nac huiz descans, sya? 24 Ne'tub rezte gu'
cén chenen por cén che'n mbi' co' gunee gu' mteyaquen huiz sabd co' nac huiz descans
xal ndub rez gu' cén che'n thib meén co' ndli con' ye'rsin' huiz sabd. Més huen, nali no
nambii li gu' xttiuz no bla's gu' loo ley co' mxo'f Moisés loo mén par fiee gu' fieene' ché'
1é' nac co' mblin loo mbi' co' mteyaquen par ta' gu' cuent co' huenleque', huenque' mblin
loo mbi'.

Jesus ngue ta' cuent pd ned ngro' tee ngro' ydal Jesus.

25 Latha ngo ndxep men co'te' ngo Jests, men co' ngo ban le'n ciuda Jerusalén. Mtlo
meéna, mnibdi's ména loo xtaa mén:

—;Ché'" inacte mbi' ba' mbi' co' ngue tee cua'n meén par guth mén mbi', ca'? 26 Hui'
gu' nexa. Mbi' ba' alanleque' ndyoodi's loo xnaa. No yende ché mbezte men loo mbi'.
Ne'stolque', licque', no men co' fiibe' loo na', no co' ndyoo ner, no co' ndyoo naa loo na'
ndxela's, ne, le' mbi' ba' nac Crist. 27 Per na' nonque' no nanee na' pA men mbi' ba'. Per
ndxe'leque’, co'se' yi'th Crist, yende ché mén fiee pa ned ryo' tee ryo' yaal Crist, ndyac
na', ;1é'?

28 Per co'se' mbin Jesus tataa nzi nii ména lath ngue lu' Jesis men le'n templ, cabii
ndxab Jesus loo mena:

—Aa. Licque', ndlibe' gu' daa. No ndyac gu' naneeque' gu' pa mén daa. Daa ne'ngalte
xal nee lezon. Ndxe'leque', daa ndal loo izlyo' ndxe' xalque' mtel' thib xa' daa, xa' co'
naban thidtene co' nac yub Diox. Per jpa libe' gu' xa'a! 29 Per daa ndlibe'pe' xa' co' mtel'
daa tac loo xa' ngro'en. No mtel' xa' daa.

30 Sya, mblya's ména nghue' mena Jests xal ndxe' men thib pres par guth meén Jesus.
Per nec thib meéna ne'nglide ryes nden mena Jesus tac tarte zin tiemp co'se' ta' Diox lugar
tetli men Jesus. 3! Per mastale' tataa mblya's men li no men Jesus, huax men ngola's loo
Jesus. Ména ndxab loo xtaa meén:

Céi?—éxé nee gu'? Co'se' yi'th Crist, ;ché' tli Crist mas yalguzye' leque co' ndli mbi' ba',

Mén xley' farise mtel' myen' nac zin' che'n yoolau par tyenxtt' myen' Jestis xal ndyen men thib
xa' ye'rsin’.

32 Men xley' farise mbin xal nac di's co' nzi toodi's mén xexte cén che'n Jesus. Sya,
mgqueltaa ména con mén co' nac jef che'n nguley' co' mas fibe' loo nguley' tiempa par
mtel' mena myen' nac zin' par ya myen' nac zin' le'n templ par ya tenxti' myen' Jests par
hue' myen' Jestis loo meéna. 33 Sya, ndxab Jests loo myen' nac zin' co' nde tenxu' Jesus:

—Be' go non gu' taaplate huiz. No yiloa beren, biin loo xa' co' mtel' daa. 3¢ Gu' cua'n
daa yiloa. Per ya ne'zyal'te gu' daa tac gu' ne'géacte yoo co'te' goon.

35 Le' sya, meén co' fiibe', no co' ndyoo ner, no co' ndyoo naa loo men nacién Israel,
meéna mnibdi's loo xtaa meéna:

—;Paned yambi' ba'? ;Chonon mbez mbi' ne'gacte na' zydl' na' mbi'? ;Ché' ta mbi'
loo mén nacidn Israel co' nzi tee re's lath mén nacién Grieg par ya lu' mbi' meén nacién
Israela tya no sanglu' mbi' mén nacién Grieg, ne, ca'? Payila's na'i. 36 Lomisque' ne, ;cén
nee di's co' ngolo gunee mbi' loo na' ba' co' nee mbi': Gu' cua'n daa. Per ne'zyél'te gu'
daa tac gu' ne'gécte yoo co'te' goon?

Jestis ngue ta' cuent le' Xpii Natu' li loo mén le' mén li con' ndac loo xtaa mén xal co'se' ndli
nit co' nzo'f thib yé'be' con' ndac loo men.

37Per huiz co' ngoc huiz merpe' huiz Ini, huiza Jesis ngo too loo meén. No mtetac Jests
thib di's loo mén. Cabii ndxab Jesus:

—Chele' chol gu' ndryo' ndlyen' lezo' yoo gu' loo cén chenen xal men co' ndxec lezo'
par gu men nit, yi'th gu' loon no daa li yo nagal lezo' gu' loo cén che'n Diox xal men co'
mbyec tin' lezo' no ngu men nit par nagal yo lezo' meén. 38 Men co' ndxela's loon xalque'
mbez di's co' ndub loo libr co' nac xti's Diox, loo mena li Xpii Natd' le' mena li huax con'
ndac loo xtaa meéna xal ndxac con' ndac loo meén co'se' ndli zin' meén nit co' nzo'f thib
y6'be' par gaca le' xtaa meéna yodo ban noque' Diox thidtene, ne.

39 Tataa ndxab Jesus loo mena par mda' Jests cuent cén che'n Xpii Nat' co' yoo loo
men co' yila's loo Jesus. Le'n huiza tarte lyaa Xpii Natt' loo men tac Jesus tarte yap loo
bé' par gac con' roo no con' xen loo Jesus loo bé'.

Ngoc chop ned mén ante por cén che'n Jests.
40 Le' sya, ndxep meén co' ngo lath men co' ngure yon di'sa ndxab:

—Licpe' ba'i, mbi' ba' nac thib mbi' co' nde'th di's co' ndxab Diox co' ndxath yi'th.

41 Taandxep men mbez:

—Mbi' ba' nac Crist.

Per taandxep men mbez:

—;Xamod ndlya's gu' le' Crist nac men che'n thib yeezya' che'n laaz men galile, yey?
42Loo libr co' nac xti's Diox mbez le' Crist gac bin che'n David co' ngoc rey pdla. No gac
Crist xa' yéezpe' Belén co' nac leque yeez co' ngoc liz no laaz David.

43No ale por conate ngoc chop ned men. 44 Latha, ngo ndxep mén co' mblya's ndenxu'
Jesus. Per yende ché mén co' nzo tya ngli ryes nden Jesus.

Mén co' fiibe', no co' ndyoo ner, no co' ndyoo naa loo mén nacion Israel ne'ndalte ngala's loo
Jests.

45Co'se' mbere myen' nac zin' co' nquenap templ, ndye'th myen' ngua myen'loo Jests,
loo men xley' farise, no loo jef che'n nguley' co' més fiibe' loo nguley' tiempa, ndxab men
xley' farise no men co' ngoc jef che'n nguley' co' maés fiibe' loo nguley' loo myen'":

—;Chonon ne'ngye'th node gu' mbi'a, a'?

46 Myen' nac zin' mcab loo ména. Ndxab myen':

—Nu' ndyac thidteneque' yende ché mén nzo co' ndyoodi's xal ndyoodi's mbi'a, cara.

47 Sya, mcab men co' ngoc men xley' farise loo myen' nac zin'a:

—;Ché" no gu' mbla' mquedii mbi'a gu', ne, ca'? 48 ;Ché' yende pd fiee gu' ne'stolque'
ngo ndxep men co' nac jef che'n nguley' no chol men co' nac men xley' farise co' ngola's
di's co' ndyoodi's mbi'a, a'? 49 Per mén co' nziri' go co' inda'de cuent no co' ne'fieede co'
ndxab di's co' ndub loo ley co' mxo'f Moisés loo men, mandit men ba' too ze no too yal'
tac ndxela's men ba' di's co' ndyoodi's mbi'.

50 Ndoole' Nicodem co' ngua loo Jesus thib yal', co' ngdoc men xley' farise, ndxab loo
mena:

51 —Hui' gu' nexa. Loo ley na' ndlu' indxaalte tetii na' thib mbi' co'se' tarte fiee na'
no non na' xa nac xquin mbi' co' mbli mbi'.

52 Sya, mcab mena loo Nicodem. Ndxab ména:

—;Ché' no luu nac meén yeezya' che'n laaz meén galile, ne, ca'? Bral no bla's co' huen
huen loo libr co' nac xti's Diox. Sya, fieel no ta'l cuent le' le'n yéezya' co' nac ned laaz
]r)nén galile, yende pa mbez loo libr ryo' tee ryo' yaal thib mbi' co' nde'th di's co' ndxab

iox.

Mén mbe' thib xa'got co' ngogaa loo yalburrid loo Jesus par quexti' ména xa'gota loo Jestus.
53 Ngoloa, thib thib mena mxen ned, ndyaa mena par liz meén.

11e' Jests na, mxen ned, nda Jesus loo thib yii co' lée yii che'n yaa oliv co' ndub gaxte
tya. 2 Co'se' ngo nii izlyo' tedib huiz co' nde nquea, mbere Jesus, ngoo Jesus le'n templ
tedib vez. No ryete men ciuda Jerusalén mqueltaa loo Jestis. Mdub Jests le'n templ. Mtlo
Jesus, mblu' Jestis mena. 3 Latha, nde no meén co' nac maistr co' ndlu' cén che'n ley co'
mxo'f Moisés loo meén thib xa'got co' ngogaa loo yalburrid loo ména. Ale mdoo meéna
xa'gota xtau'the rye men co' nziri' loo Jesus le'n templ. 4 Sya, ndxab ména loo Jesus:

—Maistr, le'pe' ngue li xa'got ndxe' yalburrid con thib mbi' ngogaa xa' loo nu'. > ;X4
nee U', Maistr? Ley co' mxo'f Moisés loo nu' fiibe' loo nu' guth nu' thib mengot, co' ndli
yalburrid xal xa'got ndxe', con quée. Gunee U' loo nu' cén ndxaal li nu'.

6 Ale asembli mena tataa ndxab mena loo Jesus par fiee mena fieene' ché' tli Jests con'
ndlya's ména par tataa mod quexu' que' fals ména Jesus. Per latha, chaa, mdub coo' Jests
loo yoo. Mque' Jesus pla di's loo yoo con cuen ya' Jesus. 7 Latha, tolo nzi fiibdi's mena
loo Jesus. Sya, ngo too ndé'f Jesus. Ndxab Jesus loo meéna:

—Chol gu' co' nziri' tre' co' indxapte xquin no co' indxapte xtol, ner gu'a fxen quee
no bga'th quée gu' xa'got ba' no beth gu' xa' thidtene.

8 Mbere Jesus, mdub coo' Jests loo yoo tedib vez. Tolo mque' Jesus taapla di's loo yoo
con cuen ya' Jests. °Per co'se' mbin men co' mquexu' xa'gota di's co' ndxab Jesus loo
mena, ale le'le' mthyon ména tac leque mena mden' lezo' ihuente nac con' co' ngue li
meéna con xa'gota. Sya, mas quee lezo' ména thib thib mena ngro', ndyaa meéna. Ner, meén
gox mtlo ngro' mbii. Xisa mdoo nque rye myen'bi' co' mqueltaa no meéna. Rye men co'
ngro'a ngdc men co' mquexu' xa'gota loo Jests. Ngoloa, thidte Jestis mbyan' no xa'gota
con men co' ngue lu' Jesuts le'n templ. 10 Sya, ngo too ndé'f Jesus. Mbui' ndxe', mbui' ba'
Jesus par fiee Jesis mda ména. Ya yende chd men fiee Jests nziri'. Ante xa'gota no maste
ngoc xa'got co' mbyan'. Sya, ndxab Jesus loo xa'gota:

—Ngot, ;jmda meén co' mquext' mque' fals ltiu, 3'? ;Ché' nec thib mena ne'nquext'de
no ne'nque' falste ltu, ca'?

11 Sya, mcab xa'gota. Ndxab xa'gota loo Jesus:

—Yende ché mén nzo tre' co' mquexu' mque' fals daa, Tad.

Sya, ndxab Jesus loo xa'gota:

—Ne' daa ingue quext'del. Fxen ned. Byaa par lizl nalle'. Ya ne'tolode cua'nl xquinl,
ndee.

Jests ngue li par ndyub xnii yéc mén no par ndyub xnii lezo' meén izlyo' loo cén che'n Diox.

12 Mbere Jesus, ndxab Jesus loo meén co' be' mbyan'a:

—Nde niin tedib con' loo gu', ey: Daa nac xa' co' ndli par ndyub xnii yéc men no
par ndyub xnii lezo' men loo izlyo' ndxe' loo cén che'n Diox. Men co' tyal yoo loo cén
chenen, meéna ne'que tee bante loo con' co' nac xab izlyo' no loo con' co' nac costumbr.
Ndxe'leque', con' co' ndlin par tyub xnii yéc meén no par tyub xnii lezo' men loo cén
che'n Diox, con'a ndli par ncab loo men yoo ban no men Diox thidtene.

13 Sya, ngro' nxon' ndxep men xley' farise co' ndxab loo Jesus:

—Leque ltu ngue ta' cuent cén che'n ltu. Per cuent co' nda'l c6n che'nl ba' yende cén
ntac par nu'.

14Jests mcab loo ména. Ndxab Jesus:

—;Xa mod? Con' co' niin cén chenen ntacque'. Mastale' leque daa nda cuent cén
chenen, daa nanee pé ned ngro'en no naneen pa ned biin yiloa. Per ndxe'leque’, gu'
ne'fieede no inda'de gu' cuent pa ned ngro'en. No ne' ne' fiee gu' no ne' ne' inda' gu'
cuent pa ned biin yiloa. 15 Gu' mas ndla's loo mén xal nac mod co' nzi tee ban men loo
izlyo' par quexl' gu' men. Per part cén chenen, yende ché loo meén ndlasen loo izlyo'
ndxe' par quexu'en men. 16 Per chele' daa ndlas loo men loo izlyo' ndxe', nali no nambii
ndlasen. Tac inacte daa thidte xa' co' ndla's loo meén par tub rezen loo men. Ndxe'leque’,
xuden Diox co' mtel' daa, thidte ndxac ryop xud nu' par ndla's nu' loo men no tub rez
nu' loo men. 17 Loo ley co' mxo'f Moisés loo gu' ndub di's co' mbez: Co'se' chop men co'
nac testiu nda' cuent leque cén che'n thib con', ndxaal yila's men cuent co' nda' ryop
mena cuent. 18 Cona, ngue niin loo gu': Leque daa nac men co' nda' cuent cén chenen.
Xuden Diox co' mtel' daa nac tedib xa' co' nda'gue' cuent cén chenen, ne.

19 Sya, mnibdi's meéna loo Jests. Ndxab meéna:

—;Maa xudl, na? ;P4 nzo xudl?

Jests mcab loo ména:

—Gu' indlibe'de daa no ne' ne' ndlibe' gu' xuden. Tac chele' gu' ndlibe'que' daa,
ndlibe'que' gu' xuden, ne.

20 Di's ndxe' ndxab Jesus lath ngue lu' Jesus men co'te' ndxodosua' caj gon le'n templ.
Yende ché men ngli ryes ndenxu' Jesus xal thib pres tac tarte zin hor co'se' tyactiipe'
Jesus par guthxtt' men Jesus.

Jestis ngue ta' cuent loo mén. Ndxab Jestis: Co'te' biin, gu' ne'gdcte yoo gu' tya.
21 Mbere Jesus, ndxab Jesus loo meén tedib vez:
—Daa biique' co'te' ngro'en. Gu' cua'nque' daa no gath noque' gu' xtol gu'. Cona,
ngue niin loo gu': Co'te' biin, gu' ne'gacte yoo tya.

22 Sya, ndxab men co' fiibe', no co' ndyoo ner, no co' ndyoo naa loo men nacién Israel
loo xtaa meén:

—;Ché'" leque mbi' ba' guth mbi', cona mbez mbi': Co'te' biin, gu' ne'gacte yoo tya,
ca'?

23 Sya, ndxab Jesus loo mén tedib vez:

—Lizpe' gu' no laazpe' gu' no che'npe' gu' nac izlyo' ndxe'. Per part cén chenen,
lizpe'en no laazpe'en no che'npe'en nac loo bé'. Gu' nac men che'npe' izlyo' ndxe'. Per
daa inacte che'npe' izlyo' ndxe'. 24 Por cona, ngue niin loo gu': Le' gu' gath noque' xtol
gu' tac chele' gu' ne'yila'ste le' daa nacpe' Crist co' mbez mén Crist, gu' gath noque' xtol
gu'.

25 Sya, mnibdi's mén co' fiibe', no co' ndyoo ner, no co' ndyoo naa loo mén nacién
Israel loo Jests. Ndxab meéna loo Jesus:

—;Chéxe' nac ltw, a'?

Sya, ndxab Jesus loo mena:

—Daa ya guniile' loo gu' ché nac daa axta co'se' mtlon, mblon yalban cén che'n Diox
loo gu'. 26 Anze'f huax con' ndlyazen niin loo gu'. No anze'f huax con' nzo par tub rezen
loo gu'. Lomisque', xa' co' mtel' daa, xa' nda' cuent co' nac licpe' loon. Indye'de xa'a.
Di's co' mbinlen co' nda' xa' cuent loon, cona ndyoodizen loo mén loo izlyo' ndxe'.

27 per ndxe'leque', meéna ne'ta'de cuent no ne'neede men le' Jesus ngue toodi's cén
che'n Diox co' nac xudpe' Jesus loo men. 28 Cona, tolo ndxab Jesus loo ména:

—Co'se' que' gu' daa loo cruz no xit che gu' daa, daa co' mbal yaal loo izlyo' ndxe'
xalque' ndxdal chol men loo izlyo', loo thib cruz no too gu' cruz, axta syare' li la's gu'
le' daa nac Cristpe'. No syare' ta' gu' cuent yende cén ndlin co' ante guneete lezon.
Ndxe'leque', ante ndyoodizen loo gu' xal nac di's co' mblu' xuden Diox loon. 29 Tac Diox
co' nac xuden co' mtel' daa, Diox thidteneque' nzo no daa. Indld'ya'de xuden Diox daa.

Xuden Diox tarte 14' daa thidten tac daa thidteneque' ndli con' co' ndxodo lezo' xuden
Diox.
30 Co'se' ngolo ndxab Jesus di'sa, huax men ngola's loo Jesus.

Tré' ndlu' con che'n chop ned mén. Thib ned mén nac xin' Diox. Le' tedib ned men na, nac xal
moz loo xtol mén no loo xquin mén.

31 Sya, ndxab Jesus loo men co' fiibe', no co' ndyoo ner, no co' ndyoo naa loo men
nacién Israel co' ngola's loo Jesus:

—Chele' gu' thidteneque' li née gu' gu' loo con' guniin loo gu', licpe' ba'i, le' sya,
gacque' gu' myen' xin' mté'thpe' daa, 32 par tyub xnii yéc gu' no par tyub xnii lezo' gu' loo
cén che'n Diox par ta' gu' cuent cén che'n con' co' nac licpe'. Le' sya, di's co' ndyoodizen
co' nac licpe' li par ta' gu' cuent inquinte li gu' chol costumbr co' iiibe' yee loo meén, no
li di's co' ndyoodizen co' nac licpe' par 14" gu' ryethe con' co' nac cén che'n xab izlyo'.
Tac ryethe con'a ndli mbee nca gu' loo cén che'n Diox.

33 Le' sya, mcab mena loo Jests. Ndxab mena:

—Nu' nac bin che'n Abraham. No, thidteneque' tarte gac nu' xal thib moz co' ndli yee
zin' ze no ydl' loo nec thib mén. ;Chonon mbezl: Nzo con' mbee nca nu' loo cén che'n
Diox, sya?

34Jests mcab loo ména:

—Lica, na ngue nii loo gu': Ryete meén co' ncua'n xquin no xtol, ména nac xal moz
yee loo xquin men no loo xtol men co' fiibe' loo meén. 35Nde niin tedib con' loo gu': Hui'
gu' nexa. Mén co' nac moz loo thib patrén, meéna thidtene yende mod gac ména meén
guliz patrén. Per ndxe'leque’, thib mbyoo co' nac xgan' thib mbi', mbyooa thidteneque'
ndxoo cuent nac men guliz xud mbyoo. 3¢ Por cona, ngue niin loo gu': Chele' daa co' nac
xgan' Diox ngue li par ryo xa' gu' loo chol costumbr no loo cén che'n xab izlyo', licpe'
ba'i, yende ché cén co' nac xab izlyo' co' nac costumbr co' mbed no gu' cuee ca gu' loo
cén che'n Diox. 37 Daa naneeque' no ndaquen cuent le' gu' nac bin che'n Abraham co'
ngo ban péla. Per ale ndxe'leque’, ndlya's gu' guthxt' gu' daa tac indlé'de ndlyaa di's co'

ngue niin loo gu' ndxe' le'n lezo' gu'. 38 Daa ndyoodiz cén che'n con' co' mblu' xuden
Diox loon. Le' gu' na, mas ndxoo lezo' gu' li gu' con' co' gunee xud gu' loo gu' par li gu'
cén mbez xud gu' li gu'.

39 Mcab mena loo Jests. Ndxab ména:

—Abraham nac xudgool nu'.

Jesus ndxab loo ména:

—Chele' gu', licque', ngac bin che'n Abraham, ngap gu' mod co' ngop Abraham, no
ngli gu' xal mbli Abraham, sya, xaa. 40 Per mastale' mbez gu' nac gu' meén co' nac bin
che'n Abraham, ale ndxe'leque', ndlya's gu' guthxti' gu' daa. No, ndxon gu' le' daa ngue
ta' cuent co' nac licpe' co' mblu' Diox loon loo gu'. Fta' gu' cuent co' huenleque' le'
Abraham thidteneque' ne'nglide xal ndlya's gu' li no gu' daa nalle'. Por cona, inacte gu'
binpe' Abraham. 41 Gu' ndlique' cén ndli xud gu'.

Sya, mcab meéna loo Jests. Ndxab mena:

—Nu' inacte xin' chop son mbi', co' nee di's, inacte nu' xin' thib xna' nu'. Thidte xud
nu' ngue no nu', co' nac Diox.

42 Sya, mcab Jesus loo meéna. Ndxab Jesus:

—Chele' xud gu', licque', ngac Diox, gu' huen ngac con daa no que'que' lezo' gu' fice
gu' daa tac daa ngro' loo Diox. Cona, ndalen loo izlyo' ndxe' no nzon tré'. Ne'ngalten
por gunee lezon. Ndxe'leque', Diox mtel' daa. Cona, ndalen loo izlyo' ndxe'. 43 ;Chonon
inda'de gu' cuent no indxaa'dte gu' di's co' nde teele' ndan cuent loo gu', a'? Neequen
chonon indlya'ste gu' tyal gu' gon gu' di's co' ngue tan cuent loo gu'. Tac gu' indlya'ste
gon di's cén che'n Diox co' ngue tan cuent loo gu'. Con'ai. 44 Na nii loo gu': Xa' co' nac
xud gu'a nac Mebizya. Le' gu' na, nac men co' ndli ryethe con' co' ndryo' ndlyen' lezo'
xud gu' co' nac Mebizya. Mebizya ngocle' thib xa' co' ndli par ndxuthxt' men xtaa men
loo izlyo' anon ngure izlyo'. No thidteneque' indxoode lezo' Mebizya gon Mebizya con'
co' nac licpe'. Ne' ne' indxoo lezo' Mebizya tyoodi's Mebizya con' co' nac licpe'. Co'se'
ndyoodi's Mebizya di's co' nac yalgutye'tib, ngue lu' Mebizya xal nac Mebizya no xal
nac mod co' ndxap Mebizya. Tac Mebizya nacpe' thib xa' gutye'. No nac Mebizya thib
xa' co' ndli par ndxac taamas men che'n izlyo' mén gutye'. 45 Per com le' daa ndyoodi's
di's co' nac licpe' cén che'n Diox, cona, ne'tyalte gu' yila's gu' di's co' ndyoodizen. 46 Per
nalle' ndlyazen fieen ché thib gu' fiee loon le' daa ndxap xtol. Chele' daa ndyoodi's di's
co' nac licpe' cén che'n Diox, ;chonon indxela'ste gu' loo di's co' ndyoodizen loo gu',
sya? 47Men co' ngoo loo cén che'n Diox par nac mena che'n Diox, mena ndyal par ndxon
meéna di's co' nac xti's Diox. Per com le' gu' inacte mén co' nzo loo cén che'n Diox, por
cona, indlya'ste gu' tyal gu' par ta' gu' nza gu' par gon gu' di's co' ndyoodizen.

Tré' ndlu'le' Crist nzole' ndoore' gdal thib mbi' co' ngro' lée Abraham co' ngo ban péla.

48 Sya, mcab men co' fiibe', no co' ndyoo ner, no co' ndyoo naa loo meén nacién Israel
loo Jesuis. Ndxab meéna:

—Nu' ndyac huenque' nac di's co' ngue bez nu' lool le' ltiu nac thib mbi' yeezya' che'n
laaz men samari no nzo thib xpii ye'rsin' lool.

49 Mcab Jesus loo ména. Ndxab Jesus:

—Inzode nec thib xpii ye'rsin' loon. Ndxe'leque', con' co' ndlin ndli le' loo xuden gac
con' guryath no con' guryen. Per gu', ale ndxe'leque', indlide par gac con' guryath no
con' guryén loon. 50 Daa incua'nte men co' li par gac con' guryath no con' guryen loon.
Daa nanee nzoque' thib xa' co' ncua'n mod par li xa' gac con' guryath no con' guryén
loon. Xa'a ndub rez loo meén co' ne'tyalte li con' guryath no con' guryen loon. 5! Licpe'
ba'i, na ngue niiloo gu': Le' men co' ndyub nza no nda' men lugar par ndxon men di's co'
ndyoodizen, ména yoo ban noque' Diox thidtene. No ne'co' xa'de Diox ména. No ne'co'
toode Diox ména loo Diox co'se' ngolo nguth ména.

52 Le' sya, mcab men co' fiibe', no co' ndyoo ner, no co' ndyoo naa loo mén nacién
Israel loo Jests. Ndxab ména:

—Nase mbli la's nu' nzoque' thib xpii ye'rsin' lool. Abraham nguth. Ryete mén co'
mde'th di's co' ndxab Diox nguth, ne. No ltu ale mbez: Mén co' tyub nza no gon men
di's co' mbezen, meéna thidteneque' ne'gathte. 53 Tlate fieel nacl mas xa' roo xa' xen no
mas mengool leque xudgool na' Abraham co' nguth. Abraham nguthque'. No ryete meén
co' mde'th di's co' ndxab Diox nguthque'. ;Chdéxe' mén mbezl nacl, sya?

54Jesuis mcab loo ména. Ndxab Jesus:

—Chele' daa yub ndli par ndxac con' guryath no con' guryen loon, le' sya, con' guryath
no con' guryen co' nglin ngac loona yende cén ntaca loo Diox co' mtel' daa. Per xa' co'
ndli par ndxac con' guryath no con' guryen loon, xa'a nac Diox co' nac xudpe'en. No nac
xa' merpe' xa' co' mbez gu' nac Dioxpe' gu'. 5> Gu' indlibe'de xa' co' nac Diox xudpe'en.
Per daa ndlibe'que' xuden Diox. No chele' daa nii loo gu' indlibeden xuden Diox, sya,
lalque' ndye' daa xal ndye' gu'. Per ndxe'leque', daa ndlibeque' Diox co' nac xuden. No
ndlin cas xalque' nac di's co' ndyoodi's Diox co' nac xudpe'en loon. 56 Abraham co' ngoc
xudgool gu' pédla, axta gust mbyan' lezo' Abraham lath ndub quee lezo' Abraham huiz
co' gac huiz galen loo izlyo' ndxe'. Guneeque' Abraham co'se' ngoc huiz co' mbalen loo
izlyo' ndxe'. No mdyac lezo' Abraham axta pléthe cén che'n huiza.

57 Le' sya, ndxab mén co' fiibe', no co' ndyoo ner, no co' ndyoo naa loo mén nacién
Israel loo Jesus:

—Ne' ne' tar taal cho' psi' lin' no ;mbezl guneelel Abraham co' ngoc xudgool na', ca'?

58 Jestis mcab loo ména. Ndxab Jesus:

—TLica, na nii loo gu'": Ndoore' co'se' tarte gdal Abraham, nzolen.

59 Per co'se' mbin mena tataa ndxab Jesds, mxen meéna quee par gathquee mena Jesus.
Per ale, chaa, mdyon' Jests loo ména. Ale ne'nda'de ména cuent ngro' Jests loo ména
le'n templ. Mxen Jesus ned, ndyaa Jesus.

9

Jestis mteyac thib mbi' co' ngéol sieu.

1L4th nda riid Jesus par ned nda Jesus, guneée Jesus thib mbi' sieu co' ngéol sieu co'
ndub par neda. 2Myen' xin' mté'th Jests mnibdi's loo Jesus. Ndxab myen'":

—Maistr, jchonon texal ngéol mbi' ba' sieu mbi', a'? ;Ché' tac ngop xud mbi' xtol xud
mbi' no ngodp xna' mbi' xtol xna' mbi' cona ngéol mbi' sieu o ché' naca por xtolpe' mbi',
cona ngdol mbi' sieu, ca'?

3 Jesus ndxab loo myen":

—Aa que tont gu' se. Ne'ngdalte mbi' ba' sieu por xtolpe' mbi'. Ne' ne' ngdal mbi'
sieu por xtol xud mbi' no por xtol xna' mbi'. Ndxe'leque', mbi' ba' ngdol sieu par ryo
x0'f con' ndxdc Diox li Diox loo men loo xnaa loo mbi'. 4 Ndxaalque' lin zin' co' nac rsin'
xa' co' mtel' daa lath be' ngue tee'en loo izlyo' ndxe' xal ndli men zin' ndxaal ze co'se'
ntenii xnii huiz. Tac yé' huize' gaca loon xal co'se' nde yal' loo izlyo' no yende ché meén
gac li zin" hora. > Cona, niin loo gu': Lath be' nzon loo izlyo' ndxe' nac daa xa' co' ndli par
ndyub xnii yéc men no par ndyub xnii lezo' men co' nziri' loo izlyo' ndxe' loo cén che'n
Diox.

6Ngolo guniiJesus di'sa loo myen' xin' mté'th Jesds, msuc Jests loo yoo. No mcos Jesus
chu'th ben loo ydo con rsuc Jesus. Ngoloa, mta Jests bena ngudloo mbi' sieua. 7 Ngoloa,
ndxab Jesus loo mbi'a:

—Huaa tech ngudlool ro tanc co' lee Siloé ba'. Di's Siloé nee di's ntel' men men.

Sya, xex xex nda mbi' sieua ro tanc. Ngua tech mbi' ngudloo mbi'. Co'se' mbere mbi',
ndye'th mbi' loo Jesus, ndxe'sleque’ ngiii' mbi'. 8 Sya, rye mén co' nzi'f liz gax co'te' ndub
liz xud mbi' no rye meén co' gunée mbi' ndoore' xyal' ngudloo mbi', ména ndxab loo xtaa
men:

—;Ché'" inacte mbi' ba' mbi' sieu co' ndyub fia'b gon, ca'?

9 Sya, mbez ndxep mén loo xtaa mén:

—Aa. Mbi' ba'i.

Per taandxep men mbez:

—Tye'". Inacte mbi' ba' mbi'a, yey. ;Ché' indyacte gu' te' fiaa mbi'a flaa mbi' ba', ;16'?

Per yub mbi' sieu mbez loo mena:

—Daaai. ;Ché' ngue li gu' cuent inacte daa mbi'a, ca'?

10 Sya, mnibdi's ména loo mbi' sieua. Ndxab meéna loo mbi":

—;Xa mod ngoca lool? ;Chonon ngiii'lel nalle', sya?

11 Mbi' mcab loo mena. Ndxab mbi':

—Mbi' co' lee Jesus mcos chu'th ben loo yoo. Ngoloa, mta mbi' ben ngudloon. No
gunee mbi' loon: Huaa tech ngudlool ro tanc che'n Siloé ba'. Ngua techen ngudloon. No
co'se' ngolo mtechen ngudloon, chaa, ndxe'sleque' mbui'en.

12 Sya, mnibdi's meéna loo mbi'. Ndxab ména:

—;Panzo mbi' co' lee Jests nalle', a'?

Mbi' sieua mcab:

—Ne no. Ne'needen pé nzo mbi'.

Mén xley' farise noo noo mnibdi's cén che'n Jestis loo mbi' co' ngdol sieu.

13 Sya, mbe' ména mbi' co' ngdol sieua loo men xley' farise. 14 Huiz co'se' mcos Jesus
ben no mxal' Jestis ngudloo mbi' sieua, huiza ngdc huiz sabd co' ngoc huiz descans
tiempa. 15 Sya, mbere men xley' farise, mnibdi's mena loo mbi'a tedib vez:

—;Xa mod ngoc mxyal' ngudlool par ngiii'l nalle', a'?

Ndxab mbi' loo mena:

—Mbi' co' lee Jestis mta chu'th ben ngudloon. Ngoloa, ngua techen ngudloon. Cona,
ndxe'selque' ngiii'en nalle'.

16 Sya, ndxab ndxep men xley' farisea loo mbi' co' ngéol sieu:

—Mbi' co' mbli con'a con ltiu, mbi'a inacte mén che'n Diox tac indlide mbi' cas huiz
sabd co' nac huiz descans.

Per taamas meén mbez:

—Per ;x4 ngobe' gu' x4 mod géc thib mbi' co' ndxap xtol li mbi' yalguzye' co' ngoc
loo mbi' ba', yey?

No ale leque mén xley' farise ngro yoo di's lath xtaa men. 17 Per indryo'de lezo' meén
xley' farise ngoc con'a loo mbi'a. Mbere meén, mnibdi's men loo mbi' co' ngdol sieu tedib
vez:

—Luwa, ;coén tolo fieel loo nu' cén che'n mbi' co' mbli mdyub xnii ngudlool, a'?

Mbi' co' ngoc sieu ndxab:

—Pues part cén chenen, ndyaquen mbi' nac xa' co' nde'th di's co' ndxab Diox, xaa.

18 Nde nxon', thidteneque' ne'ndalte men co' fiibe', no co' ndyoo ner, no co' ndyoo naa
loo mén nacién Israel ngala's mena le' mbi'a ngoc sieu no hora ngiii'le' mbi'. Ne'ngro'de
lezo' men con'a. Mbli ména par ngua rez men xud mbi' no xna' mbi' co' ngtii'le'. 1 Sya,
mnibdi's meéna loo xud mbi' no loo xna' mbi'. Ndxab mena:

—;Ché', licque', nac mbi' ndxe' xgan' gu' co' mbez gu' ngdol sieu, ca'? Chele'i tataa
nac, ;jxa mod ngoca loo mbi' ngiii' mbi nalle', sya?

20 Mcab xud mbi' no xna' mbi' loo ména. Ndxab ryop xa":

—Nu' nanee le' mbyoo ba' nac xgan' nu'. No, lica, anon ngéol mbyoo sieu mbyoo.
21Per nalle' nu' ne'fieede no ne'ta'de nu' cuent x4 mod mdyub xnii ngudloo mbyoo par
ngiii' mbyoo. Ne' ne' fiee nu' no ne' ne' ta' nu' cuent ché mbli par mdyub xnii ngudloo
mbyoo par ngiii' mbyoo. Mbyoo ngoxle'. Bnibdi's gu' loo mbyoo. Leque mbyoo ta' cuent
cén che'n mbyoo loo gu'.

22 Ale tataa ndxab xud mbi' no xna' mbi' loo men co' fiibe', no co' ndyoo ner, no
co' ndyoo naa loo mén nacién Israel tac nzyeb ryop sa'l xa' fiee xa' meén co' fiibe', no
co' ndyoo ner, no co' ndyoo naa loo men nacién Israel. Tac mena mbli mandad no
mdoodi'sle' meéna chele' chol mén corole' Jesus nacque' Crist, ale co' chug meén co' iibe’',
no co' ndyoo ner, no co' ndyoo naa loo men nacién Israel mena le'n sinagog. 23 Por cona,
ndxab xud mbyoo no xna' mbyoo loo ména: Bnibdi's gu' loo mbyoo cén che'n mbyoo.
Mbyoo ngoxle'.

24 Sya, ale mbere men co' fiibe', no co' ndyoo ner, no co' ndyoo naa loo meén nacién
Israel, ngurez mena mbi' co' ngoc sieu tedib vez. Ndxab mena loo mbi' co' ngoc sieu:

—Fte'th Diox loo nu', ;ché', licque', mbi' co' lee Jestis mbli par mdyub xnii ngudlool,
ca'? Nu' indxela'sta. Tac nu' nanee le' mbi' co' lee Jests nac thib mbi' co' ndxap xtol.

25 Mcab mbi' loo ména. Ndxab mbi':
—Tyoxca, lica; ba'se ne'needen ché' nac mbi' thib mbi' co' ndxap xtol, o ché' inacte

mbi'i. Thidte con' naneen. No ndan cuent cén chenen anon co'se' ngéol daa, daa sieu.
No nalle' ale ngtii'len.

26 Mbere ména, mnibdi's meéna loo mbi' tedib vez. Ndxab ména loo mbi':

—;Cén mbli no mbi'a ltu? ;Xa mod mbli mbi' par mdub mbi' xnii ngudlool par ngtii'l
nalle', a'?

27Mbi' co' ngoc sieua mcab loo ména. Ndxab mbi':

—Na ya guniila loo gu' no indyub nzade gu' ne' ne' indli gu' cas co' guniin loo gu'.
;Chononlya's gu' beren tan cuent loo gu' tedib vez? ;Ché' ndlya's gu' gac gu' xin' mté'th
mbi', ne, ca'?

28 Per co'se' mbin meén tataa ndxab mbi' co' ngoc sieu loo meéna, ngocloo mena no
ndxab mena ngoc nguaal di's loo mbi":

—LUu nac xin' mté'th mbi'a. Per part cén che'n nu', nu' nac xin' mté'th Moisés. 2°Nu'
nanee le' Diox mdoodi's no Moisés. Per mbi'a, ne'neede nu' pa ned ngro' tee ngro' yaal
mbi'a.

30 Mcab mbi'a loo mén co' fiibe', no co' ndyoo ner, no co' ndyoo naa loo men nacién
Israel. Ndxab mbi'a:

—Licpe' ba'i, ale xee ngtii'en no xee fiaan loo gu' tatua' mbez gu' loon no ne'ta'de gu'
cuent pa ned ngro' tee ngro' yaal mbi'a. Per mbi'a mbli par mdyub xnii ngudloon par
ngiii'en. Ngolo cuent. 31Na'nda' cuent co' huenleque' le' Diox indyub nzade no indxonte
Diox ro men co' ndxap xtol. Ante ndyub nza Diox no ndxon Diox ro mén co' mbez Diox
no men co' ndli co' nee lezo' Diox. 32 Axta huiz co'se' mtlo ngure izlyo' no axta huiz nalze
tarte yath no yen loo izlyo' ngo thib mbi' co' ndli ndyub xnii ngudloo thib men co' ngéol
sieu. 33 Chele' mbi'a ne'ngro'de loo Diox nec thib con' ne'gacte mbi' li mbi', ngobe'en.

34 Per co'se' mbin meén co' iibe', no co' ndyoo ner, no co' ndyoo naa loo men nacién

Israel tataa ndxab mbi' co' ngdol sieua loo mena, sya, ndxab meéna loo mbi' co' ngéol
sieu:

—;Luu co' anon ngdol no huax xtol luu ndlya's lu' nu', ca'? Xexte tee caa ned, byaa.
Gro' tre'.

No ale mzii mchep ména mbi'. Mblo' ména mbi' le'n sinagog.

Tré' ndlu' cén che'n meén co' ncuau yéc no co' ncuau lezo' loo cén che'n Diox.

35 Co'se' mbin Jesus le' men co' fiibe', no co' ndyoo ner, no co' ndyoo naa loo men
nacién Israel mblo' ména mbi' no mzii mchep mena mbi' le'n sinagog, ngua cua'n Jesus
mbi'. Co'se' mzyal' Jestis mbi', ndxab Jests loo mbi':

—;Ché' ndxela's Iiu loo mbi' co' nac xgan' Diox, a'?

36 Mcab mbi' loo Jesuis. Ndxab mbi':

—Tad, gunee U' loon ché xa' nac xgan' Diox par yilazen loo xa'.

37 Mcab Jesus loo mbi'. Ndxab Jesus:

—Luu gunéele' xa'a. Daa co' ngue toodi's nol, leque yub daa nac xa'a.

38 Sya, yende izlyo' mdub xib mbi' co' ngoc sieua loo Jesus. No mcoo' mbi' yéc mbi'.
Ndxab mbi' loo Jesus:

—Ndxelazen le' U' nac xgan' Diox, Tad.

39 Ngoloa, chaa, ngro' di's ro Jesus. Ndxab Jesus loo mbi'a:

—Daa ndal loo izlyo' ndxe' par tub rezen cén che'n mén no par ta' men cuent xal nac
meén loo izlyo'. No ndalen par lin le' loo ryete mén co' nac xal men sieu loo cén che'n
Diox, daa li par tolo tyub xnii yéc mén no par tolo tyub xnii lezo' mén loo cén che'n Diox.
No lin le' men co' nde'f di's co' ndli cuent anze'f ndxdc men cén che'n Diox, meéna gac
xal men sieu loo cén che'n Diox.

40Per ndxep men farise co' be' mbyan' con Jests mbin di's co' ndxab Jesus. Co'se' mbin
mena di's co' ndxab Jesus, ndxab ména loo Jesus:

—Tlate fieel no nu' nac xal men sieu, ;1é'?

41 Sya, mcab Jesus loo ména. Ndxab Jesus:

—Chele' gu' ngac xal meén sieu loo cén che'n Diox, ne'ngapte gu' xtol gu' loo Diox. Per
com le' gu' mbez huen huen nda' gu' cuent cén che'n Diox, ;1é'?, cona, ngue bezen loo
gu', por derech, ndxap gu' xtol gu' loo Diox.

10

Jestis mtetac loo mén cdn che'n Diox, no con che'n Jests, xal thib corral co'te' ndxdo no ndryo'
mbacxil .
1Jesus ndxab loo mén:
—Nde tetaquen thib di's loo gu' co' nac cén chenen xal thib pastor co' ndyoo ner loo
men co' ndyal ndxoo loo cén che'n Diox. Gu' nonque' no nda'que' gu' cuent le' meén
co' indxoode thib lite ro corral mbacxil' xal thib pastor, per ndxe'leque', ndxdoo mena

thib lad x{s corral, ména nac huan' no xexte ndli huan' ména. 2 Per mbi' co' ndxoo thib
lite co'te' ndxdo no co'te' ndryo' mbacxil' corral, mbi'a nac pastor co' nquenap no co'

nqueno mbacxil'. 3Nde nxon', mbi' co' nquenap ro puert corral na, mbi'a nxal' ro puert
corral par yoo no ryo' pastor. Le' mbacxil' co' nzo corral na, luega ndxon ro pastor no
ndxon xti's pastor no ndlibe' mbacxil' pastor. No ndub lée pastor lee thib thib mbacxil'.
No ngo' pastor mbacxil' le'n corral. 4 Co'se' ndxelo ngo' pastor ryete mbacxil' le'n corral,
ndyoo ner pastor loo mbacxil'. Le' mbacxil' na, thidte nqueltaa. Ndyoo nque mbacxil'
x{s pastor tac ndxon mbacxil' ro pastor. 5 Per chele' thib mbi' co' nac men co' indlibe'de
mbacxil' tyoo ner loo mbacxil', mbacxil' ne'tyoo nquede xis mbi'. Ndxe'leque', xyon'

mbacxil' loo mbi' tac indxonte mbacxil' ro mbi'.
6 Taandxeé' mtetac Jesus di's loo mén. Per ména ne'nda'de cuent no axta ne' ne' fiee
meéna cén nee di's co' ndxab Jesus loo ména.

Treé ndlu' le' Jesus nac xal thib pastor ndac.
7Le' sya, mbere Jesus, ndxab Jests loo ména tedib vez:
—Licpe' ba'i, na bere tetac tedib di's loo gu' co' nac cén chenen no co' nac cén che'n
Diox: Daa nac xal thib puert che'n thib corral co'te' ndxoo no ndryo' mbacxil'. 8 Ryete
men co' mbi'th lu' tedib xley' co' nac che'n Diox ndoore' galen, mena ngoc xal huan' loo

c6én che'n Diox. Mbli ména loo hues xtaa ména loo cén che'n Diox xal ndli huan' huan'.
Per men co' nac xal mbacxil'pe' daa, ména ne'ngonte di's ro men co' mbi'th nerla par

ngli ména cas loo mena. °Daa nac xal thib puert che'n thib corral. Chol meén co' ndyal
y0o0 loo cén chenen xal ndxodo no ndryo' mbacxil' corral, mena lyd' loo con' ryes. Loon
nac meéna xal mbacxil' co' ndxoo no ndryo' corral. Quenapen meéna xal co'se' nqueno no
nquenap thib pastor mbacxil' ned nzi tee yuhua mbacxil'.

10 Mén co' nac xal huan' loo cén che'n Diox, ante ndxi'th ména par co' xa' ména men

loo cén che'n Diox xal co'se' ndli huan' huan' che'n meén no xal co'se' ndxuthxtt' mén
xtaa men no xal co'se' ntelux meén xtaa men tant nayi' men. Per ndxe'leque', daa ndal

par lin que no men thib yalnaban ndac axta pléthe loo cén che'n Diox. 1 Por cona, ngue
niin loo gu': Daa nac xal thib pastor ndac. Por nac daa xal thib pastor ndac, ale gath daa
por cén che'n men co' ndyal yoo loo c6n chenen, men, co' nee di's, nac xal mbacxil' che'n
pastor. 12Lomisque' ne, thib xa' co' ndxax ncaa co' nqueno no co' nquenap mbacxil', xa'a
ndxax ncaa por inacte xa' pastorpe' che'n mbacxil'. No inacte mbacxil' mbacxil'pe' xa'.
Tac co'se' nee xa' nde mbée, ndxe'leque’, nxyon' xa' no ndla' xa' mbacxil'. Le' sya, ndyac
lezo' mbée, ndyen mbée mbacxil'. No ndli mbée par ndrye's mbacxil' pal. 13 Per xa' co'
ndoo lite ndxax ncaa co'se' fiee xa' nde mbée loo mbacxil', xa'a nxyon' tac nac xa' thib
xa' co' alithe ndxax ncaa. Indydode xa' no ne' ne' indlyat lezo' xa' fiee xa' mbacxil' co'

mbla' xa' loo mbée.
14-15 per ndxe'leque', daa nac xal thib pastor ndac. Xalque' ndlibe' xuden daa no nda'

xuden cuent cén chenen, daa, ne, ndlibe' xuden no ndan cuent xal nac xuden. Lomisque'

mod ne, ndliben no ndan cuent cén che'n meén co' ndyal ndxoo loo cén chenen, men co'
nac xal mbacxil'pe' daa. Por cona, tan yalnaban daa loo yalguth por cén che'n meén co'
nac xal mbacxil'pe' daa.

16 Tolo mtetac Jesus di's loo mén. Ndxab Jesus:

—Ngue non taamas men co' nac xal mbacxil', men co' inacte men nacién Israel, co'
nee di's, nac tedib corral mbacxil'. No naquinque' lin par thidte queltaa ména loo cén
chenen par yoo meéna loo cén chenen. Le' sya, men co' nac xal mbacxil' co' inacte che'n
corral ndxe', ména gon ron no tyubdi's ména con' gaben loo meéna. Le' sya, thidte gac
men co' nac xal mbacxil' che'n tedib corrala con men co' nac xal mbacxil' che'n corral
ndxe' con thidte xa' co' nac pastor co' nquenap no co' nqueno mbacxil'a.

17 Anze'f nque' lezo' xuden fiee xuden daa tac daa ta lugar quée yalguth loon. No yiloa
beren, ryo xban daa tedib vez. 18 Yende ché men gac guth daa. Ndxe'leque', leque daa li
par quée yalguth loon xal nee lezon. Na ndxap con' la's niin no ndxapen con' la's yan par
leque daa fiibe' par gath daa. No ndxapen con' la's niin no la's yan par leque daa fiibe'
par beren, ryo xban daa tedib vez. Con'a nac co' mnibe' xuden Diox loon par lin.

19 Co'se' mbin men co' fiibe', no co' ndyoo ner, no co' ndyoo naa loo meén nacién
Israel tataa ndxab Jesds loo meén, mbere mena, ngure yoo di's ména tedib vez. No ale
por cona'te mbli ngdc mena chop ned men. 20 No ale huax mén mbez loo xtaa men:

—Chele' gu' ndli cuent thib xpii ye'rsin' nzo loo mbi' no nquée mbii yéc mbi', ;chonon
nda' gu' lugar ndxon gu' di's co' mbez mbi' loo gu', sya?

21 Per taandxep men mbez:

—Yende ché men nzo co' nzo xpii ye'rsin' loo co' gac tyoodi's tatua'. ;Ché' ndli gu'
cuent le' thib men co' nzo xpii ye'rsin' loo li par hui' thib men sieu, ca'? Yende xaa.

Mén co'fiibe', no co' ndyoo ner, no co' ndyoo naa loo mén nacién Israel mca di's cén che'n Jestis
no mte'b ména Jests.

22 Co'se' mbli men ciuda Jerusalén thib Ini, Ini co' mbli men par mte' lezo' meén co'se'
mbli mena stren templ, le'xque' tiempa ngoc tiemp xil'. 23 Le' Jests na, nda ndye'th,
ngue tee ta' vuelt le'n templ co'te' ndub portal co' mbez men portal Salomén. 24 Lith
nda ndye'th Jests ngue tee go Jesus vuelt le'n templ, mtau' mén co' fiibe', no co' ndyoo
ner, no co' ndyoo naa loo men nacién Israel loo Jestis. Ndxab mena loo Jesus:

—;Axta pdl yilo lil par ya ne'gante lezo' nu' cén che'nl no par ta' nu' cuent no fiee nu'
ché', licque', nac 1t Crist o ché' ilicta? Per nalle' ndlya's nu' fieel loo nu' ;ché', licque',
nac ltu Crist o ché' antaa nzo'f di's, a'? Guneei loo nu' loo xnaa thidtene par yila's nu'
cén che'nl.

25 Jestis mcab loo ména. Ndxab Jesus:

—Na guniila loo gu'. Ne'ngala'ste gu' con' guniin loo gu'. Ryethe con' co' mblin xal
mnibe' xuden Diox par lina, leque con'andlu' cén chenen par fiee gu' no ta' gu' cuent ché
nac daa. 26 Per ndxe'leque’, gu' indxela'ste loo con' ndlin tac inacte gu' men, co' nee di's,
nac mbacxil'pe' daa xal guniilena loo gu' pezea. 27 Le' mén co' ndyal yoo loo cén che'n
men co' nac xal mbacxil'pe' daa, ména ndxon di's ron. Daa ndlibe ména. No huen huen
ndan cuent cén che'n mena. Mena ndlique' co' fiibe'en loo meéna. 28 Le' sya, daa lique'
par yoo ban no mena Diox thidtene yiloa. No thidteneque' ne'co' xa'de Diox mena no
ne'co’' toode Diox meéna loo Diox yiloa. Yende chéd meén co' ménaloo cén chenen. 29Xuden
Diox co' mbli par mdyal mén ydo men co' nac xal mbacxil'pe' daa loo cén chenen, xuden
Diox nac mds xa' roo xa' xén loo alux con'. Nec thib men ne'gacte co' men co' nac xal
mbacxil'pe' daa loo cdn che'n xuden Diox. 39 Daa ngue nii loo gu': Ryop nu' xuden Diox
thidte nac nu'.

31 Le' sya, mbere men co' iibe', no co' ndyoo ner, no co' ndyoo naa loo meén nacién
Israel, mxen meéna quee par gath quee mena Jesus tedib vez. 32Lath mblya's mena nden
mena quee par gath quée mena Jesus, ndxab Jesds loo ména:

—Nde teele' ndlin huax con' ndacloo gu' co' nac con' co' mbli xuden Diox par ndxapen
con'la's niin no la's yan par lina. jPor ché cén che'n con' ndac co' mblin loo gu'andlya's
gu' gath quee gu' daa, sya?

33 Sya, mcab men co' fiibe', no co' ndyoo ner, no co' ndyoo naa loo mén nacién Israel
loo Jesuis. Ndxab meéna:

—Ne'gath queede nu' lu por cén che'n huax con' ndac co' ndlil. Ndxe'leque', nu'
gath quee It tac nazab nac co' ndlil. Ale fiii yeel fiii tiil cén che'n Diox. Nu' ngiii' nacl
thib mbi' xalque' nu'. No ale, ndxacl xal Diox loo nu'.

34 Sya, ndxab Jesus loo ména:

—Loo libr co' nac ley co' ngue no gu' ndub di's co' mbez mén ndxab Diox. Mbez di'sa:
Ryete gu' nac men co' ndxaal li chol men cas loo xal li mén cas loo Diox. 3% Cona, daa
ngue nii loo gu': Na' nanee le' di's co' ndub loo libr co' nac xti's Diox yende mod quith
no men. No yende mod ca di's men di'sa. Yub Diox mblo lée ndxe' loo mén co' ndxon
di's co' ndxab Diox le' ména nac xalque' Diox. 3¢ Chele' Diox mblo' xa' daa par mtel' Diox
daa ndalen loo izlyo', ;x4 mod gac fiee gu' loon le' daa nazab fiii yee fiii tli cén che'n Diox
tac guniilen loo gu' le' daa nac xgan' Diox, sya? 37 Chele' daa indlide xal ndli xuden Diox,
ne'yila'ste gu' loon. 38 Per chele' daa ngue lique' xal ndli xuden Diox, mastale' indxela'ste
gu' loon, gola's gu' loo zin' co' ndlin par fiee gu' no yila's gu' le' xuden Diox nzo loon no
nzoquen loo xuden Diox.

39 Le' sya, mbere mena, mblya's ména ndenxll' ména Jesus tedib vez. Per ale, chaa,
mdyon' Jesus loo meéna.

40 Sya, mxen Jests ned. Mbere Jesus, nda Jesus par ned ro yé'be' Jordan co' nac ned
ndlyen huiz. Ngo Jesus plate huiz co'te' mbli Juan bautizar men ndoore' yi'th Jesus.
41 Huax men nda nque xis Jesus par neda. Mbez mén no ndyoodi's men:

—Licpe' ba'i, cara, mastale' ne'nglu'de Juan Bautist no ne'nglide Juan Bautist nec thib
yalguzye' loo men, per ryete di's co' gunee Juan cén che'n mbi' ba' licque' ngoc di's co'
gunii Juan loo men.

42Por cona, huax men ngola's loo Jesus co'te' ngo Jesus.

11

Tré' ndlu' xd mod nguth thib mbi' co' ngro'lée Lars.

1Le'n huiza, mxac len thib mbi' co' ngro' lée Lars. Mbi' ngoc mbi' yeez Betafi. Mbi'a
mque no chop fta'n co' ngro' lée Mari no Mart co' ngoc leque men yeeza. 2 Pues Mari
co' ngoc fta'n Lars co' mxac lena, Maria ngoc xa'got co' mblath thib loo aceit co' anze'f
nazi' ndlya' nii Tad Jesus. No ngoloa mtecui's Mari nii Jesds con yis yéc Mari. 3 Por mxac
len Lars, mtel' ryop bél myen' fta'n Lars mén co' ngua loo Jests. Ndxab mén co' ngua
mandada loo Jesus:

—Tad, nu' nde li avis loo U' le' amiu U', Lars, ndyac len, cara.

4Co'se' mbin Jesus di'sa, ndxab Jests loo mén co' ngua mandada:

—Yilfiz co' ndyac Larsa, inacte yilfiza co' li par gathpe' Lars. Ndxe'leque', le'i nac par
yath yén cén che'n con' roo con' xén che'n Diox loo mén no par ryo xo'f loo men cén
che'n con' roo con' xén co' nac cén chenen loo men, daa co' nac xgan' Diox.

5 Mastale' nque' lezo' Jesus fiee Jesis Mart no Mari, bél Mart, no Lars, ¢ co'se' mbin
Jesus di's co' ndxab mén co' ngua mandad le' Lars ndyac len, asembli Jesus, ne'ngade
Jesus luega xal mblya's ryop bél myen' ftan' Lars. Mbyan' Jesus co'te' ngo Jesus taachop
huiz. 7Ngolo nguri'th chop huiza, ndxab Jests loo myen' xin' mté'th Jesus:

—Nda na' par ned le'n yéez co' nac yéezya' che'n laaz men jude tedib vez, cara.

8 Per myen' xin' mté'th Jesus ndxab loo Jesus:

—DMaistr, pente ndxac pld huiz mblya's men co' fiibe', no co' ndyoo ner, no co' ndyoo
naa loo meén nacién Israel mcua'n ména mod nguth meéna U' con quée. No ale ;ndlya's
U' ya U' par neda tedib vez, ca'?

9 Mtetac Jesus thib di's loo myen' xin' mté'th Jests. Ndxab Jesus:



SAN JUAN 11:10 223 SAN JUAN 11:32

—Nde niin thib con' loo gu": ;Ché' ilicte si' fchop hor nac thib huiz, ca'? Hui' gu'
nexa. Chele' thib mén ndyee ndxdaal ze, ména indxezi'fte no indxega'ste meéna ned nda
mena tac xnii huiz ntenii loo ména ned nda meéna. 1°Per meén co' tyee nii nacuau, mena
ndxezi'fque' no ndxega'sque' meén loo con' tac yende xnii co' ntenii loo meéna ned nda
mena.

1 Ngolo tataa ndxab Jesus di's loo myen', ndxab Jests loo myen":

—Lars co' ndxac amiu na' naxyat. Per nalle' daa ga lo' mcal' loo Lars.

12 Sya, ndxab myen' xin' mté'th Jesus loo Jesus:

—Tad, chele' Lars naxyat, peser mds ndoo yath ndac Lars, ;16'?

13Di's co' ndxab Jests loo myen' nee di's le' Lars nguthle'. Per myen' xin' mté'th Jests
mbli xttiuz le' Jestis ngue yab loo myen' le' Lars naxyat tac ndoo yath ndac Lars. 4 Le'
sya, clar mda' Jesus cuent loo myen'. Ndxab Jesus:

—Lars nguthle'. 15> Per con' co' més ndyac lezon tac yende daa tya. Més huen tataa
ngoca loo Lars por cén che'n gu' par hui' gu' con' lin loo Lars par tataa mod maés yila's
gu' loon. Ya' gu' nda na' par fiee na' maa thebol Lars.

16 Sya, ndxab Max, co' mbez mén Cuach, loo myen' xtaa xin' mté'th Max:

—Nda no na' Jesus, yey, par gath no na' Jesus tya.

Tré' ndlu'le' Jesiis ngo xban mén. No ndli Jests par yoo ban no mén Diox thidtene.

17Co'se' mzin Jesus con myen' liz thebol Lars, ndxacle' thap huiz ngua ca's meén thebol
Lars. 18Nde nxon', gaxte tya nziri' yeez Betafl' par ciuda Jerusalén. Nziri'que' yeez Betafi
com chop mil narol metr, peser, loo ciuda Jerusalén. 1° Le'pe' sya, huax men yeezya'
che'n laaz meén jude mbi'th too naa no mbi'th tegdn meén lezo' Mart no Mari por cén
che'n thebol Lars. 20 Co'se' mbin Mart le' Jesus ndele', ngro' Mart, ngua caa ned Mart
Jesus. Le' Mari na, mbyan' no rye mena yoo. 2! Lueg ndxab Mart loo Jesus:

—Tad, chele' U' ngo no nu' tre', ngobe'en ne'ngathte ftanen. 22 Per nalle' naneequen
le' Diox li ryete con' co' fia'b U' loo Diox.

23 Ndxab Jesus loo Mart:

—Fta'nl ryo xban, ey.

24 Mart ndxab loo Jesus:

—Aa, Tad, daa naneeque' le' ftanen ryo xban. Per axta co'se' gac lult tiemp loo izlyo'
co'se' ryo xban men nguth axta syare' ryo xban ftanen, ndyaquen.

25Jesuis ndxab loo Mart:

—Daa nac xa' co' ngo xban men. No nac daa xa' co' ndli par yoo ban no men Diox
thidtene. Le' men co' ndxela's loon, mastale' gath meén, daa li le' ména yoo ban no Diox
thidtene yiloa. 26 Ryete men co' naban nalle' no ndxela's mén loon, co'se' gath meéna,
meéna yoo ban no Diox. Ne'ryo xa'de mena loo Diox thidtene. ;Ché' ndxela'sl di's co'
ngue niin lool ndxe', Mart?

27 Mart ndxab loo Jesus:

—Aa, Tad, ndxelasquen di's co' mbez U'. No ndxelasquen le' U' nac Crist co' nac
xgan'pe' Diox co' ndxath yi'th loo izlyo'.

Tré' ndlu' le' Jestis mbin' ro bd' che'n thebol Lars.

28 Ngolo ndxab Mart di'sa, nda chez Mart Mari, bél Mart. Xexte ndxab Mart loo Mari:

—Maistr mzinle' tre'. No mtel' Maistr daa par ndal xinl. Ya neel cén ndlya's Maistr.

29 Texal mbin Mari di's co' ndxab Mart, yende izlyo', ngo too nde'f Mari. Ngua Mari
co'te' nzo Jesds. 30 Co'se' ngua Mari co'te' nzo Jesus, tarte yoo Jesis le'n yeez Betafi.
Tatabe' nzo Jesus co'te' ngua toodi's no Mart Jests. 31 Co'se' gunée men yeezya' che'n
laaz men jude co' ngo no Mari no co' nzi tegan lezo' Mari liz Mari yende izlyo' ngo too
ndé'f Mari no ngro' Mari nda Mari, mdoo nque ména xis Mari. Tac mbli mena xtluz
peser nda yén' Mari ro ye'r co'te' mblo men thebol Lars.

32 Per texal mzin Mari co'te' nzo Jests, mdub xib Mari no mcotloo Mari xan' nii Jesus.
Ndxab Mari loo Jestus:

—Tad, chele' U' ngo tre', ne'ngathte ftanen, ngobe'en.

33 Co'se' gunee Jesus ndxdn' Mari no ndxén' rye men yeezya' che'n laaz men jude co'
mzin no Mari loo Jesus, anze'f mxi yéc no mxi lezo' Jests. No mbyaa mbye'th lezo' Jesus.
34 Latha, ndxab Jesus loo meéna:

—;Pa mer mblo gu' thebol, a'?

Sya, ndxab ryop bél myen' loo Jesus:

—Tad, ya' U' ndana'. Sya, hui' U' p4d mblo nu' thebol.

35 Sya, ale no Jestis mbin'. 3¢ Co'se' gunee men gulaaz che'n laaz meén jude mbin' Jesus,
ndxab mena loo xtaa ména: Hui' gu' nexa. Susque' mque' lezo' Jesus fiee Jesus Lars. Ale
no Jesus ndxdn'.

37 Sya, ndxab pld mena loo xtaa men:

—Mbi' ba' mbli par ngiii' mbi' sieua. ;X4 nee gu'? ;Ché' ne'ngacte mbi' ba' ngli mbi'
par ne'ngathte Lars chele' mbi' ngo tre', ca'?

Jestis mblo xban thebol Lars loo mén.

38 Mbere Jesus, mbyaa mbye'th lezo' Jests. No mxi yéc no mxi lezo' Jesus tedib vez.
Mbii gax Jesus ro ye'ra. Ye'ra ngoc thib queée lyo'. Mtau' men ro ye'ra con thib quee laj.
39 Sya, ndxab Jesus loo meén co' nziri'a:

—Fteche gu' quée ro ye'r ba'.

Per Mart co' ngoc fta'n thebol Lars ndoole' ndxab loo Jesus:

—Tad, ya ndlya'le' thebol, ngobe'en, tac ndxacle' thap huiz nguth thebol.

40Jesuis ndxab loo Mart:

—;Ché'" ne'ngniiden lool gozea chele' ltiu yila's loon no loo con' lin, fieel con' roo no

con' xén che'n Diox co' lin loo Lars, ca'?
41 Sya, mteche meén quée co' ndoo nau' ro ye'r co'te' mblo men thebol Lars. Ngoloa,

mbui' Jests loo bé'. Ndxab Jesus:

—Pay, Diox quix U' tac U' mbinque' di's co' guniin loo U'. 42 Daa naneeque' le' U'
ndxonque' co' mbezen loo U'. Per por cén che'n rye menléy' co' nziri' dib vuelt loon
nalle', taandxe' ngue niin loo U' par yila's meén le' U' mtel' daa.

43 Ngolo tataa ndxab Jesus loo Diox xud Jesus, cabii ndxab Jesus:

—Lars, gro' co'te' nzol ba', ey.

44 Sya, Lars co' nguth ngro' too ro ye'ra. Ale nabix lar' ya' Lars no nii Lars. Nzo thib
panid loo Lars, ne. Jests ndxab loo mena:

—Fteche gu' lar' co' nabix ya' Lars no nii Lars no loo Lars. No bla' gu' bii Lars.

Mén co' fiibe', no co' ndyoo ner, no co' ndyoo naa loo mén nacién Israel thidte ngoc. No mbli
née ména lezo' meéna par guth ména Jesus.
(Mt. 26.1-5; Mr. 14.1-2; Lc. 22.1-2)

45Por c6n che'n yalguzye' co' mbli Jesus loo thebol Lars, anze'f thib mén yeezya' che'n
laaz meén jude co' mbi'th too naa Maringola's loo Jesus co'se' gunée ména con' mbli Jesus
loo thebol Lars. 46 Per pld meén co' nac leque men co' ngua too naa Maria ngua ta' cuent
loo mén xley' farise cén che'n con' mbli Jesus loo thebol Lars. 47 Sya, mén xley' farise no
men co' ngoc jef che'n nguley' co' més fiibe' loo nguley', ména mqueltaa con rye meén
co' fiibe', no co' ndyoo ner, no co' ndyoo naa loo xley' che'n meén nacién Israel. Ndxab
meéna loo xtaa meéna:

—;Con li na', cara? Na' nanee le' mbi'a anze'f thib yalguzye' ngue li. 48 Chele' na' la'
tolo li mbi' yalguzye' co' ngue li mbi', sya, ryete mén nacidn na' yila's loo mbi' no yoo
meén loo cén che'n mbi'. Ne' yiloa mén co' nac gobiern co' ndub ciuda Rom tel' solndad
le'n nacién na' par telux solndad templ na' no nacién na'.

49 Per lath rye ména ngo thib mbi' co' ngro' lee Caifés. Caifasa ngoc jef che'n nguley'
co' mas mnibe' loo nguley' lin'a. Ndxab Caifas loo mén co' mqueltaaa:

—Yende con' nanee gu' no yende con' non gu', yey. > Ne' ne' ta' gu' cuent cén nac
con' més huen par na'. Més huen gaca gath thidte mbi' lugar de lyux ryete mén nacién
na'. No por gath thidte mbi'a ne'lyuxte meén le'n dib nacién na'.

51 per di's co' gunii Caifasa ne'ngacte di's co' angmbye'th yéc Caifds par gunii Caifas
di'sa. Ndxe'leque', por ngoc Caifés jef che'n nguley' co' més mnibe' loo nguley' lin'a,
con'ambli Diox tataa mde'th Caifés le' Jests gath lugar de lyux men le'n dib nacién Israel.
52No iante por mén nacién Israel gath Jesus. Ndxe'leque', Jests gath por cén che'n rye
men co' nac xin' Diox co' nzi tee re's le'n chol nacién loo izlyo' par thidte queltaa mena
loo cén che'n Jesus. 53 Por cona, desde huiza ryete men co' iibe', no co' ndyoo ner, no
coo' ndyoo naa loo meén nacién Israel thidte ngdc par mblobe' no mtoxcua' meéna par
guthxll' mena Jesus.

54 Por cona, ya ne'ntolode nque tee Jesus loo xnaa lath men yeezya' che'n laaz men
jude. Ndxe'leque', mbii Jesds tya. Nda Jesus thib lugar co'te' nagdn co' nziri' gax par ya
Jesus thib yéez co' ngro' lée Efrain. Tya ngo Jesus con myen' xin' mté'th Jests ndxep
tiemp.

55Le'xque' le'n huiza, plate huiz ndoo gaal Ini pasc che'n men nacién Israel. Nde nxon',
huax meén che'n dib nacién Israel nde Ini le'n ciuda Jerusalén par tlo li ména costumbr
co' ndxap meéna par yoo cuent yumbii meéna loo xley' mena ndoore' gaal Ini pasca. >¢Lath
xtau'a, mtlo chol men, mcua'n men Jesus. No lath nzo men le'n templ, mnibdi's meén loo
xtaa men:

—;Ché' ndyac gu' chop di's yi'th Jesus Ini, 16'?

57 Per meén xley' farise no meén co' ngoc jef che'n nguley' co' més fiibe' loo rye nguley',
meéna mnibe' loo rye men co' nde Ini chele' ché mén non no nanee men pé nzo Jesus, ta'
meéna cuent loo men xley' farise no loo men co' nac jef che'n nguley' co' més fiibe' loo
rye nguley' par ya tenxt' ména Jesus xal thib pres.

12

Tré'ndlu' le' thib xa'got ngua ta aceit perfum nii Jesus.
(Mt. 26.6-13; Mr. 14.3-9)
1Taaxop huiz ndoore' gdal Ini che'n pasc, Jesds ngua yeéez Betaii co'te' ngoc laaz Lars,
Lars co' nguth no co' mblo xban Jests lath mén nguth. 2Men guliz Lars mbli nab thib
rsé par hua Jesus, co' nee di's, ngue li mén con' guryath no con' guryen loo Jesus. Le'
Mart fta'n Lars na, mtlo mbli mandad loo mes. Nde nxon', note Lars ngoo lath men co'
ngure loo mes par nduhua rsé no Jesus mena. 3 Latha, Mari, bél Mart, ngua xi thib med
litr aceit perfum che'n ye' nard co' anze'f ndp ntac. Mtlo Mari, mta Mari aceita nii Jesus.
Ngoloa, mtecui's Mari nii Jesus con yis yéc Mari. Nde nxon', ante mzye xla' aceit che'n
perfum ye' nard le'n nyoo. 4 Sya, ndoole' Jud Iscariot, xgan' Mon, co' ngoc thib myen'
xin' mté'th Jesus co' mda'xu' Jesus loo meén yiloa, ndxab Jud:
5 —;Chonon ne'ntho'de xa'gota perfum ba' por thib mil chop ayo pes par ta' gon
xa'got tmi loo men prob co' ndyac yaltii, a'?
¢ Per ne'ngabte Jud di'sa por mdydo Jud cén che'n meén co' ndyac yaltii. Ndxe'leque',
ndxab Jud di'sa tac Jud ngo ya' bols co'te' ndxoosua' tmi. No ngoc Jud thib huan' tac
xexte ndyen Jud tmi co' ngdoo men le'n bols. 7 Sya, ndxab Jesus loo Jud:
—La'a. Nee Mari cén ngue li Mari. Mari ngue ta aceit ba' laden ndoore' zin huiz ya
ca's men daa xal nac mod co' ndxap meén. 8 Part cén che'n gu', gu' thidteneque' nzo lath
meén prob. Per part cdn chenen, daa ya ne'tolode go no gu' thidtene.

Tre' ndlu' le' mén co' fiibe', no co' ndyoo ner, no co' ndyoo naa loo mén nacion Israel thidte
ngoc. Mbli née ména lezo' ména par guthxu' ména Lars, ne.

9 Sya, anze'f thib men che'n yeezya' che'n laaz meén jude mbin le' Jests nzo le'n
yeez Betafl. Ngua ména Betafi. Per ne'ngade ména ante par ya tee hui' ména Jesus.
Ndxe'leque', ngua mena par hui' ména maa Lars, ne, Lars co' mbli Jests ngro xban lath
men nguth. 1°Le' sya, mén co' ngoc jef che'n nguley' co' més fiibe' loo rye nguley', thidte
ngoc lath ména par guthxll' ména Lars, ne. 1! Tataa mbli mena tac por cén che'n Lars
anze'f thib mén co' nac men che'n yeéezya' che'n laaz men jude ngro xa' loo xley' co'
ndxap meén nacién Israel tac ngola's ména loo Jestis no ngdoo meéna loo cén che'n Jesus.



SAN JUAN 12:12 226 SAN JUAN 12:28

Jestis ngoo le'n ciuda Jerusalén.
(Mt. 21.1-11; Mr. 11.1-11; Lc. 19.28-40)
12 Le'pe' sya, mdoo huax men ned. Nda men Ini che'n pasc ciuda Jerusalén. Tedib huiz
co' nde nquea, mbin mena le' Jesus nde zinle' ciuda Jerusalén. 13 Sya, mtlo meéna, mcho'
meén yin. No ngro' men par ya caa ned mén Jesus. No mbez yée men cabii xal co'se' ndxol

ro mén thib himn. Mbez ména:
—Anze'f Diox roo Diox xen nac Diox. No mbi' ndac nac mbi' co' nde por cén che'n Tad

Diox. Mbi' nacque' rey che'n mén nacién Israel.

14 Latha, gunee Jesus mdoo thib burr gaxte par neda. Mdub Jesus burr par ngocque'
no mdyaaque' no mdyubque' di's co' ndub loo libr co' nac xti's Diox co' mbez taandxe":

15Ne'zyebte gu', mén co' nac men ciuda Jerusalén. Hui' gu' nexa. Rey gu' ndele' ba'.

No ndub rey gu' thib burr.

16 Per anon mtlo mqueltaa no myen' xin' mté'th Jesus Jesus, ne'nda'de myen' cuent
cénneedi's con' co' mbliJesus hora. Co'se' gunee myen' ngro xban Jestis no mquée Jesus
loo bé' par ngoc con' roo con' xén loo Jesus, axta syare' mte' lezo' myen' no mda' myen'
cuent le' ryete con' co' ngoc loo Jests, mdyubque' di'sa cén che'n Jesus loo libr co' nac
xti's Diox. No tataaque' ngoca loo Jesus xalque' ndub di's loo libr co' nac xti's Diox.

17Men co' ngure no Jesus co'se' ngurez Jesus Lars ro ye'r co'te' ngua ca's men thebol
Lars no mblo xban Jesus thebol Lars lath men nguth, ména mda' cuent cén che'n con'
gunee meén mbli Jesds. 18 Por cona, ngro' rye mena par ngua caa ned mena Jesus tac
meéna huen huen mda' cuent no guneée ména xal mbli Jests yalguzye' roo yalguzye' xén
loo Lars. 19 Sya, mén co' ngdoc meén xley' farise, ndxab mena loo xtaa mén:

—Ngolo gunee gu'i, na. Yende cén gac na' li no na' mbi' ba'. Hui' gu' nexa. jNapld
meén ndoo nque xis mbi' ba'l

Ndxep mén grieg ngue cua'n Jesus.

20 Lath rye men co' ngua ciuda Jerusalén par cuez mén Diox le'n huiz Inia, ngo ndxep
men nacién Grieg le'n ciuda Jerusalén. 21 Sya, mbii gax meén nacién Griega loo Lip co'
nac men yeez Betsaid co' nac thib yeezya' che'n 1aaz meén galile. Nalyat mde'f ro ména.
Ndxab ména loo Lip:

—Tad Lip, nu' ndlya's blu' U' Jests loo nu', yey.

22 Sya, ngua ta' Lip cuenta loo Ndech. Le' sya, Lip ryop Ndech ngua neei loo Jesus.
23 Sya, ndxab Jesus loo ryop myen'a:

—Mzinle' hor co'se' gac con' roo con' xen loon, daa co' mbal ydal loo izlyo' ndxe'
xalque' ndxdal chol meén loo izlyo' ndxe'. 24 Nde niin tedib con' loo gu' co' nac thib con'
licpe': Chele' men ne'teyoode thib quee nzob triu loo yoo par ga'ba no lyena, taate yan'
quee nzoba. No ne'ga'bta par lyena. Per chele'i ga'b no lyena, huax nzob bin ta'i yiloa.
25 Tac men co' ante fiee loon loo cén che'npe' mén loo izlyo' ndxe' par ante ban men loo
izlyo' ndxe', mena yende mod yoo ban no Diox thidtene. Per meén co' ndoo lezo' 14" rye
con' fiee loon men loo izlyo' ndxe', co' nac con' co' nzo mod li mén gan loo izlyo' ndxe
par ban men loo izlyo' ndxe', mena yoo ban noque' Diox thidtene yiloa. 2¢ Chele' chol
meén lya's tyubdi's loon xal fiibe'en loo mena, ména ndxaal tyoo nque xisen par li ména
xal ndlin. No co'te' gon, tya go non men co' tyubdi's loon xal fiibe'en loo meéna. Chele'
chol mén tyubdi's xal fiibe'en loo ména, le' sya, xuden Diox li par gac con' guryath no
con' guryen loo mena.

Jesus ngue ta' cuent loo meén xd mod gath Jesus.
27Tolo ndxab Jesus:

—Per nalle' ne'needen co'the con' lin. Imbe see teede lezon. No axta ne' ne' neen cén
gaben. ;Ché' taben loo xuden Diox: Pay, fteld' U' daa loo con' gac loon nalle', ca'? Yende

xaa. ;Con li gaben tataa? Por cona, ndalen loo izlyo' ndxe'.
28 Mas huen mna'b Jesus loo Diox xud Jests. Ndxab Jesus:
—Pay, bli U' par gac con' roo con' xén loo yub U' por cén chenen.

Sya, le'le' mbyeén thib di's loo bé' co' ndxab:

—Na mblile' par ngoc con' roo con' xén loon por cén che'n ltiu. No beren lin par gac
con' roo con' xén loon por cén che'n luu tedib vez.

29 Le' sya, mén co' nziri' no Jestis mxac ngoc thib con'. Ndxep mén ndxab:

—Gundii ngulaa.

Taandxep mén ndxab:

—Tye'. Peser thib angl gunii loo Jesus.

30 Sya, ndxab Jesus loo meéna:

—Ne'mbyente di's co' mbin gu' ba' por cén chenen. Ndxe'leque', mbyeén di's ba' por
cén che'n gu' par yila's gu' loon no loo cén chenen. 31 Tac nalle'que' mzin tiemp co'se'
tyub rez cén che'n mén co' naban loo izlyo' ndxe'. No nalle'que' mzin tiemp co'se' tye'b
jefpe' noryo' xa' jefpe’ che'n izlyo' ndxe' thib lad loo men. 32No co'se' yilo que' men daa
loo thib cruz, no xit too mén cruz nasal' daa, yiloa daa li le' huax meén tyal yila's loon par
yoo men loo cén chenen.

33 Tataa ndxab Jesds loo mén par non mén no ta' men cuent x4 mod gath Jestus.

34 Per ale le'le' mcab meén co' nziri' loo Jests. Ndxab meén:

—Co'se' ndlab nu' loo libr co' nac ley co' mxo'f Moisés loo nu', libr ndlu' loo nu' le'
Crist banque' thidtene. ;X4 mod mbezl le' ltiu co' mbez leque Itiu nac mbi' co' mbi'th
yaal loo izlyo' ndxe' xal ndxaal chol meén, Itiu yiche loo thib cruz, sya? ;Chéxe' mbezl
nac ltu, It co' mbez nac mbi' co' mbi'th yéal loo izlyo' xalque' ndxaal chol men loo
izlyo', sya?

35 Sya, ndxab Jesus loo ména:

—Léth be' nzon lath gu', ngue lin par tyub xnii yéc gu' no par tyub xnii lezo' gu' loo
cén che'n Diox. Per taandxepte tiemp be' nzon lath gu'. Lath xtau'a, fque tee ban ndac
gu' loo cén chenen xal ngue niin loo gu' ndxe, daa co' ndli par ndyub xnii yéc gu' no
par ndyub xnii lezo' gu' loo cén che'n Diox. Tac ne'stre'fque’ tlo que tee ban gu' loo cén
che'n xab izlyo' co' nac xal yél'cuau loo gu'. Tac men co' nque tee ban loo cén che'n xab
izlyo' nac xal men co' ndyee loo yal'cuau. No ne'fieede ména pa ned nda mena. 3¢ Cona,
ngue niin loo gu'": Lath be' nzon lath gu', gola's gu' loon, daa co' ndli par tyub xnii yéc
gu' no par tyub xnii lezo' gu' oo cén che'n Diox.

Ngolo tataa ndxab Jesus di's loo mena, xexte mdyon' Jests loo ména. Ndyaa Jesus.

Tré'ndlu' chonon thidtene ne'ngala'ste mén nacion Israel cén che'n di's co' ndyoodi's Jesuis loo
mén.

37 Per mastale' mblile' Jests huax yalguzye' loo ména, ne'ngala'ste mena loo Jesus no
loo con' co' mbli Jesus. 38 Thib mod no tedib mod mquinque' mdyaa di's, no ngocque'
di's, no mdyubque' di's xal mbez di's co' gunii Sayi co' mde'th di's co' ndxab Diox, di's
co' mbez:

Tad, ;chdé meén nac mén co' ngola'sle' di's co' gunee U' loo nu' co' ndxable' nu' loo
men, a'? No ;ché loo mén mblu'le' Tad rye loothe con' co' nzo la's nii Tad no con' co'
nzo la's ya' Tad, a'?

39 Por cona, ne'ngdcte meéna ngala's meéna loo Jests no loo cén che'n Jesus xal mde'th
Sayi di's co' ndxab Diox co' mdub loo libr co' nac xti's Diox co' mbez:

40 Diox mbli ngdc meéna xal men sieu loo cén che'n Diox. No mbli Diox ngoc meéna
meén naad no men nguud par ne'hui'de mena con ngudloo men no ne'ten'te men di's,
ne' ne' yaa'd di'sa le'n lezo' ména. Ne' ne' yoo ména loo cén chenen tedib vez par
teyaquen ména xal thib meén yfiz.

41Di'sa gunii Sayi tac gunee Sayi con' roo con' xen cén che'n Jesus. Con'a, gunii Sayi cén
che'n Jesus, ne.

42 Per mastale' tataa mde'th Sayi cén che'n mena, anze'f thib men co' fiibe', no co'
ndyoo ner, no co' ndyoo naa loo mén nacién Israel ngola's loo Jesis no loo cén che'n
Jesus. Per inda'de mena cuent loo xnaa loo xtaa meén tac nzyeb mena co' chug meén xley'
farise ména le'n sinagog. 43 Mas nda' gust lezo' mena ndxac con' guryath no con' guryen

loo ména por cén che'n xtaa meéna leque yoo lezo' ména mod co' li Diox par gac con'
guryath no con' guryén loo meéna.

Tré'ndlu'le' di's co' ndyoodi's Jesus li par tyub rez cén che'n meén loo meén loo izlyo' ndxé' yiloa.

44 Ngoloa, cabii gunii Jests loo men tedib vez. Ndxab Jesus:

—Meén co' tyal yila's loon, iante loon yila's ména. Ndxe'leque', mena yila's loo Diox
xuden co' mtel' daa loo izlyo' ndxe'. 45 Men co' ngue hui' loon nalle', ména ngue hui'
loo xa' co' mtel' daa, ne, nalle'que'. 46 Daa co' nac xa' co' ndli par ndyub xnii yéc meén
no par ndyub xnii lezo' men loo cén che'n Diox, daa mbal y4al loo izlyo' ndxe' par gaca
loo men le' mén co' tyal yila's loon, ne'que tee bante ména loo co' nac xab izlyo' co' nac
xal yal'cuauttb. 47 Per chele' chol meén ndyal gon di's co' ndyoodizen, no ale ndri'th nza
men di's co' mbezen, ne'gacte daa mén co' quext' ména. Tac daa ne'ngalte loo izlyo'
ndxe' par quext'en men. Ndxe'leque', ndalen no nzolen loo izlyo' ndxe' par teld'en
meén loo con' ryes. 48 Le' men co' mblo' too daa thib lad no nteri'th nza meén di's co'
ndyoodizen, nzoque' thib xa' co' tub rez cén che'n mena. Leque di's co' mdoodizlen loo
men, leque di'sa li par tyub rez cén che'n mena loo ména co'se' gac huiz co' gac lult tiemp
loo izlyo' ndxe'. 49 Daa indyoodi'ste xal neete lezon. Ndxe'leque', xuden co' mtel' daa,
xuden mnibe' loon cén che'n co' ndxaal gaben loo mén no c¢én che'n co' ndxaal lu'en loo
men. 0 Naneen no ndan cuent le' men co' li xal fiibe' xuden Diox loo mén, ména yoo ban
noque' xuden Diox thidtene. Cona, ngue niin loo gu': Le' ryete con' co' ndyoodizen loo
men, ndyoodizena xal fiibe' xuden loon par tyoodizena loo meén.

13

Jests mtech nii myen' xin' mté'th Jesus.

1Co'se' ngoc huiz co' ngdc huiz vispr che'n Ini pasc, Jests nonle' mzinle' tiemp ryo'
Jesus loo izlyo' ndxe' par bii Jesus loo Diox xud Jesus. Jestus mque'que' lezo' fice Jesus
myen' xin' mté'th Jesds co' nziri' loo izlyo'. Huiza mblu' Jesus loo myen', licque', mque'
lezo' Jestis myen' axta pléthe.

-4 atha, Mebizya ndoole' par mbli Mebizya ngulaa xtliuz ye'rsin' le'n lezo' Jud, xgan'
Mon Iscariot, par cua'n Jud mod par ta'xt' Jud Jesds loo mén. Per Jests naneeque' le'
Jesus ngro' loo Diox. No nonque' Jesus le' Jesus bere bii loo Diox tedib vez. No nonque'
Jesus le' Diox xud Jests mnibe' loo Jesus gap Jesus rye loothe con' 1a's nii Jests no la's
ya'Jesus yiloa. Con'a, lath co'se' ngue yuhua rse Jests con myen' xin' mté'th Jesus, chaa,
ngo too Jesus loo mes. Mteche Jesus thib cua' xab Jesuds co' noc Jesus. No mtedd' Jests
thib tuay rlan' Jests. 5 Ngoloa, mblo Jesus nit le'n thib bandej. Mtlo Jests, mtech Jesus
nii myen' xin' mté'th Jesds. No mtecui's Jesus nii myen' con tuay co' mtedd' Jesus rlan'
Jesus.

6 Per co'se' nde tech Jests nii Mon Pedr, Mon Pedr ndxab loo Jesus:

—Tad, ;U' tech niin, a? {Pa tan niin tech U'!

7Jests mcab loo Mon Pedr. Ndxab Jesus:

—Aa, na tech niil pues. Llu ne'ta'de cuent no ne'fieedel cén ngue li nonl nalle'. Per
axta yiloa syare' ta'l cuent cén ndli ngue techen niil nalle'.

8 Pedr ndxab loo Jesus:

—Tad, ne'taden lugar tech U' niin thidtene.

Jesus mcab loo Pedr. Ndxab Jesus:

—Chele' daa ne'techte niil, Pedr, ne'gacte con' co' nac chenen che'nl.

9 Sya, ndxab Mon Pedr loo Jesus:

—Tad, chele'i tataa nac, ne'techte U' ante niin sya, xaa. Ndxe'leque', thidtene ftech
U' yan no yéquen mas huen.

10Jestis ndxab loo Pedr:

—Le' xa' co' diz ngod, xa'a inquinte gad tedib vez. Ante nii xa' no maste na, nquin
yech tac dipte lad xa' namblique'. Gu' nambiique' mastale' iryede gu' nambii.

11 Tataa ndxab Jesds loo myen' le' myen' inambiide rye tac Jesus naneeque' ché myen'
nac co' ta'xu' Jests loo meén.

12Ngolo mtech Jesus nii rye myen', mdoc Jesus xab Jesus tedib vez. Mbere Jests, mdub
Jesus loo mes. Ndxab Jests loo myen":

—;Ché'" inda'de gu' cuent cén ndli mtechen nii gu', a', ey? Indxon ndacte gu'i, ;16'?
13 Gu' mbez loon: Nac daa maistr gu' no nac daa Tad gu'. No yende cén niin loo gu'
nacque' daa maistr gu' tac nac daa maistr. 14 Per chele' daa co' nac Tad no maistr gu'
mtechen nii gu', gu' ne, ndxaal tech nii thib xtaa gu' no nii tedib xtaa gu'. 15> Tac con' co'
mblin par mtechen nii gu' nac co' mblu'en loo gu' par li gu' leque con' loo xtaa gu' xal
mblin mtechen nii gu'. 1¢ Lica, na ngue nii thib con' loo gu': Yende mod maés niibe' thib
moz loo patrén moz. Lomisque' ne, yende mod maés fiibe' thib xa' co' ndli mandad loo
xa' co' fiibe' loo xa' co' ndli mandad. 17 Chele' gu' ta' cuent no nonque' gu' con' mblin
loo gu' no li gu' loo xtaa gu' xal mblin loo gu', huen nda gu'.

18 Ingue toodisten cén che'n ryete gu'. Na naneeque' no ndan cuent x4 fiaa gu' co'
mcuin. Per ndxac con' ndxe' loon par ngocque' no mdyubque' di's co' ndub loo libr co'
nac xti's Diox co' mbez: Le' thib gu' co' ngue yuhua non thidte yen', no co' ngue yu non
thidte yen', gu'a nac thib ngolo ngola's chenen. 1° Thidtene ngue niin con' ndxe' loo gu'
nalle' par co'se' zin hor gacaloon, gu'lila's le' daa nac merpe' Tad gu'. 20Lica, na ngue nii
loo gu': Le' meén co' tyal yila's loo myen' co' tel'en par yoo meéna loo cén chenen, ména
yila's loon. No men co' tyal yila's loon, ména tyal yila's loo xa' co' mtel' daa.

Jests ngue ta' cuent loo mén le' Jud ta'xu' Jesus loo men.
(Mt. 26.20-25; Mr. 14.17-21; Lc. 22.21-23)

21 Ngolo tataa mdoodi's Jesus di'sa loo myen' xin' mté'th Jesus, ne'fieede Jests cén li
Jesus. Tac mxon' lezo' Jesus. No nda ndye'th lezo' Jests. Sya, mas nali mda' Jesus cuent
loo myen' xin' mté'th Jests. Ndxab Jesus:

—Licpe'ba'i, naniiloo gu': Le' thib gu' co' nzo lath gu' ndxeé' nalle' ta'xt' daa loo men.

22 Sya, mbui' myen' xin' mté'th Jesus loo thib xtaa myen' no loo tedib xtaa myen' tac
ne'nda'de myen' cuent ché myen' nac co' ta'xut' Jests loo mén. 23 Per thib myen' xin'
mté'th Jesis co' mas mque' lezo' fiee Jests, myen'a nzo bda' lad Jesus co'se' ngue yuhua
rse Jests con myen'. 24 Sya, mbli Mon Pedr sefi loo myen'a par fiibdi's myen'a loo Jests
ché myen' nac myen' co' ndxab Jesus le' myen' ta'x' Jests loo meén. 25 Sya, sate mas
mxyo'f bda' gax myen'a loo Jesus par fiibdi's myen' loo Jests. Ndxab myen":

—Tad, ;ché nu'i, a'?

26 Jestis mcab loo myen'a. Ndxab Jesus:

—Hui' nexa. Daa tegaz thib le' pan le'n cald. No loo xa' co' tan thib le' pana, xa'ai.

Tataaque' mbli Jesus. Mtegaz Jesus thib le' pan le'n cald. No mda' Jests pana loo Jud
Iscariot, xgan' Mon. 27 Le' sya, texal nduhua Jud thib ro pana, ndoole' Mebizya ngulaa
Mebizya le'n lezo' Jud. Sya, ndxab Jesus loo Jud:

—Con' co' nzo lezo'l par lil, lueg lueg blii. 28 Per nec thib myen' co' nzi yuhua no Jests
loo mes, ne'fieede myen' no ne'ta'de myen' cuent chonon ale tataa ndxab Jesus loo Jud.
29 Ndxep myen' mbli xtliuz por nzo ya' Jud bols co' ndxoosua' tmi, por cona mbli myen'
xtliuz tataa ndxab Jesus loo Jud: Fxi con' naquin na' co'se' gaal Ini, o: Fta' ndxep centav
caa men prob.

30 Texal ngolo nduhua Jud thib ro pana, xexte ngro' Jud par fuer. Hor co'se' ngro' Jud
par fuer, hora nde laale' yal' izlyo' huiza.

Jestis ngue ta' cuent loo myen' xin' mté'th Jests con che'n yalfiibe' cub.

31 Texal ngolo ngro' Jud, Jests ndxab loo myen' xin' mté'th Jesus:

—Nalle' nac tiemp co'se' lu'en con' roo con' xén co' nac cén chenen, daa co' mbal yaal
loo izlyo' ndxe' xalque' ndxaal chol meén loo izlyo' ndxe'. No li Diox gac con' roo con'
xeén cén che'n Diox loon. 32No chele' daa, co' mbal yaal loo izlyo' ndxe' xalque' ndxdaal
chol men loo izlyo' ndxe', lu' con' roo no con' xén cén che'n Diox loo men nalle', le' sya,

Diox, ne, lu' loo meén con' co' nac con' roo no con' xén co' nac cén che'npe' daa co' nac
xgan'pe' Diox. Naba'leque' lu' Diox loo meén con' co' nac con' roo no con' xén co' nac
cén chenen. 33 Gu' co' nac xal xin' bix daa, thidtene niin loo gu' nalle': Ya ne'tolode go
non gu'. Gu' cua'n daa. Per xalque' nac di's co' ndxaben loo men co' iibe', no co' ndyoo
ner, no co' ndyoo naa loo mén nacién Israel, leque di'sa ngue niin loo gu' nalle': Co'te'
biin, gu' ne'gacte yoo nalle'que'. 34 Daa ngue tan' tedib di's co' ngue fiibe'en loo gu' co'
nac yalfiibe' cub co' ngue fiibe'en loo gu' par li gu'i: Fque' lezo' gu' gunée gu' thib xtaa
gu' no tedib xtaa gu' xalque' mque'que' lezon fieen gu', ndee. Tataaque' ndlyazen fque'
lezo' gu' fiee gu' thib xtaa gu' no tedib xtaa gu' xalque' ngue lezo' gu' fiee gu' gu', ndee.
35 Chele' gu' nque'que' lezo' fiee gu' thib xtaa gu' no tedib xtaa gu', sya, ryete meén izlyo'
ta'que' cuent le' gu' nac xin' mté'th daa.

Jestis ngue te'th le' Pedr ca di's cén che'n Jests loo mén.
(Mt. 26.31-35; Mr. 14.27-31; Lc. 22.31-34)
36 Sya, mnibdi's Mon Pedr loo Jesus. Ndxab Mon:
—Tad, ;péaxe' ya U'? ;Chonon tatua' mbez U', a'?
Jesus mcab loo Pedr. Ndxab Jesus:
—Co'te' biin, ltu yende mod tyoo nque xisen nalle'. Per yiloa ltiu tyoo nqueque' xisen.
37 Sya, ndxab Pedr loo Jesus:
—Tad, ;chonon ngue li U' xtliuz ne'gacte daa too nque'en xis U' nalle', a'? Daa ngoc
nable' par gath daa por cén che'n U' chele'i naquin, Tad.
38 Per Jesus le'le' mcab loo Mon Pedr. Ndxab Jesus:
—;Ché', licque', mnibe'l loo lezo'l gathl por daa, ca', Pedr? Licpe' ba'i, na ngue nii
lool: Ndoore' cuezee nguiidtee 1é' nguiidtee yal' nal yal', ltu ca di's daa son vez loo men
nal yal'.

14

Jestis ngue lu' loo mén nac Jestis xal thib ned par yoo ban no mén Diox.

1Ne'xon'telezo' gu'. Blecsee teelezo' gu'. Ne' ne' yaye'thlezo' gu'. Chele' gu' ndxela's
loo Diox, gola's gu' loon, ne. 2 Tac liz xuden co' ndub loo bé" anze'f thib lugar nzo co'te'
yoo ban men. Chele'i intataade nac, axta ne' ne' ngniin loo gu' x4 naca. Cona, ngue niin
loo gu': Daa biique' par ga li na'ben co'te' yo gu'. 3 No co'se' yilo biin no yilo li na'ben
co'te' yo gu', beren, galen tedib vez par gal xin gu' par gaca le' co'te' gon, gu', ne, yo no
daa. #Gu' nonque' co'te' biin no non gu' ned biin.

5 Ndxab Max loo Jesus:

—Tad, nu' ne'fieede ned co'te' bii U'. ;] Xd mod ndlya's U' ta' nu' cuent no fiee nu' neda,
sya?

6 Jestis mcab. Ndxab Jesus loo Max:

—Daa nac xal thib ned nalipe' co' ndxoo loo bé' co'te' nzo Diox. No daa nac xa'
co' ndyoodi's di's co' nac licpe'. No nac daa xa' co' ndli par yoo ban no meén Diox
thidtene. Tac ante por cén chenen gic men yoo mén co'te' nzo xuden Diox. 7 Chele'
gu' ndlibe'que' daa co' huen huen no nda' gu' cuent cén chenen, gu' ndlibe'que' xuden
Diox, ne. Nalle'que' ngue libe' gu' xuden Diox. No ngue hui' gu' xal fiaa loo xuden Diox.

8 Sya, ndoole' Lip mcab. Ndxab Lip loo Jesus:

—Tad, blu' U'xud U'loo nu' no fta' U' lugar hui' nu' loo xud U' no con cona'te ne'tolode

fiee nu' loo U' blu' U' xud U' loo nu'.
9 Jesus mcab loo Lip. Ndxab Jesus:

—Lip, ne' pdl ndxac ngue tee non gu'. No ;axta nalle' tarte libe'l daa co' huenleque’,
ca'? Mén co' ngue hui' loon, ména ngue hui' loo xuden, ne. ;Chonon mbezl loon: Blu' U'
xud U'loo nu', sya? 10;Ché' axta nalle' indxela'stel le' ryop nu' xuden thidte nac no nzon
loo xuden no xuden nzo loon, ca'? Le' di's co' ndyoodizen loo gu' na, indyoodistena loo
gu' xal nee lezon. Per xuden co' nzo ban no daa no co' nzo loon, xuden ndli par ndlin zin'
co' neepe' lezo' xuden par lin. 11 Gola's gu' loon le' ryop nu' xuden thidte nac. Nzon loo

xuden no xuden nzo loon. Chele' gu' ne'gacte yila's cén ngue niin loo gu' ndxe', gola's
gu' loon por cén che'n leque zin' co' ndlin no por mod co' ndxapen. 12 Licpe' ba'i, na
ngue nii loo gu': Mén co' ndyal ndxela's loon, ména li con' ndlin. No li ména méas con'
roo con' xén leque con' ngue lin tac daa biique' co'te' nzo xuden par lin le' gu' li con'a.
13 Ryete con' fia'b gu' loo xuden Diox ante por leen, na lique' con'a par gaca loo gu' no
par lu'en loo meén con' roo con' xén co' ndlin por cén che'n xuden Diox, daa co' nac xgan'
Diox. 14 Daa lique' chol con' co' fia'b gu' por cén che'n léen par gaca loo gu'.

Jestis mcabgon loo men le' Jesus tel' Xpii Natui' loo men loo izlyo'.

15 Chele' gu', licque', nque' lezo' fice gu' daa, ftubdi's gu' no bli gu' con' fiibe'en loo
gu'. 16 Le' sya, daa fia'b loo xuden Diox tel' xuden Diox tedib xa' co' lyath no gu' no co'
tegdn lezo' gu'. Xa' co' xuden tel' nac Xpii Natd' co' inquediide. Xuden tel' Xpii Natd'
par yo no Xpii Natt' gu' thidtene. 17 Per loo mén co' mas ndli par nzi tee ban meén loo
cén che'n xab izlyo', loo ména yende mod yoo Xpii Natt'. Tac yende mod hui' mena no
yende mod libe' mena Xpii Natd'. Per gu' nda'le' cuent no ndlibe'que' gu' Xpii Natd' tac
nzo nole' Xpii Natl' gu'. No toloque' yo no Xpii Natd' gu' thidtene. 8 Ne'ld'ya'den gu' no
ne'tan'ten gu' xal thib ftya'f, ey. Daa bere gal loo gu' tedib vez. 1° Taaplate huiz be' ngue
hui' men co' ne'ndalte ngala's loon loon. Yiloa ya ne'hui'de meéna loon. Per gu' bereque'
hui' loon tac nabanque' daa. No por cona, gu' banque', ne. 20 Co'se' gac huiza, gu' yila's
no li la's gu' le' daa nzoque' loo xuden no le' gu' na, nzoque' loon no nzoquen loo gu',
ne. 21 Le' mén co' non no nda' mén cuent cén nac co' nibe'en loo mena, no ndyubdi's
mena co' fiibe'en loo mena, mena nac meén co' nque' lezo' iee daa. Mén co' nque' lezo'
fiee men daa, xuden Diox nque' lezo' fiee Diox mena, ne. No daa nque' lezo' fieen ména.
Por cén che'n Xpii Natd', lu'en cén chenen loo meén co' nque' lezo' fiee daa.

22 Sya, ndoole' Jud co' inacte Iscariot. Ndxab Jud loo Jesus:

—Tad, ;cén gac? ;Chonon ante loo nu' lu' U' cén che'n U' por cén che'n Xpii Natti' no
ne'lu'de U' cén che'n U' loo meén co' alithe nzi tee ban loo cén che'n xab izlyo', a'?

23 Jesuis mcab loo Jud. Ndxab Jesus:

—Meén co' nque' lezo' fiee daa, ména ndyub nza di's co' mbezen loo ména, no ndyubdi's
mena di's co' mbezen loo meén. Lomisque', que' lezo' xuden fiee xuden meéna, ne. Le' sya,
ryop xud nu' yoo ban no mena. 24 Per mén co' inque'de lezo' fice daa, mena nteri'th di's
no nteri'th nza menadi's co' ndyoodizen loo ména no indyubdi'ste ména di's co' mbezen
loo ména. Hui' gu' nexa. Di's co' ndyoodizen loo gu', le'i inacte co' iiibe'pe'en loo gu' cén
che'npe'en. Ndxe'leque', di'sa nac co' mnibe' xuden Diox co' mtel' daa par tyoodizena
loo gu'.

25 Ngue niin ryete di's ndxe' loo gu' 1ath be' nzo non gu' nalle', ey. 26 Per Xpii Nati' co'
tel' xuden loo gu' por cén che'n daa, Xpii Natd'a lyath no gu'. No tegdn Xpii Natd' lezo'
gu'. No lu' Xpii Natd' ryethe cén chenen loo gu'. No li Xpii Nat' par te' lezo' gu' ryete
con' co' guniilen loo gu' lath mque tee non gu'.

27 Nase ndyaan no ngue niin Diox loo gu'. Per mastale' ndyaan, ndlyazen le' gu' cue
ban rye nda gu' no rye ndye'th gu' lath xtaa gu'. Lomisque', lin par que tee ban gu' rye
nda gu' no rye ndye'th gu' lath xtaa gu'. Per ne'lidena loo gu' xal ndxaca loo mén co'
alithe nque tee ban loo izlyo' co' pente nxec fiee xtaa men. Ne'xon'te lezo' gu'. Blec see
tee lezo' gu'. Ne' ne' ya ye'th lezo' gu'. Ne' ne' zyeb gu'. 26 Gu' mbinle' le' daa guniile' loo
gu' le' daa biique' loo xuden Diox. No yiloa beren, galen tedib vez par go non gu'. Chele'
gu', licque', nque'que' lezo' fee gu' daa, le' sya, huen ngyan' lezo' gu' no ndac lezo' gu'
co'se' mbin gu' le' daa biique' loo xuden Diox tac xuden mas fiibe' leque daa. 2° Thidtene
ngue niin con' ndxe' loo gu' ndooore' tyactii daa no gath daa no ryo xban daa par co'se'
gaca loon, yila's gu'i no tolo gap gu' yalxla's loon yiloa.

30 Per nalle' ya ne'tolode toodi's non gu' arid tac ndele' xa' co' fiibe' loo men co'
alithe nzi tee ban loo izlyo' ndxe'. No yende ché derech ndxap xa' co' fiibe' loo men loo
izlyo' par fiibe' xa' loon. 3! Per mastale' yende ché derech ndxap xa' par fiibe' xa' loon,

ndxaalque' tataa gaca loon par fiee mén izlyo' no ta' men izlyo' cuent le' daa nque'que’
lezo' xuden Diox no fiee men izlyo' le' daa ndyubdizque' no ndliquen xal fiibe' xuden
loon. Goo too gu'. Ya' gu' ndyaa na' tre', ey.

15

Jesuis mtetac loo mén cén che'n Jesus xal thib xan' lus uv.

1 Nde niin thib con' loo gu', ey: Daa nac xal thib xan'pe' lus uv. Le' xuden na, nac
xal men co' ndli zin' loo lus uv no xal men co' nquenap lus uv. 2 Ryete men co' nzo loo
cén chenen co' indyubdi'ste loon no co' indlide con' co' fiibe'en, ména nac xal lus uv co'
nxyood loo co' inda'de xlé. Xuden Diox co' xa' mena loon no co' too xuden Diox ména
loon xal co'se' ncho' men xood lus uv co' inda'de xle. Per ryete men co' nac xal lus uv
co' nxyood loo co' nda' xle, xuden Diox tolo li par gac mena men co' li xal fiibe' Diox
no xal ndlya's Diox li mena xal co'se' ndli lan' men xo0od lus uv no ntembii men xood
lus uv par ta' lus uv mas xle. 3 Per ndxe'leque', part cén che'n gu', gu' ngro xa'le' loo
c6n che'n xab izlyo' no loo cén che'n co' nac chol costumbr no loo chol con' ye'rsin'
tac di's co' mdoodizlen loo gu'a nguaa'd nza gu' no le'n lezo' gu' par mden' gu' no li
gu' co' mnibe'en loo gu' li gu'. 4 Thidteneque' fque tee ban gu' loo cén chenen. Le' daa
na, thidteneque' que tee ban no gu', ne. Tac thib xo6od lus uv yende mod ta' xlé chele'
x00d ne'xyoodte loo lus uv. Lomisque' mod, yende mod li gu' con' fiibe'en loo gu' no co'
ndlyazen li gu' chele' gu' thidteneque' ne'tolode que tee ban ante loo cén chenen.

5 Daa nac xal thib xan' lus uv. Le' gu' na, nac xal ram lus uv. Mén co' thidteneque'
tyal par que tee ban meéna ante loo cén chenen no thidte que tee ban non ména, mena
lique' co' fiibe'en loo ména. No li ména con' ndlyazen li mena xal thib xoo0d lus uv co'
nda' huax xle. Cona, ngue niin loo gu'": Yende mod gac gu' li gu' xal fiibe'en loo gu' no
con' ndlyazen li gu' chele' gu' ne'que tee bante ante loo cén chenen. ¢ Mén co' ne'tyalte
par thidteneque' que tee ban meéna loo cén chenen, mena co' xa' Diox no co' too Diox
mena loon no loo cén chenen. No que tee lux meéna loo cén chenen xal thib x0od lus uv
co' mcho' par biiz x60d lus uva. Yiloa, tecua' men xoo0d lus uva loo quii par yol xood loo
quii.

7 Chele' gu' thidteneque' que tee ban loo cén chenen no ne'yathla'ste gu' con' co'
mblu'en loo gu' par li gu'i, bna'b gu' ryete con' ndlya's gu' loo xuden Diox. Sya, xuden
Diox li par que no gu' con' co' fia'b gu'. & Loo xuden Diox ndxac con' guryath no con'
guryen co'se' huen huen ndli gu' ryethe con' co' fiibe' xuden Diox loo gu' par li gu'i
no con' co' ndlya's xuden Diox li gu'. Le' sya, tataa mod ndlu' gu' le' gu', licque', nac
xin' mté'thpe' daa. 9 Daa anze'f nque' lezo' fieen gu' xalque' nque' lezo' xuden Diox fiee
xuden Diox daa. Texal nque' lezon fieen gu', tataa ftubdi's gu' loon no bli gu' con' fiibe'en
loo gu', ey. 10 Chele' gu' tyubdi's loo di's co' fiibe'en loo gu', tataaque' thidtene que'
lezon fieen gu'. Tac xalque' ndyubdizen loo di's co' fiibe' xuden loon, tataaque' xuden
thidteneque' nque'que' lezo' fiee xuden daa.

1 Taandxe' ngue toodiz non gu' par tyac lezo' gu' con daa no loo cén chenen. No tataa
mod thidtene xyo'f nde' xyo'f ndla' lezo' gu' no yan' gust lezo' gu' por cén chenen axta
pléthe. 12Di's co' ngue fiibe'en loo gu' par li gu' nac con' ndxe'": Ndlyazen le' gu' que'
lezo' fiee gu' thib xtaa gu' no tedib xtaa gu' xalque' nque' lezon fieen gu'. 13 Yende thib
mbi' loo izlyo' co' nque' tin' lezo' fiee xtaa axta gath mbi' por xtaa mbi'. Con'a nee di's,
licque', anze'f nque' lezo' mbi' fiee mbi' xtaa mbi' chele' mbi' li tataa. 14 Gu' ndxac amiu
daa co' nazin' daa chele' gu', licque', li co' fiibe'en loo gu'. 15 Ya ne'tolode bezen loo gu'
xal mbez meén loo thib moz tac moz ne'fieeede cén li patrén moz. Per nalle' mas huen
bezen loo gu' nac gu' amiu daa co' anze'f nazin' daa tac daa mda'le' cuent loo gu' cén
che'n ryete con' xal gunee xuden Diox loon par niina loo gu'. ¢ Inacta le' gu' mcui daa.
Ndxe'leque', daa mcui gu'. No mtan'en di's loo gu' par ya li gu' ryethe con' co' mnibe'en
loo gu'. Loo con' co' mnibe'en loo gu'a, gac gu' loon xal thib yaa xlé co' nda' xlé ndac.
Por cona, mcuilen gu' par thidteneque'li gu' con' ndac co' mnibe'en loo gu'li gu'. Chele'

gu' tataa li, le' sya, xuden li par que no gu' ryethe con' co' fia'b gu' loo xuden por leéen.
17Con' ndxe' nac co' fiibe'en loo gu', ey: Ndlyazen le' gu' que' lezo' fiee gu' thib xtaa gu'
no tedib xtaa gu'.

Jestis ngue ta' cuent loo myen' xin' mté'th Jesus le' mén izlyo' ndxdo xyan lezo' fiee men Jesuis
no ndxoo xyan lezo' mén fiée mén myen' xin' mté'th Jesus.

18 Chele' meén co' alithe nque tee ban loo izlyo' ndxoo xyan lezo' fiee meén gu', gu'
naneeque' no nda' gu' cuent le' ména ner ngoo xyan lezo' gunée mena daa ndoore' yoo
xyan lezo' mena fiee men gu'. 19 Chele' gu' be' nac meén co' nzi tee ban loo cén che'n
xab izlyo', le' sya, mén co' nzi tee ban loo cén che'n xab izlyo', que' lezo' fiee meéna gu'
xalque' nque' lezo' mena fiee meéna xtaa meéna. Per com le' daa mcui gu' lath meén co' nzi
tee ban loo cén che'n xab izlyo', ;1é'?, cona, men co' alithe nzi tee ban loo cén che'n xab
izlyo' ndxoo xyan lezo' meéna fiee ména gu' tac gu' ya inzi tee bante loo cén che'n xab
izlyo' xal ména. 20 Fte' lezo' gu' xal nac di's co' guniilen loo gu': Yende nec thib moz co'
mas fiibe' loo patrén. Cona, ngue niin loo gu': Chele' men mdub ngu's daa no ndoo nque
men xisen par guth meén daa, tub ngu's men gu' no tyoo nque men xis gu' par guth men
gu', ne. Lomisque' ne, chele' ména mdyubdi's di's co' mblu'en loo ména, tyubdi's mena
di's co' lu' gu' loo ména. 2! Ryete con'a li no men gu' ante por cédn chenen no maste tac
indlibe'de mena xuden co' mtel' daa loo izlyo' ndxe'.

22Yende ché dol ngap mena loo Diox chele' daa ne'ngalte loo izlyo' par mdoodiz non
mena. Per nalle' yende mod gol' meéna di's loon no quedii men daa le' ména indxapte
dol. 23 Lomisque' ne, men co' ndxodo xyan lezo' fiee mena daa, ména ndxoo xyan lezo'
fiee meéna xuden Diox. 24 Yende ché dol ngap mena chele' ména nda' cuent no mden'
meéna cén mblin. Tac con' co' mblin loo mén tarte i nec thib mén co' naban loo izlyo'
ndxe'. Per ména guneeque' con' co' mblin. Per mastale' gunée ména con' co' mblin, ale
le'le' ndxdo xyan lezo' ména fiee mena daa no ndxoo xyan lezo' ména fiee mena xuden
Diox. 25 Per ndxac con' ndxe' loon par gacque' no tyaaque' no tyubque' di's xal ndxab
di's co' ndub loo libr co' nac ley co' mxo'f Moisés loo men. Di'sa mbez:

Ale ngoo xyan lezo' men gunee men daa. No ale yende con' ngue lin loo meén par
yoo xyan lezo' meén née meén daa.

26 Daa tel' Xpii Natu' loo gu' xal fiibe' xuden Diox loon. Xpii Natt'a indye'de. Lyath no
Xpii Natd' gu' no tegdn Xpii Natt' lezo' gu'. Co'se' yi'th Xpii Nati' co' tel'en loo gu', Xpii
Natt' tolo tyoodi's no gu' cén chenen. No ta' Xpii Natd' cuent loo gu' cén chenen. 27 Le'
sya, gu' ta' cuent loo men no tyoodi's no gu' men cén chenen tac gu' ngo noque' daa axta
co'se' nerleque' mtlon mque tee tan cuent loo meén loo izlyo' ndxe' no mdoodizen cén
chenen loo mén loo izlyo' ndxe'.

16

1Ngue niin con' ndxe' loo gu' par ne'gac chopte lezo' gu' no par ne'tyoo xa'de lezo' gu'
por cén chenen. 2 Gaca loo gu' le' men co' chug gu' no te'b men gu' no co' too men gu'
le'n sinagog men. No axta zin thib huiz no zin thib ze gab chol mén le' meéna ngue li thib
zin' ndac loo Diox por guth men gu'. 3 No li ména con' ndlya's ména con gu' tac ména
thidteneque' indlibe'de xuden Diox. Ne' ne' inda' ména cuent cén che'n xuden Diox. No
ne' ne' indlibe' ména daa. 4 Ngue niin con' ndxeé' loo gu' par co'se' zin hora no zin huiz
co'se' co' chug men gu' le'n sinagog, te' lezo' gu' le' daa guniile' cén che'n co' gacloo gu'.

Tré' ndlu' cén che'n zin' co' ngue li Xpii Natu' loo meén loo izlyo'.

Ne'ngniiden con' ndxe' loo gu' co'se' nerleque' mtlon mdoodizen loo gu' tac daa nzo
noque' gu'. 5 Per nalle' daa bii par go non xa' co' mtel' daa. No nec thib gu' indydode
chonon niin biin, ndyaquen. No nec thib gu' ne'nibdi'ste loon: ;P4 ya U', a', Tad? ¢ Per
nalle' ndyaquen tac guniin loo gu' le' daa bii loo xa' co' mtel' daa, nden'en le'n lezon nxi
lezo' gu'. 7 Licque' nac co' ngue niin loo gu' ndxe', ey. Por part cén che'n gu', mas huen
gaca loo gu' ndyaan. Tac chele' daa ne'biide, ne'yi'thte Xpii Natu' loo gu' par lyath no

Xpii Natt' gu' no par tegdn Xpii Natu' lezo' gu', sya. Per chele' daa biique', le' sya, na tel'
Xpii Natd' yi'th Xpii Natt' loo gu'. 8 Co'se' yi'th Xpii Natd' loo meén loo izlyo', Xpii Natd'
li par yila's meén le' mén ndxap xtol. No li Xpii Natd' thib con' loo meén par ta' mén cuent
nzo thib mod co' ndli par que tee ban li men loo Diox. No li Xpii Natd' par non men le'
Diox tub rez cén che'n meén loo meén yiloa. °Na ngue nii loo gu' le' ména nac men co'
ndxap xtol tac ne'ndalte ména ngala's mena loon no loo cén chenen. 10 Por cén che'n
Xpii Natt' ta' men cuent no non meén nzoque' thib mod que tee ban li men loo Diox. Xpii
Natd' lu' con'a loo mén tac daa biique' loo xuden Diox. Le' gu' na, ya ne'tolode hui' loon.
1 Por cén che'n Xpii Natd' ta' men cuent no non men le' Diox tub rez cén che'n men loo
men tac mquexu'le' Diox Mebizya co' fiibe'pe' loo izlyo' ndxe' nalle'.

12 Tatabe' nzo huax con' co' ndlyazen toodiz non gu'. Per nden'en axta ne' ne' xec yéc
gu' par yoo yéc gu' di's co' lyazen niin loo gu'. 13 Per co'se' yi'th Xpii Natd' co' indye'de
loo gu' loo izlyo' ndxe', Xpii Natd' lu' loo gu' ryete con' co' nac licpe'. Tac Xpii Natu'
ne'tyoodi'ste ante cn che'n Xpii Natd'. Ndxe'leque', Xpii Natd' lu' loo gu' ryete con' co'
gon Xpii Natd' co' gab xuden Diox. No ta' Xpii Natd' cuent loo gu' cén che'n con' co' gac
yiloa. 14 Xpii Natd' li par gac con' guryath no con' guryen loon tac Diox fiibe' loo Xpii
Natt' lu' Xpii Natd' ryete con' co' nac cén che'n daa loo gu'. 15> Ryete con' co' ngue no
xuden Diox nac chenen, ne. Cona, guniilen loo gu' le' Diox fiibe' loo Xpii Natt' par lu'
Xpii Natd' no co xo'f Xpii Natt' ryethe cén chenen loo gu'.

Jestis ngue yab loo myen'": Yalnaxi co' ndxac loo gu', le'i cab loo gu'le' gu' tyac tin' lezo' yiloa.

16 Le'n taaplate huiz gu' ya ne'hui'de loon. Per yiloa le'n taapld huiz gu' bere hui' loon
tedib vez tac daa bii co'te' nzo xuden.

171e' sya, pld myen' xin' mté'th Jestis mnibdi's loo thib xtaa myen' no loo tedib xtaa
myen'. Ndxab myen":

—;Coén nee di's di's co' ngolo gunee Tad loo na' ba', yey? Tad gunee loo na' le' le'n
taaplate huiz ya ne'hui'de na' loo Tad no yiloa le'n taapla huiz bere na' hui' na' loo Tad.
No ;cén nee di's co' gunee Tad loo na' le' Tad bii loo Diox xud Tad, yey? 18 ;Cén nee di's
di's co' gunee Tad loo na' le'n taaplate huiza, cara? Ne'ta'de na' cuent cén nee di's co'
gunee Tad loo na', ;16'?

19 Per Jesus mden' lezo' le' myen' mblya's fiibdi's loo Jests. Por cona, ndxab Jesus loo
myen':

—Na ngue nii loo gu' le' le'n taandxepte huiz gu' ya ne'hui'de loon. Per yiloa le'n
taandxepte huiz gu' bere hui' loon tedib vez. ;Ché' cén che'n di's ndxe' nzi nibdi's gu'
loo xtaa gu', ca'? 20 Lica, na nii loo gu' le' gu' gén' no cue xi lezo' gu' por cén chenen.
No co'se' fiee meén izlyo' ndxaca tataa loo gu', tyac lezo' ména nee meéna gu'. Mastale'
nzi xi lezo' gu', per co'se' yilo xi lezo' gu', ale ndxe'leque’, tyac lezo' gu' tedib vez axta
pléthe. 21 Nde niin thib con' loo gu'": Co'se' yamerle' gaal xin' thib xa'got, anze'f ndyéo
xa' tac yamerle' gdal hor co'se' ten' xa' yalné no ten' xa' yo'f co' quée loo xa'. Per co'se'
ngolole' mxan xa' thib mbed, ya ne'tyede lezo' xa' mda yalne co' mden' xa'a tac anze'f
ndyac lezo' xa' le' mbed co' ngéola nac thib mbedbi'. 22 Tataa nzi xi lezo' gu' nalle'. Per
ne'ty6ode gu'. Daa bere hui' loo gu'. Sya, anze'f tyac lezo' gu'. No co'se' tyac lezo' gu'a,
con'a gac thib gust co' yende ché men teche loo gu'.

23No co'se' gac hora no huiza, nec thib con' ne'fiibdi'ste gu' loon, ndee gu'. Lica, na
nii loo gu' le' ryete con' co' fia'b gu' loo xuden por léen, xuden li par que no gu'i. ¢ Anon
mtlon mque tee non gu' no axta nalle' tarte fia'b gu' nec thib con' loo xuden por leéen.
Bnab gu'i no daa li par que no gu'i par yan' gust lezo' gu' no tyac lezo' gu'.

Tré' ndlu'le' Jesiis ngue yab loo mén: Daa mblile' gan loo mén ye'rsin' loo izlyo' ndxé".

25 Daa mdoodizle' con' ndxeé' loo gu' xal ntetac men cén che'n thib con' loo men.
Per zin thib hor co'se' ya ne'tetacten di's co' tyoodizen loo gu'. Ndxe'leque', nalite no
nambiite tyoodizen loo gu' cén che'n xuden Diox. 26 Huiza no hora fia'b gu' con' loo
xuden Diox por léen. No thidtene niin loo gu' le' daa ne'na'bte con' loo xuden Diox por

cén che'n gu' 27 tac yub xuden Diox nque' lezo' fiee Diox gu' tac gu' nque' lezo' gunée gu'
daa. No ngola'sque' gu' le' daa ngro' loo xuden Diox. 28 Daa ngro'le' loo xuden Diox no
ndalen loo izlyo' ndxe'. Per nalle' na ro' loo izlyo' ndxe'. Beren, ndyaan loo xuden Diox
tedib vez.

29 Sya, ndxab myen' xin' mté'th Jesus loo Jesus:

—Nase clarleque' ngue toodi's U' loo nu'. No indyoodi'ste U' di's co' ntetac U' thib
con' con tedib con'loo nu'. 39 Nase non nu' le' U' nanee ryethe con', Tad. No ya inaquinte
fibdi's meén nec thib con' loo U'. No por cona, ndxela's nu' le' U' ngro'le' loo Diox.

31Jests mcab loo myen'. Ndxab Jesus:

—;Ché' nare', por derech, ngola's gu' loon, ca'? 32Hui' gu' nexa. Le' hor mzinle' no
leque hor ndxe' nac hor co'se' gac con' ryes loo gu'. No xa' xa' tyen thib thib gu' ned. No
thidten 1a' gu'. Per ne'yan'te thidten tac xuden Diox nzo noque' daa. No ne'la'de xuden
daa thidten. 33 Ngue niin ryete con' ndxe' loo gu' par cue see tee lezo' gu' por ndxela's
gu' loon no ndxap gu' yalxla's loo cédn chenen. Lath be' nziri' gu' loo izlyo' ndxe', anze'f
tyactii gu' no cue xilezo' gu'. Per gop gu' yalxla's loon no ne'tyoo xa'de lezo' gu' loo cén
chenen. Tac nase daa mblile' gan loo rye loothe con' co' nac ngolo ngola's co' nac xab
izlyo' loo izlyo' ndxe' co' ncab con' ye'rsin' loo men.

17

Jestis ngue bez Diox por myen' xin' mté'th Jests.

1Ngolo mdoodi's no Jesus myen' xin' mté'th Jesus, Jestis mbui' loo bé'. No ndxab Jesus:

—Pay, nase mzinle' hor co' gac yaltii loon. Bli U' par gac con' roo con' xen loon, daa
co' nac xgan' U', par gaca le' daa co' nac xgan' U' li par tolo gac con' roo con' xén loo U,
ne. 2U' mnibe' loon, daa co' nac xgan' U', par fiibe'en loo ryete men co' nzi ban dib athu
loo izlyo' par tataa mod lin par yoo ban no men U' thidtene, ryete meén co' mbli U' par
mdyal mena yoo ména loo cén chenen. 3 Yalnaban co' nda' U' loo men, co' nee di's, yoo
ban no meén U' thidtene ndxac loo mén por ndlibe' men U', U' co' nac thidte Diox licpe',
no por mblibe' mén daa co' nac Jesucrist co' mtel' U' mbi'th loo meén loo izlyo' ndxe'.

4Daa mblile' ngoc con' roo con' xén loo U' loo izlyo' ndxe'. No nalle' mtelolen ryethe
con' co' mnibe' U' loon par mblina. 5 Per nase, Pay, fia'ben loo U'": Bli U' par gac leque
con' roo con' xén loon co' ngoc loon ndoore' co'se' mblec U' izlyo' ndxe'.

6 Ryete mén co' mcui' U' no co' mblo' xa' U' lath men co' ndli cén che'n xab izlyo' co'
mbli U' ngoo loo cén chenen, daa mda cuent loo mena no mblu'en loo mena ché nac U'
no cén nac cén che'n U'. Rye meén co' mcui U' no co' mblo' xa' U'loo cén che'n xab izlyo',
meéna ngoc che'npe' U'. Ngoloa, mblo U' ména loo c6n chenen. No mdubdi'sque' ménano
mdub nza mena loo con' mnibe' U' loo ména. 7 Per nase ryete ména mbli la'sle' le' ryete
con' co' mblin no co' mblu'en loo men, yub U' mbli loon par mblina. & Daa mdoodizle'
di's co' mnibe' U' loon toodizen loo ména. Mda'que' ména lugar mbin ména di's. No
mden' mena no mda' mena cuent le' daa, licque', ngro' loo U'. No ngola'sque' mena le'
U' mtel' daa loo izlyo' ndxe'.

9 Pay, daa fia'b loo U' por cén che'n meén co' ngoo loo cén chenen. Ifa'bten loo U' por
cén che'n men co' més ndli cén che'n co' nac xab izlyo'. Ndxe'leque', fia'ben loo U' por
c6én che'n meén co' U' mbli mdyal par ngdo meén loo cén chenen tac meéna nac che'npe'
U'". 10 Ryete meén co' mbli U' mdyal par ngdo mena loo cén chenen no rye loothe con'
co' nziri' loo izlyo' co' nac che'npe' daa nac che'n U'. Rye loothe con' co' nac che'n U'
nac chenen, ne. No por cén che'n meén co' mbli U' mdyal par ngdo mena loo cén chenen
ndxacque' con' roo con' xén loon.

Daayane'tolode golooizlyo' ndxe'. Per mén co' ngoo loo cén chenen, ména toloque'
cue ban loo izlyo' ndxe'. Le' daa na, biique' par go non U'. Pay, U' co' nac thib xa' natd',
fquenap U' men co' mbli U' ngoo loo cén chenen con ryethe con' roo con' xén co' nzo
la's ya' U' no la's nii U' par thidteneque' thidte gac ména xalque' thidte nac ryop na'.
12 Co'se' ngo non meéna loo izlyo' ndxe', daa mquenap meén co' mbli U' ngoo loo cén

chenen xalque' nac con' roo con' xen co' nzola's nii U' no co' nzola's ya' U'. Daa mquenap
meén co' mbli U' ngodo loo cén chenen. No yende cédn mxac nec thib meéna loo cén chenen,
ante thib myen' co' mbyan'le' di's ryo xa' loo cén chenen, myen'a ngro xa'loo c6n chenen
par ngocque' no mdyaaque' no mdyubque' di's co' ndub loo libr co' nac xti's U'.

13 Per nalle' daa bii co'te' nzo U', Pay. Daa ngue nii con' ndxe' loo U' lath be' nzon
loo izlyo' ndxe' par gaca xyo'f nde' xyo'f ndla' lezo' myen' no yan' gust lezo' myen' xal
nxyo'f nde' nxyo'f ndla' lezon axta pléthe. 14 Daa mblu'le' c6n che'n U' loo mén co' mbli
U' ngoo loo cén chenen xalque' mnibe' U' loon. Per meén che'n izlyo', ale' le'le' ngoo
xyan lezo' men izlyo' gunee meén izlyo' meén co' ngoo loo cén chenen. Tac inacte men
co' ngoo loo cén chenen men co' be' ndli cén che'n xab izlyo' xalque' inacte daa men co'
ndli cén che'n xab izlyo'. 15 Ingue na'bten di's loo U' par teche U' men co' ngoo loo cén
chenen loo izlyo'. Ndxe'leque', daa ngue na'b di's loo U' le' U' ti' no laa U' ména la's ya'
Mebizya. 16 Com le' daa inacte men che'npe' izlyo' ndxe', ;1é'?, ne' mén co' mbli U' ngoo
loo cén chenen inacte men che'npe' izlyo' ndxe'. 17 Tolo blo' xa' U' men co' ngoo loo cén
chenen loo con' ye'rsin' co' nac cén che'n xab izlyo' por cén che'n xti's U' co' ndlu' co'
nac licpe'. 18 Texal mtel' U' daa loo men loo izlyo' ndxe', tataaque' tel'en myen' co' nac
myen'pe' daa loo men loo izlyo' ndxe' par lu' myen' cén chenen loo meén izlyo'. 1°No
por c¢én che'n myen'pe' daa, leque daa mnibe' loo lezon lin ante co' neete lezo' U' par
gaca le' myen'pe' daa tolo ryo xa' loo con' ye'rsin' loo cén che'n co' nac xab izlyo' por
c6én che'n xti's U' co' ndlu' co' nac licpe'.

20 per ifia'bten loo U' ante c6n che'n myen' co' nac myen'pe' daa. Ndxe'leque', fia'ben
loo U' por cén che'n men co' yila's loon yiloa por di's co' tyoodi's myen' no por di's co' co
myen' yalban cén chenen loo men. 21 Na'ben loo U', Pay, le' ryete mén co' nac myen'pe'
daa thidte gac myen' thidtene. No fia'ben loo U' thidte queltaa myen' con na' xalque'
nzon loo U' no xalque' nzo U' loon xalque' thidte nac ryop na'. No fia'ben loo U', Pay, bli
U' par thidte gac myen' loo cén che'n na' thidtene par tataa mod yila's mén che'n izlyo'
no non men che'n izlyo' le' U' mtel' daa loo izlyo' ndxe'. 22 Pay, daa mblu'le' loo men
no mblin par mden' meén cén che'n con' roo con' xén co' ndxac loo meén par thidte gac
mena loo c¢én che'n na' xalque' ndxac con' roo con' xén loon por thidte nac na'. 23 Daa
nzo noque' men co' ngodo loo cén chenen. No U' nzo noque' daa par tataa mod nambiite
no nalite gac meéna thidte loo cén che'n na' par gaca ta' mén izlyo' cuent le' U' mtel' daa
loo izlyo' ndxe'. No par ta' men izlyo' cuent le' U' nque'que' lezo' fiee men dib athu loo
izlyo' ndxe' xalque' nque' lezo' U' fiee U' daa.

24 Pay, U' mbli par ngdo men loo cén chenen. Daa ndlya's le' ména yoo co'te' gon par
fiee meéna con' roo con' xen co' nac ryethe con' mbli U' ngoc loon. Tac U' nque'que' lezo'
fee U' daa axta ndoore' co'se' mblec U' izlyo' no mxen' U' izlyo'. 25 Pay, U' co' nac thidte
xa' nali no xa' nambii, tarte libe' meén izlyo' U'. Per daa ndlibeque' U'. No mén co' mbli
U' par ngdo meéna loo cén chenen, ména naneeque' le' U'que' mtel' daa par mbalen loo
izlyo' ndxe'. 26 Daa mblu'que' no mblo xo'fquen loo meén ché nac U'. No toloque' lu'en
loo meén no go xo'fen loo mén ché nac U' par gaca texalque' nque' lezo' U' fice U' daa,
tataaque' que' lezo' mén née meén hues xtaa men. No tataaque' lin par thidteneque' go
non mena, ne.

18

Meén co'fiibe', no co' ndyoo ner, no co' ndyoo naa loo mén nacion Israel mxenxtt' Jesus xal thib
pres.

(Mt. 26.47-56; Mr. 14.43-50; Lc. 22.47-53)

1 Texal ngolo mdoodi's no Jesds Diox xud Jesus no ngurez Jesus Diox, ngro' no Jesus
myen' xin' mté'th Jesus par ya no Jests myen' tedib lad ro thib ftee co' mbez men lee
Cedrén. Tya ngure thib huert. No co'te' ngure huerta ngoo no Jests myen' xin' mté'th
Jesus huax vez. 2Nde nxon', noJud co' mda'xl' Jesds loo mén nanee lugara. Tac huax vez
ndyee Jests con myen' xin' mté'th Jesds par nqueltaa Jestiis con myen' tya. 3 Latha, mzin

no Jud thib partid solndad, no ndxep meén co' nxo'f zin' zin' le'n templ co' mtel' jef che'n
nguley' co' mas fiibe' loo rye nguley', no meén che'n xley' farise. Nde no Jud mena. Nzo
spad ya' ména no nzo mached no cuchi ya' ména. No nde no mena lintern no ye'rbeel
par mtenii meéna ned nde meéna. 4 Per com le' Jestis nonque' no naneeque' Jesus ryethe
con' tyactli Jesus, ;1€'?, ngro' Jesus par ngua séal' Jesis meéna. Ndxab Jesus loo mena:

—;Ché nde cua'n gu', a'?

5Mcab meéna loo Jesus. Ndxab ména:

—Nu' nde cua'n mbi' co' lee Jesus co' nac meén yeez Nazaret.

Jesus mcab. Ndxab Jesus loo ména:

—Daa nac Jesus.

Lath meéna nde Jud co' ta'xu' Jesus loo ména, ne.

6 Texal ndxab Jesus loo meéna:

—Daa nac Jesus,
ale yub ména ngulaateri' loo yoo par ned xis mena. 7 Ngoloa, mbere Jesus, mnibdi's Jests
loo mena tedib vez:

—;Ché nde cua'n gu', a'?

Ména mcab. Ndxab meéna loo Jestus:

—Nu' nde cua'n mbi' co' lee Jests co' nac meén yeéez Nazaret.

8Jestis mcab loo ména. Ndxab Jesus:

—Na guniile' loo gu'. Daa nac Jesus. Chele' gu' nde cua'n daa, bla' gu' bii myen' ndxe'.

9 Tataa ngoca loo Jesus par ngocque' no mdyaaque' no mdyubque' di's co' ndxab Jesus
loo Diox xud Jesus co'se' ndxab Jesus:

—Myen' co' mcui U', co' ngdo loo cén chenen, yende cén ngoc loo myen'.

10 Latha nzo Mon Pedr. Nde nxon', ngue spad cho Mon Pedr. Thidte ngua ya' Mon Pedr
rlan' Mon Pedr. Mdob Mon Pedr spad le'n vayin. Mblaa Mon thib ya' spad nza thib moz
co' nac ladli che'n moz. Moza ngro' lée Malc. Ngoc moza moz che'n jef che'n nguley' co'
mas mnibe' loo rye nguley' tiempa. ! Sya, ndxab Jesus loo Pedr:

—Pedr, blosua' spad le'n vayin. ;Ché' ndxela'sl no ndlil cuent indxaalte tyactii daa loo
thib preb co' mbli nee lezo' xuden Diox tyactii daa, ca'? Yende xaa. Preb ndxe' gacque'
loon.

Jestis mdooxu' loo mbi' co' ngoc jef che'n nguley' co' mds mnibe' loo rye nguley' tiempa.
(Mt. 26.57-58; Mr. 14.53-54; Lc. 22.54)
121e' sya, rye men co' ngoc solndad, no xa' co' ngoc capitdn, no meén co' ngoc myen'

nac zin' che'n meén co' fiibe', no co' ndyoo ner, no co' ndyoo naa loo mén nacién Israel,
rye ména mxenxu' Jesds. Mdub dé' ména ya' Jesus. Mbe' meéna Jesus xal thib pres.
13Mbe' ména Jesus nerleque' loo Ands tac Ands ngoc xudzap Caifés. Caifasa ngocjef che'n
nguley' co' mds mnibe' loo rye nguley' lin'a. 14 Leque Caifasa ngoc Caifas co' mde'th no
co' ndxab loo meén co' fiibe', no co' ndyoo ner, no co' ndyoo naa loo mén nacién Israel
ndxaalque' gath thib mbi' lugar de lyux rye men nacidn Israel.

Pedr mca di's cén che'n Jesuis loo mén.
(Mt. 26.69-70; Mr. 14.66-68; Lc. 22.55-57)

15 Per 14tha, mdoo nque Mon Pedr con tedib myen' co' ndxac xtaa Mon Pedr co' nac
leque xin' mté'th Jesus xis Jesds. Mbi' co' nac jef che'n nguley' co' méas nibe' loo rye
nguley' mblibe' mbi' co' ndxac xtaa Mon Pedr. Sya, mdoo nque leque thib myen' co'
ndxac xtaa Mon Pedr xis Jesus axta loo lue' co'te' ngoc lizjef che'n nguley' co' mas mnibe'
loo rye nguley' lin'a. 1¢ Le' Pedr na, mbyan' par ro ned ro puert. Cona mbli ngro' mbi'
co' ngdoc myen' xin' mté'th Jesds co' nac xtaa Pedr co' mblibe' jef che'n nguley'a par
mdoodi's no mbi' mozgot co' ngue quenap puert par mblo mozgota Pedr par le'n loo
lue' liz nguley'a. 17 Sya, mnibdi's mozgota loo Pedr. Ndxab mozgota:

—;Ché'" inode liu nac thib myen' xin' mté'th mbi' ba', ne, ca'?

Pedr mcab. Ndxab Pedr:

—Yende xaa. Inacte daa xin' mté'th mbi' ba'.

18] e'pe' ydl'a anze'f ngoc nal. Le' sya, ryete moz che'n nguley' no myen' co' nac myen'
nac zin' co' nquenap templ, mtlo myen', mtol' myen' quii. No mtoocua' myen' yaa loo
quii par ngure biiz myen' ro rdii. Nde nxon', note Pedr ngo lath myen' par mdoo biiz
Pedr ro dii.

Ands noo noo ngue nibdi's loo Jesuis cén che'n Jestus.
(Mt. 26.59-66; Mr. 14.55-64; Lc. 22.66-71)

19 Latha, jef che'n nguley' co' mas fiibe' loo rye nguley' mtlo mnibdi's loo Jesus chépe'
myen' nac myen' xin' mté'th Jests no cén nac co' ngue lu' Jests loo men. 20Jests mcab
loo mbi' co' nac jef che'n nguley'a. Ndxab Jesus:

—Na mdoodizque' loo mén loo xnaa. No mblu'quen cén chenen loo meén le'n sinagog
no le'n templ co'te' nqueltaa ryete mén co' nac meén nacién Israel. Cona, ngue niin lool:
Yende cén tarte toodizen xexte loo mén. 21 ;Chonon ngue fiibdi'sl loon, a'? Bnibdi's loo
meén co' mbinle' di's co' mdoodizlen. Mena ta' cuent cén chenen lool xal nac di's co'
mdoodizlen loo men.

22 Co'se' ngolo tataa ndxab Jesus di'sa, thib mbi' co' ngdoc myen' nac zin' co' nquenap
templ co' ngo tya, thidte ngua mbi' mdi's mbi' rloo Jests. No ndxab mbi' loo Jesus:

—;Ché' tatua' mod ncabl loo jefpe' che'n rye nguley', ca'?

23 Jestis mcab loo mbi'. Ndxab Jesus:

—Chele' daa mdoodiz chol di's ye'rsin', gunee fieene' x4 mod nac di'sa. Per chele' daa
mdoodiz di's co' nac di's ndac, jchonon mdi'sl rloon, sya?

24 Ngoloa, mtel' Anas Jests natedd' ya' Jesus loo tedib mbi' co' lée Caifés co' ngoc jef
che'n nguley' co' mas fiibe' loo rye nguley' lin'a.

Pedr mbere mca di's con che'n Jestis loo meén tedib vez.
(Mt. 26.71-75; Mr. 14.69-72; Lc. 22.58-62)
25 Latha, Pedr ndoo biizque' ro rdii lath ména. Sya, ndxab mena loo Pedr:
—;Ché'" inode ltu nac thib myen' xin' mté'th mbi' ba', ca'?
Sya, mca di's Pedr. Ndxab Pedr:
—Inacte daa xin' mté'th mbi' ba', cara.
26 Sya, ndxab thib mbi' co' ngdc moz jef che'n nguley' co' més fiibe' loo rye nguley' no
co' ndxacgue' men guliz mbi' co' mcho' Pedr nzaa loo Pedr:
—Ale mbezl: Inacte daa xin' mté'th mbi' ba'. ;Ché' ndlil cuent ne'ngneeden Itiu con
mbi' ba' le'n huert, ne, ca'?
27 Mbere Pedr, mca di's Pedr Jesus tedib vez. Leque hora, chaa, ngrozee nguiidtee.
Mblé' nguiidtee yal'.

Jestis mdooxu' loo thib mbi' co' ngro' lée Pilat.
(Mt. 27.1-2, 11-14; Mr. 15.1-5; Lc. 23.1-5)

28 Sya, xtil'leque' mblo' mena Jesus liz Caifds. Mbe' ména Jesus loo Pilat co'te' nac
palas che'n Pilat. Mén co' mbe' Jesus loo Pilat ngoc men co' iibe', no co' ndyoo ner, no
co' ndyoo naa loo men nacién Israel. Ména ne'ngoode le'n palas che'n Pilat par ne'gac
zabte meéna loo costumbr co' ndxap meéna cén che'n xley' meéna. Tac chele' men gac men
zab loo por thib con' co' iflaade, le' sya, cona'te li ne'ydoode mena loo mes par hua mena
co' nac yalhua che'n Ini pasc. 29 Sya, ngro' Pilat par fuer. Ngua toodi's no Pilat ména.
Ndxab Pilat:

—;Cén ndli nqueyee gu' mbi' ndxe' loon, a'?

30 Mcab ména loo Pilat. Ndxab ména:

—Chele' mbi' ba' ne'ngacte thib mbi' ye'rsin', ne'ngui'th node nu' mbi' lool.

31 Sya, ndxab Pilat loo ména:

—Be' gu' mbi'. No ftub rez gu' cén che'n mbi' xal fiibe' ley gu' loo gu' par li gu' con'
con mbi',

Per mén co' iiibe', no co' ndyoo ner, no co' ndyoo naa loo mén nacién Israel mcab loo
Pilat. Ndxab mena:

—Per nu' co' nac mén nacién Israel, ley co' ngue no nu' inda'de lugar loo nu' par guth
nu' nec thib men.

32 Tataa mod ngoca par mdyaaque' no ngocque' no mdyubque' di's co' gunii Jesus cén
che'n x4 mod gath Jesus. 33 Le' sya, mbere Pilat, ngoo Pilat le'n palas tedib vez. Ngurez
Pilat Jests. No mnibdi's Pilat loo Jests. Ndxab Pilat:

—;Ché', licque', ltu nac rey che'n meén nacién Israel, ca'?

34Jests mcab loo Pilat. Ndxab Jesus:

—;Ché' ngue fiibdi'sl cén chenen ante por ifieedel cén chenen o ché' alithe ngue
fiibdi'sl cén chenen tac mda'le' tedib mén cuent cén chenen lool, ca'?

35 Pilat mcab loo Jesus. Ndxab Pilat:

— A poc fieel no daa nac men nacién Israel, ca'? Yende xaa. Mén co' nac men nacién
ltu no men co' nac jef che'n nguley' co' mas fiibe' loo rye nguley' che'n nacién ltu nac
men co' nde no ltiu loon tre'. ;Céxe' ngue tee lil, a'?

36 Jestis mcab. Ndxab Jesus loo Pilat:

—Co'te' nac nacionpe' daa no co'te' fiibe'en inacte loo izlyo' ndxe', ey. Chele' co'te'
fibe'en ngac che'n izlyo' ndxe', le' sya, mén co' mque tee no daa ne'ngla'de par nden
meén nacidn Israel daa. Per izlyo' ndxeé' inacte co'te' fiibe'en nalle'. Por cona, ngue li
meén con' ndlya's men con daa.

37 Sya, ndxab Pilat loo Jesus:

—Licque' nacl rey, sya, ca'?

Mcab Jesus. Ndxab Jesus loo Pilat:

—Aa. Licque' nac daa rey, pues, xalque' ngolo guneela ba'. Daa ngédol loo izlyo' ndxe'
no mbalen loo izlyo' ndxe' par mdan cuent no mdoodizen cén chenen co' nac licpe'.
Ryete men co' ndub nza no co' ndyubdi's loo cén chenen co' nac licpe', ména ndxon no
nque' nza mena di's co' ndyoodizen.

38 Pilat ndxab loo Jesus:

—;Cén nac co' mbezl nac licpe', a'?

Tré' ndlu' le' mén ngolole' mdub rez cén che'n Jesus par guth mén Jestus.
(Mt. 27.15-31; Mr. 15.6-20; Lc. 23.13-25)

Ngolo mnibdi's Pilat di'sa loo Jests, ngro' Pilat par fuer par mdoodi's no Pilat men co'
fiibe', no co' ndyoo ner, no co' ndyoo naa loo men nacién Israel tedib vez. Ndxab Pilat
loo mena:

—Yende ché xquin mbi' no xtol mbi' ndryo xo'f loon, cara. 39 ;X4 nee gu'? Gu' ngue

no costumbr le' daa ngo' thib mbi' co' ngue lezi'f loo gu' co'se' ndli gu' Ini pasc. ;Ché'
ndlya's gu' la'en bii mbi' co' mbez men nac rey che'n meén nacién Israel loo gu' o ché'
ne'la'den bii mbi' loo gu'?

40 Sya, ryete mena cabii mcab tedib vez. Ndxab ména:

—Ne'teld'de U' mbi' ba'. Mds huen blo' U' Barabds lezi'f loo nu'.
Per mbi' co' lée Barabas ngoc thib huan' tiempa.

1 Ngolo tataa ndxab ryete ména loo Pilat, mnibe' Pilat loo solndad par ya ta' solndad
che'nJesus. 2Latha, mdub solndad thib coron yis co' naya' yéc Jests. No mtegoc solndad
Jesus thib cap co' ngoc lar' morad. 3 Ngoloa, mbez solndad loo Jestus:

—San, Rey che'n men nacién Israel.

No be' taa nguis solndad rloo Jests.

4Le' sya, mbere Pilat. Ngro' Pilat par fuer tedib vez. Ndxab Pilat loo mena:

—Hui' gu' nexa. Tre' ndal non mbi' loo gu' par ta' gu' cuent no fiee gu' yende ché
xquin mbi' co' ndxap mbi' ndryo xo'f loon.

5Sya, ngro' no Pilat Jesus par fuer. Ndub coron yis yéc Jesus. No noc Jesus thib cap co'

nac lar' color morad. Ndxab Pilat loo ména:
—Aa gu' mbi' ndxe'.

6 Per co'se' gunee jef che'n nguley' co' mas fiibe' loo rye nguley' no men nac zin' co'
nquenap templ nde no Pilat Jests, mtlo ména, ngrozee meéna cabii. Ndxab meéna loo Pilat:
—Fque' mbi' ba' loo cruz. Fque' mbi' ba' loo cruz.

Per Pilat ndxab loo mena:
—Be' gu' mbi'. Fque' yub gu' mbi' loo cruz tac part cén chenen yende ché xquin mbi'

ngro xo'f loon.
7 Sya, mcab mén co' fiibe', no co' ndyoo ner, no co' ndyoo naa loo men nacién Israel

loo Pilat. Ndxab meéna;
—Nu' ngue no thib ley. No texal fiibe' ley nu', ndxaalque' gath mbi' ba'. Tac ale leque

mbi' mbez nac mbi' xgan'pe' Diox.

8 Per co'se' mbin Pilat di'sa, sate mas mzyeb Pilat. *Mbere Pilat, ngoo Pilat le'n palas
con Jesus tedib vez. Mnibdi's Pilat loo Jests. Ndxab Pilat:

—;Paxe' men luwu, a'?

Per Jesus yende cén mcab loo Pilat.

10Le' sya, ndxab Pilat loo Jesus:

—;Chonon indlya'stel cabl loon, a'? ;Ché' ifieedel le' daa ndxap con' la's niin no la's
yan par fiibe'en loo mén que' men ltu loo cruz? No ndxapen con' la's niin no la's yan
par fiibe'en la' mén biil. Ne'que'de men ltu loo cruz.

1 Jestis mcab loo Pilat. Ndxab Jesus:

—Nec thib mod no nec tedib mod ne'fiibe'del cén chenen chele' Diox ne'nda'de lugar
lool fiibe'l loon. Por cona, mbi' co' mda'xti' daa lool masque' thib xquin mbi' ndxap mbi'
no masque' thib xtol mbi' ndxap mbi' leque ltwu.

12No leque hora mcua'n Pilat mod x4 mod la' Pilat bii Jests. Per men co' fiibe', no co'
ndyoo ner, no co' ndyoo naa loo mén nacién Israel, sate mds cabii mbez yee ména loo
Pilat. Mbez ména:

—Chele' ltu 14" mbi' ba', indxacte amiu ltu gobiern co' fiibe' loo mén gulaaz men
ciuda Rom. Tac chol men co' ndxac xal thib rey xal mbi' ba', ména ndxac ngolo ngola's
loo gobiern co' fiibe' loo mén gulaaz men ciuda Rom.

13 Co'se' mbin Pilat tataa ndxab mena loo Pilat, mnibe' Pilat loo Jests ryo' Jests par
fuer. Le' Pilat na, mdub loo asi Pilat thib lugar le'n palas co'te' natoxcua' pis con thib loo
quee huen, co' nee di's, di'stée che'n men ciuda Rom. No di'stee che'n meén nacién Israel
lee queea Gabata. 14 Huiza ngoc huiz vispr che'n huiz Ini pasc. No co'se' ndxab Pilat loo
men nacién Israel:

—Hui' gu' nexa, Rey gu' ndxe',
hora casque' ngoc rol huiz.

15 Per mena tolo ngrozee. Cabii mbez mena loo Pilat:

—Fcaa mbi' ba'. Beth. Fque' mbi' loo cruz.

Per Pilat ndxab loo ména:

—iCénal ;Rey gu' que'en loo thib cruz, a'? Yende xaa.

Per mén co' ngoc jef che'n nguley' co' mas fiibe' loo rye nguley' mcab. Ndxab meéna
loo Pilat:

—Ingue node nu' mas rey, ey. Angoluxte jef co' fiibe' loo mén gulaaz men ciuda Rom
nac rey nu'. Ngolo cuent.

16 Ngoloa, mnibe' Pilat loo solndad par mbe' solndad Jesus par ya que' solndad Jesus
loo cruz. Le' rye mena na, mdoo nque xis solndad par la's ména xal que' solndad Jesus
loo cruz.

Tré' ndlu' mque' mén Jesus loo cruz.
(Mt. 27.32-44; Mr. 15.21-32; Lc. 23.26-43)

17 Sya, ngro' no meéna Jesus. No ale mnibe' ména loo Jesus par leque Jests mxo'f yen
cruz Jesds par mbe' Jesus cruz Jesds axta loo den co' mbez men lée Den Calaver tiempa.
Le' di'stée men nacidn Israel na, mbez meén loo dena Golgot tiempa. 8 Loo dena mque'
men Jesus loo cruzpe' Jesus. Lomisque' ne, mque' men taachop mbi' loo cruz co' ngoc
cruzpe' mbi', thib thib mbi' mquée loo cruz thibga' lad cuat Jesus. Le' cruz Jesus na,

mdoo xtau' ryop mbi'a. 19 Litha, mbli Pilat mandad mque' men pla di's loo yéc cruz co'
ndxab: Jesds, men yeez Nazaret, rey che'n mén nacidn Israel. 20 Huax men nacién Israel
mblab di'sa tac co'te' mque' meén Jesus loo cruz nzi gax ro ciuda Jerusalén. Di'sa nac son
loo di'stée co' nac xti's men hebre, no di's co' nac xti's men grieg, no di's co' nac xti's
meén italia. 21 Ndxab jef che'n nguley' co' més fiibe' loo rye nguley' che'n mén nacién
Israel loo Pilat. Ndxab jef:

—Mas huen ne'ndubtel di's ba' tatua' co' ndxab: Rey che'n meén nacién Israel. Mas
huen ndubl di's le' mbi' ba' ndxab: Daa nac rey che'n mén nacién Israel.

22 Mcab Pilat loo mena. Ndxab Pilat:

—Yende céna. Di's co' mblin mandad mdub loo cruz ba', yende ché techei. Le'i
nduble'. Ngolo cuent.

23 Co'se' ngolo mque' solndad Jesus loo cruz, mxen solndad xab Jests. Mblec xa'
solndad thib thib xab Jests par ngoc che'n thib thib solndad xab Jestis. No mxen solndad
cap co' ngoc xab dib andoo Jests co' ngoc thib lar' dib nol' no dib naxen. 24 Ndxab
solndada loo xtaa solndad:

—Ne'li rolte na' cap ndxe'. Mas huen quith no na' dad loo cap ndxe' par fiee na' fieene'
ché na' gac che'na.

No tataa ngoca par mdyaa di's co' ndub loo libr co' nac xti's Diox co' mbez:

Mcaa men thib ned xaben par ngoc xaben che'n men. No loo xaben co' ngoc cap
daa mdi'th no men dad par fiee ména fieene' ché gac che'na.
No tataaque' mbli solndad con'a.

25 Gaxte co'te' ndoo cruzJesus ngure no xna' Jesds bél xna' Jesus, no Mari sa'l Cleof, no
Mari co' nac mén yéez Magdala. 26 Co'se' gunee Jests ndoo xna' Jesus loo Jests con thib
myen' xin' mté'th Jesds co' mas mque' lezo' Jesus fiee Jesus, Jests ndxab loo xna' Jesus:

—Ngot, hui' loo mbi' co' ndoo lool ba'. Mbi' ba' lil cuent nac xgan'l, ndee.

27Ngoloa, ndxab Jesus loo mbi' xin' mté'th Jests co' mas mque' lezo' Jesus fiee Jesus:

—Mbi', xa'got ba' gac xal xna'l, ndee.

Leque hora, mbye' mbi' co' nac xin' mté'th Jests xna' Jesus par liz mbi' xal xna'pe'
mbi' xin' mté'th Jesus.

Tre' ndlu' nguth Jests.
(Mt. 27.45-56; Mr. 15.33-41; Lc. 23.44-49)

28 Ngolo ngoc rye con'a, no com le' Jests nanee le' ryete con' co' naquin gac loo Jests
ngocle' no mdyaale' no par tolo gacque' no tyaaque' di's co' ndub loo libr co' nac xti's
Diox, Jesus ndxab lath ngue Jesus loo cruz:

—Ndxec lezon, yey.

29 No le'pe' ndoo thib bote vin co' nac nitguy. Yende izlyo', ngua tegaz thib xa' thib
sponj con vina. No mdub xa'a sponja loo thib bar che'n thib loo yaa co' leée hisop par
mda'i mod mzii xa' sponja ro Jesus loo cruz. 30 Ngolo ngu Jesus vina, ndxab Jesus:

—Nase ngolole' mdyaa no ngocque' no mdubque' di's ryethe con' naquin gac loon.

No ngoloa, site mbi's yen Jests. Nguth Jesus.

Thib solndad che'n gobiern co' ndub ciuda Rom mdid lans cho Jestis.

31 Huiz co' mque' ména Jesus loo cruz ngoc huiz vispr che'n Ini pasc. Indlya'ste men
co' iiibe', no co' ndyoo ner, no co' ndyoo naa loo men nacién Israel yan' yon xa' loo cruz
huiz sabd co' nde nquea tac huiza nac huiz co' nac més huiz roo huiz xén che'n Inia. Por
cona, ngua na'b men co' fiibe', no co' ndyoo ner, no co' ndyoo naa loo meén nacién Israel
di's loo Pilat par fiibe' Pilat ya 1é' solndad zith cor nii yon xa' co' ngue loo cruz par gath
xa'. No yiloa laa mén yon theboola loo cruz. 32 Sya, ngua thi's solndad zith cor nii thib
xa'. Ngoloa, ngua thi's solndad zith cor nii tedib xa' co' mquée no Jesus loo cruz. 33 Per
co'se' mbii gax solndad loo Jests par qui's solndad zith cor nii Jesds, gunee solndad le'
Jests nguthle'. Ne'ngui'ste solndad zith cor nii Jesus.

34 Per mastale' nguthle' Jesus, thib solndad co' nzo latha ngua thid lans ro costi Jesus.
Co'se' mblo' solndad lans ro costi Jesus, ante nde bée nde yax loo ren no loo nit co' ngro'
ro costi Jesus. 35 Mbi' co' nda' cuent con' ngoc loo Jests ngoc thib mbi' co' guneepe'
ngoc con'a loo Jests. No nda' mbi' cuent co' nac licpe'. Mbi'a nanee le' mbi' ngue ta'
cuent co' nac licpe' par yila's gu' cuenta. 36 Tac ngoc con'a loo Jesus par ngocque' no par
mdyubque' di's co' ndub loo libr co' nac xti's Diox co' mbez:

Ne'lé'de mén no ne'qui'ste men nec thib zith co' nac zith lad mbi'.
37 Lomisque', ndub di's loo libr co' nac xti's Diox tedib lugar co' mbez:
Le' men hui' loo mbi', mbi' co' mdid meén lans no clav lad yiloa.

Chop mbi' ngua ca's thebol Jestis le'n thib ye'r quée.
(Mt. 27.57-61; Mr. 15.42-47; Lc. 23.50-56)

38 Ngolo ngoc ryethe con'a loo Jests, ngo thib mbi' co' lee Che. Cheéa ngdoc men thib
yeez co' lée yeez Arimate. Chea, ne, mque tee no Jesus. Per xexte mque tee no Che Jesus
tac mzyeb Che gunee Che men co' fiibe', no co' ndyoo ner, no co' ndyoo naa loo men
nacién Israel. Ngua nee Che loo Pilat ta' Pilat lugar laa Che thebol Jesus loo cruz. Pilat
mdyalque' par laa Che thebol Jests loo cruz. Sya, nda Che. Ngua laa Che thebol Jests
loo cruz. Mbye' Che thebol Jesus. 39 Lath xtau'a, mzin Nicodem, ne, co' ngua toodi's no
Jesus thib yal' ndoore'. Nde no Nicodem gal psi' kil dii co' nos thib loo dii co' 1ée mirr no
tedib loo dii co' lee dloes co'te' nzo no Che thebol Jesus. 40 Sya, mxen Che ryop Nicodem
thebol Jests. No mxob Che ryop Nicodem dii perfuma loo thib le' sab. No mchi'x Che
ryop Nicodem saba lad thebol Jesus xal nac costumbr che'n men nacién Israel co'se'
nca's meéna xtaa meén. 41 No gaxte co'te' mque' solndad Jesus loo cruz nziri' thib huert.
No le'n huerta ndub thib quée rhue'. Lad quée rhue'a ndub thib ye'r co'te' tarte yoo
ga's nec thib thebol. 42 Ale tyate mca's Che ryop Nicodem thebol Jesus tac gaxte co'te'
mque' solndad Jesus loo cruz mdub ye'r quéea. No nde nxon', mdub bixle' huiz huiza

no ngulaale' yal' huiza no mtlole' huiz co' ngoc huiz descans che'n meén nacién Israel
tiempa.

20

Tre' ndlu' ngro xban Jests lath mén nguth.
(Mt. 28.1-10; Mr. 16.1-8; Lc. 24.1-12)

1Co'se' nde yinii izlyo' doming co' nac ner huiz sman co' nde nquea, tatabe' cuar ngua
Mari co' ngdc men yeéez Magdala ro ye'r quee co'te' ngua lo men thebol Jests. Gunée
Mari mbiichele' quee ro ye'r quee. 2 Sya, mque' Mari carre axta co'te' nzo Mon Pedr no
tedib myen' xin' mté'th Jests co' mas mque' lezo' Jesus fiee Jesus. Ndxab Mariloo myen':

—Mblo'le' meén Tad na' le'n ye'r quee, cara. No nalle' ne'fieede nu' pd ngua la' men
Tad.

3 Sya, ngro' Pedr con tedib myen' xin' mté'th Jests. Ngua tee hui' myen' ro ye'r quee.
No mdoo nque Mari co' ngdc men yeez Magdala xis myen' tedib vez. 4 Thidte junt mque'
ryop myen' carre. Per tedib myen' co' ngoc xtaa Pedr mds mque' carre leque Pedr. No
ner myen'a mzin ro ye'r quee. 5 Mcoo' mbi' yéc mbi'. Mbui' mbi' le'n ye'r quee per
ne'ngdode mbi' le'n ye'r quée. Ante gunée mbi' nax sab co' mbix thebol Jests le'n ye'r
quee. ¢ Latha, mzin Mon Pedr ro ye'r quee. Per Mon Pedr se ngoo le'n ye'r quée. Gunee
Mon Pedr ante sab nax le'n ye'r quée. 7 Méas de cona, gunée Mon Pedr panid co' mblo
men loo thebol Jesus, inaxte panid con sab. Naduuz panid. Nax panid thib lad. 8 Le' sya,
ngoo mbi' co' ndxac xtaa xin' mté'th Pedr, co' mzin ner ro ye'r quee, le'n ye'r quee, ne.
Gunee mbi' ante sab nax no nadltiuz panid nzo'f panid tya. No gunee mbi' tataa ngoca.
9Tac hora tarte ta' myen'a cuent no tarte li la's ryop myen'a cén nee di's co' ndub loo libr
co' nac xti's Diox co' mbez le' Jests naquinque' ryo xban lath men nguth. 10 Sya, mbere
ryop myen', ndyaa myen' par liz myen'.



SAN JUAN 20:11 243 SAN JUAN 20:23

Jestis ngro' too loo Mari co' ngoc mén yéez Magdala.
(Mr. 16.9-11)

1 Pper lath ndyaa ryop myen' par liz myen', Mari mbyan' ro ye'r quee. Ndoo yén' Mari.
No lath ndoo yén' Mari, mcoo' Mari yéc Mari. Mbui' Mari le'n ye'r quee. 12 Lath mdoo
hui' Mari ro ye'r quee, gunée Mari chop angl co' noc lar' nagus. Ndub angl le'n ye'r quee.
Thib angl ndub co'te' ngo'th yéc thebol Jests. Tedib angl na, ndub co'te' ngo'th nii thebol
Jesus. 13 Angla mnibdi's loo Mari. Ndxab angl:

—Ngot, ;jchonon ndxén'l, a'?

Mari ndxab loo angl:

—Daa ndxén tac mén xexte mbe' thebol Tad daa. No ne'fieeden pd ned ngua la' men

thebol Tad daa.
14 Ngolo xec ndxab Mari di'sa loo angl, mxac Mari ale thib xa' ndxab loo Mari: Mari,

hui' ned xisl. Co'se' mbere Mari mbui' Mari ned xis Mari, gunée Mari le' Jesus ngue tee
tya. Per ne'ta'de Mari cuent ché' Jesds na. 15 Sya, mnibdi's Jests loo Mari. Ndxab Jesus:
—Ngot, jchonon ndxdn'l, 3', ey? ;Ché ngue cua'nl, a', ey?
Per Mari mbli xtliuz. Ndxab Mari loo lezo' Mari peser mbi' co' nquenap huert na. Sya

ndxab Mari loo mbi'a:
—Tad, chele' liu mbe' Tad daa, gunee loon pa ned ngua 14'l Tad daa par ga xin Tad

daa.
16 Sya, ndxab Jesus loo Mari: Mari.

Chaa, mbere Mari par xis Mari. Gunii Mari di's co' ndyoodi's mén hebre loo Jesus.

Ndxab Mari:
—Raboni, co' nee di's di's co' ndyoodi's men hebre, Maistr.

17 Jesus ndxab loo Mari:

—Mari, ne'gaaltel daa tac daa tarte bii loo bé' co'te' nzo xuden Diox. Ndlyazen ya neel
loo myen' co' ndxac huesen. No gabl loo myen' le' daa bii loo bé' co'te' nzo xuden Diox
co' nac xud myen' no co' nac Diox myen', ne.

18 Sya, ngua ta' Mari, co' ngdc meén yeez Magdala, cuenta loo myen' xin' mté'th Jesus
le' Mari gunee Tad Jests no ndxab Tad Jesus di'sa loo Mari par tataa ta' Mari cuent loo
myen'.

Ngoloa mblu' loo Jestis loo myen' xin' mté'th Jesus.
(Mt. 28.16-20; Mr. 16.14-18; Lc. 24.36-49)
19No co'se' mzyele' izlyo' leque huiz co' ngoc ner huiz smana no ngulaale' yal' izlyo'
huiza, leque hora thidte mqueltaa myen' xin' mté'th Jesus xhuina liz thib men. No quej
nau' puert nzo goo myen' le'n nyoo tac nzyeb myen' fiece myen' meén co' fiibe', no co'
ndyoo ner, no co' ndyoo naa loo men nacién Israel. Latha, chaa, ngro' too Jesus loo
myen'. Mblu' loo Jesus Jests loo myen'. Gunii Jests Diox loo myen'. Ndxab Jesus loo
myen'":
—Nabe'ste blo gu' lezo' gu' con xtaa gu' no blo nagal lezo' gu' loo Diox.
20 Ngolo ndxab Jesus di'sa, mblu' Jests ya' Jesus co'te' mdid solndad clav. No mblu'
Jesus ro costi Jesus co'te' mdid solndad lans loo myen' xin' mté'th Jesus. Le' myen' na,
ante mdyac tin' lezo' co'se' gunée myen' Jesus. 2! Mbere Jesus, ndxab Jests loo myen'

tedib vez:
—Nabe'ste blo gu' lezo' gu' con xtaa gu'. No blo nagal lezo' gu' loo Diox. Texal mtel'

xuden Diox daa par mbalen loo izlyo' ndxe', tataaque' tel'en gu' ya gu' loo men loo izlyo'
ndxe'.

22 Ngolo ndxab Jesus di'sa loo myen', mbla' Jestis mbii ro Jests loo myen'. No ndxab
Jesus loo myen':

—Na tel' Xpii Nati' loo gu' par yo no Xpii Natu' gu' thidtene, ndee gu', ey. 23 Ndxab
Jesus loo myen', ne:

—Loo mén co' mbli gu' cuent mdyon' xtol, mton'que' Diox xtol ména. Le' men co'
indlide gu' cuent mdyon' xtol, ména nzi banque' con xtol meén tac ne'nton'te Diox xtol
meéna.

Max gunée Tad Jestis le' Tad Jesus ngro xbanque'.

24 Per Max co' mdub lee men Cuach co' ngoc xin' mté'th Jesus, co' ndxoo cuent nac si'
fchop myen', yende Max lath myen' co'se' ngro' too Jests no mblu' loo Jesus Jesus loo
myen' yal'a. 25Le' sya, myen' xin' mté'th Jestis mda' cuent loo Max. Ndxab myen":

—Nu' gunéele' Tad, cara.

Per Max mcab loo myen'. Ndxab Max:

—Chele' daa ne'hui'de la's ya' Tad Jesus co'te' nguaa'd clav no tyeen cuen yan co'te'
nguaa'd clav no tyeen cuen yan co'te' nguaa'd lans ro costi lad Tad Jesus, ne'yila'sten
cuent co' nda' gu' ba'.

26 Ngoloo xon huiz ryete myen' xin' mté'th Jesis mqueltaa tedib vez le'n nyoo liz thib
meén. No le'pe' ngo no Max myen' sya. Lomisque', quej nau' ro puert. Per Jesus, chaa,
ngro' too loo myen'. No mblu' loo Jesus Jests tedib vez. Gunii Jests Diox loo myen'. No
ndxab Jesus loo myen":

—Nabe'ste blo gu' lezo' gu' con xtaa gu', ndee gu'. No blo nagal lezo' gu' loo Diox.

27Ngoloa, ndxab Jests loo Max:

—Max, ftyee cuen ya'l tré' no hui' la's yan. No ftega' ya'l. Ftyee ya'l le'n costi daa. No
ne'gante lezo'l. Gola's cén chenen, Max.

28 Le' sya, mcab Max loo Jesus. Ndxab Max:

—Licque', U' nac Tad daa no nac U' Diox daa, Tad.

29 Ndxab Jesus loo Max:

—Max, ;ché' ngola'sl loo cén chenen nalle' tac gunéel daa, ca'? Mas huen nda meén
co' tarte fiee daa per ndxela's men loo cén chenen, ey.

Tré' ndlu' ché cén che'n mbi' nac co' ndlu' libr ndxe'.

30 Jesuis tolo mbli no mblu' Jests huax yalguzye' roo yalguzye' xen loo myen' xin'
mté'th Jesus. Per inda'de loo libr ndxe' cuent cén che'n rye yalguzye' co' mbli Jesus.
31Per di's co' ndub loo libr ndxe', di's ndxe' ndlu' par yila's gu' le' Jests nac Cristpe' co'
nac xgan'pe' Diox. No chele' gu' yila's loo Jests no loo cén che'n Jesus, Jesus li par yoo
ban no gu' Diox thidtene.

21

Jestis mbere ngro' too no mblu' loo Jestis loo gaz myen' xin' mté'th Jesus.

1Ngolo nguri'th pld huiz co'se' ngro' too Jesus no mblu' loo Jesus Jesus loo rye si' fthib
myen', Jests ngro' too no mblu' loo Jesus Jesus loo myen' xin' mté'th Jesus tedib vez ro
nittd' co' lee nittd' che'n Tiberias. No mblu' loo Jesus Jestis mod ndxe'. 2 Thidte ngure
no Mon Pedr Max co' mdub lée men Cuach, no Natanael co' ngoc men yeez Cand co' nac
yeezya' che'n laaz men galile, no ryop hues myen' xgan' mbi' co' lée Zebede, no taachop
myen' xin' mté'th Jesus. 3 Ndxab Mon Pedr loo myen":

—Daa nda ten mbeel, cara.

Myen' ndxab loo Mon Pedr:

—Nu' ne tyee. Nda na'.

Sya, thidte mqueltaa Mon Pedr con myen'. Ngoo myen' loo thib yooyaa. Nda ten
myen' mbeel. Per nec thib mbeel ne'ngagaade loo myen' dib xec yal'a. 4Co'se' nde tub
xnii izlyo' xan' bé' tedib huiz co' nde nquea, chaa, mblu' too Jestis no mblu' loo Jests loo
myen' ro nittd'a. Per myen' xin' mté'th Jesus ne'nglide cuent Jesus na. 5 Sya, ndxab Jests
loo myen':

—Myen', ;ché' tarte yigaa nec thib mbéel loo gu' nalle', ca'?

Myen' mcab loo Jesus. Ndxab myen':

—Aa. Tarte yigaa nec thib mé', cara.

¢ Jesus ndxab loo myen":

—Blobii gu' yex gu' le'n nit ladli che'n yooyaa ba'. Sya, yigaa mbeel loo gu', ey.

Le' sya, tataaque' mbli myen'. Ngoloa, axta ne' ne' ngadc myen' no axta ne' ne' ngyee
myen' ngo' myen' yex le'n nit tant thib mbeelléy' ngogaa le'n yex. 7 Sya, myen' xin'
mté'th Jesds co' mas mque' lezo' fiee Jests ndxab loo Pedr:

—Tad na, cara.
Per texal mbin Mon Pedr ndxab myen': Tad na, mdoc Pedr xab Pedr tac Pedr mblo'

xab Pedr por ngue li Pedr zin'.

Ngoloa, thidte ngulaa Pedr le'n nit. Mxyo'f Pedr loo nit axta ngro' Pedr loo yoo biiz.
8 Le' taamas myen' xin' mté'th Jesus na, nzoque' loo yooyaa. Ndye'th gop xax myen' yex
par ro nittd' tant thib mbeelléy' ngogaa. No distans co'te' ngo myen' loo nittd' par ro nit
loo yoo biiz neeque' thib ayo metr peser. ° Co'se' mbilaa myen' loo yooyaa loo yoo biiz,
gunée myen' nzi cua'le' yaa loo quii. No nzo'f thib mbeel loo quii. No gunée myen' nzo'f
sa pan thib lad loo quii. 10 Jests ndxab loo myen":

—Que de no gu' taapld mbeel co' ngolo mxen gu' ba' par hua ndren na', ey.

11 Sya, ngua quée Mon Pedr loo yooyaa. Ngua thop xax Mon Pedr yex co' nzo mbeela
loo yoo biiz tant mzye yexa con antub mbeel nambii. Mastale' nzo thib ayo nzo cho' psi'
pson mbeel le'n yexa, ne'ngredte yexa. 12]Jesus ndxab loo myen":

—Que de hua ndren gu', ey.

No nec thib myen' xin' mté'th Jesus ne'nglide ryes par ngnibdi's myen' loo Jesus ché
nac Jesus tac naneeque' myen' Tad Jests nac mbi'a. 13 Ngoloa, mbii gax Jests loo myen'.
Mxen Jests pan. Mda' Jesus pan loo myen'. Lomisque' ne, mxen Jesus mbeel. Mda' Jests
mbeel loo myen' par hua myen', ne.

14Con cona, mbyon vez mblu' loo Jesus Jesus loo myen' xin' mté'th Jesus loo ngro xban
Jesus lath meén nguth.

Jesuis mdoodi's no Mon Pedr.

15 Co'se' ngolo nduhua ndren Jests con myen', Jestis mnibdi's loo Mon Pedr. Ndxab
Jesus:

—Mon, xgan' Jonads, ;ché' mds nque' lezo'l ficel daa leque nque' lezo' myen' ba' iiee
myen' daa, ca'?

Pedr ndxab loo Jesus:

—Aa, Tad, U' naneeque' le' daa nque'que' lezo' fieen U'.

Sya, ndxab Jesus loo Mon:

—Chele' ltw, licque', nque' lezo' neel daa, goc xal thib pastor loo men co' yoo loo cén
chenen co' nac xal mbacxil' yen' daa, ndee.

16 Mbryop vez mbere Jesus, ndxab Jests loo Mon Pedr:

—Mon, xgan' Jonas, jché', licque', nque' lezo'l fieel daa, ca?

Pedr mcab loo Jests. Ndxab Pedr:

—Aa, Tad, U' nanee le' daa nque' lezo' ieen U'.

Ndxab Jests loo Mon:

—Chele' ltw, licque', nque' lezo' fieel daa, beren niin lool: Fquenap men co' yoo loo
cdn chenen co' nac xal mbacxil' daa, ndee.

17 Mbyon vez ndxab Jests loo Mon Pedr:

—Mon, xgan' Jonds, ;ché', licque', nque' lezo'l ficel daa, ca', yey?

Sya, mxi yéc no mxi lezo' Pedr tac mbyon vez mnibdi's Jests loo Pedr. Ndxab Jesus:

—;Ché', licque', nque' lezo'l fieel daa, ca', ey?

Ndxab Mon Pedr loo Jesus:

—Tad, U' naneeque' ryethe con'. No nonque' U' ryethe con'. U' nanee le' daa nque'
lezo' fieen U'.

Ndxab Jests loo Mon:

—Chele'i, licque' tataa nac, fquenap men co' nac xal mbacxil' daa, t4, ndee. 18 Licpe'
ba'i, na nii lool, Pedr, co'se' ngocl myen' bix no co'se' ngocl myen'bi' yen', mdoc xabl no
mque teel pal co'te' mblya'sl. Per co'se' gacl mas men gox, luu sil ya'l. No tedib men laa
xabl yenl. No hue' mena It co'te' indlya'stel yal no co'te' ne'yoode lezo'l yal.

19 Per di's co' ndxab Jesus loo Pedr, di'sa nee di's x4 mod gath Pedr par tataa mod li
Pedr gac con' roo con' xén loo Diox por cén che'n Pedr.

Ngoloa, ndxab Jesus loo Pedr:

—Ftoo nque xisen. Ya' nda na', Pedr.

Tré' ndlu' cén che'n thib myen' xin' mté'th Jesus co' mds mque' lezo' Jestis gunée Jesus.

20 Co'se' mbere Pedr par ned x{s Pedr, gunée Pedr nde nque thib myen' xin' mté'th
Jesus co' mas mque' lezo' Jesus gunée Jesus. Mbi' co' nac xin' mté'th Jestis nac mbi' co'
mxo'f bda' loo Jesus co'se' nduhua rsé no Jesis myen'. Mbi'a ngdc myen' co' mnibdi's
loo Jesus co' ndxab loo Jesus:

—Tad, jché nu' ta'xtt' U' loo meén, a'?

21Co'se' mbui' Pedr loo myen' xin' mté'th Jesus, Pedr ndxab loo Jesus:

—Tad, ;jmbi' ba', a'? ;Cén gac loo mbi'?

22 Jesus mcab loo Pedr. Ndxab Jesus:

—Chele' daa ndlyaz le' mbi' ba' ban axta co'se' beren galen loo izlyo' ndxe' tedib vez,
;ché mport nzo lezo'l cédn che'n mbi' ba', a'? Inacta cén che'nl, ndee. Conse' ftoo nque
xisen. Ya' ndana'.

23 Le' sya, ngro' di'sa no mbyath mbyen di'sa lath meén co' ngoo loo cén che'n Jesus
le' mbi' xin' mté'th Jesus ne'gathte. Per Jesus ne'ngabte: Ne'gathte mbi'. Ndxe'leque’,
Jests ndxab: Chele' daalyaz le' mbi' ba' ban axta co'se' beren galen loo izlyo' ndxe' tedib
vez, ;ché mport nzo lezo'l cén che'n mbi' ba'? Inacta cén che'nl, ndee.

24Leque yub daa nac xin' mté'th Jests co' mbli née con' ngoc co' nac di's co' mque'en
loo libr ndxe'. No naneequen co' huenleque' le' di's co' mdan cuent loo libr ndxe', di's
ndxe' nac di's licpe'.

25 No taate huax con' co' mbli Jests inda'de loo libr ndxeé' cuent co' ngoc co'
ne'nque'den ye's loo libr ndxe'. Tac chele' mén noo noo nque' ye's cén che'n thib thib
con' co' mbli Jesus xal ngoca, daa ngobe' no ndxelazen axta ne' ne' ngaal loo izlyo' ngoo
libr co' nda' cuent ryethe con' mbli Jests chele' men nque' ye's cén che'n ryethe con'
mbli Jests. Taandxe' gaca.

Libr Co' Ndlu' Cén Che'n Con Co' Mbli Myen' Xin' Mté'th
Jesus Co' Ndxe' Di's Che'n Jesus

Jestis mcabgon laa Jesus Xpii Natu' loo mén par yoo Xpii Natu' loo mén par fiibe' Xpii Natu'
loo men.

1 Teofl, libr ndxe' nac thib libr co' mque'en ye's lool. Ngue tan cuent lool loo libr
ndxe' cén che'n ryethe con' mbli Jests no con' co' mblu' Jests loo myen' xin' mté'th
Jesus desde co'se' mtlo Jests, mblu' Jests cén che'n Jests loo myen' xin' mté'th Jesus.
Jesus mblo yalban no mde'th Jestis cén che'n Diox loo men. 2 Mbli Jests rye con'a axta
mzin huiz mquée Jesds gap loo bé'. Per ndoore' zin huiz yap Jests loo bé', mcui Jests
myen' co' ya te'th no co' ya lo yalban cén che'n di's ndac co' ndlu' cén che'n Jests. No
mblu' Jestis myen' por cén che'n Xpii Natt' x4 mod li myen' ryethe con' co' mque tee li
myen' cén che'n Jesuds. 3 No mblu' loo Jesus Jesus loo myen' xin' mté'th Jesus le'n cho'
huiz. Le'n huiza, tolo mbli Jests huax yalguzye' no taamas con' loo xnaa loo myen' par,
licque', yila's myen' le' Jestis ngro xbanque'. Mas de cona, mdoodi's Jests loo myen' le'n
huiza cén che'n xa mod ndlya's Diox fiibe'pe' Diox loo meén loo izlyo'.

4Co'se' tatabe' ngo no Jestis myen', mnibe' Jesus loo myen'. Ndxab Jesus loo myen':

—Ne'ryo'de gu' le'n ciuda Jerusalén. Guled gu' le'n ciuda Jerusalén axta tyaaque' no
gacque' con' co' mcabgon xuden Diox li xuden Diox loo gu' xalque' nac di's co' guniilen
loo gu' ndoore'. 5 Aa. Licque', Juan Bautist mbi'th que tee li bautizar men con nit. Per
le'n taapld huiz lin par lyaa no yoo Xpii Nat' che'n Diox loo ryete gu' co' ngola'sle' loo
cén chenen no loon, co' nee di's, thidte gac gu' loo cén chenen por cén che'n Xpii Natu'
co' lyaa loo gu' no co' yoo loo gu' xal co'se' ndxoo mén le'n nit no ntau' nit loo men par
ndxac bautizar men.

Jestis mquée loo bé'.

6 Co'se' be' thidte mqueltaa no myen' Jests ndoore' yap Jesus loo bé', ngo no Jesus
myen' loo thib yii co' lée yii che'n yaa oliv. Tya mnibdi's myen' loo Jestis. Ndxab myen":

—Tad, ;ché' nalle' nac tiemp co' li U' par fiibe'pe' meén nacidén Israel loo nacionpe'
meén nacidn Israel tedib vez, ca'?

7 Jesus mcab loo myen'. Ndxab Jesus:

—Yende ché cén che'n gu' par fiee gu' no ta' gu' cuent ché huiz no ché tiemp li xud na'
Diox par fiibe' men nacidn Israel loo nacionpe' mén. Ante xud na' Diox fiibe' no ndxap
xud na' Diox con' roo no con' xén la's nii xud na' Diox no la's ya' xud na' Diox par li xud
na' Diox fiibe' meén nacién Israel loo nacionpe' men nacién Israel tedib vez. 8 Per co'se'
yilo lyaa no yoo Xpii Natt' loo ryete gu' co' ngola'sle' loon no loo cé6n chenen, Diox li par
gap gu' con' la's nii gu' no la's ya' gu'. No li Diox par yoo valor loo gu' par ryo' tee gu'
ya lo gu' yalban no tyoodi's gu' cén chenen loo mén, men co' nac meén ciuda Jerusalén.
No texal ya gu' loo meén ciuda Jerusalén par tyoodi's no gu' mena cén chenen, tataague'
ya gu' loo meén gulaaz che'n laaz meén jude no loo men gulaaz che'n laaz men samari. No
yiloa, ya lo gu' yalban no tyoodi's no gu' men dib athu loo izlyo' cén chenen.

9 Ngolo gunii Jesus di'sa loo myen', no lath be' nzi hui' myen' loo Jesus, xéega xéega
ngudp Jesus loo bé'. Lath nda quée Jesus loo bé', mquée thib xcuau. Xcuaua mtau' loo
Jesus. Ya ne'tolode nghui' myen' loo Jesus. 10 Per lath nzi hui' myen' loo Jesus xal nda
quée Jesus loo bé', latha, ngro' too chop xa'bi' co' noc xab lar' nagus loo myen'. 11 Ndxab
ryop xa'bi'a loo myen':

—Men yeezya' che'n 1aaz men galile, jchonon xée nzi hui' gu' loo bé', a'? Anxle' nzi
hui' gu' loo bé', ey. Licque', leque yub Jests co' ngolo mquée loo bé' nalle' loo gu', leque
yub Jesus bere yi'th loo izlyo' tedib vez xal ngolo gunée gu' mquée Jests loo bé' nalle'.

Myen' mcui thib mbi' co' e Mati par yan' Mati lugar che'n Jud.

12Ngoloa, sya, mbii myen' loo yii co' lée yii che'n yaa oliv. Mbere myen', ndyaa myen'
le'n ciuda Jerusalén. Ndub yii yaa oliva par co'te' nziri' ciuda Jerusalén thib distans co'
ne' chop mil metr. Distansa nac distans co' no maste fiibe' ley co' mxo'f Moisés loo men
tyee nii men huiz descans tiempa. 13 Co'se' mzin myen' le'n ciuda Jerusalén, mzin myen'
liz thib mbi' co'te' nguled myen' pla huiz co'te' thidte mqueltaa myen'. Liz mbi' co'te'
ngo myen'a nac thib pis gdp. Lath rye men co' mqueltaa no myen' tya ngo Pedr, ngo Cob,
ngo Juan, ngo Ndech, ngo Lip, ngo Max, ngo Bartol, ngo Mate, ngo Cob co' ngdc xgan'
thib mbi' co' lee Alfe, ngo Mon co' ngoc che'n partid men co' ngoc partid cananist, no
ngo Jud co' ngoc hues Cob. 14 Ryete ména mqueltaa no myen' par thidte ngurez myen'
Diox con ména, no con myen' huespe' Jesds, no con Mari co' ngoc xna' Jesus, no con
taamas mengot co' mqueltaa no myen' hora.

15 Leque le'n huiza Pedr ngo too thib vez lath rye meén co' ndxac hues por cén che'n
Crist. Ména ngoc thib ayo nzo gal men. Pedr ndxab loo mena:

16 —Gu' co' nac men huesen por cén che'n Crist, naquinque' gacque', no tyaaque', no
tyubque' di's nalle' xalque' nac di's co' gunii Xpii Natd' loo libr co' nac xti's Diox por di's
co' ngro' ro David co' gunii David, David co' ngoc rey pdla. David mde'th di's c6n che'n
Jud co' mdoo ner loo mén co' mxen Jesus xal ndyen men thib pres. 17 juda ngoc thib xtaa
nu' co' thidte mque tee no Jesds. No ngoo cuent Jud par xo'f zin' Jud co' nac cén che'n
Jests. 18 Per ngolo nguth Jud, mbli men thib con'. Mxi' meén thib le' yoo fte'b con tmi
co' mdix men mcaa Jud por cén che'n con' ye'rsin' co' mbli Jud. Le' Jud na, ale leque Jud
mblo dé' yen Jud. Mquetal Jud loo thib yaa. Ngob Jud ned yéc Jud loo yoo. Ale ngos xti'
Jud. Ryete xti' Jud ngro' par fuer. 1°Co'se' mbin meén co' nac meén ciuda Jerusalén le' yoo
fte'b mdyu' con tmia, ale mdub lée mén ciuda yoo fte'ba Acéldama. Di'stée mena nee di's
yoo fte'b co' mdyu' con tmi co' mdix meén cén che'n ren lad thib mbi' co' mxyo. 20 Ngoc
con'a loo Jud xalque' ndub di's co' mbez loo libr che'n Salmos co' mbez taandxe':

Gac liz xa' yende ché meén ban liz xa'. Yende ché meén guliz xa' yoo ban liz xa'.
Lomisque', mbez loo libr co' nac xti's Diox tedib lugar:
Yan' tedib men lugar che'n xa' par xo'f zin' meéna zin' co' ngoc di's xo'f zin' xa'.

21 Nalle' nzo mén lath na' co' mque tee no na' le'n rye tiemp desde co'se' mtlo mque
tee Jests con na'. 22 Meéna thidte mque tee no na' anon co'se' mbli Juan bautizar Jesis no
ngo no mena na' axta mzin huiz co' mquée Jesus loo bé'. Cona, ngue niin: Naquinque'
yo thib mbi' co' nac mena par yo no mbi' na' par thidte ta' no mbi' na' cuent cén che'n
x4 mod ngro xban Jesus lath meén nguth.

23 Sya, mén co' nziri'a mda' lée thib mbi' co' lee Che Barsabds co' ne' tedib lee Just.
No mda' men lee tedib mbi' co' lee Mati. 24 Ngoloa, ngurez mena Diox. Ndxab meéna

taandxe":
—Tad Diox, U' co' nanee ryethe con' co' ndli mén xtliuz no co' nden' men le'n lezo'

men, bli U' no blu' U' loo nu' de loo ryop mbi' ndxe' x4 flaa mbi' co' co' xa' U' no co' cui
U' 25 par x0'f zin' mbi' zin' co' ngoc di's xo'f zin' Jud par hue' mbi' di's che'n U', Tad, loo
men loo izlyo'. Tac leque Jud mbli par nguth Jud por cén che'n xquin Jud co' mcua'n Jud
par mbii Jud lugar co'te' ndxaal bii Jud.

26 Sya, mblo meéna Cheé no Mati rif. Per le'xque' Mati ngro' rif. Desde hora, mqueltaa
no Mati ryete si' fthib myen' xin' mté'th Jests co' ndxe' di's che'n Jests loo men.

2

Jesus mtel' Xpii Natu' par ngulaa Xpii Natu' loo mén no ngoo Xpii Natu' loo mén par tlo Xpii
Natu' fitbe' Xpii Natu' loo men.
1Co'se' ngoc huiz co' ngoc huiz Ini Pentecostés tiempa, le'pe' huiza thidte mqueltaa
myen' co' ndxe' di's che'n Tad Jesus le'n ciuda Jerusalén con taamas men co' ngola'sle'
loo Tad Jesus no loo cén che'n Tad Jesus. 2 Lath thidte nziri' ména liz thib men, chaa,
mbyen thib ruid brut co' mbyen loo bé'. Mbyen ruida xal co'se' nxyo'f thib mbiidd'. No
mbyen biia le'n nyoo co'te' nzi ndub rye meéna. 3 Latha, mxyo'f loo loo ména no mxac

meéna ngulaa thib con' loo thib thib ména co' naa xal looz béel. Pues con' co' gunaa xal
loz beela ngoc Xpii Natt' co' ngulaa loo mén. Mbyan' con'a loo ména dib lal ngo ména
le'n nyoo. 4 Ryete loo mena ngulaa Xpii Natd' no ngoo Xpii Natt' loo mena. No mbyan'
Xpii Nat' loo meéna par fiibe' Xpii Natd' loo mena. Le' sya, hora mtlo mena, mdoodi's
thib thib mena tedib di'stee xalque' mbli Xpii Nati' par mdoodi's ména di'stee. Di'steea
ngoc di'stee co' mdoodi's chol meén co' nzo le'n ciuda Jerusalén le'n huiza.

5Tataa ngoca tac le'n huiza huax men tith, co' ngdoc meén che'n nacién Israel, ngo ban
le'n ciuda Jerusalén. Ména ne'ngld'de mod co' nac che'n xley' mén. Mbi'th ména ciuda
Jerusalén par li ména xalque' mnibe' xley' ména loo ména. Ména ngoc men co' naban
dib athu loo izlyo'. Mbi'th li ména xal fiibe' xley' ména loo mén ciuda Jerusalén. ¢Co'se'
mbin mena ngoc ruid co' mbyén loo bé'a, huax menléy' mqueltaa co'te' mbyen ruida.
No axta ne' ne' fiee mena cén li men xttiuz tac thib thib meéna ndxon di'stéepe' men co'
ndyoodi's meén co'se' ngulaa Xpii Natd' loo mén. 7 Ante ngiii' no ante fiaa menléy' co'
mqueltaaa. Mbez thib mena no tedib mena loo xtaa ména. Ndxab meéna:

—;Ché' inacte mén ba' men gulaaz che'n laaz men galile co' ndyoodi's xalque'
ndyoodi's na' nalle', ca'? Licque', nhac mén ba' meén gulaaz che'n laaz men galile, cara.
8 ;X4 mod mbli men ba' par ndyoodi's men ba' xti's na' co' ngéol no thib thib na', sya?
9Hui' gu' nexa. Treé' nzo meén gulaaz che'n laaz mén part; meén gulaaz che'n laaz men
med; men gulaaz che'n laaz men elam; meén gulaaz che'n laaz meén mesopotam; meén
gulaaz che'n laaz mén jude; meén gulaaz che'n laaz meén capados; meén gulaaz che'n laaz
men pont; mén gulaaz che'n laaz men asia; 1meén gulaaz che'n 1aaz men frig; men gulaaz
che'n laaz men panfil; mén gulaaz che'n laaz men egipt; men gulaaz che'n laaz men
africa; men co' nde chol lugar co' més tith loo laaz meén ciren. No nzo ndxep mén co'
nac men gulaaz che'n laaz men ciuda Rom, ne, co' naban ciuda Jerusalén lath na'. Ndxep
meén gulaaz che'n laaz men ciuda Rom nac mén nacién Israel por ngéol mén le'n nacién
Israel. Le' taandxep men ciuda Rom na, ngdc men nacién Israel por ngoc ména men xley'
meén nacidn Israel. 11 Lomisque' ne, nzo ndxep mén co' nac men gulaaz che'n laaz meén
cret co' nac thib yoo biiz co' nziri' le'n nitté'. No nzo ndxep meén gulaaz che'n 1aaz meén
arab. Ale ndxon na' xti's ryete men ba' co' nac con' roo no con' xén co' mbli Diox loo
xti's na' co' nac di'steepe' na'.

12 Ryete meéna ante ngiii' no ante fiaa loo cén ndxaca. Axta ne' ne' fiee mena cén li
mena xtuuz. No mnibdi's mena loo xtaa ména. Ndxab mena:

—;Cén con' ndxe'? ;Chonon tatua' ngue li Diox loo na', yoo?

13 Per taamas men mxiis co'se' mbui' men ndxac cén ndxaca. Mbez mena loo xtaa
mena:

—Tatua' ndxaca loo meén ba' tac ndyuuz meén ba'.

Pedr mda' cuent loo mén con che'n cén ndxac.

14 Sya, ngo too Pedr con taamas myen' xtaa Pedr co' ndxe' di's che'n Jests loo mén co'
mqueltaaa. Cabii ndxab Pedr loo ména:

—Gu' co' nac men nacidn Israel no gu' co' nac men taamas nacién co' naban le'n ciuda
Jerusalén, na ndlyaz gon gu' no ta' gu' cuent cén che'n cén ndxac ba'. No huen huen tub
nza gu' loo con' co' nde niin loo gu' nalle'. 15Cén che'n men co' mbez ndxep gu' ndyuuz,
meén ba' indyuuzte xal ndli ndxep gu' xttuz. jMaa yob yéc gu'! Hor ndxe' inacte hor co'
tyuuz men. Pente nzo na' hor nquée guye' xtil'. 16 Ndxe'leque', con' co' ndxac co' ngtii'
gu'ba' nac con' co' ndxac no con' co' mdyaale' xalque' ngoc di's co' gunii Joel co' mde'th
di's co' ndxab Diox co'se' ndxab Joel taandxe":

17 Diox ndxab cén che'n con' co' gac le'n lult huiz co' nde nque. Ndxab Diox: Na laa

Xpii che'n daaloo men dib athu loo izlyo'. Myen'bi' co' nac xgan' mén no myen'got co'

nac rsap men, te'th myen'a di's loo meén co' iiibe'en loo myen'. Lomisque' ne, myen'bi'

xyo'floo con' loo co' lu'en loo myen'. Lomisque' ne, loo mén gox xyo'f loo con' loo co'
lu'en loo meén gox lath mcal'.

18 Lomisque' ne, ndxab Diox: Daa laa Xpii daa loo menbi' no loo mengot co' xo'f zin'
zin' c6n chenen co'se' gaca huiza. No te'th mena con' co' iiibe'en loo men par te'th

meéna loo men.
19 Lin par gac con' roo no con' xén loo bé' par hui' meén no fiaa men con' lin. Le' loo

izlyo' na, lin huax con' co' gac thib sefi loo meén. Lin par gath huax men. Lin par lyaa

quii loo mén huax lugar. Lin par yitoo zen loo men xal co'se' ndxetoo xcuau.

20 Huiza ne'teniide huiz. Dyau' loo huiz huiza. Lomisque' ne, fiaa loo mbe' xal fiaa
ren. Gac con'a ndoore' co'se' gac tiemp telux Tad Diox izlyo'. Huiza gac huiz co'se'
lu' Diox cén che'n con' roo no con' xen che'npe' Diox. No lu' Diox rye loothe con' roo
con' xén co' ndxap Diox la's nii Diox no la's ya' Diox loo mén.

21 Per ryete meén co' mbez lée Tad, meéna lyd' loo con' ryes.

22 Men nacidn Israel, bin gu' di's co' nde toodizen loo gu'. Jesus che'n yeez Nazaret
ngoc thib mbi' co' mtel' Diox loo gu'. No huen huen nda' gu' cuent le' Diox mtel' Jests
lath gu' tac Diox mbli loo Jests par mbli Jests huax yalguzye' roo yalguzye' xen loo gu'.
No huen huen nda'que' gu' cuent cén che'n yalguzye' co' mbli Jesus lath gu', ;16'? 23 Per
mastale' mbli Jests huax yalguzye' loo gu', ngo thib mbi' co' mda'xt' Jesus loo gu'. Sya,
ryete gu' mqueltaa. Mbe' gu' Jesus xal thib pres par mbeth gu' Jesus co'se' mnibe' gu' loo
men ye'rsin' que' meéna Jesus loo thib cruz. Mbli gu' con'a loo Jesus xalque' mnibe' Diox
no xalque' mblobe' Diox lezo' Diox pdla par gaca tataa. 24 Per mbli Diox ngro xban Jesus.
No mteld' Diox Jesus loo yalguth par ne'ntin lizte Jests thidtene tac yalguth co' mtin liz
Jesus yende mod ngli gan loo Jesus thidtene. 25 Co'se' gunii David co' ngoc rey péla cén
che'n Jesus, ndxab David taandxe":

Daa guneepe' loo Tad daa. Ndoo Tad daa loon thidtene. No thidteneque' nzo Tad
daa cuaten par yende cén li par zyeb daa no xi'th daa.

26 Por con'a, anze'f mdyac lezon. No ale angmdoon mdoodizen di's por ndyac lezon.
No por cona, mastale' gath bél'yoo laden, ndxapen yalxla's loo Tad daa le' Tad daa li
par yo ban daa tedib vez.

27Tac U', Tad, ne'ld'ya'de alm daa par quée yalguth no tin yalguth alm daa thidtene.
Ne' ne' ta' U' lugar yiza' no ga's bél'yoo laden, daa co' mxo'f zin' zin' che'n U', daa co'
anze'f nque' lezo' U' nee U'.

28 Tad, U' mblu' loon cén lin par ban no daa U' thidtene. No yiloa, anze'f tyac tin'
lezon co'se' hui'en loo U'.

29 Gu' co' nac men nacidn Israel co' nac hues xtaa daa, licque', gu' nda'que' cuent le'
David co' ngoc xudgool na' nguthque'. No mca's men thebol David. No axta nalle' be'
nax ba' che'n thebol David co' ngiii' na' no co' fiaa na' loo. 39 Per gu' nda'que' cuent le'
David ngoc thib mbi' co' mde'th di's co' ndxab Diox. No huen huen nanee David le' Diox
mcabgon no mbli née Diox di's co' ngro' ro Diox co' ndxab Diox loo David le' thib xa' co'
gac bin David, xa'a gac Crist co' yan' lugar che'n David co' tyub fiibe' loo mén nacién
Israel. 31 Por cona, mda' David cuent cén che'n Crist xal meén co' gunee ngoc con' loo
Crist ndoore' gaca le' Crist ryo xban lath men nguth. No lomisque' ne, ndxab David le'
alm Crist no xpii Crist ne'yan'te le'n ye'rbiil. Ne' ne' yiza' bél'yoo lad Crist. No ne' ne'
ga's bél'yoo lad Crist. 32 Cona, ngue niin loo gu'": Diox mblo xban leque yub Jests co' nac
Crist. Ryete nu', xal nziri' nu' tre', nanee nu' no nda'que' nu' cuent xal ngoca loo Jests
co'se' mblo xban Diox Jesus lath men nguth. 33 Co'se' ngolo mbli Diox ngro xban Jesus,
Diox mnibe' loo Jesus laa Jests Xpii Natd' loo men, Xpii Natd' co' mcabgon Diox li Diox
lyaa loo mén. No yoo Xpii Natd' loo men par fiibe' Xpii Natt' loo mén. No nalle' ryete
con' co' mbui' gu' no co' mbin gu'a, ngoc con'a por Jesus. 34 Inacte yub David co' ngro
xban no co' mquée loo bé'. Tac yub David ndxab taandxe":

Tad Diox ndxab loo Tad daa: Ftub cuaten, ey, 35 axtaque' lin le' rye men co' nac ngolo
ngola's che'nl tyubdi's lool no gac ména men nado' lool.

36 Por cona, daa Pedr ngue nii loo gu' co' nac meén nacidn Israel: Ne'gante lezo' gu'
no ne'gac chopte lezo' gu'. Fta' gu' cuent co' huenleque' leque yub Jesis co' mbli gu'

mandad mquée loo cruz, Diox mbli par ngoc Jesus Tad no jef loo ryethe con'. Mbli Diox
ngoc Jesus Crist, ne.

37 Co'se' mbin mena tataa ndxab Pedr, mxi yéc ména no mxi lezo' ména. Mnibdi's
mena loo Pedr no loo taamas myen' xtaa Pedr co' nziri' loo Pedr:

—Gu' co' nac men gulaaz nu' no co' nac xtaa nu', gunee gu' loo nu' cén ndxaal li nu'
por mbli nu' con' ye'rsin' con Jesus, sya, cara.

38 Sya, mcab Pedr. Ndxab Pedr loo meéna:

—Blaa yéc gu' no blaa lezo' gu' no fse' gu' ryethe mod ye'rsin' co' ndxap gu' loo Diox.
No yiloa, goc bautizar thib thib gu' por lée che'n Jesucrist par tataa mod lu' gu' loo meén
le' Diox mton' xquin gu' no xtol gu'. Le' sya, Diox li par lyaa Xpii Natd' loo gu' no yoo
Xpii Natd' loo gu' par fiibe' Xpii Natd' loo gu'. 39 Co'se' mcabgon Diox laa Diox Xpii Natd'
loo meén, con'a nee di's, li Diox par lyaa no yoo Xpii Natd' loo gu' no loo xin' gu' par fiibe'
Xpii Natt' loo gu' no loo xin' gu'. No mcabgon Diox par lyaa no yoo Xpii Natd' loo mén
tith par fiibe' Xpii Natti' loo rye men co' nzo ban tith. Con' co' mcabgon Tad Diox loona'a
par li Tad Diox loo na'a nee di's le' Diox co' xa' men no cui Diox meén loo con' ye'rsin' par
yoo ména loo cén che'n Diox.

40 Con di's ndxe' co' mdoodi's Pedr no con taamas di's co' mdoodi's Pedr, mco'x Pedr
meén no ndxab Pedr loo mén nacién Israel:

—Leque gu' blaa yéc gu' no blaa gu' lezo' gu' no fta' gu' lugar ti' no laa Diox gu' loo
con' ryes lath meén nacién Israel co' nac men nala's, meén co' ne'ndalte ngala's no co'
ne'ndalte ndubdi's loo con' mnibe' Diox loo ména par li meéna.

41Ngoloa, ryete mén co' mdub nza no co' mda' lugar mbin di's co' ndxab Pedr, men co'
ngulaa yéc no co' ngulaa lezo' par mse' mena mod co' ngop mena loo Diox, ména ngoc
bautizar leque hora. Leque huiza, mqueltaa mena con mén co' ngola's loo Jests. Mén co'
ngoc bautizar huiza ngdc son mil meén. 42 No ryete ména mbli née leque ména loo con'
co' mblu' myen' co' ngoc xin' mté'th Jesus co' ndxe' di's che'n Jests loo men. Thidte di's
thidte cuent ngure ban rye meéna. No ngurez mena Diox. No thidte mqueltaa rye mena
par hua ména xit men no lua' men atate huiz.

Tré' ndlu' cén che'n xd mod ngure ban meén tiempa, mén co' ngoo loo cén che'n Diox por con
che'n Jesus.

43 Le'n huiza ryete men co' ne'ndalte ngala's xal nac di's co' ndxab Pedr, ryete ména
mzyeb no ngo no lezo' meéna por con' co' ndxac le'n huiza. Nde nxon', mbli myen' xin'
mté'th Jests co' ndxe' di's che'n Jests huax yalguzye' roo no yalguzye' xén. No mbli
myen' huax con' co' nac sefi loo meén. 44 Le' ryete men co' ngola's na, ryete mena thidte
di's thidte cuent ngure. No ryete con' co' ngoc che'n thib thib meén ndli zin' ryete meéna
xal che'npe' ména, 4> axta mtho' rye meén co' ndxap che'n meén, con' co' nac che'npe'
men; angab na'i, xyOn men, no ma' meén, no taamas con' co' ngoc che'n meén par ngro'
tmi par mda' men tmi mcaa thib thib men co' ngola's co' ndyac yaltii nesida. 46 Mas
de cona, atate huiz mqueltaa meéna le'n templ che'n Diox par cuez mén Diox. Ndxeloa,
thidte nqueltaa men. Nda men liz hues xtaa men co' ndli nab con' hua meén; ché men ta'i
yé'; chd menta'i huize' co' ngdoc mod che'n mena tiempa. Latha, nziri' mén guyith guxiis.
No yende ché meén ndye's no nxyal' lath xtaa mena. 47 No atate huiz mbez ména di's roo

di's xén no di's natd' cén che'n Diox loo mén. No mbez mena loo Diox Diox roo Diox
xeén nac Diox. Latha, rye mén ciuda Jerusalén co' tarte lyaa yéc no co' tarte lyaa lezo',

ryete mena ngdp mod. No mbli meéna par mdyu' men co' ngola's loo Diox por cén che'n
Jesucrist loo mén ciuda Jerusalén. Mds de cona, Tad Diox tolo ngue li par tolo ndlyaa yéc
meén no ndlyaa lezo' men par lyd' meén loo con' ryes no thidte queltaa no ména men co'
ndxela's loo Jesucrist no loo cén che'n Jesucrist.

3

Pedr mbli par mdee li thib mbi' coj.

1Thib huiz ngoc thib con'. Lath nda quée Pedr ryop Juan co'te' ndub templ, hora ngoc
hor mquée guyon bzye. Hora nqueltaa mén le'n templ par mbez men Diox. 2Ryete huiz
ndyub thib mbi' coj co' anon ngéol coj ro puert che'n templ. Atate huiz ndxe' men guliz
mbi' coja mbi' coja. Nda 14' men mbi' coj ro puert che'n templ, puert co' ne' lee Puert
Co' Nabe's Naa, par fia'b mbi' gon loo mén co' ndxodo no co' ndryo' le'n templ. 3 Co'se'
gunee mbi' coj Pedr no Juan lath nde yoo Pedr no Juan le'n templ, mna'b mbi' gon loo
Pedr no loo Juan. 4 Sya, xée mbui' Pedr no Juan loo mbi'. Ndxab Pedr loo mbi":

—Mbi', hui' loo nu', xaa.

5 Sya, mas mbli mbi' mbui' mbi' loo Pedr no loo Juan. Mblya's mbi' peser ta' Pedr ryop
Juan ndxep gon caa mbi'. ¢ Per ndxe'leque', ndxab Pedr loo mbi":

—Hui' nexa. Indxapten nec thib loo tmi, cara. Per thib con' co' ndxac daa ndlin, na
li par gaca lool. Por lée che'n Tad Jesucrist, co' ngoc mén yeéez Nazaret, goo too. Fteyez
niil no nali ftee.

7 Sya, mxen Pedr ya' mbi' coja co' nac ladli. Mxit too Pedr mbi'. Leque hora, mbyez nii
mbi' no mbyez yen nii mbi' no mdyoxcua' nii mbi' xal nii thib men huen.

8 Ngoloa, thidte nguat mbi'. No, chaa, ngo too mbi'. Mtlo mbi', mdee nii mbi'. Mque
tee nii mbi' par ndxe' par ba'. Ale sangngdo no mbi' Pedr no Juan le'n templ. Mdee nii
mbi'. No asembli mbi' ndx4t mbi'. No cabii mbez mbi':

—Susque' Diox roo Diox xén nac Diox, yoo.

9No ryete mén co' nzo le'n templ guneée xal gundee nii mbi' no xal mbez mbi' Diox roo
Diox xén nac Diox. 10 No ryete meéna ngua no lezo'. No mzyeb mena co'se' gunée men
con' co' ngoc loo mbi'. Tac ména huen huen ndlibe' mbi' no nanee mena le' mbi'a nac
leque yub mbi' co' ndyub ro puert che'n templ co' fia'b gon, ro puert co' ne' lee Puert
Co' Nabe's Naa.

Pedr ngo yalban loo mén ro portal che'n templ co' ne' lée Portal che'n Salomén.

11 Per mbi' coj co' mdee lia thidtene ngue tee nque xis Pedr ryop Juan. Indlya'ste mbi'
14" mbi' Pedr ryop Juan. Le' rye mén co' nzo le'n templ hora na, ngo too par ngua tee hui'
mena xal ndxac mbi'a. Thidte mqueltaa rye mena leque ro portal che'n templ co' ne' lee
Portal che'n Salomdn co'te' nzo Pedr ryop Juan no mbi' coja. Ante ngiii' mena no ante
flaa meéna xal fiaa con' co' ngoc loo mbi' coja. 12 Co'se' gunée Pedr ryete mén mqueltaa

loo Pedr, ndxab Pedr loo meéna:
—Aa, men nacién Israel. ;Chonon ndxo no lezo' gu' no nzyeb gu', a'? ;Chonon ale

xee nglii' gu' loo nu' no ndli gu' cuent ale yub nu' mbli par mdee nali mbi' coj ndxe' no
ndli gu' cuent peser ndxap nu' ndxep con' roo con' xen la's nii nu' no la's ya' nu' o ndli
gu' cuent por nac nu' men co' arid mbez Diox no arid ncoo' nu' yéc nu' loo Diox, con'a
mbli nu' par mdee nali mbi' coj ba', ca'? Yende xaa. 13 Ndxe'leque', con' co' ngoc loo
mbi' ba', le'i ngoc xal nde niin loo gu' ndxe'. Ndlyazen gon gu' di's co' gon yalban loo
gu' nalle": Diox co' nac Diox che'n xudgool na' Abraham, no che'n xudgool na' Isaac, no
che'n xudgool na' Cob, Dioxa mbli par ngoc mas con' guryath no con' guryen loo mbi'
co' mxo'f zin' zin' che'n Diox, mbi' co' nac Jesus co' ngoc leque Jesus co' mda'xu' gu' loo
men che'n ciuda Rom co' fiibe' loo na'. No co'se' mblya's Pilat co' nac gobiern loo nacién
na' ngld' Pilat Jesus, gu' ne'ndalte ngld' Pilat Jesus. 14 Lugar de ngna'b gu' loo Pilat ngla'
Pilat Jesus co' nac mbi' nat' no co' nac mbi' nali no mbi' nambii, ale ndxe'leque', mna'b
gu' loo Pilat par mblo' Pilat thib mbi'guth men lezi'f loo gu'. 1> Ale tataa mbli gu' par
mbethxt' gu' mbi' co' nac thidte mbi' co' mbli par ngoc yaltiixt' loo mbi' par yoo ban
no men Diox thidtene. Per mastale' mbeth gu' mbi', Diox mbli par ngro xban mbi' lath
meén nguth. No nalle' nu' nda'que' cuent cén che'n x4 mod ngro xban mbi' lath men
nguth. 16 No nalle' por lee che'n leque yub Jests, co' ngola's mbi' coj ba' loo no ndxap
mbi' yalxla's loo Jesus, por cona, mbli Jesiis mbyez nii mbi' no mbyez yen nii mbi' par
ngo too i mbi'. Gu' huen huen ndlibe' mbi' no ngue hui' gu' loo mbi' ba' nalle'. No por
ngola's mbi' loo Jesus, con'a mbli mdee Ii mbi' thidtene xalque' ngiii' gu' no xalque' fiaa
gu' loo mbi' nalle'.

17 Per nalle', gu' co' nac meén nacién Israel co' ndxac hues xtaa daa, daa nanee no non
daa co'se' thidte mqueltaa gu' con men co' fiibe', no co' ndyoo ner, no co' ndyoo naa loo
meén nacién Israel par mbeth gu' Jesus, licpe' ba'i, ne'fieede gu' no ne'nda'de gu' cuent
cén ngue li gu' hora. 18 Per Diox tataa mbli par tataa mbli no gu' Jests par mdyaa no
ngocque' xal mde'th men co' mde'th di's co' ndxab Diox péla le' Crist co' nac xgan'pe'
Diox naquinque' tyactiixtl'. 19 Cona, ngue niin loo gu': Mdas huen blaa yéc gu' no blaa
lezo' gu' par zye' mod co' ndxap gu' loo Diox par tataa mod lya' gu' loo con' ryes no bere
gu' yoope' gu' loo cén che'n Diox tedib vez par tataa mod ton' Diox xquin gu' no xtol gu'.
Le' sya, Tad Diox li par gac thib tiemp loo gu' par yo nagal lezo' gu' loo Diox no yende
ché meén co' xa' gu' loo cén che'n Diox. 20 No tel' Diox Jesus loo gu' co'se' gac tiemp,
Jesus co' nac Crist co' mcui Diox par xo'f zin' Crist thib zin' loo gu' co'se' gacpe' tiempa.
21 Tataa li Diox loo gu', mastale' nquin yo Jesus loo bé' axta gac huiz no gac tiemp co'se' li
nab Diox ryethe con' co' nquin gac ndoore' yi'th Jesus loo izlyo' tedib vez. Gaca xalque'
ndxab Diox por ro meén co' mde'th di's co' ndxab Diox pdla. 22 Tataague' ndxab Moisés
loo xudgool na' péla, ne, co'se' ndxab Moisés:

Diox co' nac Tad Diox na' tel' thib mbi' co' te'th di's co' ndxab Diox lath na' co' nac
meén nacidn Israel xalque' mtel' Diox daa lath gu'. Ndlyazen tyub nza gu' loo di's co'

fiee xa'a loo gu' no gon gu' ro xa'.
23 Tac ryete mén co' ne'tyub nzade no co' ne'gonte ro xa' co' te'th di's che'n Diox,
ryete ména lyux no ryo xa' meéna lath mén nacién Israel thidtene.
24Por cona, daa co' lee Pedr, tolo ngue niin loo gu': Ryete meén co' mde'th di's co' ndxab
Diox co' nac con che'n Diox ngoc Samuel co' mde'th di's co' ndxab Diox no taamas men
co' nde nque. Mde'th ména cén che'n cén ndxac le'n huiz ndxe'. 25 Con' co' mcabgon
Diox por cén che'n meén co' mde'th di's co' ndxab Diox, Diox mcabgona par ndxaca loo
gu'. No par gac con' ndac loo gu', Diox mbli par mbyan' thib convefl con men co' ngoc
xudgool na' péla co'se' ndxab Diox loo Abraham:
Ryete meén co' naban dib athu loo izlyo', gac con' ndac loo ména por cén che'n thib
mbi' co' nac bin ltu.
26 Co'se' mblo xban Diox mbi' co' mxo'f zin' zin' che'n Diox, co' nac Jesus, mnibe' Diox
loo Jesus tel' Jests nu' ner loo gu' par li Jesus par gac con' ndac loo gu' no par tataa mod
14" thib thib gu' con' ye'rsin' co' ndli gu' loo Diox.

4

Pedr no Juan mdooxti' loo meén co'fiibe’, no co' ndyoo ner, no co' ndyoo naa loo mén xley' men
nacion Israel.

1 Tatabe' ngue toodi's no Pedr ryop Juan men co'se' mzin men co' nac nguley' con
mbi' co' iiibe' loo solndad co' nquenap templ no con men co' nac men xley' saduse co'te'
mqueltaa Pedr ryop Juan con mena. 2Ryete ména ngoc nayi' loo Pedr no loo Juan tac
Pedr ryop Juan ngue lu' meén. No mbez Pedr ryop Juan le' mén co' nguth ryo xbanque'.
Tataa mbez Pedr ryop Juan loo ména tac, ngolo nguth Jesus, ngro xbanque' Jesus. 3 Sya,
mxen meéna Pedr ryop Juan xal thib pres par mblo ména Pedr ryop Juan lezi'f par tub rez
mena cén che'n Pedr ryop Juan tedib huiz tac huiza mzyele' izlyo'. 4 Per mastale' tataa
mbli ména con Pedr ryop Juan, huax meén ngola's co'se' mbin men di's co' ndxab Pedr
hora. Anon mtlo ngola's mén loo Jesus, por loo rye men co' ngola's co' ndxoo cuent ngoc
ante menbi' ngocque' ga'y mil mén. Indxoode cuent méngot ne' myen' bix.

5Co'se' ngo nii izlyo' tedib huiz co' nde nquea, ryete men co' ndyoo ner, no co' ndyoo
naa, no co' fiibe' loo mén nacién Israel, no méngool che'n meén nacién Israel, no mén
co' nac maistr co' ndlu' cén che'n ley co' mxo'f Moisés loo meén, ryete ména mqueltaa
le'n ciuda Jerusalén. ¢ Nde nxon', mqueltaa no mena Ands co' més fiibe' loo rye nguley'
tiempa. No mqueltaa no mena Caifas, no thib mbi' co' Iée Juan, no tedib mbi' co' lee
Alejandr. Mqueltaa ryete meén co' ngoc men guliz che'n taamas mbi' co' mas fibe' loo
rye nguley', ne. 7 Ngolo mqueltaa rye ména, mbli ména mandad ngua lo' mén Pedr ryop

Juan lezi'f. Ngoloa, mdoo men Pedr ryop Juan xtau' loo rye mena. Mnibdi's mena loo
Pedr no loo Juan. Ndxab ména:

—;Ché mnibe' loo gu' o por ché lee mén ndli gu' con' co' nzi li gu' ba, a'?

8 Sya, mnibe'pe' Xpii Natt' loo Pedr. Ndxab Pedr loo mena:

—Gu' co' nac meén co' fiibe'pe' loo meén nacidn Israel, no gu', méngool co' fiibe', no gu'
co' ndyoo ner, no co' ndyoo naa loo meén nacién Israel, ° ya que ngue fiibdi's gu' loo nu'
cén che'n con' ndac co' ngoc loo thib mbi' yfiz par lya's gu' gon gu' no ta' gu' cuent xa
mod ngoc mbyac mbi' yfiz ndxe', 19nu' ta' cuent loo ryete gu' par non ryete men nacién
Israel le' mbi' yfiz co' mbyac, co' ndoo loo gu' ndxe', mbyac mbi'a por cén che'n con'
roo no con' xén co' ndxap Jesucrist la's nii Jesucrist no la's ya' Jesucrist, Jesucrist co' nac
meén yéez Nazaret. Jesucrist ngoc leque yub Jesucrist co' mque' gu' loo cruz par nguth
Jesucrist loo cruz. Per yub Diox mblo xban Jesucrist lath mén nguth. 11 Gu' mte'b cén
che'nJesucrist no ne'nglide gu' cas cén che'n Jesucrist. Ne' ne' ngli gu' cas Jesucrist co'se'
mbi'th lu' Jesucrist loo gu' cén che'n x4 mod ndlya's Diox fiibe'pe' Diox loo gu' no loo
taamas men. Per Diox mbli par ngdc Jesucrist xa' co' ndli le' men tyal par fiibe'pe' Diox
loo men. Loo cén che'n Diox, gu' ngoc xal thib albaiil co' mblobii thib quée co' nayez
co'se' mbez albafiil ne'lide sirv quee par tyub queée squin yoo. Per ngo tedib albaiiil, co'
nac yub Diox, co' mblit quéea par gac quéea quee co' tyub squin yoo. 12No loo xgan' Diox
co' nac Jesucrist, co' nee di's nac xal queea, yende nec thib men co' gic ti' no 1aa meén
loo con' ryes. Mds de cona, tarte too Diox tedib men xa' loo Jesucrist par gac mena tela'
meéna na' loo con' ryes.

13 Co'se' fiee ryete meén co' fiibe', no co' ndyoo ner, no co' ndyoo naa loo mén nacién
Israela le' Pedr ryop Juan con dibaxla's ndyoodi's, no mda' ména cuent le' Pedr ryop
Juan nac meén co' ne'nque'de arid scuel, no nac Pedr ryop Juan xalque' chol men, sya,
ante ngiii' ména no ante fiaa mena. Syare' mda' mena cuent le' Pedr ryop Juan, licque',
mgque tee no Jesus. 14 Mds de cona, fiece mena ndoo mbi' co' mbyaca con Pedr no Juan.
No por cona, yende ché di's ngab ména por ndxecloo ména fiee ména Pedr ryop Juan.
15 Sya, mbli ména mandad. Mblo' men Pedr ryop Juan lath rye meén co' ngureri', 16 par
noo noo tyoodi's ména con xtaa meén cén che'n Pedr ryop Juan. Ndxab ména:

—;Xa nee gu', cara? ;Cén li na' con ryop mbi' ba'? Tac ryete meén co' naban ciuda
Jerusalén huen huen nda' cuent le' ryop mbi' ba' mbli ngoc thib yalguzye' roo yalguzye'
xen loo mbi' coj. No nalle' yende mod gab na' ilicte mbli ryop mbi'i. 17 Per nalle', par
ne'tolode yath yen co' mbli ryop mbi' loo meén, cua'n na' mod tezeb na' ryop mbi' par
gaca desde nalle' par delant, ya ne'tolode tyoodi's ryop mbi' loo nec thib meén cén che'n
mbi' co' mbez ryop mbi' ngro' lee Jesus co' fiibe' loo ryop mbi'.

18 Ngoloa, ngurez ména Pedr ryop Juan. Mnibe' yee ména. Ndxab mena:

—Desde nalle' par delant, ya indlya'ste nu' tolo tyoodi's gu' no tolo lu' gu' loo men
por cén che'n mbi' co' mbez gu' ngro' lee Jests, mbi' co' mbez gu' fiibe' loo gu' par li gu'
con' ndlya's gu'.

19 Per Pedr ryop Juan mcab loo mena. Ndxab Pedr ryop Juan:

—Leque gu' bli xtuz co' huenleque' fieene' ché' huen naca no ché' nali naca loo
Diox mds tyubdi's nu' loo gu' leque tyubdi's nu' loo Diox. 20 Yende mod 14' nu' par
ne'tyoodi'ste nu' cén che'n con' gunee nu' no cén che'n con' mbin nu' cén che'n Jesus.

21 Sya, men co' fiibe' loo men nacidén Israela tataa mbli preb par mtezeb mena Pedr
con Juan. Per yende cén mbli no ména Pedr ryop Juan. Mbla' ména ndyaa Pedr ryop
Juan. Ne'ngacte ména ncua'n ména mod par tetli ména Pedr ryop Juan tac ryete men
co' naban le'n ciuda Jerusalén mbez con' roo con' xen mbli Diox por cén che'n con' co'
ngoc loo mbi' coj. 22Mbi' co' mbyac por yalguzye' co' ngoca, mbi' nzole' masre' cho' lin'.

Mén co' ndxela's loo Jesucrist mbez Diox par li Diox par gapre' mén yalxla's loo Diox no ydo
valor loo mén loo cén che'n Jesucrist.

23 Co'se' mblad' men co' iiibe' loo men nacién Israel ndyaa Pedr ryop Juan co'te' nzo
taamas myen' co' ndxac xtaa Pedr ryop Juan por cén che'n Jesucrist, mda' ryop myen'
cuent ryete con' mbli meén co' nac jef co' més fiibe' loo nguley' no rye meéngool co' fiibe',
no co' ndyoo ner, no co' ndyoo naa loo men nacién Israel xal nac di's co' mnibe' mena loo
ryop myen'. 24 Co'se' mbin myen' xtaa Pedr ryop Juan di'sa, thidte mqueltaa rye myen'a
par ngurez myen' Diox. Ndxab myen' loo Diox:

—Tad Diox, U' co' nac Tad Diox nu', U' nac Diox co' mblec no co' mxen' bé' no izlyo' no
nitté' no ryethe taamds con' co' nziri'. 25 Por cén che'n Xpii Natt' mde'th David di's co'
ndxab U' loo David gunii David, David co' mxo'f zin' cén che'n U'. Taandxe' gunii David

di's co' ndxab U' loo David: )
;Chonon susque' ndxatbée men chol nacién no chol meén ndli xttuz con' anxle',

yoo?

26 Le' meén co' fiibe' loo xtaa loo izlyo' na, ngudtbée, ne. Lomisque', ryete meén co'
fiibe' loo chol nacién no loo chol yeez, thidte ngoc ngolo ngola's loo Diox no loo Crist
co' mnibe' Diox mbi'th loo izlyo'.

27 Tolo ndxab mena loo Diox lath mbez ména Diox:

—Licque', Tad, Herod no Pons Pilat thidte ngoc le'n ciuda Jerusalén ndxe' con men
tith no con men nacién Israel par ngdoc meéna ngolo ngola's che'n Jests co' ngoc thib
mbi' natd' co' mxo'f zin' cén che'n U', no co' mcui U', no co' mtel' U' par xo'f zin' Jesus
cén che'n U'. 28 Co'se' mtetii men Jesus co' nac xgan' U', mbli men con'a xalque' mblobe'
lezo' U' no xalque' mnibe' U' lezo' U' par gaca tataa loo Jesus no ngoca. 22 No nalle', Tad,
hui' U' loo mena le' ména ngue li preb par tezeb ména nu'. Nalle' fia'b nu' loo U' le' U' li
par tolo gap nu' yalxla's loo U', no ne'zyebte nu' par co nu' yalban no te'th nu' cén che'n
U', nu' co' ngue xo'f zin' cén che'n U'. 30 No fa'b nu' loo U' li U' par teyac nu' men no li
nu' sefi co' nac yalguzye' por cén che'n con' roo con' xen co' nzo la's nii xgan' U' Jesus
no co' nzo la's ya' xgan' U' Jesus, Jests co' nac mbi' natd'.

31Co'se' ngolo ngurez myen' Diox, chaa, mbuin x00 co'te' nziri' myen'. No leque hora
mtlo mnibe'pe' Xpii Natd' loo myen'. No dibaxla's ngo myen' yalban no nde'th myen'
c6n che'n di's ndac che'n Diox loo men.

Ryethe con' co' ngoc che'npe' thib thib mén co' ngola's loo Jestis mbli zin' rye mén co' ndxela's.
32Ryethe meén co' ngola's loo cén che'n Jesus thidte mbli ména xttiuz no thidte mden'
lezo' mena cén che'n Diox no cén che'n hues xtaa meén por cén che'n Jests. Nec thib
mena ne'ngabte le' con' co' nac che'npe' thib thib men nac ante che'n men. Ndxe'leque’,
ryethe con' co' ngoc che'npe' thib thib men mbli ména cuent ngoc che'npe' ryethe meéna.
33 Le' rye myen' xin' mté'th Jests co' ndxe' di's che'n Jests na, myen' tolo mda' cuent no
ngo myen' yalban loo men le' Tad Jests ngro xbanque' por cén che'n con' roo con' xén
co' nzo la's nii Diox no co' nzo la's ya' Diox. Le' Diox na, toloque' angndli huax con' ndac
loo rye mén co' ngola's. 34 Yende ché mena ngoc men co' nde che con' loo lath mena
tac ryete men co' ngdp xyon no co' ngop liz, mtho' meéna xyon meéna no liz mena. No
mque no mena tmi. 35>Mda' mena tmi loo myen' xin' mté'th Jesus co' ndxe' di's che'n
Jesus par qui'th myen' tmi loo thib thib men, men co' naquin que no con'. 3¢ Ngo thib
mbi' co' ngue tan cuent lool tre', Teofl. Mbi'a lee Che. Ngoc mbi' nguley'. Mxo'f zin'
mbi' zin' co' ndli nguley' le'n templ ndoore' co'se' yila's mbi' loo Jests. Mbi'a ngéol le'n
thib yoo biiz le'n nittd' co' nac laaz che'n laaz men chipre. Mbi'a mdub lée myen' xin'
mté'th Jesus co' ndxe' di's tedib lée co' lee Mbel'. Di's co' nac lée mbi'a nee di's Mbi' Co'
Ntegdn Lezo' Mén. 37 Mbi'a mtho' thib le' yoo bte'f co' mque no mbi'. No mque no mbi'
tmi. Ngoloa, mda' mbi' tmia loo myen' xin' mté'th Jesis co' ndxe' di's che'n Jesus par
qui'thgue' myen' tmia, ne.

5

Ryop sa'l Anani mcua'n xtol loo Diox.



HECHOS 5:1 256 HECHOS 5:16

1Lath mena ngo thib mbi' co' ngro' lée Anani no ngo sa'l mbi' co' ngro' lée Safir. Mtho'
ryop sa'l Anani thib le' yoo bte'f co' ngoc che'n ryop sa'l Anani par ryo' tmiloo yoo bte'fa
caameén prob. 2Per mbli ryop sa'l Anani thib con'. Ale xexte mxen ryop sa'l Anani ndxep
tmi co' mtho' Anani yoo bte'fa. Le' taamas tmi na, mda' Ananiloo myen' xin' mté'th Jesus
co' ndxe' di's che'n Jesus. Ndxab Anani loo myen':

—Fcaaya' gu' rye tmi ndxe'. Tmi ndxe' mthon xyonen.

Per mda Safir naneeque' por plal mtho' Anani xyon Anani. No mds de cona, naneeque'
Safir le' Anani xexte mcasloo ndxep tmia. 3 Per Xpii Natd' mbli par non Pedr con' mbli
ryop sa'l Anani. Sya, ndxab Pedr loo Anani:

—Anani, jchonon mbla'l mbli Mebizya par toxcua'l yalgutye' loo Xpii Natd' co'se'
naneel le' ltu xexte mxen ndxep tmi co' mtho'l xyonla, a'? 4 ;Ché' inacte yoo bte'f xyonl
par fiibe'l xyonl ndoore' tho'l xyonl, ca'? No ;ché' ne'ngacte che'nl tmi co' mtho'l xyonl
par fiibe'l tmia, ca'? Yende ché fiibe' yee loo ryop sa'l gu' par ta' gu' rye tmi co' mtho'
gu' xyon gu' loon. ;Chonon mblil xtiuz par xexte mcaslool ndxep tmia, a'? Luu mblya's
nquediil meén por mtoxcual yalgutye'a. Per ndxe'leque', loo Diox mtoxcual yalgutye'.

5Co'se' mbin Anani tataa ndxab Pedr loo Anani, ale, chaa, ngulaa Anani loo yoo. Nguth
Anani. Le' ryete meén co' gunée no co' mbin cén che'n con' co' ngoc loo Anani, ryete mena
anze'f mzyeb. ®Ngoloa, ngoo pld myen'bi' co'te' nax thebol Anani. Mchi'x myen' thib sab
lad thebol Anani. No mbe' myen' thebol Anani. Ngua ca's myen' thebol Anani panteén.

7 Casque' ndxac son hor ngoc con'a loo Anani, co'se' guneei loo Anani, ngoo xa'got
co' ngoc sa'l Anani co'te' nzo Pedr. No ne'nda'de xa' cuent cén ngoc loo Anani. 8 Pedr
mnibdi's loo sa'l Anani. Ndxab Pedr:

—Gunee loon. ;Ché' tmi co' mcaayan nac ryete tmi co' mtho' gu' xyon gu', ca'?

Sa'l Anani ndxab:

—Aa. Ryete tmia nac tmi co' ngdc tmi co' mtho' nu' xyon nu', pues.

9Le' sya, ndxab Pedr loo sa'l thebol Anani:

—;Chonon thidte lal ngoc ryop sa'l gu' par mbli gu' preb Xpii Natd' par fiee gu' fieene'
(ché'tli gu' ganli gu' con' ye'rsin' no yende cén li no Xpii Natd' gu' por con' ye'rsin' co'
mbli gu', ca'? Hui' nexa. Myen' co' ngua ca's thebol sa'l luu panteén ndye'th be ba'. No
nalle' fieei lool. Hue' myen' [liu par ya ca's myen' ltu, ne.

10Leque hora, chaa, ngulaa Safir sa'l thebol Anani loo yoo loo Pedr. Nguth Safir. Le'pe'
ngodo myen' co' ngua ca's thebol Anani. Ale gunée myen' ngolole' nguth Safir sa'l thebol
Anani, ne. Que nzo ne'fiee lezo' myen' mblo' myen' thebol Safir sa'l thebol Anani. Ngua
ca's myen' thebol Safir sa'l thebol Anani leque cuat thebol Anani. 11 Sya, ryete meén co'
nqueltaa loo cén che'n Diox anze'f mzyeb. No ryete taamas men co' mbin cén che'n con'
ngoca, anze'f mzyeb.

Anze'f thib yalguzye' roo no yalguzye' xén no sefi mbli myen' tiempa.

12 Myen' xin' mté'th Jests co' ndxe' di's che'n Jestis mbli huax sefi no huax yalguzye'
loo mén co' naban ciuda Jerusalén. No ryete men co' ngola's loo Jesus thidte nqueltaa
atate huiz ro corredor che'n templ co' mbez men lee Portal che'n Salomén. 13 Nec thib
men co' tarte tyal yila's loo Jesus indlide ryes par queltaa ména con men co' ngola's loo
Jesus. Per mastale' tataa ndli meéna, ndxac amiu ména con meén co' ndxela's nondli ména
cas loo men co' ndxela's loo Jesus. 4 Per le'n huiza anze'f thib mén ngola's loo Jesus.
Le'le' ngola's ménbi' no le'le' ngola's mengot loo Jesus. 15 Ale axta ngo' ména men yfiz
ro ned. No nguix mena men yfiz loo 1dn' no loo cami par ante co'se' riid Pedr par neda
nzi quee lezo' meén yfiza, ante riid xin Pedr loo mén yfiza yac men yfiza. 16 Lomisque' ne,
meén che'n ryete yéez co' nziri' gax loo ciuda Jerusalén nde no meén yfiz no meén co' nquée
mbii che'n xpii ye'rsin' loo myen' xin' mté'th Jesus co' ndxe' di's che'n Jests. Ryete meéna
mbyac no ngro xpii ye'rsin' loo ména.

Mén mque tee mdub ngu's Pedr ryop Juan.

17 Le' sya, mén co' nac jef co' mas fiibe' loo rye nguley' no men co' nzo lad che'n men
xley' saduce co' ngo no jef, ryete mena ngoo xyan lezo' guneée myen' xin' mté'th Jesus co'
ndxe' di's che'n Jesus. Ngocloo ména gunee mena myen'. 18 Mxen meéna myen'. Mque'
meéna myen' lezi'f. 19 Per Tad Diox mbli le' thib angl che'n Tad mbi'th xhuina par mxal'
angl ro lezi'f par ngro' myen' lezi'f. Ndxab angl loo myen':

20 —Huaa gu' le'n templ. No blo gu' valor loo gu'. Fta' gu' cuent cén che'n di's ndac
co' ndlu' x4 mod que no mén tedib yalnaban cub.

21Co'se' mbin myen' tataa ndxab angl loo myen' no co'se' ngo nii izlyo' tedib huiz co'
nde nquea, taate fiaa mbe'th izlyo' ngo myen' le'n templ. Mtlo myen', mblu' myen' no
mdoodi's myen' cén che'n di's ndac che'n Jesus loo men.

Lath ngue lu' myen' men le'n templ, jef co' més fiibe' loo rye nguley' no rye men co'
nzo no jef, thidte mqueltaa meéna con mengool co' fiibe', no co' ndyoo naa, no co' ndyoo
ner loo men nacién Israel. Sya, mnibe' rye mena ya lo' solndad myen' xin' mté'th Jesus,
co' ndxe' di's loo men, lezi'f. 22 Per co'se' mzin solndad co' nquenap templ ro lezi'f, ya
yende ché myen' nzo le'n lezi'f. Sya, mbere solndad, ndye'th solndad loo rye meéna. Mda'
solndad cuent loo mena le' myen' xin' mté'th Jesus ya yende lezi'f. 23 Ndxab solndad loo
meéna:

—Co'se' mzin nu' ro lezi'f, quej ndoo nau' lezi'f. Ngueque' lyab lezi'f. Le' solndad na,
nziri'que'. Nzi quenap solndad ro lezi'f. Per co'se' mxal' nu' lezi'f par ngoo nu' le'n lezi'f,
gunée nu' yende ché mén nac le'n lezi'f, cara.

24Co'se' mbin mbi' co' nac jef co' més fiibe' loo rye nguley', no mbi' co' nac jef loo men
co' nquenap templ, no rye jef co' mas fiibe' loo rye nguley' ya yende ryop myen' lezi'f,
mnibdi's ména loo xtaa meéna no ndxab ména loo xtaa mena:

—;Xa mod li na' par ya ne'tolode li myen' xal ndli myen' loo men? No nalle' ;x4 mod
ngro' ryop myen' lezi'f? ;P4 ned nda ryop myen'?

25 Le'pe' ndyub rez cdn che'n myen' xin' mté'th Jests co' ndxe' di's, mzin thib mbi' loo
rye men co' fiibe'. Ndxab mbi' loo mena:

—Ryop myen' co' mque' gu' lezi'f nd'a, myen' nzo le'n templ nalle'que'. Ngue lu'
myen' meén no ngue go myen' yalban loo men le'n templ.

26 Sya, mbi' co' nac jef co' fiibe' loo solndad co' nquenap templ, ngua no mbi' solndad
co' nquenap templ le'n templ par ngua xi mbi' con solndad ryop myen' le'n templ. Nado'
di's nado' cuent gunii mbi' loo ryop myen' tac mbi' mzyeb ne' yiloa ngue yatbee men co'
nzo no myen' le'n templ no gaa'd quée ména mbi' con solndad. 27 Co'se' ndye'th no mbi'
co' nac jef no solndad ryop myen' xin' mté'th Jesus co' ndxe' di's che'n Jesus, mbe' mbi'
con solndad ryop myen' loo men co' fiibe', no co' ndyoo ner, no co' ndyoo naa loo mén
nacién Israel. Le' mbi' co' nac jef co' mds fiibe' loo nguley' na, ndxab loo ryop myen":

28 —Nu' mnibe' yee loo gu' par ya ne'tolode te'th gu' no lu' gu' loo mén por cén che'n
mbi' co' mbez gu' [ee Jesus. No nalle' hui' gu' x4 fiaa co' ngue li gu'. Ya ngolole' mque
tee lu' gu' loo men le'n ciuda Jerusalén cén che'n mbi'a. No ale ndlya's gu' quext' gu' no
que' fals gu' nu' loo ryete meén ciuda Jerusalén le' nu' ndxap dol por cén che'n men co'
mbeth mbi'a.

29 Sya, mcab Pedr con taamas myen' co' ndxac xtaa Pedr loo mena. Ndxab myen'":

—Yende xaa. Ndxaalque' mas tyubdi's nu' loo Diox leque tyubdi's nu'loo meén co' lya's
fibe' yee loo nu'. 39 Diox co' ngoc Diox xudgool na' péla, Diox mbli par ngro xban Jests
co' nac leque yub Jests co' mbli gu' nguth loo thib cruz. 31 Co'se' ngolo ngro xban Jesus,
Diox mbli por cén che'n con' roo con' xen co' nzo la's nii Diox no co' nzo la's ya' Diox
par ngo Jesus co'te' nzo Diox. No mbli Diox par gac Jesus xa' roo xa' xén co' fiibe' loo
ryethe con'. No mbli Diox par nac Jesus thib mbi' co' teld' men loo con' ryes. No li Jests
par xyal' ned xyal' yé' par lyaa yéc men nacién Israel no lyaa lezo' meén nacién Israel par
zye' mod co' ndxap mena loo Diox no par tataa mod tyon' xtol mena no lyd' mena loo
con' ryes. 32Ryethe con' co' ngoc loo Jests, nu' nda' cuenta no nanee nu' xa mod ngoca.

Xpii Natt' che'n Diox, ne, nda' cuent cén che'n con' ngoc loo Jesus. Xpii Nati'a nac leque
Xpii Natt' co' mblaa Diox loo mén, mén co' ndyubdi's loo Diox.

33 Co'se' mbin rye meén co' nac meén co' ndyoo ner no co' ndyoo naa, no meén co' nac jef
co' mis fiibe' loo rye nguley', di's co' ndxab Pedr, anze'f ngocloo ména no capas mblya's
meéna leque hora nguth meéna Pedr con myen' xtaa Pedr. 34 Per lath rye men co' fiibe'a
ngo thib mbi' co' ngro' lée Gamaliel. Mbi'a ngoc maistr co' ndlu' cén che'n ley co' mxo'f
Moisés loo men. No ryete ména ndxap mod fiee men mbi'a. Thidte ngo too nde'f mbi'
lath ména. Mnibe' mbi' loo mén ryo' myen' xin' mté'th Jesus co' ndxe' di's che'n Jesus
par fuer setilte. 35 Ndxab mbi' loo men co' fiibe' co' mqueltaaa:

—Gu' co' nac men nacién Israel, bli gu' xttuz co' huenleque' cén ngue li gu' con myen'
ba', yey. 3¢ Fte' lezo' gu' co' huenleque' ndxac plate lin' no maste ngo thib mbi' co' ngro'
lee Teud co' mque tee lath meén. Co'se' mque tee Teud lath men, mbez Teud le' Teud nac
thib mbi' co' anze'f ntac. No nda'que' gu' cuent mque tee no Teud casque' thap ayo mén.
Per ngoloa, mbeth men Teud. Le' rye meén co' mque tee no Teuda na, mxon' no mbrye's
mena. No tataa mod mblith no cén che'n Teud. 37 Lomisque' ne, mas nde tee huiz co'se'
ngoc tiemp co' mbli mén mdyoxcua' ye's co' lee padron, mque tee tedib mbi' co' ngro'
lee Jud co' ngoc men gulaaz che'n laaz men galile. Lomisque', anze'f thib meén mque tee
no Jud. Ngoloa, mbeth meén Jud, ne. No ryete men co' mdoo nque xis Jud mbrye's no
mque tee xon' meéna. Tataa mod mblith no cén che'n Jud, ne. 38 Cona, ngue niin loo gu":
Mas huen bld' gu' myen' ba' no ne'la's rode gu' cén che'n myen' ba'. Tac chele' con' co'
nac cén che'n myen' ba' nac xal cén che'n chol men loo izlyo', le'i lyuxque', yey. 3 Per
chele' con' co' nac cédn che'n myen' ba' nac cén che'n Diox, pa li gu' gan loo myen' ne'que
tee lide myen'a. Ché Diox ché nee gu' ne' ne' ngue cua'n x6' gu' co' nac cén che'n Diox.

40 Co'se' ngolo mbin ména tataa ndxab Gamaliel, ryete ména mblec lezo' no mden'
mena licque' nac di's co' mbez Gamaliel. Ngoloa, ngurez ména myen' xin' mté'th Jesus
co' ndxe' di's che'n Jests. Mnibe' meéna mda' meén che'n myen'. Ngolo mda' men che'n
myen', mnibe' yée mena loo myen' ya ne'tolode tyoodi's myen' loo mén por cén che'n
Jesus. Ngoloa, mbla' ména ndyaa myen'. 41 Sya, ngro' myen' xin' mté'th Jesus co' ndxe'
di's che'n Jests. Ndyac lezo' myen' ngro' myen' lath rye meén co' fiibe'a tac yub Diox
mda' lugar ndxaalque' tyactii myen' por cdn che'n Jesus. 42 Per mastale' tataa ngoca loo
myen' xin' mté'th Jesus co' ndxe' di's che'n Jesus, ne'ngld'de myen' par tolo mdoodi's
myen' no par tolo mblu' myen' cén che'n Jesus ryete huiz, que naca le'n templ, que naca
liz por liz men.

6

Myen' xin' mté'th Jests co' ndxe' di's che'n Jestis mbli par mcui mén gaz mén co' ndxela'spe'
par tyoo meéna altant loo mén co' ngola's loo Jestis no loo cén che'n Jests.

1Le'n huiza sate mas ndoo queltaa meén co' ngola's loo Jests no loo cén che'n Jesus.
Sya, mtlo men grieg co' ngola's co' nzo latha, mco fiee mén grieg loo myen' xin' mté'th
Jesus co' ndxe' di's che'n Jests cdn che'n meén co' ndyoodi's di'stée che'n men nacidén
Israel. Mbez ména loo myen' xin' mté'th Jests co' ndxe' di's che'n Jesus le' mengot co'
nac meéngot viud co' nac mén gulaaz men grieg mbez indlide mén nacién Israel cas loo
meéngota co'se' nda' men con' ndxuhua meén atate huiz. 2 Sya, ryete si' fchop myen' xin'
mté'th Jesus co' ndxe' di's che'n Jests mbli par thidte mqueltaa ryete meén co' ngola's
loo Jesus co' nac Crist. Ndxab myen' loo mena:

—TI1é'de naca loo nu' par ne'code nu' yalban cén che'n di's ndac che'n Diox par tyoo
naa nu' no li nu' sirv loo mes co'se' ndxuhua meén. 3 Por cona, mas huen gaca cua'n gu'
no cui gu' gaz men co' ndli gu' cuent nac mén co' mas ndxap gu' yalxla's fiee gu' lath gu'
no men co' huen huen ndxon ndac co' nac cén che'n Diox, meén co' iiibe'pe' Xpii Natd'
loo par xo'f zin' ména zin' co' mbez gu' ba'. 4Le' nu' na, toloque' cuez Diox no toloque'
co nu' yalban cén che'n di's ndac che'n Diox.

5 Ryete meéna thidte mblo lezo' no thidte ngoc xttiuz meéna cén che'n co' ndxab myen'
xin' mté'th Jesds co' ndxe' di's che'n Jesus. Sya, mcui meén co' ndxela'sa thib mbi' co'
lee Steb co' axta arid ngop yalxla's loo Diox no co' mnibe'pe' Xpii Nat' loo. No mcui
meéna taamas meén co' lee Lip, no Procor, no Nicanor, no Timén, no Parmen, no tedib
mbi' co' lee Lax co' ngoc thib mbi' gulaaz che'n laaz meén antioqui. Laxa ngoo loo xley'
men nacién Israel thib cua'a. ¢ Ngoloa, ngua no meén rye gaz mena loo myen' xin' mté'th
Jesus co' ndxe' di's che'n Jests. Le' myen' na, ngurez Diox por cdn che'n mena no por
cén che'n zin' co' xo'f zin' mena. No mxo'f myen' ya' myen' loo ména par mblu' myen'
le' myen' ndxoo lezo' le' gaz mena xo'f zin' zin'a.

7Le' di's ndac co' nac di's ndac che'n Diox na, sate mas ndoo yath no ndoo yén no sate
mas ndoo queltaa men co' ndxela's loo Jesus le'n ciuda Jerusalén. No axta huax nguley'
co' ngoc nguley' loo men nacién Israel mdyal ngola's no ngoo nguley'a loo cén che'n
Jesus co' nac Crist.

Mén mxen Steb xal thib pres.

8 Ngo thib mbi' co' ngola's loo Jests co' ngro' lee Steb. Loo Steba anze'f thib con' ndac
ngro' lezo' Diox angmbli Diox. No mbli Diox ngop Steb huax con' roo no huax con' xen
la's nii Steb no la's ya' Steb par mbli Steb huax yalguzye'. No mbli Steb huax con' co'
ngoc xal sefi loo men. 9 Le'n tiempa ngo huax meén co' mqueltaa loo cén che'n Diox por
con che'n Jests. Ryete meéna thidte mqueltaa le'n huax sinagog le'n ciuda Jerusalén.
Lath rye mena ngo thib ned men co' nqueltaa le'n thib sinagog che'n men co' ngdoc moz
yee ndoore'. Per co'se mque tee Steb tiempa yende chéd mén mbee nca ména. Mqueltaa
ndxep men sinagoga con ndxep men gulaaz che'n laaz meén ciren, no con ndxep meén
gulaaz che'n laaz men ciuda Alejandri, no con ndxep men gulaaz che'n laaz men cilis, no
ndxep meén gulaaz che'n laaz men asia. Ryete ména mqueltaa par noo noo mdoodi's
meéna con Steb, no par gol' di's men di's con Steb, no par ca di's men di's loo Steb.
10 Per thidtene ne'ngédcte rye meéna ntau' mena loo di's co' ndyoodi's Steb. No ne' ne'
ngac meéna ncab ména loo di's Steb tac Xpii Natd' mblu' loo Steb x4 mod tyoodi's Steb
por cén che'n con' co' anze'f ndxdc Xpii Natd'. 11 Sya, asembli mena par mdix meéna
ndxep tmi mcaa pld mén par toxcua' ména yalgutye' cén che'n Steb par gab meéna le'
Steb ndyoodi's ngoc nguaal di's cén che'n Moisés no cén che'n Diox. 12 Tataa mod mbli
mena par nguatbee men ciuda Jerusalén, no mengool co' ndyoo ner no co' ndyoo naa
loo mén nacién Israel, no meén co' ngdc maistr co' ndlu' cén che'n ley co' mxo'f Moisés
loo mén. Rye ména mtau' loo Steb no mxen mcaa ména Steb. Mbe' mena Steb loo mén
co' mas fnibe' loo men nacidén Israel. 13 No mcua'n mena mod, ne, par mcua'n ména meén
co' mquexu' mque' fals Steb. Ndxab ména:

—Mbi' ndxe' thidteneque' iii yee fiii tii cén che'n templ no cén che'n ley co' mxo'f
Moisés loo men. 14 Nu' ndxon le' mbi' mbez loo men le' Jesus co' ngdc meén yeez Nazaret
telux templ. No li Jesus par zye' mod no costumbr co' mtan' Moisés loo na'.

15 Sya, ryete meén co' iiibe' co' mqueltaaa no taamas men co' nzi ndub no meéna tya,
co'se' mbui' mena loo Steb, mxac ména le' loo Steb fiaa xal naa loo thib angl.

7

Steb mdub razon Steb loo meén hora.

1Sya mnibdi's mbi' co' nac jef co' mas fiibe' loo nguley' loo Steb. Ndxab mbi' loo Steb:

—;Ché', licque', ryete di's ba' mdoodi'sl loo men, ca', Steb?

2 Steb mcab. Ndxab Steb loo mena:

—Gu' co' nac meén gulaaz daa no gu' co' nac xud yii no xud yeez co' nac laaz daa,
daa ngue li cas loo gu'. Bin gu' di's co' nde toodizen loo gu': Diox na' co' nac thib Diox
co' nquée xnii no co' ndxaa'd beel, Diox mblu' loo loo xudgool na' Abraham co'se' ngo
Abraham laaz che'n laaz mén mesopotam ndoore' ya ban Abraham par ned laaz men
harén. 3 Ndxab Diox loo Abraham:

Gro' lizl no gro' laazl no bld' ryete meén co' nac meén gulizl. Fxen ned, huaa par ned

laaz men co' lu'en lool.
4 Sya, ngro' Abraham laaz meén calde co' ngoc liz no laaz Abraham ndoore' par ngua

ban Abraham laaz men hardn. Ngoloa, nguth xud Abraham. Sya, mbli Diox mbye'th
Abraham tre' co'te' nac laazna' nalle'. 5 Per ne'nglide Diox ngap Abraham nec thib che'n
Abraham tre' co'te' nac laaz na' nalle'. Ne' ne' ngli Diox par ngap Abraham nec thib le'
yoo bte'f co'te' ndub Abraham liz Abraham. Per mastale' tataa mbli Diox loo Abraham,
Diox mcabgon loo Abraham ta' Diox con' co' gac che'n Abraham yiloa. No co'se' yilo gath
Abraham, gac che'n xin' Abraham con' co' gac che'n Abraham mastale' co'se' ndxab Diox
gaca tataa loo Abraham tarte que no Abraham xin' Abraham. ¢ Mds de cona, Diox ndxab
loo Abraham le' rye men co' gac bin Abraham, mena que tee ban xal men tith co'te' nac
liz no 1aaz men tith co' nac thib nacién che'n tedib men tith. No gac meén bin Abraham
moz yee loo mén nacidn titha. No tetiixil' meén nacién men titha meén bin Abraham le'n
thap ayo lin'. 7 Ndxab Diox loo Abraham, ne:

Na tub rez cén che'n men nacidn tith co' li gac bin ltiu moz yee loo ména. Yiloa, lin

par ryo' bin ltua tya. No li mén bin ltu sirv loon tre'.

8 Diox mbli ngoc thib convei con Abraham. No mnibe' Diox loo Abraham leque Abraham
mbli ngoc circuncidar Abraham par mque no Abraham thib sefi, co' nee di's, cén che'n
convefl co' mbli Diox con Abraham. Por cona, co'se' ngéol xgan' Abraham co' ngro'
lée Isaac, co'se' ngolo xon huiz ngdol Isaac, leque Abraham mbli circuncidar Isaac. No
lomisque', mbli Isaac circuncidar Cob, xgan' Isaac. No lomisque' ne, mbli Cob circuncidar
myen' xgan' Cob, myen' co' ngoc si' fchop xgan' Cob co' mbloj msi' bin co' mblec bin co'
nac si' fchop ned meén co' nac men nacién Israel nalle'.

9 Per loo rye si' fchop xgan' Cob co' nac xudgool na' nalle', si' fthib myen' mbyan lezo'
gunee Che, hues myen'. No ale ngoo xyan lezo' myen'. Mtho' myen' Che co' nac hues
myen' par mblo' myen' Ché. No mbe' mén Che par ned laaz meén egipt. Per mastale'
tataa mbli no myen' Che, Diox ne'ngla'ya'de Che. Mque tee no Diox Che. 1©Mbli Diox par
mblya' Che loo ryethe con' mxactii Cheé no con' co' mbli par mxi lezo' Che. Mbli Diox par
mdyub xnii yéc Che no par mdyub xnii lezo' Che par ngéc Che. No mbli Diox par ngoo
lezo' mbi' co' ngro' lee Faradn, co' ngoc rey loo mén nacidn Egipt tiempa, fiee Faradn
Che. Faraona mda' lugar ngoc Che gobernador loo mén nacién Egipt. No mda' Faradn
lugar loo Cheé par ngoc Che mandador loo meén guliz Faraén.

H1e'pe' le'n tiempa ngulaa huin. No anze'f thib yaltii ngoc loo men co' nac meén gulaaz
che'n laaz men egipt no par ned che'n laaz men canaan. Le'n tiempa, ngulaa huin loo
xudgool na', ne. Yende con' hua xudgool na'. 12Per co'se' mbin Cob co' ngoc xudgool na'
le' par ned laaz men egipt ntho' men nzob triu, mtel' Cob xgan' Cob co' ngoc xudgool na'
par ngua xi myen' nzob triu par ned laaz men egipt. Co'se' ngua myen'a, ngoc nerleque'
viaj co' ngua myen' par ned laaz men egipt. 13 Co'se' mbryop vez ngua myen' laaz men
egipt, mbli Che par mblibe' myen', hues Che, Che. Syare', mda' rey che'n mén egipt cuent
ché bin men nac Che. 14 Sya, mbii myen' hues Che. Ndyaa myen' par laaz myen' tedib vez.
Le' Che na, mnibe' loo myen' hues Che par yi'th no myen' Cob, xud Che, thidte junt con
myen'. No yi'th rye meén guliz Cob co' ngoc ayon psi' bga'y men co'se' yi'th myen' par
ned Egipt tedib vez. 15> Tataa mod ngoca loo Cob par sangngoo ban Cob laaz men egipt.
Ngoloa, nguth Cob tya. No nguth rye meén co' ngoc xudgool na' tya. 16 Co'se' ngolo nguth
Cob, mbe' men thebol Cob par yeéez Siquem co' nac thib yeezya' che'n laaz meén canadn
par ya ca's men thebol Cob liz no laaz Cob leque le'n ba' co'te' mbua's thebol tee Cob,
Abraham, pantedn. Ngoloa, mds nde tee lin' nguth men co' nac xudgool na'. Lomisque',
mblo' men zith rye mena par ngua ca's men zitha le'n pantedén co' ngoc thib yoo bte'f
co' mxi Abraham, co'se' be' naban Abraham, con pla pes loo xgan' thib mbi' co' ngro' lée
Hamor co' ngoc meén gulaaz che'n laaz men siquem.

17Co'se' yamerle' zin tiemp co' gac tiemp co' li Diox con' mcabgon Diox loo Abraham
li Diox loo thebol Abraham co'se' mcabgon Diox di's co' ngoc di's co' ngro' ro Diox loo

Abraham, nde nxon', leque tiempa anze'f mbyar' meén co' ngoc bin xudgool na' co' mbloj
msi' bin ndoore'. Ngoc ména meénléy' loo men gulaaz meén egipt. 8 Le'n tiempa, ne, ngo
thib mbi' co' ngoc thib rey loo mén nacién egipt. Mbi'a thidteneque' ne'nglibe'de ché
nac Che no pa ned ngro' tee ngro yaal Che. 1° Reya mquedii men bin na' co' ngoc meén
xudgool na'. No mtetiixl' reya men bin na'. Ale mbli yee reya mbld'ya' men co' ngoc
xudgool na' rye mbeto' co' diz ndxdal co' ngoc xin' xudgool na' par tataa mod gath rye
myen' bixa. 20 Le'pe' le'n tiempa ngdol thib mbed co' ngro' lée Moisés. Moisesa ngoc
thib mbi' co' anze'f ngoo lezo' Diox gunee Diox. Per pente mxeén' xud Moisés no xna'
Moisés Moisés son mbe' no maste liz xud Moisés. 21 Co'se' mdyaa mbe' co' mnibe' yee
rey la'ya' xud Moisés no xna' Moisés Moisés thib lad, ndoole' mza' co' nac leque rsap
reya. Ne'ngld'de mza' mbed co' lee Moisés. Mque no mza' mbed xal xgan' mza'. 22 Por
cona, anze'f mté'th Moisés ryethe con' co' ndxac men egipt. No ngoc Moisés thib mbi'
co' anze'f ngdc par tyoodi's Moisés no li Moisés rye con' xal mbli men nacién Egipt.

23 Co'se' nzole' Moisés cho' lin', Moisés mblya's nga too naa meén guliz no men gulaaz
Moisés co' nac men nacién Israel. 24 Per co'se' ngdo Moisés laaz men nacién Israel, gunée
Moisés le' thib mbi' egipt ngue tetii thib mbi' co' nac men gulaaz Moisés. Per ale le'le'
Moisés ngro yoo con mbi' egipta par mblo xtaa Moisés con' ngue li no mbi' tedib mbi'
co' nac mbi' gulaaz Moisés. Ale mbeth Moisés mbi' egipta. 25 Tataa mbli Moisés tac mbli
Moisés xtliuz le' ryete mén nacién Israel co' nac men gulaaz Moisés ta' cuent no fiee
mena le' Diox li loo Moisés par co' Moisés meén nacién Israel no par teche Moisés meén
nacién Israel co' mbyar' 1aaz meén egipt. Per men nacidn Israel ne'nda'de cuent xal nac
xtluz Moisés. 26 Tedib huiz co' nde nquea, gunee Moisés nzi yoo chop men nacién Israel.
Per Moisés mblya's ntu' ntal Moisés loo di's no loo cuent che'n ryop mbi'a. Ndxab Moisés
loo ryop mbi'a:

—;Cén ndyac gu', yey? Gu' ndxac hues xtaa. ;Chonon nzi guin gu' xtaa gu', a'?

27 Sya, mbi' co' ngue guin xtaa mzi mchep Moisés. No ndxab mbi' loo Moisés:

—;Ché mnibe' lool par yi'th fiibe'l loo nu', no gacl juez, no la's rol cén che'n nu', a'?
28 ;Ché' ndlya'sl guthl daa xal mbethl mbi' egipt co' mbethl nd'a, ca'? Xexte fxen ned.
Byaa.

29 Co'se' mbin Moisés tataa ndxab mbi'a loo Moisés, ale mzyeb Moisés. Mxon' Moisés,
mbla' Moisés liz rey. Nda Moisés par ned laaz mén madian. Tya ngo ban Moisés xal mén
Eith. No mselya' Moisés con thib xa'got tya. No mque no xa'got Moisés chop xgan' Moisés

ya.

30Ngolo cho' lin' nzo Moisés 1aaz mén madidn, thib vez ngua Moisés co'te' nagdn gaxte
co'te' ndub thib yii co' lée yii Sinai. Tya mxyo'f loo loo Moisés. Mxac Moisés ndxetoo
beel le'n yaa sars co' nzo'f loo yiia. Le'n beela mxac Moisés mdoo thib angl. 31 Co'se'
guneée Moisés mxyo'f loo beel co' ndxetoo loo Moisés, mzyeb Moisés. No co'se' nda bii
gax Moisés par mas hui' Moisés ndxetoo béel, mbin Moisés gunii Tad Diox loo mbii loo

Moisés. Ndxab Tad Diox:
32Daa nac Diox che'n xudgool Itiu co' ngdc Abraham, no xudgool ltu co' ngoc Isaac,

no xudgool ltiu co' ngoc Cob.
Sya, mtlo Moisés, mxi'th Moisés tant mzyeb Moisés. No ne' ne' indli Moisés ryes hui'

Moisés loo beéel co' ndxetooa. 33 Ndxab Tad Diox loo Moisés:
Blaa yilid niil tac co'te' ndool ba' nac lugar natd'.

34Daa ngiii' xal nden' meén yalne no xal ndxac yaltii loo mén, mén co' nac nacionpe'

daa co' nzo ban laaz men egipt. Ndxonen xal mbez yee yath meéna. No nalle', daa

ngulaale' loo bé' par teld'en men nacionpe' daa la's ya' men nacién Egipt. Que de
ndxe' nexa, Moisés. Na tel' It par yal mandad co' iiibe'en lool loo men gulaaz egipt.

35 Mastale' mén nacién Israel mxiis no Moisés, no mteé'b mén Moisés, no ndxab mén
loo Moisés: ;Ché mdool no ché mtel'l par fiibe'l loo nu' xal thib jef no xal thib juez, a'?

Per ndxe'leque', Diox mblo lée Moisés xal thib jef no juez no xal thib meén co' teld'

men nacién Israel la's ya' men nacién Egipt por cén che'n con' roo con' xén co' mbli angl

co' mblyath no Moisés, angl co' mxyo'f loo loo Moisés co'te' ndxetoo beel le'n yaa sars.
36 Pues, Moisesa ngoc mbi' co' mblo' men co' ngoc xudgool na' la's ya' meén nacién Egipt.
No mbli Moisés huax yalguzye' no con' co' ngoc xal seft loo men par ned laaz men egipt.
No mbli Moisés yalguzye' no huax con' co' ngoc xal sefi loo men lath ndye'th no Moisés
meén nacidn Israel co'se' nguri'th men con Moisés le'n nitté' co' lee Nitté' Nane Ren. No
mbli Moisés huax yalguzye' no sefi loo men co'se' nguri'th no Moisés men nacién Israel
co'te' nagan le'n cho' lin'. 37 Leque yub Moisesa ndxab loo men nacidn Israel:

Diox tel' thib mbi' co' te'th di's co' gab Diox loo gu'. Mbi'a yi'th ydal lath gu' co' nac
meén nacién Israel no que tee mbi' lath gu' yiloa. Tel' Diox mbi'a xalque' mtel' Diox
daaloo gu'. Bli gu' cas mbi'a, no bin gu' ro mbi'a.

38 Tolo ndxab Steb loo mena:

—Leque Moisesa ngoc mbi' co' ngo lath men nacidn Israel co'te' nagan. No ngo no
Moisés angl co' mdoodi's no Moisés loo yii co' lee yii Sinaf. No ngoloa, mdoodi's no
Moisés meén co' ngoc xudgool na' cén che'n ley co' mxo'f Moisés loo xudgool na'. Leya
mxyo'floona' desde huiza. No axta huiz nalze be' nzo'fleyaloona'. No leque loo Moisesa
gunii Diox. No mda' Diox cuent loo Moisés par mblu' Moisés loo mén nacién Israel, mén
co' ngodc xudgool na', no loo na', ne, xd mod que tee ban na' loo izlyo' ndxe' par yoo ban
no na' Diox thidtene yiloa.

39 Per mén co' ngoc xudgool na'a ne'ndalte ndubdi's loo Moisés. Ndxe'leque', mxiis
no meéna Moisés no mte'b meéna Moisés. Ale mblya's mena bere ména, bii ména par laaz
men egipt tedib vez. 40 Sya, ndxab xudgool na' loo Aarén:

Nu' ndlya's toxcua'l con' co' gac diox na' par tyoo ner diox na'a loo na'. Tac nu'
ne'fieede cédn ngoc loo Moisés. Moisés ale ngua lo' nu' laaz mén nacidn Egipt no maste.
Nu' ndli cuent tya nac lizpe' nu' no laazpe' nu'.

41 Sya, mtoxcua' xudgool na'a thib tatol co' fiaa xal fiaa thib ngon yen'. Ngoloa, mtlo
xudgool na', mbeth xudgool na' mé' loo gunab co' fiaa xal ngon yeén' co' ngoc dioxpe'
mena no tatolpe' ména. No ale mdyac lezo' mena ngiii' mena loo con' mtoxcua' ya' meéna.
42Por cén che'n ryethe con' ye'rsin' co' mtlo mbli xudgool na' tiempa, por lult thidtene
mbld'ya' Diox xudgool na' par tyub xib xudgool na' no sal' xudgool na' ya' xudgool na'
loo mbeelhui' co' nzi'f loo bé'.

Mastale' indlya'ste gu' gon gu' di's co' ngue niin loo gu' ndxe', tataa ndub di's loo libr
co' nac libr che'n mén co' mque' ye's che'n di's co' mde'th mén co' ndxab Diox loo ména.
Di'sa mbez taandxe':

;Ché', licque', loon ndli gu' cuent mbeth gu' mé' par mxyo ren ma' loo izlyo' loon
par mdyon' xtol gu' le'n cho' lin' co'te' nagan, ca'? Yende xaa.

43 Ndxe'leque', gu' mque tee no nich co'te' ngoo diox gu' co' lee Moloc. No mque
tee no gu' nich che'n mbeelhui' che'n diox gu' co' lée Renfan. Ryop gunaba ngoc tatol
co' mtoxcua' ya' gu' par mdyub xib gu' no par mcoo' gu' loo gunaba. Por cona, daa go'
gu' liz gu' no laaz gu'. No tel'en gu' ya gu' mas tith loo 1aaz men babilofi par gac gu'
xal moz yée loo mén tya.
44Ryete men xudgool na' mque no thib lugar més natu' le'n tabernaculo co'te' ngosua'

quee laj co'te' ndub di's co' fiibe' ley co' mxo'f Moisés loo na'. Nicha ngocsua' xalque'
mnibe' Diox loo Moisés par mtoxcua' Moisés nicha co'se' ndxab Diox loo Moisés toxcua'
Moisés nicha xal nac nich co' gunée Moisés co' mblu' Diox loo Moisés loo yii Sinai.
45 Ryete men co' ngoc xudgool na' mcaaya' tabernaculoa xal thib con' natd' co' que no
meéna thidtene. Co'se' mbye'th no men co' ngoc xudgool na' Josué, leque sya mbye'th no
mena taberndculo co' ngoc yoo mantyad co' ntoxcua' men par ndxdoo men ned nda meén
o ned ndyee mén. Con'a ngoc co'se' mbli xudgool na' gan mblo' xudgool na' men le'n
nacionpe' na' ndxe'. Naciona mblo' xa' Diox par ta' Diox naciona gac naciona che'npe'
xudgool na' co'te' naban na' nalle'. Tataaque' ngoca loo xudgool na' axta mzin tiemp
co'se' ngo David co' ngoc rey no mnibe' David loo mén nacionpe' na' péla. 46 Diox
ngoo lezo' cén che'n David tiempa. No mblya's David toxcua' David thib liz Diox co'te'

queltaa men loo Diox, Diox co' ngoc Diox che'n Cob tiempa. 47 Per ne'nglide David con'a.
Ndxe'leque', Salomén mtoxcua' liz Diox co'te' nqueltaa men loo xley' che'n Diox. 48 Tataa
mbli Salomén mastale' inzo bante Diox co' nac Diox roo Diox xen co' fiibe' loo ryethe con'
le'n thib templ co' nac liz Diox co' mtoxcua' ya' mén co' nac mén che'n izlyo' xal nac di's

co' ndxab mén co' mde'th di's co' ndxab Diox cén che'n Diox. Di'sa mbez taandxe":
49 Diox ndxab: Loo bé' nac co'te' ndu'ben. Le' loo izlyo' na, nac co'te' ndloo niin xal

co'se' ndli nii thib mén descans.
Ngoloa, ndxab Tad Diox:
¢ Xa fiaa thib lizen co' toxcua' gu', 3'? No ;x4 fiaa co'te' ndxab gu' lin descans, a'?

Yende mod toxcua' gu' thib lizen co'te' goon tataa, ey.

50 ;,Ché' inacte daa Diox co' mxen' no co' mblec ryethe con' co' nziri', ca'? Yub daa

mxeén' izlyo' no yub daa mblec izlyo'. ;Cén ndyac gu', a'?

51Tolo ndxab Steb loo mena:

—Per gu', ale ndxe'leque'’, ndxac gu' mén naad no mén nguud. Nac gu' xal men
co' indxela'ste co' indxaa'dte di's no xal mén co' ne'ta'de cuent cén che'n Diox.
Thidteneque' nac gu' ngolo ngola's loo Xpii Natt'. No lalque' nac gu' xal men co' ngoc
xudgool gu'. Co'te' mdoo nii xudgool gu', tya ndoo nii gu', ne. 52 ;Xa fiaa thib men co'
mde'th di's co' ndxab Diox co' ne'ntetiide xudgool gu' péla, a'? Xudgool gu' mtetiique'
rye mena. No mbeth xudgool gu' rye meén co' mde'th di's péla cén che'n x4 mod yi'th
thib mbi' co' ngdoc mbi' nali no mbi' nambii loo Diox. No co'se' mbi'th ydal mbi'aloo izlyo'
ndxe', no mque tee mbi' lath gu', ale mxenxu' gu' mbi' no mda'xt' gu' mbi' loo meén ciuda
Rom co' fiibe' loo na'. No axta huen mbyan' lezo' gu' tac mbeth meéna mbi'. 53 Gu' co'
mbyan' no ley co' mxo'f Moisés loo gu' por cén che'n angl, gu' thidtene indyubdi'ste loo
leya.

Ngro' nayi' ména axta mbeth ména Steb.

54 Co'se' mbin rye meéna co' ndxab Steb, ngulaa xyan lezo' men axta nduhua le men
tant nda' xyan men fiee men Steb. 55 Per Xpii Natd' ne'ngld'de Steb. Mnibe'que' Xpii
Natd' loo Steb. Sya, mbui' Steb loo bé'. No gunée Steb xal nquée xnii Diox no ndxaa'd
beel Diox. No gunee Steb ndoo Jests cuat Diox loo bé'. 56 Sya, ndxab Steb loo ména:

—Hui' gu' nexa. Daa fiee ndoo xal' loo bé'. No fieen Jesus co' nac mbi' co' mbi'th yaal
loo izlyo' ndxe' xal ndxdal chol men loo izlyo'. Ndoo Jests cuat Diox.

57 Per ndxe'leque', ména mtau' nza mén par ne'gonte meén di's co' mbez Steb. No cabii
mbez yée mén. No mtau' men dib vuelt loo Steb no apape' ngro' nayi' meén loo Steb
axta ngoc loc men gunée men Steb. 58 Mbe' mena Steb thib lad ro ciuda Jerusalén. Tya
mbuaa'd quée men Steb. Le' men co' gunée ngoc con'a loo Steb na, mena mblo' xab meén
no mda' mena xab mena loo thib mbyoo co' [ée Saul par quenap mbyodo xab mena. 5°Lath
ngue gaa'd quee mena Steb, Steb ngurez Diox. Ndxab Steb loo Diox:

—Tad Diox, nase guneei loon. Fcaaya' U' alm daa no xpii daa.

60 Ngoloa, chaa, mdub xib Steb. Cabii ndxab Steb loo Diox:

—Tad, ne'zi'f dolte U' no ne'zib quiide U' xquin che'n men ba' no xtol che'n meén ba'
la's nii men ba' no la's ya' mén ba' por con' ye'rsin' co' ngue li no men ba' daa.

Ngolo tataa ndxab Steb, setilte mtin liz Steb. Nguth Steb.

8

Mbyoo co' lée Saul mque tee mdub ngu's mén co' ngola's loo cén che'n Diox por con che'n Jestis
pdl co'te' ngo ména.
1Thidte ngoc Saul con mena co'se' ngue yuth meéna Steb no ale mdyac lezo' Saul por

mbeth men Steb.
Leque huiza, mtlo ngoc thib yalndyub ngu's tin' loo rye meén co' nqueltaa loo cén che'n

Diox por cén che'n Jesus le'n ciuda Jerusalén. Mxon' rye men par ned laaz men jude. No
mxon' men par ned laaz mén samari. Ante myen' xin' mté'th Jesds co' ndxe' di's che'n
Jests ne'ngxon'te. Mbyan' myen' ciuda Jerusalén. 2 Le' ndxep men co' ndli cas loo Diox

na, ngua lit mena thebol Steb. No ngua ca's mena thebol Steb. No anze'f mbin' ména
gunée ména thebol Steb. 3 Lath mque tee mdub ngu's men men co' ngoo loo cén che'n
Diox por cén che'n Jesus, Saul, ne, mque tee mdub ngu's men. Ale ndxoo Saul liz por
liz mén par mbee nca Saul men liz men, que naca meénbi', que naca mengot. Ndli Saul
mandad hue' mén mena lezi'f.

Mén co' mbrye's mque tee go yalban loo meén par ned laaz men samari.

4Per men co' ngoo loo cén che'n Diox, co' ngro' le'n ciuda Jerusalén por mdub ngu's
meén mena por cén che'n Crist, ména mque tee go yalban cén che'n di's ndac co' ndlu'
x4 mod lyd' men loo con' ryes pal co'te' mque tee xon' meéna. 5 Thib mbi' co' lee Lip,
co' thidte mxon' con meéna, mzin le'n thib yeezya' par ned laaz mén samari. Lueg, mtlo
Lip, mdoodi's Lip cén che'n Crist loo ména. ©Le' mén yéezya'a na, ryete mén thidte
mqueltaa. Xée mque' nza mena di's co' mbez Lip loo meén. No mbui' ména xal mbli Lip
sefl no yalguzye' loo mena. 7 Tataa mdub nza mena di's co' mbez Lip tac fiee mena le'
Lip mteyac huax men co' mquée mbii che'n xpii ye'rsin' loo. No fiee mén no ndxon meén
xal mbez yée men co'se' ndryo xpii ye'rsin' loo ména. No fiee men mbyac huax men co'
mque no mbii che'n yiiz bech, no men coj. #No co'se' fiee mén ndxac con'a loo rye meén
yliza, ryete men ndyac lezo' fiee Lip.

9Le'n tiempa ngo thib mbi' co' ngro' lée Mon. Mbi'a ngoc thib hue's ndoore'. No anze'f
ndxo0o lezo' mbi' li mbi' yalbruj loo men. No anze'f ndxoo lezo' mbi' quedii mbi' men,
men co' nac men gulaaz che'n laaz mén samari. Leque mbi' mbez loo mén nac mbi' thib
mbi' roo no thib mbi' xen. 10 Ryete men co' nac men gulaaz mén samari xee mbe meén
par ndyub nza men no ndxon men di's co' mbez mbi' co' lee Mon, que naca myen' bix,
que naca meén gox. Mbez meéna:

—Mbi' ba' ndxap con' roo con' xén che'n Diox la's nii mbi' no la's ya' mbi', Diox co'
nac Diox roo no Diox xen co' iiibe' loo ryethe con'.

1 Ryete men ndli cas mbi' tac con con' ye'rsin' co' ndxac mbi'a, nquedii mbi' men le'n
huax lin'. 12 Per co'se' ngola's men co' nac men yeezya' ned laaz men samari di's ndac
che'n Diox co' ngo Lip yalban cén che'n x4 mod fiibe'pe' Diox loo men, no cén che'n
Jesucrist, le'le' ngola's menbi' no le'le' ngola's meéngot. No ngoc bautizar rye ména. 13No
leque Mon, co' ndli con' ye'rsin'a, ngola's loo cén che'n Jesucrist. Ngoc bautizar Mon,
ne. No mtlo Mon, mque tee no Mon Lip. Latha, ante ngiii' Mon no ante fiaa Mon xal ndli
Lip yalguzye' no sefi co' ndli Lip loo mén.

14 Co'se' mbin myen' xin' mté'th Jesds co' ndxe' di's che'n Jesus, myen' co' nzo le'n
ciuda Jerusalén, le' meén gulaaz che'n laaz mén samari ndyal mbin di's ndac che'n Diox
no ngola's mena loo Jesus, mtel' myen' Pedr ryop Juan par ngua Pedr ryop Juan par ned
laaz meén samari par lyath no Pedr ryop Juan Lip loo zin'a. 15 Co'se' mzin Pedr ryop Juan
par ned laaz mén samari, ngurez Pedr ryop Juan Diox por men gulaaz samari co' ngola's
par tlo fiibe'pe' Xpii Natt' loo mena, ne. 16 Tiempa tarte tlo fiibe'pe' Xpii Nat' loo nec
thib men. Tac co'se' ngola's meéna, ante ngoc bautizar meéna por cén che'n Tad Jesus.
17 Sya, mxo'f Pedr ryop Juan ya' Pedr ryop Juan loo mena. No leque hora, mtlo Xpii
Natd', mnibe'pe' Xpii Natd' loo mena.

18 Co'se' mden' Mon no gunée Mon lath ngue xo'f myen' ya' myen' loo men no ntlo
Xpii Natd', fiibe' Xpii Natd' loo mén, ndxab Mon loo Pedr ryop Juan:

—Plal tan caa gu' 1 par ta' gu' lugar loon par que non con' la's niin no la's yan par
xo'fen yan loo men par co'se' xo'fen yan loo men, tlo Xpii Natd', fiibe' Xpii Natd' loo meén
xal ndli gu' ba'?

20 Sya, ndxab Pedr loo Mon:

—Thidte lyux tmil con Itu tac Itu ngue li xttuz le' con' co' angndli Diox loo nu' par
li nu't loo men, nu' mxi'i con tmi, ;1é'? Yende xaa. Pa gaca tataa. 2! Yende ché cén
che'nl par lil con' ndli nu'. No ne' ne' yen ché derech ndxapl par yool loo con' ndli nu'.

Tac lezo'l no xtuiuzl inalide nac no inambiide nac loo Diox. 22 Per nalle' na nii lool: BI&'
ryethe mod ye'rsin' co' ndxapl no gurez Diox no bna'b loo Diox bel'que' ton' Diox xtoll

co' ndlil no co' ncua'nl co' ndlil xttuz le'n lezo'l, no co' yende mod 14'l par ne'tolode
lil con' ye'rsin'a. 23 Tac daa nanee ltiu nac xal thib xobla ma' co' anze'f nala por ndxapl
ryethe mod ye'rsin' no por ndlil xttiuz ye'rsin'. No natedd' niil no natedé' ya'l loo ryethe
con' ye'rsin' co' ndlil. Yende mod cue see tee lezo'l par ne'lidel con' ye'rsin'a.

24 Sya, mcab Mon. Ndxab Mon loo Pedr no loo Juan:

—Gurez gu' Diox por daa, cara, par yende cén gac loon xal ngolo gunee gu' loon nalle'.

25Co'se' ngolo mque tee ta' Pedr ryop Juan cuent, no mque tee lu' Pedr ryop Juan cén
che'n di's ndac che'n Diox loo mena, Pedr ryop Juan co' ndxe' di's, ngua lo Pedr ryop
Juan yalban no ngua te'th myen' cén che'n di's ndac co' ndlu' x4 mod ly4' men loo con'
ryes le'n rye yeezya' par ned laaz meén samari. Ngolo mque tee myen' par neda, ndye'th
ryop myen' par ned le'n ciuda Jerusalén tedib vez.

Lip mdoodi's no thib mbi' co' ngoc mén gulaaz che'n laaz meén etiopi.

26 Ngolo ngoc rye con'a, thib angl che'n Tad Diox mxyo'f loo loo Lip. Ndxab angl loo
Lip:

—Lip, jer huaa par ned sur co'te' ndlyaa tuub ned co'te' nsyo ned par ciuda Jerusalén
con ned co' nda par ned laaz men gaz.

Neda nac ned co' ndri'th co'te' nagan. 27 Lip mxen ned, nda Lip. Per lath ndoo Lip ned
nda Lip, mzyal' Lip thib mbi' co' nac meén gulaaz meén etiopi. Mbi'a ngoc thib mbi' eunuc.
No ngoc mbi' thib xa' co' mxo'f zin' thib zin', co' nee di's, ngoc mbi' tesorer loo thib
xa'got co' lee Candans. Xa'gota ngoc rein loo meén gulaaz che'n laaz men etiopi. Mbi'a
ngua ciuda Jerusalén par ngua rez mbi' Diox le'n templ le'n ciuda Jerusalén. 28 Co'se'
mzyal' Lip mbi'a ned, ndye'th mbi' par 1aaz mbi', ndub mbi' loo carret mbi'. No ndub lab
mbi' libr co' ngoc libr co' mque' Sayi ye's, Sayi co' mde'th di's co' ndxab Diox loo Sayi
te'th Sayi. Mberele' mbi', ndye'th mbi', ngua mbi' ciuda Jerusalén. 2° Sya, mnibe' Xpii
Natt' loo Lip. Ndxab Xpii Natu' loo Lip:

—Lip, huaa co'te' nda riid mbi' ba' no thidte goo ryop gu' mbi' loo carret no ftub cuat
mbi' loo carret.

30 Co'se' mbii gax Lip loo carret mbi', mbin Lip le' mbi' ngue lab libr co' mque' Sayi
ye's co' ngoc di's co' mde'th Sayi co' ndxab Diox. Sya, mnibdi's Lip loo mbi'. Ndxab Lip:

—;Ché' nda'l cuent cén che'n di's co' ngue labl ba', mbi'?

31 Mbi' mcab loo Lip. Ndxab mbi':

—;Xa mod ndlya'sl tan cuent cén che'n di's co' ngue laben ndxe', yey, co'se' yende
ché men ta' cuent loon xal ndyee di's ndxe' no cén nee di's ndxe', cara?

Sya, ndxab mbi' loo Lip:

—Fquée loo carret. Ftub cuaten, yey, par lu'l loon cén nee di's co' ndub loo libr ndxe'.

32 Loo libr co' nac xti's Diox co' ngue lab mbi' ngoc di's co' mque' Sayi ye's. Loo libr
co'te' ngue lab mbi'a mbez:

Mbe' mén mbi' co'te' gath mbi' par guth men mbi' xalque' ndxuth men thib
mbacxil' yen'. No texal co'se' imbez yeede mbacxil' yen' co'se' ncho' men yis lad
mbacxil' yen', tataagueé' nec thib di's ne'ncab rode mbi'. No ne' ne' ngurez hui' mbi'.

33 Mastale' ngoc mbi' mbi' nado' per yende ché meén ngna'b mbi' co'se' ngoc con'
loo mbi'. Lomisque' ne, ;ché meén ngac ta' cuent cén che'n bin mbi' no tyoodi's meén
c6n che'n bin mbi'? Yende moda tac mbi'a ne'ngsi'de bin mbi' loo izlyo' tac mbeth
meén mbi' loo izlyo'.
34Per mbi' eunuc co' ndxap yalfiibe'a mnibdi's loo Lip. Ndxab mbi' loo Lip:

—Lip, bli favor, gunee loon ché cén che'n xa' fiii loo libr co' mque' Sayi ye's co' ndxab
Diox. ;Ché' ngue ta' libr cuent cén che'n yub Sayi o ché' ngue ta' libr cuent cén che'n
tedib mbi', ca'?

35 Sya, mtlo Lip, mda' Lip cuent cén che'n di's co' mbez loo libr co' ngue lab mbi' loo
mbi'. No mda' Lip cuent cén che'n taamas di's co' nac xti's Diox. No ndxab Lip loo mbi'":

—Ryete di's co' ngue labl ba' no taamas di's co' ngue lu'en lool ba' nda' cuent cén
che'n Jests. 3¢ Ngolo huen huen mda' mbi' cuent cén che'n Jesis xal mda' Lip cuent loo

mbi', tolo mdoo ryop mbi' Lip ned ndyaa mbi'. Co'se' nda riid ryop mbi' Lip thib lugar
co'te' ndri'th thib yé'be', ndxab mbi' loo Lip:

—Tre' nzo'f nit, cara. ;X4 neel? ;Ché' nzo mod gac bautizar daa?

37 Sya, ndxab Lip loo mbi'":

—Chele'l, licque', ndxela'sl dib nzo yécl no dib nzo lezo'l, nzoque' mod gac bautizarl.

Mbi' mcab loo Lip. Ndxab mbi":

—Ndxelazquen, Lip, le' Jesucrist nac xgan' Diox.

38 Sya, mnibe' mbi' loo moz mbi' par ngo too carret. Le' mbi' ryop Lip na, mbilaa. Nda
ryop mbi' Lip le'n yé'be' par mbli Lip bautizar mbi'. 3% Co'se' ngolo ngro' mbi' le'n nit,
co' nee di's, ngolo ngodc bautizar mbi', Diox mbli par, chaa, mbe' Xpii Natt' Lip tedib
lugar. Le' mbi' eunuc na, ya ne'nda'de cuent maa Lip, pa ned nda Lip. Sya, mxen mbi'
ned. Ndyaa mbi'. Ndyac lezo' mbi' loo ryethe con' co' ngoc loo mbi'. 40 Ngolo mbli Lip
bautizar mbi', mbe' Xpii Natt' Lip le'n thib yeez co' nac laaz mén Azot. Ngoloa, nguri'th
Lip thib yeez tedib yeez. No be taa be taa ngo Lip yalban cén che'n di's ndac co' ndlu'
cén che'n x4 mod ndlyad' men loo con' ryes ned nda Lip axta mzin Lip le'n yéez co' nac
yeezya' che'n laaz men ciuda Cesar.

9

Saul ngulaa yéc no ngulaa lezo' no mse' Saul mod co' ngop Saul loo Diox par mblyd' Saul loo
con'ryes.
(Hch. 22.6-16; 26.12-18)

11L4th ndxac rye con'a, Saul toloque' ngue tee tezeb men, meén co' ngola'sque' loo cén
che'n Tad Jesucrist. Mbez Saul le' Saul guth meéna. Por cona, ale ngua Saul loo mbi'
co' mas mnibe' loo nguley' tiempa. 2 Mna'b Saul ord loo mbi'a par ya Saul co'te' ndub
sinagog men le'n ciuda Damasc par cua'n Saul men co' nzole' loo cén che'n di's ndac
che'n Diox par ye'th no Saul ména pres par ciuda Jerusalén, que naca meénbi', que naca
mengot, Saul ye'th no mena. Ngolo cuent. 3 Per co'se' ndoo Saul ned nda Saul, no co'se'
nde zin' gaxle' Saul ro ciuda Damasc, thidte de repent mbya'x thib xnii tin' co' nde laa
loo bé' loo Saul. 4 Sya, chaa, mbixyath Saul xis huay. Ngulaa Saul loo yoo. Lath nax Saul
loo yoo, mbin Saul thib di's co' mbez loo Saul:

—Saul, Saul, jchonon nde tub ngu'sl daa, a', ey?

5 Sya, mnibdi's Saul loo Tad loo mbii. Ndxab Saul:

—Tad, jché nac U', a'?

Mbere Saul, mbin Saul di's co' ndxab loo Saul tedib vez:

—Daa nac leque yub Jesus co' nde tub ngu'sl. Co'se' nde tub ngu'sl meén co' ndxoo loo
cén chenen, ltiu ne'ta'de cuent no ne'fieedel yub daa nda tub ngu'sl. Per nalle' leque ltiu
ngue tee hui' ladl con con' ye'rsin' co' ngue lil loo mena. Ndlila xal ndli ngon co'se' nque'
ngon patad loo punt yaaroch co' nguid men lad ngon co'se' ntezeb mén ngon. Tataa mod
leque ltiu ngue teza'l loo c6n chenen por nacl meén co' nac ngolo ngola's loo c6n chenen.

6 Sya, ante mxi'th Saul tant mzyeb Saul. Ndxab Saul loo Jesus:

—Tad, ne'needen cén ngue lin. Nase naneen loo U' ngue lin con' ye'rsin'. Fton' U'
xquin daa no xtol daa co' ngue lin loo U'. Nalle' cén ndlya's U' lin, a', Tad?

Tad Jesus ndxab loo Saul:

—Saul, mton'len xquin ltiu no xtol lttu. Goo che. Fxen ned. Huaa le'n ciuda Damasc
ba'. Tya fiee men lool no ta' men cuent lool cén ndxaal lil.

7Le' mén co' nda no Saula na, anze'f mzyeb tac no ména mbin di's. Per yende ché meén
fiee mena ndyoodi's no Saul. 8 Leque hora ngo che Saul. Per co'se' ngiii' ndxe' ngiii' ba'
Saul, yende mod hui' Saul nec thib con'. Ale mquin mxen mén ya' Saul, mbe' meén Saul
ciuda Damasc. 9 Ngo Saul ciuda Damasc son huiz. Per ne'ngacte Saul hui' Saul. No ne'
ne' nghua Saul. No ne' ne' ngu Saul xit Saul no lua' Saul.

10 Le'xque' tiempa ngo ban thib mbi' co' ngola's le'n ciuda Damasc. Mbi'a ngro' lee
Anani. Loo mbi'a ngro' too Tad Jesus. Mxyo'f loo Tad Jests loo mbi'a. No ndxab Tad
Jesus loo mbi'":

—Anani.

Mbi' mcab. Ndxab mbi' loo Jesus:

—;Coéna, Tad? Daa ndxe'.

11 Sya, ndxab Tad Jesus loo Anani:

—Anani, jer huaa co'te' nac call co' lée Call Nali axta zinl liz thib mbi' co' lée Jud. Tya,
nibdi'sl loo Jud méa thib mbi' yeez Tars co' leée Saul co' nzo liz Jud. Ndlyazen ya tyoodi's
nol mbi' tac mbi' ngue bez Diox. 12 No mxyo'f loole' loo Saul le' thib mbi' co' lée Anani
co' nac It ngoo co'te' nzo Saul. No mxo'f mbi' co' lée Anani ya' mbi' loo Saul par gac

Saul hui' Saul tedib vez.
13 Co'se' mbin Anani tataa ndxab Tad Jesus loo Anani, ndxab Anani loo Tad Jesus:

—Tad, huax mén nde teele' nda' cuent cén che'n mbi'a loon no cén che'n ryethe con'
ye'rsin' co' ndli mbi' loo men co' ndxela's loo U', mén co' naban le'n ciuda Jerusalén.
14 No nalle' nde mbi' ciuda Damasc ndxe' con ord che'n mbi' co' més fiibe' loo nguley'
par hue' mbi' mén co' ndxela's loo U', mén co' mbez Diox por cén che'n lee U', par que'

mbi' ména lezi'f,
15 per Tad Jesus ndxab loo Anani:

—Huaa co'te' nzo mbi' xal niin lool. Tac daa mcui mbi' no mblo' xa'en mbi' par tyoodi's
mbi' loo meén tedib nacién, no co mbi' yalban loo men co' fiibe' loo chol nacién, no ya
lo mbi' yalban loo men no te'th mbi' loo men cén chenen, loo men co' nac mén nacién
Israel. 26 No lu'en loo mbi' le' mbi' anze'f tyactii por cén chenen loo zin' co' xo'f zin' mbi'

c6n chenen.
17 Sya, mxen Anani ned. Nda Anani liz Jud co'te' nzo Saul. Ngoo Anani le'n nyoo. No

mxo'f Anani ya' Anani loo Saul. Ndxab Anani loo Saul:

—Saul, Itu co' ndxac huesen nalle' por cén che'n Tad Jesus, Tad Jesus co' mxyo'f loo
lool ned ndel le'n huiz ndxe', Tad Jesus mtel' daa par bezen Diox por ltiu par hui'l tedib
vez no par tlo Xpii Natd', fiibe'pe' Xpii Natd' lool.

18 Leque hora mbiiche con' co' fiaa xal fiaa mbax ngudloo Saul. No ngoloa, mbere Saul,
ndxe'sleque' mbui' Saul tedib vez. Sya, ngo too Saul no ngoc bautizar Saul. 19 Ngolo ngoc
bautizar Saul, mda' mén con' nduhua Saul no co' ngu Saul. No ngoo fuerz Saul tedib vez.
Mbyan' Saul ciuda Damasc pla huiz con men co' ngola's loo Tad Jesus.

Saul mtlo mblo yalban loo meén le'n ciuda Damasc.

20 Leque le'n huiza, mtlo Saul, mblo Saul yalban cén che'n di's ndac loo meén le'n
sinagog co' ndub le'n ciuda Damasc. Mda' Saul cuent loo mén le' Jestis nacpe' xgan'
Diox. 21 Ryete mén co' ndxon xal ndyoodi's Saul loo ména, ante ngiii' ména no ante fiaa
meéna. No mbez meéna loo xtaa meéna:

—;Ché'" inacte mbi' ba' mbi' co' ngue tee ndub ngu's men, meén co' mbez Diox por cén
che'n lée Tad Jests, mén co' naban le'n ciuda Jerusalén, ca'? No ;ché' inacte mbi' ba'
leque mbi' co' nde tré' par hue' mbi' meén co' ndxela's loo Diox por cén che'n Jesus xal
pres par ta' mbi' meéna loo jef co' mas fiibe' loo rye nguley', ne, ca'? Leque mbi'i, ;1&'?

22 Per sate mas ndxoo valor loo Saul. No ndlu' Saul loo men le' Jests nacpe' Crist co'
mxo'f zin' zin' che'n Diox. Ale axta mbli Saul gan ndxos xtliuz men axta ne' ne' fiee mén
cén nac con' licpe', meén co' ngdc meén nacién Israel co' naban le'n ciuda Damasc.

Saul mblyd'la's ya' mén nacion Israel co' mblya's guth Saul.

23 Per co'se' ndxacle' pld mbe' fiee meén Saul, ngo Saul yalban, thidte mdoodi's men
nacién Israel co' naban le'n ciuda Damasc. No thidte ngdc mena par guth ména Saul.
24 Per Saul mbin le' ména thidte ndxac par guth meéna Saul. Le' meéna mtau' loo Saul ro
puert ro ciudaa ze no yél' par co'se' ryo' Saul le'n ciuda, guth meéna Saul. 25 Per mén co'
ndxela's loo Diox por c6n che'n Jests co' nzo le'n ciuda Damasc, meéna mblo Saul le'n thib
cardor ryal. No xex xex mblaa meéna Saul par loo yoo ro ventan co' ndub xis ftoo thib lad

ro ciuda co'se' ngulaa yal' izlyo'. Tataa mod mblya' Saul loo meén co' mblya's nguth Saul
le'n ciuda Damasc.

Saul ngo le'n ciuda Jerusalén.

26 Co'se' mzin Saul le'n ciuda Jerusalén, mblya's Saul thidte nqueltaa Saul con men co'
ndxela's loo Crist. Per ryete meéna mzyeb tac indxela'ste mena le' Saul, licque', ngola'sle'
loo cén che'n Crist, ne. 27 Per mastale' mzyeb ména fiee mena Saul, thib mbi' co' lee Mbel'
mbe' Saul loo myen' xin' mté'th Jests co' ndxe' di's che'n Jests. Mblu' Mbel' Saul loo
myen'. No leque hora mda' Mbel' cuent loo myen' x4 mod mxyo'f oo Tad Jests loo Saul
ned nde Saul par ciuda Damasc no xa mod mdyoodi's no Tad Jests Saul. No mda' mbi'
co' lee Mbel' cuent loo myen' co' ndxac xtaa Mbel' co' ndxe' di's che'n Tad Jesus loo meén
x4 mod ngoc con' loo Saul le' Saul, con dibaxla's, mdoodi's loo mén ciuda Damasc por
c6én che'n Tad Jesus. Syare', mdyal myen'a thidte mqueltaa myen' con Saul. 28 Mbyan'
no Saul myen' ciuda Jerusalén no mque tee no Saul myen' ndxep tiemp. 2° Con dibaxla's
mdoodi's Saul no mda' Saul cuent loo men por cén che'n con' roo no con' xen che'n Tad
Jesus. Noo noo ndyoodi's no Saul mén no noo noo ngol' Saul di's loo mén nacién Israel,
meén co' ndyoodi's di'stée grieg. Per ména axta arid mbli purad par nguth mena Saul.
30 Co'se' mda' men co' ndxac hues por cén che'n Jesucrist cuent le' mena ngue li purad
par guth meén Saul, mbe' men co' ndxela'sa Saul par ned laaz men ciuda Cesar. Ngoloa,
mtel' men co' ndxela'sa Saul par ya Saul par ciuda Tars co'te' nac liz no laaz Saul.

31Le'n tiempa ryete men co' nqueltaa, co' ndxela's loo Jesucrist par ned laaz meén jude,
no par ned laaz mén galile, no par ned laaz mén samari, ryete mena ngure nagal lezo'
loo cén che'n Diox. No nqueltaa yende ché mén mdub ngu's mena. No sate mas nzi té'th
men no sate mas nda' meén cuent cén che'n Diox par tolo ndyubdi's ndac men xal fiibe'pe'
Diox loo men. Mzyeb men loo cén che'n Diox no mque tee li men cas loo cén che'n Diox.
No sate mds nqueltaa mén no ndoo yar' men xalque' ndli Xpii Natd' par tolo tyal meén
yila's meén loo Diox.

Tad Jesucrist mteyac thib mbi' co' ngro' lée Ene.

32Co'se' mque tee too naa Pedr men co' ndxac hues por cén che'n Jesucrist huax lugar,
sangngua Pedr ned nziri' thib yeez co' lée Lid par ngua too naa Pedr mén co' ngola's par
neda, ne. 33 Le'n yéeza mzydl' Pedr thib mbi' co' lée Ene. Mbi'a ndxacle' xon lin' nax loo
thib yfiz mbii co' 1ee yiiz bech. 34 Pedr ndxab loo Ene:

—Ene, Tad Jesucrist mteyacl. Goo che no fqui's camil.

Leque hora ngo too i Ene xal thib meén huen. Ale ndxe'sleque' ngo too Ene. 35 Ryete
meén co' naban, meén co' nac meén yeez Lid no meén co' nac meén yeez Sarén gunee xal
gundee Ene. Ryete ména mbla' costumbr gox co' mque no meén. No luega ngdo mena loo
cén che'n Tad Jesus.

Tad Jestis mblo xban thib xa'got co' ngro' lée Dorc xalque' mna'b Pedr loo Tad par li Tad con'a.

36 Leque le'n tiempa ngo thib xa'got co' ngola's loo Jesucrist le'n ciuda Jop. Xa'gota
ngro' lee Tabit. Le' di'stée mén grieg na, mbez men lee xa'gota Dorc. Dib lal naban
xa'gota mque tee ban li xa'gota con' ndac. No ndlyath no xa'gota meén co' ndyac yaltii co'
nde che con' loo, co' nee di's, men co' naquin con'. 37 No le'xque' le'n huiz co'se' mque
tee Pedr par ned le'n yeez Lid, mxac len Dorc no nguth Dorc. Co'se' ngolo mtegad men
thebol Dorc, mxo'f men thebol Dorc loo mes le'n thib cuart co' nac chop pis liz thebol
Dorec. 38 Ciuda Jop nziri' gax con yeez Lid co'te' mque tee Pedr. Per com le' meén Jop co'
ndxela's non le' Pedr ngue tee le'n yeez Lid, ;1é'?, mtel' meéna chop xa'bi' co' ngua nee
loo Pedr li Pedr favor lueg tyee Pedr par ya Pedr ciuda Jop.

39 Sya, lueg mxen Pedr ned con ryop mena. Co'se' mzin Pedr liz thebol Dorc, sangmbe'
meéna Pedr loo pis gap co'te' ndub cuart co'te' nzo'f thebol Dorc. Le' rye meéngot viud
co' ngoc amista con thebol Dorc na, nziri' dib vuelt loo thebol Dorc. Nzi yén' ména. No
mblu' meéngota vestid no camis co' mtoxcua' thebol Dorc no co' mblo y6o' thebol Dorc
co'se' naban thebol Dorc loo Pedr. 40 Sya, luega mnibe' Pedr loo rye mén co' nziri' par

ngro' meén par fuer. Ngoloa, mdub xib Pedr. No ngurez Pedr Diox le' Diox li par ryo xban
thebol Dorc. No ngolo ngurez Pedr Diox, xée ngiii' Pedr loo thebol Dorc co' nzo'floo mes.
Sya, ndxab Pedr loo thebol Dorc:

—Tabit, goo che co'te' naxl ba', ey.

Sya, mxal' Dorc ngudloo Dorc. No co'se' gunee Dorc Pedr, mdub Dorc. 4 Sya, mxen
Pedr ya' Dorc. Mxit too Pedr Dorc. No luega mbrez Pedr meén co' ndxac hues por cén
che'n Jesucrist no rye mengot viud co' mnibe' Pedr ngro' fuer. Co'se' ngoo rye mena
le'n nyoo, mblu' Pedr Dorc loo mén. Ngro xbanle' Dorc. No ngo chele' Dorc. 42 Mbyath
mbyen con' co' ngoc loo Dorca dib le'n ciuda Jop. Cona mbli sate méds huax men ngola's
loo Tad Jesus. 43 Le' Pedr na, sangmbyan' le'n ciuda Jop le'n pla huiz liz thib mbi' co'
ntecuu's yid ma'. Mbi'a lee Mon.

10

Pedr ngua liz thib mbi' co' ngro' lée Cornel.

1Tiempa ngo ban thib mbi' co' ngro' lee Cornel le'n ciuda Cesar. Cornel ngoc capitdn
loo thib ayo solndad co' ngro' lée partid Italian. 2 Ngoc Cornel thib mbi' co' thidte
mqueltaa con famil Cornel par mdyub xib ména no mcoo' mena yéc ména loo Diox liz
Cornel. No anze'f mzyeb Cornel loo cén che'n Diox. Mda' Cornel tmi par ndlyath no
Cornel mén nacién Israel co' ngo ban ciuda Cesar, mén co' ndyac yaltii. No thidteneque'
mbez Cornel Diox. 3 Thib vez ngoc thib con' loo Cornel. Com hor nquée guyon bzye,
clarleque' mxyo'f loo thib con' loo Cornel. Mxac Cornel le' thib angl che'n Diox ngoo
co'te' nzo Cornel. Ndxab angl loo Cornel:

—Cornel.
4 Per Cornel xee ngiii' loo angl. No anze'f mzyeb Cornel. Por lult mnibdi's Cornel loo

angl. Ndxab Cornel:

—;Cona, Tad?

Angl ndxab loo Cornel:

—Diox ncaaque' cuent di's co' mbez gu' co'se' mbez gu' Diox. No ndxoo lezo' Diox
con' ndli gu' co'se' ndlyath no gu' men co' ndyac yaltii co' nquin con'. 5Na fiibe' lool,
Cornel, ftel' men par ciuda Jop par ya chez meéna thib mbi' co' lée Mon co' ne' tedib lee
co' lée Pedr. © Mon nzo ban liz tedibgue' mbi' co' lee Mon co' nac thib mbi' co' ntecuu's
yid ma'. Liz Mona ndub gaxte ro nittd'. Co'se' yi'th mbi' co' lée Mon Pedr lool, Mon Pedr
ta' cuent lool c6n naquin lil.

7 Co'se' ndyaa angl co' mdoodi's no Cornel, Cornel mbli mandad ndye'th chop moz
Cornel no ndye'th thib solndad co' nac mbi'ley'. Mbi' co' nac solndada, anze'f ndxap
Cornel yalxla's fiee Cornel mbi'. 8 Mda' Cornel cuent loo moz no loo solndad ryete con'
J_co' ngoc loo Cornel. Ngoloa, mtel' Cornel moz con solndad. Nda moz con solndad ciuda

op.

9 Tedib huiz co' nde nquea, lath ndoo moz con solndad ned no co'se' yamerle' nde zin
gax moz con solndad ciuda Jop, Pedr nguap loo zote yéc yoo par cuez Pedr Diox. Hora
ngoc casque' rol huiz. 10Hora anze'f ndlyan' Pedr. Ndlya's Pedr hua Pedr. Per lath ngue
toxcua' men con' hua Pedr, no lath ngue bez Pedr Diox, mxyo'f loo thib con' loo Pedr.
1 Per con' co' mxyo'f loo loo Pedr, mxac Pedr mxyal' loo bé'. No mxac Pedr nde laa thib
le' lar' co' anze'f naroo loo bé' loo Pedr. Natedd' lar'a dyap squin. 12 Loo lar'a nzo huax
loo ma' co' nzi'f nii, no mbel', no mbin co' inaade hua meén. 13 Sya, hora mbin Pedr thib
di's co' mbyen loo bé'. Ndxab di'sa loo Pedr:

—Goo too, Pedr. Luu fiee x4 flaa ma' co' ndyubla'sl hual. Beth ma' par hual.

14 Pedr mcab loo Tad. Ndxab Pedr:
—Aa'a, Tad. Ne'guthten nec thib m4' ba' par huan ma' tac daa thidteneque' tarte hua

nityeth bél' ma' zab co' ifaade hua men.
15 Mbere Tad Jesus, mdoodi's Tad Jesus tedib vez loo Pedr. Ndxab Tad Jesus:
—Rye loothe ma' co' mtembii Diox par hua meén, ne'gabtel inambiide ma', Pedr.

16 Ngolo mbyon vez ngoca tataa loo Pedr, mbere lar'a. Ngudp lar'a loo bé' nazal' mé'
lar'. 17 Per lath ngue li Pedr xtiuz céthe li Pedr cén che'n con' co' mxyo'floo loo Pedr no
cén nee di's con' co' mxyo'f loo loo Pedr, no mbli Pedr xttiuz cén nee di's di's co' gunii
Tad loo Pedr, mzin gax moz con solndad co' mtel' Cornel ro puert liz Mon. Gunii moz loo
meén guliz mbi' co' lee Mon. Ndxab moz:

—;Ché' tre' nac liz Mon co' ntecuu's yid ma', ca'?

18 Texal mzin moz liz Mon, gaple'que' mnibdi's moz loo men guliz Mon. Ndxab moz:

—;Ché' nzo thib mbi' co' lée Mon co' ne' tedib lee Pedr co' nzo ban tre' nalle', a'?

19 per lath be' ngue li Pedr xtluz cén che'n con' co' mxyo'f loo loo Pedr, Xpii Natd'

ndxab loo Pedr:
—Pedr, hui' nexa. Son xa'bi' nde cua'n ltu.
20 Ndxab Xpii Natu' loo Pedr, ne:

—Goo too no bilaa. Fxen ned no huaa no meén ba'. No ne'gacte chop loo chop la'sl tac
daa mtel' men ba'. Mbi'th mén ba' lool.

21 Sya, mbilaa Pedr. Ngua Pedr co'te' nziri' yon meén co' mtel' Cornel. Ndxab Pedr loo
meéna:

—Daa nac xa' co' nde cua'n gu'. ;Ché zin' nde gu', a'? ;Cén ndlya's gu' lin?

22 Ména mcab. Ndxab mena loo Pedr:

—Nu' nde mandad che'n thib mbi' co' lée Cornel co' nac thib capitdn co' nacgue' thib
mbi' guryath no thib mbi' guryeén. Nzyeb Cornel loo cén che'n Diox no ndli Cornel cas loo
c6én che'n Diox. No ryete meén nacién Israel co' nzo ban ciuda Jop anze'f ndli par ndyu'
Cornel. No anze'f nque' lezo' ména fiee meéna Cornel. No mtel' Diox thib angl che'n Diox
co' ngua loo Cornel. Angl ndxab loo Cornel ndxaalque' tel' chez Cornel ltu par yal liz
Cornel par gon Cornel cuent co' ta'l loo Cornel cén che'n Jesucrist.

23 Sya, mnibe' Pedr loo yon xa'bi'a ngdo xa' par le'n nydo. No mbyan' no xa'bi'a Pedr
yal'a. Co'se' ngo nii izlyo' tedib huiz co' nde nquea, mxen Pedr ned, nda no Pedr yon
xa'bi'a. No ndoo nque pld men co' ndxac hues por cén che'n Jesucrist co' nac meén ciuda
Jop xis Pedr par ngua no mena Pedr ciuda Cesar co'te' nac liz Cornel.

24 Mzin Pedr con ména ciuda Cesar tedib huiz co' nde nquea co'te' ngue bed Cornel con
ndxep men guliz Cornel no con ndxep amiu co' nac huen amiu Cornel co' ndxab Cornel
yi'th par gon mena di's co' tyoodi's Pedr loo mena. 25 Co'se' mzin Pedr liz Cornel, Cornel
ngro' par ngua caa ned Cornel Pedr. No mdub xib Cornel loo Pedr par mcoo' Cornel yéc
Cornel loo Pedr. 26 Per Pedr mxit too Cornel. Ndxab Pedr loo Cornel:

—Mbi', goo too, yey. Ne'tub xibtel loon. ;Ché' ingiii'del daa, ne, nac lomisque' mbi'
xal ltu, Cornel? Lalque' ryop na', ey.

27No lath ngue toodi's no Pedr Cornel, ngoo no Cornel Pedr par le'n nyoo. Gunée Pedr
huax mén mqueltaa liz Cornel. 28 Sya, ndxab Pedr loo rye meéna:

—Gu' non no nanee gu' xal nac men nacién Israel loo xley' men nacién Israel. Xley'
meéna inda'de lugar par queltaa no mena men tith o ydoo meéna liz meén co' nac men tith.
Per Diox mblu' loon indxaalte gaben yende ché con' nac con' zab no con' co' inambiide
loo Diox. 29 Por cona, texal ngurez gu' daa, luega ndalen loo gu' no ne'ngolten nec thib
di's loo men co' mtel' gu' loon. Ndlyazen fiee gu' loon chonon mtel' chez gu' daa.

30 Sya, mcab Cornel loo Pedr. Ndxab Cornel:

—Ndxac thap huiz xal hor nalthe, daa nzo le'n nyoo lizen ndxe'. Xlat daa. No ngue
bezen Diox co' nac hor co' mbezen Diox ndxaal bzye. Hora mxyo'f loo thib mbi' co' noc
xab co' anze'f nquée xnii loon. 3! Gunee mbi' loon: Cornel, Diox mcaaque' cuent di's co'
mbezl loo Diox co'se' mbezl Diox. No nte'que' lezo' Diox cén che'n con' co' ndlyath nol
meén prob co' naquin con'. 32 Gunee angl loon, ne: Ftel' men ya xi men Mon co' ne' tedib
lee co' 1ée Pedr co' nzo ban ciuda Jop. Mona nzo ban liz thib mbi' co' leegue' Mon co'
ntecuu's yid mé'. Liz Mona ndub gax ro nittd'. Co'se' yi'th Mon Pedr lool, Mon Pedr yoo
tyoodi's no ltu cén ndxaal lil. 33 Por cona, luega mtel'en mén par ngua cua'n men ltwu.
Per nalle' huenque' mblil ndel. No nalle' fieel ryete nu' nziri' loo Diox tre' no ndlya's nu'
gon nu' di's co' fiibe' Diox lool par tyoodi'sl loo nu'.

Pedr mblo yalban liz Cornel.

34 Sya, mtlo Pedr, mdoodi's Pedr loo ména. Ndxab Pedr:

—Nase naneen no ndan cuent yende ché men mas ndyu' loo xtaa meén loo Diox.
35 Ndxe'leque', Diox ndyal no ngoo Diox cuent cén che'n men chol nacién, meén co' nzyeb
loo cén che'n Diox no co' nque tee ban nali no nambii loo Diox par yoo mena loo cén
che'n Diox. 3¢ Diox gunii loo bin men nacidén Israel. Mde'th Diox di's loo ména x4 mod
yo nagal lezo' mén loo Diox por cén che'n Jesucrist. Jesucrist nac Tad no jef loo ryethe
meén. 37Gu' huen huen nda' cuent cén che'n con' co' ngoc par ned laaz meén nacién Israel
co'se' ner mtlo Juan Bautist, mblo Juan yalban no mde'th Juan di's c6n che'n Tad Jesus.
No mbli Juan bautizar men par neda. Ngoloa, mque tee go Tad Jesus yalban loo meén
yeezya' che'n laaz men galile. 38 Gu' nanee no non gu' x4 mod mbli Diox par ngop Jesus
con' la's nii Jests no la's ya' Jesuis por c6n che'n Xpii Natt' che'n Diox. Nanee gu', ne, x4
mod mque tee li Jests con' ndac. No mteyac Jesus rye loothe yfiz co' ngoc xquiiz che'n
Mebizya co' mxac meén. Jesus 